
LATAIQUI' LINIEPA SAN MATEO LOYA'APA ILE AL C'A
LIXPIC'EPA EANDIOS

1jifa'a ilniya Hipuftine litatahuel6 Jesucristo tecui'impa ti'hua cal rey David: Abraham

itatahuelo David.
2 Abraham i'ailli' Isaac.
Isaac i'ailli' Jacob.
Jacob it'ailli' Judd jouc'a lipimaye.
3Jud4 it'ailli' Fares y Zara, quil'mama’ ilniya cuftine Tamar.
Fares i'ailli' Esrom.
Esrom i'ailli' Aram.
4 Aram i'ailli' Aminadab.
Aminadab i'ailli' Naasén.
Naasoén i'ailli' Salmén.
5Salmén i'ailli' Booz. Qui'mama' Booz cuftine Rahab.
Booz i'ailli' Obed. Qui'mdma' Obed cuftine Rut.
Obed i'ailli' Isai.
6Isaf i'ailli' cal rey David.
David i'ailli' Salomén. Qui'mdma' Salomén itque taca'no' ate'a ilecopa cal xans Urias.
7 Salomén i'ailli' Roboam.
Roboam i'ailli' Abfas.
Abfas i'ailli' Asa.
8 Asa i'ailli' Josafat.
Josafat i'ailli' Joram.
Joram i'ailli' Uzias.
9 Uzias i'ailli' Jotam.
Jotam i'ailli' Acaz.
Acaz i'ailli' Ezequias.
10 Ezequias i'ailli' Manasés.
Manasés i'ailli' Amén.
Amén i'ailli' Josias.
Josfas it'ailli' Jeconfas jouc'a lipimaye.
Lan xanuc' ilniya quiyouyomma tamats' Babilonia ilecom'mola’ cal rey Jeconias jouc'a
lixanuc', icuai'entsola' tamats' Babilonia.
12Jeconias i'ailli' Salatiel, itque nipajnyota tamats' Babilonia.
Salatiel i'ailli' Zorobabel.
13 Zorobabel i'ailli" Abiud.
Abiud i'ailli" Eliaquim.
Eliaquim i'ailli' Azor.
14 Azor i'ailli' Sadoc.
Sadoc i'ailli' Aquim.
Aquim i'ailli' Eliud.
15Eljud i'ailli' Eleazar.
Eleazar i'ailli' Matén.
Matan i'ailli' Jacob.
16Jacob i'ailli' José. Itque José ipe'ailli' Maria. Malque
Marfa tipo'nopa Jesus, itque cuftine cal Cristo.
17 Toxhuej'metsola' litputine litatatahuelé cal Cristo, ilne linitiya jifa'a, tox-
huej'me'mola’ oquej nuxans oquexi'.
Topangocota' Abraham, cocuaiya cal rey David, joupa oxhuej'mepola’ imbamaj
malujxi litatahuel6 cal Cristo.
Ti'hua toxhuej'metsola’, topangococonta' David, cocuaiya petsi loya'apa: *“... ile-
com'mola’' cal rey Jeconfas jouc'a lixanuc', icuai'entsola' tamats' Babilonia”. Jilpe joupa
oxhuej'mepola’ ocuenaye imbamaj malujxi litatahuel cal Cristo.

Tijoula' topangococonta' petsi linitiya: “... ilecom'mola'... icuai'entsola' tamats'
Babilonia”, ti'hua toxhuej'metsola’, cocuaiya liniliya loya'apa: “.. Marfa lipo'nopa
Jesus, itque cuftine cal Cristo”, jitpiya joupa oxhuej'mepola' ocuenaye imbamaj malujxi
litatahueld cal Cristo.

18 Ttsiya cu'i'molhuo' li'ipa licuai'ma Jesucristo fa'a li'a tamats'.

Maria ti'i'ma qui'méama' Jesus. Itquiya joupa epi'ipa cataiqui' José. Itniya aiquejontiy-
ottsi. Marfa ma' ahuats', iximpoxi innay. Tolta'a li'e'epa cal Espiritu Santo. 19 José
liximpa innay Marfa, ;te co'eya? Ilque José tihuequi lataiqui' locuxepa LanDios. Ile
lataiqui' ticua: “Ilniya lan xujc'a cacal'no' tocuftsola'. José ixim'ma cuanuc' Marfa,
aimicua micufya. Ticua: “A'i cacufya. Aicuya'aya. Ma le'a aicalecoya.”

20 Micua tolta'a lipicuejma' José ipaiyo'ma. Imaxcaitsi anuli tepaluc LanDios. Itque
tapaluc timi:

—José, ima' otatahuelo cal rey David. Itsiya camihuo': Aimoxhuetmot'te'ma.
Tapenufla' Marfa copeno. A'i xans titai'ipa Marfa. Ma cal Espiritu Santo itai'ipa.
21 Tipo'no'ma ti'hua amijcano. Ima' tacui'i'ma Jesus. Itque tuntu'e'mola’ lixanuc'.
LanDios aimecani'eyacola'. Ite lipuftine lofmecui'iya tuhualquemma: Lonlu'eyale.

22 Tte li'ipa Maria enantpa lataiqui' linespa cal profeta luya'apa linespa LanDios,
tuya'e":

23 ;Tolcuejle! Lahuats' ti'i'ma quinnay, tipo'no'ma qui'hua.
Itque ti'hua tecui'im'me Emanuel.
Lipuftine lacui'inyacu tuhualquemma: Fa'a tipa'a LanDios, almana' anuli.

24José imaf'i'ma, itsahuemma, i'e'ma ma to limipa tepaluc LanDios. Epenuf'ma Marfa.
Illeco'ma lejut't. 25 Mi'huaijma tipajntsi cal te'a qui'hua Marfa, tama imajm'me anuli
lajut't, aiqui'eyoltsi anuli. Lipajntsi tamijcano, José ecui'i'ma lipuftine Jesus.

2

1 Tiniya titiné, micuxe cal rey Herodes, Jesus ipajnyotsi litya' cuftine Belén, lopa'a al
distrito Judea.

Malniya titiné lan xanuc' linxingufale icuaitsa al distrito Judea, al cuecaj quitya'
Jerusalén. (Iniya tecui'innila' lam Mago.) Quiyouyomma tilemats' pe liyuf'maj 'ora.
2Jcuitsuf'me. Timinnila' lan xanuc' nomana' Jerusalén:

—Imanc' unc'ijudio, ;pe copa'a lamijcano ilque lolrey? Alsimpad liyuf'ma tixamna
loya'apa joupa ipajnta itque cal rey. Alcuai'me laxc'ontingotai'me.

3 Licuej'ma ite lataiqui' cal rey ixhuelconni. Jouc'a ixhuelconca jahuay lan xanuc'
nomana' jitpe litya' Jerusalén. 4 Cal rey ijoc'i'mola’ lixanuc' cal cuecaj ca'ailli' jouc'a
lomxiye nomuc'iyalepd locuxepa LanDios. Icuis'e'mola’, timila'":

—Al Paxi Linilingiya, ;te quicuapa? ;Pe copajnyoya cal Cristo?

5 [niya timiyi:

—Cal Cristo tipajnyota litya' Belén, lopa'a al distrito Judea. Totta'a licuapa cal profeta
linitpa linespa LanDios, tuya'e'": ¢ Ima' Belén, milya' lofpa'a al distrito Judea,
aimetets'i'mo' ilne nocuxempola' lan xanuc' nomana' famats' Juda.

Ima' ti'i'mo' quipilya' anuli cal cuecaj nocuxeya.
Itque ac'a ticuxe'mola' laixanuc', itniya lixanuc' Israel.

7Herodes i'e'moxi ch'ix. Ijoc'i'mola’ ilne linxingufale, ilne lam Mago, timila":

—Te quitine limaxcaita cal xamna? Lu'ita'.

8 Iiniya u'i'me. Cal rey Herodes umme'mola’ tiyete litya' Belén. Timila":

—Tontele, jitpe litya' tolahuetsa tamijcano. Litine tolsintsa, alu'i'ma. Iya' jouc'a
ca'hua'ma. Caxc'ontlingaita.

9 Lam Mago iquimf'e'me cal rey limipola', iye'me.

Milmana' tilemats' ilne iximpa limaxcaita cal xamna. Itsiya malque cal xamna

i'huaj'me'mola’. Licuaitsi lajut't pe lopa'a tamijcano, imaxcaiconno, ecaxemma al
toncay.

10 [xoconni quileta lam Mago lixim'me cal xamna. 1! Itsulfolai'me lajut't, ixim'me
tamijcano jouc'a Marfa, ilque i'mama’. Exc'onlingotai'me famijcano. Exi'e'me lilcaxax,
icuf'i'me tamijcano littaic'. Tipa'a al 'oro, tipa'a al 'incienso, tipa'a laceite ipitali
juaiconapa, tujuej c'a, lipuftine mirra.

12 Lam Mago ipaiyo'me. LanDios timila':

—Aimoluyalaiconata pe lopa'a cal rey Herodes.

Licuej'me tolta'a, ocuena cane iyena'me, icuainatsa lilpitya'.

; 13 Liyena'me lam Mago, José ipaiyocona'ma. Ixim'ma anuli tepaluc tanDios. tapaluc
imi:

—Totsahuenni. Tolecotsola' tamijcano jouc'a qui'mama'. Ilque cal rey Herodes
tumme'mola’ lixanuc' tehue'me tamijcano tima'ante. Aimicol'molhuo' tonlete tamats'
Egipto. Tolmajntsa jilpiya. Iya' cu'ito' te quitine tolpailinacu.

14 José itsahuenni ite lipuqui', ileco'mola' tacamijcano jouc'a qui'mdma'. Iye'me,
icuaitsa tamats' Egipto. 15 Jilpe imajnhuo'me. Timanta' cal rey Herodes ilne tipailinacu,
ticuainata tilemats'. Ite lo'iya tenant'ma luya'apa cal profeta, itque uya'apa locuapa
LanDios, ticua: “Aijoc'ipa tai'hua, tipanni jitpe tamats' Egipto”.

16 Lixim'ma cal rey Herodes lam Mago lifel'mipa, ixtunni juaiconapa. I'nujuaitsi
lu'i'me lam Mago. Iine ines'me: “Itsiya joupa uyaipa to oquej camats' lalsimpa
limaxcaita cal xamna”.

Cal rey umme'mola’ lixanuc' tima'antsola' lan tsocay camijcané limajnyota litya'
Belén jouc'a tilelolya' lomana' huejnca. Tima'antsola' jahuay laicamijcand, ja'ni
lixhuaitola' oquej camats', o ja'ni aiquixhuaiyila', ma' anuli tima'antsola'. 17 Tolta'a
enant'ma linespa cal profeta Jeremfias, tuya'e':

18 Jitpe tamats' Rama ticuequinni anuli faca'no' tijoqui, tija'e'.
Itquiya Raquel, tijoqui, tixhuelma li'ipola' linaxque'.
Aimicua mitonc'e'enyacu lipixhuejma’, linaxque' joupa ima'ampola’'.

19 José mipa'a tamats' Egipto imana'ma Herodes. Ipaiyocona'ma, ixim'ma anuli
tepaluc LanDios. 20 Lapaluc timi:

—Totsahuenni. Tolecotsola' tamijcano jouc'a qui'mdma'. Totpailinanca, tontente
tolamats' Israel. Joupa imanapola' ilne nehuepa tima'ante tamijcano.

21 José itsahuenni, ileco'mola’ famijcano jouc'a qui'mdma'. Ipailinanca, ticuainata
lilemats' Israel. 22 Licuaitsa jitpe José icuej'ma: “Arquelao, li'hua Herodes, ticuxe al
distrito Judea”. Ixpaiconni. Ticua: “Jitpe al distrito Judea, aimi'iya mateyacu”.

Ipaiyocona'ma. LanDios u'i'malo'eya. Iye'me, ticuainata al distrito Galilea. Z3Icuaitsa,
iye'me litya' Nazaret, jilpe imanenca. Tolta'a enanlco'ma linespa lam profeta, ilne
uya'apd loyaicoya Jesus. Icuapd: “Itque tecui'im'me tas Nazaret”.

1iniya titiné Juan Bautista icuaitsi al distrito Judea, ipajm'ma pe ailopa'a quitya'. Jitpe
tuya'e', 2tu'ila’ lan xanuc":

—Imanc' tolsuej'menanca, LanDios cal Rey icuaico'ma, timajm'me anuli lixanuc'.

3 Cal profeta Isafas inesco'ma Juan Bautista tocuaicoya, tuya'e':
Petsi ailopa'a quilya' tuya'e' anuli cal xans, tu'ila’ lan xanuc":
“Tolanc'ele lipene talPoujna. Tot'e'ele alijca lane pe loyaicoya.”

4Lipijahua' Juan ipuficoya ipimij camello. Lifi'ecoyoxi ixmi. Litejua' axa'mut't, acujua
c'ec. 5 Axpela' lan xanuc' itsehuo'me pe lopa'a Juan. Iiniya lan xanuc' quiyouyomma
litya' Jerusalén, jouc'a quiyouyomma locuenaye quitelotya' al distrito Judea, jouc'a
quiyouyomma jitpe lihuojma' al cuecaj pana' Jordan. Icuaitsa pe lopa'a Juan. ¢Luya'a'me
litfjunac', Juan epo'i'mola' al pana' Jordan. 7 Axpela' lan xanuc' fariseo jouc'a lan saduceo
icuaitsa pe lapo'iyaleyopa Juan. Lixim'mola' Juan timila":

—Imanc ti'ontcospolhuo' to lacalpo', a'ijc'a lot'ejma'. ;Te ja'ni u'impolhuo': “To-
lapolite. Tolta'a aimottelcoyacu al cueca' catetcoya locuaicoya” 81lya' camilhuo': A'i
tolta'a moluntulyacu. Ticuicomma tont'ete al c'a, ma to mi'eyi itniya nixhuej'menamma.



San Mateo 3:9 4 San Mateo 4:14

9 Imanc' tolcuayi: “Abraham altatahuelo. Illanc' ixanuc' LanDios. Ilquiya aimala-
cani'eyaconga'.” lIya' camilhuo": LanDios aimehue'eyacola' quixanuc'. Iina'a lapic'
nipajnya ti'e'e'mola' quinaxque' Abraham. 10 LanDios ti'onticolhuo' to al 'ec. Joupa
ipo'nompa cal hacha huejnca time al 'ec. Ja'ni ti'atsi a'ijc'a li'as, tetequinam'me,
tixanc'onnata tunga.

11 7Ja'ni joupa olsuej'menamma lixcay lont'epa, iya' capo'ico'molhuo’,
capaxneco'molhuo' aja'. Ticuaihuo ocuenaj cal xans, ilque xonca acueca'. Iya'
aimat'ontspa ilque, ni aimi'iya catac'ueya lic'eji'. Ilque tepo'iyaleco'ma cal Espiritu
Santo jouc'a tunga. 12Itque ticuaiyunni ti'ontcospa to cal xans tifus'ma titrigo. Ti'not'ma
lofuscoya, tequeyof'ma titrigo, titojm'ma tipifuc cal trigo. Cal c'a trigo ti'huejnata lihua.
Lipifuc tipi'enghua petsi tunga aimipica.

13 Jesus lipanni al distrito Galilea icuaitsi al pana' Jorddn, jitpe copa'a Juan Bautista.
Timi:

—Lapo'ita'.

Juan aimicua. Ticua aimi'iya. 14 Timi Jesus:

—Ticuicomma ima' lapo'ila' iya'. ;Te co'iya caifnepo'icoyaco' ima'?

15Jesus italai'e'e'ma, timi:

—Itsiya' to'ela' laifxahue'epo'. Jahuay al c'a lalcuxe'eponga' LanDios lal'eyacu
ticuicomma lanant'fite.

Juan i'e'ma lixahue'e'ma Jesus. Epo'i'ma.

16 Lijoupa lepopa Jesus aiquicot'ma, ipanni laja'. Malpe 'hora itsalquenni lema'a.
Ixim'ma cal Espiritu Santo ti'ontcospa to anuli cal ja'mu', icuaico'ma timumma ti-
huoxaf'caita. 17 Tipalay jipu'hua lema'a, tamats' icuequim'me, ticua:

—Ilca'a ai'Hua, ca'ay capic'a juaiconapa. Latenima lipicuejma’ jouc'a li'ejma’.

4

1 Cal Espiritu Santo i'hua'a'ma Jesus, icuai'etsi pe ailopa'a quitya', ailopa'a xanuc'.
Jitpiya tonta'a Satands ehuaitsi. 2 Micoli oquej nuxans quitine, oquej nuxans quipuqui',
aimitesma, ixnet't'ma. Lixhuaitsi ilne litiné, unle'enni juaiconapa. 3 Licuaitsi tonta'a,
itque tinahuaiyalepa, timi:

—Ima' ja'ni i'Hua LanDios tocuxe'etsola' itha'a lapic'. Tomitsola': “Ti'itsolhuo' ca'i”.

4Jesus italai'e'e'ma, timi:

—Al Paxi Linilingiya ticua: “Loteja cal xans aimites'miya lipitine. Ticuicomma jouc'a
Litaiqui' LanDios, jahuay lonespa itque.”

5Lonta'aileco'ma al Paxi Quilya' Jerusalén. Icuai'etsi pe lopa'a al cuecaj xoute', xonca
al toncay. Jilpe ecaxu'ma. ¢ Timi:

—Ima' ja'ni i'Hua LanDios, taiyuta' al 'ocay. Al Paxi Linilingiya ticua:
LanDios tumme'mola’ lepaluc' titoc'i'mo".
Tipulnuf'mo' litmane, totta'a lapic' cane ailopa'a co'eyaco'.
Aimixcai'eyaco'.

7Jesus timi:

—Al Paxi Linilingiya jouc'a ticua: “Aimahuai'ma LanDios itque omenDios”.

8 tonta'a ehuaicona'ma. T'hua'a'ma al toncay anuli Hjuala xonca i'nof'quiya.
Imuc'i'ma jahuay lan nacién jouc'a tit'huexi. ° Timi Jesus:

—Laxc'onlingaita'. Iya' capi'ina'mo' comane. Tocuxena'ma jahuay iliya.

10 Jesus timi:

—Ima' monta'a to'huanta'.  Alpo'nola' caituca'. Al Paxi Linilingiya ticua:
“Taxc'ontingaita' LanDios itque omenDios. Ma le'a ilque tomi'ma: Ima' unCueca'.”

11 tonta'a i'huana'ma. Ipanenni quituca' Jesus. Icuaiyunca lapaluc' quema'a.
Itoc'i'me, ites'mi'me.

12 Licuej'ma Jesus: “Juan Bautista itats'iya”, itsecona'ma Galilea. 13 Ux'maspa lipitya'
Nazaret, i'hua'ma ipajntsi jitpe litya' cuftine Capernaum. Ie litya' copa'a tema al cuecaj
quin'nuhua', jitpe tilemats' Zabulén y Neftali. 14 Tolta'a enantpa linespa cal profeta



San Mateo 4:15 5 San Mateo 5:12

Isafas. 15 Ilque inescopa lo'iya jilpiya “... lilemats' Zabuldn y Neftali, lane lotsepa tema
caja, tamats' locuena quiju' al pana' Jordan, Galilea pe lomana' lan xanuc', ilne pe
aimimetsaicoyi EanDios”. 16 Jouc'a ticua:

Lan xanuc' nomana' jitpiya tocomma tiyelocoyi al muf, ilne ixim'me al cueca' quepalc'o'.
Jitpe tamats' ti'hua lamaya, tunxamu'ela', tixpaic'ela'.

Itsiya itic'enapa, epalc'onapola’.

17 Licuaitsi jitpiya al distrito Galilea, Jests ipango'ma uya'a'ma Lataiqui' loya'apa ite al
c'a lixpic'epa LanDios. Timila' lan xanuc':

—iTolsuej'menancal Itsiya icuai'ma cal Cuecaj Rey Nopa'a lema'a. Ticuxela' lixanuc'.

18 Anuli litine Jesus ti'hua tema al cuecaj quin'nuhua' Galilea. Ixim'mola' loquexi'
lapimaye, Simén y Andrés. Ilque Simén tecui'impa Pedro. Iine in'nolpa catuye.
Tecajm'miyi titxami lin'nuhua'. 19 Jesus timila':

—iLihuejla'l Itsiya tol'nolyi catuye. lIya' capi'i'molhuo' ocuena colpenic'. Tolahue-
tola' lan xanuc', ilniya lihuejla'.

20 Pedro y Andrés aiquicot'mola’. Ipo'no'me titxami, ihuej'me Jestus.

21 Jests uyai'ma nihuata, ixim'mola' ocuenaye oquexi' lapimaye, itniya inaxque'
Zebedeo. Lilpuftine Jacobo y Juan. Iiniya quil'ailli' Zebedeo ticusc'olanna al barco.
Tenaj'mot'tyi litxami ti'notcota latuye. Jesus ijoc'i'mola’, timila':

—iLihuejla"!

22 Aiquicol'mola’. Ipo'no'me al barco jouc'a quit'ailli'. Thuej'me Jesus.

23 Jesus ti'huaf'cay jahuay al distrito Galilea. Ti'hua timuc'iyale jilpiya tajut'ti pe
lafotyomma. Tuya'e' te ts'i'ic' lixpic'epa LanDios, ite lataiqui' loya'apa al c'a. Tixal'mela'
lan xanuc' jahuay litpumla, jahuay litcuana. Ie litaiqui' loya'apa ticua: “Icuai'ma
LanDios cal Rey. Timajm'me anuli lixanuc'.” 24 Jahuay tamats' Siria lan xanuc' icuej'me
lo'epa Jests. Icuai'enca jahuay lilefcualtay, jouc'a noxingufcopa titpumla, jouc'a
litsuflai'ila’ contahue, jouc'a lan mac'ojay, jouc'a luhualqueya. Jests ixal'mena'mola'.

25 Thuej'me axpela' lan xanuc' lun Galilea, jouc'a lan xanuc' titpitelotya' cuftine lan
Decépolis, jouc'a lun Jerusalén, jouc'a lan xanuc' nomana' ni petsi al distrito Judea, jouc'a
nomana' locuena quiju' el cuecaj pana' Jordan.

5

1Jests ixim'mola' axpela' lan xanuc' tihuejyi, if'aj'ma tijuala. Jilpiya icutshuai'ma.
Ifoc'otai'me ts'ilihuequi. 2 Ipango'ma imuc'i'mola’, timila':

3 —Lan xanuc' ts'itsina' tehue'ela’ juaiconapa, ilne tinca tuyalaicoyi al c'a. Malniya
timajm'me anuli LanDios lilRey.

4’Lan xanuc' nohuotsopd, itne tinca tuyalaicoyi al c'a. Malniya titonc'e'em'mola’
litpixhuejma’.

5’Lan xanuc' pe aimi'e'eyoltsi tsila', ithe tinca tuyalaicoyi al c¢'a. Matniya ixanuc'
LanDios, itque tepi'i'mola’ quitmane ticuxe'me fa'a li'a tamats'.

6’Lan xanuc' nojanajpa latentcocopa LanDios, nocuapa: “LanDios al'e'etsonga' tijca
latpicuejma'”, ilne tinca tuyalaicoyi al c'a. Matniya ti'e'em'mola’ ijca litpicuejma’.

7 ’Lan xanuc' noximpd cuanuc' litpimaye, ilne linca tuyalaicoyi al c'a. Malniya
tixinim'mola' acuanuc'la.

8 "Lan xanuc' ts'anuli litpicuejma’, ilne tinca tuyalaicoyi al c'a. Malniya tixim'me
LanDios.

9 ’Lan xanuc' nocuapd: “Catoc'i'ma laipima. Tuyaita' al c'a ilque”, ilne tinca
tuyalaicoyi al c'a. Malniya timetsaicom'mola' inaxque' LanDios.

10’Lan xanuc' notetcopd mihuejyi al tijca cane, ilne tinca tuyalaicoyi al c'a. Malniya
timajm'me anuli LanDios lilRey.

1’Imanc' ts'alihuequi, ja'ni lan xanuc' titaletsolhuo', ja'ni timilojtsolhuo' cataiqui',
ja'ni titet'mitsolhuo', ja'ni tinesc'etsolhuo' ma mifel'miyaleyi, imanc' tinca tuluyalaicoyi
al c'a. 12 Totta'a imanc' ti'ontcotolhuo' to lam profeta. Luyaipa quitine ma toliya

litetcopa ilniya. jToliyuc'tsele tixojla' cunlata! Jipu'hua lema'a tipa'a al cueca'
lapi'inyacolhuo'.

13 ’Imanc' ma motmana' li'a tamats' ti'onlcospolhuo' to to'hue. iTote tipajnla'l
Aimi'i'molhuo' to to'hue tuyaipa lic'a. Itque to'hue aimi'iya milajn-naya. Lan xanuc'
tejuajaispa tuna, ti'huailequinna.

14’Molmana' fa'a li'a tamats' imanc' ti'ontcospolhuo' to lepalc'o’, ti'ontcospolhuo’
to lilya' lilajmpa al toncay tlijuala, aiquemiya. 15 Munai'im'me lepalc'o
aimic'ommumiquinni anuli c'ec. Tipo'nonni pe lopiyopa. Totta'a tepalc'o'ila’ jahuay
nomana' lajut't. 16 Ma totta'a ti'ita' lot'ejma' imanc'. Tolapalc'o'itsola' lotf'as xanuc'.
Tont'e'etsola’ al c'a. Tolta'a ticua'me: “Acueca’ cont'Ailli' Nopa'a lema'a. Ac'a itque.”

177, Te aga tolnesyi: “Jesus icuaicoco'ma fa'a li'a lamats' tetelta' locuxepa LanDios,
ite lataiqui' linitijmpa Moisés, jouc'a linitijmpa lam profeta”? A'i. Aicuaicoco'ma
canant'lita' locuxepa LanDios, aicatetya. 18 Iya' camilhuo' al tinca: Ma mipa'a lema'a
li'a tamats', aimehue'eya ni anuli tainila' xonca taca'hua, ni totta'a anuli tacumi. Ite
litaiqui' LanDios jahuay tipanehuo. Ma' mi'hua menanti lixpic'epa LanDios, jouc'a
ti'hua tipanehuo litaiqui'. ° Anuli cal xans ja'ni aimihuejma iliya litaiqui' LanDios
locuxepa, tama lataiqui' xonca aca'hua, ja'ni timuc'itsola' totta'a lif'as xanuc', itque
cal xans tixinim'me xonca aca'hua pe lomana' lan xanuc' naihuejcopa cal Rey Nopa'a
lema'a. Locuena cal xans naihuejcopa LanDios, timuc'itsola' lan xanuc' tihuejcote, itque
tixinim'me acuecaj xans pe lomana' lan xanuc' naihuejcopa LanDios cal Rey Nopa'a
lema'a.

20 ’Tya' camilhuo': Aimol'ontico'mottsi to lam fariseo ni lomxiye nomuc'iyalepa
locuxepa LanDios. Tont'ete xonca al c'a. Ti'ita' xonca al tijca lot'ejma'. Ja'ni a'i,
aimottsuflaiyacu pe lomana' naihuejcopé LanDios, itque cal Rey Nopa'a lema'a.

21 'Imanc' olsina' lataiqui' lu'impola' lan xanuc' ilniya nimajmpa luyaipa qui-
tine. U'impola": “Aimolma'ahuale'me. Naitsi noma'ahualepa titai'ma lijunac'.
Tecani'em'me.” 221ya' camilhuo': Cal xans ja'ni ti'hua tixtuc'o lipima, titai'ma lijunac'.
Cal xans ja'ni timilojla' cataiqui' tipima, tilecom'me pe lafotyomma lan xanuc' noxpijpa
lataiqui'. Cal xans ja'ni tetets'ita' tipima, timita": “Ima' uncue camac'ta”, itque titetcota
tunga pe lopa'a al muf.

23 "Tocuaitsi pe lotsufcoyompa tanDios, ma mopa'a jitpiya pe loftsufcoyoya, ja'ni
to'nujuaitsi topima tixtuc'ohuo', 24 topo'nota' jitpiya toftsufcoya, to'huata' toxintsi
topima. Topac'etsi lipoyac' topima, tolmajnle al c'a, tolpac'enatsoltsi. Tijouta'
topainanni, tocuainata pe loftsufcoyoya, totsufcota' EanDios.

25 Tique naixtuc'opo' ja'ni ti'hua'atso' cal juez, aimicol'mo', topac'eta'. Topalaic'ota'
ma monteyi lane. Ja'ni a'i, itque ticufto' cal juez, cal juez ticuto', lapaluc' titats'e'mo'.
26 Tya' camihuo' al tinca: Ma mi'hua cotaiyinge, tama tutani le'a, jitpiya topajnta,
aimaipaya.

27’ Imanc' olsina' lu'impola' lan xanuc' nimajmpa luyaipa quitine. U'impola': “Aimox-
huico'ma tipeno tof'as xans”. 28Iya' camilhuo': Cal xans mehuelonge anuli faca'no', ja'ni
ticua lipicuejma': “Caxhuicota'”, itque cal xans joupa itaipa lajunac'. Tocomma to joupa
ixhuicopa.

29’Camihuo': Ja'ni ite lofmehuelojmpa timenac'ihuo', topulcufla' lo'u, taca'nita' aculi',
tama iliyalo'u al c'a camane. Totta'a male'a anulilo'u tejac'ma aimimef'minyaco' tunga.
30Ja'ni lomane timenac'ithuo', tama iliya al c'a comane, tatejla', taca'nita' aculi'. Tolta'a
ma le'a anuli lomane tejac'ma, aimimef'minyaco' funga.

31 Luyaipa quitine uya'ampa: “Cal xans nixpic'epa tux'masla’ tipeno, tepi'ita' lije'e,
tijoula' tux'masnata'. 32Iya' camilhuo': A'i. Cal xans aimi'iya mux'masya tipeno. Ja'ni
faca'no' joupa ihuejpa ocuenaj xans, tipe'ailli' nipajnya tux'masla’. Ja'ni a'i aimi'iya.
Itque faca'no' joupa tux'masquimpa ja'ni tihuejla' ocuenaj xans, titai'ma lajunac'. Naitsi
nolecoya taca'no' jouc'a titai'ma lajunac'.

33 Jouc'a ofsina' lu'impola' lan xanuc' nimajmpa fa'a luyaipa quitine, ticuayi:
“Ja'ni o'epa jurar, aimopai'i'ma jitiya lotaiqui'. Lotaiqui' joupa o'epa jurar LanDios,
tanant'ti'ma. Ja'ni aimanant'li, totai'ma lajunac'.” 34Iya' camilhuo': Aimo'e'ma jurar.
Aimocua'ma: “Por lema'a”. Jilpiya ticutsu LanDios cal Cuecaj Juez. 35 Aimocua'ma: “Por
li'atamats'”. Li'a tamats' tocomma to tipitas LanDios lacaxaf'i'ipa li'mitsi'. Aimocua'ma:
“Por al cuecaj quitya' Jerusalén”. Jitpiya ipilya' LanDios cal Rey. 3¢ Jouc'a aimocua'ma:
“Por faijuac”. Ima' cotuca' aimi'iya mocuxe'eya tojuac. Anuli lajuac lumi aimi'iya mo'eya
fujca. Jouc'a lajuac al fujca aimi'iya mo'eya umi. 37 Aimo'e'ma jurar. Ma le'a tocua'ma:
“Tolta'a ca'e'ma”, o “A'i, aica'eya”. Aimotof'i'ma cataiqui'. Ja'ni totof'i cataiqui' a'i
LanDios micuxe'ehuo' iliya lofnespa. Ma le'a fonta'a ticuxe'ehuo'.

38 "Otsina' luya'ampd luyaipa quitine, ticuayi: “Anuli cal xans ja'ni joupa ipa'empd
anuli li'u, itque mipai'iconghua, tipa'econa'ma ma le'a anuli li'u. Ja'ni anuli cal xans
tipa'em'me anuli li'ay, itque mipai'iconghua, tipa'econa'ma ma le'a anuli li'ay.” 39 Iya'
camilhuo': Ja'ni a'ijc'alo'epo', aimocuanaj'moxi. Ja'ni tuntafthuo' lopeque al c'a camane,
tocufita' lopeque loxa camane tuntafcontso'. 40Ja'ni ticuxecotso', texic'e'mo' lotsamalo,
tommi'ita’ lotsamalo jouc'a tommi'ita' lopuquiya. 41Ja'ni ts'ipenic' ticuxe'etso' timitso':
“Lacanumf'eta cane oquej kilometro. Attoc'ita' fainitay”, ima' tacanumf'eta amalpu
kilometro. 42 Naitsi noxahue'epo', tapi'ita’. Ja'ni tixahue'etso', timitso': “Lapi'ila’,
tijouta' cacuai'enaco'”, aimocuanaj'ma.

43 'Imanc' ofsina' luya'ampa luyaipa quitine, ticuayi: “To'e'ma capic'a topima.
Aimo'e'ma capic'a naixtuc'opo'. Ilque to'e'ma laic'.” 44 Iya' camilhuo': Tont'e'mola’
capic'a naixtuc'opolhuo'. Tolsahue'ete LanDios titoc'itsola' itniya notet'mipolhuo’.
45Ja'ni tote lot'ejma’' atinca ti'i'molhuo' inaxque' LanDios, itque col'Ailli' Nopa'a lema'a.
Itque ticuxe'e ti'ora tepalc'o'itsola' jahuay lan xanuc'. Ja'ni lan c'a xanuc', ja'ni lixcay
xanuc' tepalc'o'ila’. Jouc'a ticuxe'e ticuita' ni petsi lomana' lan xanuc', petsi no'epa al
c'a, jouc'a petsi no'epd lixcay, ma' anuli ticui'e. 4¢Ja'ni tot'etsola' capic'a ma le'a ilne
no'epolhuo' capic'a, jte cululijpa? Ma tolta'a mi'eyi lin'najts'i'iyale. 47 Ja'ni ma le'a
tolnonnila' lolpimaye, ;te ma tonl'eyi xonca al c'a? A'i. Lan xanuc' pe aimimetsaicoyi
LanDios tole mi'eyi. 48 Col'Ailli' Nopa'a lema'a ti'ay pangay al c'a. Imanc' jouc'a tont'ete
pangay al c'a.

6

1Ja'ni imanc' tolapi'i'mola’ lan xanuc' quittomi, aimotcua'me: “Alsintsonga' lan
xanuc'. Limetsaico'monga' ninc'ic'a xanuc'.” Ja'ni tote tolcuayi ailopa'a capi'iyacolhuo'
col'Ailli' Nopa'a lema'a. 2 Monlapi'ila' quittomi lan xanuc' pe aiquit'hueca, aimot'e'me
to mi'eyi lan xanuc' itne no'e'epottsi to joupa ixanghuaitola' litpicuejma’. Ithe micu'me
al tomf tifus'miyi littrompeta, ticuayi: “jAlsinla'l Iya' capi'i'ma quitom{ ilca'a cal
xans, ilque aiqui'hueca.” Tolta'a mi'eyi mimana' tajut'ti pe lafoltyomma lan xanuc'
o miyeyi lexpats'qui cane, tolta'a mi'eyi. Ilniya ticuayi: “Alimetsaicontsonga' xonca
ac'a latpicuejma’, lal'ejma'”. lya' camilhuo': Ne', jtole timetsaicontsola'! Ailopa'a
capi'iyacola' LanDios. 3 Ima' tolta'a aimo'e'ma. Ja'ni tapi'itsola' quittom{ lan xanuc'
pe aiquil'hueca, to'eta' ch'ixca. Aimoya'a'ma lof'eya. Ni ima' cotuca' aimo'nujuais'ma
locupa. Ni loxa camane mixim'ma lo'epa al c'a camane. ¢ Tolta'a aimixininyaco'
motoc'ila' ilne lan cuanuc'la. Co'Ailli' Nopa'a lema'a itque tinca tehuelojnhuo' ite lof'epa
jitpe petsi aimehuelojnhuo' lan xanuc'. Iique tepi'i'mo' lofmulijya.

5’Ma' motpalaic'oyi LanDios, aimot'e'e'mottsi to itniya lan xanuc' no'e'epottsi to joupa
ixanghuaitola' litpicuejma'. Iiniya mipalaic'oyi LanDios tecaxotanna jitpiya tajut'ti pe
lafotyomma lan xanuc'. Jouc'a tipalaic'oyi LanDios mecaxingotaiyi pe tatenuficopa
taneya. Ma tolta'a ilpic'a. Ticuayi: “jAlsintsonga' lan xanuc' matpalaic'oyi LanDios!”
Iya' camilhuo': Ne'. Joupa ixinimpola'. Joupa tipa'a lolijyacu. Ailopa'a xonca.
¢ Ima' aimo'e'ma to ilniya. Ja'ni topalaic'o'ma LanDios totsufai'ma lomejut'l, tati'i'ma
lopuerta. Jilpiya cotuca' topalaic'o'ma co'Ailli', itque Nopa'a petsi lan xanuc' aimi'iya

mixinyacu. Itque co'Ailli' tinca tehuelojnhuo' lof'epa, ile to'ay petsi aimehuelojnhuo'
lan xanuc'. Ma' ilque tepi'i'mo' lofmulijya.

7 ’Imanc' motpalaic'oyi LanDios aimot'e'me to mi'eyi lan xanuc' pe aimimetsaicoyi
LanDios. Itne mixahue'eyi lilendiosla' timiyi axpe' cataiqui'. Aiquilsina' te locuapa.
Ticuayi: “Almitsola' axpe' cataiqui', totta'a lalandiosla' alquimf'e'monga'. 8 Imanc'
aimol'ontico'mottsi to lit'ejma' ilnu'hua. Col'Ailli' ixina' ile lahue'epolhuo' ai'a
tolsahue'e'me. @ Molpalaic'oyi LanDios tolmite:

Ima' al'Ailli' cofpa'a lema'a,

timetsaicontso' apaxi lopuftine.

10 Ticuaitsi litine petsi jahuay lan xanuc' timetsaicotso' ima' ifRey.
Pu'hua lema'a jahuay tihuejcohuo', totta'a tihuejcotso' fa'a li'a tamats'.
1altepa itine itine, lapi'itsonga' itsiya.

121]lanc' joupa limenc'e'ecopola’ itne ts'attaiyinc'enga’.

Ima' jouc'a limenc'e'ecotsonga' ite lattaiyinc'ehuo'.

13 Aimatteco'monga' petsi lalahuaiyonyaconga'.

Ja'ni titoc'huai'ma pe lalmana' tixcay xans, jima' luntu'etsonga'!

14 "Imanc', ja'ni tolimenc'e'ecotsola' lolf'as xanuc' ite lo'epolhuo', jouc'a
col'Ailli' Nopa'a lema'a timenc'e'eco'molhuo’ ite lixcay lont'epa. 15 Ja'ni imanc'
aimolimenc'e'ecola’ lotf'as xanuc' lo'epolhuo’, cot'Ailli' Nopa'a lema'a jouc'a
aimimenc'e'ecoyacolhuo' lixcay lont'epa.

16 'Imanc' molsnet'lyi aimottetsoyi, aimont'e'me to lan xanuc' ilne no'e'epoltsi to
joupa ixanghuaitola' litpicuejma'. Iine mixnet'tyi aimitetsoyi, ti'e'eyottsi to nohuot-
sopa. Tupaxc'eyoltsi lit'a, tixinintsola' lan xanuc' tixnet'tyi ilniya. Iya' camilhuo': Ne'.
Joupa ixinimpola' totiya. Joupa tipa'a lolijyacu. Ailopa'a xonca. 17 Ima' moxnet'tqui,
to'huatcufla' al c'a tojuac, to'ot'tita' laceite, tapajla’ lo'a. 18 Tolta'a tixinim'mo' to
aimoxnet'tqui, tocomma ma totesma. Ma le'a co'Ailli' tixina, ilque Nopa'a pe lan
xanuc' aimi'lya mixinyacu. Ilque linca tehuelojnhuo' lof'epa jilpe petsi aimixinghuo'
lan xanuc'. Ma' ilque' tepi'i'mo' lofmulijya.

19°Imanc' aimolafot'te'me col'huexi fa'a li'a tamats'. Jifa'a ite tot'huexi tijouna'ma.
Lan huoxmi tite'me o tunxilai'ma, o lan namats' titsuflai'me lomejut't, tinantsej'mo'.
20 Ma motmana' fa'a li'a tamats' xonca tont'ete ti'ifa' tot'huexi jipu'hua lema'a. Jitpe
aimiteji lan huoxmi, ailopa'a. Aimunxilaiya. Ni lan namats' aimitsuflaiyacu lomejut't
minantsejyaco'. Jitpiya ailopa'a. 2 Pe lopa'a tot'huexi matpiya copa'a lotpixojma cata.

22’Lo'u tepalc'o'ihuo'. Ja'ni ac'a lo'u toxim'ma pe lof'huaya, toxim'ma ite lof'epa.
23 Ja'ni a'ijc'a lo'u topanehuo al muf. Ma' anuli ja'ni to'ehuale laic', joupa i'ipa a'ijc'a
lopicuejma’, aimepalc'o'thuo'. Ja'ni joupa imufc'opa lopicuejma', jacueca' juaiconapa
ite al muf!

24’Cal xans ticuicomma ma le'a anuli tipoujna. Ja'ni oquexi' tixtuc'o'ma anuli, tocuena
ti'e'ma capic'a. O tixinc'ne'ma anuli, tetets'i'ma tocuena. Imanc' jouc'a ticuicomma ma
le'a anuli totPoujna, itque LanDios. Aimi'iya molihuejcoyacu al tomf jouc'a.

25 ’ya' camilhuo': Aimotsuelmot'te'me lonluyalaicoyacu lapajnya fa'a li'a tamats',
ja'ni ti'i'ma o aimi'iya. Aimotcua'me: “;Te caltejacu? ;Te calsnayacu? ;Te
catju'ecoyacoltsi?” Lolcuerpo linca xonca acueca' lipitali, lotju'ecoyacoltsi aijtine.
Jouc'a tol'alma xonca acueca' lipitali, toltejacu aijtine. 26 Tolsinte lacat'hui naiyulpa
lema'a. Iniya aimifayi, aimefot'teyi, ailopa'a quil'huecolma mi'huejyacu lotejacu.
Col'Ailli' Nopa'alema'a tites'mila'. Ilque, ;ja'ni aimi'nujuaitsilhuo’ imanc'? Linca, xonca
ti'nujuaitsilhuo’, tixinnilhuo' xonca acueca' lotpitali. 27 Imanc' tama tolsuet'mecoyi
juaiconapa, jte aga ti'i'ma tont'e'e'moltsi xonca unc'itolqui? A'i. Aimi'iya ni huata.

287, Te colsuelcocopa? Tolcuayi: “;Te quijahua' calpo'noyacu?” Tolsinte taiquitamqui
totojpa cal 'ec'. Tipa'a taiquitpipa'. Iine taiquitamqui aimucuiyi, aimi'eyi canic'. 2° Ma
LanDios tiju'ecojma laiquipipa'. Iya' camilhuo": Cal cuecaj rey Salomén, lipo'nopa
al c'a lipijahua', tama i'hudqui juaiconapa acueca' quincuxepa, ilquiya aiqui'onti to

taiquipipa' taiquitamqui. 30 LanDios tiju'e'ela’ juaiconapa ac'a taiquitamqui cal 'ec'.
Itne taiquitamqui aimicotila'. Anuli litine titoquila' ac'a, locuena quitine tiyaxquemma,
tipi'enni lapa. Imanc', ;te LanDios aimiju'eyacolhuo'? Ah imanc', huata tot'huaiyijnyi
LanDios.

31’ Aimotsuelco'me. Aimolnes'me: “;Petsi calsi'neyacu caltejacu, calsnayacu? ;Petsi
calsi'neyacu calpijahua'?” 32 Lan xanuc' pe aimimetsaicoyi LanDios tuyalaicoyi lapa-
jnya tehueyi ilna'a. Col'Ailli' Nopa'a lema'a ixina' te ts'i'ic' lahue'epolhuo'. Itque
tepi'i'molhuo'. 33 Totpo'note lotpicuejma' tolihuejcote LanDios cal Cuecaj Rey, tont'ete
al c'a ma to locuxe'epolhuo’. Tijouta' tepi'i'molhuo' jahuay. Aimehue'eyacolhuo', ni
tolta'a.

34 ’Aimolsuelmot'le'me. Aimolcua'me: “;Te caluyalaicoyacu mouqui?” Mouqui
tolsim'me lo'iyacolhuo'. Ma' itsiya tipa'a loltetcopa. Ja'ni tolsuelcoyi lo'iya mouqui
xonca ipime tolsim'me itsiya.

7

1’Imanc' aimolnesc'e'mola’ lotf'as xanuc', totta'a aiminesc'econayacolhuo'. 2 Ma to
imanc' totpalaicola' lotf'as xanuc' ma totta'a tipalaicom'molhuo'. Ma to motspif'caleyi,
ma tolta'a tixpif'quim'molhuo’. 3 Ima', ;te cofmehuelojncopa lopima mipa'a anuli
taquifuc li'u? Ima' aicoxina' to jipu'hua anuli laxma tipa'a lo'u. * Mipa'a laxma jitpe
lo'u, jte cofmicoya topima: “Lapi'ita’ lane quipa'e'e'mo' taquifuc topa'a lo'u”? Male'a
to'e'eyoxi xonca unc'a. Ate'a' taipa'ata' laxma lopa'a lo'u. Tijouta' ja'ni joupa mipa'apa,
ti'i'ma toxim'ma taquipifuc topa'a li'u topima, taipa'e'ena'ma.

6 ’Aimolapi'i'mola' lan tsitqui ti'huexi LanDios. Lajune' lilanc'ecompa aperla,
itniya acueca' lipitali, aimolacani'i'mola' lijnd. Iniya ti'huailej'me lam perla, tijouta'
tits'aletsuftolhuo' imanc'.

7’Ti'hua totsa'huele, tijouta' tepi'im'molhuo’. Ti'hua tolahuete, tijouta' totsim'me.
Ti'hua tolumf'asle al puerta, tijoula' texi'em'molhuo’. 8 Lan xanuc' noxa'huepd,
tepi'im'me. Jouc'a nahuepd, tixim'me. Jouc'a nomf'axp4, texi'em'me.

9’Imanc' unc'ixanuc', ja'ni tixahue'etsolhuo' 1a'i lolnaxque', ;te tolapi'i'mola' tapic?
10Ja'ni tixahue'etsolhuo' tatu, jte tolapi'i'mola’ tainofal? Linca ailopa'a no'eya tolta'a.
11 Tmanc', tama tipa'a lotjunac', tipa'a lotpicuejma’, tonlapi'i'mola' al c'a lotnaxque'.
Cont'Ailli' Nopa'a lema'a, xonca acueca' itque lipicuejma'. Totta'a tepi'i'molhuo' al c'a
ja'ni tolsahue'ete.

12 Ja'ni aimetentcocolhuo' lo'e'epolhuo’ lotf'as xanuc', aimot'e'me jouc'a imanc'
toliya. Ma totta'a loya'apa locuxepa LanDios, jouc'a lomuc'iyalepa lam profeta.

13 "Tottsulfotaitsa ite al tansca al puerta. Tipa'a ocuena al puerta, jitiya expats'qui,
jitpiya copa'a lotsufaicopa lexpats'qui cane. Jite lane lotsepa pe lajac'eyacola’. Ite al
puerta lexpats'qui axpela' noximpd. 14 Ma le'a oquexi' afantsi noximpd locuenaj al
puerta, itiya atansca, lotsufaicopa al tansca cane. Jile lane lotsepa pe lolijyacu al ts'e
litpitine aimijouya.

15 'Tol'e'etsoltsi cuenna! Ticuaicu pe lolmana' lam profeta nofelaiquepd. Iiniya
ti'ontcospola' to lam mot't. Tocomma ailopa'a co'epa ilniya. A'ij tinca. Ituca' lit'ejma’.
Iiniya oyac'la to lan lobo, ilne linneja notepd lam mot't. 1¢Iine lit'ejma’' timuc'i'molhuo’
te ts'i'ic' litpicuejma’. Al 'ec li'as timuc'i'molhuo' jale c'ec ilta'a. ;Te litac cantsinni
ti'as'ma a'uva? ;Te litac al xumi ti'as'ma a'higo? A'i, aimi'iya. 17 Jahuay al c'a c'ec
mi'atsi, ac'a ti'as. Lixcay c'ec mi'atsi, ixcay ti'as. 18 Al c'a c'ec aimi'iya mi'asya tixcay
qui'as. Lixcay c'ec aimi'iya mi'asya cal c'a qui'as. 19 Al 'ec, ja'ni a'ijc'a ti'as, tetequim'me,
tixanc'onna tunga, tipi'enna. 20 Iya' camilhuo": Tolahuelojntsola' ilne lam profeta te
ts'i'ic' lit'ejma'. Tolta'a tolimetsaicona'mola' infel'miyale.

21’Lan xanuc' tama almita": “jMaiPoujna, maiPoujna!”, a'i jahuay ilniya mitsuflaiyacu
pe locuxeyopa LanDios, itque Nopa'a lema'a. Pe naihuejcopa lixpic'epa cai'Ailli' Nopa'a
lema'a, ilne linca titsuflaita. Locuenaye aimitsuflaiyacu. 22 Ticuaitsi ile al Cuecaj Quitine

axpela' almi'ma: “;MalPoujna, matPoujna! Illanc' oxanuc', tolta'a aluya'apa lonespa
LanDios, jouc'alipa'apola' lontahue, jouc'a al'epd axpe' acueca'.” 231ya' catalai'e'e'mola’,
cami'mola": “lya' aicainimetsaicolhuo'. jTontete! iTonlolijnle! Imanc' aimont'eyi
locuxepa LanDios.”

24 ’Cal xans talquimf'epa laitaiqui' jouc'a lihuejma, ilque ipicuejma' cal xans.
Ca'ontico'ma to cal xans nolanc'epa lejut't. Ipucufpa qui'huajcopa tapic, jilpiya
itsahue'emma lejut't. 25 Lijoupa lilanc'epa lejut't icui'ma juaiconapa. Ixpe'ma laja'
cal panay, ipac'o'ma. I'hua'ma tahua'. I'hua'ma ujfxi, unajm'ma lajut't. Ie lajut't
aits'ifentsi, aiquecangenni. Joupa ilajmpa pe litsahueyomma apic. Ailopa'a qui'ipa.

26’Cal xans tatquimf'epa laitaiqui', ja'ni aimalihuejma, itque a'i quipicuejma’ cal xans.
Ca'ontico'ma to cal xans nilanc'epa lejut't litsahueyomma acuixa. 27 Icui'ma juaiconapa.
Ixpe'ma laja' cal panay, ipac'o'ma. I'hua'ma ujfxi tahua', unajm'ma lajut't. Etelquemma.
Ecanipa nulemma.

28 Lijou'ne'ma Jesus ilna'a litaiqui lan xanuc' ticuayi:

—Linca acueca' ile litaiqui' lalmuc'iponga'. 29 Lomxiye nomuc'iyalepad locuxepa
LanDios a'i mimuc'iyaleyi to lomuc'iyalepa Jests. Itque tinca joupa epi'impa limane
timuc'iyaletsi, ilniya a'i.

1 Limunanni lijuala Jesds thuej'me axpela' lan xanuc'. 2Icuaiyunni anuli cal xans iteca
cahui. Ite al cuana cuftine lepra. Exc'onlingai'ma Jesus, timi:

—Maipoujna, ima' nipajnya latufc'enta’, caxinxoxi al'inta' limpio. ;Ja'ni to'e'ma?

3 Jesus i'nij'ma limane, itaf'ma tafcuana, timi:

—Ca'e'ma. Ti'intso' limpio.

Aiquicol'ma, itojn-na'ma lehui. I'ina'ma limpio. 4Jesus timi:

—Aimoya'a'ma ile lai'e'epo'. {To'huanta'l Jilpe al cuecaj xoute' tomujtoxi ta'ailli'.
Totsufcota ma to licuxepa Moisés. Tolta'a alsim'monga’ illanc' lihuejcoyi ite lataiqui'.

5 Jesus itsufai'ma litya' Capernaum, icuaiyunni anuli nocuxepola' amaxnu lisoldado.
Tixa'hue Jesus titoc'ila'. ¢ Timi:

—Maipoujna, taimozo textafque, tunouya lainejut't. Joupa uhuaquemma. Tixina
acueca' cumla.

7Jesus timi:

—Ai'huapa, caxal'menna.

8 [tque nocuxepola' lisoldado timi:

—Maipoujna, aimo'e'ma totta'a. A'i caxa'huehuo' mo'huaya motsufaiya lainejut't.
Iya' caxinyoxi juaiconapa na'hua xans. Ma le'a tocuata": “Tixalconala' fomozo”, tijouta’
ma tixalcona'ma. Totta'a aixina'. ?Iya' jouc'a quihuejma tatcuxepa, cacuxela' laisoldado.
Cami'ma anuli: “To'huata", ilque ti'hua'ma. Locuena cami'ma: “To'huanni”, ilque
ti'huamma. Cami'ma taimozo: “To'eta"”, itque ti'e'ma.

10 Licuejpa Jesus totta'a linespa tincuxepa, etentcoco'ma juaiconapa. Timila' ilne
ts'itenc'e:

—Imanc' ixanuc' Israel olimetsaijma LanDios. Iica'a cal xans lixanuc' aimimetsaicoyi

LanDios. Camilhuo' al tinca: Ni anuli imanc' caixina to ilca'a cal xans. Iica'a tinca xonca
ti'huaiyinge LanDios. 11 Camilhuo": Ticuaita locuenaye lan xanuc', ilniya nomana' pe

liyuf'ma cal 'ora, jouc'a lan xanuc' nomana' pe lof'acaiyopa cal 'ora. Jouc'a lottatahueld
Abraham, Isaac, y Jacob, ticutsolaita anuli pe locuxeyopa LanDios, itque cal Cuecaj
Rey. 121tuca' lo'iyacola' itniya nocuapa: “Ma' illanc' inaxque' LanDios cal Rey”. Iine
tihuescufinnola' tuna, jitpiya al muf. Matpe tijolijta, ti'ilc'ta lit'ay.

13 Timi nocuxepola' lisoldado:

—Ima' at'huaiyijmpa, tonesqui: “Tixalcona'ma taimozo”. To'huala'. Ma to lonespa,
tolta'a ti'ita.

Mate 'hora ixalcona'ma timozo itque nocuxepola' lisoldado.

14 Jesuss icuaitsi lejut't Pedro, jitpe ixim'ma ti'maco Pedro tunouya textafque, tepi'i
quinu'. 15 Jesus i'not'e'e'ma limane. Ilojn-na'ma tipinu'. Itque taca'no' itsahuenanni,
ites'mi'mola’.

16 Lummubhuaitsi i'hua'am'mola' pe lopa'a Jests axpela' lan xanuc' litsuflai'ila’
contahue. Jestus ma le'a icuxe'e'mola' lontahue tipalunca, ilniya ipalumma. Jouc'a
ixal'mena'mola’ jahuay lafcualtay. 17 Tolta'a enantcopa linespa cal profeta Isaias
luya'apa: “Ma itque atsal'meponga' lattafc'eponga’, litonc'e'enaponga' latcuana”.

18 Lixim'mola' axpela' lan xanuc' ts'itenc'e, Jesus timila' ts'ilihuequi:

—Lep4, alquiepd al cueca' quin'nuhua'.

19 Ai'a tiye'me icuaitsi anuli omxi nomuc'iyalepa locuxepa LanDios, timi Jesus:

—Momxi, ni petsi loftseya, iya' jouc'a quihuej'mo’.

20Jesus timi:

—Lant'teyatipa'a litpunts'ejay. Lacat'hui naiyulpd lema'a tipa'a litpuxit'na. Iya' itque
cal Xans Liximpa cal profeta pu'hua lema'a, iya' ailopa'a caifxmai'eya.

21 Qcuena cal xans mihuequi Jesus timi:

—Momxi, lapi'ita' lane ca'hua'ma. Quimaf'i cai'ailli' capajnta jitpe lainejut't. Tijouta
timanta', caminna, quihuejcona'mo'.

22 Jesus timi:

—Lihuejla' itsiya. Lomapola' ti'i'ma temitsa litf'as lomapola'.

23 Jtsufai'ma al barco. Ts'ilihuequi itsuflai'me jouc'a. 2% Muyalaicoyi ipanni ujfxi
tahua'. Laja titsahuemma, tuyanc'ne al barco. Tixc'uaf'caispa caja'. Jesus tixmay.
25 Ts'ilihuequi Jesus icuaiyunca, ummef'me, timiyi:

—Malpoujna, jluntu'etsonga'l jAlma'monga'!

26 Jesus timila':

—Ah imanc', jte coxpailijcopolhuo'? Ma' ahuata al'huaiyinge.

Itsahuenni, itale'mola’ tahua', taja. Jahuay i-ch'ixco'mola'. 27 Ts'ilihuequi ixim'me
acueca' ite li'epa Jesus. Timiyottsi:

—Naitsi ilca'a cal xans? Ticuxe'ela' Iahua', taja, tihuejcoyi.

28 Jcuaitsa locuena quiju' al cueca' quin'nuhua'. Jilpiya ilemats' ilne lan xanuc'
gadareno. Oquexi' ipalunca pe lamu'empola' lomapola', icuai'me pe lopa'a Jests. Lon-
tahue joupa itsuflaipd itne loquexi'. I'ipola oyac'la. Lan xanuc' aimi'iya muyalaicoyacu
jite lane. 29 Iiniya loquexi' tija'ayi, timiyi Jesus:

—Ima' i'Hua LanDios, ;te cocuaiyoco'ma fa'a lalmana'? ;Te ts'opic'a? It-
siya aimaltel'miyaconga' LanDios. Aiquicuaiya litine, tehue'e. ;Te itsiya ima'
altel'mi'monga'?

30 A'ij culi' jilpiya timana' axpela' lijna titeji quilpitamqui. 3! Lontahue ixa'hue'me
Jesus, timiyi:

—]Ja'ni lipa'a'monga’' ilniya lan xanuc', lapi'itsonga' lane altsuflaita ilne lijna.

32Jesus timila'":

—Ne', tontete.

Lontahue ipalunca lan xanuc', itsuflai'me lijnd. Jahuay itniya lijnd inul'me liculhuo,
i'nijmotaitsa laja', unxatac'mola’.

33 Nohuic'ipola' lijna inul'me. Iyena'me, icuaitsa litya', uya'atsa jahuay li'ipa, ite
li'ipola' loquexi' lan xanuc' litsuflai'ila' contahue. 34 Licuej'me jiliya, ipalunca jahuay
lan xanuc' nomana' litya', italefcuftsa Jests. Lixim'me, ixa'hue'me ti'huanta', tipananni
lilemats'.

9
1Jesus if'aj'ma al barco, uyaicona'ma al cueca' quin'nuhua'. Icuaitsi lipitya'. 2Jitpiya
icuai'entsa anuli cal xans textafque, uhuaquemma licuerpo. Tunafya cal huijm-ma'.
Jests ixim'mola' ilne lan xanuc' ti'huaiyijnyi, timi tuhuaqueya:
—Mai'hua, aimoxhuelmot'te'ma. Joupa ilojn-napa lojunac'.

3 Licuej'me tolta'a lonespa Jesus oquexi' afantsi lomxiye nomuc'iyalepd locuxepa
LanDios timiyoltsi: “Itque cal xans Jesus ti'e'eyoxi to LanDios”.

4Jesus ixina' locuapa jitpe litpicuejma' ilne lan xanuc', timila':

—Imanc', ;te colcuacopa quixcay jilpe lolpicuejma'? > ;Ja'ni tolsinyi ipime iliya
laimipa cal xans: “Lojunac' joupa itojn-napa”? Ja'ni camila': “Totsahuenni, to'huata'”,
;te tolsim'me a'i quipime ite lataiqui'? ¢ Itsiya camuc'i'molhuo' icueya laimane. Iya'
itque cal Xans Liximpa cal profeta pu'hua lema'a. Ma capa'a fa'a li'a tamats' nipajnya
quitonc'e'e'mola' lan xanuc' litjunac'.

Timi tuhuaqueya:

—Totsahuenni, tonif'la' lohuijm-ma'. To'huanta' lomejut't.

7 Cal xans itsahuenni. I'hua'ma lejut't. 8 Lan xanuc' ixim'me acueca' ite li'epa Jesus.
Tix'najtsi'iyi LanDios, ticuayi:

—Linca, LanDios epi'ipa totta'a limane ilque cal xans.

9 Jesus tuyaipa jitpiya. Mi'hua lane ixim'ma anuli cal xans lipuftine Mateo. Ticutsu pe
lo'najtsi'iyaleyompa. Jesus timi:

—iLihuejla"!

Mateo itsahuenni, ihuej'ma Jesus.

10 Jesuis jouc'a ts'ilihuequi icuai'me lejut't Mateo. Jilpiya titetsoyi anuli axpela' lan
xanuc', ilniya in'najtsi'iyale jouc'a ocuenaye xanuc' pe aimihuejcoyi locuxepa LanDios.
11 Lan xanuc' fariseo ixim'me Jesus ticutsu jilpe. Icuis'e'me, timinnila' ts'ilihuequi Jesus:

—Imanc' lolpomxi, ;te cotetsocopa anuli itniya lan xanuc'? Iine in'najtsi'iyale jouc'a
ocuenaye xanuc' pe aimihuejcoyi locuxepa LanDios.

12Jesus icuej'mola’ itne laicuitsufpa, timila':

—Lan xanuc' pe ailopa'a quilcuana aimicuicomma no'eyacola' cafxi. Laxtafpola'
linca ticuicomma no'eyacola' cafxi. 13 Imanc' tontente, tolihuic'itsa lohualquemma ite
lataiqui' linitiya loya'apa lonespa LanDios, ticua:

Imanc' ti'hua altsufma lotpinneja lotma'apola'.

Iya' xonca latentcoco'ma toltsintsola' cuanuc'la itne loif'as xanuc'.

Iya' aicuaicoco'ma fa'a li'a tamats' cajoc'itsola’ pe ts'ittaic' quiljunac', tixhuej'menanca.
Aicajoc'ila' pe ailopa'a quiljunac’'.

14 Ts'ilihuequi Juan Bautista icuaitsa pe lopa'a Jesus, timiyi:

—Illanc' alsnet'lyi, aimaltetsoyi. Ma' anuli lit'ejma' lan xanuc' fariseo. Iiniya
lihuejhuo', ;te cotetsocopa, aimixnet'lyi?

15Jesus italai'e'e'mola’, timila":

—Mipa'a famijcano lijuic lipemand, ilniya lijoc'impola’, ;te tihuotso'me? Ticuaitsi
litine texic'e'entsola' tamijcano namaneya, ite litine tinca tihuotso'me, aimitetsoyacu,
tixnet't'me.

16 Ja'ni tanajmot'tita' anuli lafane quijahua', aimi'iya moxhuicoya al ts'e quijahua'.
Lafane quijahua' aimi'ommaiya. Tits'alquemma xonca. 17 Al ts'ej vino aimoc'ej'miya
lafane pontalay quixmi. Ja'ni tolta'a lof'epa tits'al'mola' lam pontalay quixmi,
tic'ejaiquehuo al vino, timinsco'mola' lixmi. Al ts'ej vino toc'ej'mi'ma al ts'e ponta
quixmi. Tolta'a aimecaniyacola' al vino ni al ponta quixmi.

18 Jesus mipalay tolta'a icuaitsi anuli cal xans, itque nocuxepa lajut't pe lafotyomma
lan xanuc'. Exc'ontingai'ma pe lopa'a Jesus, timi:

—*Lai'hua caca'no' ji'hua imanapa. Lepa. Toxpayaf'ta lomane, timaf'inna.

19 Jesus itsahuenni, iyejmale'me cal xans jouc'a ts'ilihuequi. 20 Miyeyi lane icuaiyunni
anulitaca'no' textafque. I'ipaimbama' coque' camats' ti'hua cajuats' licu'u. lfoc'huai'ma
lixpula' Jesus. afc'e'e'ma laquiju' lipijahua'. 2! Ticua: “Ja'ni calafc'e'ela’ Jests, ma le'a
laquiju' lipijahua', alsatcona'ma”.

22Jesus ipai'e'moxi, ehuelojm'ma taca'no', timi:

—Mai'hua, aimoxhuetmot'te'ma. At'huaiyinge, totta'a ixatconapo'.

Mate 'hora taca'no' ixalconapa.

23 Jesus icuaitsi lejut't tincuxepa. Ixim'mola' lo'epa lan xanuc' nomana' jitpiya lajut't.
Tunayi, tijolijyi, tixingufcoyi al cueca' quixhuejma’, tija'ayi. 24 Timila":

—Tolipalunca imanc', tahuats' aiquimac'. Ma le'a tixmay.

Lan xanuc' ixoco'me. 25 Jesus ipa'a'mola' lan xanuc'. Itsufai'ma pe lopa'a tahuats'.
I'not'e'e'ma limane. Lahuats' itsahuenanni, imaf'ina'ma. 26 Ni petsi jitpe tamats' lan
xanuc' icuej'me li'epa Jesus.

27 Jesus jitpiya ipayomma, ti'hua lane. Thuej'me oquexi' lan fohue. Tija'ayi, timiyi:

—Ima', tacui'impo' i'Hua David, alsintsonga' ninc'icuanuc'la.

28 Jesus itsufai'ma lajut't. Lan fohue ihuej'me, itsuflai'me jouc'a. Jesus icuis'e'mola’,
timila':

—;Te imanc' al'huaiyinge? Ja'ni tolcuayi: “Linca Jesus altoc'i'monga’,
alsal'me'monga' lat'u'”?

Iiniya italai'e'e'me, timiyi:

—Matpoujna, at'huaiyijnhuo'. Ti'i'ma to'e'ma.

29Jesus itafc'e'e'mola’ lit'u', timila':

—Imanc' al'huaiyinge. Ma to lolcuapa tolta'a ti'itsolhuo’.

30 Txal'me'mola’ lit'u'. Jesus ixc'ai'i'mola' juaiconapa, timila'":

—Aimoluyout'te'me ite lai'e'epolhuo'. Aimicuej'me lan xanuc'.

311iniya ipalunca, ni petsi jitpe tamats' tuya'ayi li'e'epola’ Jesus.

32 Mipalumma ilniya, icuai'entsa pe lopa'a Jesus anuli cal xans titsufaipa anuli
liponta'a Satands. Ilque cal xans aimi'i mipalay. 33 Lijoupa lipa'apa Jesus tiponta'a
Satanas cal xans tipalay. Lan xanuc' etentcoco'mola’, ticuayi:

—iXinla'l Acueca'lo'epa Jesus. Fa'a talamats' illanc' ixanuc' Israel, a'i calsina' tolta'a,
ni anulemma.

34Lan xanuc' fariseo a'i metentcocola' lo'epa Jesus, timiyottsi:

—Itque Jesus tipa'ala' lontahue. Ma tincuxepa contahue lepi'ipa limane ti'eta' tolta'a.

35 Jesus ti'huaf'cay jahuay titelotya' al distrito Galilea, lan tsila' quitelotya' jouc'a
lan tsocay quilelotya'. Timuc'iyale jitpe tajut'ti pe lafolyomma lan xanuc'. Tuya'e'
lixpic'epa LanDios. Ite lataiqui' loya'apa al c'a, tuya'e' te ts'i'ic' micuxe LanDios
cal Rey. Ixal'me'mola' lan xanuc', jahuay litcuana, jahuay litpumla. 3¢ Ixim'mola'
juaiconapa axpela' lan xanuc' ihuej'me. Tixinnila' acuanuc'la. Ixim'mola' tihuotsoyi,
titafquemmola'. Ti'ontcospola' to lam mot'l, itne lam mot't lahue'epola’ quitpoujna,
ailopa'a. Ailopa'a no'eyacola' cuenna. 37 Timila' ts'ilihuequi:

—Linca acueca' tafotya. Tehue'ela' nafot'teyacu. 38 Camilhuo': Totsa'huete tiPoujna

177

caifa. Tolmite: “Ima' tommetsola' no'eyacu canic' jitpe tomemats'”.

10

1Jesus ijoc'i'mola' limbamaj coquexi' ts'ilihuequi ticuaiyunca pe lopa'a. Epi'i'mola’
litmane tipa'antsola' lontahue, jouc'a tixal'mentsola' lafcualtay, jahuay litcuana, jahuay
litpumla. 2 Iiniya limbamaj coquexi' lecui'impola' lan Apéstole. Jifa'a initiya litpuftine:
Cal te'a Simdn, itque tecui'impa Pedro, jouc'a Andrés itque ipima Simén.
Jacobo i'hua Zebedeo, jouc'a Juan, itque ipima Jacobo.
3Felipe, jouc'a Bartolomé,
Tomas, jouc'a Mateo itque in'najtsi'iyalepa.
Jacobo i'hua Alfeo, jouc'a Tadeo.
4 Locuena Simdn, ai'a tihuej'ma Jesus ilque anuli litpicuejma' lan xanuc' nocuapa:

17

“Luntu'e'me talamats'”,
jouc'a Judas Iscariote, itque nocuya Jesus.
5Jestis umme'mola' ilniya limbama' coquexi'. U'i'mola' lo'eyacu. Timila":
—Aimonte'me petsi aimimetsaicoyi LanDios. Aimoltsuflai'me lilpitelolya' lun
Samaria. ¢ Tontete pe lomana' lixanuc' Israel, itniya latpimaye ti'ontcospola' to lam mot't
lejac'pola’. 7 Tulu'itola': “LanDios cal Cuecaj Rey Nopa'a lema'a itsiya ti'hua tijoc'ila'
lixanuc'. Tolapenufle.” 8 Imanc' tolsal'metola' lafcuallay, tolmaf'i'itola' limanapola'.

Tolsal'metola' litejpola’ cahui lepra, timanenca limpio. Tolipa'atola' lontahue itne
litsuflaipa lan xanuc'. Iya' nepi'ipolhuo' lotmane. A'i cai'najtsi'ilhuo'. Imanc' jouc'a
aimol'najtsi'i'mola' lan xanuc', ma le'a totsal'metola’.

9 Jitpe lotfi'ejma’ lotxinidol, aimottai'me tomi, ni axpe', ni huata. 10 Aimottai'me
ponta lane. Aimoltai'me oque' lottsamalo. Aimottai'me colc'eji'. Aimottai'me
colummejcofcoyacu. Ticuanni: “No'epa canic' tepi'im'me toteja”. Jouc'a imanc'
aimehue'eyacolhuo'.

1 °Ni petsi quitya' lottsuflaiyacu, ja'ni al cueca' quitya' o ja'ni a'hua quitya', to-
lahueta lejut't anuli cal c'a xans. Molmana' jilpe litya' ma le'a jilpe lajut't tolmajnta.
12 Mottsuflai'me lajut't tolnontsola' lan xanuc' nomana' jilpiya. Tolmitsola': “LanDios
tipaxnetsolhuo'”. 13 Ja'ni jilpe timana' lan c'a xanuc' LanDios tipaxne'mola'’. Ja'ni
a'i, LanDios tipaxne'molhuo' ma le'a imanc'. 14 Ni petsi litya' o ni petsi lajut't
ja'ni aimepenufinnilhuo', aimiquimf'ennilhuo', tolipalunca jitpiya. Tolunafle lot'mitsi',
aimitalijm'molhuo’ lol'mitsi' ni tolta'a tepi camats'. 15Iya' camilhuo' al tinca: Ticuaihuo
al Cuecaj Quitine titel'mim'mola' lan xanuc' nimajmpa Sodoma y Gomorra, ilniya
lixcay quilelotya'. Ite Litine xonca titel'mim'mola’ lan xanuc' nomana' titelotya' petsi
aimepenufinnilhuo' imanc'.

16 "Imanc' laixanuc' ti'ontcospolhuo' to lam mot'l, ilne aimi'iya mipa'neyacottsi.
Iya' cummelhuo' tonte'me pe lomana' lan xanuc' lo'ontcospola' to lan lobo, ilne
oyac'la quinneja. Tolta'a ticuicomma ti'ita' acueca' lolpicuejma' to tainofal. Linca
aimi'onlcotolhuo' lol'ejma' to lainofat't lit'ejma’. Imanc' xonca ti'ontcotsolhuo' to lam
paloma, ilniya aimi'eyi quixcay.

17 *Tonl'e'etsoltsi cuenna. Aimol'huaiyijm'mola' loif'as xanuc'. Iine ticu'molhuo’
ticuaita quilmane lan xanuc' noxpijpa lataiqui'. Tileco'molhuo' fajut'ti petsi lafoty-
omma. Jitpe titet'mitolhuo', titajncotolhuo' ixmi. 18 Imanc' ts'alihuequi, tileconnolhuo',
ticuai'ennolhuo' pe lomana' nocuxepd, jouc'a pe lomana' lan tsila' quincuxepd. Imanc'
tolu'itola' naitsi iya'. Totta'a tolu'itola' locuenaye xanuc' pe aimimetsaicoyi LanDios.
19 Ja'ni ticutsolhuo' aimolsuelmot'te'me, aimolcua'me: “;Te calmiyacola' itniya? ;Te
cattalai'ecoyacu?” Ticuaitsi al 'hora lotpalaiyacu, matpe 'hora, tolapenuf'me cottaiqui'.
20 Tfe lataiqui' lotpalaiyacu a'i cottaiqui' imanc', tolpalai'me lataiqui' lomiyacolhuo'
H'Espiritu Santo cot'Ailli'.

21 ’Lapima ticu'ma lipima tima'ante. Cal xans ticu'ma ti'hua. Lanaxque' titsolicu
ti'e'me laic' quit'ailli' quit'mdma’, ticu'me, lan xanuc' tima'antsola'. 22 Ni petsi
lolmanc'eyacu ti'e'molhuo’ laic', imanc' ts'alihuequi. Tol'ommolaitsa lo'iyacolhuo’,
ti'hua tot'ommotaitsa, tijouta' toluntul'me. 23Ja'ni jitpe anuli litya' tihuetsoquinnilhuo',
ti'ennilhuo' lixcay, aimicol'molhuo' tuntete locuena quitya'. Iya' itque cal Xans Liximpa
cal profeta pu'hua lema'a. Camilhuo' al tinca: Aimot'ommaiyacu molcuaiyacu jahuay
lipitelotya' tamats' Israel, ma mehue'e cacuaiconanni.

24°Cal xans mihuequi lipomxi, ja'ni ilque fomxi titelcota', cal xans jouc'a titetco'ma.
Jouc'a tapoujna y Himozo ma' anuli tuyalaico'me. 25 Ja'ni tuyaicota' ma to muyaicojma
lipomxi, tixoj'ma queta itque cal xans. Jouc'a cal mozo, tixoj'ma queta ja'ni tuyaicota'
ma to muyaicojma tipoujna. Ja'ni timinte tapoujna cajut't: “Ima' monta'a Beelzebt”,
linca xonca lixcay tinesc'e'em'mola' lixanuc'.

26 ’Aimotsuelmot'te'me. Aimolcua'me: “Lan xanuc', ;te cal'eyaconga'?” Ticuaita
litine texiquim'me letamuyiya, tixim'me jahuay lemiya. 27 Ite laifmipolhuo' lipuqui'
imanc' toluya'ate litine. Ite lolquimf'epa mixolai'innilhuo', imanc' toluya'ate ujfxi al
toncay tajut'li. 28 Aimotsuelmot'te'me. Aimolcua'me: “;Te cal'eyaconga' lan xanuc',
ilne noma'ahualepa?” Iiniya ma le'a tima'ayi al cuerpo. Lot'alma aimi'iya mima'ayacu.
Tolspaic'ete ilque tacani'eyacola' lan xanuc' jipu'hua tunga. Jitpe timajnta, litcuerpo
jouc'a Ht'alma.

29’0quexi' lan gorridn ticuquinnila' ma le'a to oquej centavo. Tama ahuata litpitali
ilne lacat'hui col'Ailli" aimetets'ila'. Ja'ni anuli tecangemma tamats' col'Ailli' ixina' ile

li'ipa. 30 Xonca ti'nujuaitsilhuo' imanc'. Joupa ixhuej'meya tojua mipa'a tajuac quitefque
totjuac, ixina' ja'ni tecangemma anuli. 3! Aimolsuelmot'te'me, aimixpailij'molhuo’
lo'iyacolhuo'. EanDios tixinnilhuo' acueca' lotpitali. Tama axpela' lacat'hui aimi'iya
mulijyacolhuo'.

32°Ja'ni anuli cal xans timitsola' lif'as xanuc': “Iya' nimetsaijma Jests”, iya' ninJesus
jouc'a quimetsaico'ma itlque cal xans. Camita cai'Ailli', itlque Nopa'a lema'a: “Itque
lihuequi iya". 33 Ja'ni anuli cal xans timitsola' lif'as xanuc": “Iya' aicainimetsaijma
Jesus”, iya' jouc'a aiquimetsaicoya itlque cal xans. Camita cai'Ailli', itque Nopa'a lema'a:
“Itque aicalihuequi iya".

34’Aimotcua'me: “Ilque Jesds icuaicoco'ma fa'a li'a amats' ti'e'e'mola’ anuli lan
xanuc'”. A'i. Aicuaicoco'ma tifuli'i'mottsi. 35 Aicuaicoco'ma tenajtsottsi. Cal xans
tixtuc'o'ma qui'ailli'. Lahuats' tixtuc'o'ma qui'mdma’. Lahuahua tixtuc'o'ma tihuahua.
36 Cal xans, ma lipimaye tixtuc'o'me, ti'e'me laic'.

37 ’Cal xans xonca no'epola' capic'a qui'ailli', qui'mdma’, itque aimi'iya malihuejya.
Jouc'a ja'ni xonca no'epola' capic'a ti'hua camijcano o ti'hua cahuats' aimi'iya mali-
huejya. 38 Iya' tinca catelco'ma. Cal xans noxpic'epa aimitetco'ma, itque nocuapa:
“Aicapenufya lainencruz”, ilque aimi'iya malihuejya. 3° Cal xans ts'ipic'a tixinla' al
c'a capajnya itque tejac'ma lipitine. Cal xans talihuequi tama tima'ante, itque tulij'ma
lipitine.

40 °Cal xans tapenufpolhuo' lapenufinga' iya'. Ilque talapenufpa lapenufinga' itque
Lalummepa. 4! Lapi'inyacu anuli cal profeta, ma' anuli tepi'im'me cal xans tepenufpa cal
profeta, ticua: “Itque tuya'e' lonespa LanDios”. Lapi'inyacu cal xans naihuejpa lataiqui'
locuxepa EanDios ma' anuli tepi'im'me itque tepenufpa. 42 Cal xans nopalaicopola' itna'a
lan tsocay, nocuapa: “Ilna'a ilihuequi Jesus”, tijouta' tuhui'i al c'a caja' tixnata' anuli
ilniya, ilque nocupa caja' tinca ti'najtsem'me. Al tinca ilta'a laifmipolhuo'.

11

1 Jests ixc'ai'i'mola' limbamaj coquexi' ts'ilihuequi ipanni jitpiya. Ti'huaf'caita
locuenaye quilelotya' Galilea. Timuc'itola' lan xanuc', tuya'ata te ts'i'ic' lixpic'epa
LanDios, ite lataiqui' ac'a loya'apa.

2 Tine titiné Juan Bautista itats'iya. Icuej'ma lo'epa cal Cristo. Umme'mola' oquexi'
ts'ilihuequi, timila":

—Tontlete. 3 Tolicuis'etsa Jesus, tolmitsa: “Itsiya al'huaicoyi tocuaiya anuli Eommeya
LanDios. ;Te ma' ima'? o ;te ti'hua al'huaico'me tocuaiya?”

4Totta'a icuis'e'me Jesus. Itque italai'e'e'mola’, timila":

—Ne'. Tontete, totcuaitsa pe lopa'a Juan tolu'itsa lotcuejpa, lotsimpa. Totmitsa:
5 Tehuetsaleyi lan fohue, tiyenayi lan coxo,
tixalconnala' ts'ilehui lepra, ti'inala' limpio,
ticuejnayi lan talpe, timaf'inayi limanapola',
lan xanuc' pe aiquit'hueca tu'innila' Lataiqui', ite loya'apa al c'a lixpic'epa LanDios.
6Jouc'a tolmitsa Juan: “Cal xans natentcocopa lai'ejma’, itque tinca ac'a loyaicoya”.

7Tyena'me loquexi' ts'ilihuequi Juan. Jests ipango'ma ipalaico'ma itquiya. Timila':

—;Te coltsecohuo'me jipu'hua pe ailopa'a quitya'? ;Te colsinhuo'me jilpiya? ;Te
olnespa olsinhuo'me anuli al jaxa tife'ne tahua'? 8Ja'ni a'i, jte coltsecohuo'me? ;Naitsi
colsinhuo'me jilpiya? ; Te olsinhuo'me anuli cal xans nopo'nopa al c'a lipijahua’, acueca'
lipitali? A'i. Lan xanuc' nopo'nopd litpijahua' acueca' al c'a timajnyi tilejut'ti lan rey.

97;Te coltsecohuo'me? ;Naitsi colsinhuo'me? ;Te olsinhuo'me anuli cal profeta?
Alinca olsinhuo'me anuli cal profeta, itque Juan. Itque tuliquila' lam profeta, xonca
acuecaj xans. 10 Al Paxi Linitingiya joupa ipalaicopa Juan ticuaihuo. Ticua:
jAlquimf'ela’! Cumme'ma lainepaluc.
Itque ti'huaj'me'mo’, tuya'a'ma ima' tocuaihuo.
Tilanc'e'e'mo' lopene, pe lofmuyaicoya.

11 Camilhuo' al tinca: Ilque Juan acueca' xans. Ailopa'a caca'no' quipo'nopa ti'hua to
itquiya. Tama aimi'iya mi'onltyacola' to Juan, ja'ni joupa itsufaipa petsi locuxeyopa
LanDios Nopa'a lema'a, tama xonca aca'hua xans, itque cal xans joupa ulijnapa Juan.

12’Lan xanuc' niquimf'epd loya'apa Juan Bautista ehue'me te co'iya mepenufya-
cola' LanDios cal Rey Nopa'a lema'a. Itsiya ma' anuli tehueyi, itpic'a tepenuftsola'.
13 Li'huamma Juan enantcopa lataiqui' loya'apa lo'iya, ile linilijmpa Moisés jouc'a
linitijmpa lam profeta. 4 Inilijmpa: “Ticuaicohuo cal profeta Elias”. Joupa enantpa
ite lataiqui'. Juan Bautista ma' itque Elias. Ja'ni tolapenuf'me laifmipolhuo' tolsim'me
tolta'a. 15 Naitsi nocuejpa alquimf'eta' iya' laitaiqui'.

16 7;Te caif'onlicoyacolhuo' imanc' molmana' itsiya'?  ;Te ts'i'ic' lol'ejma'?
Ca'ontico'molhuo' to jipu'hua laica'uhuay nocutshuotanna pe locucaleyompa. Tijoc'iyi,
timinnila' litf'as ca'uhuay: 17 “Illanc' alfus'mipa latjaxa, atpic'a totsoute. Aicolsahua'.
Lunac'lipa thuotsoqueya, aicoljoliqui'.”

18’Ma totta'aimanc'lot'ejma’. Ailopa'a catentcocoyacolhuo'. Juan Bautista aimitesma
to mottetsoyi, aimixnay vino. Totcuayi: “Itque itsufaipa tiponta'a Satands”. 19 1ya' itque
cal Xans Liximpa cal profeta pu'hua lema'a. Iya' aicuai'ma fa'a li'a tamats' catesma to
moltetsoyi imanc', caxnay al vino. Imanc' alnesc'e'e, tolcuayi: “jTolsinle! Iica'a cal
xans intetsopa, in-xnatsaipa. Lilejmale in'najtsi'iyale jouc'a locuenaye lan xanuc' pe
aimihuejcoyi locuxepa LanDios.”

’Linca LanDios acueca' ac'a lipicuejma’, totta'a timujyi ilne pe naihuejcopa, jouc'a
acueca' ac'a litpicuejma’.

20 Jests ipango'ma inesco'mola’ ilne titelotya' petsi li'ehuo'ma axpe' acueca'.
Ipalaico'mola’ itne lan xanuc' pe aiquilsuej'meya. Ines'ma te ts'i'ic' loyalaicoyacu. Ticua:

21 —Ima' mitya' Corazin, jacueca' loftelcoya! Jouc'a ima' milya' Betsaida, jacueca
loftetcoyal! Jitpiya lotxanuc' ixim'me al cueca' lo'epa LanDios, aiquilsuej'meya. Luyaipa
quitine lan xanuc' nomana' titelotya' Tiro y Sidén ja'ni cota' ixim'me totta'a ilniya cota'
tixhuej'menacu, tipo'no'me litpijahua' ayolca, timet'ti'me capi' lit'a, timujco'mottsi
ixhuej'menamma litjunac'. 22 Al Cuecaj Quitine Locuaicoya LanDios titel'mi'mola' ilne
litelotya' Tiro y Sidén jouc'a litxanuc', xonca titet'mi'molhuo' imanc' mitelotya' Corazin
y Betsaida.

23 ’Ima' milya' Capernaum, ;te to'nof'e'moxi xonca al toncay? ;Te ti'onlcoto' to
LanDios? A'i. Ti'oc'em'mo'. Toxinnoxi jitpe al muf. Jitpe litya' lolxanuc' ixim'me al
cueca' lo'epa LanDios, aiquilsuej'meya. Luyaipa quitine lan xanuc' nimajm'me litya'
Sodoma, ja'ni cota' ixim'me totta'a itniya tixhuej'menacu, cota' a'i mecaniya litpitya'.
24Tya' camilhuo': Al Cuecaj Quitine Locuaicoya, LanDios titel'mi'mola’ litya' Sodoma
jouc'a lixanuc', jouc'a titet'mi'molhuo' ima' mitya' Capernaum jouc'a loxanuc', xonca
titel'mi'molhuo’.

25 Tiniya titiné Jesus ipalaic'opa qui'Ailli', timi:

—Mai'Ailli', ima' ilPoujna lema'a y li'a tamats'. Cax'najtsi'thuo' lof'epa. Tomuc'ila'
laixanuc', ilne lo'ontcospola' to la'uhuay. Mepi'ipola' litpicuejma’, ticuec'ete laitaiqui'.
Lan xanuc' ts'ilsina', xonca nixhuepd, aicomepi'ila' totta'a litpicuejma'. Iiniya iximpa
ipime laitaiqui', to emiya. Aimi'i muhualcufyi. 26 Alinca mai'Ailli', tolta'a loxpic'epa,
totiya latentcocopo'.

27 °Cai'Ailli" jahuay lapi'ipa cacuxe'etsola'. lya' i'Hua LanDios lan xanuc' aimi'iya
malsingufya iya' laipicuejma'. Ma le'a cai'Ailli' alsingufi. Lan xanuc' jouc'a aimi'iya
mixingufyacu cai'Ailli' te ts'i'ic' lipicuejma'. Ma le'a iya' li'Hua aixingufi. Iya'
caxpic'e nailne laifmuc'iyacola', itne camuc'ila' te ts'i'ic' lipicuejma’ cai'Ailli'. Itne tinca
timetsaicoyi cai'Ailli'.

28 'Imanc', ja'ni joupa ixojtolhuo', ja'ni tolsinyi ipime lapajnya, tontouyunca,
capenuf'molhuo'. 1Iya' cunxac'i'molhuo'. Tuyai'ma tolpixoqui. Cunxoc'i'molhuo'
cunlata. 29 Lihuejcota', iya' camuc'i'molhuo'. Iya' a'i noyac'. Iya' nin manxu.
Catinu'ena'molhuo' tolunxajma'. Aimolsinconayacu ipime ni acumta lapajnya. 30 Ite



San Mateo 12:1 17 San Mateo 12:21

laitaiqui' laifcuxe'eyacolhuo' a'ij cumta, jouc'a laifmuc'iyacolhuo' a'i quipime lanant-
coya.

12

1Tiniya ttiné, anuli litine conxajya, Jests jouc'a ts'ilihuequi tuyalaicoyi jitpe lifayiya
cal trigo. Ts'ilihuequi tunle'eyi. Ipango'me ipa'a'me lixpaj trigo, titeji. 2Lan xanuc'
fariseo ixim'me, timiyi Jesus:

—iToxinta' lo'epa ts'thuejhuo'! ;Nai lepi'ipola' lane ti'e'me tolta'a? Itsiya litine
conxajya.

3Jesus timila':

—Imanc', jte a'i colsuec' li'epa cal rey David, munle'eyi juaiconapa ilque jouc'a
liyejmalepa? 4 David itsufai'ma lejut't LanDios, itepa lam paxi ca'l topa'a jitpe, epi'i'mola’
la'i litejmale, itepd jouc'a. Ilque ta'i ma' i'huexi LanDios. Aimi'iya mitejnyacu. Ma le'a
la'ailli notepa.

5’Al Paxi Linilingiya tuya'e' lo'eyacu la'aill{ litine conxajya. Imanc', jte aicolsuec' ite
lataiqui'? Itine conxajya ilniya ti'eyi canic'. Tama itine conxajya ailopa'a quitjunac',
matpe al cuecaj xoute' ti'eyi canic'. ¢lya' camilhuo': Fa'a tipa'a anuli xonca acueca'.
Itque tuliqui al cuecaj xoute'.

7’Imanc' aicolcueca litaiqui' EanDios lonespa:

Imanc' tama tolma'ala' linneja, alsufco'ma, aimalatentcocojma ite lont'epa.

Xonca aipic'a tolsintsola' cuanuc'la lotf'as xanuc'.

Cola' ofcuej'me jiliya lataiqui' aimolcufyacola' lalihuequi, ilniya ailopa'a tolta'a
quitjunac'. 8Iya' itque cal Xans Liximpa cal profeta pu'hua lema'a. Ma iya' cacuxe litine
conxajya. Ti'hua laimane cu'itsola' laixanuc' lo'eyacu ite litine.

9 Jesus uyaico'ma jitpiya. Icuaitsi lajut't pe lafotyomma lan xanuc', itsufai'ma. 10 Jitpe
tipa'a anuli cal xans ijulpa limane. Jouc'a timana' lan xanuc' tehueyi te co'iya micufyacu
Jesus. Ilne icuis'e'me, timiyi:

—Litine conxajya, ;te LanDios ticu lane tixal'mentsola' lan xanuc'?

Jesus timila'":

—Anuli imanc', ja'ni limot timefmaitsi al pu'hua litine conxajya, jte a'i mipa'aya?
Linca tipa'a'ma. Tama itine conxajya ailopa'a nonesya, aimiminyacu: “Aimi'iya”. 12 Cal
xans aimi'ontspa to cal mot, xonca ipitali itque. Litine conxajya tinca tipa'a lane at'ete

al c'a.
13 Lijoupa linespa totta'a, timi cal xans:

—To'nijla' lomane.
Cal xans i'nij'ma limane. Ixalcona'ma. Ilajn-na'ma limane, ma to locuena limane.
14Lan xanuc' fariseo ipalunca jitpe lajut't. Efot'te'mottsi, tixpic'eyi lo'eyacu tima'ante
Jesus.
15 Jests ixina' lonespa ilne lam fariseo, i'huana'ma. Axpela' lan xanuc' ihuej'me.
Ixal'mena'mola’ jahuay lafcualtay. 16 Ixc'ai'i'mola’, timila'":
—Aimoluyout'te'me lai'e'epolhuo’.
17 Tfe li'ejma’ Jesus tenanhi lataiqui' loya'apa cal profeta Isafas, ite lataiqui' tuya'e'
lonespa LanDios, ticua: 18 Jifa'a tai'huijf'epa, itca'a to'epa laipenic'.
Ma itca'a ca'ay capic'a, latentcocojma lipicuejma'.
Capi'i'ma tai'Espiritu Santo.
Tuya'a'ma pe lomana' locuenaye lan xanuc', ilne aicalimetsaijma,
tu'i'mola’ pe lopa'a al tijca cane. 19 Aimifulecoya cataiqui' ni aimipalaiya ujfxi.
Aimicaxhuaiya lane mija'aya ujfxi. 20 Ilque juaiconapa amanxu, aimuntajyacola'
nulemma ilniya lo'onlcospola' to lix'meya jaxa.
Jouc'a aimipic'eyacola' litpepalc'o' tama timufqui.
Ma muliquila' no'epd laic', timuj'ma nulemma te ts'i'ic' al c'a cane.
Z11tsiya timana' lan xanuc' a'i calimetsaijma,
itniya ti'huaiyijm'me ilca'a tai'huijf'epa,

tines'me: “Iica'a linca luntu'e'monga'”.
Totta'a luya'apa cal profeta Isafas.

22Tlec'mentsa Jesus anuli cal xans titsufaipa anuli tiponta'a Satands. Lonta'ai'e'epa cal
xans afo', jouc'a aimipalay. Jesds ixal'mena'ma cal xans. Ipalaina'ma, ehuetsalena'ma.
23 Lan xanuc' ixoconni quileta. Ticuayi:

—iXinla'l Itque Jesus ti'ay al cueca'. ;Te aga ilque tacui'impa ti'Hua David?

24 Lan fariseo icuej'me ite lonespa lan xanuc', ticuayi:

—Itque cal xans, epi'ipa limane nocuxepola' lontahue cuftine Beelzebd, totta'a
tipa'ala' lontahue.

25 Jesus ixina' locuapa litpicuejma’, timila'":

—Anuli al cuecaj nacidn, ja'ni tenajtsoltsi lixanuc', iliya al nacién tejac'ma. Jouc'a
anuli litya', o anuli lajut'l, ja'ni tenajtsoltsi lilsanuc', iliya litya' o jilniya lan xanuc'
aimipajnya quitpujfxi, tijou'mola’.

26 'Ma' anuli Satands ja'ni ilque tipa'ala' lipontahue joupa enajpottsi itniya. Cota'
aimipajnya quipujfxi. Ja'ni tolta'a li'ipa, ;tej co'huacopa limane itsiya?

27 ’lya' ja'ni ilque Beelzebd nalapi'ipa laimane, ja'ni totta'a quipa'ala' lontahue,
¢naitsi nepi'ipola’ litmane ilne lolxanuc' naipa'apa lontahue? Ma ilniya lotxanuc'
timuc'i'molhuo' imanc' imenajpolhuo’. 28 O ;te ja'ni LanDios nalapi'ipa H'Espiritu
quipa'atsola' lontahue? Ja'ni tolta'a laimane, ti'ita' colsina' jifa'a tipa'a LanDios cal
Cuecaj Rey. Itque ticuxe.

29°Nij naitsi mi'iya mitsufaiya lejut't cal xans ts'ipujfxi, mitonc'e'eya i'hueca. Ate'a
tifi'e'mola’ limane', li'mitsi' itque cal xans ts'ipujfxi. Tijouta', tinca nipajnya titsufai'ma
lejut't, titonc'e'e'ma ti'hueca.

30 Naitsi aicalihuequi, itque al'ay laic'. Naitsi aimefot'tela' lan xanuc' to laif'epa, itque
tica'nennala'.

31 ’Tya' camilhuo': Jahuay lixcay li'epa, jahuay linesc'epoltsi lan xanuc', ti'i'ma
timenc'e'ecom'mola’.  Le'a nonesc'epd cataiqui' cal Espiritu Santo aimi'iya mi-
menc'e'econyacola'. 32 Cal xans nalnesc'e'epa cataiqui', ti'i'ma timenc'e'ecom'me. Cal
xans nonesc'epa cataiqui' cal Espiritu Santo, itque aimimenc'e'econyacu. Mipa'afa'ali'a
tamats' o jipu'hua locuenaj quitine, itquiya titai'ma lijunac'.

33’Ja'ni tolimetsaicoyi ac'a ti'as, jouc'a tolimetsaicote ac'a al 'ec. O ja'ni tolimetsaicoyi
a'ijc'a ti'as, jouc'a tolimetsaicote a'ijc'a al 'ec. Al 'ec li'as timuj'ma te ts'i'ic' ite al 'ec,
ja'niac'ac'ec o a'ijc'a. 34 Imanc' lotpicuejma’ ti'ontcospa to lipicuejma' tacalpo'. Imanc'
unc'ixcay xanuc'. ;Te co'iya motpalaiyacu al c'a cataiqui'? Ma to lipicuejma' cal xans,
ja'ni al c'a o ixcay, ma totta'a lopalaicoya. 35 Cal c'a xans tipalaijma al c'a litaiqui', ma to
mipa'a lipicuejma'. Cal xans ts'ixcay quipicuejma' tipalaijma ixcay litaiqui' ma to mipa'a
lipicuejma'.

36’Tya' camilhuo': jTotpo'note cuenna te ts'i'ic' lolnesyacu! Ticuaitsi al Cuecaj Quitine
LanDios cal Juez ticuis'etolhuo' anuli anuli, timitolhuo": “;Te colnescopa tolta'a?”
37 Ja'ni olnes'me al c'a, LanDios tepenuftolhuo', tixinnolhuo' unc'ic'a xanuc'. Ja'ni
olnes'me lixcay, LanDios aimepenufyacolhuo', tixinnolhuo' a'ijc'a.

38 Oquexi' afantsi lan xanuc' fariseo, oquexi' afantsi lomxiye nomuc'iyalepa locuxepa
LanDios, italai'e'e'me Jesus, timiyi:

—Momxi, alpic'a alsinte ja'ni alinca lepi'ipo' lomane LanDios. Almihuo': To'eta' al
cueca'.

39 Jesus italai'e'e'mola’, timila'":

—Lixcay xanuc' pe necanujpa LanDios, pe aimihuejyi, ma le'a ilpic'a alsinta' ca'eta’
al cueca'. Ma tolta'a imanc' lot'ejma’. Ailopa'a caifmuc'iyacolhuo'. To li'ipa cal profeta
Jonas luyaipa quitine, ma tolta'a al'i'ma iya'. Ife linca totsim'me. 40Jonds icol'ma afane
quitine afane quipuqui' jitpe licu'u cal cueca' catu tinuc'ma. Iya' itque cal Xans Liximpa
cal profeta pu'hua lema'a. Alcotta afane quitine afane quipuqui' licu'u famats'.

41 "Ticuaitsi al Cuecaj Quitine imanc' tolacaxingotaita LanDios cal Cuecaj Juez.
Jouc'a tecaxingotaita lan xanuc' nimajmpa lilya' Nineve, jilpiya Jonas luya'ahuo'ma
litaiqui' tanDios. Itniya lun Nineve ticuftolhuo'. Iine iquimf'e'me lu'i'mola' Jonas,
ixhuej'menanca. Itsiya imanc' tolquimf'eyi anuli xonca cal cueca', aimolsuej'memma.

427Jilpe al Cuecaj Quitine lan xanuc' tecaxingotaita LanDios cal Cuecaj Juez. Imanc'
tolacaxingotaita. Jouc'a tecaxhuaita taca'no' nicuxepa anuli tamats' juaiconapa aculi' al
'ocay. Itque taca'no' ticuftolhuo'. Xonca al c'a li'ejma’' itque. I'hua'ma juaiconapa itoqui
lane. Icuaitsi icuej'ma locuapa cal rey Salomén. Itque acueca' lipicuejma’. Itsiya, imanc'
tama tolquimf'eyi anuli cal cueca' xonca, tolatets'iyi.

43’Anuli tixcay conta'a, lipanni licuerpo cal xans, ti'hualeco'ma pe ailopa'a caja'.
Tehue petsi conxac'eya, aimixina. 44 Ticua: “Aipainamma. Ai'huanapa lainejut't pe laini-
payomma.” Licuaitsi jilpiya tixim'ma ixcuajma', itaf'uyiya, i'hudqui al c'a. 4> Tixinla'
tolta'a ti'hua'ma, tilecotola' ocuenaye acaitsi lontahue xonca ixcay. Titsuflai'me jilpiya
licuerpo cal xans, timajm'me. Tolta'a xonca acueca' loyaicoya itque cal xans. Al te'ale'a
anuli tonta'a i'hueca, tijouta' ti'i'mola’ apaico lontahue. Totta'a loluyalaicoyacu imanc'
motmana' itsiya. A'ij tijca lotpicuejma’.

46 Jestis mipalaic'ola’ lan xanuc', icuaiyunca qui'médma’ jouc'a lipimaye. Ecaxol'me
tuna. Itpic'a tipalaic'ote.

47U'im'me Jesus, imim'me:

—Icuai'me co'mama’ jouc'a lopimaye. Tecaxotanna tuna. Itpic'a tipalaic'otso'.

48 Jesus italai'e'e'ma, timi:

—Fa'a, ;ja'ni ailopa'a cai'médma’, ailomana' laipimaye?

49 Tenats'ila' ts'ilihuequi, ticua:

—]Jifa'a comana' cai'mdma’' jouc'a laipimaye. >0 Ilque naihuejcopa Cai'Ailli' Nopa'a
lema'a, ma jitque aipima o ai'mama’.

13

1 Malpiya litine Jesus ipanni jilpe lajut't, icutshuai'ma tema al cueca' quin'nuhua'.
2 Axpela' lan xanuc' icuaitsa pe lopa'a Jesus. Itque if'aj'ma anuli al barco, icutsmai'ma
jitpiya. Ite al barco tecaxc'o jilpe laja', jahuay lan xanuc' tecaxotanna tema al cueca'
quin'nuhua'. 3 Jesus axpe' i'ontico'ma lo'epa LanDios fa'a li'a tamats'. Timila'":

—Cal xans ipanni ica'nehuo'ma lam fanuj trigo. 4 Mica'ne lam fanu' hualca ecan-
gotaitsa lane. Lacal'hui naiyulpd lema'a icuaitsa, itejn-na'me.

5’Hualca lam fanu' i'nif'cotaitsa jitpiya tixmi capic, tejuaf'ya huata tacamats'. Ma
axolof facamats' aiquicol'ma, lam fanu' ila'ma. ¢Lif'aj'ma cal 'ora, epatsi tinu', lam fanu'
lilapa ipi'e'mola'. Huata ilanc'epoxi taiquime, ijutna'ma.

7’Hualca lam fanu' itsuc'huaita pe lopa'a titac'. Itque titac' itoj'ma, ejec'ona'ma tilapa
cal trigo.

8 'Hualca lam fanu' etojmotaitsa cal c'a camats'. Iine tinca ila'ma, itoj'mola’, ipanni
lixpa. Anuli ipammaitsi amaxnu, ocuena ipammaitsi afanej nuxans, tocuena ipammaitsi
anuxans quimbama’'.

9’Naitsi nocuejpa, atlquimf'eta' iya' laitaiqui'.

10 Ts'ilihuequi Jesus itoc'otai'me. Icuis'e'me, timiyi:

—Ima', ;jte cofmuc'icopola' toliya? Aimo'ila' acuajmaica cataiqui'.

Jesus italai'e'e'mola’, timila":

—Imanc' LanDios epalc'o'ipolhuo' lotpicuejma'. Otcueca lipime cataiqui'. Otcueca
lo'iya jitpiya petsi lan xanuc' tihuejcoyi LanDios, ilque cal Cuecaj Rey Nopa'a lema'a.
Locuenaye lan xanuc' aiquitcueca. 12 Cal xans ja'ni ticueca, xonca ticuej'ma, tuyaf'ma
lipicuejma'. Cal xans ja'ni aiquicueca, tejac'e'ma ile lixina'. 13 Iine: “Tama tehuelojnyi,
aimixinyi; tama tiquimf'eyi, aimicuejyi.” Toliya laifpalaic'opola' ilniya a'ij cuajmaica
cataiqui'. 14Jilne lo'ipola' enantcopa luya'apa cal profeta Isafas, ticua:

Tolquimf'e'me, ti'hua tolquimf'eyi, aimolcuec'eyacu.



San Mateo 13:15 20 San Mateo 13:33

Tolahuelojm'me, ti'hua tolahuelojnyi, aimotsinyacu.

15 Al finca lilpicuejma' ilne lan xanuc' i'ipa ta.

Tama tipa'a lits'mats'i', afule micuec'eyi.

Ixpol'mipa lit'u'.

Ja'ni cota' aimi'e'me tolta'a tixingo'me lit'u', tiquimf'eco'me lits'mats'i',
laitaiqui' titsufai'ma litpicuejma’, atcuec'e'ma,

tipailinacu, titsuflaina'me al c'a cane,

totta'a caxal'mena'mola’, quitonc'e'ena'mola’ litjunac'.

16 'Imanc' tinca tuluyalaicoyi al c'a. Totsinyi, tolquimf'eyi. 17 Iya' camilhuo' al tinca:
Luyaipa quitine axpela' lan xanuc' tijanajyi cota' tixinte ile lolsimpa itsiya imanc'. Itniya
lam profeta jouc'a locuenaye lan xanuc' naihuejpa locuxepa LanDios, aiquixim'me.
Tijanajyi cota' tiquimf'ele ite lotquimf'epa itsiya imanc'. Aicu'innila’ itiya lataiqui'.

18 ’Alquimfleta’.  Cuhualc'e'e'molhuo' lataiqui' loya'apa te ts'i'ic' li'ipa jilpiya
leca'nimpa cal trigo. 19 Itsiya LanDios cal Rey Nopa'a lema'a tijoc'ila' lan xanuc'
tihuejcote. Cal xans noquimf'epa ite lataiqui' ja'ni aimicueca ti'i'ma to li'ipa jilpiya
tecangemma lane lam fanu'. Ticuaihuo lonta'a, tipa'ena'ma lataiqui', iliya lifapa
lipicuejma’ cal xans.

20 'Tte huata tacamats' lifaf'impa jitpe tixmi capic ti'onlcospa to cal xans micuej'ma
lataiqui' loya'apa ite al c'a lixpic'epa LanDios, tepenuf'ma, tixojco'ma queta. 2! Iltque
tihuequi le'a oque' fane' quitine, lataiqui' aimif'acay time jitpe lipicuejma'. Ticuaitsi lix-
huejma', o lan xanuc' tixtuc'oyi mihuequi ite lataiqui', itque aimihuejcoya, tenaj'moxi.

22’Lamats' lifampa jitpiya litojpa titac' ti'ontcospa to focuena cal xans. Itque tiquimf'e
lataiqui' loya'apa al c'a lixpic'epa LanDios. Tijoula' tixhuelma juaiconapa, ticua: “;Te
caifnuyaicoya laipitine?” O tifel'mi'moxi quituca', tijanaca tulijla' axpe' qui'huexi. Ite
lataiqui' lopa'a lipicuejma’' ejec'opa, aiquipammaic'.

23°Cal c'a camats' lifampa ti'ontcospa to tocuena cal xans, itque tiquimf'e lataiqui'
loya'apa ite al c'a lixpic'epa LanDios, ticueca. Ile lataiqui' ipammaita. Ilque cal xans
lo'iya ti'ontcospa to li'ipa cal fanuj trigo tipammaita amaxnu, o lipammaita afanej
nuxans, o lipammaita anuxans quimbama’'.

24Jesus i'onticonapa lo'epa LanDios fa'a li'a tamats', timila':

—Anuli cal xans eca'ni'ma lan c'a fanuj trigo temats', li'ipa jitpe ti'ontcospa to lo'iya
petsi LanDios tijoc'ila' lan xanuc' tihuejcote. Itque cal Cuecaj Rey Nopa'alema'a. 25Joupa
eca'nipa lan c'a fanuj trigo, mixmaiyi lan xanuc', icuaitsi no'epa laic' itque cal xans,
eca'ni'ma ocuenaj fanu'. Illque tixcay fanu' eca'ni'ma matpe pe leca'nimpa lan c'a fanuj
trigo. I'huana'ma.

26'Ttoj'mola’ cal trigo jouc'a tixcay quitamqui. Lipanni lixpa imetsaicom'me uhuantsi
lixcay quitamqui. 27 Icuaitsa limozé tipoujna camats'. Icuis'e'me lilpoujna, timiyi:
“Malpoujna, jte aicomeca'ni cal c'a fanuj trigo tomemats'? ;Pe qui'huayomma ilquiya
lixcay quitamqui?” 28 Lapoujna italai'enni, timila': “Tolta'a li'epa nal'epa laic'”. Limozé
icuis'e'me, timiyi: “;Te cal'eyacu? ;Te alyaxta ilque lixcay quitamqui?” 2° Lilpoujna
timila": “A'i, aimi'iya. Ja'ni tolyaxtsa, jouc'a tiyaxc'ehuo cal trigo. 3° Ma tote tipanenni.
Titojtsola' ma' anuli cal trigo jouc'a lixcay quitamqui. Ticuaitsi litine tefot'tente, iya'
cami'mola' no'eyacu canic': Tonlele, ate'a tolyaxtsa jite lixcay quitamqui, tolfi'ot'tetsa
atotsa atotsa tipi'em'me. Tijoula', tolafot'tetsa cal trigo, tot'hua'anca fa'a lainejut't.”

31Jesus ti'hua ti'onticonghua lo'epa LanDios fa'a li'a tamats'. Timila'":

—Anuli cal xans itai'ma anuli tajfanu’ juaiconapa aca'hua cuftine sinapi, ifatsi temats'.
Li'i'ma itque cal fanu' ti'ontcospa to lo'iya petsi LanDios cal Cuecaj Rey tijoc'ila' lan
xanuc' tihuejcote. 32 Ilque cal fanu' xonca aca'hua, titoj'ma tulij'ma jahuay lofampa
jitpe taqueya. Ilque xonca titoqui. Ti'i'ma to al 'ec. Lacat'hui naiyulpa lema'a jitpe al
'ec tilanc'e'me litpuxi'na, timajm'me.

33 Jesus ti'hua ti'onticonghua lo'epa LanDios fa'a li'a famats'. Timila':

—Anuli taca'no' ilai'i'ma tilevadura axpe' ti'harina. Li'i'ma cal harina tilai'ipa cal
levadura ti'ontcospa to lo'iya petsi LanDios cal Cuecaj Rey Nopa'a lema'a tijoc'ila' lan
xanuc' tihuejcote. Ie cal levadura ti'hua tilai'i cal harina. Lijou'ma umfunni jahuay
tax'e.

34 Totta'a limuc'iyalepa Jesus. Ma le'a i'onticopa lo'epa LanDios. Aimimuc'ila'
acuajmaica cataiqui'. 3° Tolta'a enantcopa linespa cal profeta. Ilque uya'a'ma linespa
cal'Ailli', ticua:

Capalaic'o'mola' lan xanuc', ca'ontico'ma lo'epa LanDios.
Lilajnyopa li'a tamats', emiya iliya lataiqui'.
Itsiya cu'i'mola' lan xanuc'.

36Jesus ipo'no'mola’ lan xanuc' nomana' jitpiya. Ts'ilihuequi itoc'otai'me, timiyi:

—Lu'itsonga', luhuatc'etsonga' lataiqui', ite loya'apa te ts'i'ic' li'ipa jitpe temats' cal
xans pe litojyopa tixcay quitamqui.

37 Jesus timila':

—Iya' ilque cal Xans Liximpa cal profeta pu'hua lema'a. Iya' al'onicospa to itque
cal xans neca'nipa lan c'a fanu'. 38 To temats' lifapa cal xans tote ti'ontcospa itca'a li'a
tamats'. Naihuejcopd LanDios, itque cal Cuecaj Rey, ilne ti'ontcospola' to lan c'a fanu'.
Naihuejcopd tonta'a, ilne ti'ontcospola' to tixcay quitamqui, ite titamqui lifapa itque
lin'ehuale laic' cal xans. 39 Lonta'a Satands, itque tin'ehuale laic'. Li'i'ma litine lafot'leya
ti'ontcospa to lo'iya Lijoujma Quitine. Nefot'tepd trigo, ilne ti'ontcospola' to lapaluc'
quema'a, matniya tefot'tem'mola' lan xanuc'.

40 ’Ma to miyaxquim'me lixcay quitamqui, tipi'em'me, ma tolta'a lo'iya Lijoujma
Quitine. 4!1Iya' ilque cal Xans Liximpa cal profeta pu'hua lema'a. Iya' cumme'mola'
lainepaluc' quema'a. Ma to miyaxquim'me lixcay quitamqui, totta'a tepa'am'mola’
lomints'eyalepa litpicuejma' lan xanuc'. Jouc'a tipa'am'mola' pe aimihuejcoyi locuxepa
LanDios. Iiniya aimimajnyacu anuli naihuejcopd LanDios, ilque cal Cuecaj Rey. 42 1Iine
lixcay xanuc' ti'nij'mim'mola' al cuecaj capa lonajpa tunga. Jilpiya lan xanuc' tijolijta,
ti'ilc'ta lit'ay, tixinna acuecaj cumla. 43 Lan xanuc' naihuejcopa locuxepa LanDios, ma
ilniya timanecu pe locuxeyopa LanDios itque quit'Ailli'. Jitpiya ti'hudjtola' to mi'huajta
cal 'ora tuyaita' tummahuay.

"Naitsi nocuejpa, alquimf'eta' iya' laitaiqui'.

44°To li'epa anuli cal xans liximpa axpe' al tomi lemuyiya tamats', totta'a ti'ontcospa
to lo'eyacu lan xanuc' noquimf'epd, naihuejcopa LanDios lojoc'ipola', itque cal Cuecaj
Rey. Cal xans liximpa ite al tom{ emucona'ma. Tixoqui queta i'hua'ma icujtsi jahuay
li'huexi. Ite lulij'ma i'naco'ma tamats' jitpe lamuya al tomi.

45°To li'epa anuli cal xans Hincucale mehuay lam perla, itniya acueca' litpitali, totta'a
ti'ontcospa to lo'eyacu lan xanuc' noquimf'epd, naihuejcopa LanDios lojoc'ipola', itque
cal Cuecaj Rey. %6 Cal xans iximpa anuli cal perla acueca' lipitali, i'hua'ma icujtsi jahuay
li'huexi. Te lulij'ma i'naco'ma itque cal perla.

47°To li'ipa petsi lin'notpa catuye lecajm'mi'me titxami al cuecaj quin'nuhua’, totta'a
ti'ontcospa to lo'iyacola' lan xanuc' noquimf'epd, naihuejcopa LanDios lojoc'ipola’,
itque cal Cuecaj Rey. Ilque cal xami i'notpola' jahuay latuye, ilne lotempola' jouc'a
pe aimitejn-nila'. 48 Namma i'i'ma cal xami, lin'nolpa catuye ipa'a'me laja'. Icus-
cotenca, i'huijf'e'me lan c'a catuye, ti'nij'miyi littsiquihuit't. Locuenaye latuye, ilne pe
aimitejn-nila', eca'ni'me. 4° Tolta'a ti'i'ma Lijoujma Quitine. Ticuaicu lapaluc' quema'a,
tenaj'mola' lan xanuc'. Ti'huijf'e'mola' lan xanuc' naihuejcopd locuxepa tanDios. Lixcay
xanuc' tipa'am'mola’. 50 Tecajm-mim'mola' lapa petsi lonajpa tunga. Jilpe lan xanuc'
tijolijta, ti'ilc'ta lit'ay.

51Jesus icuis'e'mola’, timila':

—;Te oluhualpa lainu'ipolhuo'?

Ine italai'e'e'me, timiyi:

—Ma luhuatpa.

52 Timila'":

—Imanc' unc'omxiye, joupa olihuic'ipd te ts'i'ic' lo'iya petsi LanDios timujyoxi, itque
cal Cuecaj Rey Nopa'a lema'a. Toliya ti'onlcospolhuo' to lapoujnald cajut'ti. Ique
tapoujna cajut't tipa'e, timuqui ti'huexi. Tipa'e tafane ti'huexi, jouc'a tipa'e cal ts'e,
timuc'ila' lan xanuc'.

53 Lijoupa limuc'iyalepa ilne tataiqui, ipanni jitpiya. >4 Icuaitsi lipitya' pe litojyopa.
Ipango'ma imuc'i'mola’ lan xanuc' jitpe lajut't pe lafolyomma. Itne lan xanuc' ticuayi:

—iXinla'l Acueca'juaiconapa lonespa jouc'alo'epa. Iique cal xans, ;naitsi nimuc'ipa?
Juaiconapa ixina'. ;Naitsi nepi'ipa limane ti'ela' totta'a? Itque ti'ay acueca' to lo'epa
LanDios. 55 Itque i'hua cal xans tinc'alhuatpa, Mariai'mama’. Jacobo, José, Simén y Judas
ipimaye. 5¢ Lipimaye cacal'no' jouc'a timana' fa'a. ;Naitsi nimuc'ipa lonespa? ;Naitsi
nepi'ipa limane?

57 Ilne ixim'me Jesus to jipu'hua ni naitsi xans. Ixtulenca. Aimicuayi mepenufyacu.
Jesus timila":

—Cal profeta mipa'a lipitya' o lejut't, jilpiya aimepenufyacu. Ja'ni ti'hua'ma ocuena
quitya', jitpe tinca tepenufta.

58 Ma' ahuata al cueca' li'e'ma Jesus jitpe lipilya'. Lan xanuc' aiquit'huaiyinge.

14

1iniya titiné Herodes icuejpa lo'epa Jesus. Jitque Herodes ticuxe jitpe tamats' Galilea.
2Timila' lixanuc":

—Ilque aJuan Bautista. Imaf'inapa, ipanamma pe lomana' lamizhua. Toliya tipa'a
limane, ti'ay al cueca'.

3-4Tolta'a licuapa Herodes i'nujuaitsi li'e'epa Juan.

Itque Herodes ilecopa ti'maxi cuftine Herodias, exic'e'epa tipima Felipe. Juan Bautista
italepa Herodes. Timi: “Ima' o'epa lixcay. Aimolmajncona'me anuli ima' taca'no'.”
Herodes aits'etentcoco'ma itiya lines'ma Juan Bautista. Ixtuc'opa, i'notpa, ifi'ecopa
acadena, i'nicopa lacarza. 5 Ticua: “Cama'a'ma”. Aiquima'e. Tixpaic'ela' lan xanuc' aga
tixtulecu. Jahuay ticuayi: “Juan aprofeta. EanDios ummepa.”

¢ [xhuaitsi temats' Herodes i'e'ma juic. Jilpe efotyomma Herodes lijoc'ipola’. Ixou'ma
li'hua caca'no' Herodias. Juaiconapa icuaitsi quipic'a Herodes. 7 Icuaj'mipa LanDios,
epi'ipa cataiqui', timi tahuats": “Itsiya, ;te caifnepi'iyaco'? Alsahue'ela'.” & Lahuats'
ihuejco'ma qui'mdma’' lixc'ai'i'ma, timi: “Altai'etsi tijuac Juan Bautista. Tipo'nof'intsa
laxpef' pime.”

9 Herodes ixhuetconni. ;Te co'eya? Joupa icuaj'mipa LanDios, icupa cataiqui'.
Lijoc'ipola' jouc'a icuejco'me licuaj'mipa. Aimi'iya micuanac'eya tahuats'. Icuxe'ma
ti'ente to lixahue'epa tahuats'. 1 Umme'ma anuli cal soldado pu'hua lacarza tetec'entsa
tejoc' Juan. 1! Ipo'nof'intsa tijuac laxpef' pime, i'hua'anni, uhui'itsi tahuats'. Iique
itai'ma, uhui'itsi qui'mdma'. 12 Icuaiyunca ts'ilihuequi Juan. Itaina'me licuerpo
emunatsa. Iye'me u'itsa Jesus.

13Jesus, licuej'ma li'ipa Juan, if'aj'ma al barco, i'hua'ma petsi ailopa'a quilya' ni cajut't.
Aicu'ila' lan xanuc'.

Li'i'ma quilsina' lan xanuc', ilne ipalunca titpitelotya', iye'me lit'mis. Ticuaitsa pe
licuaita Jests. 14 Jesus iquie'ma al cueca' quin'nuhua', icuaitsi locuena liju'. Lipanni
al barco ixim'mola' axpela' lan xanuc' joupa icuaita jitpiya. Ixim'mola' acuanuc'la.
Ixal'mena'mola’ lilefcualtay.

15 Joupa ummubhuita, ts'ilihuequi Jesus itoc'otai'me. Timiyi:

—Jifa'a ailopa'a quitya', ailopa'a cajut't. Joupa ummuhuita. Toxc'ai'itsola' lan xanuc'.
Tomitsola' tiyente taiquitelotya', ti'natsa totejacu.

16 Jesus timila":

—;Te coyecoyacu? Imanc' toltes'mitsola'.

17 Iiniya timiyi:

—]Jifa'a tipa'a ma le'a amaque' la'{ y oquexi' latuye.



San Mateo 14:18 23 San Mateo 15:5-6

18 Timila":

—Tol'hua'anca fa'a.

I'hua'a'me.

19Jests icuxe'e'mola’' lan xanuc' ticutsotaite taiquitamqui. Epef'mola' lam maque'la'i,
loquexi' latuye. Ehuelojm'ma al toncay lema'a, ix'najtsi'i'ma LanDios. Ixquenuf'mola'
la', epi'i'mola’' ts'ilihuequi. Ts'ilihuequi eca'nem'mola' lan xanuc'. 20 Jahuay itetso'me
ixhuaitsola'. Ts'ilihuequi Jesus efot'te'me taijhualcay lipanecomma. Ima'ni'me imbama'
coque' lan tsiquihuit't. 21 Tiniya litetso'me tixhuaispola' oquej nuxans quimbama' maxnu
lan xanuc'. Jouc'a itetso'me lacat'no' jouc'a la'uhuay.

22 Aiquicol'ma. Jesus icuxe'e'mola’ ts'ilihuequi, timila':

—Tolf'ajlite al barco. Totquiete al cuecaj lin'nuhua'.

Itque tipanenni tixc'ai'ila' lan xanuc' tiyente tilejut'ti. 23 Lijoupa lixc'ai'ipola’ lan
xanuc' Jesus if'aj'ma quituca' lijualay, tipalaic'otsi LanDios. I'ipa quipuqui', tipa'a
quituca' jitpiya. 24 Ts'ilihuequi noyecopa al barco joupa icuaita aculi'. Lamats' canujnca
ailopa'a. Afule mi'hua al barco. Lahua' ti'hua titalecufi. Itsahuemma laja', ujfxi tipange
al barco.

25 Lilic'ejma icuainatsi jitpiya Jesus, ti'huailetsaf'que laja'. 26 Ts'ilihuequi ixim'me
mi'huayaf'que laja'. Juaiconapa ixpailij'mola'. Tija'ayi, ticuayi:

—Icuaico'ma cal cueca' quinxpaic'ale.

Tija'ayi caxpaiqui'.

27 Aiquicol'ma. Jesus ipalaic'o'mola’, timila':

—Aimixpailij'molhuo'. Ma' iya'. Aimotsuelmot'te'me. Ailopa'a tintsi.

28 Pedro timi:

—Maipoujna, ja'ni atinca ima', almita": “To'huanni”. Iya' ca'hua'ma, ca'huailetsaf'la'
laja', cacuaitsi pe lofpa'a.

29 Jesus timi:

—To'huanni.

Pedro emunni al barco, i'huailetsaf'tsi laja' ticuaitsi pe lopa'a Jesus. 30 Lixim'ma tahua'
ti'hua juaiconapa ipujfxi, ixpaiconni. Ipango'ma if'acaina'ma laja'. lja'a'ma, timi Jesus:

—Maipoujna, jluntu'eta'l

31 Aiquicol'ma. Jesus i'nij'ma limane, i'not'ma Pedro, timi:

—Ima' le'a ahuata at'huaiyinge. ;Te qui'ico'po' a'ij nuli lopicuejma'?

32 Jesus jouc'a Pedro if'ajli'me al barco. Ipanenanni tahua'. 33 Itne nomana' al barco
exc'ontingotai'me Jesus, timiyi:

—Ima' ma' i'Hua LanDios.

34 Ti'hua tiquieyi al cueca' lin'nuhua'. Icuaitsa tamats' Genesaret. 35 Iine lun
Genesaret imetsaico'me Jesus, ummem'mola' lilepaluc' tiyete ni petsi jitpiya tamats',
tuya'atsa joupa icuai'ma Jesus. Licuej'me tolta'a lan xanuc' icuai'enca jahuay lile-
fcualtay. 3¢ Ixa'hue'me ma le'a titafc'ele tema lipijahua' lafcuallay. Jahuay nitafc'e'me
ixalcona'mola'.

15

1 Lan xanuc' fariseo jouc'a lomxiye nomuc'iyalepa locuxepa LanDios, quiyouyomma
Jerusalén, icuaitsa pe lopa'a Jesus. Icuis'e'me, timiyi:

2—IIniya laltatahueld tipa'a lil'ejma’ tulouyi litmane ai'a titetso'me. Ts'thuejhuo', ;te
aimulouyi litmane? ;Te co'ecopa totta'a? ;Te aimihuejcoyi lit'ejma' laltatahuel$?

3Jesus italai'e'e'mola’, timila":

—Imanc' xonca tolihuejyi lit'ejma' lottatahueld, otpic'a. Tolta'a tolatets'iyi locuxepa
LanDios. ;Te cont'ecopa tolta'a? 4 LanDios ticuxe, ticua: “Taihuejco'mola’ co'ailli',
co'mama'. Totoc'i'mola'.” Jouc'a ticua: “Cal xans nomipola' cataiqui' qui'ailli'
qui'médma' tipa'a lijunac'. Tima'ante.”

56 "Ttuca' lolcuapa imanc'. Tolcuayi: “Cal xans a'i mitoc'i'mola’ qui'ailli' qui'méma’.
Ma le'a timitsola": Aimi'iya catoc'iyacolhuo'. Ite fai'hueca cota' catoc'icotsolhuo' joupa

nenajpa, catsufcota tanDios.” Linca tolihuejyi lit'ejma' lottatahueld. Litaiqui' LanDios
locuxepa aimolanant'tiyi. Tol'e'eyi to ni naitsi cataiqui'.

7’Imanc' aijc'a lot'ejma'. Ma le'a tol'e'eyoltsi, imanc' a'i cunc'ic'a xanuc'. Cal profeta
Isafas inescopolhuo'. Ite litaiqui' tuya'e' lonespa LanDios, ticua:

8 [tniya lan xanuc' almi: “Ima' alanDios, ima' unCueca'”.
Jitpe tilunxajma' latets'i, aimalihuequi.

9 Lataiqui' lomuc'iyalepa ilniya, a'i laitaiqui'.
Timuc'iyaleyi iliya locuxepa lan xanuc'.

Tama alaxc'onlingaila', aimalatenima ite lit'ejma’.

10Jesus ijoc'i'mola’ lan xanuc' ticuaiyunca, timila':

—iAlquimf'ela'! jAlcuec'eta’ ite laifmipolhuo'! 11 Cal xans lo'nicoya lico, ile aimi'iya
mixis'meya. Laipayomma lico, ite litaiqui' locuapa, ja'ni ixcay cataiqui', ile linca
tixis'me'ma cal xans.

12Ts'{lihuequi icuaiyunca pe lopa'a Jesus, timiyi:

—;Te conescopa tolta'a? Lan xanuc' fariseo juaiconapa ixtuc'opo'.

13 Jesus italai'e'e'mola’, timila":

—Al'ec pe aiquifac' cai'Ailli', itque Nopa'a lema'a, ile al 'ec tiyaxquim'me. 14 Timajnle.
Aimotquimf'e'mola’. Itne afohue, ti'huaj'me'eyi litf'as fohue. Ja'ni cal fo' ti'huaj'me'eta’
lif'as fo', loquexi' timefmotaita lina.

15 Pedro timi:

—Luhualc'e'etsonga' ite lataiqui'.

16Jesus timila':

—Imanc' jouc'a, ;te ailopa'a colpicuejma'? 17 Cal xans lo'nicopa lico, ite aimitsufaiya
lipicuejma’, titsufay licu'u, tijoula' tipanamma. ;Te aicolsina' totta'a? 18 Laipayomma
lico cal xans, ite lataiqui' qui'huayomma lipicuejma’, ite tinca tixis'me'ma itque cal xans.

19 JTahuay lonespa, lo'epa cal xans tipayomma lipicuejma'. Matpiya qui'huayomma
jahuay lixcay. Jilpe lilpicuejma' lan xanuc' tixpic'eyi ti'ele lixcay.  Tixpic'eyi
tima'ahuale'me. Tixpic'eyi tif'iltsaicote tipeno tilf'as xans. Tixpic'eyi tixhuico'mola'
locuenaye cacal'no' a'i titpeno. Tixpic'eyi tinantse'me. Tixpic'eyi tifeltaique'me.
Tixpic'eyi tixahuale'me.

20 Jahuay ilna'a ti'e'e'mola’ xujc'a, tolta'a tixis'me'mola'. Cal xans ja'ni aimulouhuo
limane to lit'ejma’ litatahueld, ma le'a titetso'ma, a'i tolta'a mixis'meya.

21 Jesus ipanni jitpiya. I'hua'ma tilemats' itne litelotya' Tiro y Sidén. 22 Icuaiyunni
pe lopa'a Jests anuli taca'no' qui'huayomma jitpe tamats'. Itque a'ij judia. Litatahuel6
cuftine lan cananeo. Lan xanuc' judio tetets'innila' ilne lan cananeo. Ticuayi: “Atsilqui
ilniya”.

Laca'no' tija'e', timi Jesus:

—Maipoujna, ima' tecui'inghuo' i'Hua David, jalsinta' nincuanuc'! tai'hua caca'no'
titetma juaiconapa. Itsufaipa anuli tiponta'a Satands.

23 Jesus aiquitalai'e'. Ts'ilihuequi itoc'otai'me, timiyi:

—Iica'a faca'no' ti'hua tija'e' lihuequinga'. Tocuxe'ela' ti'huanta'.

24Jesus italai'e'ma, timi taca'no":

—tanDios lummepa catoc'itsola' lixanuc' Israel, itne lo'ontcospola' to lam mot't
lejac'pola’. Aimi'iya catoc'iyacola' locuenaye lan xanuc'.

25taca'no' itoc'huai'ma exc'onlingai'ma, timi:

—Maipoujna, jaltoc'ila'l

26 Jesus italai'e'e'ma, timi:

—Aimi'iya mitonc'e'enyacola' tile'i la'uhuay, meca'ni'enyacola' lan tsitqui.

27Laca'no' timi:

—Maipoujna, al tinca lotaiqui'. Iya' cacua: Itniya lan tsitqui, tama atsitqui, ilne titeji
laijhualcay ca'i lacangemma limesa titpoujna.

28 Licuej'ma jiliya lataiqui' Jesus timi:

—Maca'no', acueca' al'huaiyijmpa. Ma to lalsahue'epa, tole ti'ita'.
Mate 'hora ixatcona'ma ti'hua taca'no'.
29 Jesus ipanni jitpiya. Ti'hua lema al cuecaj quin'nuhua' Galilea. If'aj'ma lijualay,

licuaitsi icutshuai'ma jitpiya. 30 Icuaiyunca axpela' lan xanuc'. Icuai'etsa axpela'
lilefcuallay, itne lan coxo, latumane, lan fohue, jouc'a ocuenaye lan xanuc' itne aimi'i
mipalaiyi, jouc'a ocuenaye lafcuallay. Ipo'nom'mola' huejnca li'mitsi' Jesus. Ilque
ixal'mena'mola'. 31 Lan xanuc' ixim'me ile li'ipola' lafcualtay. Ilne pe aimipalaiyi
ipalaina'me. Ilne latumane joupa ixalconapola'. Lan coxo tiyenayi. Lan fohue
tixinalenayi. Lixim'me tolta'a lan xanuc' timiyoltsi:

—iXinla'ja'al llque Jesus ti'ay al cueca'.

Ix'najtsi'i'me LanDios, tilenDios ilne lan xanuc' Israel.

32Jesus ijoc'i'mola’ ts'ilihuequi, ticuainanca. Timila":

—Ilya' caxinnila' cuanuc'la ilna'a lan xanuc'. Ixhuaita afane' quitine matmana' anuli
fa'a. Ailopa'a cotejacu. Aimi'iya cummeyacola' tolta'a. Aimi'iya miyeyacu lilpitelotya'.
Titafquecola' lane.

3 Ts'ilihuequi timiyi Jesus:

—Jifa'a ailopa'a quilya'. ;Petsi calsi'neyacu ta'i totejacu itha'a axpela' lan xanuc'?

34]Jesus icuis'e'mola’ ts'ilihuequi, timila':

—;Tojua mipa'a tola'i?

Timiyi:

—Acaitsi 1a'{, oquexi' afantsi latuye.

35 Jesus timila' lan xanuc':

—Totcutsotaite famats'.
36 Epef'mola' lan caitsi 1a'{ jouc'a latuye. Ix'najtsi'i'ma LanDios. Ixquenuf'mola’,

epi'i'mola' ts'ilihuequi. Ts'ilihuequi eca'neyale'me. 37 Jahuay itetso'me, ixhuaitsola'.
Ts'ilihuequi efot'te'me lan hualcay lipanecomma. Imantsi acaitsi cal tuc'pay. 38 Lan
xanuc' nitetsopa tixhuaispola' oquej nuxans maxnu. Lacal'no', la'uhuay itetsopd jouc'a,
aiquixhuej'mem'mola’ ilniya. 39 Jesus ixc'ai'ina'mola' lan xanuc' tiyente titpitelotya'.
If'aj'ma al barco, i'hua'ma tamats' pe lopa'a litya' cuftine Magdala.

16

1Lam fariseo jouc'a lan saduceo icuaitsa pe lopa'a Jesus. Ehuai'me. Timiyi:

—To'eta' al cueca' to lo'eya LanDios, ilque Nopa'a lema'a. Totta'a al'huaiyijm'mo’.

2Jesus italai'e'e'mola’, timila":

—NMif'acai'ma cal 'ora, ja'ni tunxalc'o lema'a, totcuayi: “Mouqui ti'i'ma ac'a quitine”.
3 Mi'i'ma quitine tolcuayi: “Xinta', tunxalc'o lema'a, unxamuhua, ti'hua'ma tahua',
ticui'ma”. Imanc' a'i cunc'ic'a xanuc', ma le'a tont'e'eyoltsi. Tolsuef'yi lema'a, tijoutla’,
aimi'iya colsina' te ts'i'ic' lomuc'ipolhuo' LanDios itsiya litine.

4’Lan xanuc' nomana' itsiya ux'maspa lipene LanDios. Mi'eyi al xujc'a timiyi:
“Almuc'itsonga' al cueca. A'i mimuc'inyacola'. Linca ti'i'ma to li'ipa cal profeta Jonds
mipa'a luyaipa quitine. Itiya lo'iya tixim'me.

Ipo'no'mola’ i'huana'ma.

5 Iquiecona'me al cueca' quin'nuhua' Jesus jouc'a ts'ilihuequi. Jilniya ts'ilihuequi
aiquittaic' quile'i, imenc'ecopa. ¢Jesus timila':

—Totpo'note cuenna. Aimolapenuf'me littevadura lam fariseo, ni aimolapenuf'me
litevadura lan saduceo.

7 Itniya timiyoltsi:

—;Te calmicoponga' tolta'a? O ;ilque inescopa aicaltaic' cala'i?

8 Jesus ixina' locuapa itniya, timila':

—;Te colmicopotltsi: “Illanc' aicaltaic' cala'i. ;Te cal'eyacu?’? Imanc' huata
al'huaiyinge. ° ;Te olimenc'ecopd lam maque' la'{ litempa loquej nuxans quimbama'
maxnu lan xanuc'? ;Te olimenc'ecopa tojua lan tsiquihuit't lolma'ne'mola’ cal hualcay
ca'i tipanecomma? 10 ;Te jouc'a olimenc'ecopa lacaitsi la'{ litempa lam malpuj mil

lan xanuc'? ;Te olimenc'ecopd tojua lan tuc'pay lolma'ne'mola' cal hualcay ca'i
lipanecomma? 11 ;Te aimolcuejcoyi laitaiqui' laimipolhuo'? Ite laitaiqui' laimipolhuo":
“Tolpo'note cuenna. Aimolapenuf'me littevadura lam fariseo. Ni aimolapenuf'me
littevadura lan saduceo”, iya' aicapalaijma ta'i.

12 Ttsiya ts'ilihuequi Jesus itcueca itque limipola'. Jesus tipalaicola' lam fariseo
jouc'a lan saduceo lomuc'iyalepa. Aimipalaijma cal levadura ite lolai'impa cal harina
milanc'em'me 1a'i.

13 Jesuss jouc'a ts'ilihuequi icuaitsa temats' ite litya' cuftine Cesarea de Filipo. Jitpe
Jesus icuis'e'mola’ ts'ilihuequi, timila":

—Ilya' ilque cal Xans Liximpa cal profeta pu'hua lema'a, ;jte limetsaijma lan xanuc'?
;Te cocuapa ilniya? ;Naitsi iya'?

14 Tiniya timiyi:

—Timana' ilne nocuapd ima' unjuan Bautista. Ocuenaye ticuayi ima' umprofeta Elias.
Locuenaye ticuayi ima' umprofeta Jeremias o mocuenaj profeta.

15Jesus timila":

—Imanc', ;te colcuapa? ;Naitsi iya'?

16 Pedro italai'e'e'ma, timi:

—Ima' unCristo, tummepo' LanDios. Ima' i'Hua EanDios Limaf'i".

17Jess timi:

—CunSimdn, i'hua Jonds, ima' ipaxnepo' LanDios. A'ij xans timuc'ipo' tolta'a. Ma
le'a cai'Ailli' Nopa'a lema'a, ilque tinca imuc'ipo'. 18 Iya' camihuo': Ima' umPedro.
Ite lopuftine ja'ni tuhualcufinte, tecui'im'me Apic. Itsiya omujpoxi to lapic petsi
laifpo'nof'iya lainejut't, ite lolanc'ecoya axanuc' pe laifnefot'teyacola'. Iiniya ni lamaya
aimulijyacola' nulemma. 1° Capi'i'mo' lomane tomuc'itsola' lan xanuc' ti'ita" quilsina'
pe lottsuflaiyacu, tiyente lipene LanDios, ticuaitsa pe locuxeyopa LanDios, itque Nopa'a
lema'a. Pu'hua lema'a ja'ni ticuanni: “Ailopa'a lane, aimi'e'me”, tolta'a ima' jouc'a
tomi'mola’ lof'as xanuc': “Aimo'e'ma. Ailopa'a lane. Aimi'iya mo'eya totta'a.” Pu'hua
lema'a ja'ni ticuanni: “Ne', ti'i'ma ti'e'me”, ima' jouc'a tomi'mola' lof'as xanuc': “Ti'i'ma
to'e'ma, tipa'a lane. Ne', to'eta'.”

201xc'ai'i'mola’ ts'ilihuequi, timila':

—Aimonluya'a'me naitsi iya', iya' ninCristo.

21 [pangocopa ite litine Jesus tu'ila' ts'ilihuequi te ts'i'ic' lo'iya. Tu'ila' ticuicomma
titetco'ma, ti'huana'ma Jerusalén. Jilpiya ilniya lan xanuc' noxpijpa lataiqui', lixanuc'
cal cuecaj ca'ailli' jouc'a lomxiye nomuc'iyalepa locuxepa LanDios, titel'mita juaiconapa.
Tima'ata. Afane' quitine timaf'ina'ma.

22 Pedro aiquetentcoco'ma ite lines'ma Jesus. Ileco'ma lijuqueya, itale'ma, timi:

—Maipoujna, aimocua'ma totta'a. Aimi'iya mi'iyaco' totiya.

23 Jesus ipai'e'moxi, timi Pedro:

—iTo'huanta'! jTanajxoxi fa'al Ima' monta'a. Ima' opic'a alsnic'e'eta laipene. Ima'
toxpic'e to mixpic'eyi lan xanuc'. Ituca' tixpic'e LanDios.

24Jesus tipalaic'ola’ ts'ilihuequi, timila':

—Cal xans, ja'ni lihuejla', aimicuxeyacoxi quituca'. lya' lapalts'inginna lancruz.
Naitsi nalihuejya titaila' lencruz jouc'a. Tixpic'ela' tixnet'tta' latelcoya. Tolta'a
lihuejla'. 25 Naitsi no'epoxi cuenna juaiconapa, ja'ni aimicua mitelcoya, itque cal xans
tecani'e'moxi. Naitsi nocuyacoxi latelcoya, nalihuejya, tama tima'ante, ilque tulij'ma
lipitine, ite al ts'e lipitine aimijouya. 26 Cal xans nulijpa jahuay lopa'a fa'a li'a famats',
ja'ni tecani'exoxi ;te tixhuico'ma ite lulijpa? A'i, aimi'iya. ;Te ti'i'ma ti'najtse'ma,
ti'e'econa'moxi ac'a lipicuejma'? A'i. Aimi'iya.

27 ’Tya' ilque cal Xans Liximpa cal profeta pu'hua lema'a. Cacuaiconanni jifa'a li'a
famats', alejmalecu lainepaluc' quema'a. Tolta'a alsim'ma iya' nincueca', al'ontcota
to LanDios cai'Ailli'. Ife litine iya' ca'najtse'mola’ lan xanuc'. Anuli anuli tepenuf'me
lolijpa, ja'ni al c'a o lixcay. To li'epa jifa'a li'a famats' ma tolta'a ca'najtse'mola’. 28 Iya'

camilhuo' al tinca: Iya' itque cal Xans Liximpa cal profeta pu'hua lema'a, cacuxe'mola'
lan xanuc'. Hualca imanc' nolacaxhuotanna fa'a itsiya, ai'a timana'molhuo' tolsim'me
totta'a laif'epa.

1 Uyai'ma acamts'us quitine Jesus ileco'mola' Pedro jouc'a loquexi' capimaye Jacobo
jouc'a Juan. If'ajli'me quiltuca' ti'nof'quiya Hjuala. 2 Licuaitsa jilpe ipaico'ma lixans
Jests. Iine ts'ilihuequi ixim'me li'a tunts'ifi to cal 'ora. Lipijahua' i'i'ma afujca,
ti'ontcospa to lipepalc'o' litine. 3 Ixim'me imaxcaitsola' Moisés y Elfas. Ts'ilihuequi
ixim'me mipalaic'oyi Jesus. 4 Pedro timi Jesus:

—Maipoujna, ma jifa'a almanecu. Tolta'a luyalaico'me al c'a. Ja'ni opic'a calanc'e'ma
afane' lihuoxqui, anuli ima', anuli Moisés, anuli Elfas.

5 Mipalay Pedro, imunni tummahuay, ummaf'cai'mola’. ELummahuay tunts'ifi.
Ts'ilihuequi Jesus icuej'me tipalay nolojmay cummahuay, timila':

—Ilca'a ai'Hua, ca'ay capic'a juaiconapa, latenima lipicuejma’. jTolquimf'ele!

6 Licuej'me iliya lataiqui', ts'ilihuequi Jests ixpailij'mola' juaiconapa.
Ixpats'huotai'me tamats'. 7 Jesus icuaitsi pe loxpats'huotanna, itaf'mola’, timila":

—Tottsolinanca. Aimixpailij'molhuo’.

8 [tniya ehuelojm'me. Ixim'me ma le'a quituca' Jestis. Moisés y Elfas ailomana’'.

9 Mimulnamma tijuala, Jests ixc'ai'i'mola’, timila':

—Itsiya aimoluyout'te'me lolsimpa. Nij naitsi nocuejya. Iya' ilque cal Xans Liximpa
cal profeta pu'hua lema'a. Ticuaitsi litine camaf'inta', quipayonahuo pe lomana'
lamizhua, ite litine tolu'i'mola' lan xanuc' lotsimpa.

10 Ts'ilihuequi icuis'e'me, timiyi:

—Lomxiye nomuc'iyalepd locuxepa LanDios tinesyi: “Elias ticuaiconahuo ate'a,
tijouta' ticuaihuo cal Cristo”. ;Te conescopa tolta'a?

17Jesus italai'e'e'mola’, timila'":

—Al tinca lonespa ilniya: “Elfas ticuaiconahuo ate'a”. Itque tixanu'ma jahuay. 12 Iya'
camilhuo": Elfas joupa icuai'ma. Iiniya aiquilimetsaijma. Itel'mipd, i'e'epd ma to
ts'itpic'a. Ma tolta'a to ts'ilpic'a, altel'mi'ma iya' jouc'a. Iya ilque cal Xans Liximpa cal
profeta pu'hua lema'a.

13 Ts'ilihuequi Jests icuec'e'me tipalaijma Juan Bautista, itque ti'onlcospa to Elias.

14 Jcuainatsa pe lomana' axpela' lan xanuc' lafotyomma. Anuli cal xans icuaitsi pe
lopa'a Jesus, exc'ontingai'ma, timi:

15 —Maipoujna, toxinta' cuanuc' fai'hua. I'huajcopa mac'ojay. Titelma juaiconapa.
Camna tecajm-maispa tunga, o camna tecajm-maispa laja'. 16 Aicuai'e'ma pe lomana'
ts'ihuejhuo'. Iine aimi'i mixat'meyi.

17 Jesus italai'e'ma, ticua:

—iAh imanc'! Aimot'huaiyijnyi LanDios, a'ij lijca lolpicuejma'. jCota' aicapajn-
cona'ma pe lolmana'l ;Te iya' ti'hua caxnet't'ma xonca?

Timi cal xans:
—AHec'metsi to'hua.
18 Jesus itale'ma tiponta'a Satands, itque titsufaipa tamijcano. Ipanni. Aiquicol'ma,

ixalcona'ma ti'hua cal xans.

19 Ts'ilihuequi icuaitsa quittuca' pe lopa'a Jesus, timiyi:

—Illanc', ;te aiqui'ic' calipa'e tonta'a?

20 Jesus timila':

—Imanc' aicot'huaiyinge LanDios. Totta'a aiqui'ic' colipa'e tonta'a. Iya' camilhuo'
al tinca: Tama ajhuata ite lot'huaiyijncopa LanDios, tama ti'ontcospa to anuli cal fanu'
xonca aca'hua, ja'ni tot'huaiyijnyi ti'i'ma tol'e'me al cueca'. Tolcuxe'e'me itque tijuala,
tolmi'me: “Aimopajm'ma xonca fa'a. To'huanta' pu'huanni.” Ma totta'a ti'i'ma. 21 Jouc'a
camilhuo': Lontahue to itcu'hua afule mipalumma. Ticuicomma totsnet'He, tolsa'huete
LanDios, tolta'a tolipa'e'mola’.

22 Miyelocoyi al distrito Galilea, Jesus jouc'a ts'ilihuequi, itque timila":

—Iya' itque cal Xans Liximpa cal profeta pu'hua lema'a, alcunna. Lan xanuc' al'e'eta
to mixpic'eyi litpicuejma'. 23 Alma'ata. Afane' quitine camaf'ina'ma, quipayohuo pe
lomana' lamizhua.

Licuej'me jiliya lataiqui' ts'ilihuequi Jests ixhuetconca juaiconapa.

24 Jcuaitsa litya' Capernaum. Jilpe iyouyunca lin'najtsi'iyalepd al cuecaj xoute'.
Icuis'e'me Pedro, timiyi:

—Lopomxi, ;te ti'najtse'e loxa'huempa al cuecaj xoute' o0 a'i?

25 Pedro italai'e'e'mola’, timila':

—Ti'najtse'e.

Icuaitsi lajut't. Jesus ixina' licuis'epa ilne lin'najtsi'iyale. Ipalaic'o'ma Pedro, timi:

—Simén, ;naitsi ilne no'najtsepd impuesto? Ite al tomi{ lapenufyacu lincuxepd
nomana' fa'a li'a lamats', ;te lilnaxque' lincuxepa ti'najtseyi? o ;locuenaye lan xanuc'?

26 Pedro timi:

—Locuenaye lan xanuc' no'najtsepa, litnaxque' a'i.

Jesus timi:

—Al tinca lofcuapa. Lilnaxque' aimi'najtseyi. 27 Iya' i'Hua LanDios, ilne aimi'iya
malmiya: “To'najtseta' lejut't LanDios”, ite ejut't cai'Ailli'. Tama al tinca ite laifcuapa, it-
siya camihuo': Al'najtse'me. Ja'nia'iticua'me latets'ila". To'huata' al cuecaj quin'nuhua’,
tacajm'mitsi tomecuxa. Calte'a catiitinuc'la' facuxa, to'noHa'. Tacuaf'etsilico, taipa'atsi
al tom{ lopa'a jitpe lico fatu. Totaitsi, to'najtse'etsola’ ite lalsahue'emponga'.

18

1ine titiné ts'ilihuequi Jesus icuaitsa, icuis'e'me Jesus, timiyi:

—Jilpiya pe lomana' ilniya naihuejcopa cal Rey Nopa'a lema'a, ;naitsi xonca cal
cueca'?

2Jesus ijoc'i'ma anuli tahuac'hua. Ecaxu'e'mola’ ts'ilihuequi, 3 timila':

—Iya' camilhuo' al tinca: Ticuicomma tolsuej'menca, tot'etsoltsi to jilca'a tac-
ahuac'hua. Ja'ni a'i, aimotsuflaiyacu pe lomana' naihuejcopd LanDios, cal Rey Nopa'a
lema'a. 4Ja'ni cal xans ti'oc'exoxi, ti'onticoxoxi to itca'a tacahuac'hua, itque cal xans
ti'i'ma xonca cal cueca' pe lomana' naihuejcopd cal Rey Nopa'a lema'a. 5 Cal xans
nocuapa: “Jesus ti'ela' capic'a la'uhuay”, tijoula' tepenufi anuli ilna'a, itque cal xans
lapenufinga' iya'.

6 ’Cal xans naimenac'iya anuli ilna'a laica'uhuay nat'huaiyijmpa, acueca'
titet'mim'me.  Itque cota' ifi'em'me tejoc', cota' ifinc'im'me cal cuecaj capic,
ecajm'mintsa lin'nuhua' cota' unxalac'ma, ima'ma. Tolta'a ticuicomma lo'iya ilque
cal xans. 7Micoli li'a tamats' ti'hua timajm'me lan xanuc' naimenac'iyacu lilf'as xanuc',
tolta'a aimuntuya li'a famats', titet'mim'me. Ma' anuli cal xans naimenac'iya tif'as xans
a'ijc'a loyaicoya, jouc'a aimuntuya.

8’Ja'ni lomane o lo'mis timenac'ihuo' najmay tatejla', taca'nita'. Ja'ni tecajm'minno'
petsiaimipicatunga, ;te cof'ecoyacola' oque' lomane, oque' lo'mitsi'? Najmay totsufaitsi
jitpiya pe lotsuflaiyacu ilne nepenufpa al ts'e litpitine aimijouya, tama le'a anuli lomane
o anuli lo'mis. 9 Ja'ni anuli lo'u timenac'ihuo', taipa'ala', taca'nita' aculi'. Ja'ni
tecajm'minno' al muf pe lonajpa tunga, ;te cof'ecoyacola' oque'lo'u'? Najmay totsufaitsi
jitpiya pe lotsuflaiyacu itne nepenufpad al ts'e litpitine aimijouya, tama le'a anuli lo'u.

10 Imanc' totpo'note cuenna. Aimonlatets'i'mola’ itna'a laica'uhuay. Iya' camilhuo',
jitpe lema'a timana' lilepaluc' itna'a laica'uhuay. Iine lapaluc' quema'a itine itine
timana' anujnca cai'Ailli', itque Nopa'a lema'a. 11 1ya' itque cal Xans Liximpa cal profeta
pu'hua lema'a. Aicuaicoco'ma fa'a li'a famats' cuntu'e'mola’ lan xanuc' lejac'pola’. Ite
ma' aipenic'.

127;Te colcuapa? Anuli cal xans timana' amaxnu limot't, ja'ni anuli tejac'la’, ;te
co'eya? Ilque tipo'no'mola' lam malpuj nuxans quimbamaj pelta jitpiya timuc'o,
ti'hua'ma tehueta tejac'pa. 13 Linca lam malpuj nuxans quimbamaj pelta limot't, itne pe

aiquejac'ila’, ilniya tixoc'iyi queta cal xans. Tixinnatsi timot tejac'pa, xonca tixoc'i'ma
queta. 4 Totta'a lipicuejma' cot'Ailli', itque Nopa'a lema'a. Itque ticua: Aimejac'mola’
laitsocay ca'uhuay, ni anuli.

15Ja'ni a'ijc'a li'epo' topima, to'huata' ima' cotuca' pe lopa'a ilque. Tomitsi: “;Te
cal'ecopa totta'a?” Ja'ni ticueca joupa oxanu'epa. Totpalaic'ona'moltsi, ailopa'a
tintsi. 16 Ja'ni aimicueca, topo'nota', to'huata', tahuetsola' anuli o oquexi' lapimaye.
Tolecotsola' pe lopa'a topima. Totta'a to'e'ma ma to loya'apa al Paxi Linitingiya,
ticua: “Ticuicomma oquexi' afantsi lan xanuc' ticuejcota lotalai'ecoya anuli cal xans”.
17Ja'ni itque topima aimicueca, ja'ni aimiquimf'ela' ilniya, to'hua'ma, to'itola' lapimaye
jitpiya pe lafot'teyopottsi. Ja'ni ti'hua aimicueca, aimiquimf'ela’, ima' aimaimetsaico'ma
xonca, jitque cal xans a'i copima. Ima' aimontejmaleyacu lan xanuc' pe aimimetsaicoyi
LanDios, jouc'a pe aimihuejcoyi locuxepa LanDios aimonlejmaleyacu. Ma tolta'a
aimontejmalecona'me itque cal xans.

18"Tya' camilhuo' al tinca: Pu'hua lema'a ja'ni ticuanni: “Ailopa'a lane, aimi'e'me”,
tolta'a imanc' jouc'a tolmi'mola' loif'as xanuc': “Aimo'e'ma. Ailopa'a lane. Aimi'iya
mo'eya tolta'a.” Pu'hua lema'a ja'ni ticuanni: “Ne', ti'i'ma ti'e'me”, imanc' jouc'a
totmi'mola' lotf'as xanuc': “Ti'i'ma to'e'ma, tipa'a lane. Ne', to'eta'.”

19 Jouc'a camilhuo: Molmana' fa'a li'a tamats', ja'ni oquexi' imanc' ti'ifa'
anuli lotpicuejma’, ja'ni tolsahue'ele cai'Ailli' Nopa'a lema'a tepi'itsolhuo', ilque
tepi'i'molhuo' ite lolsahue'epa. 20 Petsi lafolyomma oquexi' afantsi lan xanuc'
nat'huaiyijmpa, iya' jouc'a capa'a.

21Pedro i'hua'ma pe lopa'a Jesus, icuis'e'ma, timi:

—Maipoujna, ;tojua quimenc'e'eco'ma lijunac' taipima, ilque a'ijca' lal'e'epa? lya'
cacua tixhuaitsi acaitsi.

22Jesus timi Pedro:

—Iya' camihuo": A'i nica acaitsi taimenc'e'eco'ma li'e'epo' lixcay topima. Co-
jouya lan caitsi ti'hua taimenc'e'eco'ma afanej nuxans quimbama', tijouta' ti'hua
taimenc'e'eco'ma, aimi'iya moxhuej'meya.

23’Micuxe LanDios cal Cuecaj Rey Nopa'a lema'a, itque li'ejma’ ti'ontcospa to li'ejma’
anuli cal cuecaj quincuxepa. Itque ixpic'epa ti'najtsi'itsola' limozé. 24 Lipangopa
li'najtsi'ipola’ limozd, ate'a icuai'entsa anuli cal mozo xonca itaiyinge acueca'. 25 Itque
cal mozo aimi'iya mi'najtseya. Lipoujna, ilque cal cuecaj quincuxepa, icuxe'ma
ticuquintsa timozo. Jouc'a ticuquintsola' tipeno, linaxque', jahuay ti'huexi. Tolta'a
ti'najtseco'ma litaiyinc'e. 26 Cal mozo exc'ontingai'ma, ixa'hue'ma tipoujna, timi: “Ti'ita’
c'a tomunxajma'. At'huaicota'. Ca'najtse'ena'mo' jahuay laitaiyinc'ehuo'.” 27 Lapoujna
ixim'ma acuanuc' timozo. Imenc'e'ecopa litaiyinc'enni. Ux'mas'ma.

28 ’Ipanni cal mozo limenc'e'ecompa litaiyinge. Italecuf'ma anuli lif'as mozo.
Itque itaiyinc'e huata. Cal mozo limenc'e'ecompa litaiyinge i'not'ma lif'as mozo.
Ipango'ma ummit'te'e'ma lejoc', tija'e', timi: “jAl'najts'e'ela’ laltaiyinc'e!” 29 Lif'as
mozo exc'ontingai'ma, tixahue'e, timi: “Ti'ila' c'a tomunxajma'. At'huaicola'.
Ca'najtse'ena'mo' jahuay laitaiyinc'ehuo'.” 30 Ilque cal mozo aiquicuac'. I'hua'ma
icuxe'ma titats'entsa, tipajntsi lacarza. Ticua: “Ma caltaiyinc'e tipajnla’ jitpiya”.

31 "Locuenaye lam mozé ixim'me li'i'ma. Ixhuelco'me. Iye'me u'itsa titpoujna
jahuay li'i'ma. 32 Lapoujna, ilque cal cuecaj quincuxepa, ijoc'i'ma cal mozo, itque
limenc'e'ecompa litaiyinge, itale'ma, timi: “Ima' mixcay mozo. Ima' alsa'huepa, iya'
nimenc'e'ecopo' lotaiyinge jahuay. 33 lya' aiximpo' uncuanuc'. Ima', jte aicoxina'
cuanuc' tof'as mozo?” 34 Lapoujna ixtuc'o'ma juaiconapa itque timozo. Icuxe'mola'
ti'hua'ante pe lomana' lin'notale ti'nolta, titet'minna. Ma mi'hua mitaiyinge, ti'hua
titel'minna. jTi'najtse'ela’ jahuay litaiyinc'e!

35 'Imanc' jouc'a ja'ni aimolimenc'e'ecoyacola’ nulemma lotpimaye li'e'epolhuo’,
toliya titel'mi'molhuo’ cai'Ailli' Nopa'a lema'a.

19

1Lijoupa lu'ipola' itiya lataiqui', Jesus ipanni jitpe al distrito Galilea, i'hua'ma tamats'
lopa'a locuenaj liju' al pana' Jordédn. 2 Axpela' lan xanuc' tihuejyi, jitpe ixal'me'mola’.

3 Icuaitsa lan xanuc' fariseo tehuaite. Icuis'e'me, timiyi:

—Cal xans, ja'ni lipeno tipa'a li'epa, ;te tipa'a lane tecanai'ma itque taca'no'? O
;jaimi'iya?

4Jesus italai'e'e'mola’, timila':

—;Te aicolsuec' ite li'epa LanDios lilanc'epa li'a tamats'? Ilanc'epola' oquexi', anuli
cal xans anuli faca'no'. 5 Lijoupa lilanc'epola' ilne loquexi', LanDios uya'a'ma: “Cal
xans tipo'no'mola' quittuca' qui'ailli' qui'mama’, tileco'ma tipeno. Ti'e'e'mottsi anuli.”
6 Ai'a tileco'mottsi timana' oquexi'. Lijou'ma i'i'mola’ anuli. LanDios totta'a ejontipola’.
Imanc' unc'ixanuc', aimonlanaj'mola’.

7 Lan xanuc' fariseo icuis'e'me, timiyi:

—Moisés inesco'ma: “Cal xans tinil'ma al je'e lacanaicoya tipeno, tijoula' ti'i'ma
tecanai'ma”. Ja'ni cal xans aimi'iya mecanaiya lipeno, ;jte quinescopa tolta'a Moisés?

8Jesus italai'e'e'mola’, timila':

—Moisés iximpolhuo' imanc' lopicuejma'. Imanc' unc'incuejlocale. Tolta'a epi'ipa
lane cal xans tecanaita' lipeno. Al te'a a'i tolta'a licuxepola' LanDios.

9’lya' camilhuo', cal xans aimi'iya mecanaiya tipeno. Tipa'a lane tecanaita' ma le'a
ja'nitaca'no' ihuejpa ocuena' cal xans. Ja'ni a'i, aimi'iya mecanaiya. Cal xans necanaipa
lipeno, ja'ni ilecopa ocuenaj caca'no', ilque cal xans i'epa lixcay, titai'ma lijunac’.

10Ts'ilihuequi Jesus timiyi:

—]Ja'ni tolta'a cal xans aimi'iya mecanaiya tipeno, xonca ac'a loyaicoya cal xans ja'ni
aimilecoya caca'no'.

N Jesus timila":

—A'i jahuay lan xanuc' mi'iya mepenufyacu ite lataiqui' lotnescopa. Tepenuf'me itne
lan xanuc' joupa lepi'ipola' totta'a litpicuejma' LanDios.

12 "Timana' ilne aimilecoyi caca'no', totta'a litsans. Ocuenaye, lilf'as xanuc'
i'e'empola’, tolta'a aimi'iya milecoyacu caca'no'. Jouc'a timana' ilniya quittuca' ix-
pic'epd aimileco'me caca'no', inespd: “Capajm'ma caituca'. Tolta'a xonca ca'e'ma
lipenic' LEanDios cal Cuecaj Rey Nopa'a lema'a.”

"Naitsi ti'i'ma tepenuf'ma itta'a lataiqui', ne', tepenufla’.

13 Jcuai'entsola' la'uhuay pe lopa'a Jests. Ticuayi tixpayaf'tsola' Jesus limane tiljuac
la'uhuay, tixa'huela' LanDios titoc'itsola'. Ts'ilihuequi ixtulenca, italem'mola’ ilniya
nocuai'espd litnaxque'. 14Jesus timila":

—Tolapi'itsola' lane tiyouyunca la'uhuay pe laifpa'a. Aimolcuanac'e'mola’. Pe
lo'ontcospola’ to ilna'a la'uhuay, itne tinca titsuflai'me pe locuxeyopa cal Cuecaj Rey
Nopa'a lema'a.

15 Ixpayaf'mola' limane. Lijou'ma ti'hua tuyaipa.

16 Anuli cal xans icuaitsi pe lopa'a Jesus, icuis'e'ma, timi:

—Momxi, aipic'a culijla' al ts'e laipitine pe aimijouya. ;Tej c'a caif'eya?

17 Jesus italai'e'e'ma, timi:

—Ima', jte calicuis'ecopa te ts'i'ic' al c'a? Anuli ma le'a cal C'a, ilque LanDios. Ja'ni
totsufai'ma pe lofmepenufya al ts'e lopitine aimijouya, taihuejcota' locuxepa LanDios.

18 Cal xans icuis'e'ma, timi:

—IIne tataiqui loya'apa locuxepa LanDios, ;jale ite caifhihuejcoya?

Jesus timi:

—*“Aimoma'ahuale'ma. Aimoxhuico'ma tipeno tof'as xans, ma le'a quituca' topeno
toxhuico'ma. Aimonantse'ma. Ja'ni topalaicotsola' lof'as xanuc' tonesla' al tinca,
aimofel'miyale'ma. 1° Taihuejco'mola’ co'ailli', co'mdma’, totoc'i'mola'. Ima' to'eyoxi
capic'a, ma tolta'a to'eta' capic'a tof'as xans, naitsi toftalecufya.”

20 tamijcano timi:

—Laltojyomma ite lataiqui' canant'li, ti'hua canant'ti. ;Te calahue'epa?

21Jesus timi:

—]Ja'ni ma tanant'li'ma locuxepa LanDios, to'huanta', tocujtsi to'huexi, iliya al tom{
lofmulijya tapi'itsola' lan xanuc' pe ailopa'a quit'hueca. Totta'a ti'i'ma acueca' to'huexi
jipu'hua lema'a. To'eta' ma to laifmipo', tijouta' topaiconanni, lihuejla'.

22 Licuej'ma jitiya lataiqui', tamijcano ihuotsonni, i'hueca juaiconapa h'huexi.
['huana'ma.

23 Jesus timila' ts'ilihuequi:

—Ilya' camilhuo' al tinca: Cal xans ts'i'hueca acueca' tixim'ma ipime mitsufaiya pe
locuxeyopa LanDios cal Cuecaj Rey Nopa'a lema'a.

24 "Ticuanni: “Cal camello, ilque inneja juaiconapa acueca', jilquiya aimi'iya
muyaicoya laquipihuo tacuxa”. Iya' camilhuo' ocuenaj cataiqui': Xonca ipime cal xans
ts'i'hueca acueca' mitsufaiya pe locuxeyopa LanDios.

25 Licuej'me iliya lataiqui' ts'ilihuequi Jesds juaiconapa ixpailij'mola’. Timiyottsi,
icuis'e'moltsi:

—;Te calmicoponga' tolta'a? Aicalcueca. ;Te ailopa'a contuya?

26 Jesuis ehuelojm'mola’, timila':

—Lan xanuc' quiltuca' aimi'iya muntu'eyacoltsi. LanDios linca nipajnya
tuntu'e'mola'. Nipajnya ti'e'ma jahuay.

27 Pedro italai'e'e'ma, timi Jesus:

—iToxinla'l Illanc' alpo'nopa jahuay tal'huexi, lihuejnahuo'. ; Te calapi'inyaconga'?

28 Jesus timila":

—Iya' camilhuo' al tinca. Ticuaihuo litine jahuay tipaico'ma, ti'i'ma al ts'e. Iya'
itque cal Xans Liximpa cal profeta pu'hua lema'a. Cacutsai'ma laicuecaj asiento,
cacuxena'ma to LanDios. Jitpe ti'i'mola' locuenaye limbamaj coque' lan cuecaj asiento.
Jitpe tolcutsotaita imanc' ts'alihuequi. Totspijta cataiqui', totcuxe'mola' lotpimaye itne
jouc'a litxanuc' limbamaj coquexi' linaxque' Israel.

29 ’Cal xans ninespa: “Iya' quihuej'ma Jests”, ja'ni ux'maspola' lejut't o lipimaye, o
qui'ailli' o qui'mdma’, o linaxque' o temats', itque cal xans tulij'ma xonca axpela' itna'a,
jouc'a tulij'ma al ts'e lipitine aimijouya.

30 "Itsiya timana' lan xanuc' tocomma xonca lan tet'ta. Locuaicoya quitine axpela'
ilniya ti'i'mola' lijoucola’. Jouc'a itsiya timana' ilne tocomma lijoucola'. Locuaicoya
quitine axpela' ilniya ti'i'mola’ lan tet'ta.

20

1 'Tolta'a micuxe LanDios, ilque cal Cuecaj Rey Nopa'a lema'a. Iique li'ejma’
ti'ontcospa to li'ejma’ anuli cal xans ehue'mola’ no'eyacu canic'. Itque cal xans apoujna,
tipa'a temats', ifapa cal 'uva. Li'i'ma quitine ipanni, ixim'mola' lan xanuc' tehueyi
quitpenic'. 2 Imi'mola": “Ca'najtse'molhuo' to muliqui anuli litine cal xans no'epa
canic'”. Umme'mola' ti'etsa canic' jitpiya pe lifayiya ti'uva.

3Joupa uyaipa ma to afanej 'hora ipaiconanni. Ixim'mola' ocuenaye tecaxotanna
locucaleyompa. Tecaxotanna le'a, ailopa'a quitpenic'. 4 Timila": “Imanc' jouc'a tontete,
tont'etsa canic' jitpiya pe faifapa tai'uva. Iya' ca'najtse'molhuo’ to mi'najtsenni.” Iye'me.

5’Al menac'o ipaiconanni tapoujna, jouc'a ipaiconanni mexaitma cal 'ora. Ixim'mola'
no'eyacu canic', imipola' jouc'a: “Ca'najtse'molhuo' to mi'najtsenni”.

6 'Tehue'e anulij hora tif'acai'ma cal 'ora. Ipaiconanni. Ixim'mola' ocuenaye
tecaxolanna. Icuis'e'mola’, timila': “Imanc' tunlacaxotanna fa'a jahuay litine. ;Ailopa'a
cotpenic'?” 7 Italai'e'e'me, timiyi: “Nij naitsi nalmiponga': Tol'eta canic'.” tapoujna
timila": “Jouc'a imanc' tontete, tont'etsa canic' jitpiya tfafiya tai'uva. Ca'najtse'molhuo’
to mi'najtsenni.”

8 Joupa if'acotaipa. Lapoujna camats' petsi tifayiya ti'uva, ijoc'i'ma nocuxepola' lam
moz6, timi: “Tojoc'itsola' no'epa canic'. Al'najtse'mola’, lapi'i'mola’ quittomi. Lijoucola'
al'najtse'mola’ ate'a, lan tet'ta al'najtse'mola’ tijouco'ma.”

9’Icuaiyunca ilne nitsuflaipa lanic' ma mehue'e anulij hora tif'acai'ma cal 'ora, i'epd
canic' le'a anulij hora. I'najtse'mola’, epi'i'mola' to lo'najtsempa no'epa canic' anuli
litine.

10 "Lijou'ma icuaiyunca lan tet'ta. Iniya ticuayi: “Xonca al'najtse'monga'”.
I'najtse'mola’ to lepi'ipola' lijoucola'. 11 Lepenuf'me littom{ aiquetentcoco'mola’. Timiyi
tapoujna: 12 “Illanc' xonca lulijle. Al'epa canic' jahuay litine. Alsnet'tpa tinu'.
Itniya lijoucola' i'epd canic' ma le'a anulij hora, o'najtsepola’ ma to lalulijpa illanc'.”
13tapoujna italai'e'e'ma anuli jilne lan tet'ta, timi: “Maipima, aicafel'mihuo’. Aimipo":
To'huata', to'etsi canic'. Ca'najtse'mo' to muliqui anuli litine cal xans no'epa canic'. Ima'
almipa: Ne', ai'huapa. Ca'eta canic'. 1 Tapenufla' lotomi, to'huanta' lomejut't. Joupa
ai'epa ite laixpic'epa. Ai'najtsepa lijoujma ma to lai'najtsepo’ ima'. 15 ;Te iya' aimi'iya
caxpic'eya te ts'i'ic' caxhuicoya laitomi? O, ile laif'epa al c'a, ;te ima' al'e'e laic'?”

16"Tolta'a lo'iya. Lijoucola' ti'i'mola’ lan tet'ta, lan tet'ta ti'i'mola’ lijoucola’.

17 Jesus tiyeyi lane jouc'a ts'ilihuequi, ticuaita al cuecaj quilya' Jerusalén. Miyeyi lane
Jesus ileco'mola’ limbamaj coquexi' ts'ilihuequi, ipalaic'o'mola’ quittuca', timila":

18 —Jtsiya alf'ajlijyi litya' Jerusalén. Iya' ilque cal Xans Liximpa cal profeta pu'hua
lema'a. Jilpiya litya' Jerusalén atcunna. Iine lixanuc' cal cuecaj ca'ailli', jouc'a
lomxiye nomuc'iyalepa locuxepa LanDios, al'eta to mixpic'e litpicuejma’, alcuxecota
alma'anta'. 19 Afcunna, attaluntseta, luntafquinna quixmi laixpula' itne lan xanuc'
pe aimimetsaicoyi LanDios. Tijoula' lapalts'ijnta lancruz, alma'ata. Afane' quitine
camaf'ina'ma, quipayonahuo pe lomana' lamizhua.

20 Jcuaitsi quil'mdma’' Jacobo y Juan, ilne inaxque' Zebedeo. Quil'mdma' ilecola'
loquexi', exc'ontingai'ma Jesus, tixa'hue'ma. 2! Jesus timi faca'no":

—;Te ts'opic'a?

Laca'no' timi:

—Aipic'atapi'itsola' lainaxque' quitpenic'. Ima' tocuxe'ma to cal Cuecaj Rey. Ticuxete
jouc'ailna'a. Anuli ticutsai'ma al c'a camane, tocuena ticutsai'ma loxa camane.

22Jesus ipalaic'o'mola’ loquexi' lapimaye, timila':

—Imanc' aimotlcuejyi te ts'i'ic' ite lalsahue'epa. ;Te nipajnya toltelco'me ma to iya'
catetco'ma? ;Te nipajnya tolsnet'l'me latelcoya?

Timiyi:

—Nipajnya.

23Jesus timila':

—Ma to iya' laiftelcoya, ma tolta'a imanc' toltelco'me. Iya' aimi'iya camiyacolhuo":
“Afcutsingaita’, ima' al c'a camane, topima loxa camane”. Aimi'iya caxpic'eya tolta'a.
Cai'Ailli' joupa ixpic'epa naitsi ilne nocutsotaiyacu jitpe. Tolta'a tepi'i'mola’ itniya.

24 Locuenaye limbamaj ts'ilihuequi Jesus ilsina' ite loxahue'epa Jacobo y Juan. Ix-
tuc'om'mola’ ilne loquexi' lapimaye. 25 Jests ijoc'i'mola' jahuay ilniya ts'ilihuequi,
timila":

—Imanc' otsina' lo'ipa jilpiya petsi lan xanuc' aimimetsaicoyi LanDios. Lilpincuxepa
ti'e'eyotltsi to jipu'hua quilpoujnald, lan tsila' quilpenic' ticuxenai'ennila' juaiconapa.
26 Imanc', aimont'e'me tolta'a. Ja'ni anuli imanc' tixpic'e ti'e'exoxi cal cueca', itque
titoc'itsola' lipimaye. 27Ja'ni anuli imanc' tixpic'e ti'e'exoxi cal te'a, itque ti'e'exoxi to cal
mozo. 28Iya' itque cal Xans Liximpa cal profeta pu'hualema'a. Imanc' tont'ete to laif'epa.
Iya' aicuaicoco'ma jifa'a li'a tamats' catoc'itsola' lan xanuc'. Aicainesqui: Attoc'ila' iya'.
Aicuaicoco'ma cacuta' laipitine, ca'najtseta’ litjunac' axpela' lan xanuc', cuntu'etsola'.

29 Jests jouc'a ts'ilihuequi ipalunca jitpe litya' Jeric6. Thuej'me axpela' lan xanuc'.
30Jitpe liju' cane ticutsotanna oquexi' lam fohue. Icuej'me tuyaipa Jesus. lja'a'me, timiyi:

—iMat'ailli', ima' facui'impo' i'Hua cal rey David, alsintsonga' ninc'icuanuc'la!

31Lan xanuc' ixtulenca. Timinnila' lam fohue:

—iTi-ch'ixcotsolhuo'!

Iiniya ti'hua tija'ayi, timiyi:

—iMat'ailli', ima' facui'impo' i'Hua cal rey David, altsintsonga' ninc'icuanuc'la!

32Jests ecaxhuenni, ijoc'i'mola’ lam fohue, timila":
—;Te ts'otpic'a? ; Te caif'e'eyacolhuo'?
6. . . 6
33 Timiyi:
—Mal'ailli', jalaxi'enatsonga' lat'u'l jAlahuetsalete!
34 Jests ixim'mola' acuanuc'la juaiconapa. Iafc'e'mola’ lit'u'. Aiquicol'ma, ehuet-
salena'me. Thuej'me Jesus.

1cuaitsa litya' Betfage jilpiya tijuala cuftine Lijuala Olivo. Jerusalén ahuejnca. Jests
umme'mola' oquexi' ts'ilihuequi. 2 Timila":

—Tontete lilya' lehuoc'ocojma. Toltsuflaitsa, tolsinna tifijnya anuli tacaca'no' burro,
jouc'a li'hua tecaxijnya liju’. Toluhuailta taca'no' burro, altec'me'etsi jouc'a ti'hua.
3Ja'ni tinanc'ontsolhuo', toltalai'eta, tolmita: “Lilpoujna ipicuicoya. Tijoula' tixhuicotsi
ticuai'enacola', aimicolya.”

4Ti'ifa' tolta'a tenant'ma locuapa cal profeta, itque luya'apa linespa LanDios, ticua:

5 Tomitsola' lan xanuc' nomana' litya' Sién:
“iTolsinte! Icuai'ma fa'a tolRey.

Itque amanxu, enaf'caic' cal burro,

i'hua tinneja lintaipa caitay.”

6 Iye'me ts'ilihuequi. I'e'me to lixc'ai'i'mola' Jests. 7 Ilecotsa taca'no' burro jouc'a
li'hua. Ixpef'i'me litpuquiya taca'hua burro. Jests enaf'cai'ma. 8 Axpela' lan xanuc'
ixpou'me lane litpuquiya. Ocuenaye etej'me limane' cal 'ec' ixpou'me lane jitpe pe
loyaicoya Jesus. 2 Lanxpela' ts'itejme, jouc'a lanxpela' ts'itenc'e tija'ayi ma' anuli timiyi:

—iHosana! jLanDios tuntu'enatso'! Ima' facui'impo' i'Hua cal rey David. Joupa
lu'iponga' tocuaihuo ima', alminga' ma LanDios talPoujna tummeto'. Itsiya ocuai'ma.
jAls'najtsi'thuo' juaiconapa! Iine nomana' lema'a xonca al toncay tinesle: jHosanal!
jLanDios tuntu'enatso'!

10Jesus itsufai'ma Jerusalén. Jitpiya jahuay lan xanuc' tipailoyi, ticuitsufyi:

—;Naitsi itca'a?

 Litejmale Jesus italai'enca, timinnila':

—TIlca'a cal profeta Jesus, qui'huayomma litya' Nazaret, jitpe al distrito Galilea.

12Jesus itsufai'ma pe lopa'a al cuecaj xoute'. Thuescuf'mola’' jahuay itniya no'najualepa
jouc'a nocucalepd nomana' jitpe. Ejualaif'e'e'mola’ litmesa pe nopai'ipaj tomi, jouc'a
litbanco nocujpé paloma. 13 Timila":

—Al Paxi Linilingiya tuya'e: “Lainejut't tecui'im'me: Lajut'l petsi lan xanuc'
tipalaic'oyo'me LanDios”, itsiya imanc' tot'onticoyi ilta'a lajut't to jipu'hua lafotyomma
lan namats'.

14 Mipa'a Jesus jitpe pe lopa'a al cuecaj xoute' icuaitsa lam fohue, jouc'a lan coxo,
ixal'mena'mola'’. 15 Jilpe timana' la'uhuay tija'ayi, timiyi Jesds: “jHosana! jLanDios
tuntu'enatso'! Ima' tacui'impo' i'Hua cal rey David.”

Lixanuc' cal cuecaj ca'ailli' jouc'a lomxiye nomuc'iyalepa locuxepa LanDios ixim'me
acueca' lo'epa Jesus, iquimf'e'me la'uhuay noja'ap4, ixtulenca. 1¢ Itale'me Jesus, timiyi:

—;Te ima' aimocueca locuapa jilnu'hua la'uhuay?

Jesus italai'e'e'mola’, timila":

—Cacueca. Imanc', ;te aicolsuec' al Paxi Linilingiya loya'apa? Ticua:

Itniya la'uhuay jouc'a lan tsocay notupa,
ima' ManDios ocuxe'epola' tunac'cotso'.

17 Jests ipo'no'mola’ quittuca'. Ipanni jitpe litya'. I'hua'ma litya' Betania. Jilpe
ipanenni lipuqui'.

18 L jlic'ejma ipaiconanni, i'huacona'ma Jerusalén. Mi'hua lane tunle'e. 1° Ixim'ma
anuli al 'ec icux jitpe liju' cane. Ifoc'huai'ma. Ixim'ma alilopa'a qui'as, pangay quipela.
Timi al 'ec icux:

—Aimi'ascona'mo’.

Aiquicol'ma, al 'ec icux ijulna'ma. 20 Ts'ilihuequi Jesus lixim'me jile al 'ec icux, timiyi:

—iXinta'l Jiliya al 'ec icux aiquicoli, joupa ijulnapa. ;Te qui'ipa?

217esus timila'":

—Ilya' camilhuo' al tinca: Imanc' ja'ni aimotnesyi: “;Te ti'i'ma o aimi'iya?”, ja'ni
tot'huaiyijnle LanDios, jouc'a nipajnya tont'e'me to lai'e'epa al 'ec icux. Xonca al cueca'
tont'e'me. Ja'ni tolmi'me ilca'a tijuala: “To'huanta', to'nij'mixoxi taja”, ma tolta'a
ti'i'ma. 22 Motjoc'iyi LanDios ja'ni tol'huaiyijnle, jahuay lotxahue'epa tepi'im'molhuo’'.

23 Jesus itsufaicona'ma pe lopa'a al cuecaj xoute'. Mimuc'ila' lan xanuc' icuaitsa
lixanuc' cal cuecaj ca'ailli' jouc'a lan tsilaj xanuc' noxpijpa lataiqui'. Icuis'e'me, timiyi:

—;Naitsi nepi'ipo' lomane tolta'a to'e'ma? ;Naitsi nummepo'?

24Jesus italai'e'e'mola’, timila':

—Iya' jouc'a tipa'a laifnicuis'e'eyacolhuo'. Attalai'eta’, tijouta' cu'i'molhuo' naitsi
nalapi'ipa laimane ca'ela' tolta'a laif'epa. 25 ;Naitsi nhummepa Juan tepo'itsola' lan
xanuc'? ;Te LanDios o cal xans nummepa?

Iine ipalaic'o'mottsi quittuca', timiyottsi:

—;Te calmiyacu? Ja'ni almile: “LanDios ummepa”, ilque alicuis'e'monga’,
almi'monga'": “Imanc' ;te aicolapenufi?” 26 Ja'ni almite: “Cal xans nummepa”, tixtulecu
lan xanuc'. Jahuay ticuayi Juan aprofeta, LanDios ummepa.

27 Timiyi Jesus:

—Illanc' aicalsina'.

Jesus timila":

—Ilya' jouc'a aicu'iyacolhuo' naitsi nalapi'ipa laimane ca'eta' totta'a.

28Imanc' alquimf'eta' laifnu'iyacolhuo'. Tijoula' alu'ita' te cotcuayacu.

'Anuli cal xans timana' oquexi' linaxque'. I'hua'ma pe lopa'a cal te'a qui'hua, timi:
“Mai'hua, itsiya to'huala' to'etsi canic' jitpe tainemats' pe laifapa tai'uva”. 29 “A'j,
aica'huaya”, timi. Lijou'ma lixhuej'menni, i'hua'ma i'etsi canic'.

30 ’Qui'ailli' i'hua'ma pe lopa'a tocuena qui'hua, ma' anuli lataiqui' imitsi. Itque
italai'e'ma: “Ne', mai'ailli', ai'huapa”. Aiqui'huac'.

3Itsiyalu'ita’, ilne loquexi' linaxque' cal xans, ; naitsi ni'e'ma licuxe'epola’ quit'ailli'?

Italai'e'e'me, timiyi:

—Cal te'a.

Jesus timila":

—Iya' camilhuo' al tinca. Itsiya timana' lan xanuc' jouc'alacat'no' tuliquilhuo' imanc'.
Itniya lan xanuc' lin'najtsi'iyale jouc'a lacal'no' notepa litcuerpo, matniya tihuejconayi
LanDios, titsuflaiyi petsi locuxeyopa cal Cuecaj Rey Nopa'a lema'a.

32 ’[cuai'ma Juan Bautista imuc'i'molhuo' al c'a lane, aicolapenufi imanc'.
Lin'najtsi'iyale jouc'a lacal'no' notepa lilcuerpo, ilniya linca epenufpd. Imanc'
olsimpola' ilnu'hua ilsuej'menamma, aimotsuej'memma, aicolapenufi Juan.

33’ Atquimf'eta’. Ca'onticocona'ma lo'epa LanDios fa'a li'a lamats'.

"Anuli cal xans tipoujna camats', ifapa cal 'uva. Eti'icopa apic. Ipupa pe lotsuj'miyacu,
loxoc'eyonyacu lan 'uva, tipa'a'me laquija'. Lijou'ma ilanc'e'ma anuli litoqui cajut't, jitpe
tipajm'ma no'epa cuenna tamats'. Lijou'ma icu'ma temats', epi'i'mola' lan xanuc' ti'ete
canic'. Laipammaiya tepi'im'me onlca. Lijou'ma i'hua'ma aculi' camats'.

34 Joupa tixpinaf'quiya litine timaj'ma lan 'uva. Lapoujna umme'mola' limozd
pe lomana' no'epd canic', titaita to'iya onltca. 35 Ilniya no'epd canic' i'not'e'e'me
lummepola'. Untaf'me anuli, ocuena ima'a'me, focuena ipa'me capic, ima'a'me.

36 Lijou'ma tapoujna ummecona'mola' ocuenaye xonca axpela'. Iye'me pe lomana'
no'epd canic', i'econa'me ma' anuli.

37’Lijouco'ma umme'ma ti'hua. Ticua: “Ilca'a ai'hua. Linca tixpaic'eta.”

38 'No'epa canic' lixim'me icuaico'ma li'hua tapoujna camats' timiyoltsi: “Iica'a
tulij'ma jahuay lemats' qui'ailli', itque tapoujna camats'. jLepa! jAlma'atal Ilque

tamats' tipanenno, alulijna'me illanc'.” 39 'not'me, eca'ni'me lixpula' leti'icoya tamats'
pe tifayiya 'uva, ima'a'me.

40 "Ticuaiyunni lipoujna camats' petsi lifayiya 'uva, ;jte co'e'eyacola' ilne no'epd
canic"?

41 Timiyi:

—Tima'atola', tijou'netola' nulemma itniya lixcay xanuc'. temats' joupa ifayiya
cal 'uva, tepi'i'mola' ocuenaye xanuc', tixhuico'me tamats', tepi'i'me to'iya ontca
taipammaiya.

42Jesus timila'":

—Imanc', ;te aicolsuec' te loya'apa al Paxi Linilingiya? Ite tuya'e:

Lapic tetets'ipa nolanc'epa lajut't joupa i'ipa xonca taicuicoya.

Itque tapic xonca tilanc'e taitat, aimecangeya lajut't.

LanDios tatPoujna itta'a tecuej'micopa.

llanc' alsinyi acueca' ite li'ipa.

43 Camilhuo': Linca LanDios joupa epi'ipolhuo' lotpenic', icuxe'epolhuo' toluya'ate:
“Malque LanDios cal Cuecaj Rey ticuxela' lan xanuc'”. Itsiya texic'e'molhuo' ite lotpenic'.
Aimottsuflaiyacu pe locuxeyopa LanDios, itque Nopa'a lema'a. Ite lotpenic' tepi'i'mola’
locuenaye. Itniya tinca tenant'ti'me ite lataiqui' locuxe'eyacola'.

44 ’Cal xans ja'ni tixc'ualaf'caitsi, tecanaf'caitsi cal Cuecaj Capic, ilque cal xans
tixquelequehuo. Ja'ni Lapic tecangenni tetof'caitsi cal xans, ilque cal xans tuxpats'i'ma

nulemma.
45 Tolta'a i'ontico'ma Jesus lo'epa LanDios. Licuej'me iliya litaiqui' lixanuc' cal cuecaj

ca'ailli' jouc'a lan xanuc' fariseo i'i'ma quilsina' Jesis ma tinescola'. 46 Ehuepd te
co'iya mi'notyacu. Aiquit'noti. Tixpaic'ennila' lan xanuc', ilne ticuayi: “Jesds aprofeta.
LanDios ummepa”.

22

1Jesus ti'hua ti'ontijma. Timila":

2 —tanDios cal Cuecaj Rey Nopa'a lema'a, licuxejma ti'ontcospa to li'ejma' anuli cal
cuecaj quincuxepa nopa'a fa'a li'a tamats'.

‘Litine lemane'ma ti'hua, lincuxepa icuxe'ma imac'ot'tem'me lotejacu al juic.
3 Umme'mola' limozd iye'me tilecontsola' lijoc'ipola'. Iiniya lijoc'ipola’ aiquilcuac',
aiquicuaiyunca al juic.

4’Ummecona'mola' locuenaye limoz4. Timila": “Tontete, tottecotsola' laijoc'ipola’.
Tolu'itsola':  Joupa ima'ampola' laithuacax jouc'a locuenaye linneja lifujmpola'.
Aimac'epa laltejacu. Ailopa'a cahue'epa. Tontouyunca al juic temane'ma tai'hua.”

5’Itniya lijoc'ipola’ aiquilcueca. Iyena'me ocuena cane. Anuli i'hua'ma ixintsi temats'.
Locuena i'hua'ma petsi locucaleyopa. ¢ Locuenaye i'not'e'e'me limozé tincuxepa,
ixcai'em'mola’, ima'am'mola’.

7 ’Lincuxepa ixtuc'o'mola'. Umme'mola' lisoldado tima'antsola' ilne linma'ahuale,
tipi'entsa litcuecaj quiltya'. 8 Timila' limozd: “Joupa imacotpa tattejacu lijuic tamaneya
tai'hua. Laijoc'ipola' joupa imujpoltsi a'ijc'a xanuc'. Etets'ipd laitejua'. Aiquitcuaiya.
9 Itsiya tontete lotalejmaleyopa taneya. Jahuay lan xanuc' lotsinyacola' toljoc'itsola’,
tolmitsola": Lepd lejut't tincuxepa, ti'i juic, temane'ma ti'hua.”

10"Lam moz6 ipalunca ipa'netsa laneya. Efot'tem'mola’ ilne lixinim'mola’, ja'ni lan
c'a xanuc', ja'ni lixcay xanuc', ma' anuli efot'tem'mola’. Lajut't imantsi xanuc'.

11 Itsufai'ma tincuxepa tixinguftsola' ilne notetsopad jitpiya. Ixim'ma anuli cal xans
a'i quetejyoxi, aiquipo'nohuo al ts'e lipijahua' to litpo'nohuo ilne nomana' jitpe al juic
tamanepa. 12Icuis'e'ma, timi: “Maipima, aicopo'nohuo al ts'e lopijahua' to litpo'nohuo
ilne nomana' fa'a al juic. ;Te qui'ipa lotsufaiyumma fa'a?” Cal xans aiquitalai'e. Ailopa'a
quitaiqui'. 13 Lincuxepa ijoc'i'mola' limozd no'huapa pime matpe al juic. Timila": “Itque
cal xans tolfi'ele limane li'mitsi'. Tolaca'nitsa jipu'hua al muf. Jitpe lan xanuc' tijolijta,
ti'ilc'ta lit'ay.”

14 kinca, axpela' lijoc'impola', ahuata li'huijf'empola’.

15 Tye'me lam fariseo. Ixpic'e'me te co'iya mi'notyacu Jests. Timiyottsi:

—Licuis'e'me, altalai'e'monga’, totta'a atcufta.

16 Ummem'mola' liyejmalepd. Jouc'a iye'me lixanuc' cal rey Herodes. Icuaitsa pe
lopa'a Jesus, timiyi:

—Momxi, alsina' ima' tocua al linca, a'i ma le'a metenlcoyacola' lan xanuc'.
Tomuc'iyale lipene LanDios. Ma' anuli topalaic'ola' jahuay. Aimahuelongila' ja'ni
ts'il'hueca o aiquit'hueca. 17 Itsiya lu'itsonga'. ;Te cofcuapa? ;Te al'najtse'me cal cuecaj
quincuxepa César? ;Alcu'me al tomf lalsahue'eponga'? o ;aimalcuyacu? ;Nipajnya o
aimi'iya?

18 Jests imetsaico'mola’ ixcay litpicuejma’, timila'":

—ilmanc' cunc'infel'miyale! ;Te calmicuapa tolta'a? Aixina' le'a lahuaijma.
19 Atmuc'ita' anuli al tomf lotcuyacu.

Imuc'i'me al tomi. 20 Icuis'e'mola’, timila":

—Naitsi ifca'a ts'i'a? ;Naitsi ilta'a ts'ipuftine?

21Tiniya italai'e'e'me, timiyi:

—Li'a César, lipuftine César.

Timila'":

—]Ja'ni i'huexi César, tonlapi'ite César; ja'ni i'huexi LanDios, tonlapi'ite LanDios.

22Licuej'me tolta'a ilniya icuapa:

—iXinla'l Ifque Jesus acueca' lipicuejma'.

Ipo'no'me quituca', iyena'me.

23 Mate litine lan xanuc' saduceo icuaitsa pe lopa'a Jests. Iiniya lan xanuc' saduceo
ticuayi: “Lan xanuc' timala' anulemma, aimimaf'iconayacu”. Iiniya tehuaiyi Jesus,
ticuis'eyi, 24 timiyi:

—Momzxi, Moisés uya'apa: “Timata' cal xans ja'ni ailopa'a qui'hua, limanapa tipima
tileco'ma ti'maxi. Tipajntsi cal te'a quil'hua, itque tecui'i'me to lipuftyne timapa. Ti'i'ma
ma to qui'hua limapa, 1i'huexi timapa tulij'ma.”

25'Tllanc' alimetsaicola' acaitsi lapimaye. Cal te'a emanepa, imapa, aiquixina' qui'hua.
Limapa tipima ileco'ma ti'maxi. 26 Ma to li'ipa cal te'a, ma totta'a li'ipa tipima, jouc'a
tolta'a li'ipa focuena. Ma' anuli li'i'mola’ lan caitsi. 27 Lijou'ma imana'ma faca'no'.

28’Lan caitsi capimaye ilecopd anuli taca'no'. Ticuaitsi litine timaf'iconte limanapola',
;naitsi co'iya tipe'ailli' faca'no'?

29 Jesus italai'e'e'mola’, timila':

—Imanc' timenaquilhuo'. Aicolsina' loya'apa al Paxi Linilingiya, aicolimetsaijma al
cueca' lo'epa LanDios.

30 7Jitpe litine timaf'inte limanapola', aimemalliyacu, ni lan xanuc' ni lacal'no'.
Ti'onlcotola' to lapaluc' quema'a. 31 Imanc' tolcuayi aimimaf'iyacu limanapola'. ;Te
aicolsuec' lomipolhuo' LanDios jitpe Lipaxi Linitingiya? Jilpe tuya'e": 32 “Iya' NanDios,
ilenDios Abraham, Isaac, Jacob”. Ja'ni anulemma imanapola' Abraham, Isaac, Jacob,
LanDios aiminesya: “lya' ilenDios ilniya”. LanDios ilenDios ts'itmaf'i', a'i limanapola'
nulemma.

33 Licuej'me jitiya licua'ma Jesus, lan xanuc' ticuayi:

—iXinla'l Acueca' litaiqui' lomuc'iyalepa ilque Jesus.

34 Lan xanuc' fariseo icuej'me Jesus i-ch'ixc'epola' lan xanuc' saduceo. Lijou'ma, lam
fariseo efot'te'motltsi, iye'me pe lopa'a Jesus. 35 Anuli ilniya, itque fomxi nomuc'iyalepa
locuxepa LanDios, ehuai'ma Jesus, icuis'e'ma, timi:

36 —Momxi, jilpe litaiqui' locuxepa LanDios, ;te t'te cataiqui' xonca al cueca'?

37 Jesus italai'e'e'ma, timi:

—“To'nujuaisla' LanDios toPoujna, ilque omenDios. Taihuejla' jahuay tomunxajma’,
jahuay to'alma, jahuay lopicuejma'.” 38 Tolta'a loya'apa al te'a litaiqui', iliya xonca al
cueca' cataiqui' locuxepa LanDios. 39 Locuena lataiqui' lihuequi ma' anuli ti'onitspa,

ticua: “Ima' to'eyoxi capic'a. Ma tolta'a to'ela' capic'a tof'as xans, naitsi toftalecufya.”
40 Ja'ni tolihuejcoyi jitta'a loque' tataiqui, tinca tolanant'tiyi jahuay locuxepa LanDios,
jahuay linespa lam profeta.

41 Mefot'teyoltsi jitpe lan xanuc' fariseo, 42 Jesus icuis'e'mola’, timila':

—Imanc', ;te colcuapa? Cal Cristo, ;naitsi titatahuelo?

Iiniya italai'e'e'me, timiyi:

—David itatahuelo cal Cristo.

43 Jesus timila'":

—Matque David inescopa cal Cristo, ticua “... taiPoujna”. Ja'ni David itatahuelo cal
Cristo, ;te quinescopa tolta'a? Cal Espiritu Santo icuxe'epa tolta'a licuapa, luya'apa,
ticua:
441anDios tipalaic'o taiPoujna, timi:

“Tocutsaita' jifa'a al c'a camane.

Topanehuo jifa'a, iya' mi'hua culiquila' lo'epo' laic'.

Tijouta', ima' tocuxena'mola'.”

45 Ja'ni David itatahuelo cal Cristo, ;te quinescopa, ticua “... faiPoujna”?

46 Ailopa'a cotalai'ecoyacu, ni anuli lataiqui'. Lipangopa jite litine
aimicuis'mot'teconayacu. Iisina' tulijna'mola' Jesus.
23

1Jesus ipalaic'o'mola' lan xanuc' jouc'a ts'ilihuequi. 2 Timila":

—Lomxiye nomuc'iyalepd locuxepa LanDios, jouc'a lan xanuc' fariseo, tipa'a litmane
timuc'iyale'me licuxepa Moisés. 3 Imanc' tolihuejcote jahuay locuxe'epolhuo'. Lit'ejma’
itniya aimolihuej'me. Itniya ma le'a tinesyi, aimi'eyi.

4 Tetonc'iyi lataiqui' locuxepa LanDios. Ticuxennila' lan xanuc' tenant'lite jahuay
itta'a littaiqui'. Lan xanuc' tixinyi ipime jiliya littaiqui'. Ti'onlcospa to cal cumta
caitay lipo'no'impola' litspula'. Afule mixnet'lyi. Malniya lomxiye jouc'a lan xanuc'
fariseo aimenant'tiyi lataiqui' locuxepa tenant'tite litf'as xanuc'. Tixinyottsi to ailopa'a
nocuxeyacola'. Ticuxeyoltsi quiltuca'.

5’Jahuay lo'epa ilniya ti'eyi ma le'a tehuelojnle lan xanuc', tixinintsola' lan c'a xanuc'.
Itpic'a tixinintsola' menant'tyi locuxepa LanDios. Ilniya lomxiye jouc'a lam fariseo
tilanc'eyi xonca lexpats'qui ite laca'hua caxax lofi'ecopa litmane o tilepali. Jitpe lacaxax
ti'nico hualca al Paxi Linilingiya. Ti'e'eyi itoqui tocuits' tema lilpijahua'. Ticuayi
litpicuejma': “Lan xanuc' alsintsonga' ninc'itsila' comxiye”.

6 ’Mixmucota ticutsotaita jitpe petsi locutsotaiyacu lan tsilaj xanuc'. Tolta'a itpic'a.
Lajut'ti pe lafolyomma lan xanuc', ilne ticutsotaita lan tet'ta asiento. 7 Miyelocoyi
locucaleyompa itpic'a lan xanuc' tinonintsola', timintsola': “jRabi, Rabi!” (ite lataiqui'
lohuatcuf'ipa ticua: Nomuc'iyalepa.)

8 Imanc' aimecui'im'molhuo' “Rabi.” Tipa'a ma le'a anuli Nomuc'ipolhuo', imanc'
unc'apimaye. °Fa'a li'a tamats', ja'ni anuli cal xans a'i cot'ailli', aimotmi'me “Mai'ailli'”.
Tipa'a ma le'a anuli col'Ailli", ilque Nopa'a lema'a. 10 Aimecui'im'molhuo' imanc'
“Momxi”. Imanc' a'i cunc'omxiye. Ma le'a iya' fotpomxi, iya' ninCristo. 1* Imanc', naitsi
xonca cal cueca' ti'ita' to cal mozo, titoc'itsola' lipimaye. 12 Cal xans no'e'epoxi acueca',
ilquiya ti'oc'em'me. Naitsi no'e'epoxi aca'hua, ti'e'em'me xonca acueca'.

13 "Aljjc'a lo'iyacolhuo' cunc'omxiye, imanc' nolmuc'iyalepd locuxepa LanDios,
jouc'a imanc' cunc'ixanuc' fariseo. Le'a tol'e'eyoltsi, imanc' a'i cunc'ic'a xanuc'.
Miquimf'ennilhuo' lolmuc'iyalepa, lan xanuc' tixinyi to joupa eti'iya al puerta. Tixinyi
aimi'iya mitsuflaiyacu jitpe pe locuxeyopa LanDios cal Cuecaj Rey Nopa'a lema'a. Linca
imanc' aimoltsuflaiyi, jouc'a aimolapi'ila' lane lan xanuc'. Ine ts'ilpic'a titsuflaite,
imanc' totpa'nela'.

14°A'ijc'a lo'iyacolhuo' imanc' cunc'omxiye notmuc'iyalepd locuxepa LanDios, jouc'a
imanc' unc'ixanuc' fariseo. Le'a tol'e'eyoltsi, imanc' a'i cunc'ic'a xanuc'. Imanc'

tolaxic'ela' tit'huexi lam potsateya cacal'no'. Mot'eyi tolta'a ticotilhuo' motpalaic'oyi
LanDios. Tolcuayi: “Alsinintsonga' illanc' lihuejcoyi LanDios”. Imanc' xonca acueca'
lotelminyacolhuo'.

15" A'ijc'a lo'iyacolhuo' imanc' cunc'omxiye notmuc'iyalepd locuxepa LanDios, jouc'a
imanc' cunc'ixanuc' fariseo. Le'a tol'e'eyoltsi, imanc' a'i cunc'ic'a xanuc'. Imanc'
tolahuela' lan xanuc' tihuequintsolhuo'. Tonteyi ni petsi li'a tamats', totqueyi laja.
Tolsintsa ma le'a anuli cal xans naihuejyacolhuo' tolixoc'i'mottsi conlata. Tijouta'
itque tulij'molhuo'. Imanc' lotpicuicoya tonte'me pu'hua al cuecaj capa. Ilque xonca
lipicuicoya ti'huata' pu'hua.

16”A'fjc'alo'iyacolhuo' imanc' unc'ifohue. Imanc' aimi'iya motmuc'iyacola' lan xanuc'
al c'a cane. Imanc' tolcuayi: “Cal xans nocuaj'mipa al cuecaj xoute' ja'ni aimenant'H
litaiqui' ailopa'a tintsi. Locuenaj cal xans nocuaj'mipa al oro lopa'a jitpe al cuecaj xoute',
linca tenant'lila' litaiqui', ja'ni a'i titai'ma lijunac'.”

177 Imanc' unc'ifohue! Tocomma ailopa'a colpicuejma'. ;Te jale xonca al cueca',
ja'ni al oro o al cuecaj xoute'? Alinca xonca acueca' al xoute'. Ite al oro ja'ni
ailopa'a jilpe al cuecaj xoute' aimi'iya qui'huexi LanDios. 18 Jouc'a totcuayi: “Cal
xans nocuaj'mipa cal altar, ja'ni aimenant'ti litaiqui' ailopa'a tintsi. Locuena cal xans
nocuaj'mipa lotsufcompa jilpe cal altar, tinca tenant'tita' litaiqui', ja'ni a'i titai'ma
lijunac'.” 19 jImanc' unc'ifohue! ;Te jale xonca al cueca', lotsufcompa o cal altar? Linca
xonca acueca' cal altar. Ja'ni lotsufcompa ailopa'a jitpe cal altar aimi'iya qui'huexi
LanDios. 20 Cal xans nocuaj'mipa cal altar jouc'a tipalaijma jahuay lopa'a jitpiya cal altar.
217a'ni icuaj'mipa al cuecaj xoute', jouc'a tipalaijma LanDios itque Nopa'a jitpiya. 22 Ja'ni
nocuaj'mipa lema'a tipalaijma lema'a pe locutsaf'ya LanDios jouc'a tipalaijma LanDios
itque Nocutsaf'ya jitpiya.

23’ A'ijc'a lo'iyacolhuo' imanc' cunc'omxiye nolmuc'iyalepd locuxepa tanDios jouc'a
imanc' cunc'ixanuc' fariseo. Ma le'a tont'e'eyotltsi, imanc' a'i cunc'ic'a xanuc'. Imanc'
jahuay ts'ot'hueca tipa'a lottsufcoyacu LanDios. Ja'ni ti'ita' amaxnu, toltsufcoyi im-
bama', ja'ni ti'ita' imbama' toltsufcoyi anuli. Tolta'a mont'eyi, tama taiquitamqui xonca
atsocay, ja'ni al xaimu, ja'ni al anfs, ja'ni al comino, toltsufcoyi anuli LanDios. Lataiqui'
locuxepa LanDios ticuxe'elhuo' tont'ete al c'a xonca al cueca'. Ticuxe'elhuo' tont'ete al
lijca, totsintsola' cuanuc'la lotpimaye, tonlanant'tite lotnesyacu. Ite lataiqui' aimonli-
huejyi. Linca ac'a lont'epa mottsufcoyi faiquitamqui. Ticuicomma tolanant'tite jahuay
locuxe'epolhuo' tanDios, tont'ete al c'a xonca. 24 Imanc' aimi'iya motmuc'iyacola'
lan xanuc' al c'a cane. jUnc'ifohue! Tipa'a lataiqui' loya'apa: “Toltsaic'oyi al vino
aimolnuc'me calxc'huil. Tijoula' aimotlsinyi cal cuecaj quinneja, ilque cal camello,
tolnuc'yi.” Tolta'a ma ti'onlcospolhuo' to lot'ejma' imanc'.

25’ A'ijc'a lo'iyacolhuo' imanc' cunc'omxiye notmuc'iyalepd locuxepa LanDios, jouc'a
imanc' cunc'ixanuc' fariseo. Ma le'a tol'e'eyoltsi, imanc' a'i cunc'ic'a xanuc'. A'ijc'a
lotpicuejma’'. Ti'hua toljanajyi tepi'intsolhuo' xonca. Tonlaxic'ela' littom{ lotf'as xanuc',
tolta'a tolma'neyi lottaza, lotpime. Tijoula', ma to mot'eyi, tolapajyi litspula' lottaza,
lotpime. 26 Ima' umfo' fariseo, ate'a taipa'ata' al xujc'a lopa'a jitpe licu'u lotaza, lopime.
Tijoula' litspula' ti'i'ma limpio jouc'a.

27 ’A'ijc'a lo'iyacolhuo' imanc' cunc'omxiye nolmuc'iyalepd locuxepa LanDios,
jouc'a imanc' cunc'ixanuc' fariseo. Le'a tot'e'eyoltsi, imanc' a'i cunc'ic'a xanuc'.
Ti'ontcospolhuo' to cal put'hua li'e'empa afujca juaiconapa. Licu'u al pu'hua imanna
quecala camizhua, imanna axisca. 28 Ma' anuli imanc'. Tocomma to tolihuejcoyi
locuxepa LanDios. A'ij tinca. Ma le'a ixcay lotpicuejma’. Jitpe totspic'eyi tot'e'eyoltsi,
imanc' a'i cunc'ic'a xanuc', aimolihuejcoyi locuxepa LanDios.

29’ A'ijc'a lo'iyacolhuo' imanc' cunc'omxiye nolmuc'iyalepd locuxepa LanDios jouc'a
imanc' cunc'ixanuc' fariseo. Le'a tol'e'eyoltsi, imanc' a'i cunc'ic'a xanuc'. Imanc'
tottanc'e'ela’ litpu'hua limanapola' iltne lam profeta jouc'a lan xanuc' naihuejcopa
locuxepa LanDios. 3 Imanc' tolcuayi: “Laltatahuel6 ima'a'me lam profeta. Ja'ni cota'

illanc' almana' jilpe litine, aimal'eyacu toita'a.” 3! Molnesyi “Laltatahuelé...”, le'a
tolcufyoltsi, tonlimetsaicoyoltsi imanc' ithaxque' ilniya nima'a'me itne lam profeta.
32Ne'. iTi'hua mont'eyi jiliya lixcay to li'epa lottatahueld! jToljou'nete nulemmal!

33’ Imanc' ti'ontcospolhuo' to lacalpo'. Imanc' lotpicuejma’ ti'ontcospa to lipicuejma’
fainofal. Linca tejac'ennolhuo’, tecajm'minnolhuo' tunga topa'a al muf. O ;te ti'i'ma
toluntulta? A'i. Aimi'iya. 34 Cumme'elhuo' lam profeta, ilne noya'apad loxpic'epa
LanDios. Cumme'elhuo' lan xanuc' acueca' litpicuejma'’. Cumme'elhuo' lomxiye.
Imanc' tolma'a'mola’ hualca ilniya lan xanuc', tolapatts'ijm'mola' lancruz. Locuenaye
totteco'mola’ lajut'li pe lafolyomma lan xanuc', jilpe toluntaf'e'e'mola'’. Tolihue-
jtso'mola' itya' ilya'. 35 Tolta'a imanc' toltai'me litjunac' ilne lotxanuc' nima'a'me
naihuejcopd locuxepa LanDios. Cal te'a tima'ampa ilque cal c'a xans Abel, tjoujma
Zacarias ti'hua Berequias, ima'ayompa jitpe al cuecaj xoute' lixpula' cal altar, jitpe
lotsuflaiyacu al Paxi Lugar. 3¢Iya' camilhuo' al tinca: Jahuay ite lajunac' tottai'me imanc'
nolmana' fa'a itsiya litine.

37 "Milya' Jerusalén! Milya' Jerusalén! Loxanuc' inma'ahuale, ima'a'me lam
profeta, tipannila' capic', tima'ayi lixanuc' LanDios, ilniya lummepola' jitpiya. Iya'
axpe' canesqui: Cafot'te'mola' jahuay loxanuc' ma to mi'ay cal tsana mefot'te'mola’
laiquipuyu, mipuxc'i'mola’ lixal. Ima' aicocuac'. 38 Milya', jtahuelojnla' locuecaj xoute'!
LanDios ipo'nopa quituca'. Tocomma joupa etelquemma. 39 Iya' camilhuo' lo'iya.
Ticuaitsi litine almita": “Ima' unC'a. LanDios alPoujna tinca ummepo'”, ite litine
alsingona'ma. Ai'a ticuaita ite litine aimatsingonaya.

24

1 Jesus ipayonni jilpe al cuecaj xoute', icuaitsa ts'ilihuequi. Iiniya ts'ilihuequi
ipalaico'me tajut'ti al cuecaj xoute'. Timiyi:

—Toxintsola' ilangila' juaiconapa ilna'a tajut'h.

2Jesus italai'e'mola’, timila":

—Itsiya tolahuelojnyi tajut'ti ilniya ilangila'. Iya' camilhuo' al tinca: Ticuaihuo litine
jahuay tetetquehuo. Ni anuli tapic mi'nif'queya tipima capic.

3 Micutsuya Jesus tijuala Olivo, icuaitsa quittuca' ts'ilihuequi, icuis'e'me, timiyi:

—Lu'itsonga', ;tej hora mi'iya tolta'a?  ;Te co'iya malsinyacu ja'ni ima'
tocuaiconahuo? ;Te co'iya malsinyacu ja'ni tijou'ma li'a tamats'?

4Jesus italai'e'mola’, timila":

—Totpo'note cuenna. Ja'ni aimotpo'noyi cuenna tifel'mim'molhuo'. 5 Ticuaicu
axpela' linfel'miyale. Anuli anuli tines'ma: “Iya' tinca cuntu'e'molhuo’. Iya' ninCristo.
LanDios alummepa.” Iiniya tifel'miyale'me axpela'. © Litine tolcuejle: “Pu'hua tifu-
lenni”, o “tu'hua tifulem'me”, aimixpailij'molhuo'. Tolta'a lo'iya. Ticol'ma locuaicoya
Lijoujma Quitine. 7 Lan xanuc' anulij nacién tixtuc'om'mottsi locuenaj nacidn, tifule'me.
Lan tsilaj quincuxepa tixtuc'om'moltsi, tifule'me. Ni petsi tixim'me cumemma, tinu'ma
tunanto. 8 Ite latetcoya ti'ontcota to taca'no' tinnay tipumla. Tumlej'ma ate'a, tijouta'
tipajnta cal ts'e qui'hua. Fa'a li'a tamats' ate'a tipango'ma latelcoya, tijouta' ti'i'ma al
ts'e lema'a, ti'i'ma al ts'e li'a tamats'.

9 'Imanc', ticum'molhuo', ticuaita quilmane lan xanuc', ilne titetmi'molhuo’,
tima'a'molhuo'. Imanc' ts'alihuequi, totiya ni petsi lotmanc'eyacu fa'a li'a tamats'
lan xanuc' tixtuc'o'molhuo'. 10 Axpela' ts'alihuequi tipai'i'me litpicuejma’, ti'e'moltsi
laic' litpimaye ts'alihuequi. Ticuf'me. 1! Ticuaicu axpela' lam profeta nofeltaiqueyacu,
tifel'miyale'me axpela' lan xanuc'. 12 Lan xanuc' xonca tenaj'moltsi, aimihuej'me
lataiqui' locuxepa LanDios. Ti'e'me ma le'a lixcay. Aimipalaic'oyacoltsi to li'ipa,
aimi'eyoltsi capic'a. 13 Cal xans ja'ni tixnet'Ha' latetcoya, ja'ni ti'hua tihuejla', itque tinca
tuntu'ma. 4 Jahuay li'a famats' tuya'ata lataiqui' loya'apa ite al c'a lixpic'epa LanDios.
Ni petsi lomana' lan xanuc' tuya'ata te co'iya mitsuflaiyacu pe lopa'a LanDios, itque cal
Cuecaj Rey Nopa'a lema'a. Tijouta' ticuaihuo Lijoujma Quitine.

15’Ma to luya'apa cal profeta Daniel luyaipa quitine totta'a tolsim'me lo'iya. Ite pe
LanDios tilaiqui topo'nom'me al cuecaj xoute'. Tijouta' LanDios tipo'no'ma quituca' ite
al cuecaj xoute'. Naitsi noxhuef'iyacola' lipimaye jitta'a lataiqui' ticuec'eta’.

16 "[tniya titiné ja'ni tolmana' al distrito Judea tolinul—le, tolf'ajlite tijualay. 17 Ja'ni
cof'nif'ya al toncay lomejut'l, aimicol'mo'. Aimaipa'a'ma ile lopa'a lomejut't, le'a
taimunni, tainuta'. 18 Ja'ni to'ay canic' jilpe timuc'o', aimopaiconahuo mommaiya
lopuquiya, ma tainuta'.

19 "Tiniya titiné juaiconapa titelco'me linnaila cacat'no', jouc'a lacal'no' notu'ipa
lilnaxque'. Iiniya afule minulyacu. 20 Totsahue'ete LanDios ticuaitsi latelcoya aimi'i'ma
litiné caxita, ni litine conxajya. Jilpiya aimi'iya molinulyacu. 2! Lan xanuc' nomana'
fa'a li'a tamats' aiquilsingufma latelcoya to loxinyacu jilpiya litine. Tijoula' jilta'a
latelcoya aimixinconayacu latelcoya to jilta'a. 22 LanDios tixinnila' cuanuc'la lixanuc',
jilne li'huijf'epola’, totiya ixpic'epa aimicolya jite latetcoya, tetec'oyehuo. Ja'ni cota'
ticol'ma ile latetcoya, ailopa'a conluya, cola' jahuay tima'mola'. Aimicotya latelcoya.

23 'Iiniya litiné ja'ni timintsolhuo': “jTolsinle! Jifa'a icuai'ma cal Cristo”, o “Jilpe
icuaita”, aimolapenuf'me itiya lataiqui'. 24 Ticuaicu linfel'miyale. Tecui'i'mottsi: “Iya'
ninCristo”, o “Iya' ninprofeta, cuya'e' lixpic'epa LanDios”. Iiniya ti'e'me al cueca',
axpe' timuj'me. Tines'me: “Lan xanuc' limetsaicotsonga' LanDios lummeponga'”.
Ma le'a tifel'miyaleyi. Cota' tifel'mintsola’ jouc'a li'huijf'epola’ LanDios. Aimi'iya
mifel'minyacola’.

25 "Joupa aimipolhuo' ite lo'iya. Aimolimenc'eco'me ite laimipolhuo'. Ma to lo'iya,
totta'anu'ipolhuo'. 2¢Ja'ni timintsolhuo': “Icuaita cal Cristo pu'hua. Tipa'a petsiailopa'a
quitya'”, aimonte'me pu'hua. O ja'ni ticuanni: “Icuai'ma fa'a, itsufaipa lajut't”, imanc'
aimolihuejco'mola’.

27’lya' ilque cal Xans Liximpa cal profeta pu'hua lema'a. Cacuaiyoconanni jahuay
alsim'ma ma to molsinyi lixcuaflay mixcuaf'ma jilpiya liyuf'maj 'ora. Lixcuaflay
tepalc'o'i a'i ma le'a jitpe liyuf'maj 'ora. Lepalc'o' ticuaita pe lof'acaiyopa cal 'ora. 28 Pe
lopa'a timac' jilpiya tefot'te'moltsi lapote. 29 'Tuyaila' ilniya litiné latelcoya:
Timufco'ma cal 'ora, cal mut'ta aimepalc'o'iya,
lan xamna nomana' lema'a tecangotecu tamats',
jahuay lopa'a jitpe lema'a tife'nem'mola’.
30Tya' ilque Cal Xans Liximpa cal profeta pu'hua lema'a. Ife litine jipu'hua lema'a lan
xanuc' tixim'me ite lomuc'iyacola' joupa aicuaicocona'ma. Ni petsi li'a tamats' lan
xanuc' tijolij'me, alsim'ma cacuaiconno cacutsafya tummahuay quimumma. Atsim'ma
iya' ninCuecaj Rey, al'ontcospa to LanDios. Iya' itque cal Xans Liximpa cal profeta pu'hua
lema'a. 3! Ife litine tifus'mi'me al cuecaj trompeta, iya' cumme'mola’ lainepaluc' tiyete
tefot'tentsola' laixanuc' lai'huijf'epola’. Ni petsi lomana' tileconnola': Itniya nomana'
layuf'maj 'ora, ilniya nomana' lof'acaiyopa cal 'ora, ilniya nomana' pe lo'huayomma
tahua', ilniya nomana' pe lotsepa tahua', ni petsi canumicay li'a tamats' tileconnola'
laixanuc'.

32-33"Ja'ni tolpo'nole cuenna ite lo'ipa al 'icux ti'i"'ma colsina' icuaico'ma tinu'. Totta'a
timuc'i'molhuo' al 'icux tuxcuaf'ela' limane', tilata' laxhuaica lipela. Ma' anuli ja'ni
tolpo'note cuenna ite lo'iya fa'a li'a tamats' ti'i'ma cotsina' joupa cacuaiconno. Ti'ita'
ma to laimipolhuo', joupa aicuai'ma al puerta. 34Iya' camilhuo' al linca: Litine ti'ila’
to laimipolhuo', lan xanuc' nomajnyacu fa'a li'a tamats' ti'i'ma lil'ejma’ to lil'ejma’
lan xanuc' nomana' fa'a itsiya litine. 3> Lema'a y li'a famats' tipaico'mola’. Laitaiqui'
aimipaiya, tipanehuo.

36 'Nij naitsi ts'ixina' litine ni al 'hora cacuaicoconanni li'a tamats'. Jouc'a lapaluc'
quema'a aiquilsina'. Jouc'a iya' i'Hua LanDios, aicaixina'. Ma le'a cai'Ailli', ilque tinca
ixina'.

37 'Ma to li'ipa luyaipa quitine mipa'a Noé fa'a li'a tamats', tolta'a lo'iya litine
cacuaicohuananni li'a tamats'. 38 Milanc'e Noé al arca, lan xanuc' tuyalaicoyi litpepajnya

ma to mi'eyi. Titetsoyi, tixnayi, temalliyi, ticuyi lilnaxque' temaltite. Litine Noé
litsufai'ma al barco tolta'a ti'eyi. 39 Itne aiquilsina' lo'iyacola’, ticui'ma. Ma' icui'ma
taxpaiqui' cacui. Lacui ileco'mola’, ima'a'mola’.

'Ite li'ipa ti'onlcospa to lo'iya cacuaiconanni iya'. Lan xanuc' aimi'iya quilsina'
lo'iyacola'. 40 Oquexi' lan xanuc' timajm'me limuc'o'. Anuli tilecom'me, tocuena
tipanehuo. 41 Oquexi' lacal'no' tutsi'me anuli. Anuli tilecom'me, tocuena tipanehuo.

42’Tmanc' tot'huaicote, totpo'note cuenna. Aicotsina' te quitine ticuaihuo totPoujna.
43 Lipoujna cajut't ja'ni ixina' tej hora ticuaihuo cal namas, ilque tapoujna aimixmaiya,
tipo'no'ma cuenna, ticuanajco'ma lejut't, cal namas aimi'iya mitsufaiya. 44 Imanc'
tolpo'note cuenna. Ticuaitsi al 'hora aimot'huaicoyi, totnesyi: “Aimicuaiya”, matpe al
'hora cacuaihuo. Iya' itque cal Xans Liximpa cal profeta pu'hua lema'a.

45 Lapoujna ti'huata' aculi', tepi'i'ma quipenic' limozo. ;Te co'eya ilque cal mozo?
Ja'ni cal c'a mozo, ja'ni tipa'a lipicuejma’, tenant'ti'ma lipenic', ite lipo'no'ipa tipoujna.
Ti'e'mola' cuenna locuenaye lam moz4 nomana' jilpe lajut't. Ti'huajcota' al 'hora,
tites'mi'mola’. 46 Ticuainatsi tipoujna, tixim'ma timozo ti'ay to licuxe'epa. Itque
cal mozo loyaicoya al c'a. 47 Camilhuo' al linca: Lipoujna tepi'i'ma xonca al cueca'
lanic'. Tepi'i'ma quimane ticuxeta' jahuay ti'huexi. 48 Ja'ni ixcay xans, cal mozo
timi'moxi: “Laipoujna ticoli, aimicuaiya”. 4° Tipango'ma tifule'ma, tuntaf'mola' lif'as
moz64. Titetsoyi, tixnayi anuli lif'as quisnaye. ;Te co'iya ilque cal mozo? 50 Anuli
litine, jitpe litine aimi'huaijma tipoujna, jite al 'hora aimixhuelma, ticuainahuo tipoujna.
51 Tetetsuf'ma, tecajm'mita pe lomana' linfel'miyale, jitpe tijolijta, ti'itc'ta lit'ay.

25

1 ’Licuaitsi litine ticuaihuo cal Cuecaj Rey Nopa'a lema'a, tepenuftsola' lixanuc',
ilne naihuejcop4, ti'i'ma to li'ipa litine lipalunca imbama' lahuats'la. Ile litine titale-
cufta, tecanna tamaneya, ticuai'ecu jilpiya lo'iyoya lijuic lamaneyoya. Anuli anuli
ittaic' litpepalc'o'. 2 Amajxi lahuats'la ts'itpicuejma’, locuenaye amajxi lahuats'la
ailopa'a quilpicuejma'. 3 Lamac'ta lahuats'la, litai'me litpepalc'o' aiquiltaic' quileceite
timanumf'eta litpepalc'o’. 4 Lahuats'la ts'itpicuejma’ itai'me litpepalc'o' jouc'a ittaic'
lileceite. 5 Ticoli tamaneya, aiquicuaiyunni. Jahuay lahuats'la icuinni quilehui, ix-
mai'me.

¢ "Nolojmay quipuqui' icuej'me tija'anni, ticuayi: “Icuaico'ma fa'a lamaneya.
Tunlouyunca, altalecufta.” 7 Jahuay lahuats'la imaf'i'me. Etuf'me litpepalc'o’, inai'i'me.
8 Lamac'ta lahuats'la ipalaic'om'mola’ ts'itpicuejma’, timinnila": “iTolsinte! Iina'a
latpepalc'o' joupa tipica. Alc'i'itsonga' tutani calaceite.” 9 Lahuats'la ts'itpicuejma’
italai'e'me, timinnila': “A'i. Aimi'iya. Ja'ni alc'i'itsolhuo' illanc' lahue'e'monga'.
Tontete petsi locuquimpa, tol'natsa colaceite.” 10 Miyeyi ti'nata quileceite, icuaiyunni
tamaneya. Lahuats'la ts'itpicuejma’' iyejmale'me tamaneya. Itsuflai'me jouc'a lamaney-
oya. Ix'mifcom'me al puerta. ! Icuaitsa locuenaye lahuats'la. Ija'a'me, timiyi:
“Matpoujna, matpoujna, laxi'e'etsonga' lopuerta”. 12Lamaneya timila": “Iya' camilhuo'
al tinca: Aicainimetsaicolhuo'.”

13Jesus timila' ts'ilihuequi:

—Imanc' ti'hua totpo'note cuenna. Aicotsina' ni litine ni al 'hora cacuaiconanni.

14 ’Lo'iya ti'onlcospa to li'ipa ti'hualecotsi aculi' anuli cal xans. Ai'a ti'hua'ma
ijjoc'i'mola' limozé ticuaiyunca. Epi'i'mola' quit'huexi, ilne tixinte lo'e'eyacu. 1> Anuli
epi'i'ma amaquej tomi, focuena epi'i'ma oquej tomi, tocuena epi'i'ma ma le'a anuli, ma
to mipa'a litpicuejma'. Lijou'ma ipanni, i'hua'ma aculi'.

16’Cal mozo tepenufpa amaquej tom{ ixhuico'ma al tomi, ulij'ma i'nif'caitsi amaquej
tomi, 17 Cal mozo tepenufpa oquej tomi jouc'a i'nif'caitsi oquej tomi. 18 Cal mozo
tepenufpa anuli al tomf itai'ma, i'hua'ma, ipu'ma tamats', emu'ma ite al tomf lepi'ipa
lipoujna.

19°Axpe' quitine icothuo'ma titpoujna lam moz4. Lijou'ma icuainanni. Icuis'e'mola’,
timila": “;Te conl'ecopa al tomi lainepi'ipolhuo'?” 20 Cal mozo tepenufpa amaquej
tomf itaic' imbamaj tomi. Timi lpoujna: “Maipoujna, alapi'ipa amaque' al tomi.
iToxinla'l Nulijpa amaque', i'ipa imbama'.” 21 Lipoujna timi: “Ac'a lo'epa. Ima' unc'a
mozo. Latentcocopa ima' lo'ejma'. Tama ahuata lainepi'ipo', ac'a oxhuicopa. Itsiya
capi'i'mo' comane tocuxeta' xonca axpe'. Iya' tixoqui neta juaiconapa. To'huanni. Jifa'a
almajm'me anuli. Tixoj'ma calata.”

22’[cuaitsi cal mozo tepenufpa oquej tomi. Timi tipoujna: “Maipoujna, alapi'ipa oquej
tomi. {Toxinla'l Nulijpa oque', i'ipa amalpu'.” 23 Lipoujna timi: “Ac'a lo'epa. Ima' unc'a
mozo. Latenlcocopa ima' lo'ejma'. Tama ahuata lainepi'ipo’, ac'a oxhuicopa. Itsiya
capi'i'mo' comane tocuxeta' xonca axpe'. Iya' tixoqui neta juaiconapa. To'huanni. Jifa'a
almajm'me anuli. Tixoj'ma calata.”

24’Lijoujma icuaitsi cal xans lepenufpa anuli al tomi. Timi lipoujna: “Maipoujna,
ima' aiximhuo' te ts'i'ic' lopicuejma’. Aiximhuo' ima' untd xans. Aimoxina' cuanuc'.
Ima' aimofaya, tijouta' tapenuf'ma jahuay taipa'ampa. Aimaca'neya cal trigo, tijouta'
jahuay lafot'teya tapenuf'ma. 2> Lai'nujuaitsi tolta'alo'ejma’, iya' alspaicunni, ai'hua'ma
nemutsi famats' al tomi, ile lalapi'ipa. jToxinla'l Iita'a ja'a lotomi. Tapenufnata'.”
26 Lapoujna timi limozo: “Ima' mixcay mozo. Mahui. ;Te alinca oxina' aicafaya,
tijoula' capenuf'ma jahuay taipa'ampa? ;Te oxina' aicaca'neya cal trigo, tijoula' jahuay
lafot'teya capenuf'ma? 27 Ne', ne'. ;Te comemucopa laitomi{? Najmay mecantsi al
banco. Tolta'a capainanni, capenufna'ma jouc'a lulijpa laitomi. 28 ;Texic'enale al tomi!
Tepi'inate itque ts'i"hueca imbama' al tomi. 29 Pe ts'i'hueca ite lulijpa, xonca tepi'im'me.
Itque ti'huej'ma xonca. Pe aiqui'hueca, aiculiqui, texic'em'me ite lepi'impa. 3%Iica'a cal
mozo pe aiqui'aic' canic', tolacanguf'me pe lopa'a al mulf. Jitpe tijolijta, ti'ilc'ta lit'ay.”

31 °Tya' itque cal Xans Liximpa cal profeta, cacuaiconanni atsim'ma at'onlcota to
LanDios. Jahuay lainepaluc' alejmalecu. Cacutshuai'ma laicuecaj asiento, iya' ninCuecaj
Juez. 32]ilpiya tefot'tena'mottsi lan xanuc' quiyouyomma ni petsi li'a tamats', jahuay lan
nacién. Ma to tapoujna mot't tenaquila' lipinneja, ilne ihuantseyottsi lam mot't jouc'a
lan chivo, ma totta'a iya' canaj'mola’ lan xanuc'. 33 Al c'a camane capo'no'mola' lam
mot'l. Loxa camane capo'no'mola’ lan chivo.

34 Tijoula' iya' ninRey capalaic'o'mola’ ilniya nomana' al c'a camane, cami'mola":
“Imanc', cai'Ailli' joupa ipaxnepolhuo'. Tunlouyunca. Tolapenufle lapi'iyacolhuo'
LanDios. Tepi'i'molhuo' lotmane totcuxete. Lilanc'epa li'a tamats' totta'a joupa
ixpic'epa LanDios. Itsiya tepi'i'molhuo'. 35 Luyaipa quitine attoc'ipa, itsiya lo'iyacolhuo'
al c'a. Iya' ma cunle'e, imanc' altes'mipa. Iya' micui caija', imanc' aluhui'ipa caija',
aixnapa. Iya' nipayomma aculi', laicuaita lotpitya' imanc' lapi'ipa cainejut't. 3¢1Iya' ma
lahue'e' caipijahua’, imanc' alummi'ipa caipijahua', aipo'nopa. Iya' lalaxtafpa, imanc'
al'epa cuenna. Iya' ma capa'a lacarza, imanc' alahuejnhuo'ma.”

37 Tine lan xanuc' naihuejcopa locuxepa LanDios almi'ma: “Malpoujna, ;te quitine
latsimpoltsiima' tonle'e, altes'mipo'? ; Te quitine latsimpoltsi ima' ticui coja', luhui'ipo’,
oxnapa coja'? 38 ;Te quitine lalsimpoltsi ima' mipayomma aculi', locuaita lalpitya'
lapi'ipo' comejut't? ;Te quitine lalsimpoltsi ima' ailopa'a copijahua', lummi'ipo’
copijahua' opo'nopa? 39 ;Te quitine lalsimpoltsi ima' textafthuo' o topa'a lacarza
lahuejnhuo'mo'?” 40 Iya' ninRey catalai'e'e'mola’, cami'mola': “Iya' camilhuo' al tinca:
Imanc' lottoc'ipola' ilna'a laipimaye, tama anuli xonca aca'hua itlque tottoc'ipa, tinca
altoc'iponga' iya'.”

41'Tijoula' iya' capalaic'o'mola’ ilne nomana' loxa camane, cami'mola": “Imanc' joupa
ecanipolhuo'. Tontolijle pe laifpa'a. Tontete petsi tunga aimipica. Ti'hua tunaqui.
Itque tunga LanDios ipo'nopa titel'mitsola' tonta'a Satandas jouc'a lepaluc'. 42 Imanc'
aicaltoc'i, itsiya ixcay lo'iyacolhuo'. lya' ma cunle'e, imanc' aicaltes'mi. Iya' micui
caija', imanc' aicaluhui'i. 43Iya' nipayomma aculi', laicuaita lotpilya' aicalapi'i cainejut't.

Lahue'e' caipijahua’, imanc' aicalummi'i. Iya' ma laxtafpa, ma capa'a lacarza, imanc'
aicalahuenge.”

44’Ilne lan xanuc' titalai'e'me, almi'ma: “Matpoujna, ;te quitine lalsimpoltsi ima'
tonle'e, o ticui coja'? ;Te quitine lalsimpoltsi ima' o'huayomma aculi', ocuaita
latpitya', o ailopa'a copijahua', o textathuo', o topa'a lacarza, y aicattoc'ihuo'?” 45Iya'
catalai'e'e'mola’, cami'mola"; “Iya' camilhuo' al tinca: Imanc' olatets'ipola' ilna'a
laipimaye, aicoltoc'ila', totta'a latets'iponga' iya'. Tama xonca aca'hua itque tolatets'ipa,
ma latets'iponga' iya'.” 46 Iiniya tiyena'me petsi latelcoya aimijouya. Lan xanuc'
naihuejcopd locuxepa LanDios, ituca' loyalaicoyacu itniya. Jilne titsuflai'me petsi
litpitine aimijouya.

26

1Jesus lijoupa limipola' ts'ilihuequi ilniya tataiqui, ipalaic'ocona'mola’, timila':

2 —Joupa olsina' tehue'e' oquej quitine ti'i'ma al juic Pascua. Iya' ilque cal Xans
Liximpa cal profeta pu'hua lema'a. Atcu'ma, lapalts'inginna lancruz.

3 Lixanuc' cal cuecaj ca'ailli' jouc'a lan tsilaj xanuc' noxpijpa lataiqui' efot'te'mottsi
lejut't cal cuecaj ca'ailli' cuftine Caifas. 4 Jilpe ixpic'e'me lataiqui' tifel'mi'me Jesus,
ti'notte, tima'ante. > Ticuayi:

—Mi'i juic aimal'notyacu, tixtulecu lan xanuc', titsolhuicu.

6 Jesus tipa'a litya' Betania, lejut't Simdn, itque tixalconapa lehui lepra. 7 Jitpe anuli
taca'no' icuaitsi pe lopa'a Jesus. Itaic' lipulu ilajncopa apic cuftine alabastro. Ite lipulu
tinango laceite tujuej c'a, acueca' lipitali. Micutsuya Jesus titesma taca'no' itoc'huai'ma,
ic'ef'i'i'ma lijuac ile laceite.

8 Lixim'me tolta'a lo'epa taca'no', ts'ilihuequi Jesus ixtulenca. Ticuayi:

—;Te quecani'ecopa laceite? Acueca' lipitali. 9 Cota' icule'ma. Jile al tomf lolijya
tepi'im'mola' lan xanuc' pe aiquit'hueca.

10Jests ixina' lonespa. Timila'":

—;Te colsuel'micopa laca'no'? Ac'a ilta'a li'epa. Latenlma. ! Jahuay litiné ma
fa'a timana' lan xanuc' pe aiquit'hueca. Iya' aicapajnconaya. Aimalmajnconayacu
anuli. 12 Lalc'if'ipa itta'a laceite lojuepa ac'a, joupa enantpa ite lal'e'enya ai'a laminna.
131ya' camilhuo' al tinca: Aimimenc'ecoyacu li'epa ilca'a faca'no'. Ni petsi li'a famats'
loya'anyacu Lataiqui' loya'apa ite al c'a lixpic'epa LanDios, tuya'am'me jouc'a ite li'epa
ilca'a faca'no'. Lan xanuc' ti'nujuaisnata.

14 Anuli ilniya limbamaj coquexi' ts'ilihuequi Jesus, ilque cuftine Judas Iscariote,
i'hua'ma, icuaitsi pe lomana' lixanuc' cal cuecaj ca'ailli'. 1> Timila'":

—; Tojua lapi'i'ma ja'ni cacu'ma Jestis? Imanc' tol'notta.

Itniya inefo'me ti'najtse'e'me anuxans quimbamaj tomf aplata. 1 Matpe 'hora Judas
ipango'ma ehue'me te co'eya micuya Jesus.

17 Joupa icuai'ma litine titem'me ta'i aiquilajncojma levadura. (Tolta'a mi'i al juic
Pascua.) Ts'ilihuequi icuaitsa pe lopa'a Jesus, icuis'e'me, timiyi:

—;Petsi caltanc'eyoyacu calsmocoyoyacu al juic Pascua? ;Te cofcuapa?

18 Timila":

—Tontete litya' Jerusalén, lejut't anuli cal xans, tolmitsa: “Latpomxi timihuo': Joupa
icuaico'ma laiftetcoya. Lomejut't atsmocoyo'me al juic Pascua, iya' jouc'a ts'alihuequi.”

19 Ts'ilihuequi i'ehuo'me to licuxe'e'mola’ Jests. Ilanc'ehuo'me calxmocojma al juic
Pascua. 20 Joupa ummuhuita, Jesds tixmocoyi jouc'a limbamaj coquexi' ts'ilihuequi.
21 Mitetsoyi, Jesus timila':

—Iya' camilhuo' al tinca: Anuli imanc' atcu'ma.

22 Tiniya ixhuelconca juaiconapa, ihuotsonca. Anuli anuli timiyi:

—Maipoujna, ;te iya'? Iya' a'i.

23 Jesus italai'e'e'mola’, timila':

—Ma maltetsoyi nalacajm'miyacu lalmane al pime anuli, ilque talcuya. 24Iya' itque
cal Xans Liximpa cal profeta pu'hua lema'a. Tama ca'hua'ma laipene ma to loya'apa al
Paxi Linitingiya, ilque cal xans talcuya, a'ijc'a loyaicoya. Juaiconapa acueca' titetco'ma
itque, ticuaj'moxi, ticua'ma: “Cota' aicaipajntsi iya'.

25 Judas, itque tocuya Jesus timi:

—Momxi, jte iya'?

Jesus italai'e'e'ma, timi:

—Al tinca lofcuapa.

26 Mitetsoyi Jesus epef'ma la'i, ix'najtsi'i'ma LanDios, ixquetsuf'ma, epi'i'mola'
ts'ilihuequi, timila'":

—Tolapenufle. Toltete. Iita'a aicuerpo.

27 Uhuaf'ma al vaso, ix'najtsi'icona'ma, uhui'i'mola’' ts'ilihuequi, timila':

—Tolsnate jahuay imanc'. 28 Iita'a aijuats' tilinc'i'ma al ts'e cataiqui' LanDios
lopo'no'ipola’ lixanuc'. Caxcuajai'ma laijuats' totta'a cuntu'e'mola’ axpela' lan xanuc',
titonc'e'em'mola’ litjunac'. 29Iya' camilhuo', jifa'a li'a famats' aicaxnaconaya al vino.
Litine tixinte cai'Ailli' LanDios ticuxe, ite litine caxnaconna. Itiya al ts'e vino atsnata

anuli.
30 Unac'li'me anuli al salmo, ipalunca. Iye'me tijuala Olivo. 31 Jesus timila' ts'ilihuequi:

—Ilta'a lipuqui' imanc' tonlanaj'mottsi. Atpo'no'ma caituca'. Ti'i'ma to muya'e' al
Paxi Linilingiya, ticua: “Caxcai'e'ma lilpoujna lam mot'l, ilque tima'ma. Lam mot't
tica'ne'moltsi.” 32Camaf'ina'ma. Tijoula'ti'ita' totta'a ca'hua'ma al distrito Galilea. Jitpe
ca'huaicotolhuo'.

33 Pedro timi Jesus:

—Tama tixtuc'otso' jahuay laipimaye, tenajtsoltsi, iya' a'i. Iya' ma quihuej'mo’.

34Jesus italai'e'e'ma, timi:

—Ilya' camihuo' al tinca: Iita'alipuqui', ai'a tija'a'ma tangiti, ima' tones'ma afanemma:
“Aicainimetsaijma Jesus”.

35 Pedro timi:

—Tama alma'atsonga' anuli, aicanesya: “Aicainimetsaijma Jesus”.

Ma' anuli licua'me jahuay locuenaye ts'ilihuequi Jesus.

36Jesus jouc'a ts'ilihuequi icuaitsa jitpe cuftine Getsemand. Jesus timila':

—Imanc' totcutsotaite jifa'a. Iya' ai'huapa tu'hua, capalaic'ota cai'Ailli'.

371leco'mola’ Pedro jouc'a loquexi' linaxque' Zebedeo. Ipango'ma ihuotso'ma. Tixina
ipime jite lo'iya. 38 Timila":

—Juaiconapa cahuosma, tocomma atma'a'ma lixhuejma'. Tolmanenca fa'a. Jilpe
capalaic'ota EanDios. Imanc' attoc'i'ma. Ma fa'a totpalaic'o'me LanDios jouc'a. Aimots-
mai'me.

39 Uyai'ma nihuata, ixpats'huai'ma tamats', tixa'hue LanDios, timi:

—Mai'Ailli", ja'ni nipajnya ti'i'ma lilonc'e'eta’ ilta'a laiftelcopa. Ja'ni aimi'iya, ne',
ti'ita' lofxpic'epa, a'i to iya' lalatentcocopa.

40painanni, icuai'ma pe lomana' ts'ilihuequi. Ixim'mola' tixmaiyi. Timi Pedro:

—;Te ailopa'a colpujfxi? ;Ni' anulij hora aimi'iya motmaf'iyacu? ;Te aimi'iya
maltoc'iya? 4! Tolmaf'ite. Aimolsmai'me. Tolsahue'ele LanDios titoc'itsolhuo',
aimehuaiyim'molhuo'. Imanc' tolcuayi: “Alsnet't'me”. A'i, lolcuerpo aimitoc'ilhuo'.
Aimi'iya mijucoya.

421'huacona'ma, ixa'huecona'ma tanDios, timi:

—Mai'Ailli', ja'ni aimi'iya malitonc'e'eya laiftelcopa, ja'ni joupa oxpic'epa catetco'ma,
ma tolta'a ti'ita'. Ne', tixhuaitsi laiftetcopa.

43 Jpaiconamma pe lomana' ts'ilihuequi. Ixingona'mola' tixmaiconayi. Tixinyi
timufquemma lit'u'. Ticui quilehui. 44Ipo'nocona'mola’ quittuca'. Joupai'ipa afanemma
mipalaic'o LanDios. Ma' anuli tixa'hue. 4° Icuaiconanni pe lomana' ts'ilihuequi. Timila'":

—Te ti'hua totsmaiyi? ;Te ti'hua tulunxajyi? jTolsinte! Joupa icuai'ma lai'hora. Iya'
itque cal Xans Liximpa cal profeta pu'hua lema'a, joupa atlcumpa. Icuaita quitmane lan

xanuc' pe aimihuejcoyi LanDios. 46 jTotsolincal jLenapa! Totsinte jilcu'hua icuaico'ma
tatcuya.

47 Mipalay Jesus icuaitsi Judas, itque anuli itniya limbamaj coquexi' ts'ilihuequi Jesus.
Ilecola' axpela' lan xanuc', ittaic' lit'espada, lit'ec. Ummempola' lixanuc' cal cuecaj
ca'ailli' jouc'a lan tsilaj xanuc' noxpijpd lataiqui'. 48 Itque nocuya Jesus joupa imipola'
itne lan xanuc" “Iya' camuc'itolhuo' naitsi Jests. Itque laiftuc'oya matque Jesus.
iTol'noHe!” 4° Aiquicot'ma. Judas icuaitsi pe lopa'a Jesus, inom'ma, timi:

—iMomxi!

Ituc'o'ma.

50Jesus timi:

—Maipima, ite lof'eya, jto'eta'!

Lan xanuc' icuaitsa, i'not'me Jestus. 5! Anuli litejmale Jests ipa'a'ma li'espada,
ixcai'e'ma timozo cal cuecaj ca'ailli', etec'e'e'ma lix'mas. 52 Jesus timi:

—Tamuf'minta' lo'espada licubierta. Jahuay noma'ahualecopd a'espada, ilne
tima'acom'mola’ jouc'a a'espada. 53 Iya' nipajnya cajoc'i'ma cai'Ailli', itque aimicotya,
tumme'mola' lepaluc' quema'a, ticuaicu pe laifpa'a. Juaiconapa axpela' tumme'mola’,
tixhuaispola' to imbamaj coquexi' lincuxepa jouc'a lanxpela' lilepaluc', o xonca.
Luniu'ena'ma. ;Te aicolsina' tolta'a? 541lya' aicajoc'iya cai'Ailli'. Ja'ni cajoc'ila’, jte
co'iya menantya al Paxi Linilingiya loya'apa? Ile lataiqui' tuya'e' tolta'a lat'iya.

55 Jesus ipalaic'o'mola' lanxpela' xanuc' licuaiyunca ti'notte. Timila":

—;Te cotcuaiyoco'me fa'a oftaic' lot'espada, lot'ec al'notta'? ;Te tolcuayi iya'
ninma'ahuale, nin-namas? Itine itine cacutsay pe lopa'a al cuecaj xoute', camuc'ila' lan
xanuc', a'i cal'noli. 56 Ne'. TenanHta' littaiqui' luya'apa lam profeta. Itniya joupa uya'apa
lat'iya tolta'a.

Lixanuc' Jesus inulai'me, ipo'no'me Jesus quituca'.

57 Lan xanuc' li'not'me Jesus ileco'me pe lopa'a cal cuecaj ca'ailli' cuftine Caifés. Jitpe
joupa efot'teyottsi lomxiye nomuc'iyalepd locuxepa LanDios, jouc'a lan tsilaj xanuc'
noxpijpd lataiqui'. 58 Pedro ihuej'ma aculi'. Licuaitsi lejut't cal cuecaj ca'ailli' itsufai'ma
lipuna quejut'l, icutsingai'mola' lepaluc' al cuecaj xoute'. Ti'huaico'ma lo'iya.

59 Lixanuc' cal cuecaj ca'ailli' jouc'a lan tsilaj xanuc' noxpijpa lataiqui' itpic'a tix-
pic'ente tima'ante Jesds. Tehuennila' nofeltaiquepa ticufle, tinesle: “Tolta'a, tolta'a
lo'epa”. 0 Axpela' linfel'miyale icuf'me Jests. Iiniya aiqui'ic' quilecani'e. Icuaitsa
oquexi' linfel'miyale. 61 Iiniya icuf'me Jesus, ines'me:

—Tlca'a cal xans icuapa: “Iya' catet'ma lejut't LanDios. Ti'ita' afane' quitine, iya' joupa
ailanc'enapa.”

62 Ecax'ma cal cuecaj ca'ailli', timi Jesus:

—Iine lan xanuc' ticufhuo'. ; Te aimotalai'eyacola'?

63 Jesus i-ch'ixco'ma. Cal cuecaj ca'ailli' timi:

—LanDios Limaf'i' joupa lapi'ipa laimane cacuxe'e'mo’, lu'itsonga'. Almita' ;jte ima'
unCristo i'Hua LanDios?

64Jesus timi:

—Al tinca lofcuapa. lya' camilhuo' jahuay imanc', ticuaihuo litine imanc' alsim'ma
ma cacutsu al c'a camane cal Cuecaj CanDios. Iya' itque cal Xans Liximpa cal profeta
pu'hua lema'a. Imanc' alsim'ma quimuhuo lema'a, cacuaiyoconno tamats' nolojmay
cummahuay lema'a.

65 Licuej'ma jiliya licuapa Jesus, cal cuecaj ca'ailli' its'al'ma lipijahua'. Totta'a imujpa
lipoyac'. Aiquetenitcoco'ma licuapa Jesus. Ipalaic'o'mola' lixanuc', ilne nomana' jitpe,
timila':

—Ilque cal xans tetets'i LanDios. Ixcay linespa. ;Te calahuecoyacola' ocuenaye xanuc'
ticufle? Joupa olcuejpd imanc' linespa, etets'ipa LanDios. ¢ Imanc', ;te cotcuapa?

Ine italai'e'e'me timiyi:

—Tipa'a lijunac'. {Tima'ante!

67 Ipango'me itsutco'me li'a, untaf'me, ete'me. 8 Timiyi:
—Ima' unCristo, tocua'ata' naitsi luntafpo'. Ima' lu'itsonga'.

69 Pedro ticutsu tuna. lfoc'huai'ma anuli tahuats', timi:
—Ima' jouc'a untejmale Jesus tas Galilea.

70 Pedro icuanaj'ma, timi:

—Aicaicueca lofnespa.

Lan xanuc' nomana' jitpiya icuej'me locuapa.

71 Pedro enaj'moxi, i'hua'ma jitpiya lotsufaicompa lane. Jilpe ocuena tahuats'
ixim'ma. Itque ipalaic'o'mola' lan xanuc' nacaxotanna, timila':

—Itque cal xans iyejmalepa Jesus tas Nazaret.

72 Pedro inescona'ma, icuanajcona'ma. I'e'ma jurar, timi:

—Aicainimetsaijma itque cal xans.

73 Uyai'ma nihuata. Itne nacaxotanna itoc'huai'me matpe lacaxu Pedro. Timiyi:

—Ma' alinca ima' ontejmale Jests. Ma to mipalaiyi lun Galilea, jouc'a ima' topalay.
Ima' mas Galilea.

74 Pedro i'econa'ma jurar, timila':

—Ilya' camilhuo' al tinca. Ja'ni a'i, alma'ala' LanDios. Aicainimetsaijma ilque cal xans.

Aiquicol'ma. Ija'a'ma langiti. 75 Pedro i'nujuaitsi ile lu'i'ma Jesus, limi'ma: “Ai'a
tija'a'ma tangiti, ima' tones'ma afanemma: Aicainimetsaijma Jesus.” Ipanni, ijojpa talay
tunxajma’.

27

1 Li'ipa quitine, lixanuc' cal cuecaj ca'ailli' jouc'a lan tsilaj xanuc' noxpijpa lataiqui'
efot'tecona'mottsi. Ixpic'e'me tima'ante Jesus. 2Ifi'e'me Jesus, ileco'me jitpiya pe lopa'a
cal gobernador romano cuftine Pilato.

3Licupa Jesus, cuftine Judas, lixim'me tima'anna Jesus, ixhuej'menni li'epa. Itai'ma al
nuxans quimbama' tomij plata, icuaitsi pe lomana' lixanuc' cal cuecaj ca'ailli' jouc'a lan
tsilaj xanuc'. Icufintsola' littomi. 4 Timila'":

—Aiximpa ixcay lai'epa. Aicupa ilque cal xans tima'ante. Ailopa'a quijunac'.

Ine italai'e'e'me, timiyi:

—Illanc', ;te cal'eyacu? Ima' cotuca' o'epa. jToxinta' ima'l

5Judas eca'nipa al tomf al cuecaj xoute'. Ipanni, i'hua'ma ijujnyoxi. ¢ Lixanuc' cal
cuecaj ca'ailli' epef'napa littomi. Timiyoltsi:

—;Te cal'e'eyacu ilta'a al tomi? Iita'a al'najtse'ecopd Judas ticula' Jests tima'ante.
Aimi'iya mal'huantsiyacu al tomf{ 1i'huexi al cuecaj xoute'.

71'e'motltsi anuli litpicuejma’'. Timiyottsi:

—TIlta'a al tom{ al'naco'me temats' tintalhuatpa capixu. Jitpe lamutola' lan xanuc'
noyouyomma ocuenaye nacién.

8 Jitpe tamats' ecui'impa ocuena quipuftine, ecui'ipd: Amats' cajuats'. Itsiya litine
totta'a tecui'inni. ° Tolta'a enantpa licuapa cal profeta Jeremias luya'apa: “Epef'na'me
al nuxans quimbama' tomij plata. Jilpiya pe lomana' lan xanuc' Israel iliya al tom{
ti'ommaita lo'nacompa anuli cal xans. 10 Lijou'ma male al tom{ i'nacopa lemats'
lintalhuatpa capixu. Tole latcuxe'epa tatPoujna LanDios.”

1 Jesus tecaxu pe lopa'a Pilato, cal gobernador romano. Itque icuis'e'ma, timi:

—;Te ima' unrey? ;Te ima' tocuxe'mola' lan xanuc' judio?

Jesus italai'enni, timi:

—Al tinca lofcuapa.

12 Lixanuc' cal cuecaj ca'ailli' jouc'a lan tsilaj xanuc' noxpijpd lataiqui' icuf'me Jesus.
Itquiya aiquipalaic', aiquitalai'e. 13 Pilato icuis'e'ma, timi:

—;Te aimocueca locuapa ilniya? Juaiconapa ticuthuo'.

14 Jests aiquitalai'e. Ailopa'a quitaiqui'. Pilato ixhuetco'ma. Icuapa lipicuejma':
“Ifca'a Jesus, ;te qui'icopa aimitalai'e?”

15 Ajuic ajuic Pascua cal gobernador romano tux'masqui anuli titats'iya, to mix-
ahue'eyi lan xanuc'. ¢ Ife litine tipa'a anuli cal xans litats'iya cuftine Barrabas. Ilque
jahuay imetsaiconni.

17 Lijoupa lefotunni, Pilato icuis'e'mola’, timila':

—;Naitsi caifnux'masya? ;Naitsi ts'olpic'a? ;Olpic'a Barrabds? O ;olpic'aJesus, itque
facui'impa cal Cristo? ;Te colcuapa?

18 Tolta'a licuapa Pilato, timetsaicola' itniya lan xanuc' litpicuejma', ilne nicuai'eta
Jesus. Ixina' ma ti'eyi laic'.

19 Micutsu Pilato ti'ay lipenic' to cal juez, lipeno umme'ma cataiqui', ticua: “Ima
topo'noxoxi cuenna. Ilque cal xans ailopa'a quijunac', aimo'e'e'ma ni tintsi. Lipuqui'
aipaiyocopa ilquiya. Alspaijpa juaiconapa.”

20 Lixanuc' cal cuecaj ca'ailli' jouc'a lan tsilaj xanuc', joupa ixc'ai'impola' lan xanuc',
imimpola":

—Totsahue'ela' Pilato, tolmite: “Tox'masla' Barrabads, tocuxeta' tima'ante Jesus”.

21 pPilato icuis'e'mola’, timila':

—IIna'a loquexi' litats'ila’, ;jnaitsi caifnux'masya? ;Nai ts'olpic'a?

Italai'enca, timiyi:

—iBarrabds!

22 Pilato icuis'econa'mola’, timila":

—Te caif'e'eya Jesus, ilque tacui'impa cal Cristo?

Jahuay italai'enca, timiyi:

—iTapalts'ijnla’ lancruz!

23 Pilato icuis'econa'mola’, timila":

—;Te qui'epa? ;Te caifnepalts'ijncoya lancruz?

Lan xanuc' xonca ujfxi ija'a'me, timiyi:

—iTapalts'ijnla’ lancruz!

24 Pilato ixina' aimulijya. Ixim'mola' ixtulenca, epat't-tola' litpicuejma'. Icuxe'ma
ti'hua'anca quija' tulouco'ma, tixinte lan xanuc' ite lo'eya. Timila":

—Ja'ni imanc' tolspic'eyi tima'ante ilca'a cal lijca xans, iya' aicataiyinge lajunac'.
Imanc' tinca tottaiyijm'me lotjunac'.

25 Jahuay italai'enca, timiyi:

—Ne'. Altaile laljunac' illanc' jouc'a lalnaxque'. jTima'ante!

26 Pilato ux'masna'ma Barrabds, ma to lixahue'e'me lan xanuc'. Icuxe'ma tipate Jesus.
Lijou'ma icu'ma Jesus tileco'me lan soldado, tepalts'ijnta lancruz.

27 Tiniya lisoldado cal gobernador ileco'me Jesus, itsufai'e'me lejut't Pilato. Jilpiya
efot'te'mottsi jahuay lilf'as soldado. 28 Ipa'e'me lipijahua', ipo'no'i'me anuli litoqui
lijahua' unxali, to lopo'nopa lan rey. 2° Ipuf'me anuli al corona quitac, ic'ommof'i'i'me
ljuac. Al c'a camane i'nol'i'i"'me anuli al jaxa. Exc'onlingai'me, ixoco'me, timiyi:

—Alnonghuo', ima' unrey. Ima' tocuxe'mola' lan xanuc' judio.

30 Itsulco'me. Exic'e'ena'me al jaxa, ipango'me untaf'e'eco'me al jaxa tjuac.
31 Lijoupa lixocopa, ipa'ana'me lijahua', ipo'no'icona'me ma lipijahua'. Ileco'me petsi
lapalts'ijnyoyacu lancruz.

32 Lipalunca, licuaitsa lane, italecuf'me anuli cal xans cuftine aSimén. Itque cal xans
a'i quipiltya' jitpe Jerusalén. Lipilya' lipuftine Cirene. Ilque icuxe'e'me titaita' lencruz
Jesus.

33 Tcuaitsa petsi cuftine Gdlgota, ilta'a lataiqui' lohualquemma: Pe lopa'a tecoye.
34 Jilpiya icufim'me Jests al vino uhuantsi acuaj c'ec. Tixnala' ite al vino aijtine
mixingufcoya tumla. Jests ixnac'opa, lijoupa aiquixnaic'. 3> Epalts'ingim'me lencruz.

Itniya lan soldado no'epaj cuenna Jesus if'ilco'me, ixim'me naitsi nolijya lipijahua’'.
36 Jcutsotai'me, i'e'me cuenna.

37 Al toncay lijuac Jests epalts'ingimpa lacaxma, jiliya iniliya licufcopa. Tuya'e":
“Ifca'a Jesus, tilrey lan xanuc' judio”.

38 Jouc'a Jesus epalts'ingila' oquexi' lan namats'. Anuli tipa'a al c'a camane, tocuena
loxa camane. 39 Lan xanuc' luyalaico'me jitpiya imiloj'me cataiqui', ife'ne'me liljuac,
40 timiyi:

—Ima' nofmetetya al cuecaj xoute', tuyaita' afane' quitine joupa olanc'enapa, jitsiya
tontu'exoxi! Ja'ni ima' i'Hua LanDios, jtaimunni lancruz!

41 Toliya ixoco'me jouc'a lixanuc' cal cuecaj ca'ailli', jouc'a lomxiye nomuc'iyalepd
locuxepa LanDios, jouc'a lan tsilaj xanuc' noxpijpa lataiqui', tinesyi:

42 —[tquiya untu'e'mola' locuenaye. Itsiya aimi'i muntu'eyoxi. Illanc' ixanuc' Israel,
jami ilque alrey, jtimunni lancruz! Tole linca lapenuf'me. 43 Ilquiya ti'huaiyinge
LanDios. Ticua: “Iya' i'Hua LanDios”. Ne'. Ja'ni LanDios timetsaicojma, tuntu'eta’.

44 oquexi' lan namats' lepalts'ingila' jouc'a, ilniya ixoco'me.

45 Al menac'o imufc'o'ma lema'a. Ni petsi jitpiya tamats' tocomma ipuqui'. Afanej
hora icotpa al muf. 4¢ Ixhuaitsi to al fanej hora, Jesus ija'a'ma ujfxi, ticua:

—Eli, Eli, ;lama sabactani?

Itiya lataiqui' luhualquemma: Ima' mainenDios, ;te calacanujcopa?

47 Lan xanuc' nacaxhuotanna jitpiya, oquexi' afantsi itniya icuej'me lines'ma Jesus,
ines'me:

—Tijoc'i' cal profeta Elfas.

48 Anuli itniya aiquicol'ma, inu'ma, itaitsi anuli al esponja, ijac'eco'ma al cuxac vino,
icants'i'ma lupa al jaxa, i'nof'e'ma, icuai'etsi lico Jesus, titsif'la'. 49 Ocuenaye ticuayi:

—iTole! Alsim'me ja'ni ticuaihuo Elfas tuntu'e'ma.

50 Jesus ija'acona'ma ujfxi. Ummena'ma ti'huanta' ti'espiritu, imana'ma. 5 Jitpe al
cuecaj xoute' al paxi lajut't lotsufaicompa etemf'icoya anuli lijahua'. Limana'ma Jesus,
ite lijahua' its'alnuf'i'ma, ijof'ico'ma al toncay, xejmay i'i'ma. Inu'ma tunanto, ixquet-
suf'i'ma lapic'. 521tna'a litpu'hua limanapola' exinni. Axpela' limapola' imaf'ina'me, ilne
ma li'huijf'epola' LanDios. 53 Itne ipalunca litpu'hua. Limaf'ina'ma Jesus ilniya itsuflaipd
Jerusalén, ite al paxi quilya'. Axpela' lan xanuc' ixinim'mola' itniya nimaf'inapa.

54Litpincuxepa lan soldado, jouc'alan soldado itne no'epd cuenna Jesus, lixingufco'me
tunanto, jouc'a jahuay li'i'ma, tixpailiquila' juaiconapa, timiyottsi:

—Ma atinca ilca'a cal xans i'Hua LanDios.

55 Jilpe timana' axpela' lacal'no'. Huata caj culi' tecaxotanna, tehuelojnyi lo'ipa. Iine
lacal'no' itoc'ipa Jesus. Ipalunca al distrito Galilea, ihuej'me Jesus, icuaitsa Jerusalén.
56 Anuli ilniya lipuftine Marfa tas Magdala, tocuena cuftine Marfa, itque it'mama’' Jacobo
y José. Jouc'a tipa'a quil'mdma’' Jacobo y Juan, itniya loquexi' quit'ailli' Zebedeo.

571f'acolaipa. Icuaitsi anuli cal xans tas Arimatea, cuftine aJosé. Ilque cal xans acueca'
qui'huexi. Thuequi Jests. 58 I'hua'ma pe lopa'a Pilato. Ixahue'etsi tepi'inte licuerpo
Jesus. Pilato icuxe'ma tepi'inate. 59 José epenuf'ma licuerpo Jesus, iju'e'ma anuli al ts'e
lijahua' ipuficoya alino. ¢ 1'hua'a'me lamu'enyacu Jesus, ite unts'eja’, ats'e. Matque José
ipuc'opa tapic, ilanc'epa tunts'eja'. Jitpiya i'nicotsi Jests. Imelfai'etsi anuli cal cuecaj
capic teti'ico'ma lico cunts'eja'. I'huana'ma. 1 ]Jilpe ticutsolanna Marfa tas Magdala y
focuena Maria, tehuelojnyi al pu'hua cunts'eja’.

62 Jilpe litine avispera. Lihuequi litine ti'i'ma itine conxajya. Ite litine conxajya
lixanuc' cal cuecaj ca'ailli' jouc'a lam fariseo iyehuo'me, ixintsa Pilato. 63 Timiyi:

—Malpoujna, al'nujuaisyi linespa itque tinfel'miyale. Mipa'a ilque ines'ma: “Tuyaita'
afane' quitine camaf'ina'ma, quipayonno pe lomana' lamizhua”. ¢4 Itsiya atsahue'ehuo'
tocuxeta' tiyele tunts'eja', ti'entsa cuenna afane' quitine. Ja'ni a'i, aga tiye'me lipuqui'
ts'ilihuequi tinantsenna, tipa'anna. Tijoula' tu'innola' lan xanuc": “Itque imaf'inapa,
ipanamma pe lomana' lamizhua”.

65 Pilato timila':

—Ne'. Tontente. Tolsinna lot'eyacu. ToHecote cotsoldado. Ti'etsa cuenna jitpiya.

66 Tye'me. Jitpe tapic topa'a lico cunts'eja’ ipa'ninc'itsa tisello cal gobernador romano.
Imanenca lan soldado i'e'me cuenna. Ticuayi:

—Aimexi'em'me.

28

1 Joupa uyaipa litine conxajya. I'ipa quitine al te'a quitine al xamano. Marfa tas
Magdala jouc'a tocuenaj Maria iye'me ixintsa tunts'eja'. 2 Licuaitsa nungay tunts'eja’
iximpa joupa inupa acuecaj cunanto.

Li'ipa tiya imunni lema'a anuli tepaluc talPoujna LanDios. Iique tapaluc quema'a
joupa icuaita pe lopa'a tunts'eja’, itonc'epa tapic teti'icompa lico cunts'eja’, icutsafcaic’'.
3 Li'a tunts'ifi to lixcuaflay. Lipijahua' ma afujca to cal nieve. 4 Lixim'me lan soldado
ixpailij'mola’, iyu'mola’, imanenca to limac'la.

5 Licuaitsa jitpe lacal'no', tapaluc quema'a ipalaic'o'mola’, timila'":

—Aimixpailij'molhuo’.  Aixina' naitsi conlahuepa.  Tolahueyi Jests, iltque
tepatts'ingimpa lancruz. ¢ Fa'a ailopa'a. Ma to luya'apa joupa imaf'inapa. Tontouyunca.
Tolsinna pe lipo'no'empa. 7 Tijoula' aimicol'molhuo' tontete pe lomana' ts'ilihuequi.
Tolmitsola": “Jests imaf'inapa. Ipayonamma pe lomana' lamizhua. I'huanapa Galilea.
Imanc' tonlete jitpiya. Tolsinnata.” Totta'a laitaiqui', joupa nu'ipolhuo'.

8 Lacal'no' aits'icol'mola’ jilpiya tunts'eja', ipailinanca. Iye'me tinulyi tu'innola'
ts'ilihuequi Jesus. Tama tixpailiquila' tixoqui quileta. ® Miyeyi lane italecuf'mola’ Jesus.
Itque inom'mola' ma to mi'ay. Lacal'no' itoc'olai'me, exc'onlingotai'me, i'not'e'e'me
li'mitsi'. 10Jesus timila":

—Aimixpailij'molhuo'. Tontete. Tolmitsola' laipimaye tiyete Galilea. Jitpiya alsin-
noltsi.

11 Lan soldado, ilne ni'epd cuenna tunts'eja’, joupa iyenapa. Miyeyi lacal'no' hualca
itniya lan soldado icuainatsa ate'a Jerusalén. Jilniya ipalaic'om'mola' lixanuc' cal cuecaj
ca'ailli', uya'a'me jahuay liximpa. 12 Lixanuc' cal cuecaj ca'ailli' jouc'a lan tsilaj xanuc'
noxpijpd lataiqui' efot'tepoltsi. Ixpic'e'me lo'eyacu. Epi'im'mola' lan soldado acuecaj
tomi. 13 Icuxe'em'mola’, timinnila":

—Toluya'a'me: “Li'ipa lipuqui' icuaita ts'ilihuequi Jesus, ipa'ahuona'me. Illanc'
alsmaipa.” 14 Cal gobernador romano, ja'ni ticuejla' imanc' otsmaip4, illanc' atpalaic'ota.
Imanc' ailopa'a co'e'eyacolhuo'.

15 Lan soldado epenuf'me al tomi, uya'a'me ma licuxe'empola'. Itsiya litine ma' anuli
tinesyi lan xanuc' judio.

16 Limbamaj nuli ts'ilihuequi Jests iye'me Galilea, icuaitsa tijuala petsi itque limipola'
tiyete. 17 Jitpiya ixim'me Jests. Jahuay exc'ontingotai'me. Hualca ixhuelco'me, ticuayi:
“; Te malque Jests o ocuena?”

18 Jesus itoc'ai'mola’, timila':

—Joupa lapi'impa laimane, cacuxe jahuay lopa'a lema'a, jahuay lopa'a li'a tamats'.
19 Itsiya camilhuo': Tonlete jahuay li'a tamats'. Ni petsi lomanc'eyacu lan xanuc'
tolu'itsola' laitaiqui', lihuejla'. Tolapo'itsola' ti'itsola' ixanuc' cai'Ailli' LanDios, jouc'a
aixanuc', iya' i'Hua LanDios, jouc'a ixanuc' cal Espiritu Santo. Totiya tolcuaj'mi'me
lam fane' laftine. 20 Tolmuc'itsola' tihuejcole jahuay tataiqui laicuxe'epolhuo'.
Aicapo'noyacolhuo' cottuca'. Itine itine altmajm'me anuli. Ticuaitsi Lijoujma Quitine
ma tolta'a almajm'me.

LATAIQUI' LINIEPA SAN MARCOS LOYA'APA ILE AL C'A
LIXPIC'EPA LANDIOS

1Fa'atipa'aliniliya lixpic'epa LanDios. Ite lataiqui' ac'aloya'apa, tipalaijma Jesucristo,
itque ti'Hua LanDios. Cu'i'molhuo' te ts'i'ic' lipangopa luya'ampa ite lataiqui'. 2Jitpe
lije'e cal profeta Isafas inilijmpa lo'iya. Ite linitpa tuya'e' te ts'i'ic' linespa LanDios, ticua:
jAlquimf'ela'! Iya' cumme'ma tainepaluc,
itque ticuaita ate'a, tilanc'e'eto' lopene.

3 Pe ailopa'a quitya' itque tuya'ata, tu'itola' lan xanuc' lafot'teyacottsi,

tu'itola": “Tolanc'e'ete lipene tatPoujna.

Tol'e'ete alijca lane pe loyaicoya.”

4Licuaiyunni Juan Bautista enantpa ite lataiqui'. Malque Juan epaluc LanDios tipalaicopa
Isafas.

Icuaitsi Juan al pana' Jorddn pe ailopa'a quilya'. Jilpe tepo'iyale. Tu'ila' tix-
huej'menanca lo'epa lixcay. Tepolite. LanDios titonc'e'e'mola’ litjunac'. >Lan xanuc'
ni petsi lomana' al distrito Judea, jouc'a jahuay lan xanuc' nomana' litya' Jerusalén,
ipalunca titpitelotya', iye'me, icuaitsa pe lopa'a Juan. Uya'a'me li'epa lixcay. Ticuayi:
“Alsuej'menamma”. Juan epo'i'mola’ al pana' Jordan.

¢ Ilque Juan lipijahua' ipufcompa ipimij camello. Lifi'ejma ixmi. Litejua' lotepa
axa'mul y acujua c'ec. 7 Tuya'e', tu'ila":

—Iya' aicuai'ma ate'a. Tijoula' ticuathuo ocuena xonca acueca'. Iya' aimat'onspa
to itque, caxina alaic'ata, aimi'iya cuhualc'eya lic'eji'. & lya' capo'icolhuo' aja', itque
ticuaiyunni tepo'ico'molhuo' cal Espiritu Santo.

9 Itne titiné Jesus ipanni al distrito Galilea, jitpe litya' Nazaret. Icuaitsi al pana' Jordan
jitpe Juan epo'i'ma. 19 Lipanni Jesus laja', ixim'ma eximma lema'a, ixim'ma cal Espiritu
Santo ti'ontcospa to cal fujca ja'mu', imunni, icuaitsi pe lacaxu, ihuoxaf'caitsi. 1! Jests
icuej'ma jitpe lema'a tipalay, timi:

—Ima' mai'Hua, ca'ehuo' capic'a juaiconapa. Latentma lopicuejma’' jouc'a lo'ejma’.

12 jjou'ma aiquicot'ma, cal Espiritu Santo i'hua'a'ma Jesus, icuaitsi pe ailopa'a quitya'.
13 Jitpiya ipajntsi oquej nuxans quitine pe lomana' lan ximalo quinneja. Lonta'a Satands
ehuai'ma. Icuaitsa lapaluc' quema'a, itoc'i'me.

14 Lijoupa litats'empa Juan Bautista, Jesus ipanni al distrito Judea. I'hua'ma al distrito
Galilea. Jitpe tuya'e' lixpic'epa LanDios, ite lataiqui' ac'a loya'apa. 15 Tu'ila' lan xanuc":

—Fa'a li'a famats' LanDios cal Cuecaj Rey ticuxela' lixanuc'. Totsuej'menca. Tolapen-
ufle Lataiqui' loya'apa ite al c'a lixpic'epa LanDios.

16 Anuli litine Jesus ti'hua tema al cuecaj quin'nuhua' cuftine Galilea. Ixim'mola’
Simén jouc'a Andrés, ilque ipima Simén. Iine lapimaye in'notpa catuye, tecajm'miyi
litxami taja. 17 Jests timila':

—iLihuejla'l Capi'i'molhuo' ocuena colpenic'. Aimolahueconayacola' latuye. To-
lahuetola' lan xanuc' lihuejla'.

18 Ajts'icol'mola’. Simén jouc'a Andrés ipo'no'me titxami. Thuej'me Jesus.

19 Tye'me nihuata, Jesds ixim'mola' Jacobo i'hua Zebedeo, jouc'a Juan, ilque ipima
Jacobo. Iine ticusc'olanna al barco, tipufmot'teyi titxami. 20 Aiquicol'ma, Jesus
ijjoc'i'mola’. Ilniya ipo'nom'mola' Zebedeo quil'ailli' jouc'a no'epa canic' imanenca al
barco. Thuej'me Jesus.

21 Tye'me litya' Capernaum. Litine conxajya i'hua'ma Jesus lajut't pe lafotyomma.
Jitpiya imuc'i'mola' lan xanuc'. 22 Iine lan xanuc' ixim'me ac'a lomuc'iyalepa Jesus,
ixim'me icueya limane. Ticuayi:

—Acueca' ilque litaiqui'. Lalpomxiye nomuc'iyalepd locuxepa LanDios, ilne
aimi'ontspola' to Jesus.

23 Jitpiya pe lafotyomma tipa'a anuli cal xans litsufaipa conta'a. Cal xans ija'a'ma ujfxi.
24 Timi:

—Ima' conjesus mas Nazaret, ;te cof'epa? ;Te cotsufaicomma ima' fa'a pe lalmana'?
;Te aga ocuai'ma fa'a ma le'a aljou'ne'monga'? Iya' nimetsaicohuo'. Ima' umPaxi,
o'huayomma LanDios.

25 Jesus itale'ma, timi:

—iTi-ch'ixcotso'! jTaipanni ilca'a cal xans!

26} onta'a ife'ne'ma ujfxi cal xans, ija'a'ma ujfxi, ipananni. 27 Lan xanuc' nomana' jitpe
lajut't ixim'me acueca' li'ipa. Icuis'e'moltsi, timiyoltsi:

—Te jale ilta'a lataiqui'? Ilca'a Jesus ituca' lomuc'iyalepa. Icueya limane, jouc'a
lontahue ticuxela', itne ticuec'eyi.

28 Aiquicol'ma. Ixpehuaitsi lataiqui' loya'apa li'epa Jesus. Ni petsi al distrito Galilea
icuej'me li'ipa.

29 Jesus jouc'a ts'ilihuequi, ilniya Simén, Andrés, Jacobo y Juan, ipalunca lajut't pe
lafolyomma, iye'me lilejut't Simén y Andrés. 30Li'maco Simén tunouya textafque. Tepi'i
quipinu'. Aiquicol'ma, u'i'me Jesus textafque taca'no'. 3! Jesus itoc'huai'ma pe lopa'a
taxtafpa. I'not'e'ma limane. Icutsu'ma tafcuana. Itojn-na'ma tipinu'. Ixatcona'ma.
Itsahuenanni, ites'mi'mola’.

32 Tte litine joupa if'acotaipa i'ipa ipuqui', lan xanuc' ittaic' lilefcualtay, jouc'a
litsuflaiyila' contahue. 33 Jahuay lan xanuc' nomana' litya' icuaiyunca, efotunni lico
lajut't. 34 Jests ixal'mena'mola' axpela' lan xanuc', axpej cuana. Jouc'a icuxe'mola'
lontahue tipalnanca lan xanuc'. Lontahue imetsaico'me Jesus. Ilque ticua: “Lontahue
aimuya'acona'me”. Toliya i-ch'ixc'e'mola’.

35 Jcuaitsi litic'ejma ma' aquipuqui', Jesus itsahuenni, ipanni litya', i'hua'ma petsi
ailopa'a quitya'. Jitpe ipalaic'o'ma LanDios. 3¢ Simdn jouc'a litejmale ehue'me Jesus.
37 Ixim'me, timiyi:

—Lan xanuc' tehuehuo'.

38 Jesus timila':

—Lepa. Lepa taiquilelotya' lan huejnca lomana'. Ticuicomma cu'itsola' jouc'a ilniya
Lataiqui' loya'apa ite al c'a lixpic'epa LanDios.

39 Ti'huaf'cay jahuay al distrito Galilea, tajut'ti pe lafotyomma lan xanuc', jitpe tu'iyale
ite Lataiqui'. Tipa'e'ela' lan xanuc' litpontahue.

40 Anuli litine icuaitsi pe lopa'a Jesus anuli cal xans iteca cahuli, ite al cuana cuftine al
lepra. Itque exc'ontingai'ma. Tixahue'e, timi:

—]Ja'ni ima' opic'a, nipajnya alsal'mena'ma laicuana. At'inta' limpio.

41Jesus ixim'ma acuanuc' tafcuana. I'nij'ma limane. Ixpayaf'ma, timi:

—Ne', aipic'a. Iya' caxal'me'mo'. jTixalcontso'! {Ti'intso' limpio!

42 Aiquicol'ma, itojn-na'ma lehui, ixalcona'ma. 43 Aiquicol'ma, Jesds ixc'ai'i'ma,
44 timi:

—Aimo'itola' lan xanuc' ile lai'e'epo’. Aimoyout'le'ma. Nij naitsi nocuejya.
To'huanta', tomujxoxi pu'hua ta'ailli'. Totsufcota LanDios to Moisés licuxe'epola'
ts'ittepra, ilne joupa i'inapola' limpio. Tolta'a alsim'monga' lihuejcoyi ite litaiqui'
Moisés.

45Tique tixatconapai'hua'ma, ipango'ma uya'a'mali'e'epaJesus. Totta'aJesds aimi'iya
mitsufaiya titelotya'. Tipanemma petsi ailopa'a quitya'. Lan xanuc' quiyouyomma ni
petsi titelotya', titcuaiyumma pe lopa'a Jesus.

2
1 Lijoupa luyaipa oquej fanej quitine, Jesus ipainanni, itsufaicona'ma litya' Caper-
naum. Lan xanuc' icuej'me Jesus tipa'a lajut'l. 2 Aiquicol'ma icuaiyunca axpela' lan
xanuc', efot'te'moltsi. Imantsi lajut't jouc'a lico cajut't. Jesus tu'ila' Lataiqui' loya'apa
ite al c'a lixpic'epa LanDios. 3 Ocuenaye lan xanuc' icuaiyunca jilpe tuna. Amalujxi
ilniya iltaic' anuli tuhuaqueya xans. 4 Ipa'ne'mola' lefolya, aimi'iya muyalaicoyacu,

micuaiyacu pe lopa'a Jesus. If'ajli'me lajut't, enai'e'me luhua'e lajut't jilpe al toncay
pe lacaxu Jests. Malpiya ecajm'mi'me cal xans tonafya lhuijm-ma', ipo'ningaitsi
li'mitsi' Jesus. °Jests ixim'mola' ilniya ti'huaiyijnyi, ticuayi: “Tixal'mena'ma”. Timi
tuhuaqueya:

—NMai'hua, joupa itojn-napa lojunac'.

¢ Ticutshuotanna jilpiya hualca lomxiye nomuc'iyalepa locuxepa LanDios. Iiniya
ticuayi litpicuejma': 7 “Itque cal xans, ;te conescopa tolta'a? Ma le'a quituca' LanDios
nipajnya titonc'e'e'mola’ litjunac' lan xanuc'. Iique ti'onticoyoxi to LanDios.”

8 Jesus aiquicol'ma i'i'ma quixina' te lonespa lan xanuc'. Timila'":

—Imanc', ;te colnescopa tolta'a lolpicuejma'? 9 ;Pe copa'a xonca lipime? ;Te
cataiqui' caifmiya tafcuana? ;Camila" “Lojunac' joupa ilojn-napa”, o camila' “Tot-
sahuenanni, tonif'nata' tohuijm-ma', to'huanta'? 10 Itsiya camuc'i'molhuo' icueya
laimane. Iya' itque cal Xans Liximpa cal profeta pu'hua lema'a. Ma capa'afa'ali'a tamats'
ti'i'ma quimenc'e'eco'mola’ litjunac' lan xanuc'.

Ipalaic'o'ma tuhuaqueya, timi:

1 —Jya' camihuo', totsahuenanni, tonif'nata' tohuijm-ma', to'huanta' lomejut't.

12 fuhuaqueya aiquicol'ma itsahuenanni, inif'ma lihuijm-ma'. Mehuelojnyi lan
xanuc', ixim'me ipanni, i'huana'ma. Ixpailij'mola’, tinesyi:

—Acueca' juaiconapa li'epa LanDios. Totta'a li'ipa aicalsina', ni anulemma.

131'huacona'ma Jesus tema al cuecaj quin'nuhua'. Jahuay lan xanuc' iye'me pe lopa'a.
Timuc'ila'. 14 Lijoupa limuc'iyalepa, ti'hua tuyaipa, ixim'ma anuli cal xans cuftine Levi,
i'hua Alfeo. Itque Levi ticutsu petsi lo'najts'i'iyaleyompa. Jesus timi:

—Lihuejla'.

Levi itsahuenni, ihuej'ma Jesus.

15 Jests jouc'a ts'ilihuequi icuaitsa lejut't Levi, ticutshuotanna, titetsoyi. Titetsoyi
jouc'a axpela' lin'najtsi'iyale jouc'a ocuenaye lan xanuc'. Jahuay ilniya a'i mihuejyi
locuxepa LanDios. Axpela' itniya tihuejyi Jests. ¢ Lomxiye nomuc'iyalepa locuxepa
LanDios jouc'a lan xanuc' fariseo ehuelojm'me Jesus titetsoyi anuli lin'najts'i'iyale y
locuenaye lan xanuc'. Imetsaiconnila' ilne aimihuejyi locuxepa tanDios. Timinnila'
ts'ilihuequi Jesus:

—Totsinte, totpomxi titetsoyi anuli lin'najts'i'iyale y locuenaye lan xanuc'. Jahuay
ilniya aimihuejyi locuxepa LanDios.

17Jesus icuej'ma lonespa itniya. Timila':

—Lan xanuc' ja'ni a'i mextafquila' aimicuicomma mi'e'enyacola' cafxi. Lafcualtay
linca ticuicomma no'eyacola' cafxi. Iya' aicuaicoco'ma cajoc'i'mola’ ts'itjunac'. Aica-
joc'iyacola' petsi ailopa'a quiljunac'.

18 Anuli litine tixnet'tyi aimitetsoyi ts'ilihuequi Juan Bautista jouc'a lan xanuc' fariseo.
Icuaitsa lan xanuc' pe lopa'a Jesus, timiyi:

—Ts'ilihuequi Juan jouc'a lan fariseo tixnet'lyi, aimitetsoyi. Iine lihuejhuo', ;te
aimixnet'tyi?

19Jesus italai'e'e'mola’, timila':

—Ma mipa'a tamijcano tamaneya, jte tixnet'l'me, aimitetsoyacu ts'itejmale? A'i.
Anuli milmana' famaneya, aimi'iya mixnet'tyacu. 20 Ticuaihuo litine aimimajnconayacu
anuli, ite litine tinca tixnet't'me.

21’Al ts'e quijahua' aimi'iya manajmot'ticoya lafane quijahua'. Ja'ni tolta'a to'eta’, al
ts'e quijahua' tetehuo, tijouta' lafane quijahua' tits'alquehuo xonca. 22 Aimoc'ej'miya al
ts'e vino petsi lafanej ponta quixmi. Ja'ni to'etsi totta'a, al ponta quixmi tits'alquehuo,
timinsco'ma al vino, timinsco'ma jouc'a al ponta quixmi. Al ts'e vino tic'ej'minni al ts'e
ponta quixmi.

23 Anuli litine conxajya, Jesus jouc'a ts'ilihuequi tuyalaicoyi nolojmay cal trigo.
Muyalaicoyi, ts'ilihuequi ipango'me ipa'a'me tixpaj trigo.

24 Lam fariseo timiyi Jesus:

—iToxintsola' lihuejhuo'! Itsiya itine conxajya. Ailopa'a lane mi'eyacu totta'a.

25Jesus timila':

—Imanc', jte a'i cotsuec' linitiya loya'apa li'epa cal rey David? Icuaitsi litine unle'enca
itque jouc'a litejmale, ailopa'a cotejacu. 26 David itsufai'ma lejut't LanDios. Jitpe tipa'a
lam paxi ca'f. Iine la'f tipa'a lane tite'me ma le'a la'aill{, a'i lan xanuc'. David ite'ma
jouc'a epi'i'mola’ litejmale, ite'me. Tolta'a i'ipa mipa'a Abiatar cal cuecaj ca'ailli'.

27Jesus ti'hua tipalaic'ola' lan xanuc', timila":

—LanDios ate'a ilanc'epa cal xans, lijou'ma enaj'ma litine tunxajla' cal xans. A'i
quenaqui litine ate'a. 28 Iya' ilque cal Xans Liximpa cal profeta pu'hua lema'a. Iya'
cacuxe'ela' laixanuc' te lo'eyacu ile litine conxajya.

1Ocuena quitine conxajya, Jesus itsufaicona'ma lajut't petsi lafolyomma lan xanuc'.
Jilpe tipa'a anuli cal xans ijulpa limane. 2 Lam fariseo tehuelojnyi Jests. Ti'huilaic'oyi
ja'ni tixal'me'ma cal xans ite litine conxajya. Tehueyi te co'iya micuxecoyacu. 3 Jesus
ipalaic'o'ma cal xans, ilque ts'ijul quimane. Timi:

—To'huanni fa'a. Tacaxla', tahuoc'ocotsola' lan xanuc'.

41cuis'e'mola’ lam fariseo, timila":

—Lu'ila', litine conxajya, ;te lapi'inga' lane al'ele al c'a? O jalcuxe'enga’ al'ele lixcay?
¢Nipajnya luntu'e'me lipitine cal xans o alma'a'me?

Iiniya aiquiltalai'e. Ch'ix le'a. 5 Jests ehuelojm'mola’ ilne lam fariseo. Tixtuc'ola'.
Tixhuelma, ixina' ilniya joupa ipo'nopa litpicuejma’, aiquitcueca.

Jesus timi cal xans:

—To'nijla' lomane.

Cal xans i'nij'ma limane. Ixalcona'ma. ¢ Lam fariseo aiquicol'mola’, ipalunca, iye'me
ipalaic'otsa lixanuc' cal rey Herodes. Tehueyi te co'iya mima'ayacu Jesus.

7 Jesus i'huana'ma. Itque jouc'a ts'ilihuequi iye'me al cuecaj quin'nuhua'. Iyenc'e'me
axpela' lan xanuc' quiyouyomma al distrito Galilea. 8 Lan xanuc' ni petsi lomana'
icuej'me al cueca' lo'epa Jesus. Icuej'me ilne nomana' al distrito Judea jouc'a nomana'
al cuecaj quilya' Jerusalén, jouc'a nomana' tamats' Idumea, jouc'a nomana' tu'hua
quiyay al pana' Jorddn, jouc'a nomana' tilemats' titelotya' Tiro y Sidén. Axpela'
ilniya icuaiyunca pe lopa'a Jesus. ° Lixim'mola' axpela' quefolya Jesus icuxe'e'mola’
ts'ilihuequi ti'hua'anca anuli al barco, tipo'note tema al cuecaj quin'nuhua'. Ja'ni
lan xanuc' tipango'me titantsi'me Jesus, ilque titsufai'ma al barco. 1° Joupa axpela'
ixal'mepola’, totiya itsiya jahuay lafcuallay, axpej cuana, tummetsaiyoltsi, tiyete ahue-
jncaJesus, titafle. 11 Lan xanuc' pe litsufaiyila' contahue, lixim'me Jests, ecanghuotaitsa
li'mitsi'. Lontahue tija'ayi, timiyi:

—Ima' i'Hua LanDios.

12Jesus itale'mola’ ujfxi. Timila'":

—Aimunlu'itola' lan xanuc' totta'a.

13 Lijou'ma if'aj'ma Hjuala. Joupa ixpic'epa nailniya ts'ilihuequi tiyouyunca.
Jjoc'i'mola'. Icuaitsa pe lopa'a. ! I'huijf'e'mola' imbamaj coquexi' timajnle anuli.
Tumme'mola' tuya'ata Lataiqui' loya'apa ite al c'a lixpic'epa LanDios. 15 Epi'i'mola’
litmane tipa'ata lontahue litsufaiyila' lan xanuc'.

l6]ifa'a tipa'a litpuftine itniya limbamaj coquexi':

Simén, tecui'impa Pedro,

17Jacobo y Juan, inaxque' Zebedeo. Iine loquexi' Jests lecui'ipola' Boanerges.
Ite laftine locuajmaispa: Iine noquimf'epd, nocuec'epd lonespa LanDios.

18 Andrés y Felipe,

Bartolomé y Mateo,

Tomads y tocuena Jacobo, itque i'hua Alfeo,

Tadeo y tocuena Simdn, itque tecui'impa cal cananeo,

19jouc'a Judas Iscariote, itque nocuya Jesus.

20 Jesus itsufaipa anuli lajut'l. Efot'tecona'moltsi axpela' lan xanuc'. Jesus jouc'a
ts'ilihuequi aiqui'i'ma quitetso'me. 2! Licuejpd lipimaye Jesus totta'a li'ipa, ines'me:
Jesus iminscopa lipicuejma’. Ipalunca, iye'me, tileconna Jesus.

22 Jitpe pe lopa'a Jests timana' hualca lomxiye nomuc'iyalepa locuxepa LanDios,
quiyouyomma litya' Jerusalén. Iiniya ticuayi:

—]Jesus itsufaipa tonta'a cuftine Beelzebu. Itque nocuxepola' contahue epi'ipa limane
Jesus tipa'atsola' lontahue.

23 Jesus ijoc'i'mola’ ilniya lomxiye, timila":

—;Te caltalai'e'eya imanc'? ;Te aga tonta'a Satands tihuescuf'ma lipima conta'a?

Ti'hua tipalaic'ola". I'onticopa to lo'ipa. Timila":

24 —Ja'ni tenajtsoltsi lan xanuc' anuli al nacidn, ja'ni ti'etsottsi oque', ite al nacién
tijou'ma lipujfxi. 25Ja'ni lan xanuc' nomana' anuli lajut't tenajtsottsi, ja'ni ti'etsottsi
oque', aimimajnconayacu anuli, jilpe teca'nena'moltsi, ailopa'a co'eyacu. 26 Lonta'a
Satanas ja'ni joupa ehuoc'huaipola' lif'as contahue, itsiya cota' aimi'hua limane.

27’Ja'ni anuli cal xans ixpic'epa titsufaita' lejut't ocuena cal xans juaiconapa ipujfxi,
ja'ni ixpic'epa titonc'e'eta' ti'huexi, ilque notsufaiya, ate'a tifi'ela' itque cal xans
ts'ipujfxi, tijouta' nipajnya titsufai'ma, titonc'e'eta l'huexi. Ja'ni aimifi'e, aimi'iya
mitsufaiya lajut't, mitonc'e'eya ti'huexi.

28’Tya' camilhuo' al tinca: Jahuay lo'epa o lonespa cal xans, ti'i'ma timenc'e'ecom'me.
29 Ma le'a ja'ni aimimetsaicoyi lo'epa cal Espiritu Santo, ilniya aimilonc'e'enyacola'
litjunac'. Titai'me nulemma.

30 Totta'a Jesus limipola' ilniya nonespa: “Jesus itsufaipa conta'a”.

31 [cuaiyunca qui'mama' jouc'a lipimaye Jesus. Ecaxol'me tuna. Itojf'i'me anuli cal
xans tijoc'itsi Jesus. 32Jesus ticusc'o nolojmay cajut't, timuc'iyale. Jilpiya timana' axpela'
lan xanuc' ticutshuotanna tiquimf'eyi lomuc'ipola' Jests. Timiyi:

—Co'mama’' jouc'a lopimaye timana' tuna tehuehuo'.

33 Jesus timila':

—;Naitsi cai'mdma'? ;Nailne caipimaye?

34Ehuelojm'mola' lan xanuc' nocutshuotanna, ticua:

—iTolcuejle! Jifa'a ticutshuotanna cai'mama' jouc'a laipimaye. 35 Pe naihuejcopa
LanDios, itquiya aipima xans, o aipima caca'no', o ai'mama’.

4

1 Mipa'a Jests tema al cuecaj quin'nuhua', ipango'ma imuc'icona'mola' lan xanuc'.
Efolunni juaiconapa axpela'. Jesus if'aj'ma anuli al barco. Icutshuai'ma jitpiya. Al
barco texpef'que. Lan xanuc' efotumma tema caja. 2Juaiconapa imuc'i'mola' lan xanuc'.
Ipalaico'ma lo'epa LanDios fa'a li'a tamats'. I'ontico'ma. Timila':

3 —Atquimf'eta' imanc':

‘Icuai'ma litine cafaya, i'hua'ma cal xans tifata. Eca'nitsi lam fanuj trigo. 4 Meca'ni
lam fanuj trigo, oquej afane' lam fanu' ecangenni lane. Icuaiyunca lacat'hui naiyulp3,
itejn-na'me.

5’0quej afane' lam fanu' i'nif'cotaitsa tixmi capic, tipa'a ahuata tacamats'. Lam fanu'
aiquicol'mola' ila'mola'. ¢ Lijou'ma ipammaiyunni cal 'ora, tinu' ipi'epola' lilapola' lam
fanu'. ljulnapola'. Aiquif'acaic' time.

7’Hualca lam fanu' itsuc'huaita jitpe titac'. Litoj'ma titac', ejec'opola’ laifa'. Aiquix-
paj'ma.

8 Ocuenaye lam fanu' etojmotaitsa cal c'a camats'. Ila'mola', itoj'mola’, i'ipola'
quixpa. Anuli tajfanu' ipammaitsi anuxans quimbama', ocuena cal fanu' ipammaitsi
afanej nuxans, ocuena'ya ipammaitsi amaxnu.

9 Lijoupa luya'apa ite litaiqui', Jests timila'":

—Naitsi nocuejpa, atlquimf'eta' iya' laitaiqui'.

10 Lijoupa liyeyolnapd lan xanuc', imanenca Jesus jouc'a limbamaj coquexi' y locue-
naye ts'ilihuequi. Iiniya ixa'hue'me Jesus, timiyi:

—Lu'itsonga', luhualc'e'etsonga’' ite lotaiqui'.

NJests timila":

—tLanDios epalc'o'ipolhuo’ imanc' lotpicuejma’, totta'a tolcuec'eyi lipime cataiqui'.
Ite lataiqui' tuya'e' lo'ipa petsi lan xanuc' tihuejcoyi LanDios, ilque cal Cuecaj Rey.
Ocuenaye lan xanuc' petsi aimihuejcoyi tanDios, itne ma le'a tiquimf'eyi. Ile lataiqui'
lo'onticopa lo'epa LanDios ilne lan xanuc' aimi'iya mihualtc'eyacu. 12 Tolta'a ti'ila' to
loya'apa al Paxi Linilingiya, ticua:

Ti'hua tehuelojnle, tijouta' aimixinyacu.

Ti'hua tiquimf'ete, tijouta' aimicuejyacu.

Ja'ni a'i tolta'a lit'ejma’' tixhuej'menacu, LanDios timenc'e'eco'mola’ lixcay li'epa.
13Jesus ti'hua tipalaic'ola’, timila'":

—]Ja'ni aicolcueca ite laitaiqui' lai'onticopa lo'epa LanDios fa'a li'a famats', ;te co'iya
molcuec'eyacu ja'ni ca'ontico'ma xonca lo'epa LanDios?

14’Cal xans nofapa ti'ontcospa to itquiya noya'apa litaiqui' EanDios. 15 Lamats' lane
pe lecangeyonni lam fanu' ti'onlcospa to lan xanuc' ilniya ma le'a tiquimf'eyi litaiqui'
LanDios. Aimicotya tonta'a Satands. Ticuaihuo, titonc'e'e'mola' lataiqui' lifayipa
litpicuejma'.

16 "Laj huata tacamats' topa'a tixmi capic ti'ontcospa to locuenaye lan xanuc'
miquimf'eyi litaiqui' LanDios tixoqui quileta tepenufyi. 17 Ite Lataiqui' aimifayiya
litpicuejma’, oquej fanej quitine tihuejcoyi. Ticuaitsi lixhuejma', o lilf'as xanuc'
tixtuc'ontsola' ilniya naihuejpa litaiqui' LanDios, ilne aimicotyacola', tenajna'mottsi,
aimihuejconayacu.

18’Lamats' pe topa'a titac' litsuc'huaita lam fanu' ti'ontcospa to locuenaye lan xanuc'
noquimf'epa litaiqui' EanDios. 19 Ilne xonca tixhuej'mecoyi te co'iya muyalaiyacu
lapajnya. Tifel'miyoltsi, ticuayi: “Lulijle acuecaj caltomi. Tolta'a luyalaico'me al c'a.”
O tixhuej'mecoyi te co'iya mulijyacu xonca quil'huexi. Ma to litac' ejec'opola’ taifa',
a'i quixpaj'ma, ma tote ilne lan xanuc' li'ipola'. Tama joupa ifapa litpicuejma' litaiqui'
LanDios, titmanemma totta'a, tocomma a'i quilepenufi ite lataiqui'.

20’Cal c'a camats' pe lifampa ti'ontcospa to locuenaye lan xanuc' noquimf'epa litaiqui'
LanDios. Ilne tepenufyi ite lataiqui', tipammotaispa litpepajnya. Hualca ti'ontcospa
to tamats' petsi cal fanu' tipammaita anuxans quimbama', locuenaye petsi tipammaita
afanej nuxans, locuenaye petsi lipammaita amaxnu.

21Jouc'a timila':

—Imanc' molunai'i'me lotpepalc'o’, aimotc'ommumijyacu alxpicotma c'ec, ni
aimol'nicoyacu licu'u hualfa. Tol'nof'e'me pe lolxu'epa. 22 Ticuaihuo litine ti'huajta
lemiya, jouc'a ti'huajnata letemiquiya, tixinim'me.

23’Naitsi nocuejpa, alquimf'eta’ iya' laitaiqui'.

24Ti'hua timuc'iyale, tu'ila":

—Totpo'note cuenna laifmipolhuo'": Imanc' ite lolspic'ecopola' locuenaye, totta'a
itniya tepi'icona'molhuo'. Xonca axpe' tepi'im'molhuo'. 25 Cal xans ts'i'hueca, xonca
tepi'im'me. Locuena, ja'ni aiqui'hueca, texic'ena'me.

26Jouc'a tu'ila':

—Tle li'ipa anuli cal xans teca'nipa lam fanuj trigo temats', ti'ontcospa to lo'ipa petsi
LanDios cal Cuecaj Rey tijoc'ila' lan xanuc' tihuejle. 27 Lijoupa leca'nipa titrigo, cal xans
ti'hua tuyaijma lapajnya. Lipuqui' tixmay, litine titsahuemma, lam fanu' tild, titoqui
faifa'. Cal xans aiquixina' te co'ipa mitoj'ma faifa'. 28 Lamats' quituca' timaf'i'i' taifa'.
Ate'a titoqui, tijoula' tixpaqui, tijouta' tumfumma lixpa, titoqui tifanu'. 29 Lunta'amma
lixpa cal xans ixina' joupa icuai'ma litine tefot'teta cal trigo. Aimicolya, tetejta.

30Jouc'a tu'ila":

—;Te cal'onlicoyacu lo'ipa petsi LanDios tijoc'ila' lan xanuc' timetsaicote, tihuejle
ilque cal Cuecaj Rey? ;Te ts'i'ic' mat'onlicoyacu?

31’Lo'ipa jitpe ti'ontcospa to lo'ipa cal fanu' sinapi. Mifam'me, i'hudqui tuquini
lajfanu'. Petsi jahuay cal fanu' tofampa tamats', ailopa'a xonca caca'hua. 32 Lijoupa
lifampa tila'ma, titoj'ma acueca' taifa'. Ailopa'a quitamqui mitoqui to itta'a lifampa.
Limané itoqui, atsila'. Lacat'hui naiyulpd tunxajyoyi jitpe lipunxahua.

33Matoilna'atataiqui totta'ajuaiconapai'ontico'malo'epafa'ali'a tamats' EanDios cal
Cuecaj Rey. Lo'huajcocoyacola' litpicuejma' tolta'a timuc'ila' Jesus. 34 Ti'hua ti'onlijma
ite lo'epa LanDios. Aimipalay acuajmaica. Jesus y ts'ilihuequi limanenca quittuca', itque
tuhuatc'e'ela’ lataiqui'.

35 Male litine joupa if'acotaipa timila' ts'ilihuequi:

—Atquete al cuecaj quin'nuhua’.

36 Jesus joupa icutshuaipa al barco. Ts'ilihuequi Jests ipo'nom'mola' lan xanuc'
lefolya jilpiya, if'ajli'me jouc'a al barco. Ipango'me iquie'me al cuecaj quin'nuhua'.
Ocuenaye lam barco jouc'a tiquieyi. 37 Aiquicol'ma, i'hua'ma ujfxi tahua'. Itsahuenni
laja', ic'ejmaitsi caja', imantsi al barco. 38 Jests tunouya lipo al barco. Tixmay, unaf'caipa
al ponta quijahua'. Ts'ilihuequi ummef'me, timiyi:

—Momxi, alma'a'monga' laja'. ; Te aimalsuetcoconga'?

39 Jesus itsahuenni, itale'ma tahua', timi laja":

—Ch'ixca. Aimofe'necona'ma.

I-ch'ixco'ma tahua'. Ipanenni. 40 Jesus timila' ts'ilihuequi:

—; Te coxpailijcopolhuo'? ;Te qui'ipolhuo'? ; Te aimal'huaiyinge?

411xpailijpola’ juaiconapa ilniya ts'ilihuequi. Timiyottsi:

—;Naitsi xans ilca'a? {Jouc'a lahua', 1aja ticuec'eyi ilque locuxe'epola'l

5

1 Tcuaitsa tocuena tema caja jitpe tilemats' lan xanuc' gadareno. 2 Ipanni Jesus al
barco. Aiquicol'ma, icuaico'ma anuli cal xans qui'huayomma jilpiya lamuhuotanna
lomanapola'. Itque cal xans titsufaipa conta'a. 3 Lipanga jitpe lamu'empola' lomanap-
ola'. Aimi'iya mifi'enyacu ni cadena catejma'. 4 Tifi'econni acadena, inic'e'econni
atejma' limane li'mitsi'. Itque tits'alquinghua lan cadena, tixquetsufinghua latejma'.
Ailopa'a cal xans ts'ipujfxi xonca. Ailopa'a nolijya. 5Ipuqui' itine tipa'a pe lamu'empola'
lomanapola', jouc'a pe tjualay, tija'e', tits'atyoxi capic, tixcai'eyoxi. ¢ Cal xans ixim'ma
icuaico'ma Jesus aculi'. Aiquicot'ma, i'hua'ma italecuftsi, exc'ontingai'ma li'mitsi' Jesus.
7Tja'a'ma ujfxi, timi:

—Jests, ima' i'Hua cal Cuecaj LanDios Nopa'a lema'a, jte cocuaiyoco'ma? ; Te ts'opic'a
fa'a? Iya' cacuaj'mi'ma lipuftine LanDios, caxa'huehuo' aimattet'mi'ma.

8 Tolta'a linespa tonta'a. Jesus joupa imipa:

—ilma' monta'a, taipanni ilca'a cal xans!

9Jesus icuis'e'ma, timi:

—;Te muftine?

Italai'e'e'ma, timi:

—Laipuftine Legién. Illanc' ninc'xpela’.

(Lataiqui' “legién” tuya'e', ticua: Axpela'.)

10Juaiconapa tixa'hue Jesus, timi:

—Aimalipa'a'monga' jifa'a.

1 Jitpe taquemala timana' juaiconapa axpela' lijna tehueyi quittejua'. 12 Lontahue
ixahue'me Jesus, timiyi:

—Lummetsonga' pe lomana' ilne lijn4. Jitpe attsuflaita lijna.

13Jests epi'i'mola' lane. Lontahue ipalunca itque cal xans, itsuflai'me lijna. Iiniya lijna
timana' to oquej mil. Inul'me, imul'me al'ocay. If'alcotai'me laja'. Unxatac'mola'.

14 Lan xanuc' linhuic'ipola' quijnad inul'me. Jitpe litpilya' jouc'a calx'huiyatma'
uya'atsa ite' li'ipa. Lan xanuc' ipalunca tehuelojnta. 15 Icuaitsa pe lopa'a Jesus,
ixim'me cal xans, itque cotta ttsufaipa axpela' contahue, ticutsu, ipo'nohuo lipijahua’,
i'inapa lipicuejma'. Lan xanuc' ixpailij'mola’. 16 Ilne niximp4 li'ipa uya'a'me te qui'ipa
lixalconapa cal xans, itque titsufaipa contahue. Uya'a'me te qui'ipola' lijna.

17 Lan xanuc' ipango'me ixa'hue'me Jesus tipanni lilemats', ti'huanta'. 18 Jests
if'ajna'ma al barco, ti'huana'ma. Cal xans li'ipa titsufaipa contahue tixa'hue, timi:

—AHecota' jouc'a.

19Jesus aiquepi'i' lane. Timi:

—To'huanta' lomejut'l, jitpe lomana' lopimaye. To'itsola' al cueca' li'e'epo' LanDios.
Tomitsola' te ts'i'ic' liximpo' cuanuc'.

20 Cal xans i'huana'ma, itsehuo'ma petsi lecui'impa: Limbamaj Quitelotya'. Jitpiya
u'i'mola' lan xanuc' li'e'epaJesus. Lan xanuc' ixim'me acueca' li'epa Jesus, ixpailij'mola’.

21 Jesus iquiecona'ma al cuecaj quin'nuhua'. Licuaiyocontsi al barco tocuena tema,
icuaitsa axpela' lan xanuc', efot'te'moltsi anuli Jesds tema caja. 22Jilpiya icuaitsi anuli
cal xans ipenic' lajut't pe lafolyomma lan xanuc'. Cuftine Jairo. Lixim'ma Jesus,
exc'ontingai'ma li'mitsi', 23 tixa'hue juaiconapa, timi:

—*Lai'hua cahuats' juaiconapa textafque. Timana'ma. Lepd. Ma le'a toxpayaf'ta
lomane, toxal'menna, ti'hua tipajnla’. 24 Iye'me Jesus jouc'a Jairo. Axpela' lan
xanuc' ihuej'me. I'i'mola' atansca, titantsinni Jesus. 25 Jilpe tipa'a anuli taca'no'
textafque. Imbamaj coque' camats' ti'hua cajuats' licu'u. 26 Itelcopa juaiconapa. Axpela'
lin'e'ehuale cafxi itel'mipa. I'najtsepola’ itniya, joupa ijou'nenapa li'hueca. Aiquixatma.
Ti'hua titsipa licuana. Itque taca'no' icuejpa lo'epaJesus. 27 Nolojmay xanuc' itoc'huaipa
lixpula' Jests. Hafc'e'e'ma lipijahua'. 28 Itque tinesqui lipicuejma': “Ma le'a lipijahua’
catafla', tote alsalcona'ma”. Tot'tiya itafc'e'epa lipijahua’ Jesus. 2° Aiquicol'ma, ipanenni
licu'u. Ixim'moxi ixalconapa. Aimitelcoconaya. 30 Aiquicol'ma, Jests ixingufco'ma
lipaxi ixal'meyalepa. Ipai'e'moxi nolojmay xanuc', icuis'e'mola’, timila'":

—;Naitsi fat—lafpa?

31 Ts'ilihuequi italai'e'e'me, timiyi:

—Ima' oxina' jifa'a axpela' lan xanuc' titantsihuo', ;te cofmicuitsufcopa: “;Naitsi
tat—lafpa?”?

32 Jesus ti'hua tehuetsale tijuihuay. Tehuay naitsi itque titafpa. 33 Laca'no' tixpaiqui
juaiconapa, tiyu, iximpoxi ailopa'a quicuana. Hoc'huai'ma, exc'onlingai'ma li'mitsi'
Jesus. Imi'ma Jesus al tinca. Tuya'e' te ts'i'ic' lixalconapa, timi:

—Aitafpo' lopijahua’.

34Jesus timi:

—Mai'hua, at'huaiyijmpa, toliya ixatconapo'. Aimoxhuetmot'te'ma. Ite al cuana
aimitel'miconayaco'.

35 Ma mipalaic'o taca'no', icuaiyunca lan xanuc' quiyouyomma lejut't Jairo, itque
ts'ipenic' lajut't pe lafotyomma lan xanuc'. Timiyi Jairo:

—]Joupa imanapa to'hua. ;Te ti'hua cofxoc'icoya fomxi?

36Jesus icuej'ma lu'impa Jairo. Timi:

—Aimixpaij'mo'. Ma le'a at'huaiyijnla’.

37 Jesus ileco'mola' Pedro, Jacobo, jouc'a Juan, itque ipima Jacobo. Timila' locuenaye
xanuc' aimiyoucu. 38 Icuaitsa lejut't cal xans, ilque ts'ipenic' lajut't pe lafotyomma lan
xanuc', Jesus ehuelojm'mola’ lo'epa lan xanuc', tijolijyi, tija'ayi. 3° Itsufai'ma lajut't,
timila':

—; Te colja'acopa? ;Te cotjolijcopa? Lahuats' aiquimac', ma le'a tixmay.

40 Ajquil'aic' tinca. Ma le'a ixoco'me. Jesus timila":

—Jahuay imanc' tolipalunca.

Ileco'mola’ qui'ailli', qui'médma’' tahuats', jouc'a lam fantsi ts'ilihuequi. Itsuflai'me pe
lonouya tahuats'. 4! Jesus i'not'e'e'ma limane tahuats', timi:



San Marcos 5:42 58 San Marcos 6:20

—Talita kumi.

(Ite lataiqui' lohuatquemma ticua: Macahuats', camihuo', totsahuenni.)

42 Aiquicol'ma, tahuats' itsahuenanni, ipango'ma i'hua'ma. Ixhuaita imbamaj coquej
temats'. Iine lan xanuc' lixim'me li'ipa ixpailij'mola' juaiconapa. 43Jesus juaiconapa
ixc'ai'i'mola’, timila':

—Aimoluya'ata lai'e'epa tahuats'. Nij naitsi nocuejya.

Lijoupa limipola' totta'a, icuxe'e'mola’, timila':

—Tottes'mite tahuats'.

1 Jesus ipanni jilpiya, icuaitsi lipitya'. Jouc'a ts'ilihuequi iye'me. 2 Licuaitsi litine
conxajya itsufai'ma lajut't pe lafotyomma lan xanuc'. Jilpe ipango'ma imuc'iyale'ma.
Licuej'me ite litaiqui', axpela' lan xanuc' etentcoco'mola’, timiyottsi:

—Ilque cal xans, ;naitsi lepi'ipa lipicuejma'? 3 ; Te malque inc'alhuatpa? 0 ;a'iitque?
;Te ilque i'hua Marfa? ;Te a'i ilquiya itpima Jacobo, José, Judas y Simén? Fa'a jouc'a
timana' lipimaye cacal'no'.

Itniya lan xanuc' aiquicuaitsi quitpic'a lo'epa Jesus, etets'i'me.

4Jesus timila':

—Anuli cal xans tummepa LanDios, mipa'a ocuena quilya' pe lomana' locuenaye lan
xanuc', itniya ticuaispa quitpic'a lo'epa ilque. Tipainanni, ticuaitsi lipitya' pe lomana'
lixanuc', lopa'a lejut'l, jitpe tinca tetets'ita.

5 Mipa'a Jesus lipitya' aiqui'aic' cueca' jilpe. Ma le'a ixpayaf'mola' oquexi' afantsi
lafcualtay, ixal'me'mola’. ¢Ixim'mola’ ilne lipitya' xanuc' aiquit'huaiyinge. Ixhuetco'ma
juaiconapa.

I'hua'ma ehuentsola' taiquitelotya' anujnca. Jitpe imuc'itsola' lan xanuc'.

7 Itne 1itiné ijoc'i'mola' limbamaj coquexi' ts'ilihuequi. Iine icuaiyunca, ipango'ma
umme'mola’ tiyete oquexi' oquexi'. Epi'i'mola’ litmane tipa'atsa lontahue. 8 Tixc'ai'ila’,
timila':

—Tontele, toltai'me ma le'a lotpaluc. Aimottai'me cumla'i. Aimot'nij'mi'me tom{
jitpe lotfi'ejma lotcu'u. ° Tolc'uaicote tolc'eji. Aimotpo'no'me oque' lottsamalo, ma
le'a anuli. 10 Lajut't petsi tepenuftsolhuo', molmana' jitpiya litya', matpe totmajntsa.
1 Ja'ni tolcuaitsa petsi aimepenufinnilhuo', ni aimiquimf'ennilhuo', imanc' tulunafle
lot'mitsi', tipanni ilque lamats' litalijmpa loic'eji'. Tolta'a ti'ita' quilsina' ma ilne
quittuca' ti'najtse'me litjunac'.

12 Ts'ilihuequi ipalunca, uya'a'me Lataiqui' loya'apa ite al c'a lixpic'epa LanDios.
U'iyale'me tixhuej'menanca lixcay lo'epa. 13Ipa'a'me axpela' lontahue. I'ot'ti'me laceite
axpela' lafcualtay. Iiniya ixalcona'mola'.

14Nj petsi lomana' lan xanuc' tipalaicoyi lo'epa Jests. Cal rey Herodes jouc'a icuej'ma
lo'epa. Timana' lan xanuc' nocuapa:

—]Jesus itquiya aJuan Bautista, joupa imaf'inapa ipanamma pe lomana' limanapola'.
Totta'a juaiconapa apaxi itque, ti'ay acueca'.

15 Ocuenaye ticuayi:

—Ilque aElfas, icuaiyocona'ma fa'a li'a tamats'.

Ocuenaye ticuayi:

?Hque aprofeta tummepa LanDios, ti'ontcospa to lam profeta limajmpa fa'a luyaipa
quitine.

16 Li'i'ma quixina' Herodes ite lonespa lan xanuc', itque ines'ma:

—Ilque ma Juan Bautista. Linca aicuxe'ma etec'em'me lejoc', joupa imaf'inapa.

17-18 Herodes joupa exic'e'epa tipeno tipima Felipe. Itquiya taca'no' cuftine Herodias.
Ilecopa. Juan timi Herodes: “O'epa quixcay. ;Te comexic'e'ecopa lipeno lopima? ;Te
colecocopa? Ilque a'i copeno. Ipeno topima.” Juan limi'ma totta'a ixtunni Herodes.
Icuxepa i'notintsa, ifi'entsa, itats'entsa. 19 Laca'no' Herodias ti'ay quipilaic' Juan.
ljanaj'ma tima'ante. Aiqui'ic'. 20 Cal rey Herodes tixpaic'e Juan. Imetsaico'ma ac'a xans.



San Marcos 6:21 59 San Marcos 6:41

I'epa cuenna. Ti'hua tiquimf'e lonespa Juan. Tama aiquicueca, ticuaispa quipic'a litaiqui'
Juan.

21 Herod{as joupa iximpa lo'eya tima'ante Juan.

Herodes lixhuaita temats' i'e'ma juic. Iliya lipuqui' titetsoyi anuli lijoc'ipola’, ilne
lan tsila' quitpenic', jouc'a lincuxepd soldado, jouc'a lan tsila' xanuc' nomana' al
distrito Galilea. 22]Jilpiya lefolya itsufai'ma li'hua caca'no' Herodfas. Ixau'ma. Icuaitsi
quitpic'a Herodes jouc'a lijoc'ipola’, ithe nocutshuotanna jitpiya. Cal rey timi tahuats":
“Alsahue'ela’ jale ts'opic'a, capi'i'mo'. 23I'e'ma jurar, icuaj'moxi: “Ile lalsahue'eya,
tama ti'ita' ontca laifcuxepa, capi'i'mo'”.

24 Jpanni tahuats'. I'hua'ma, icuaitsi pe lopa'a qui'mama’, timi: “; Te caifxahue'eya?”
Qui'mdma' timi: “Toxahue'etsi tepi'intso' Hjuac Juan, tetoj'minte al cuecaj pime”.
25 Aiquicol'ma, tahuats' ipanni, i'huacona'ma ixintsi cal rey. Ixahue'e'ma, timi: “Lapi'ita’
lijuac Juan Bautista, to'nij'mita' anuli al pime”. 26 Cal rey ixhuelconni juaiconapa.
;Te co'eya? Aimi'iya micuanac'eya loxahue'epa tahuats'. Lan xanuc' nocutshuotanna
jitpiya joupa icuejpa licuajpoxi. 27 Aiquicol'ma, umme'ma anuli lisoldado, icuxe'ma,
timi: “Totaitsi Hjuac Juan”. Cal soldado i'hua'ma, icuaitsi la carza, etec'etsi tejoc' Juan,
28 i'nij'mitsi al pime ljuac, uhui'i'ma tahuats'. Lahuats' i'hua'ma pe lopa'a qui'mama’,
uhui'itsi.

29 Ts'ilihuequi Juan icuej'me tolta'a li'ipa. Icuaitsa pe lima'ayompa Juan, itaina'me
licuerpo, emunatsa.

30 Ts'ilihuequi Jesus icuainanca pe lopa'a Jesus, efot'tecona'mottsi. Joupa iyehuo'me
uya'a'huo'me Lataiqui' loya'apa ile al c'a lixpic'epa LanDios. U'i'me jahuay li'ehuo'me,
jahuay limuc'iyalehuo'me. 31Jesus timila':

—Lepd illanc' cattuca'. Lepd pu'huanni pe ailopa'a quitya'. Lunxajta.

Jitpe pe lomana' Jesus jouc'a ts'ilihuequi, lan xanuc' titcuaispa, tiyenayi. Aimi'iya
mitetsoyacu, ni Jesus ni ts'ilihuequi. 321f'ajli'me anuli al barco, iye'me quittuca' ticuaitsa
pe ailopa'a quitya'.

33 Axpela' lan xanuc' quiyouyomma jahuay titelolya' ixinim'mola' lif'ajli'me al barco.
Imetsaico'mola’. Iine lan xanuc' iye'me, inul'me, icuaitsa ate'a pe lotseyacu Jesus jouc'a
ts'ilihuequi.

34 Jesus jouc'a ts'ilihuequi icuaitsa tocuena quema caja, ipalunca al barco. Jesus
lixim'mola' ilne axpela' lan xanuc' efot'teyoltsi jilpiya, ixim'mola' acuanuc'la.
Ixim'mola' to lam mot't, ilne lam mot't lahue'epola' quitpoujna. Ailopa'a no-
huic'iyacola'. Ipango'ma imuc'i'mola’. Axpe' fataiqui imuc'i'mola’.

35 Joupa if'acotaipa, ts'ilihuequi Jesus itoc'otai'me, timiyi:

—]Jif'a'a ailopa'a quilya'. Joupa if'acotaipa. 3¢ Tommetsola' lan xanuc' tiyete.
Pu'huanni calx'uiyatma' o titelotya' ti'nata totejacu.

37 Jesus timila':

—Imanc' toltes'mitsola’'.

Italai'e'e'me, timiyi:

—Ticuicomma axpe' ta'i, lipitali to lolijya cal xans no'eya canic' apaicoj mut'ta. ;Te
tipa'a caltom{ al'nacota totta'a ta'i? Aimi'iya mattes'miyacola’.

38 Jesus icuis'e'mola’, timila":

—;Tojua tipa'a 1a'i? Tonlete, tolsintsa.

Iye'me, ixintsa. U'icona'me, timiyi:

—Tipa'a amaque' la', jouc'a oquexi' latuye.

39 Jesuss icuxe'e'mola’ ts'ilihuequi ticuxe'entsola' lan xanuc' ticutsotaite jahuay jitpe
calxhuaica pajac. 40 Enaj'moltsi lan xanuc' amaxnu amaxnu, jouc'a oquej oquej nuxans
quimbama', icutshuotai'me.

41 Jesus epef'ma lan maquej la'l jouc'a loquexi' latuye, ehuenaf'ma lema'a,
ix'najtsi'i'ma LanDios. Ixquenuf'ma ta'i, epi'i'mola’ ts'ilihuequi, ilne eca'nem'mola’ lan

xanuc'. Jouc'aloquexi' latuye ixquenuf'mola’, epi'i'mola' lan xanuc'. 42Jahuay itetso'me,
ixhuaitsola'.

43 Ts'ilihuequi efot'lena'me lipanecomma 1a'i jouc'a latuye. Imantsi imbamaj coque'
lan tsiquihuit't. 44 Lan xanuc' litetso'me tixhuaispola' oquej nuxans quimbamaj maxnu.
Jouc'a timana' lacal'no', la'uhuay.

45 Aiquicol'ma, Jesus icuxe'e'mola' ts'ilihuequi tif'ajlite al barco, tiquiete al cuecaj
quin'nuhua', ticuaitsa pe lopa'a lilya' Betsaida. 46 Itque ixc'ai'ina'mola' lan xanuc',
if'aj'ma tijuala, tipalaic'ota LanDios.

47 Muyalaicoyi ts'ilihuequi icuaitsa nolojmay quin'nuhua' imufc'o'ma. Jesus tipa'a
tamats' quituca'. 48 Jilpe ehuelojm'mola’ ts'ilihuequi nomana' al barco. Ixim'mola'
juaiconapa tipa'ayi cafxi tiquiete, aimi'i miquieyi. Italecuf'me tujfxi cahua'. Al fanej
hora lipuqui' joupa uyaipa, tehue'e' micuaiya al camts'us 'hora. Icuaico'ma Jesus
ti'huayaf'que laja'. Icuaitsi pe lopa'a al barco, ti'hua mi'hua, tocomma tuyaicota.
49 Ts'ilihuequi ixim'me, ticuayi: “Acuecaj quinxpaic'ale”. Ija'a'me. 5°Jahuay ixim'me.
Ixpailij'mola' juaiconapa. Jesus aiquicol'ma, ipalaic'o'mola’, timila":

—Aimixpailij'molhuo'. Tot'etsoltsi acueca' folunxajma'. Ma iya'.

511f'aj'ma al barco pe lomana' ts'ilihuequi. I-ch'ixcona'ma tahua'. Ixim'me acueca'
ite li'epa Jesus. Aiquitcueca. 52 Tama joupa iximpd al cuecaj li'epa Jesus ite litine
lites'mi'mola' lan xanuc', ite'me 1a'i, itne ts'ilihuequi aimicuec'eyi. Amuf litpicuejma’'.

53 Lijou'ma liquie'me al cuecaj quin'nuhua', icuaitsa tamats' Genesaret. Jilpiya
ifijm'me al barco. 54 Ipalnanca. Aiquicol'ma, lan xanuc' imetsaico'me Jesus. 55 Ni petsi
jilpe tamats' icuej'me lan xanuc': “Icuai'ma Jesus, pu'hua o tu'hua tipa'a”. Iyec'otaitsa
tehueyi Jesus, ittaic' lilefcuallay tunaf'colanna litpuxcuif'que. 3¢ Jilpiya lan tsocay
quitelotya', o lan tsila' quitelotya', o calx'huiyalma', ni petsi licuaitsi Jesus, lan xanuc'
ittaic' lilefcuallay jitpe pe lafolyoya. Tixahue'eyiJesus tepi'itsola' lane lilefcuallay tilafle,
tama ma le'a lipijahua'. Jahuay nitafp4, tixatconala'.

7

1Lam fariseo icuaitsa pe lopa'a Jesus, jouc'a icuaitsa lomxiye nomuc'iyalepa locuxepa
LanDios. Itne quiyouyomma al cuecaj quitya' Jerusalén.

2 Ti'huilaic'oyi lo'epa ts'ilihuequi Jesus. Ticuayi: “Ilne titetsoyi aiquilulahua al c'a
litmane'. Aimepenufyacola' LanDios.”

3 Lan xanuc' fariseo tihuejyi littatahuel lit'ejma’. Tepajyi litmane' ticuaispa lituxluc.

4 Miye'me laplaza, miyelocota, micuainacu lilejut't ate'a tepo'me, tijoula' titetso'me.
Tihuejyi axpe' quil'ejma’. Tipa'a lit'ejma' mepaj'me litpime, litcatsitu, tilepixd,
lolanc'ecompa atejma’' cuftine acobre, jouc'a lithualfa. Ticuayi: “Totta'a ipic'a LanDios”.

5Iine icuis'e'me Jesus, timiyi:

—Iine lihuejhuo', ;te co'ecopa aimihuejyi lal'ejma’ ite lalmuc'iponga' laltatahueld?
Mane titetsoyi, aimepajyi al c'a litmane'.

6Jesus italai'e'e'mola’, timila':

—Imanc' ma le'a tont'e'eyoltsi to unc'ic'a xanuc'. Luyaipa quitine cal profeta Isafas
uya'a'ma linespa LanDios te ts'i'ic' lotpicuejma'. Ticua:
Itne lan xanuc' almi: “Ima' malanDios”, ma le'a tipalotaiyi.
Itniya aimatcuec'e, ma ti'eyi quittuca' ts'itpic'a.
7Tama laxc'ontingaita' aicapenufila’,
ilne timuc'iyaleyi ma le'a locuxepa lan xanuc', a'i laifcuxepa.

8 Tole lotpicuejma' imanc', tolatets'iyi LanDios, tolihuequila' lan xanuc' lit'ejma’.

9Jouc'a timila":
o —Imanc' xonca tolihuequila' lottatahueld lit'ejma’, tolta'a tolatets'iyi litaiqui' Lan-

ios.

10’Moises icuxepa: “Taihuejco'mola' co'ailli', co'mama’, totoc'i'mola'. Jouc'a icux-

epa: “Cal xans nomipola' cataiqui' qui'ailli' qui'mama’, tipa'a lijunac'. jTima'ante!”

11 ’Imanc' ituca' lotmuc'iyalepa. Ja'ni anuli cal xans timitsola' qui'ailli', qui'méma':
“Aimi'iya catoc'iyacolhuo'. Jahuay lai'huexi joupa nenajpa, ite catsufco'ma LanDios.”
12Tmanc' totcuayi: “Ne', itque aimitoc'i'mola’ qui'ailli' qui'mdma"”.

13 'Tle lataiqui' lolihuejpa ma le'a littaiqui' lottatahuelé limuc'ipolhuo', iliya cot-
muc'ipola' lan xanuc'. Ma' anuli tolta'a axpe' tont'eyi. Litaiqui' locuxepa LanDios
tolsinyi to nij naitsi cataiqui'.

14 U'icona'mola' lan xanuc' lefot'tepottsi jitpiya, timila':

—iAlquimf'ela' anuli anuli imanc'! jAtcuec'eta'l 15Fa'ali'a tamats' tipa'a ite pe imanc'
lolacui'ipa axujc'a. Iya' cacua a'i. Ja'ni anuli cal xans titeta', ti'nicota' lico, tinuc'la’,
ailopa'a co'iya, aimixis'meyacoxi. Al xujc'a laipa'aya lipicuejma' cal xans, ite tinca
tixis'me'ma. 16 Naitsi nocuejpa, alquimf'eta' iya' laitaiqui'.

17 Jests ipo'no'mola' quittuca' lan xanuc', itsufai'ma lajut't. Ts'ilihuequi ixa'hue'me
tuhualc'e'etsola’ ite lataiqui'.

18 Timila'":

—;Te imanc' jouc'a ailopa'a colpicuejma'? Cal xans no'nicopa lico al xujc'a, tinuc'a,
aimixis'meyacoxi tolta'a. ;Te aicolcueca? 19 Ite loyaicopa lico, aimitsufaiya lipicuejma'.
Ticuaispa licu'u, tijoula' tipanamma.

Minesqui totta'a Jesus ipalaicopa totempa fa'a li'a tamats'. Ticua jahuay ite ac'a.
Aimi'iya minesyacu: “Ite axujc'a, aimi'iya catec'oya”. 20 Ti'hua timila'":

—Al xujc'a laipa'apa lipicuejma’, ite tinca tixis'me'ma cal xans. 2! Jilpe litpicuejma’,
lan xanuc' tixpic'eyi ti'ete al xujc'a. Tihuennaiquila' cacal'no', tinantseyi, tima'ahualeyi,
tixhuicoyi litpenoye litf'as xanuc', 22 tijanajyi ti'huejle xonca, ti'eyi al xujc'a litf'as
xanuc', tifel'miyaleyi, tipalaiyi o ti'eyi petsi aimetenlcocojma, ti'e'ehualeyi laic',
tinescoyi litf'as xanuc', tetets'iyaleyi, tixinyottsi xonca lan tsila' xanuc', ti'eyi pangay
camac'ta. 23 Jahuay ilna'a tipa'a litpicuejma'. Ja'ni tipa'ate, ti'ete totta'a, tixis'me'mottsi,
ti'e'e'moltsi xujc'a.

24Jesus ipanni jitpiya. I'hua'ma icuaitsi tamats' huejnca litya' cuftine Tiro. Itsufai'ma
anuli lajut't. Ticua: Nij naitsi nocuejya. 2> Anuli taca'no' icuej'ma jilpe tipa'a Jesus.
Icuaitsi, exc'ontingai'ma li'mitsi' Jesds. Itque taca'no' tipa'a ti'hua cahuats' titsufaipa
conta'a. 26taca'no' a'i judia, qui'huayomma matpiya tamats' cuftine Sirofenicia. (Lan
xanuc' judio tetets'innila' itniya lun Sirofenicia. Tecui'innila' atsitqui.)

Laca'no' tixahue'e tipa'ala' tonta'a, tixal'meta’ ti'hua. 27 Jests timi:

—Ate'a altes'mi'mola' lalnaxque'. Altoc'itsola' lalxanuc'. ;Te ja'ni ac'a lal'eyacu
laxic'e'mola' tile'i la'uhuay, tijouta' laca'ni'i'mola' lan tsitqui?

28taca'no' titalai'e'e, timi:

—Mapoujna, tama al tinca lofnespa, iya' cacua lan tsilqui titeji taiquepi' ca'i topa'a
licu'uj mesa, loc'aitpa la'uhuay.

29 Jesus timi taca'no':

—TIlta'a lalmipa icuaicota caipic'a. Ma to'huanta'. Lonta'a joupa ipanamma to'hua.
30 taca'no' i'huana'ma, icuainatsi lejut't ixim'ma ti'hua tunouya. tonta'a joupa
ipanamma.

31Jesus ipanni pe lopa'a litya' Tiro, uyaicotsi litya' Siddn, jouc'a pe lopa'a Limbama'
Quilelotya'. Icuaicontsi al cuecaj quin'nuhua' Galilea. 32 Jilpiya i'hua'a'me anuli cal
xans atape, afule mipalay, ata'ay. Ixa'hue'me Jesus tixpayaf'la' itque cal xans. 33 Jesus
ileco'ma lijuqueya jitpe pe ailopa'a xans. Ecajm'mi'ma lidedé anuli anuli lix'mats'i' cal
xans, Itsutof'i'ma tipat cal xans. 34 Ehuenaf'ma lema'a, ixnalif'ma acueca' timi:

—iEfatal

Ie lataiqui' locuajmaispa ticua: jTexinanni!

35 Aiquicot'ma. Cal xans iximpoxi exinamma lix'mats'i', ux'masquenanni lipat.
Ipango'ma ipalai'ma ac'a. 3¢ Jesus icuxe'e'mola' lan xanuc' aimuyout'te'me. Nij naitsi
nocuejya. Ilniya aimicuec'eyi. Tama Jests timila": “Aimuluyout'le'me, nij naitsi

locuejya”, ilne lan xanuc' xonca tuya'ayi lo'epa. 37 Imetsaico'me acueca' juaiconapa
lo'epa Jesus. Ticuayi:

—iTolsinte! Tixal'menala' lan talpe ilne ticuejnayi. Tixal'menala' jouc'a lan ta'ay,
ilne tipalainayi ac'a. Jahuay lo'epa juaiconapa ac'a.

1 Jilne 1itiné lan xanuc' efolconanni pe lopa'a Jests. Ailopa'a cotejacu. Jesus
ijjoc'i'mola’ ts'ilihuequi, timila":

2 —Jya' caxinnila' cuanuc'la ilne lan xanuc'. Joupa ixhuaita afane' quitine malmana'
fa'a, iya' jouc'a ilniya. 3 Timana' quiyouyomma aculi'. Aiquiltesma. Aimi'iya miyeyacu.
A'i cummeyacola'. Ticuaitsa nolojmay cane timatola' cumemma.

4Ts'ilihuequi italai'e'e'me, timiyi:

—Jifa'a ailopa'a quilya'. ;Petsi caltac'ueyacu la'i tinajntsola' itniya lan xanuc'?

5Jesus icuis'e'mola’, timila":

—Imanc', ;tojua mimana' lola'(?

Ine italai'enca, timiyi:

—Tipa'a acaitsi lala'{.

6 Jesus icuxe'e'mola’ lan xanuc' ticutshuotaite tamats'. Epenuf'ma lan caitsi la'i,
ix'najtsi'i'ma LanDios, ixquenuf'ma ta'i, epi'i'mola’ ts'ilihuequi. Iiniya eca'nem'mola'
lan xanuc'. 7 Timana' jouc'a oquexi' afantsi laicatuye. Jesus ix'najtsi'icona'ma LanDios,
timila' ts'ilihuequi:

—Tolaca'netsola' lan xanuc'.

8 Jahuay itetso'me. Inajntsola' al c'a. Lefot'te'me lipanecomma, imantsi acaitsi lan
tsangay. 9 Ilne lan xanuc' litetso'me tixhuaispola' to oquej nuxans maxnu.

Jesus ixc'ai'ina'mola’.

10 Aiquicol'ma, if'ajli'me al barco jouc'a ts'ilihuequi. Iye'me icuaitsa temats' litya'
cuftine Dalmanuta.

1 Jcuaiconanca lan xanuc' fariseo. Ipango'me icuis'mot'tecona'me Jesus. Ixa'hue'me
ti'eta’ al cueca', ite to lo'eya LanDios. Tehuaiyi. 12 Jesus ixnalif'ma acueca', ticua:

—Lan xanuc' nomana' itsiya, ;te calsa'huecopa ca'ela' al cueca'? lya' cacua: Linca
aicamuc'iyacola', ni tolta'a.

13 Ipo'no'mola' quittuca', if'ajcona'ma al barco. Iye'me, iquie'me al cuecaj
quin'nuhua'.

14 Ts'ilihuequi aiquittaic' ca'i. Imenc'ecopd. 15 Jesus ixc'ai'i'mola’ ilniya, timila":

—Totpo'note cuenna. Aimolapenuf'me tittevadura lan xanuc' fariseo, ni tilevadura
cal rey Herodes.

16 Tine aiquitcueca ite limipola' Jesus. Timiyottsi:

—;Te calmicoponga' totta'a? O ;alminga': “Imanc' olimenc'ecopa, aicoltaic' ca'i”?

17JesUs ixina' lonespa, timila'":

—Imanc', jte colnescopa: “Ailopa'a cala'i”? ;Teaicolcueca laimipolhuo'? ;Te
aicolapaic' cuenna lai'epa? O ;i'ipolhuo' muf lotpicuejma'? 18 ;Te unc'ifohue? ;Te
aimolsinyi lol'u'? ;Te unc'italpe? ;Te aimolcuejyi lols'mats'i'? ;Te olimenc'ecopd
lai'epa? 19 Lu'ita": Jilpe litine laixquenuf'ma lam maque' 1a'f lolaca'nepola' itne lam
maquej mil lan xanuc', ;jtojua lan tsiquihuit't lolma'ne'me lipaneconni?

Italai'e'e'me, timiyi:

—Imbamaj coque'.

20 —Laixquenuf'ma lan caitsi la'f lolaca'nepola' lam malpuj mil lan xanuc', ;tojua lan
tsangay lotma'ne'me lipaneconni?

Italai'e'e'me:

—Acaitsi.

21 Timila'";

—Itsiya, ;te aimi'iya motcuec'eyacu?

22Jcuaitsa litya' Betsaida. Icuai'e'entsa Jesus anuli cal fo'. Ixa'hue'me tixpayaf'la' li'u'
cal fo'. 23 Jests exal'ma cal fo', iye'me lema quilya'. I'otli'ma titsulu li'u', ixpayaf'ma
limane, icuis'e'ma, timi:

—Itsiya, ;te nipajnya tahuetsale? ; Toxina?

24 Cal xans ipango'ma ehuetsale'ma, timi:

—Caxinnila' lan xanuc', tiyelocoyi. Ti'ontcospola' to lan 'ec'.

25 Jesus ixpayaf'cona'ma li'u' cal xans. Ilque ixim'moxi exilinamma li'u'. Ehuet-
sale'ma. Tehuelonge jahuay. 26 Jestis umme'ma ti'huanta' lejut't, timi:

—Aimotsufai'ma litya'. Aimo'itola' lan xanuc'. Nij naitsi nocuejya li'ipo'.

27 Jesus jouc'a ts'ilihuequi iye'me, ticuaitsa taiquitelolya' lomana' jitpe al distrito
cuftine Cesarea de Filipo. Miyeyi lane Jesus ticuis'ela', timila':

—;Te conespa lan xanuc'? ;Naitsi iya'?

28 Jtalai'e'e'me:

—Timana' nocuapd ima' umjuan Bautista. Ocuenaye ticuayi ima' umprofeta Elias.
Ocuenaye tinesyi ima' mocuenaj profeta.

29]cuis'econa'mola":

—Imanc', ;te colnespa? ;Te colcuapa? ;Naitsi iya'?

Pedro italai'e'e'ma, timi:

—Ima' unCristo. LanDios ummepo'.

30Jests u'i'mola':

—Aimolu'i'mola' lan xanuc'. Nij naitsi nocuejya.

31]pango'ma imuc'i'mola' loyaicoya. Timila":

—Iya' ilque cal Xans Liximpa cal profeta pu'hua lema'a. Catetco'ma juaiconapa.
Lan tsila' xanuc' noxpijpd lataiqui', jouc'a lixanuc' cal cuecaj ca'ailli', jouc'a lomxiye
nomuc'iyalepa locuxepa LanDios, ilniya latets'i'ma, alcu'ma alma'anta'. Afanej quitine
camaf'ina'ma, catsahueno.

32 Acuajmaica u'ipola': “Alma'a'ma”. Pedro aiquicuaitsi quipic'a ite lines'ma Jesus.
Ixoulai'ipa, itale'ma, timi:

—;Te cofnescopa tolta'a?

33 Jesus ipai'e'moxi, ehuelojm'mola’ ts'ilihuequi, itale'ma Pedro, timi:

—To'huanta'. Tanajxoxi fa'a. Ima' topalay ma to minesqui tonta'a Satanas. Ima
toxpic'e to mixpic'eyi lan xanuc'. Ituca' tixpic'e LanDios.

34Jjoc'i'mola' lan xanuc' jouc'a ts'ilihuequi tiquimf'ete, timila':

—Cal xans ja'ni ipic'a lihuejla', aimicuxe'moxi quituca'. Iya' lapalts'inginna lancruz.
Naitsi nalihuejya titaita' lencruz jouc'a. Tixpic'eta' ticuxoxi titelcota'. Totta'a lihuejla'.
35 Cal xans ja'ni ti'exoxi cuenna juaiconapa, ja'ni aimicua mitetcoya, ilque cal xans
tecani'e'moxi. Cal xans ts'ipic'a tihuejla' Lataiqui' loya'apa ite al c'a lixpic'epa LanDios,
tolta'a lihuej'ma iya', itque linca ticu'moxi latelcoya. Tama tima'ante, itque tulij'ma
lipitine aimijouya. 3¢ Cal xans nolijpa jahuay lopa'a fa'a li'a tamats', tijouta' tecani'exoxi,
;te tixhuico'ma ite lulijpa? 37 ;Nipajnya ti'najtse'ma tuntu'eta' ti'alma? A'i, aimi'iya.

38 "tsiya litine lan xanuc' enajpottsi LanDios, ti'eyi al xujc'a. Cal xans noximpa
calaic'ata, ja'ni tinesla": “Ilne laif'as xanuc' lahuelonge, aiquihuejya Jesus, aicapenufya
litaiqui', aimi'iya”; litine cacuaiconanni fa'a li'a tamats', iya' jouc'a aicapenufya itque
cal xans. Iya' ilque cal Xans Liximpa cal profeta pu'hua lema'a'. Cacuaiyoconno.
Alcuaiconacu iya' jouc'a lam paxi capaluc' quema'a. Jitpe litine alsim'ma ninCueca' ma
to LanDios cai'Ailli".

9
1Ti'hua timila":
—Ilya' camilhuo' al tinca: Jifa'a timana' lan xanuc' tixim'me, timetsaico'me lo'eya
LanDios micuxe fa'a li'a tamats'. Tolta'a tixim'me ai'a tima'mola’.
2 Luyaipa acamts'us quitine Jesus ileco'mola’ Pedro, Jacobo jouc'a Juan. Tiyeyi ma
quittuca'. If'ajli'me li'nof'quiya tijuala. Mehuelojnyi Jests ilque ipaicomma lixans.

3 Lipijahua' i'i'ma afujca juaiconapa, tunts'iflay. Fa'a li'a tamats' tama tepajle lijahua'
aimi'lya mi'ontiyacu tolta'a. 4 Ts'ilihuequi Jesus ixim'me imaxcaitsola' lam profeta
Moisés jouc'a Elfas. Tipalaic'oyi Jesus. 5 Pedro timi Jesus:

—Momxi, jac'a fa'a malmana'l AHanc'e'me afanej lihuoxqui, anuli ima', anuli Moisés,
locuena Elfas.

6Pedro aiquixina' te ts'i'ic' ite licuapa, ma le'a tipalay. Iine lam fantsi ts'ilihuequi Jests
ixpailij'mola’ juaiconapa. 7 Ixim'me ipoxc'i'mola' cummahuay. Icuej'me tipalay malpe
tummahuay, timila":

—TIlca'a ai'Hua, ca'ay capic'a juaiconapa. Tolquimf'ete itque lonespa.

8 Ehuelojncona'me Jesus, ilque tecaxu quituca'. Moisés y Elias ailomana'. Ma
ejac'na'mola’.

9 Mimulnamma tijuala Jesus ipalaic'ocona'mola’, timila'":

—Iya' ilque cal Xans Liximpa cal profeta pu'hua lema'a, ma capa'a fa'a li'a tamats'
aimoluya'ata lotsimpa jitpe tijuala. Nij naitsi nocuejya. Alma'a'ma, catsahuenahuo
quipayonahuo pe lomana' limapola', tijouta' ti'ita' totta'a tolu'i'mola' lan xanuc'.

10 Tine ts'ilihuequi Jesds ma quittuca' tipalaic'oyottsi, i'nujuaista ite lixinghuo'me
ljuala. Ticuis'eyottsi:

—;Te cataiqui' lonespa Jests? Ticua: “Catsahuenahuo, quipano pe lomana' limap-

17

ola".

HTcuis'e'me Jesus, timiyi:

—Lomxiye nomuc'iyalepd locuxepa LanDios ticuayi: “Ate'a Elfas ticuaiyoconno fa'a
li'a famats'. Tijoula' ticuaihuo cal Cristo.” ;Te conescopa tolta'a?

12Jesus timila":

—Al tinca lonespa ilniya lomxiye ilne nocuapa: “Ate'a ticuaihuo Elfas. Itque
tixanu'ma jahuay.” Jouc'a tipa'a liniliya loya'apa te ts'i'ic' laifnuyaicoya iya'. Iya' ilque
cal Xans Liximpa cal profeta pu'hua lema'a. Tuya'e' iya' catelco'ma juaiconapa, lan
xanuc' latets'i'ma.

13’Tya' camilhuo', joupa i'huamma Elfas. Lan xanuc' ma to lixpic'epa tolta'a i'e'epa
ilque. I'e'epd ma to muya'e' jilpe al Paxi Cataiqui' Linitingiya.

14 Jcuaitsa pe lomana' locuenaye ts'ilihuequi Jesus, jitpe ixim'me juaiconapa axpela'
lan xanuc' efot'teyoltsi canumicay. Jouc'a timana' lomxiye nomuc'iyalepd locuxepa
LanDios. Iine lomxiye tifuli'iyi cataiqui' ts'ilihuequi Jesus. 1> Lixim'me Jesus lan xanuc'
ixoconni quileta. Aiquicot'mola', iyouyunca, inontsa.

16 Jesus icuis'e'mola’ lomxiye nomuc'iyalepa locuxepa LanDios, timila':

—Imanc', ;te colicuis'epola’ ilne lalihuequi?

17 Jitpiya lefotya anuli cal xans ipalai'ma, timi Jesus:

—Momxi, ailec'mehuo' tai'hua. Itsufaipa conta'a. Itque tonta'a i'e'epa ata'ay.
18t onta'a mulij'ma tai'hua tecanghuaispa. Tijouta' fai'hua ti'i quipehuoxco lico, ti'ilc'a
li'ay, tuhuaquemma. Aixa'hue'mola' lihuejhuo' tipa'ate tonta'a. Aiqui'ic' quilipa'e.

19Jesus italai'e'ma, ticua:

—Itsiya litine imanc' nolmana' fa'a li'a tamats' aimot'huaiyijnyi LtanDios, olanajpottsi.
Iya' cacua, cota' aicapajncona'ma pe lolmana'. ;Te iya' ti'hua caxnet''ma? Allec'metsi
to'hua.

201lecontsa tamijcano. Aiquicol'ma, lixim'ma tonta'a Jesus, ife'ne'ma ujfxi tamijcano.
Itque ecanghuaitsi, ti'hualtsay, ipa'a'ma ipehuoxco lico. 2! Jesus icuis'e'ma qui'ailli'
famijcano, timi:

—;Tojua camats' tolta'a mi'i to'hua?

Italai'e'e'ma timi:

—Caca'hua. 22 Lonta'a tummetsay, tecajm-maispa laja' jouc'a titanc'aispa tunga.
Tehuay te co'lya mima'aya. Itsiya ja'ni nipajnya, jaltoc'itsonga'l jAlsintsonga'
ninc'icuanuc'lal

23 Jesus timi cal xans:

—;Te calmicopa: “Ja'ni nipajnya”? Ja'ni ima' at'huaiyijnla’, ti'i'ma. Nailne
lat'huaiyijmpa alsim'ma iya' nipajnya, alsim'ma jahuay ti'i'ma ca'e'ma.

24 Aiquicol'ma, qui'ailli' tamijcano ija'a'ma ujfxi, timi Jesus:

—Ca'huaiyijnhuo', jaltoc'ila' ca'huaiyijntso' xoncal

25 Ixim'mola' Jesus titoc'otaiyumma xonca lan xanuc', itale'ma tonta'a, timi:

—Ima' monta'a, ima' o'e'epa atape y ata'ay ilca'a tamijcano. Iya' cacuxe'ehuo’,
jtaipanni ilca'a tamijcano! Aimotsufaicona'ma.

26Lonta'a ija'a'ma. Ife'ne'ma ujfxi tamijcano. Ipananni. Lamijcano i'i'ma to lomapa.
Axpela' lan xanuc' ticuayi: “Joupa imanapa”. 27 Jests i'nol'e'ma limane icutsu'ma
famijcano, ilque ecaxna'ma.

28 Lijou'ma litsuflai'me lajut't Jesus jouc'a ts'ilihuequi, mimana' quilttuca' ilne
icuis'e'me, timiyi:

—Illanc', ;te cal'icoponga' aicalipa'e lonta'a?

291talai'e'e'mola’, timila":

—Ticuicomma tolsa'huete LanDios, aimoltetso'me, tolsnet'tte. Ja'ni a'i, aimi'iya
molipa'ayacola' ilniya lontahue.

30Ipaluncajilpiya. Tuyalaicoyi al distrito Galilea. Jesus ticua: “Aimicuej'me lan xanuc'
pe laifpa'a”. Ipic'a timajnle quiltuca' itque y ts'ilihuequi. 3 Mimuc'ila' timila':

—Iya' ilque cal Xans Liximpa cal profeta pu'hua lema'a. Alcu'ma, al'not'ma lan
xanuc', alma'a'ma. Afane' quitine, camaf'ina'ma.

321tne aiquitcueca ite lonespa Jesus. Aiquilicuis'e. Tixpailiquila'.

33 Icuaiyocontsa litya' Capernaum. Mimana' lajut'l, Jesuds icuis'e'mola’ ts'ilihuequi,
timila':

—;Te cataiqui' colfuli'icopoltsi maleyi lane?

34 IIniya aiquiltalai'e. Miyeyi lane tifuli'iyottsi cataiqui' naitsi ilque xonca cal te'a.
35Jesus icutshuai'ma, ijoc'i'mola' limbamaj coquexi', timila'":

—Cal xans ts'ipic'a ti'ita' cal te'a, ti'e'exoxi laquijoujma, ti'e'exoxi to laquin-
tahuaicopa lif'as xanuc'.

36 Exal'u'ma anuli tahuac'hua. Ecaxu'e'mola' ts'ilihuequi. Ipulc'o'ma, timila'
ts'ilihuequi:

37 —Naitsi napenufya anuli tahuac'hua to itca'a, ja'ni tinesla'": “Jesus ti'ay capic'aitca'a
tahuac'hua, iya' jouc'a capenuf'ma”, itque tinca lapenufi iya'. Naitsi nalapenufpa iya'a'i
ma le'a iya' lapenufi, lapenufinga' jouc'a Ltalummepa.

38 Juan timi Jesus:

—Momxi, alsimpd anuli cal xans tipa'ala' lontahue. Itque ticuaj'mi lopuftine. Illanc'
alcuanac'epd. Ilque a'i catejmale.

39 Jesus timila':

—Aimotcuanac'e'me. Anuli cal xans no'epa acueca' micuaj'mi laipuftine, itque
cal xans aimalnesc'eya cataiqui'. 40 Ilne lan xanuc' ja'ni aimal'enga' laic' tama a'i
malejmaleyi, ilne tinca altoc'inga'.

417Tya' camilhuo' al tinca: Cal xans naimetsaicopolhuo' imanc' alihuequi iya', ja'ni
tinesla': “Ilne ilihuequi cal Cristo. Cuhui'i'mola' quitja'”, itque cal xans tipa'a lolijya,
LanDios tipaxne'ma.

42’A'ijc'a loyaicoya cal xans naimenac'iya anuli ilna'a la'uhuay, ilne al'huaiyinge iya'.
Cota' ifinc'im'me tejoc' anuli cal cuecaj capic molino, cota' ecajm'mim'me taja. Cota'
ima'ma ate'a ai'a ti'e'ma iliya lixcay.

43 "Ja'ni lomane ti'e'ma lixcay, jtatejla' nulemma! Ja'ni tocuaitsi al muf petsi lunga
aimipica, jte cof'ecoya oque' lomane'? Tama le'a anuli lomane, ja'ni ti'i'ma totsufaita
petsi lopitine aimijouya, xonca al c'a toyaicota.

44-46 Ja'ni lo'mis ti'hua'a'mo' petsi to'e'ma lixcay, jtatejla’ nulemma!  Ja'ni
tecajm-mitso' al muf, ;te cof'ecoya oque' lo'mitsi'? Tama le'a anuli lo'mis, ja'ni ti'i'ma
totsufaita petsi lopitine aimijouya, xonca al c'a toyaicota.

47-48 'Ja'ni lo'u timenac'ihuo', jtaipa'ala'l Ja'ni tecajm'mitso' al muf petsi lapim{
aimimala', ti'hua titeji, petsi aimijaf'que latelcoya, aimipica lunga, ;te cof'ecoya oque'
lo'u'? Tama ma le'a anuli lo'u, ja'ni ti'i'ma totsufaita petsi tihuejcoyi LanDios, itque cal
Cuecaj Rey, xonca al c'a toyaicota.

49 Jahuay lotsufconyacu LanDios ticuicomma tetentinte, totiya ti'em'me co'hue,
tote LanDios tepenuf'ma. Jouc'a lan xanuc' litpicuejma’' ticuicomma tetentintsola',
ticuicomma titetco'me, tote LanDios tepenufna'mola’. 50 Lo'hue ipenic'. Ja'ni tejac'la’
lic'a, jte conl'ecoyacu to'hue? Imanc' aimi'i'molhuo' to ilque to'hue lejac'pa lic'a.
Aimotfuli'i'mottsi cataiqui'. Tolnanc'otsottsi.

10

1]Jesus ipanni al distrito Galilea, icuaitsi al distrito Judea. Ite famats' locuena liju' al
cuecaj panaj Jordan. Icuaiyocona'me axpela' lan xanuc' jitpe pe lopa'a Jests. Itque ma
to mi'ay timuc'iyale. 2 Icuaiyunca jouc'a lam fariseo. Ehuaicona'me, icuis'e'me:

—;Te cal xans nipajnya tecanai'ma tipeno, o aimi'iya?

3Jesus italai'e'e'mola’, timila":

—;Te quinilpa Moisés? ;Te coya'apa lonl'eyacu?

41talai'e'e'me, timiyi:

—DMoisés initpa: “Cal xans tinitta' anuli lije'e lacanaicoya tipeno. Tijouta' tecanai'ma.”

5Jesus timila':

—Moisés ixina' ata lotpicuejma' imanc', totta'a quinitcopa. © Al te'a a'i tolta'a
licuxeyalepa LanDios. Lilanc'epa li'a tamats' LanDios ilanc'e'mola’ “... cal xans y
taca'no'. 7 Icua'ma: “Cal xans tipo'no'mola' qui'ailli' qui'mdma’, tileco'ma tipeno.
Tejonli'moltsi. 8 Loquexi' ti'e'e'moltsi to anuli le'a.” Totta'a i'ipola' anuli, a'i oquexi'.
9 LanDios ixpic'epa totta'a tejonti'mola’, totta'a ti'e'e'mola' anuli. Lan xanuc' aimi'iya
menajyacola'.

10 Licuaitsa lajut't ts'ilihuequi Jesus icuis'e'me to joupa licuis'epa lan xanuc' fariseo.
U Jesus timila":

—Tama cal xans tecanaita' tipeno, ma' ipeno. Ja'ni tilecola' ocuena caca'no', ixcay ite
lo'eya. Ma' anuli lo'eya to ilne nahuepa quilecal'no'. 12Jouc'a taca'no'. Tama tecanaita'
tipe'ailli', ma' ipe'ailli'. Ja'ni tihuejla' ocuenaj xans ixcay ite lo'eya. Ma' anuli lo'eya to
lacat'no' nahuepd quitxanuc'.

13 Jitpiya pe lopa'a Jesus ticuai'enspola' la'uhuay. Tixa'hueyi tixpayaf'tsola', tipaxnet-
sola'. Ts'ilihuequi Jesus italem'mola’ ilniya ts'itejma quilnaxque'. 14Jesus lixim'mola'
ts'ilihuequi totta'a lo'epa aiquetentcocojma, ixtuc'o'mola’. Timila':

—Aimotpa'ne'mola' la'uhuay. Tiyouyunca pe laifpa'a. Lan xanuc' notsuflaiyacu pe
locuxeyopa LanDios ti'ontcospola' to itna'a la'uhuay. 15 Iya' camilhuo' al tinca: Cal xans
ja'ni jahuay tunxajma' tihuequi litaiqui' LanDios locuxepa, ma to laihuejpa la'uhuay,
itque cal xans titsufai'ma pe lopa'a LanDios. Ja'ni a'i, aimitsufaiya.

16Jesus ipulc'o'mola’ la'uhuay, ixpayaf'mola’, ipaxne'mola'.

17 Ipango'ma ti'hua'ma Jesus, icuaico'ma anuli cal xans tinu. Exc'onlingai'ma Jesus,
icuis'e'ma:

—Cunc'a comxi, jte caif'eya culijla' laipitine aimijouya?

18 Jesuis timi cal xans:

—;Te calmicopa iya' ninc'a? Le'a LanDios copa'a cal C'a. Ailopa'a cocuena. 1°Ima'
oxina' locuxepa LanDios. Ite lataiqui' tuya'e': “Aimoxhuico'ma ocuena caca'no', ma le'a
topeno. Aimoma'ahuale'ma. Aimonantse'ma. Ja'ni topalaicotsola' lof'as xanuc' tonesla'
al tinca, aimofel'miyale'ma. Taihuejco'mola', totoc'i'mola’, co'ailli', co'mdma'.”

20 Cal xans timi Jesus:

—Momxi, caltojyomma ca'ay tolta'a, jahuay itiya.

21Jesus ehuelojm'ma cal xans, etentcoco'ma lipicuejma’, timi:

—Linca, tipa'a lahue'epo'. To'huanta', tocujtsi jahuay to'hueca. Al tomi lofmulijya
tapi'itsola' pe lahue'epola’. Totta'a ti'i'ma co'huexi jipu'hua lema'a. Tijouta' tocuaico-
conno pe laifpa'a, lihuej'ma.

22 Licuej'ma jite lataiqui' ic'ommai'ma. Acueca' juaiconapa li'huexi. I'huana'ma
tixhuetma.

23 Jests ehuelojm'mola’ ts'ilihuequi, timila':

—Lan xanuc' ts'it'hueca juaiconapa afule mitsuflaiyacu pe locuxeyopa LanDios.

24Ts'ilihuequi aiquilcueca jite lines'ma Jesus. Ticuayi: “; Te conescopa tolta'a?” Jests
timiconala":

—Cunc'ainaxque', lan xanuc' no'huaiyijmpa tit'huexi afule mitsuflaiyacu pe locuxey-
opa LanDios. 25 ;Te aga cal camello tuyaico'ma laquipihuo tacuxa? Iya' camilhuo': Cal
xans ts'i'hueca juaiconapa tixim'ma xonca lipime mitsufaiya pe locuxeyopa LanDios.

26 Licuej'me tolta'a ts'ilihuequi Jesus ixim'me ipime juaiconapa ite lataiqui'. Imi-
cona'mottsi:

—Aicalcueca ite lataiqui'. ;Te ailopa'a contuya?

27Jests ehuelojm'mola’, timila":

—Lan xanuc' quittuca' aimi'iya montu'eyacoltsi. LanDios linca nipajnya
tuntu'e'mola’. Ilquiya jahuay nipajnya ti'e'ma, aimixina quipime.

28 Pedro timi Jesus:

—Illanc' atpo'nonapa jahuay, lihuejhuo'.

29 Jesus italai'e'e'mola’ ts'ilihuequi, timila'":

—Iya' camilhuo' al tinca: Cal xans nocuapa: “Quihuequi Jesus, jouc'a quihuequi
Lataiqui' loya'apa lixpic'epa LanDios”, ja'ni joupa ipo'nopa lejut't, ipo'nopola' lipimaye
o qui'mdma' qui'ailli' o linaxque' o temats', 30 itque cal xans mipa'a fa'a li'a tamats'
tulij'ma amaxnu xonca. Tama tihuetsoquinte tulij'mola' axpela' qui'mama’, quipimaye,
quinaxque', quejut'ti, quemats'. Ticuaitsi locuaicoya quitine tulij'ma lipitine aimijouya.
31 Axpela' lan tet'ta xanuc' ti'i'mola' lijoucola'. Jouc'a lijoucola', axpela' itniya, ti'i'mola’
lan tet'ta.

32 Miyeyi lane tif'ajliyi Jerusalén Jesus i'huaj'me'mola’ ts'ilihuequi, iyenc'e'me itniya.
Tixhuelmot'leyi, ticuayi litpicuejma': “;Te co'iya Jesuis?” Lan xanuc' locuenaye tihuejyi
tixpailiquila'. Jesus ilojf'i'mola' limbamaj coquexi', u'i'mola' loyaicoya matque quituca'.
33 Timila'":

—Imanc' olsina' alf'ajliyi al cueca' quilya' Jerusalén. Iya' ilque cal Xans Liximpa cal
profeta pu'hua lema'a. Jilpiya alcunna. Lixanuc' cal cuecaj ca'ailli', jouc'a lomxiye
nomuc'iyalepd locuxepa LanDios, alacani'eta alma'anta' locuenaye xanuc', ilniya a'i
judio. 34 Iiniya altaluntseta, altsutc'ota lai'a, luntafquinna, alma'ata. Afanej quitine
camaf'ina'ma.

35Jacobo jouc'a Juan, ilne linaxque' Zebedeo, itoc'otai'me pe lopa'a Jesus, timiyi:

—Momxi, alpic'a ima' lapi'itsonga' ma to latsahue'eyaco'.

36 Jesus timila'":

—Te ts'olpic'a? ;Te caifnepi'iyacolhuo'?

37 Tiniya timiyi:

—Lapi'itsonga' lane alcuxeta anuli ima'. Alcutsingaito', anuli illanc' al c'a camane,
tocuena loxa camane.

38 Jesus timila':

—Imanc' aicolsina', aicolcueca ile lalsahue'epa. Almila" ;Te imanc' nipajnya
toluyalaico'me to iya' laifnuyaicoya? ;Te nipajnya toltetco'me to laiftetcoya?

39 Tiniya timiyi:

—Nipajnya.

Jesus timila":

—Ma' atinca imanc' toluyalaico'me to iya' laifnuyaicoya. Toltelco'me to iya' laiftel-
coya. %0 lya' aimi'iya camiyacolhuo": “Alcutsingaita anuli al c'a camane, tocuena loxa

camane”. Ailopa'a tolta'a laimane. LanDios joupa ixpic'epa nailne nocutsotaiyacu
jitpiya. Ma' itniya ticutsotaita.

41 Locuenaye limbama' ts'ilihuequi Jests icuej'me loxahue'epa Jacobo y Juan.
Ipango'me ixtulenca. 42 Jesus ijoc'i'mola’, timila':

—Imanc' otsina' lit'ejma' lan xanuc' pe aimimetsaicoyi LanDios. Iine litpincuxepd
ti'e'eyoltsi to lapoujnala. Ts'ilpenic' ticuxenaiyi juaiconapa. 43 Imanc' aimonlt'e'me
tolta'a. Ja'ni anuli imanc' ipic'a ti'e'exoxi xonca acueca', itque titoc'itsola' lipimaye.
44Ja'ni anuli imanc' ipic'a ti'e'exoxi cal te'a, tixpic'ela' titoc'itsola' jahuay lif'as xanuc'.
45 Tya' ilque cal Xans Liximpa cal profeta pu'hua lema'a. Laicuai'ma fa'a li'a famats'
aicanesqui: “Lan xanuc' attoc'ita' iya'”. Aicuaicoco'ma catoc'itsola', cacula' laipitine.
Ca'najcuf'mola’ litjunac' axpela' lan xanuc', cuntu'e'mola’.

46Jcuaitsa litya' Jericd. Uyalaico'me litya', ipalunca. Axpela' lan xanuc' tihuejyi Jesus.
Jitpe lema cane ticutsu anuli cal fo'. Tixa'hue quitomi. Ilque cuftine Bartimeo, i'hua
Timeo. 47 Icuej'ma tinesyi lan xanuc": “Icuaico'ma Jesus tas Nazaret”. Cal fo' ipango'ma
ijja'a'ma, timi:

—iJesus, ima' otatahuelo cal rey David! jAlsinta' nincuanuc'!

48 Axpela' lan xanuc' itale'me, timiyi:

—iTi-ch'ixcotso'!

Tija'e' xonca ujfxi, ticua:

—ilma', otatahuelo cal rey David! jAlsinla' nincuanuc'!

49Jeslis ecax'ma, icuxe'e'mola’ lan xanuc', timila":

—Toljoc'ile cal fo'.

Jjoc'i'me, timiyi:

—Aimixpaij'mo', aimoxhuetmot'te'ma. Totsahuenni. Tijoc'ihuo'.

50 Cal fo' eca'ni'ma lipuquiya, iyuf'conni, ecax'ma. I'hua'ma icuaitsi pe lopa'a Jesus.
51Jesus icuis'e'ma cal fo', timi:

—;Te caif'e'eyaco'? ; Te ts'opic'a?

Cal fo' timi:

—Momxi, aipic'a cahuetsalela'.

52Jesus timi:

—To'huanta'. Joupa at'huaiyijmpa, ixatconapo'.

Aiquicol'ma, exilinanni li'u'. Ipango'ma ihuej'ma Jesus pe lotsepa.

11

1 Tiyeyi lane ticuaita Jerusalén. A'ij culi' ite litya'. Icuaitsa tijuala Olivo pe lopa'a
litelotya' Betfagé jouc'a Betania. Jests umme'mola' oquexi' ts'ilihuequi, 2 timila':

—Tontete litya' lehuoc'ocojma. Jitpe lottsuflaiyacu litya' tolsinna tifijnya anujnca
anuli ta'hua burro. Itque cal burro aiquenafcaiyinni. Toluhualtsa. Tot'hua'anca. 3 Ja'ni
ticuis'entsolhuo', timintsolhuo': “; Te culuhualcopa cal burro?”, imanc' tottalai'e'e'me,
tolmi'me: “LalPoujna ipicuiya tixhuicota. Tijouta' ticuai'enacu.”

41ye'me ts'ilihuequi. Ixintsa ta'hua burro tifijnya lane pe lopa'a al puerta. Uhuat'ma.
50quexi' afantsi tecaxotanna jitpiya icuis'e'me, timinnila':

—Imanc', ;te culuhuatcopa cal burro?

6 Ts'ilihuequi Jesus italai'enca ma to limipola'. Lan xanuc' icu'me lane, ileco'me.

7Icuai'etsa ta'hua burro pe lopa'a Jesus. Ixpefi'me litpijahua' lixpula' cal burro. Jesus
icutsafcai'ma. 8 Axpela' lan xanuc' ixpou'me lane litpijahua', ocuenaye ixpou'me imane'
c'ec joupa ixquejpd.  Lan xanuc' itej'me jouc'a ts'itenc'e tija'ayi, ticuayi:

—iHosana!  jtanDios tunlu'enatso', tipaxnetso'! LanDios ummepo'. 10 jIma'
alcuxe'monga' al c'al jAlcuxe'monga' to cal rey David licuxepola' laltatahueld! jTolta'a
alpaxne'monga' LanDios! IIne nomana' lema'a jouc'a tinesle: “jLanDios tuntu'enatso'!”

1 Jesus itsufai'ma litya' Jerusalén. I'hua'ma al cuecaj xoute'. Joupa if'acotaipa.
Ehuelojm'mola' lan xanuc', te ts'i'ic' lo'epa jilpiya. Ipanni. Jouc'a limbamaj coquexi'
ts'ilihuequi iye'me lane litya' Betania.

12 Lihuequi litine ipalunca jilpe litya Betania ipailiconamma Jerusalén. Miyeyi lane
Jesus tunle'e. 13 Tehuelonge aculi' ixim'ma anuli la'icux. Ixim'ma tipa'a tipela. I'hua'ma
ixintsi al 'ec. Licuaitsi pe lopa'a al 'ec ixim'ma le'a ipela. Aiquicuaiya litine mimaqui ti'as
icux. 14Jesus timi la'icux:

—Nij naitsi noteja to'as icux. Aimi'ascona'mo’'.

Ts'ilihuequi Jesus icuej'me lines'ma Jesus.

15 Licuaicontsa Jerusalén Jesus itsufaicona'ma pe lopa'a al cuecaj xoute'. Jitpiya
ipango'ma ipa'a'mola' nocucalepd jouc'a no'najualepd. Ejualaif'e'e'mola’ litmesa itne
nopai'ipaj tomi. Jouc'a nocujpd lan cucu ejualaif'e'e'mola’ liletayats'. 16 Iine littaic'
locujyacu aiquepi'ila’ lane muyalaiyacu tuna xoute'. 17 Timuc'ila' lan xanuc' nomana'
jitpiya, timila'":

—Lataiqui' loya'apa locuxepa LanDios ticua: “Jitpe lainejut't ticuaicu lan xanuc', itne
tiyouyunca ni petsi li'a tamats', jitpe alpalaic'o'ma”. LanDios ecuej'micopa ilta'a lejut't.
Itsiyatocomma a'i quejut't LanDios. Ti'onlcospa to tunts'eja’ pe lafotyomma lan namats'.
Totta'a lont'epa imanc'.

18 Lixanuc' cal cuecaj ca'ailli' jouc'a lomxiye nomuc'iyalepa locuxepa LanDios icuej'me
locuapa Jesus. Tixpaic'eyi Jesus, ticuayi:

—Jahuay lan xanuc' itpic'a lomuc'iyalepa itque.

Ehue'me te co'iya mima'ayacu. 19 Lif'acotaijma Jesus jouc'a ts'ilihuequi ipalconanca
litya'.

20 Lihuequi litine uyalaicocona'me mate lane. Ixim'me la'icux joupa ijulnapa jouc'a
time. 21 Pedro i'nujuaitsi lines'ma Jesus, timi:

—Momxi, jtoxinla' la'icux! Ima' omi'ma cataiqui', joupa ijulnapa.

22Jesus italai'enni, timila' ts'ilihuequi:

—Imanc', ti'hua tot'huaiyijnle LanDios. 23 Iya' camilhuo': Cal xans no'huaiyijmpa
LanDios nipajnya ticuxe'ma ilca'a lijuala, timita": “To'huata', to'nij'mixoxi faja”. Ja'ni
ma ti'huaiyinge, ja'ni ailopa'a conesya, itque tixim'ma ti'i'ma ma to licuxe'epa. 241Iya'
camilhuo': Ja'ni tot'huaiyijnyi LanDios, ja'ni totcuayi: “Joupa lapi'iponga' latsahue'epa”,
itiya tinca tepi'i'molhuo’.

25 "Motpalaic'oyi EanDios, ja'ni tolixtuc'oyi anuli lolpima aimi'hua molix-
tuc'ocona'me. Ilque lolpima tolimenc'e'ecole lixcay li'e'epolhuo’. Tolta'a cot'Ailli'
Nopa'a lema'a timenc'e'eco'molhuo' jouc'a lixcay lot'epa. 26Ja'ni aimolimenc'e'ecoyi,
col'Ailli' Nopa'a lema'a jouc'a aimimenc'e'eyacolhuo'.

27 Jcuaiyocontsa litya' Jerusalén Jesus ti'hua jilpe tuna al cuecaj xoute'. Lixanuc'
cal cuecaj ca'ailli', jouc'a lomxiye nomuc'iyalepd locuxepa LanDios, jouc'a lan xanuc'
noxpijpa lataiqui', itoc'otai'me pe lopa'a Jesus, 28 timiyi:

—;Naitsi nummepo' to'ela’ tolta'a? ;Naitsi nepi'ipo' lane?

29Jesus timila'":

—Ilya' quicuis'e'molhuo' jouc'a. Attalai'eta'. Tijoula' cami'molhuo' naitsi nalapi'ipa
laimane ca'efa’ totta'a. 30 Lu'ila': ;Naitsi nepi'ipa limane Juan tepo'itsola' lan xanuc'?
¢Ja'ni LanDios nepi'ipa o ma le'a lan xanuc' epi'i'me?

31iniya ticuis'eyottsi, timiyoltsi:

—Ja'ni almile: “LanDios epi'ipa limane”, Jesus almi'monga": “;Te aicolapenufi
itque?” 320 ;almile: “Lan xanuc' epi'ipa limane”? A'i, aimi'iya malmiyacu tolta'a.
Lixtuc'o'monga' lan xanuc'.

Itne lixanuc' cal cuecaj ca'ailli' jouc'a lomxiye nomuc'iyalepd locuxepa EanDios
tixpailiquila'. Lan xanuc' ticuayi: “Juan Bautista aprofeta, LanDios ummepa”.
3 talai'e'e'me Jesus, timiyi:

—Aicalsina'.

Jesus timila":
—Ilya' jouc'a aicamiyacolhuo' naitsi nalapi'ipa laimane.

1Jests ipango'ma i'ontico'ma lo'epa tanDios fa'a li'a tamats'. Timila':

—Anuli cal xans ifapa temats' taifa' uva. Eti'ico'ma aital. Ipupa pe lotsuj'miyacu
loxoc'eyonyacu lan 'uva, tipa'a'me laquija'. Ilanc'e'ma anuli li'nof'quiya lajut'l, jitpiya
tipajm'ma no'eya cuenna lan 'uva. Icu'ma temats' lan xanuc' ti'etsa canic', tulij'me onlca
taipammaiya. Aculi' i'hua'ma. 2 Licuaitsi litine lipammaitsi lan 'uva umme'ma anuli ti-
mozo. Timitola' lin'epa canic": “Lapi'ita' li'huexi taipoujna”. 3Lin'epa canic' i'not'me cal
mozo. Ummena'me. Aiquilepi'i. 4Lapoujna ummecona'ma ocuena quimozo. Licuaitsi
jitpiya lin'epd canic' ixcai'e'me lijuac, imiloj'me cataiqui'. 5 Ummecona'ma ocuenaj
mozo. Itque cal mozo ima'a'me. Ummecona'mola' axpela' ocuenaye. Untafem'mola’
jouc'aima'am'mola'.

¢ 'Ipanenni ma le'a anuli naitsi fommeya. Itque i'hua, ti'ay capic'a juaiconapa.
Umme'ma. Icua'ma: “Tixpaic'eta tai'hua”. 7 Lin'epd canic' timiyoltsi: “Ilque i'hua
lipoujna camats'. Alma'ate. Tijoula' alma'ate illanc' ticuainata calmane cal 'huexi.”
8IIne i'not'me tamijcano, lima'a'me, ipa'a'me ite tamats' pe lifapa taifa'.

9 Lipoujna camats', jte co'e'eyacola' ilne lin'epa canic'? Iya' camilhuo': Lapoujna
ti'hua'ma pe lomana' itniya lan xanuc', tima'atola'. Lemats' lifapa taifa' uva tepi'i'mola’
ocuenaye lan xanuc'.

107, Te a'i colsuec' al Paxi Linilingiya loya'apa te ts'i'ic' lo'iya? Ticua:

Lapic letets'ipa nolanc'epa lajut't, i'ipa xonca faicuicoya.
Itque tapic xonca tilanc'e taitat aimecangeya lajut't.

1 tanDios talPoujna tolta'a tecuej'micopa.

Illanc' atsinyi acueca' ite li'ipa.

12 Lixanuc' cal cuecaj ca'ailli' jouc'a lomxiye nomuc'iyalepa locuxepa LanDios ix-
tuc'o'me Jesus, ticuayi: “Itque Jesus al'onliconga' to ilne lixcay lin'epd canic' jitpe
tamats' lifampa cal 'uva”. Ehue'me te co'iya mi'notyacu Jesds. Ailopa'a qui'e'epa.
Tixpaic'ennila' lan xanuc'. Ipo'no'me jitpe. Iyena'me.

13 Ummem'mola' lan xanuc' fariseo jouc'a lixanuc' cal rey Herodes. Ticuis'mot'teta
Jesus. Tehuaita. Ehue'me te co'iya micufyacu. 1 Icuaitsa, timiyi Jesus:

—Momxi, alsina' ima' tonesqui al tinca. Aimahuay latentcocopola' lan xanuc'. Ma'
anuli topalaic'ola' jahuay. Aimahuelongila' ja'ni i'hueca o aiqui'hueca. Tomuc'iyale
lipene LanDios. Itsiya licuis'ehuo’, ;te al'najtse'eta al tomf lalsahue'eyaconga' cal cuecaj
quincuxepa, ilque César? O ;aimal'najtse'eyacu? Alu'itsonga', ;nipajnya o aimi'iya?

15 Jesus ixina' te ts'i'ic' litpicuejma’ ilniya. Itpic'a tifel'milte. Ma le'a ti'e'eyoltsi to lan
c'axanuc'. Timila":

—;Te calahuaicopa? Altai'etsi anuli al tom{, caxinla'.

16 [tai'etsa. Jesus icuis'e'mola’, timila":

—Ilta'a al toml, ;naitsi ifca'a ts'i'a? ;Naitsi ilta'a ts'ipuftine?

171talai'e'e'me, timiyi:

—Li'a César, lipuftine César.

Jesus timila":

—]Ja'ni i'huexi César, tolapi'ite César. Ja'ni i'huexi LanDios, tolapi'ite LanDios.

Licuej'me Jesus litalai'epola’ icuapa:

—iXinla'l Acueca' lipicuejma' Jesus.

18 Lijou'ma icuaitsa pe lopa'a Jesus lan xanuc' saduceo. Iine naihuejpd lataiqui'
loya'apa: “Lan xanuc' tima'mola' nulemma, aimimaf'iyacu”. Jouc'a tehuaiyi Jesus,
icuis'e'me, timiyi:

19 —Momxi, pe linitpa Moisés alcuxenga', tuya'e': “Cal xans timata', ma' imaf'i'
lipeno ailopa'a qui'hua, tipima tileco'ma ti'maxi. Tipajntsi quit'hua tecui'i'me lipuftine

limanapa. Timetsaicom'me to qui'hua limanapa. Tepi'im'me ti'huexi timanapa.”
201tsiya lu'i'mo' li'ipa.

‘Timana' acaitsi lapimaye. Cal te'a ileco'ma lipeno. Ailopa'a quit'hua. Imanapa.
21 Lipima timanapa ileco'ma ti'maxi. Ailopa'a quit'hua, jouc'a imana'ma. 22 Jouc'a
tocuena tipima ileco'ma ti'maxi. Ma' anuli uyaico'ma. Locuenaye amalujxi lipimaye
ma tolta'a luyalaico'me. Jouc'a ileco'me tit'maxi, anuli anuli imana'mola’. Aiquilsina'
quit'hua. Lijou'ma imana'ma taca'no' jouc'a. 23 Lan caitsi joupa ilecopd taca'no'. Itsiya
lu'itsonga': Ticuaitsi litine timat'inale limanapola', ;naitsi co'iya lipe'ailli'?

24Jesus timila":

—Imanc' timenaquilhuo'. Aicolsina' loya'apa al Paxi Linilingiya, aicolimetsaijma al
cuecaj lo'epa LanDios. 25 Timaf'inte lan xanuc' tipalnacu pe lomana' limanapola', itniya
aimemaltiyacu, ni lacuthue ni lacal'no'. Ti'ontcotola' to lapaluc' quema'a.

26 "Imanc' tolcuayi: “Aimimaf'iyacu limanapola'. ;Te aicotsuec' linitpa Moisés?
Jitpe tuya'e' li'ipa litine lonajpa lac'ec. Ite litine LanDios timi: “Iya' NanDios, ilenDios
Abraham, Isaac y Jacob”. 27 LanDios a'i quilenDios limanapola'. Ilque ilenDios ts'itmaf'i'.
Imanc' juaiconapa timenaquilhuo'.

28 Jilpe tipa'a anuli tomxi nomuc'iyalepa locuxepa tanDios. Tiquimf'e ilnu'hua
’lcaicpis‘mot'iepa Jesus, ticueca Jesus titalai'e'ela' al c'a. Ipalaic'o'ma Jesus icuis'e'ma,

imi:

—;Te copa'a xonca al cueca' lataiqui' locuxepa EanDios?

29 Jesus italai'e'ma, timi:

—Ile lataiqui' xonca al cueca' tuya'e": “Alquimf'ela’, imanc' ixanuc' Israel. LanDios,
talanDios, ma' ilque anDios. Ailopa'a cocuena. 30Ima' to'nujuaitsi LanDios toPoujna.
Itque omenDios. Taihuejla' jahuay tomunxajma', jahuay to'alma, jahuay lopicuejma’,
jahuay lopujfxi.” 31 Locuena lataiqui' locuxepa LanDios tuya'e': “Ima' to'eyoxi capic'a.
Ma totta'a to'eta' capic'a tof'as xans, naitsi toftalecufya.” Iina'a atsila' cataiqui. Xonca
atsila' ailopa'a.

32 Lomxi timi:

—Momxi, ac'a lotaiqui' lonespa. Ma' al tinca lofcuapa. Tipa'a anuli LanDios, ailopa'a
cocuena. 33 Al'nujuaisle tanDios, alihuejle jahuay talunxajma', jahuay latpicuejma’,
jahuay lalpujfxi. At'etsola' capic'a lalf'as xanuc' ma to matl'eyoltsi capic'a. Ja'ni tolta'a
al'eyi, ticuaispa quipic'a LanDios. Ja'ni aimat'eyacola' capic'a lalf'as xanuc', tama
altsufcote lopi'epa jitpe al altar, ite lat'ejma' aimicuaispa quipic'a LanDios.

34Jesus ixim'ma tomxi ac'a lipicuejma’. Italai'e'e'ma, timi:

—Ahuata lahue'epo' motsufaiya pe locuxeyopa LanDios, itque cal Cuecaj Rey.

Lijou'ma ailopa'a quicuis'epa, ni anuli. Isina' tulijna'mola' Jesus.

35 Mipa'a Jesus pe lopa'a al cuecaj xoute' ti'hua timuc'ila' lan xanuc'. Timila'":

—Lomxiye nomuc'iyalepd locuxepa LanDios ticuayi: “Cal rey David itatahuelo cal
Cristo”. ;Te conescopa tolta'a? 3¢Ituca' lonespa ilque cal rey David. Muya'e' lataiqui'
lu'ipa cal Espiritu Santo tuya'e":

LanDios ipalaic'o'ma taiPoujna, timi:

“Tocutsaita' jifa'a al c'a camane.

Topanehuo fa'a, iya' mi'hua culiquila' lo'epo' laic'.

Tijouta', ima' tocuxena'mola'.”

37 Malque David inesco'ma cal Cristo, ticua “... taiPoujna”. Ja'ni David itatahuelo cal
Cristo, ;te conescopa totta'a?

Axpela' lan xanuc' noquimf'epd lomuc'iyalepa Jesus icuaitsi quitpic'a juaiconapa
litaiqui'.

38 Mimuc'iyale Jesus tu'ila":

—Totpo'note cuenna, aimifel'mi'molhuo' lomxiye nomuc'iyalepa locuxepa LanDios.
Itniya itpic'a tipo'note litpijahua' axehuay, tiyelocota to lan tsilaj xanuc'. Miyelocota
jipu'hua pe lomana' axpela' lan xanuc', itpic'a tinonintsola'. 39 Lajut'ti pe lafolyomma lan

xanuc' itpic'a ticutsotaite xonca jipu'hua li'hudqui. Ja'ni tijoc'innila' tixmocota itpic'a
ticutsotaite petsi locutsotaiyacu lan tsilaj xanuc'. 4 Tijoutsaf'ennila' lit'huexi lacal'no'
lam potsateya. Mi'eyi tolta'a ti'e'eyoltsi to lan c'a xanuc'. Ticoti tipalaic'oyi LanDios.
Tijoula', xonca titel'mi'mola' LanDios.

41 Jesus ticutsu al cuecaj xoute' tehuelongila' lan xanuc' mi'nij'mi'me littom{ jitpe
al caxax. Axpela' lan xanuc' ts'it'hueca xonca ti'nij'miyi acueca'. 42 Icuaitsi jilpiya
anuli taca'no' apotsate. Ailopa'a caquitomi. I'nij'mi'ma oque' al tomi acobre. Ailopa'a
quipitali. 43 Jesus ijoc'i'mola’ ts'ilihuequi, timila":

—Iya' camilhuo' al tinca: Itque cal potsate, aiqui'hueca, ulijpola' locuenaye. Etoj'mipa
xonca. 44 Locuenaye ni'nij'mipa littom{ jitpe, ilniya aimehue'ela'. Tipanemma acueca'
littomi. Itquiya taca'no' ailopa'a quipaneya, etoj'mipa jahuay, ailopa'a co'nacoya toteja.

13

1 Mipalumma al cuecaj xoute' Jesus jouc'a ts'ilihuequi, anuli ts'thuequi timi Jesus:

—Momxi, jtoxinla'l jAtsila' ilne lapic' lilanc'ecompa al xoute'! jAtsila' fajut'ti! 2Jests
timi:

—Itsiya toxina ilnu'hua atsila' fajut'ti. Ticuaihuo litine jahuay tetetquehuo. Ni anuli
tapic mipo'nof'queya tocuena capic.

3 Micutsu Jesus tijuala Olivo, al huenajmay al cuecaj xoute', Pedro, Jacobo, Juan jouc'a
Andrés itoc'otai'me pe lopa'a. Icuis'e'me, timiyi:

4—Lu'itsonga', ;te quitine mi'iya lofnespa? ;Te co'iya mi'iya calsina' aimicolya lo'iya
itiya? ; Te jale malsinyacu?

5Jesus ipango'ma u'i'mola’ timila'":

—Tolpo'note cuenna. Ja'ni a'i tifel'mi'molhuo'. ¢ Ticuaicu axpela' linfel'miyale,
tines'me anuli anuli: “Iya' ninCristo, LanDios alummepa”. Iiniya tifel'miyale'me.
Axpela' lan xanuc' tepenuf'me littaiqui'.

7 Imanc' tolcuej'me tifulenni jouc'a tifulem'me. Aimixpailij'molhuo'. Ma tolta'a
ti'i'ma. Ticol'ma locuaicoya Lijoujma Quitine. 8 Lan xanuc' nomana' anuli al nacién
tixtuc'o'me, tifule'me lan xanuc' locuenaj nacién. Lixanuc' anuli cal cuecaj quincuxepa
tifule'me lixanuc' tocuena cal cuecaj quincuxepa. Ni petsi tinu'ma tunanto, ti'i'ma
cumemma. Ma ti'ontcota to Hpumla taca'no', totta'a tipango'ma al cueca' latetcoya.

9 'Tolpo'note cuenna. Ticum'molhuo', ticuaita litmane lan tsilaj xanuc' noxpijpa
lataiqui'. Tilecom'molhuo' tajut'ti pe lafolyomma lan xanuc'. Jilpe tipam'molhuo'.
Imanc' ts'alihuequi, totta'a lan xanuc' tixtuc'o'molhuo'. Tilecom'molhuo' pe lomana'
lincuxepa jouc'a pe lomana' lan rey. Tolta'a ilne lan xanuc' ti'ita' quilsina' naitsi iya'.
Imanc' tulu'i'mola’.

107 Ai'a ticuaihuo Lijoujma Quitine ni petsi li'a tamats' tuya'am'me te ts'i'ic' lixpic'epa
LanDios, ite lataiqui' ac'a loya'apa. 1! Litine ti'notintsolhuo', tilecotsolhuo' pe lomana'
lincuxepd, aimolsuelmot'te'me. Aimolcua'me lolpicuejma': “;Te caltalai'e'ecoyacu?”
Matpe al 'hora LanDios tepi'i'molhuo’ lotpicuejma’ tottalai'eco'me al c'a. Ite lolnesyacu
a'i cottaiqui' imanc', ma'itaiqui' cal Espiritu Santo. Itque tipo'no'i'molhuo' lotpicuejma’.

12 Lapima ticu'ma lipima tima'ante. Cal xans ticu'ma li'hua. La'uhuay titsolicu,
tixtuc'o'me quit'ailli' quit'mdma’. Ticu'mottsi, tima'antsola'. 13 Imanc' ts'alihuequi ni
petsilotmanc'eyacu lan xanuc' ti'ejco'molhuo' laic'. Ja'ni totsnet't'me, ticuaitsi Lijoujma
Quitine toluntul'me.

14’Ma to luya'apa cal profeta Daniel totta'a lo'iya. Ite pe LanDios tilaiqui tipo'nom'me
petsi ailopa'a lane mipo'nonyacu.

(Naitsi noxhuef'iyacola' itta'a lataiqui' ticuec'eta'.)

‘Ti'ila" tolta'a lo'iya, ja'ni tolmana' al distrito Judea, tolinul—le, tolf'ajle lijualay.
15 Ja'ni topa'a al toncay lomejut't aimaimuhuo motsufai'ma lomejut't. Aimocua'ma:
“Tipa'a laifpa'aya”. Aimicol'mo'. Ma tainula'. 16 Ja'ni topa'a pu'huanni cal 'ec,
aimopaiconahuo mommaf'huo lopuquiya. Ma tainuta'.

17°Acuanuc'la lacal'no' linnaila' jouc'a notoc'alepd. Ife litine juaiconapa titetco'me.
18 Tolsa'huele LanDios aimicuaihuo latetcoya litiné caxita.

19°Li'a tamats' tama joupa ixhuaita axpe' camats' mipa'a, lan xanuc' nomana' aiqui-
tetma to lotetcoyacu ite locuaicoya quitine. Tijouta' aimitetcoconayacu totta'a. 20Ja'ni
LanDios tixpic'eta' ticottsola' itne titiné ailopa'a contuya. Joupa ixpic'epa aimicotyacola'
ilne Hitiné. Tixinnila' cuanuc'la lixanuc' jitne li'huijf'epola’, ipic'a tuntul—Ile.

217Tilne litiné ja'ni timintsolhuo": “{Tolsinte! Jifa'a icuai'ma cal Cristo”, o “Jipu'hua
icuaita”, aimot'e'me tinca littaiqui'. 22 Ticuaicu lan xanuc' nonespa: “Iya' ninCristo”, o
“Iya' ninprofeta. Iya' canesqui lalu'ipa LanDios.” Iiniya infel'miyale. Ti'e'me al cueca'.
Itpic'a tinesle lan xanuc': “Itque tinca ummepa LanDios”. Ma le'a tifel'miyaleyi. Cota'
tifel'mintsola' jouc'a li'huijf'epola’ LanDios. Aimi'iya mifel'minyacola’. 23 Tolpo'note
cuenna. Joupa nu'ipolhuo' jahuay ite lo'iya.

24 "Tijoutsola' ilne titiné catelcoya ticuaihuo litine: “Timufc'o'ma cal 'ora, cal
mut'ta aimepalc'o'iya. 25 Lan xamna timefcotecu lema'a, jahuay lopa'a jitpe lema'a
tife'nem'mola'.” 26 Tijouta' alsim'ma iya'. Iya' ilque cal Xans Liximpa cal profeta
pu'hua lema'a. Cacuaiconanni lummahuay quimuyohuo. Alsim'ma ninCuecaj Rey.
Alsim'ma al'ontspa ma to LanDios. 27 Jite litine cumme'mola’ lainepaluc' quema'a tiyete
tefot'tentsola' laixanuc' lai'huijf'epola'. Tileconnola' ni petsi lomana', ilne nomana'
lo'huayomma tahua', nomana' lotsepa tahua', nomana' pe liyuf'ma cal 'ora, nomana'
pe lof'acaiyopa cal 'ora. Jahuay lipitoqui lipexpats'qui li'a tamats' tileconnola'.

28’Lo'ipa al 'ec 'icux ti'ontcospa to lo'iya. jTolcuejle! Tolsinle tuxcuaf'ela' limane'
al 'ec 'icux ti'i'ma colsina' icuaico'ma tinu'. 2° Jouc'a litine totsinte lo'ipa ma to
lainu'ipolhuo' ti'ifa' colsina' joupa aicuaico'ma. 3°Iya' camilhuo' al tinca: Litiné ti'ifa' to
laifmipolhuo', lan xanuc' nomajnyacu fa'a li'a tamats' ti'onttola' to lan xanuc' nomana'
fa'a itsiya litine. Anuli ti'i'ma lilpicuejma'. 3! Lema'a jouc'a li'a tamats' tijou'mola'.
Laitaiqui' aimijouya.

32’Nij naitsi ts'ixina' litine ni al 'hora cacuaiconaya. Aiquilsina' lapaluc' quema'a, ni
iya' i'Hua LanDios aicaixina' jouc'a. Ma le'a cai'Ailli' tinca ixina'.

33 "Imanc' totpo'note cuenna. Ti'hua toimaf'ite. Aimi'i'molhuo' to noxmaipa.
Tipantsi cumlata. Ti'hua tolsa'huete LanDios. Aicolsina' te quitine cacuaiyoconno.
34 Itsiya lo'ipolhuo' imanc' ti'ontcospa to li'ipola' lam mozé mi'huana'ma titpoujna.
Itque tapoujna epi'ipola' litmane ti'ete cuenna lajut't. Epi'ipola’ litpenic', anuli anuli.
Anuli ixc'ai'ipa ti'ela' cuenna al puerta, timi: “Aimoxmai'ma”. 35-3¢ Jouc'a imanc'
aimolsmai'me. Tolpo'note cuenna. Ja'ni a'i cacuaiyunni ca'huajcoco'molhuo’ totsmaiyi.
Aicolsina' te quitine cacuaiyoconno iya' otPoujna. Aicolsina' te 'hora, ja'ni if'acolaipa,
ja'ni nolojmay quipuqui', ja'ni mija'a'ma tangiti, ja'ni litic'ejma’.

37’Ma to laifmipolhuo' imanc' jouc'a laifnu'ipola’ jahuay, camila': “Tipantsi cumlata,
aimolsmai'me”.

14

1 Tehue'e ma le'a oquej quitine ti'i'ma al juic Pascua. Iine litiné titem'me 1a'i
petsi aiquilai'inni levadura. Lixanuc' cal cuecaj ca'ailli' jouc'a lomxiye nomuc'iyalepa
locuxepa LanDios ixpic'e'me tifel'miyale'me. Tehueyi te co'iya mi'notyacu Jesus,
tima'ate. 2 Ticuayi:

—Tijoula' al juic. Itsiya efolumma axpela' lan xanuc', tixtulecu.

3Jesus tipa'a litya' Betania lejut't Simén, itque tixatconapa licuana cuftine lahui lepra.
TicutsuJesus titesma. Icuaitsi anuli taca'no' itaic' al pulu capic alabastro. Al pulu tinango
laceite tujuej c'a ilanc'ecompa anardo, acueca' lipitali. Laca'no' ixquej'ma tejoc' al pulu.
Ixcua'fi'ma laceite Hjuac Jesus. 4 Oquexi' afantsi mimana' jitpe ixtulenca, timiyottsi:

—]Joupa ejac'pa laceite. ;Te qui'ecopa tolta'a taca'no'? > Acueca' lipitali, to mulij'ma
cal xans no'epa canic' afane' maxnu quitine. Ja'ni cola' icuj'ma, cota' epi'i'mola’ lan
xanuc', ilne petsi aiquit'hueca.

Tipalaicoyi quixcay taca'no'.

6Jesus timila'":

—Toleti'ita'. ; Te colpo'nocopa quixhuejma' taca'no'? llque i'epa al c'a. Latentcocopa
li'epa. 7 Imanc' titlmana' lotpilya' xanuc' petsi aiquit'hueca. Aimijouyacola' ilniya.
Jahuay 1itiné ti'i'ma totspic'e'me te co'iya moltoc'iyacola'. Iya' a'i. Iya' aimalcotya
capajnconaya fa'a li'a tamats'. 8 Ilca'a taca'no' i'epa ma to li'ommaita. Ai'a alma'ma
al'huaf'impa laceite laicuerpo. Joupa altanc'epa ai'a laminna. 9Iya' camilhuo' al tinca:
Ni petsi loya'anyacu Lataiqui' loya'apa ite al c'a lixpic'epa LanDios, jouc'a tuya'acom'me
li'epa itca'a taca'no'.

10 Judas Iscariote, ilque anuli limbamaj coquexi' ts'ilihuequi Jesus, i'hua'ma pe
lomana' lixanuc' cal cuecaj ca'ailli', ticuta Jesus. ! Iiniya la'aill{ licuej'me locuapa Judas
ixoconni quileta juaiconapa. Epi'i'me cataiqui' ti'najtse'me. Judas ipango'ma ehue'ma
te co'iya micuya Jesus, ticuaita quitmane la'ailli.

12]cuaitsi al te'a litine al juic. Itiya al juic titem'me ta'i aiquilai'inni levadura. Jile litine
tite'me lam mot't loma'anyacola' jitpe al juic. Ts'ilihuequi Jesas timiyi:

—;Pe ts'opic'a calsmocoyoyacu al juic Pascua? Atlanc'eta jahuay.

13Jestis umme'mola' oquexi' ts'ilihuequi, timila':

—Tontete al cueca' quilya' Jerusalén. Jilpiya tottalecufta anuli cal xans itaic' lijuti
caja'. Tolihuejtsa. 14 Ilque titsufaitsi anuli lajut't, imanc' jouc'a totsuflaitsa. Tolmita
lipoujna cajut't: “LalPomxi ticuis'ehuo': ;Pe copa'a lajcuarto pe lalsmocoyoyacu al juic
Pascua, iya' jouc'a ts'alihuequi?” 1> Timuc'itolhuo' anuli al cuarto lopa'a al toncay, joupa
ixhueya. Imanc' tottaita taltejacu, jitpiya alsmocota.

16 Tye'me ts'ilihuequi, itsuflai'me al cuecaj quitya', ixim'me jahuay to limipola' Jesus.
Ilanc'e'me totejacu alxmocojma al juic.

17Lif'acotaipa icuaiyunca Jesus jouc'a limbamaj coquexi' ts'ilihuequi. 18 Micutsotanna,
mixmocoyi, Jesus timila'":

—Camilhuo' al tinca: Anuli imanc' atlcuna'ma, anuli jifa'a toxmocopa.

19 Ts'ilihuequi ixhuelmot'te'me. Anuli anuli icuitsuf'ma, timiyi:

—iTeagaiya'? Iya' a'i.

20Jesus timila':

—Unc'imbamaj coquexi' anuli imanc' atcu'ma. Ilque aljac'eyi tala'i anuli al pime.
211ya' ilque cal Xans Liximpa cal profeta pu'hua lema'a. Cuyaico'ma ma to micua al
Paxi Linitingiya. Tama totta'a laifnuyaicoya, cal xans talcuya a'ijc'a loyaicoya itque.
Juaiconapa acueca' titelco'ma, ticua'ma: “Cola' aicaipajntsiiya'”.

22 Mitetsoyi Jests epef'ma anuli ta'i, ix'najtsi'i'ma LanDios, ixquenuf'ma. Epi'i'mola'
ts'ilihuequi, timila'":

—Tottele. Itta'a aicuerpo.

23 Thuof'ma al vaso. Lix'najtsi'i'ma EanDios, uhui'i'mola’' ts'ilihuequi. Jahuay ixna'me.
24 Timila'":

—Ilta'a aijuats', tilinc'i'ma al ts'e quitaiqui' LanDios lopo'no'ipola' lixanuc'. Iya'
caxcuajai'ma laijuats' tuntul—le axpela'. 251Iya' camilhuo' al tinca: Jifa'a li'a lamats'
aicaxnaconaya vino. Ticuaitsi litine lan xanuc' tixinle LanDios micuxe, jite litine
caxnacona'ma al ts'e vino.

26 Lijoupa lunac'copa LanDios ipalunca. Iye'me lijuala Olivo. 27 Jesus timi ts'ilihuequi:

—Ilta'a lipuqui' imanc' tolanaj'mottsi, atpo'no'ma caituca'. Ti'i'ma to muya'e' al
Paxi Linilingiya, ticua: “Caxcai'e'ma lilpoujna lam mot'l, ilque tima'ma. Lam mot't
teca'ne'moltsi.” 28 Tijouta' camaf'inala' ca'hua'ma al distrito Galilea. Ca'huaicotolhuo'
jitpiya.

29 Pedro timi Jesus:

—Tixtuc'otso' jahuay laipimaye, tama tenajtsoltsi, iya' a'i.

30Jesus timi Pedro:

—Cami'mo' al tinca: Itsiya lipuqui' ai'a tija'a'ma langiti oquemma, ima' tones'ma
afanemma: “Aicainimetsaijma Jesus”.

31 Pedro ti'hua tipalaic'o Jesus, ihui'ipa, timi:

—Tama alma'atsonga' iya' ima', aicanesya: Aicainimetsaijma Jestus. Ni anulemma
canesya tolta'a.

Ma' anuli ines'me jahuay locuenaye.

32]cuaitsa al lugar cuftine Getsemani. Jesus timila' ts'ilihuequi:

—Imanc' totcutsotaite fa'a. Iya' capalaic'ota LanDios.

331leco'mola' Pedro, Jacobo jouc'a Juan. Ipango'ma tixina acueca' juaiconapa ite lo'iya,
tixhuetma juaiconapa. 34 Timila' lam fantsi:

—Juaiconapa cahuosma, ma tocomma atma'ma quixhuejma'. Tolmanenca jifa'a.
Aimolsmai'me.

35 Uyai'ma huata, ixpats'huai'ma tamats'. Tixa'hue LanDios ja'ni ti'i'ma tuyaicotsi jite
al 'hora. 3¢ Timi:

—Abba, mai'Ailli', ima' jahuay nipajnya to'e'ma. Lilonc'e'eta' itta'a laiftetcopa. Ma
caxa'huehuo' totta'a jouc'a camihuo': Ti'ita' lofxpic'epa ima', a'i latentcocopa iya'.

37 Ipaiconanni, icuaitsi pe lomana' lam fantsi ts'ilihuequi. Ixim'mola' tixmaiyi. Timi
Pedro:

—Simén, jima toxmay? ;Te aimi'iya momaf'iya ni anulij hora? 38 Tolmaf'ite jahuay
imanc'. Tolsa'huele LanDios titoc'itsolhuo' aimehuaiyim'mothuo'. Imanc' tolcuayi:
“Alsnet't'me”. A'i, aimi'iya. Lotcuerpo ailopa'a quipujfxi.

39 I'huacona'ma, tixa'hueconata LanDios. Ma' anuli ixahue'econa'ma. 40 Ipaiconanni
icuaiyocontsi pe lomana' lam fantsi, ixingona'mola' tixmaiconayi. Tixinyi
timufquemma lit'u'". Ticui quilehui. Aiquilsina' te cotalai'e'eyacu Jesus.

41T'huacona'ma. Ipaiconanni. Joupa i'ipa afanemma. Icuaiyocontsi pe lomana' lam
fantsi. Timila":

—Imanc', ;ti'hua tolsmaiyi? ; Tolunxajyi? Ne', ti'ila'. Ixhuaita lai'hora. Iya' ilque cal
Xans Liximpa cal profeta pu'hua lema'a. jTolsinte! Alcu'ma. Al'nol'ma lan xanuc', itne
aimimetsaicoyi LanDios. 42 jTolsolinca! jLepa! Joupa icuaico'ma itquiya fatcuya.

43 Mipalay Jesus icuaitsiJudas, itque anuli limbamaj coquexi' ts'ilihuequiJesus. Ilecola'
axpela' lan xanuc' ittaic' lit'espada jouc'a lit'ec. Iine lan xanuc' ummempola' lixanuc' cal
cuecaj ca'ailli' jouc'a lomxiye nomuc'iyalepa locuxepa LanDios, jouc'a lan tsilaj xanuc'
noxpijpa lataiqui'. 44 Itque tocuya Jesus joupa u'ipola' te ts'i'ic' mimetsaicoyacu Jesus.
Joupa imipola": “Cal xans taiftuc'oya jilque tot'noHe. Tottecote. Aiminuc'e'molhuo'.”

45 Licuaitsi jitpiya Judas aiquicol'ma itoc'huai'ma pe lopa'a Jesus, timi:

—iMomxi!

Ituc'o'ma. 46 Lan xanuc' i'not'me Jesus. Aicux'mas'me.

47Tipa'a anuli ts'ithuequi Jesus tecaxu jitpe. Itque ipa'a'mali'espada, ixcai'e'ma timozo
cal cuecaj ca'ailli', etec'e'e'ma lix'mas.

48 Jesus ipalaic'o'mola’ ilniya licuai'me ti'notte, timila'":

—;Te colcuaiyoco'me fa'a oltaic' lot'espada jouc'a lont'ec? ;Ja'ni tolna'a al'notta'?
JAga tolcuayi: “Itque inma'ahuale”? 4°Itine itine almajmpa anuli jitpe al cuecaj xoute',
aical'noli. Ne', ti'ita' ma to loya'apa al Paxi Linitingiya. Ticuicomma tenanHta' jahuay ite
lataiqui'.

50 Lixanuc' Jesus inulai'me, ipo'no'me Jesus quituca'.

51jilpe tipa'a anuli famijcano ihuequi Jests. Ilque tamijcano iju'eyoxi ma le'a lisdbana.
Jouc'a i'nolim'me. 52Lamijcano ipanenni lisdbana, inu'ma amila.

53Tleco'me Jesus pe lopa'a cal cuecaj ca'ailli'. Jilpiya efot'te'moltsi lixanuc' cal cuecaj
ca'ailli' jouc'a lan tsilaj xanuc' noxpijpa lataiqui', jouc'a lomxiye nomuc'iyalepa locuxepa
LanDios. >4 Pedro i'huanc'e'ma aculi'. Itsufai'ma tipuna quejut't cal cuecaj ca'ailli'. Jitpe
icutsingai'mola' lepaluc' cal cuecaj ca'ailli'. Jitpe tunga tifununc'eyoltsi anuli.

55 Lixanuc' cal cuecaj ca'ailli' jouc'a jahuay noxpijpa lataiqui' tehueyi naitsi nocufya
Jests. Tolta'a ti'i'ma tima'ante. Aiqui'ic'. 56 Axpela' lan xanuc' tuyout'tecoyi Jesis, ma
le'a tifeltaiqueyi. Anuli anuli, ituca' ituca' tinesqui. Aiqui'ic' anuli littaiqui' lonespa.
570quexi' afantsi itsolinca uya'a'me ocuena lafeltaiqueya, timiyi:

58 —[llanc' alcuejpa itque linespa, ticua: “Iya' nulemma catet'ma ilta'a al cuecaj xoute'
lilanc'epa lan xanuc'. Tuyaita' afane' quitine iya' joupa ailanc'econapa ocuena. Ite a'i
quittanc'e'e lan xanuc'.”

59Ni ilne nonespa aiqui'ic' anuli littaiqui'.

60 Jtsahuenni cal cuecaj ca'ailli', icuis'e'ma Jesus, timi:

—;Te ima' aimotalai'ecoyacoxi? ;Te onespa ile lataiqui', o aiconesqui?

61 Aiquitalai'e. Ailopa'a quitaiqui'. Cal cuecaj ca'ailli' icuis'econa'ma, timi:

—;Te ima' unCristo? ;Te ima' i'Hua cal Paxi CanDios?

62Jesus timi:

—Ma' iya'. Iya' ilque cal Xans Liximpa cal profeta pu'hua lema'a. Imanc' atsim'ma
cacutsuya al c'a camane cal Cuecaj Rey. Alsim'ma quimuyohuo lema'a, cacuaiyoconno
famats' nolojmay cummahuay lema'a.

63 Cal cuecaj ca'ailli its'al'ma lipijahua', imujpa lipoyac'. Aiquetentcocojma locuapa
Jesus. Timila' lixanuc':

—Itsiya, ;te calahuecoyacola' ocuenaye lan xanuc' ticufle? ¢4Imanc' olcuejpd lonespa.
Etets'ipa LanDios. ;Te colcuapa imanc'?

Jahuay icuxeco'me Jesus, ticuayi:

—Tipa'a lijunac'. {Tima'ante!

650quexi' afantsi ipango'me itsulco'me, ifi'e'eco'me ijahua' li'u', untaf'me li'a, ipa'me,
timiyi:

—Tocua'ala', ;naitsi lipa'mo'?

Lepaluc' cal cuecaj ca'ailli' ipets'me camane jouc'a.

66 Pedro ipanenni al 'ocay, ticutsu tuna. Uyai'ma anuli ticriada cal cuecaj ca'ailli'.
67 Ixim'ma Pedro tifununc'eyoxi jitpe tunga. Ehuelojm'ma, timi:

—Ima' jouc'a omihuequi cal xans tas Nazaret, itque Jesus.

68 Pedro icuanajpa, timi:

—Aicaixina'. Aicaicueca lofnespa.

Ipanni, ecax'ma pe lopa'a al puerta. Ija'a'ma tangiti.

69 Lajcriada nopa'a jitpe ixim'ma Pedro. Ipalaic'o'mola' nacaxhuotanna, timiconala'":

—Ilca'a anuli ilniya ts'ilihuequi Jesus.

70 Pedro icuanajcona'ma. Uyai'ma ni huata, ilne nacaxhuotanna jitpiya timiyi Pedro:

—Ima' jouc'a mihuequi Jests. Ima' mas Galilea.

71 Pedro ipango'ma i'e'ma jurar, timila":

—Ilya' camilhuo' al linca. Ja'ni a'i, jalma'ala' LanDios! lya' aicainimetsaijma ilque cal
xans totpalaicopa.

72 Aiquicol'ma, ija'acona'ma tangiti. Pedro i'nujuaitsi limipa Jesds: “Ai'a tija'a'ma
oquemma langiti, ima' tones'ma afanemma: Aicainimetsaijma Jesus.” Li'nujuaitsi ile
lataiqui' Pedro ijoj'ma.

1Litic'ejma lixanuc' cal cuecaj ca'ailli', lan tsilaj xanuc', lomxiye nomuc'iyalepa locux-
epa LanDios jouc'a jahuay noxpijpa lataiqui' ixpic'e'me lo'e'eyacu Jests. Aiquicot'ma,
ifi'e'me, ileco'me pe lopa'a Pilato, ilque incuxepa romano. Jitpe icu'me. 2 Pilato
icuis'e'ma Jesus, timi:

—Ima' ilrey lan xanuc' judio?

Jesus italai'e'e'ma, timi:

—Al tinca lofcuapa.

3 Lixanuc' cal cuecaj ca'ailli' icuf'me juaiconapa. Pilato icuis'econa'ma, timi:

—;Te ima' aimotalai'ecoyacoxi? Joupa ocuejpa. Ticuthuo' acueca' lo'epa.

5 Jesus aiquitalai'e. Pilato aiquixina' te cocuaya. Icuapa lipicuejma': “Iica'a Jesus, ;te
aimitalai'e?”

6 Ajuic ajuic Pascua, Pilato ticu lane lan xanuc' tixahue'ete anuli titats'iya, tux'mas'ma.
7 Iita'a al juic tipa'a anuli litats'iya cuftine Barrabds. Itquiya i'notinc'innila' jouc'a
liyejmalepd. Iiniya itsolimma ehuoc'huaipa cal gobierno romano. Ima'apa lan xanuc'.
8]cuaitsa lan xanuc' pe lopa'a Pilato. Ixa'hue'me ti'eta' ma to mi'ay. Pilato icuis'e'mola’,
timila":

—¢Nai ts'olpic'a? Imanc' unc'ijudio, ;jte cux'mas'ma tolrey?

10 Tolta'a licua'ma Pilato, imetsaicola' itne lixanuc' cal cuecaj ca'ailli'. Ixina' te ts'i'ic'
litpicuejma’. Ixina' ti'eyi laic' Jesus, totiya joupa icupa.

1 Lixanuc' cal cuecaj ca'ailli' icuxe'me, imi'me lan xanuc' timite Pilato tux'masnata’
Barrabds. 12 Pilato icuis'econa'mola’, timila':

—Ilque tolacui'ipa otrey, ;te caif'e'eya itquiya?

13Tja'acona'me, italai'e'me, timiyi:

—iTapalts'ijnla’ lancruz!

14 Pilato icuis'e'mola’, timila":

— Te caifnepalts'ijncoya lancruz? ;Te quixcay qui'epa?

lja'a'me ujfxi, timiyi:

—iTapatlts'ijnla' lancruz!

15 Pilato ipic'a tetenlcocotsola' lan xanuc'. I'e'ma to lixa'hue'me. Ux'masna'ma
Barrabds, icuxe'ma tipalojle Jesus. Epi'ipola' lan soldado tepatts'ijnta lancruz.

16 Lan soldado ileco'me Jests tuna lejut't cal gobernador. Jitpiya tuna cuftine al
Pretorio. Jilpiya efot'te'motltsi jahuay lilf'as soldado. 17 Itats'mi'me Jesus lunxali cumi
quijahua', mato litpijahua' lan rey. Ipuf'me anuli al corona quitac, ic'ommof'i'i'me tjuac
Jesus. 18 Ipango'me inom'me, ija'a'me:

—iAlnonghuo', ima' ilrey lan xanuc' judio!

19 Tuntaf'e'eyi lijuac ajaxa, titsulc'oyi. Exc'ontingai'me. 20 Lijoupa lixocopa,
ipa'e'e'me lunxali cumi quijahua', itats'micona'me ma lipijahua'. Ileco'me ipa'ancalema
quitya', tepatts'ijnta lancruz.

21 Miyeyi lane italecuf'me anuli cal xans cuftine Simén, las Cirene. Ilque it'ailli'
Alejandro jouc'a Rufo. Icuaico'ma qui'huayonamma cal 'ec. Icuxe'e'me titaila' lencruz
Jesus.

22 Jcuai'etsa Jesus petsi cuftine Gélgota, luhuatquemma: Lamats' Quecoye. 23 Jitpiya
icufi'me al vino ihuantsi al mirra. Ja'ni tixnala' aijtine mixingufcoya tumla. Jesus
aiquixnaic'. 24 Epalts'ingim'me lancruz. Lan soldado if'ilco'me lipijahua', naitsi nolijya.
Anuli anuli tulij'ma locuaiya quimane.

25 1xhuaita al pelta 'hora lepalts'ijm'me Jesus lencruz. 26 Ipo'nompa lacaxma loya'apa
licuxecompa Jesus, ticua: “Iica'a ilrey lan xanuc' judio”.

27 Jesus epalts'ingimpola' oquexi' linma'ahuale. Anuli tipa'a al c'a camane, tocuena
loxa camane. 28 Ma tolta'a enantcopa al Paxi Linitingiya loya'apa: “I'e'empd ma to
lo'e'enyacola' lan xanuc' ni'epd lixcay”.

29 Lan xanuc' noyalaicopa jilpiya imiloj'me cataiqui', ife'ne'me liljuac, timiyi:

—Ima' lofmetetya al cuecaj xoute', tijouta' afane' quitine joupa olanc'econapa, 32 ne',
taimunni lomencruz. jTontu'exoxi!

31 Lixanuc' cal cuecaj ca'ailli', jouc'a lomxiye nomuc'iyalepa locuxepa LanDios
ixoco'me, timiyottsi:

—Ilque untu'epola’ locuenaye. Itsiya aimi'iya muntu'eyacoxi. 32 1llanc' ixanuc' Israel,
ja'ni itque alrey, ja'ni aCristo, jtimunni lencruz! Alsinte illanc', tijouta' lapenuf'me.

Iniya lepalts'ingimpola' Jesus imiloj'me cataiqui'.

33 Li'i'ma menac'o imufc'o'ma jahuay lema'a. Ni petsi li'a tamats' tocomma ipuqui'.
34 Al fanej hora lummuhuijma' Jesus ija'a'ma ujfxi, ticua:

—Elof, Elof, ;lama sabactani?

Itiya lohualquemma ticua: “Ima' mainenbDios, ;te calacanujcopa?”

35 Timana' lan xanuc' nacaxotanna jilpiya icuej'me lines'ma Jesus, ilniya lines'me:

—iXinta'l Tijoc'i cal profeta Elias.

36 Anuli cal xans icuaiconni tinu, ijac'eco'ma al esponja acuxac vino. Icants'i'ma al
jaxa, i'nof'e'ma lico Jesus, titsif'la'. Itque cal xans ticua:

—iTote! Alsim'me ja'ni ticuaihuo Elfas, tipulna'ma lencruz.

37 Jesus ija'a'ma ujfxi. Exnalif'ma, imana'ma. 38 Lijahua' lojujnya al cuecaj xoute'
its'alquenni quituca', al toncay itejmay tamats'. Ite lijahua' lipa'ne jitpe Lajut't Xonca
al Paxi.

39 Nocuxepola' lan soldado tecaxu anujnca lencruz Jesus, tehuelonge. Ixim'ma Jesus
lima'ma ma mija'e' tolta'a. Ticua:

—Ma' alinca ilca'a cal xans i'Hua LanDios.

40 Timana' lacal'no' tecaxolanna aculi', tehuelojnyi. Tipa'a Marfa las Magdala, tipa'a
Marifa quil'mama’ Jacobo y José. Itque Jacobo tecui'impa: Lijoujma. Jouc'a tipa'a taca'no'
cuftine Salomé. 41 Mipa'a Jesus al distrito Galilea ilniya lacal'no' ihuejpa Jesus, itoc'ipa,
ites'mipd. Malpiya tehuelojnyi Jests mipa'a lencruz timana' locuenaye lacal'no' jouc'a.
Iine y Jesus anuli icuaiyunca Jerusalén.

421}e litine avispera. Lihuequi litine itine conxajya. Joupa if'acotaipa. 43 Anuli cal xans
cuftine José, tas Arimatea, i'hua'ma ixintsi cal gobernador Pilato. Ilque José acuecaj
xans, anuli pe itniya nafot'tepottsi noxpijpd lataiqui'. Itque i'huaijma ticuaitsi litine
jahuay lan xanuc' tihuejcote LanDios titCuecaj Rey. José i'e'e'moxi acueca' tunxajma'.
Itsufai'ma pe lopa'a Pilato, ixahue'etsi tepi'inate licuerpo Jesus. 44 Pilato ticua: “Ma'
imaf'i' Jesus, aiquimac'”. Ijoc'i'ma nocuxepola' lan soldado. Icuis'e'ma ja'ni joupa imapa
Jesus. 45 Nocuxepola' lan soldado timi: “Linca, joupa imapa Jesus”. Pilato epi'i'ma lane
José tilecotsi licuerpo Jesus.

46 José ipulna'ma licuerpo Jesus jilpe lencruz.  Iju'eco'ma afujca quijahua'
lilanc'ecompa alino, i'na'apa ats'e. I'nicohuo'ma anuli tunts'eja’, ipuc'o'iya tapic.
Imef'ma anuli cal cueca' capic, ipa'neco'ma lico tunts'eja'. 47 Maria tas Magdala, jouc'a
Maria qui'médma’' tocuenaj José, ehuelojm'me pe lipo'no'enghuo'me licuerpo Jesus.

16

1Luyai'ma litine conxajya Maria tas Magdala, Marfa qui'mama’ Jacobo, jouc'a faca'no'
Salomé, iye'me i'natsa laceite tujuej c'a ti'huof'ita licuerpo Jests. 21'i'ma quitine al
te'a quitine al xamano. (Itiya adomingo.) Tipammaiyumma cal 'ora, icuaitsa tunts'eja’.
3 Timiyoltsi:

—Naitsi lalitonc'e'eyaconga' tapic teti'icoya lico cunts'eja'?

4 Lixim'me lico cunts'eja' ixim'me joupa itonc'empa tapic, ipo'nompa jitpe anuli liju'.
Itque tapic juaiconapa acueca'. 5 Itsuflai'me tunts'eja', ixim'me al c'a camane ticutsu
anuli tamijcano. Afujca lipijahua', axehuay. Ixpailij'mola’. ¢ Lamijcano timila":

—Aimixpailij'molhuo’. Tolahueyi Jests tas Nazaret, matque tepalts'ingimpa. Ilque
ailopa'afa'a. Joupaimaf'inapa. jTolahuelongunca! Jifa'alipo'no'empa licuerpo. 7 Imanc'
tontente, tolu'itsola' ts'ilihuequi Jesus, jouc'a Pedro, tolmitsola': “Jests ti'hua'ma
Galilea. Totcuaitsa jitpiya tottalecufta ma to limipolhuo'.”

8 Lacal'no' ipalunca tunts'eja’. Inul'me. Juaiconapa tixpailiquila', tiyula'. Nij naitsi
lu'ipa.

9 Jesus imaf'ina'ma litic'ejma' al te'a quitine al xamano, iliya adomingo. Imuj'moxi
ate'a Maria tas Magdala, itque taca'no' lipa'empa acaitsi lontahue. 10 Itque i'hua'ma
u'itsola' liyejmalepd Jesus. Iiniya tihuotsoyi, tijolijyi. 1! Marfa timila':

—]Jesus imaf'i'. Iya' aiximpa.

Itniya aiquil'aic' tinca locuapa.

12 Jestis imujcona'moxi pe lomana' oquexi' ts'ilihuequi. Jitniya tiyeyi lane ticuaita cal
'ec. Imuj'moxi tocomma ipaicomma. 13 Iine loquexi' ipailiconanca, licuaitsa pe lomana'
litpimaye, uya'a'me liximpa Jesus. Lilpimaye inescona'me: “A'ij tinca”.

14 Lijou'ma Jesus imuj'moxi pe lomana' limbamaj nuli ts'ilihuequi. Iiniya titetsoyi.
Itale'mola’ ilniya nonespd: “A'ij tinca ite loya'apa lalpimaye. Aiquimaf'i' Jesus.”
Ixim'mola' ata litpicuejma'. 15 Jesus timila':

—Tontete ni petsi li'a tamats'. Toluya'atsa Lataiqui' loya'apa ite al c'a lixpic'epa
LanDios. Tolu'itsola' jahuay lan xanuc'. 16 Itne napenufyacu Lataiqui', tepolite, itniya
tuntul'me. Naitsi aimepenufi Lataiqui', itque tecani'ma.

17 "Tixinim'me al cueca' lo'eyacu ilne napenufyacu Lataiqui'. Tipa'a'me lontahue
litsuflaipd lan xanuc', tipalai'me ituca' littaiqui'. 18 Ja'ni ti'notte lainofat't o tixnate cafxi
cummaiya ailopa'a co'e'eyacola'. Tixpayaf'me litmane lafcualtay, ilne tixatcona'mola'.

19 Lijoupa limipola' tolta'a cal'Ailli' Jesus if'ajna'ma lema'a. Jilpe icutsingaitsi al c'a
camane LanDios.

20 Ts'ilihuequi Jesus ipalunca. Ni petsi uya'atsa Lataiqui', ite loya'apa al c'a lixpic'epa
LanDios. LanDios liyejmalepa, i'e'ma acueca'. Tolta'a imuc'i'mola' lan xanuc' alinca
Lataiqui' loya'apa ts'ilihuequi Jesus.

LATAIQUI' LINIEPA SAN LUCAS LOYA'APA ILE AL C'A
LIXPIC'EPA LANDIOS

-4 Ima' cumTedfilo, iya' ninLucas cumme'ehuo' coje'e. Itta'a al je'e tuya'e' li'ipa fa'a
tamats'. Lalpimaye nepenufpa litpenic' tuya'ayi Lataiqui', ite loya'apa al c'a lixpic'epa
LanDios. Itniya joupa lu'iponga' li'ipa, iximpa.

Axpela' lapimaye joupa initpa lilje'e loya'apa tolta'a li'ipa. Iya' jouc'a aixpic'epa
quinit'ma laije'e. Cacua: Itque Tedfilo joupa imuc'impa litaiqui' Jesucristo. Jouc'a ipic'a
quije'e loya'apa te ts'i'ic' li'ipa.

Iya' joupa aixhuepa jile li'ipa, aipalaic'opola' lapimaye ts'itsina' te ts'i'ic' li'ipa ilniya
litiné. Aixpot'tenapa lataiqui'. Cuya'e' te ts'i'ic' lipangopa, jouc'a cuya'e' te ts'i'ic'
lijoucopa. Ima' toxhueta', totta'a ti'i'ma coxina' te ts'i'ic' Lataiqui' limuc'impo’, ite
tuya'e' al tinca.

5 Micuxe Herodes al distrito Judea tipa'a anuli ta'ailli' cuftine Zacarias. Itque jouc'a
lif'as ca'aillf ti'e'me canic' al cuecaj xoute'. Mi'huajco'mola’ munaitola' ti'e'me canic'.
Iiniya ixanuc' Abfas.

Zacarfias tipeno cuftine Elisabet. Ilque Elisabet titatahuelo cuftine Aarén. ¢ Loquexi'
ac'a xanuc', tihuejcoyi jahuay locuxepa LanDios, jahuay loya'apa litaiqui' LanDios.
Aiquimenaquila'. 7 Tama etentcocopa LanDios ilniya lit'ejma' ailopa'a quit'hua. Elisabet
ijuiqui caca'no'. Loquexi' joupa itsilojnapola'.

8 Jcuaitsi litine ti'eta canic' lixanuc' Abias, Zacarias i'hua'ma al cuecaj xoute', ti'eta
canic' ma to locuxepa LanDios, itque a'ailli'. ® Zacarias ec'ailmaita lipenic' titsufai'ma al
paxi cajut'l, tipi'eta tipac'ec. Totta'a mi'eyi la'ailli jitpe al cuecaj xoute'. 10 Locuenaye
lan xanuc' aimitsuflaiyi al paxi cajut't. Ailopa'a lane. Iiniya titmanemma tuna. Jite litine
mipi'e Hpac'ec Zacarfas, axpela' lan xanuc' comana' tuna jitpe al paxi cajut't.

11 Matpiya lajut't imaxcaitsi anuli fapaluc quema'a tummepa cat'Ailli' LanDios. La-
paluc quema'a ecax'ma al c'a camane al altar petsi lopi'eyompa tipac'ec. 12 Lixim'ma ta-
paluc quema'a Zacarfas ixhuelconni. Ticua: “;Te ilca'a?” Ixim'ma axpaiqui' juaiconapa.
13tapaluc quema'a timi:

—CunZacarfas, aimixpaij'mo'. LanDios joupa icuejpa loxahue'epa. Elisabet topeno
tipo'no'e'mo' co'hua amijcano. Ima' tacui'i'ma Juan. 14 Itque ta'hua tetentcoco'mo’
juaiconapa, tixoc'i'mo' meta. Tipajntsi itque tixoj'ma quileta axpela' lan xanuc'.

15 "Titojla' ilque LanDios timetsaico'ma acueca' xans. Aimixnaya al vino, jouc'a
aimixnaya mimeyojya. Itque Juan, ma litine tipajntsi, joupa ticuxe lipicuejma' cal
Espiritu Santo. 1¢ Tilanc'e'e'mola' litpicuejma' axpela' lan xanuc', ilniya ixanuc'
Israel. Tolta'a tihuejcona'me tilenDios. 17 Ti'huaj'me'ma cal'Ailli' LanDios. Lipicuejma’
ti'ontcota to lipicuejma' cal profeta Elias. LanDios tepi'i'ma quimane ma to lepi'ipa
limane Elfas. Tilanc'e'e'mola’ litpicuejma' lan xanuc' jouc'a litnaxque', ti'itsola' anuli.
Tilanc'e'e'mola’ litpicuejma' lincuejlocale, ti'i'ma atijca litpicuejma’, tihuejcote LanDios.
Tolta'a cal'Ailli' LanDios tixim'mola' ixanuc' joupa ixanghuaitola' litpicuejma’, timet-
saico'mola’.

18 Zacarfas icuis'e'ma, timi tapaluc quema'a:

—;Te ts'i'ic' mi'iya caixina' ja'ni lo'iya to lalmipa? Iya' joupa altojpa, jouc'a taipeno
joupa itojpa caca'no'.

19tapaluc quema'a italai'e'ma timi:

—Iya' ninGabriel. Itine itine cacaxu pe lopa'a LanDios. Ilque nalummepa ca-
palaic'otso', cu'itso' itta'a lataiqui', ite loya'apa al c'a lixpic'epa LanDios. 20 Itsiya
cami'mo' lo'iyaco'. Aimopalaiconaya. Tijouta' tipajntsi co'hua topalaina'ma. Tama
ima' aimatcuec'e laitaiqui', toxim'ma al tinca ite laimipo'. Tixhuaitsi litine tenant'ma
laitaiqui'.

21 Lan xanuc' nacaxhuolanna tuna it'huaijma tipanni Zacarfas ticuayi: “;Te qui'ipa?
(Te cocolcopa?” 22 Lipanni Zacarfas aimipalay, aimi'i. Ipanenni ch'ix. Tolta'a i'ipa
quitsina' te ts'i'ic' li'ipa jilpe al paxi cajut't. Jilpe iximpa limucaipa LanDios. Itsiya
Zacarfas le'a timuc'icola' limane. Aimipalay.

23 Mi'ay lanic' Zacarias ipanenni jitpe al cuecaj xoute'. Lijou'netsi lipenic' i'huana'ma
lejut't. 24 Lijou'ma ixim'me innay tipeno Elisabet. Amaquej mut'ta emi'moxi, ipajm'ma
lejut't. 25 Ticua: “Ite lal'ipa al'e'epa cal'Ailli' LanDios. Ilque alsimpa nincuanuc',
lifonc'e'epa laipelaic'ata. Lan xanuc' aimalatets'iconaya.”

26 Lixhuaitsi acamts'us mut'ta LanDios icuxe'epa ti'huata' tapaluc quema'a cuftine
Gabriel. Umme'ma litya' Nazaret lopa'a al distrito Galilea. 27 Jilpe Nazaret tipalaic'otsi
anuli tahuats'. Joupa inanc'opottsi temalli'me anuli cal xans cuftine José. Cal rey David
itatahuelo itque José. Lahuats' cuftine Marifa. 28 Icuaitsi tapaluc quema'a, itsufai'ma pe
lopa'a Marfa, timi:

—CumMaria, canonhuo'. Cu'thuo' linespa LanDios. Itque titoc'i'mo' acueca', etentco-
copa lopicuejma', aimecanujyaco'. Ima' xonca acueca' lipaxnepo'. Totiya aiquipaxnela'

lof'as cacal'no'.
29 Licuej'ma ite lataiqui' Maria ixhuelco'ma juaiconapa. Timiyoxi: “;Te calnonacopa

tolta'a?”

30Lapaluc quema'a timi:

—Marfa aimixpaij'mo'. Linca titoc'i'mo' LanDios. 3! Ima' toxim'moxi minnay.
Tipajntsi co'hua tacui'i'ma Jesus. 32 Itque ti'i'ma acueca' xans. Tecui'im'me: Li'Hua
LanDios, itque cal Cuecaj Xonca. LanDios tepi'i'ma quimane ticuxe'ma to licuxepa cal
rey David, itque itatahuelo. 33 Lo'hua ticuxe'mola' lixanuc', ilne ixanuc' Jacob. Nij naitsi
naipa'eya limane. Locuxeya aimijouya.

34 Maria icuis'e'ma tapaluc quema'a, timi:

— Tele co'iya? lya' nahuats'. Ailopa'a caipe'ailli'.

35 Lapaluc quema'a italai'e'ma timi:

—Cal Espiritu Santo timuhuo pe lofpa'a. Toxinguf'moxi lipepaxi LanDios, itque cal
Cuecaj Xonca. Lo'hua topajnya ma' i'huexi LanDios. Tecui'im'me: Li'Hua LanDios.
36 Lopima Elisabet, tama itojpa caca'no', itsiya innay. Luyaipa quitine tinescoyi, timiyi:
“Ima' mijuiqui”. Itsiya ixhuaita acamts'us mut'ta' innay. 37 LanDios aimixina quipime.
Jahuay nipajnya ti'e'ma.

38 Maria timi:

—Ne'. LanDios aiPoujna. Ma to lalmipa, tolta'a ti'ila'. Tolta'a cuyaicota'.

Lapaluc quema'a ipanni pe lopa'a Marfa, i'huanapa.

39 Iiniya titiné ipanni Marfa lipilya'. Aiquicol'ma, i'hua'ma tijualay, ticuaita anuli litya'
lopa'a al distrito Judea. 40 Icuaitsi litya' itsufai'ma lejut't Zacarfas, inom'ma Elisabet.
417itpe al 'hora licuej'ma Elisabet tinoninni, ti'hua to'nico licu'u iyuf'conni. Cal Espiritu
Santo ticuxe lipicuejma' Elisabet. 42 Ipalai'ma ujfxi, timi Marfa:

—Ima', xonca acueca' lipaxnepo' LanDios. Totta'a aiquipaxnela' lof'as cacal'no'.
Joupa apaxi to'hua to'nico locu'u. 43 Itsiya aixina' acueca' lal'ipa. Iya' ni naitsi
caca'no'. Ima' totaic' faiPoujna, ti'i'mo' i'mama’' itque. Itsiya ocuai'ma pe laifpa'a,
lahuenge. 44iXinta'l Laicuejpa lathompa, jitpe 'hora, fai'hua to'nico laicu'u iyuf'comma.
Juaiconapa ixocomma queta. 45 Al tinca, ima' toyaijma al c'a. Mepenufpa linespa
LanDios, ite limipo'. Onespa: “Ite lataiqui' tenant'ma”.

46 Marfa ines'ma:

Iya' cax'najtsi'i cal'Ailli' LanDios.

47 Tixoqui neta ca'nujuaitsi LanDios, itque Laluntu'eya.

48 Jya' tama ni naitsi cahuats' itque aicalatets'i', alpaxnepa.

Lan xanuc' ticua'me: “Itque Marfa al c'a tuyaijma”.

Tolta'a tines'me lan xanuc' nomana' itsiya, jouc'a nomajnyacu locuaicoya quitine.
49 Cal Cuecaj CanDios attoc'ipa juaiconapa atpaxnepa.

Ma' itque cal Paxi CanDios.

50 Ttque tixinnila' acuanuc'la jahuay lixanuc', itne noxpaic'epa.

Itne nomana' itsiya litine, jouc'a nomajnyacu locuaicoya quitine.

51Tine lan xanuc' nonescopottsi: “Illanc' ninc'tsilaj xanuc'”,

LanDios joupa eca'nepola’ ni petsi li'a tamats'.

Totta'a imuc'ipola’ acueca' lipujfxi, acueca' lo'epa.

52Ttonc'e'epola’ litmane lan tsilaj quincuxepa.

Lijoupa epi'ipola' litmane lan xanuc' xonca a'ojca.

53 Pe nonle'epd ites'minapola’ xonca ixhuaitola'.

Itne pe ts'it'hueca acueca' quit'huexi,

ummenapola' ixcuajma litmane, ailopa'a quepi'ipola’.

54-55LanDios tatPoujna altoc'iponga’,

illanc' ixanuc' fattatahuelo Israel, itque inieto Abraham.

LanDios joupa inespa: “Caxim'mola’ acuanuc'la, catoc'i'mola' itniya Abraham, ti'hua
jouc'a linaxque' ti'hua.

Catoc'i'mola’ jahuay lixanuc' Abraham, itque itatahuelo ilniya.”

LanDios aiquimenc'ejma itiya litaiqui' limipola' lattatahueld.

Ma to limipola', totta'a li'epa.

56 Marfa ipajnhuo'ma to afanej mut'ta lejut't Elisabet. Lijou'ma i'huana'ma ipainanni
lejut't.

57 Lixhuaitsi al pelta mut'ta Elisabet ipo'no'ma ti'hua. Ipajntsi amijcano. 58 Lan
huejnca lan xanuc' jouc'a lipimaye Elisabet icuej'me li'epa talPoujna LanDios, ilque
iximpa cuanuc' Elisabet, acueca' litoc'ipa. 59 Lixhuaita al paico quitine efot'tunni
ti'e'me ma to lit'ejma'. Cota' tecui'i'me Zacarias ma to lipuftine qui'ailli'. ¢ Qui'méma’
italai'e'e'mola’ timila":

—A'i. Lacui'i'me Juan.

617talai'e'me, timiyi:

—;Te colacui'icoyacu Juan? Lalpimaye, ailopa'a quecui'impa totta'a.

62]palaic'oco'me le'a litmane qui'ailli' tahuac'hua. Icuis'e'me:

—;Te cofcuapa? ;Te caftine calacui'iyacu tamijcano?

63 Zacarias ixahue'e'ma tini'inte anuli la'hua caxma tinit'ma. Ini'im'me. Iltque inil'ma:
“Lipuftine aJuan”. Lan xanuc' aiquitcuec'e li'ipa. Ticuayi:

—iTotsinle! jInilpa: “Juan”!

64 Aiquicol'ma, ixalna'ma lejoc' Zacarfas, uhualquenamma tpatl, tipalay.
Ix'najtsi'i'ma LanDios. ©5 Lan huejnca lan xanuc' ixpailij'mola'’. Ixim'me acueca'
li'ipa. Lan xanuc' ni petsi lijualay al distrito Judea tuya'ayi li'ipola' Elisabet y Zacarfas.
66 Licuej'me ticuis'eyoltsi, timiyottsi:

—Ilque tamijcano: ;Te co'eya? y jte co'iya?

LanDios itoc'i'ma tamijcano, ipaxne'ma.

67 Cal Espiritu Santo icuxe'ma lipicuejma' Zacarfas. Ma to Landios mimi, ma tolta'a
Zacarias tuya'e'. Tuya'e":

68 Als'najtsi'i'me LanDios, itque talanDios illanc' ixanuc' Israel!
Altoc'iponga', tocomma aluhuatponga' petsi ilne lal'e'eponga' laic'.
Iiniya aimalulijyaconga' illanc' ixanuc' LanDios.

69 talanDios, itque iPoujna cal rey David, lapi'iponga' Laluntu'eyaconga'.
Matlque cal rey David itatahuelo itque.

70 Luyaipa quitine EanDios u'ipola’ lipaxij profeta totta'a lo'eya.

Iiniya u'iyale'me, u'im'mola’ lattatahueld.

711}e litaiqui' LanDios tuya'e' te ts'i'ic' lattoc'iyaconga'.

Ticua: “Cuntu'e'molhuo'; itne naixtuc'opolhuo' aimulijyacolhuo'.
Jouc'a no'epolhuo' laic' ailopa'a co'eyacolhuo'.”

177

72Ticua: “Iya' aiquimenc'ecoyacola' laixanuc'”.

Ine lixanuc' LanDios malniya altatahueld illanc'.

LanDios i'nujuaitsi lipaxi cataiqui', ile lipo'no'ipola' lixanuc'. q 73-75 Joupa inespa
luntu'e'monga’, aimalulijyaconga' ilniya nalixtuc'oponga'.

LanDios totta'a limipa taltatahuelo Abraham.

Joupa ilc)qapa alpo'no'monga' pe ailopa'a caxpaiqui', jitpiya laxc'ontingotai'me talan-

ios.

Jahuay falunxajma' lihuej'me LanDios, aimal'econayacu lixcay.

Malmana' fa'ali'a tamats', jahuay lalpitine, luyalaico'me to luyalaicopa lixanuc' LanDios,
itque cal Paxi.

76 Ima' mai'hua Juan, tecui'im'mo' umprofeta.

Toya'a'ma litaiqui' LanDios, ilque cal Cuecaj Xonca.

Ima' to'huaj'me'ma tatPoujna, tolanc'e'ma lipene.

77 Tomuc'i'mola’ lixanuc' LanDios.

Totta'a ti'i'ma quilsina' LanDios tuntu'e'mola’, timenc'e'eco'mola' li'epa.

78 LanDios alsimponga' ninc'icuanuc'la.

Tiyuf'tsi cal 'ora lapalc'o'i'monga'; ma totta'a lapalc'o'iponga' LanDios, ilque Nopa'a
lema'a.

79 Tolta'a tulif'ena'mola’ lan xanuc', malniya itsiya aiquepalc'o'ila’.

Itniya tocomma amuf litpicuejma’, ti'huaicoyi ma le'a lamaya.

AHecona'monga’ al c'a cane, jitpe aimatsuelmot'teconayacu.

80 Lamijcano ti'hua titoqui. I'i'ma acueca' lipicuejma’. Ai'a ti'e'ma lipenic' LanDios,
itque Juan aiquimujyoxi. Tipa'a pe ailopa'a quitya'. LanDios tu'i'ma te litine timuj'moxi.
Tuya'a'ma litaiqui' EanDios, tiquimf'ete lipimaye, ilne lixanuc' Israel.

2

1 Itniya titiné cal cuecaj quincuxepa cuftine César Augusto. Ni petsi lomana' lan
xanuc' ticuxe'ela' tiyente lilpitelotya' pe limajnliyota littatahueld. Jilpiya tinitinginnola'
litpuftine. 2 Totta'a lipangopa lan censo fa'a li'a famats'. Li'ipa aimi'eyi totta'a. Itniya
litiné tincuxepa cuftine Cirenio ticuxe tamats' Siria.

3Jahuay lan xanuc' itsehuo'me titpitelotya' littatahueld, initinginhuo'mola’ litpuftine.
45 José y Marfa ipalunca lilpilya' Nazaret lopa'a al distrito Galilea. Iye'me al distrito
Judea, litya' Belén, tinitinginnola' jitpiya litpuftine. Ite litya' Belén ipilya' titatahuelo
José, itque cal rey David. Itniya José y Maria inonc'opottsi temalti'me. Aiquejontiyottsi.
Marfa innay. © Mimana' litya' Belén, ixhuaitsi litine tipajnta li'hua Marfa. 7 Jilpiya
ipo'no'ma cal te'a ti'hua, itque amijcano. Iju'e'ma quijahua', unaj'mi'ma pe lotetsoyopa
linneja. José y Marfa epi'impola' lajut't pe loxmaipa linneja. Locuena lajut't imanna
xanuc', ailopa'a comanc'eyacu.

8 Malpiya litya' Belén, ma' ahuejnca, timana' nohuic'ipa mot't. Ite lipuqui' comana'
limuc'o!, ti'eyi cuenna lilmot't. ° Pe lomana' ilniya nohuic'ipa mot't icuai'ma anuli
tepaluc cat'Ailli' LanDios. Epalc'o'i'mola’ al cueca' al paxi lipepalc'o' LanDios. Lixim'me,
ixpailij'mola’ juaiconapa. 19 Lapaluc quema'a ipalaic'o'mola’, timila':

—Aimixpailij'molhuo'. Cu'i'molhuo’ al c'a li'ipa. Ni petsi lomana' lan xanuc' tixoj'ma
quileta. 11 1tsiyajitpe litya' pe lipajnyota cal rey David, matpiya ipajnta Lontu'eyacolhuo'.
Itque aCristo tatPoujna. 12 Jilpe litya' tolsinna taca'hua camijcano, iju'eya quijahua’,
tunouya pe lotetsoyopa linneja. Tolsintsa tolta'a ti'i'ma colsina' lainu'ipolhuo' al tinca.

13 Aiquicol'ma ixim'me axpela' lapaluc' quema'a icuai'me jilpiya pe lopa'a tapaluc
tummepa LanDios. Iiniya tix'najtsi'iyi LanDios ticuayi:
14Jahuay nomana' xonca al toncay lema'a tix'najtsi'ite LanDios, timite:

Ima' manDios, tinca umCueca'.
Lan xanuc' nomana' li'a lamats', ilniya pe latenlcocopa ELanDios, aimixhuel-

mot'tecona'me.
15 Lapaluc' quema'a ipailinamma lema'a. Nohuic'ipd mot't ipalaic'o'mottsi, timiyottsi:



San Lucas 2:16 84 San Lucas 2:38

—iCuej! jLepd litya' Belén! LalPoujna LanDios joupa almiponga' te ts'i'ic' li'ipa. jLepa,
alsinnal

16 Aiquicot'mola’ iye'me. Licuaitsa Belén ixintsa Marfa jouc'a José jouc'a tacapimi',
ilque tunouya petsi lotetsoyopa linneja. 17 Liximpa tapimi' nohuic'ipa mot't uya'a'me
limipola' tapaluc quema'a, ilque ipalaicopa tacapimi'. 18 Lan xanuc' licuej'me loya'apa
nohuic'ipa mot't ticuayi: “jXinta'l Acueca'li'ipa.”

19 Marfa ailopa'a quicuapa. Jahuay ti'nujuaitsi. Itine itine ti'nujuaitsi, timiyoxi:
“Tolta'a totta'a li'ipa”. Aiquimenc'ejma.

20Nohuic'ipd mot't ipailinamma, ticuaita pe lomana' litmot't. Miyeyi lane tix'najtsi'yi
LanDios. Tix'najtsi'iyi liximpa, tix'najtsi'iyi lataiqui' licuejpa. Ticuayi: “ManDios,
acueca' ima', acueca' lof'epa”.

21 Lixhuaitsi al paico quitine i'e'me circuncidar tamijcano, ipo'no'i'me quisena
licuerpo. Ecui'im'me Jesus. Tolta'a laftine tapaluc quema'a lu'ipa ma quinnay Marfa.
22 Marfa ihuejco'ma litaiqui' Moisés, i'huej'moxi. Lixhuaita ilniya litiné Marfa y José
ileco'me ta'hua Jesus, i'hua'a'me al cuecaj xoute' lopa'a Jerusalén. Timuc'ita LanDios
tatPoujna, tipaxneta'. 23 Ti'e'eta ma to licuxepa talPoujna LanDios. Ite lataiqui' linitijmpa
Moisés, tuya'e": “Cal te'a to'hua topajnya, itque i'huexi LanDios”. 24 Jouc'a titsufcota ma
to loya'apa lataiqui' petsi linitijmpa locuxepa LanDios. Jitpe ticua: “Totsufco'ma oquexi'
laijcuct, o oquexi' lan jatmu'”.

25 Jitpe al cuecaj quilya' Jerusalén tipa'a anuli cal xans cuftine Simedn. Ilque atijca
xans, ihuequi jahuay locuxepa tanDios. I'huaijma ticuaitsi litine LanDios acueca'
titoc'iconatsola' lixanuc', ilniya ixanuc' Israel. Cal Espiritu Santo ticuxe lipicuejma'.

(IR2]

26 Ttque cal Espiritu Santo joupa lu'ipa: “Toxim'ma cal Cristo. Toxim'ma ai'a tima'mo".
27 Cal Espiritu Santo umme'ma Simeén ti'huata' al cuecaj xoute'. Malpiya al 'hora

icuaitsa José y Maria, ilejma la'hua Jests. Ti'e'me ma to micua locuxepa LanDios.

28 Simedn lixim'ma ta'hua Jesus ipulai'ma, ix'najtsi'i'ma LanDios, timi:

29 ManDios maiPoujna: Itsiya lapi'ita' lane, iya' aicaxhuetcoconaya, almanta'.

Joupa enantpa lotaiqui' ima' lalu'ipa.

30 Cahuelonge ilca'a tomummepa, itca'a Laluntu'eyaconga'.

31 Mummepa, icuai'ma fa'a li'a tamats'.

Ni petsi lomana' lan xanuc' ti'ita' quilsina' totta'a li'ipa.

32 Ttque Epalc'o’, tepalc'o'i'mola’ litpicuejma' lan xanuc', ilne aimimetsaicohuo' ima'

manDios.

Illanc' oxanuc', ima' malanDios, ilque lixoc'i'monga' acueca' calata.

Alnes'me: “Illanc' ixanuc' Israel, itque alpitya' xans”.

33José jouc'a qui'mama' Jesus ticuayi: “; Te copalaicocopa tolta'a ta'hua? Aicalcueca.”

34-35 Simedn ipaxne'mola’, timi Marfa qui'mama":

—LanDios joupa ixpic'epa lo'iya itca'a to'hua. Ummepa fa'a li'a tamats' LanDios tipa'a
lomuc'iyacola' lan xanuc'. Ilne aimepenufyacu, tinesc'e'me. Ima' jouc'a totetco'ma
acueca' cumla, toxim'ma to lix'ay al cutsilo titsufai'ma tomunxajma’, tixcai'e'mo'.

"Hualca aimetentcocoyacola' to'hua, ilne tejac'mola’. Hualca tetentcoco'mola’, ilne
tuyalaico'me al c'a. Jilpe tixinim'me te ts'i'ic' lilpicuejma' axpela' lan xanuc', ilne
ixanuc' Israel. Timuj'mottsi ja'ni ac'a o ja'ni ixcay litpicuejma’.

36 Iiniya titiné tipa'a jilpiya al cuecaj xoute' anuli faca'no' lipuftine Ana. Qui'ailli'
cuftine Fanuel, joupa imanapa. Litatahuelo cuftine Aser. Laca'no' Ana aprofeta, tuya'e'
lixpic'epa LanDios. Joupa itojnapa caca'no'. Itque Ana apotsate, ilecopottsi tipe'ailli'
acaitsi camats', joupa imanapa. 37 Itsiya ixhuaita amalpuj nuxans malpuj camats'
apotsate. Aimipamma al cuecaj xoute'. Itine ipuqui' jitpiya texc'ontu. Aimitesma,
tipalaic'o LanDios. 38 Mipalay tolta'a Simedn icuaitsi jitpiya Ana. Ixintsi tahuac'hua
Jesus, ix'najtsi'i'ma LanDios.

Jitpe al cuecaj xoute' timana' lan xanuc' ts'it'huaijma LanDios tuntu'eta' lipitya'
Jerusalén. Ticuayi: “Aimalcuxecona'monga' lat'eponga' laic'”. Ana ipalaic'o'mola'
jahuay itniya, ipalaico'ma Jesus.

39 Jitpe al cuecaj xoute' José y Marfa i'e'me locuxepa LanDios, enant'lipd jahuay.
Lijou'ma ipailinamma, icuaitsa Nazaret litpitya' lopa'a al distrito Galilea. 4° Lamijcano
ti'hua titoqui, jouc'a lipicuejma’. LanDios ti'hua tipaxne.

41 Amats' amats' micuaita al juic Pascua José jouc'a qui'mama' Jesus tiyeyi litya'
Jerusalén. 42 Ixhuaitsi Jesds imbamaj coque' temats' itse'me al juic ma to lit'ejma’.
Illeco'me Jesus. 43 Lijou'ma al juic Jesus ipanenni Jerusalén. José y qui'mama' Jesus
aiquilsina'. Tiyeyi lane ticuainata litpitya'. 44 Ticuayi: “Lalpimaye ilejmale Jesus”.
Anuli litine tiyeyi lane. Lijou'ma ehue'me Jests. Ehue'me pe loyepa litpimaye, jouc'a
limetsaicoyottsi. 45 Aiquixim'me. Ipailiconamma. Icuaicontsa Jerusalén ehuetsa jitpe.
46 Ehuehuo'me afane' quitine.

Ixinghuona'me jitpe al cuecaj xoute' pe lomana' lan tsilaj comxiye. Tiquimf'ela',
ticuis'ela'. 47 Jahuay noquimf'epa timiyoltsi: “iXinta'l Acueca' lipicuejma'. Ac'a
juaiconapa titalai'e.” 48 Lixim'me qui'médma' y José ticuayi: “;Te qui'ipa? ;Te co'ecopa
totta'a?” Quimdma' timi:

—Mai'hua, jte cal'ecoponga' tolta'a? Co'ailli' jouc'a iya' juaiconapa lahuehuo'.
Alsuetcoyi juaiconapa.

497Jesus timila':

—Imanc', ;jte calahuecopa? Ticuicomma iya' capajm'ma lejut't cai'Ailli'. ;Te aga
aicolsina' itta'a?

50 Tiniya aiquitcuec'e lomipola'.

51 Lijou'ma, iyena'me jouc'a Jesus. Icuainatsa lilpilya' Nazaret. Jesus ihuejco'mola’.
Qui'médma’' aiquimenc'ecojma li'ipa. Jahuay i'huejpa lipicuejma'.

52Jesus ti'hua titoqui. Ti'hua ti'i xonca acueca' lipicuejma'. Etentcoco'ma LanDios, lan
xanuc' jouc'a etentcoco'mola’.

3

1-2Juan, i'hua Zacarias, mipa'a pe ailopa'a quitya' LanDios ipalaic'o'ma, u'i'ma te ts'i'ic'
lo'eya. Iniya titiné ixhuaitsi imbamaj maque' camats' micuxe cal cuecaj quincuxepa
cuftine Tiberias César. Poncio Pilato ticuxe al distrito Judea; Herodes ticuxe al distrito
Galilea; Felipe ipima Herodes, ticuxela' lan distrito Iturea jouc'a Traconite. Lisanias
ticuxe al distrito Abilinia.

Mimana' lan tsila' la'ailli Ands y Caifds LanDios ipalaic'opa Juan. 3 Juan ihuejcopa
limipa LanDios, ipanamma pe lopa'a, ti'hua jahuay tamats' temaj panaj Jordan. Tuya'e',
tu'ila’ lan xanuc":

—Totsuej'menanca lot'epa lixcay. Tijouta' capo'i'molhuo'. LanDios
titonc'e'ena'molhuo' lotjunac'.

4 Luyaipa quitine cal profeta Isafas inescopa Juan, uya'a'ma te ts'i'ic' lo'eya itque.
Tolta'a tuya'e' litaiqui' linitingiya lije'e, ticua:

Petsi ailopa'a quilya' tuya'e' anuli cal xans, tu'ila' lan xanuc':
“ToHanc'ete lipene tatPoujna, tot'e'ete atijca lane pe loyaicoya.
5 Jahuay Hculhuay tima'nim'me, jahuay tijualay ti'oquehuo,
lan juentsolay taneya ti'ina'mola' tijca,

taneya petsi juaiconapa capic, tilajn-na'mola'.

¢ Jahuay lan xanuc' tixim'me LanDios muntu'ela' lixanuc'.”

7Icuaiyunca axpela' lan xanuc' ilpic'a tepo'itsola' Juan. Juan timila":

—Imanc' ti'onlcospolhuo' to lacalpo'. A'ijc'a lont'ejma'. ;Naitsi limipolhuo'
tolcuaiyunca tolapote? Imanc' tolcuayi: “Lapo'itsonga'. Tolta'a aimaltelco'me al cueca'
catetcoya locuaicoya.”

8 ’lya' camilhuo": Ja'ni olpic'a toluntul—le, tont'ete al c'a ma to mi'eyi petsi al
linca lixhuej'menamma. Aimolnescona'me: “Abraham altatahuelo. Iique aimala-
cani'eyaconga'.” Camilhuo": LanDios aimehue'e' lixanuc'. Iina'a lapic' nipajnya
ti'e'e'mola' inaxquej Abraham. 9 tanDios ti'onticolhuo' to al 'ec. Joupa ipo'nompa
latef'conyacu huejnca time al 'ec. Ja'ni ixcay ti'as, tixanc'onata tunga.

10Lan xanuc' icuis'e'me, timiyi:

—Te cal'eyacu illanc'?

N juan italai'e'e'mola’, timila":

—]Ja'ni tipa'a oque' lotsamalo, anuli tommi'ita' petsi aiqui'hueca. Ja'ni tipa'a tofteja,
tapi'i'ma pe ailopa'a coteja.

12Jouc'a icuaiyunca lin'najts'i'iyale, itpic'a tepo'itsola’ Juan. Icuis'e'me, timiyi:

—Momxi, illanc', jte cal'eyacu?

13Juan timila'":

—Tol'najtsi'iyalete al tjca. Aimotfel'miyale'me.

14Jouc'a lan soldado icuaiyunca, icuis'e'me, timiyi:

—Illanc', ;te cal'eyacu?

Timila":

—Aimotnantsej'mola' lan xanuc'. Aimotcuf'mola' lan xanuc' petsi ailopa'a co'epa.
Tetentcocotsolhuo' lo'najtsempolhuo’.

15 Lan xanuc' timiyoltsi:

—Te co'iya itsiya? ;Naitsi xans ilca'a Juan? ;Te ilca'a aCristo, ilque Lommeya
LanDios?

16 Juan timila':

—Iya capo'icolhuo' aja'. Ticuaihuo ocuena itque xonca acueca'. Iya' aimat'ontspa to
ilque. Aimi'iya cuhualc'e'eya lic'eji'. Ilque tepo'ico'molhuo’ cal Espiritu Santo jouc'a
tipat cunga. 17 Ilque ticuaiyunni ti'ontcospa to cal xans nofusya titrigo. Ti'nol'ma
lofuscoya, tequeyaf'ma titrigo, titojm'ma tipifuc cal trigo. Cal c'a trigo ti'huejnata lihua.
Lipifuc tipi'enghua petsi tunga aimipica.

18 Tolta'a Juan ixc'ai'i'mola' lan xanuc'. Ti'hua tixc'ai'ila'. Jouc'a tu'ila' Lataiqui'
loya'apa ite al c'a lixpic'epa LanDios. 19 Juan jouc'a ixc'ai'i'ma Herodes. Itque Herodes
exic'e'epa tipeno tipima. Laca'no' cuftine Herodias. Juan itale'ma Herodes totta'a li'epa.
Jouc'a titale jahuay nixpiya lo'epa. 20 Herodes i'e'ma xonca acueca', itats'etsi Juan,
i'nicotsi lacarza.

21 Ai'a titats'em'me Juan ilque tepo'ila' lan xanuc'. Mepo'iyale icuaitsi Jesus.
Jouc'a epo'i'ma. Jesus mijoc'i tanDios eximma lema'a. 22 Cal Espiritu Santo imunni
ihuoxaf'caitsi Jesus. Itque cal Espiritu lixans to anuli cal ja'mu'. Lema'a tipalay, timinni
Jesus:

—Ima' ai'Hua ca'ehuo' capic'a juaiconapa. Latentma lopicuejma' jouc'a lo'ejma’.

23 Lipango'ma Jesus lipenic' ixhuaita to anuxans quimbama' temats'. Lan xanuc'
ticuayi i'hua José. Li'ahuelo José cuftine Eli.
24Fl{ i'hua Matat,

Matat i'hua Levi,
Levi i'hua Melqui,
Melqui i'hua Jana,
Jana i'hua José,
25José i'hua Matatias,
Matatfas i'hua Amds,
Amés i'hua Nahum,
Nahum i'hua Esli,
Esli i'hua Nagai,

26 Nagai i'hua Maat,
Maat i'hua Matatias,
Matatfas i'hua Semei,
Semei i'hua Josec,

Josec i'hua Juda,
27Judé i'hua Joandn,
Joanan i'hua Resa,
Resa i'hua Zorobabel,
Zorobabel i'hua Salatiel,
Salatiel i'hua Neri,

28 Neri i'hua Melqui,
Melqui i'hua Adi,

Adi i'hua Cosam,
Cosam i'hua Elmodam,
Elmodam i'hua Er,
29Er i'hua Josué,

Josué i'hua Eliezer,
Eliezer i'hua Jorim,
Jorim i'hua Matat,

30 Matat i'hua Levi,
Levi i'hua Simedn,
Simedn i'hua Judj,
Judé i'hua José,

José i'hua Jonam,
Jonam i'hua Eliaquim,
31Eliaquim i'hua Melea,
Melea i'hua Mena,
Mena i'hua Matata,
Matata i'hua Natén,

32 Natén i'hua David,
David i'hua Isai,

Isai i'hua Obed,

Obed i'hua Booz,
Boozi'hua Sala,

Sala i'hua Naasdn,

33 Naasén i'hua Aminadab,
Aminadab i'hua Admin,
Admin i'hua Arni,
Arni i'hua Esrom,
Esrom i'hua Fares,
Fares i'hua Jud4,
34Judé4 i'hua Jacob,
Jacob i'hua Isaac,

Isaac i'hua Abraham,
Abraham i'hua Taré,
Taré i'hua Nacor,

35 Nacor i'hua Serug,

Serug i'hua Ragau,
Ragau i'hua Peleg,
Peleg i'hua Heber,

Heber i'hua Sala,

36 Sala i'hua Caindn,
Caindn i'hua Arfaxad,
Arfaxad i'hua Sem,

Sem i'hua Noé,

Noé i'hua Lamec,

37 Lamec i'hua Matusalén,
Matusalén i'hua Enoc,
Enoc i'hua Jared,

Jared i'hua Mahalaleel,
Mahalaleel i'hua Cainén,
38 Caindn i'hua Ends,

San Lucas 3:38

Ends i'hua Set,

Set i'hua Adén,
Adén i'hua LanDios.
Joupa icula'apa.

1Jests ipainamma pe lopa'a al panaj Jorddn, cal Espiritu Santo ticuxe lipicuejma’'.
Matque cal Espiritu i'hua'a'ma pe ailopa'a quitya', ailopa'a xanuc'. 2 Mipa'a jitpe tonta'a
Satands ehuai'ma. Oquej nuxans quitine oquej nuxans quipuqui' icol'ma lehuaipa.
{ghl}ay ilniya titiné aiquitesma. Lixhuaitsi ilne titiné unle'enni juaiconapa. 3 Lonta'a

imi:

—Ima' ja'ni i'Hua LanDios tocuxe'etsi itca'a tapic. Tomita": “To'exoxi ca'i”.

4Jesus italai'e'e'ma, timi:

—Al Paxi Linilingiya ticua: “Loteja cal xans aimites'miya lipitine. Ticuicomma jouc'a
jahuay litaiqui' lonespa LanDios.”

5> Lijou'ma lonta'a ileco'ma anuli ti'nof'quiya quijuala. Jilpe imuc'i'ma nulemma
jahuay lan tsilaj nacién lomana' li'a tamats'. ¢ Timi:

—Capi'i'mo' comane, tocuxena'ma jahuay itna'a. Timetsaicom'mo' umcuecaj xonca.
Itsiya iya' cacuxela', joupa lapi'impa laimane. Ja'ni caxpic'eta' ticuxeta' ocuena iya'
capi'i'ma quimane, itque ticuxena'ma. 7 Ima' ma le'a laxc'ontingaita', tijouta' tocux-
ena'ma jahuay.

8Jesus italai'e'e'ma, timi:

—Ima' monta'a to'huanta'. Al Paxi Linitingiya ticua: “Taxc'onlingaila' LanDios, ilque
omenDios. Ma le'a itque tomi'ma: Ima' umCueca'.”

% Lijou'ma lonta'a i'hua'a'ma litya' Jerusalén. Icuai'etsi pe lopa'a al cuecaj xoute',
xonca al toncay. Jilpe ecaxu'ma, timi:

—Ima', ja'ni i'Hua LanDios taiyuta' al 'ocay. 10 Al Paxi Linitingiya ticua:

LanDios tumme'mola' lepaluc' quema'a, titoc'i'mo’, ti'e'mo' cuenna.
U Tipulnuf'mo' litmane, totta'a lapic' cane ailopa'a co'eyaco'.
Aimixcai'eyaco'.

12Jesus italai'e'e'ma, timi:

—]Jouc'a ticua: “Aimahuai'ma LanDios; itque omenDios.”

13tonta'a lijou'nepa lehuaipa Jesus ipo'nona'ma quituca'. Aimehuaiconaya.

14Jesuis ipainamma, icuaita al distrito Galilea. Jitpe ixinguf'moxi acueca' lipaxnepa cal
Espiritu Santo. Jitpe famats' ni petsi lomana' lan xanuc' ilniya icuej'me lo'epa, lonespa
Jesus. 15 Lajut'ti pe lafotyomma lan xanuc' judio, jitpiya timuc'iyale. Jahuay ticuayi ac'a
lipicuejma’'.

16 Jcuaitsi litya' Nazaret pe litojyopa. Jilpe i'e'ma ma to mi'ay. Litine conxajya
itsufai'ma lajut't pe lafolyomma lan xanuc'. Ecax'ma tixhue'ma al Paxi Linilingiya.
17 Ini'im'me lijuisquiya je'e linitingiya litaiqui' cal profeta Isafas. Ux'malaif'ma al je'e,
tixhuef'i'mola’ linitingiya, ticua:

18 anDios alapi'ipa H'Espiritu Santo.

At'huijf'epa, alfajpa cu'itsola' Lataiqui' loya'apa ite al c'a lixpic'epa LanDios.

Tiquimf'ete lan xanuc' pe aiquit'hueca.

Lummepa camitsola' litats'ila": “Cuhuatna'molhuo'”.

Jouc'a cu'itsola' lan fohue: “Caxal'mena'molhuo’, tolahuetsalena'me”.

Pe noximpd ipime lapajnya quitonc'e'e'mola’ cal cunta.

19 Alummepa camitsola' lan xanuc': “Itsiya linca LanDios titoc'i'molhuo’, te-
penuf'molhuo".

20 Lijoupa lu'ipola' itiya, ijuitsaf'ina'ma al je'e, ini'ina'ma notoc'iyalepa jitpe lajut't.
Icutshuaina'ma. Jahuay nomana' jitpe lajut't tehuelojnyi Jesus. 2! llque timila':

—Imanc' joupa olcuejpa ite laixhuepa. Itsiya enantcopa jite lataiqui' linitiya.

22 Jahuay etenlcoco'mola' lonespa Jesus. Icuaitsi quilpic'a. Ticuis'eyoltsi, timiyoltsi:

—Ilque, ;jte ma alinca i'hua José? o ja'i?

23 Jesus timila'":

—Imanc' almi'ma: “Ima' oxina' lafxi, jtoxal'mexoxi cotuca
lo'epa litya' Capernaum. Jouc'a to'ela’ tolta'a jifa'a lopitya'.”

24Jouc'a timila':

—Ilya' camilhuo' al linca: Ja'ni anuli cal profeta ticuaitsi ma lipilya', aimepenufyacu.

25 "Litiné lipajmpa cal profeta Elias fa'a li'a tamats' uyaipa afane' camats' y onica
aiquicuic'. Jahuay tamats' i'ipa cumemma. Jitpe tamats' Israel pe lopa'a Elfas timana'
axpela' lacal'no' lam potsateya. 26 LanDios aicummaic' Elfas pe lomana' itniya lacal'no'.
Umme'ma ti'huata' locuenaj nacidn, litya' Sarepta, pu'hua titoc'ita anuli taca'no'
apotsate. Ite litya' Sarepta ahuejnca al cuecaj quitya' cuftine Sidén.

27°Ljtiné lipajmpa cal profeta Eliseo fa'a tamats' Israel, timana fa'a axpela' lan xanuc'
titetcoyi al cuana lepra. Iine lafcuallay ailopa'a quixalcopa. Anuli tafcuana cuftine
Naamén qui'huayomma ocuena camats' cuftine Siria, tinca ixalcona'ma itque.

28 Liquimf'epa tolta'alocuapaJesus lan xanuc' nomana'jitpiya lajut'l, jahuay ixtulenca
juaiconapa. 2% Itsolinanca, i'not'me Jesus, ipa'a'me lema quilya'. Lilya' copa'a letefcaic'
quijuala. I'hua'a'me li'huesca lijuala, teca'nita liculhuo. 30 Jests uyaico'ma nolojmay

xanuc', i'huana'ma.
31]cuaitsi litya' Capernaum, lopa'a al distrito Galilea. Litine conxajya imuc'i'mola’ lan

xanuc'. 32 Imetsaico'me acueca' comxi. Ixim'me tipa'a limane, al c'a timuc'iyale.

33 Lajut't pe lafolyomma lan xanuc' jitpe tipa'a anuli cal xans itsufaipa conta'a. Cal
xans ija'a'ma ujfxi, timi Jesus:

34 —Ima' cunjesds, mas Nazaret, jte cotsufaicomma pe lalmana' illanc'? ;Ja'ni
ocuaiyoco'ma aljou'netsonga'? Alpo'notsonga' caltuca'. Iya' nimetsaicohuo' naitsiima'.
Ima' umPaxi, co'huayomma LanDios.

35 Jesus itale'ma tonta'a, timi:

—iTi-ch'ixcotso'! jTaipanni ilca'a cal xans!

Mehuelojnyi jahuay lan xanuc' tonta'a eca'ni'ma cal xans tamats', ipananni. Aiquix-
cai'e cal xans. 3¢ Lan xanuc' ixpailij'mola’, timiyoltsi:

—;Te cataiqui' jilta'a? Ilque cal xans ti'hua limane ticuxe'ela' lontahue, ilniya
tilipalnamma.

37 Jahuay ite tamats' ni petsi lomana' lan xanuc' icuej'me lo'epa jouc'a lonespa Jesus.

38 Jests ipanni jilpe lajut't pe lafolyomma lan xanuc'. I'hua'ma itsufai'ma lejut't
Simén. Jitpe ti'maco Simdn tunouya textafque, tepi'i tinu' juaiconapa. Ixa'hue'me
Jesus titoc'ita' jitque taca'no'. 39 Jesus icuaitsi pe lopa'a taca'no' taxtafpa, ic'ommai'ma
itale'ma tipinu'. Lipinu' ilojn-na'ma. Aiquicol'ma, faca'no' itsahuenanni, ites'mi'mola’
lan xanuc'.

40Joupa if'acotaipa cal 'ora, lan xanuc' itejma jahuay lilefcuallay pe lopa'a Jesus, ituca'
ituca' lifcuana. Jesus ixpayaf'mola' anuli anuli, ixal'mena'mola’. 4! Axpela' lontahue
ipalumma lafcuallay. Iine lontahue tija'ayi timiyi:

—Ima' i'Hua LanDios.

Jesus itale'mola’. Timila":

—Aimoluya'acona'me totta'a.

Iniya itsina' naitsi Jesus, itque cal Cristo.

42 Lihuequi litine litic'ejma Jests ipanni i'hua'ma petsi ailopa'a quitya'. Lan xanuc'
tehueyi. Ixim'me, timiyi:

—Aimo'huana'ma, topajnla' fa'a latpitya'.

43 Jesus timila'":

—Ilya' ai'huanapa cuyaicota ocuenaye quitelotya'. Jouc'a cu'itola' itniya lan xanuc":
“LanDios cal Rey tijoc'ila' lixanuc' tihuejcote”. LanDios alummepa tolta'a ca'ela'.

44 Lijou'ma i'huana'ma. Jilpiya lilemats' lan xanuc' judio ni petsi lomana' fajut't pe
lafotyomma lan xanuc' ti'hua tuya'e' Lataiqui' loya'apa ite al c'a lixpic'epa LanDios.

1»
!

Almi'ma: “Alcuejpd

1 Anuli litine Jesus tecaxu tema al cuecaj quin'nuhua' Genesaret, jouc'a lacui'impa
lin'nuhua' Galilea. Axpela' lan xanuc' efotya jitpiya tiquimf'eyi mu'ila' litaiqui' EanDios.
Titants'iyi Jesds. 2 Jesus ixim'ma tipa'a oque' lam barco jilpe tema caja. Lilpoujnald
ailomana', imulumma tipajyi titxami. 3 Jesus if'aj'ma anuli al barco, ile libarco Simén.
Ixahue'epa Simén titoc'ai'eta’ nihuata libarco. Totta'a i'e'ma. Jests micutsu jitpe al
barco timuc'ila' lan xanuc' nomana' fema caja.

4Lijoupa limuc'iyalepa, timi Simén:

—Ima' jouc'a lof'as lin'notpa catuye tot'hua'ate al barco. Tolcuaitsa nolojmay caja
tolacajm'mita totxami, ti'nijmotaita latuye.

5Simdn italai'e'e'ma, timi:

—Momxi, al'epd canic' jahuay lipuqui'. Aical'noli. Itsiya ima' alminga" “Tola-
cajm'mita tolxami”. Ne', ima' alcuxe'enga’, lihuejco'mo'. Cacuxe'etola' laipin'notpa
catuye tecajm'mita Hixami.

¢ Ecajm'mihuo'me litxami, imantsi catuye, cola' tits'alquehuo. 7 Lilf'as quin'notpd
catuye timana' locuenaj barco. Simén jouc'a litejmale ijoc'i'me ilniya ticuaiyunca
titoc'im'mola’. Icuaitsa imantsola' catuye loquej lam barco. Juaiconapa icuntaj'mola’
lam barco, cota' ti'nijmotecu laja'. & Lixim'ma totta'a Simén Pedro exc'ontingai'ma
li'mitsi' Jesus, timi:

—Maipoujna, alpo'nota' caituca'. Iya' ninxans juaiconapa acueca' laijunac', catay
calaic'ata malejmaleyacu.

9 Simén jouc'a litejmale nomana' jitpe libarco ixpailij'mola' juaiconapa liximpd
i'nol'me axpela' latuye. 1° Litejmale Simén nomana' locuenaj barco, ilne Jacobo y Juan
inaxque' Zebedeo, jouc'a ixpailij'mola'. Jests timi Simén:

—Aimixpaij'mo'. Capi'i'mo' locuena copenic'. Aimahueconayacola' latuye. Tahue-
tola' lan xanuc' lihuejla' iya'.

HT'hua'a'me litbarco tema caja. Ipo'no'me jahuay, ihuej'me Jesus.

12Mipa'aJesus anuli litya' icuaiyunni anuli cal xans tipa'a licuana cuftine lepra. Jahuay
licuerpo imanna cahui. Ixim'ma Jesus ic'ommof'cai'ma tamats', tixahue'e titoc'ita', timi:

—Maipoujna, ima' nipajnya latufc'enta’, caxinxoxi al'inta' limpio. ;Ja'ni to'e'ma?

13 Jesus i'nij'ma limane, itaf'ma tafcuana, timi:

—Ca'e'ma, ti'intso' limpio.

Aiquicol'ma ilojn-na'ma lehui. 1Jests ixc'ai'i'ma, timi:

—Aimo'itola' lan xanuc' te ts'i'ic' li'ipo'. Nij naitsi mi'iya quixina'. To'huata',
tomujxoxi ta'ailli'. Moisés joupa icuxepa te ts'i'ic' mitsufcoyacu itniya pe lixatconapola'
litcuana ite alepra, ima' totsufcotsi jouc'a. Totta'a alsim'monga' lihuejcoyi ite lataiqui'.

15 Tama Jesus timi: “Nij naitsi mi'iya quixina'”, lan xanuc' xonca icuej'me
lo'epa. Icuaiyunca axpela' lan xanuc'. Iipic'a tiquimf'ete Jests lomuc'iyalepa, itpic'a
tixal'menatsola' litcuana. 16 Camna, camna Jesus tijuc'iyoxi. Itsehuo'ma pe ailopa'a
quitya', pe ailopa'a xanuc', jitpe tipalaic'o qui'Ailli'.

17 Anuli litine timuc'ila' lan xanuc'. Jitpe timana' lan xanuc' fariseo, jouc'a lomxiye
nomuc'iyalepad locuxepa tanDios. Ilniya quiyouyomma jahuay titelotya' al distrito
Galilea, jouc'a al distrito Judea, jouc'a al cuecaj quilya' Jerusalén. Jitpiya LanDios timuqui
lipepaxi, Jesus tixal'menala' lafcualtay.

18 Jcuaiyunca hualca lan xanuc' iltaic' anuli tuhuaqueya xans, tunaf'ya tihuijm-ma'.
Ehue'me te co'iya muyai'eyacu litpefcuana ticuai'etsa pe lopa'a Jesus. 19 Jilpe
efot'teyoltsi axpela' lan xanuc' aimi'iya mitsufai'eyacu. If'ajli'me al toncay lajut'l,
enai'e'me luhua'e cajut't, jitpiya ecajnco'me tuhuaqueya xans. Ecajmpd to qui'ic'
lihuijm-ma' nolojmay xanuc', malpe pe lopa'a Jests. 20 Jesus ixim'mola' ti'huaiyijnyi
tixal'mena'ma cal xans, timi:

—Maipima, lojunac' joupa itojn-napa.

21Lan xanuc' fariseo jouc'a lomxiye nomuc'iyalepd locuxepa LanDios ticuayi litpicue-
jma': “;Naitsi ifca'a cal xans? Ti'e'eyoxi to tanDios. Ma le'a LanDios tilonc'e lajunac',
ilca'a a'i.” 22Jesus ixina' totta'a ticuayi litpicuejma'. Icuis'e'mola':

—Imanc', ;te colnescopa tolta'a lolpicuejma'? 23 ;ja'ni tolsinyi ipime iliya laimipa
cal xans: “Lojunac' joupa ilojn-napa”? Ja'ni camila" “Totsahuenni, to'huala", ;te
tolsim'me a'i quipime ite lataiqui'? 24 Itsiya camuc'i'molhuo’ icueya laimane. Iya'
itque cal Xans Liximpa cal profeta pu'hua lema'a. Ma capa'a fa'a li'a tamats' ti'i'ma
quitonc'e'e'mola’ litjunac' lan xanuc'.

Timi tuhuaqueya xans:

—Totsahuenni. Tonif'la' fohuijm-ma'. To'huanta' lomejut't.

25 Mehuelojnyi jahuay lan xanuc' aiquicol'ma, cal xans itsahuenanni, ecaxna'ma.
Inif'ma lihuijm-ma', i'huana'ma lejut't, tix'najtsi'i LanDios. 26 Jahuay nomana'
jitpe lajut't tocomma tipailo litpicuejma'. Ixim'me juaiconapa acueca' li'e'ma Jesus.
Ix'najtsi'i'me LanDios. Ixpailij'mola’, timiyoltsi:

—Itsiya alsimpd acueca' li'ipa.

27 Jesds ipanni jitpe i'hua'ma, ixim'ma anuli tin'najtsi'iyale cuftine Levi, ticutsu pe
lo'najtsi'iyaleyompa. Jesus timi:

—Lihuejla'.

28 Levi itsahuenni, ipo'no'ma jahuay, ihuej'ma Jesus.

29 Jilpe lejut't Levi i'eyo'ma lijuic Jests. Jilpe Jesus titetsoyi ts'ilihuequi jouc'a
axpela' lin'najtsi'iyale jouc'a ocuenaye xanuc'. 30 Jilpiya timana' lan xanuc' fariseo
jouc'a lomxiye nomuc'iyalepd locuxepa LanDios, ilniya tihuejcoyi lit'ejma' lam fariseo.
Tixtuc'oyi Jesus. Timinnila' ts'ilihuequi:

—Imanc', ;te coltetsocopa, te colsnacopa anuli lin'najtsi'iyale y locuenaye lan xanuc',
ilne aimihuejcoyi locuxepa LanDios?

31Jesus italai'e'e'mola’, timila':

—Lan xanuc' pe ailopa'a quitcuana aimicuicomma no'eyacola' cafxi. Laxtafpola' tinca
ticuicomma no'eyacola' cafxi. 32 1Iya' aicuaicoco'ma cajoc'itsola' ts'ittaic' quiljunac',
tixhuej'menanca. Aicajoc'ila' pe ailopa'a quiljunac'.

3 Lijou'ma, timiyi Jesus:

—Ts'ilihuequi Juan itine itine tixnet'lyi, aimitetsoyi, tijoc'lyi LanDios. Ma' anuli
lo'epa ts'ilihuequi lam fariseo. Ima' ts'thuejhuo' aimixnet'tyi, titetsoyi, tixnayi, ma to
lo'epa jahuay lan xanuc'.

34Jesus italai'e'e'mola’, timila':

—Mipa'a namaneya, ;te ticuxe'e'mola' lilejmale aimitetso'me? 35 A'i. Ticuaitsi
litine titonc'e'enatsola' namaneya, itne litejmale timanecu quittuca', itniya titiné tinca
tixnet''me, aimitetsoyacu.

36 Jesus ti'hua timuc'ila'. Ipango'ma i'ontico'ma lomuc'iyalepa. Timila":

—;Te tolipa'a'me tutani anuli al ts'e lotpijahua’, tolanajmot'lico'me lafane lotpi-
jahua'? A'i. Ailopa'a no'eya tolta'a. Ja'ni tolta'a tont'ete aimetentcocoya lafane lijahua'.
Aimi'eya quipenic' ni lafane ni al ts'e.

37’Jouc'a aimotc'ej'miyacu al ts'ej vino lafane' pontalay quixmi. Ja'ni totta'a tont'ete
al ts'e vino tits'al'mola' lafane' pontalay quixmi, tic'ejaiquehuo al ts'ej vino, timin-
sco'mola' tixmi. 38 Al ts'ej vino tolc'ej'mi'me al ts'ej ponta quixmi. 3°Jouc'a camilhuo':
Pe noxnapa litojpa vino aiquipic'a al ts'ej vino. Ticua: “Xonca ac'a litojpa vino”.

6
1 Anuli litine conxajya Jesus jouc'a ts'ilihuequi tuyalaicoyi nolojmay cal trigo.
Ts'ilihuequi ipa'apd tixpaj cal trigo, untaijco'me litmane, ite'me. 2 Hualca lan xanuc'
fariseo icuis'em'mola’ ts'ilihuequi Jesus, timinnila':
—Imanc', ;te cot'ecopa tolta'a? Ailopa'a lane mi'enyacu totta'a. Itsiya itine conxajya.
3Jesus italai'e'e'mola’, timila':

—;Te aga aicolsuec' li'epa David anuli litine tunle'eyi jouc'a litejmale? 4 Itsufai'ma
lejut't LanDios. Epenuf'ma lam paxi ca'i lopa'a jitpe, ilque ta'i i'huexi LanDios. Lan
xanuc' aimi'iya mitejacu, male'ala'ailli tite'me. Linca David ite'ma, epi'i'mola’ litejmale,
jouc'aite'me. Slya' itque cal Xans Liximpa cal profeta pu'hua lema'a. Iya' naPoujna. Iya'
caxpic'e te ts'i'ic' lo'eyacu laixanuc' litine conxajya.

6 Ocuena quitine conxajya Jesus timuc'iyale lajut't pe lafotyomma lan xanuc'. Jitpe
tipa'a anuli cal xans ijulpa al c'a quimane. 7 Jilpe timana' lan xanuc' fariseo, jouc'a
lomxiye nomuc'iyalepd locuxepa tanDios. Tehuelaifyi Jests. Ticuayi: “Itsiya itine
conxajya. Aga tixal'meyale'ma. Ja'ni totta'a ti'eta', alcufta.” 8Jesus ixina' locuapa itne
litpicuejma'. Timi cal xans Hjulpa quimane:

—Totsahuenni. To'huanni. Tacaxla'jifa'a.

Cal xans itsahuenni, i'hua'ma, ecax'ma jitpe limipa Jesus. Jesus timila'":

—Altalai'e'ela’ imanc'. Litine conxajya, ;te ts'i'ic' cal'eyacu? ;Te ts'ipic'a LanDios?
(Al'e'me al c'a 0 al'e'me lixcay? ;Lunlu'e'me anuli cal xans? O ;alacani'e'me?

10Jesus ehuelojm'mola’ lan xanuc' micutshuotanna jitpiya. Timi cal xans:

—To'nijla' lomane.

Cal xans i'nij'ma limane, ixatcona'ma nulemma. 11 Lan xanuc' fariseo jouc'a lomxiye
nomuc'iyalepa locuxepa LanDios ixtulenca juaiconapa. Ipalaic'o'motltsi, timiyottsi: “; Te
cal'e'eyacu ilque cal xans Jests?”

12 Tiniya litiné Jests if'aj'ma ljualay tipalaic'ota LanDios. Ilpe ipanenni jahuay
lipuqui', tipalaic'o LanDios. 13 Joupa epalc'opa ijoc'i'mola’ ts'ilihuequi ticuaiyunca pe
lopa'a. T'huijf'e'mola' imbamaj coquexi'. Iiniya ecui'i'mola' lan apdstole. Litpuftine
ilniya:

14 Simén, Jesus ecui'i'ma locuena quipuftine, ite aPedro. Andrés, itque ipima Simén.

Jacobo jouc'a Juan, Felipe jouc'a Bartolomé,

15 Mateo jouc'a Tomds, Jacobo itque i'hua Alfeo, jouc'a tocuena Simén. Ate'a itquiya
Simén anuli litpicuejma' lan xanuc' nocuapa: “Luntu'e'me talamats'”.

16 Judas, itque i'hua anuli cal xans cuftine Jacobo, jouc'a Judas Iscariote, ilque nocuya
Jesus.

17 Jesus jouc'a ts'ilihuequi imulnanca lijuala. Icuaiyunca lihuojma, ecaxma jitpiya
Jesus. Jitpe timana' axpela' ts'ilihuequi Jesus jouc'a axpela' lan xanuc', itniya quiyouy-
omma ni petsi al distrito Judea, jouc'a quiyouyomma al cuecaj quitya' Jerusalén, jouc'a
tamats' tema caja pe lopa'a titelotya' Tiro y Sidén. Icuaicoco'me tiquimf'ete litaiqui'
Jesus, tixal'menatsola' litcuana. 18 Lotel'mipola' tonta'a, ixalcona'mola'. 19 Lafcualtay
noxpayaf'pa Jesus tixingufyi lipepaxi. Jahuay lafcualtay ixatcona'mola'. Totiya jahuay
lan xanuc' tehueyi tixpayaf'le Jesus.

20 Mehuelongila' ts'ilihuequi Jesus timila":

—Imanc', ja'ni ailopa'a cot'hueca, tinca tuluyalaicoyi al c'a. Pe lotmana' tipa'a EanDios
cal Rey, totmana' anuli.

21’Ja'ni itsiya tulunle'eyi, tinca tuluyalaicoyi al c'a. Ticuaihuo litine tinajntolhuo'.

’Ja'ni itsiya totjolijyi, tinca tuluyalaicoyi al c'a. Ticuaihuo litine tixojna'ma cunlata.

22’lya'" itque cal Xans Liximpa cal profeta pu'hua lema'a. Ticuaitsi litine ti'entsolhuo'
laic' imanc' ts'alihuequi, ja'ni tenajtsolhuo', aimepenufilhuo', ja'ni timintsolhuo' quix-
cay cataiqui', ja'ni tilaiquintsolhuo' jouc'a lotpuftine, ti'ita' colsina' tuluyalaicoyi al c'a.
23 Toliyuc'tsete tixojla' cunlata! Jipu'hua lema'a tipa'a al cueca' lapi'inyacolhuo'. Imanc'
ti'ontcospolhuo' to lam profeta. Lotsanuc' ti'elhuo' laic'. Loltatahuelé ma' anuli li'ep4,
itet'mim'mola' lam profeta.

24’Imanc' ja'ni ts'acueca' col'huexi, a'ijc'a muluyalaicoyi. Joupa olapenufpa.

25 'Imanc' ja'ni itsiya ixhuaiyilhuo', tinca a'ijc'a muluyalaicoyi. Ticuaihuo litine
tulunle'e'me.

‘Imanc', ja'ni itsiya tixoqui cunlata, tunlixoyi, tinca a'ijc'a muluyalaicoyi. Ticuaihuo
litine tothuotso'me, totjolij'me.

26Ja'ni jahuay lan xanuc' tinescolhuo' ma le'a al ¢'a, tinca a'ijc'a muluyalaicoyi. Ja'ni
totta'a lo'ipolhuo' imanc' ti'ontcospolhuo' to lam profeta nofeltaiquepd. Lan xanuc'
nonescopolhuo' al c'a itsiya, littatahueld itniya totta'a linescopa. Aiquilimetsaijma ja'ni
nofeltaiquepa profeta.

27 'Imanc' nalcuec'epa camilhuo': Tol'etsola' capic'a laixtuc'opolhuo'. Tot'etsola'
al c'a ilne no'epolhuo' laic'. 28 Tolpaxnetsola' pe nomipolhuo' quixcay cataiqui'.
Totsahue'ete LanDios titoc'itsola' itne no'epolhuo' lixcay. 2°Ja'ni tuntaftso' lopeque,
tomuc'ita' locuena lopeque. Ja'ni texic'e'etso' lopuquiya, aimocuanaj'ma lotsamalo,
tommi'ita' jouc'a. 30 Ja'ni tixahue'etso', tapi'itsola' jahuay ilniya. Ja'ni texic'e'etso'
to'huexi, aimomi'ma: “Atpai'inta'”. 31 Ma to imanc' olpic'a ti'entsolhuo' al c'a, tolta'a
tol'etsola' lotf'as xanuc'.

32 Ja'ni tol'etsola' capic'a ma le'a ilniya no'epolhuo' capic'a, ;te LanDios teteni-
coco'ma lot'ejma'? A'i. Ma tolta'a mi'eyi locuenaye lan xanuc', ilne pe aimihuejyi
locuxepa LanDios. 33 Ja'ni toltoc'itsola' ma le'a ilniya notoc'ipolhuo', ;te LanDios
tetentcoco'ma lot'ejma'? A'i. Ma tolta'a mi'eyi locuenaye lan xanuc', ilne pe aimihuejyi
locuxepa LanDios. 34 Ja'ni tolapi'itsola' ma le'a ilniya nopai'iconayacolhuo', ;te LanDios
tetentcoco'ma lot'ejma'? A'i. Tolta'a mi'eyi locuenaye lan xanuc', ilne pe aimihuejyi
locuxepa LanDios. Itniya tepi'innila’ quittomi petsi lopai'iconayacola'.

35’ Imanc' tont'e'mola’ capic'a pe no'epolhuo’ laic'. Tottoc'itsola' jahuay lotf'as xanuc'.
Ja'ni tixahue'etsolhuo' tonlapi'i'mola'. Aimolnes'me: “Ne', lapi'iconata'”. Imanc' ja'ni
lihuejcota' ilta'a laitaiqui' tunlulij'me acueca'. Ti'onltcotolhuo' lot'ejma' to li'ejma'
col'Ailli', itque Nopa'a lema'a xonca al toncay. Ilque tama aimix'najtsi'iyi, tama ixcay
xanuc', ma ti'hua titoc'ila'.

36 "Col'Ailli" Nopa'a lema'a tixinnila' acuanuc'la jahuay lan xanuc'. Imanc' jouc'a
tolsintsola' acuanuc'la lotf'as xanuc'.

37 'Imanc' aimolnesco'mola' lotf'as xanuc', tolta'a aiminescoyacolhuo'. Aimola-
cani'e'mola' locuenaye, tolta'a aimecani'enyacolhuo' imanc'. 38 Tolimenc'e'ecotsola'
litjunac' lolf'as xanuc', totta'a timenc'e'ecom'molhuo' lotjunac' imanc'. Tolapi'itsola'
locuenaye, totta'a tepi'icona'molhuo'. Tepi'icom'molhuo' al c'a alxpijma’, lixhueya
tentenca ipijuala, ti'e'em'mo' titsujolaiquemma.

39 Jesus ti'hua tipalaic'ola’, i'ontico'mola’ lo'iyacola' lan xanuc' petsi amuf litpicue-
jma', ticua:

—Anuli cal fo', ;te ti'i'ma texal'ma tlif'as fo', timuc'i'ma lane? A'i. Loquexi'
tecajm'motaita lina.

40°Cal xans naihuejpa tipomxi ma le'a tihuequi, a'i xonca acueca' xans. Aimicuxeya
tipomxi. Tijouta' joupa ihuic'ipa ti'ontcota to tipomxi.

41 'Ima', ;te cofmehuelojncopa topima lipifuc li'u? ;Te aimahuelojnyoxi lo'nico
laxma lo'u? 42 Mipa'a laxma jilpe lo'u, ;te cofmicoya lopima: “Maipima, lapi'ila' lane
quitonc'e'e'mo' tipifuc lo'u”? Ma le'a to'e'eyoxi xonca. Ate'a taipa'ata' al cuecaj laxma
lo'nico lo'u. Tijoula', tahuelojm'ma al c'a, nipajnya taipa'a'ma tipifuc topa'a li'u topima.

437Ja'ni ac'a al 'ec aimi'iya mi'asya tixcay qui'as. Ja'ni ixcay al 'ec aimi'iya mi'asya cal
c'a qui'as. 44 Toxinla' li'as, tolta'a taimetsaico'ma jale c'ec ilca'a. Petsi litac cantsinni
aimoxinya lan higo. Petsi al xummi aimoxinya lan 'uva. 45 Cal c'a xans tipa'e al c'a
li'hueca jitpe lipicuejma'. Lixcay xans tipa'e lixcay li'hueca jilpe lipicuejma'. Ma to
quimanna lipicuejma’, ja'ni al c'a ja'ni ixcay, totta'a litaiqui' tipamma lico.

46 'Imanc', ;te calmicopa: “MalPoujna, matPoujna”, tijoula' aimonl'eyi ma to
laifmipolhuo'? 47 Camuc'i'molhuo' to'ontcoya cal xans nocuaiya pe laifpa'a, alquimf'e
laitaiqui', lihuejma. 48 Ca'ontico'ma to cal xans nilanc'epa lejut't. Ipu'ma a'ojca,
i'huajco'ma tixmi capic. Malpiya titsahue'ehuo quejut't. Litine lipanni axpe' al pana’,
lixpe'ma laja', unts'af'i'ma lajut't, ite lajut't aiquifenna. Ailopa'a qui'ipa, joupa ilange
juaiconapa.

49°Cal xans ja'ni ma le'a alquimf'epa laitaiqui', itque ca'ontico'ma to cal xans ituca'
li'ejma’. Itque lilanc'epa lejut't aiquipucufi. Litsahue'eyomma pe tixati camats'. Lipanni
al pana', acueca' unts'af'i'ma laja', lajut't aiquicol'ma, etetquemma. Ecanipa nulemma.

7

1Lijoupa lipalaic'opola' tolta'a lan xanuc' nomana' jitpiya, Jesds i'hua'ma, itsufai'ma
litya' Capernaum. 2 Jitpe tipa'a anuli cal mozo juaiconapa textafque, tima'ma. Lipoujna
ticuxela' amaxnu lisoldado. Itque nocuxepola' lan soldado ti'ay capic'a juaiconapa
timozo. 3 Licuej'ma tixal'menala’ Jests lafcualtay umme'mola' hualca lan tsilaj xanuc'
judio, ilne noxpijpd lataiqui', tiyele pe lopa'a Jesus. Tilecotsa, ticuaiyunni lejut't,
gxa_}'me'ma limozo. 41Iine lan tsilaj xanuc' judio icuaitsa pe lopa'a Jesus. Inonc'o'me,

imiyi:

—To'huanni, totoc'ita jitque nocuxepola' lan soldado. Itque ac'a xans. > Al'enga'
capic'a illanc' ixanuc' Israel. AHanc'e'eponga' anuli lajut't pe lalafot'teyopottsi. ¢Jests
iyejmale'me. Ai'a ticuaita lejut't nocuxepola' soldado italecuf'me locuenaye lumme-
conapola'. Timiyi Jesus:

—Nocuxepola' soldado timihuo': “Maipoujna, aimocuaicohuo. Aimoxoc'i'moxi. Iya'
caxinyoxi juaiconapa na'hua xans. Aimi'iya motsufaiya lainejut't. 7 Iya' aimi'iya
catalecufyaco'. Caxina calaic'ata. Ma le'a tonesla": Tixalconta' tomozo, tijouta’
tixalcona'ma. 8Iya' quihuejma nalcuxepa, jouc'a cacuxela' laisoldado. Cami'ma anuli:
To'huata', itque ti'hua'ma. Cami'ma tocuena: To'huanni, itque ti'huamma. Cami'ma
taimozo: To'eta', ma ti'e'ma.”

9 Licuej'ma Jesus tolta'a linespa tincuxepa, etentcoco'ma juaiconapa. Ipai'e'moxi
ipalaic'o'mola' lan xanuc' litenc'e, timila":

—Ilque cal xans lixanuc' aimimetsaicoyi LanDios. Imanc' ixanuc' Israel tolimetsaicoyi
LanDios. Camilhuo': Ailopa'a caiximpa nij naitsi imanc' to itque cal xans. Ilque tinca
xonca ti'huaiyinge LanDios.

10 [pailinamma lummeconapola', licuainata lejut't Hincuxepa iximp4 tafcuana joupa
ixalconapa.

1 Lijou'ma Jesus i'hua'ma anuli litya' cuftine Nain. Itejmale ts'ilihuequi jouc'a axpela'
lan xanuc'. 12 Jesus micuaispa huejnca pe lotsufaicompa litya' jitpiya tilipalumma
lan xanuc' ittaic' anuli timanapa. Itque limanapa, taca'no' anuli qui'hua. Qui'mama’
apotsate. Axpela' lan xanuc' ilpe litya' litejmale taca'no'. 13 Jesus ehuelojm'ma taca'no',
ixim'ma cuanuc', timi:

—Aimojoj'ma.

14 Ttoc'huai'ma pe lopa'a timanapa. Ixpayaf'ma lonaf'ya timanapa. Iine ts'ittaic'
ecaxol'me. Jesus timi:

—Mamijcano, camihuo': Totsahuenni.

15 Limanapa icutsaina'ma, ipango'ma ipalai'ma. Jesus exat'lina'ma qui'médma’'.
16 Jahuay lan xanuc' ixpailij'mola'. Ixim'me acueca' li'ipa. Ix'najtsi'i'me LanDios, ticuayi:

—Anuli cal cuecaj profeta icuai'ma pe lalmana'. LanDios icuai'ma, altoc'inga' illanc'
ixanuc'.

17Ni petsi al distrito Judea, jouc'a tamats' ahuejnca jitpiya, lan xanuc' icuej'me li'epa
Jesus.

18 Jouc'a Juan Bautista icuej'ma jahuay ilna'a. Ts'ilihuequi u'ipa. Juan ijoc'i'mola’
oquexi' ts'ilihuequi, 1° umme'mola' pe lopa'a Jesus, ticuis'etsa, timitsa: “Itsiya
al'huaicoyi locuaicoya lommeya LanDios. ;Te ima'? o ;te ti'hua al'huaico'me
tocuaicoya?”

20 Ttne icuaitsa pe lopa'a Jesus, timiyi:

—Juan Bautista alummeponga' licuis'e'mo’, timi'mo": “At'huaicoyi tocuaicoya Lom-
meya LanDios, ;jte ima'? o ;te ti'hua al'huaico'me tocuaicoya?”

21 Mate litine Jesds tixal'mela' axpela' lafcualtay, ituca' ituca' lifcuana. Jouc'a
ipa'apola' lontahue litsuflaipd lan xanuc'. Jouc'a axpela' lam fohue tehuetsalenayi, joupa
ixal'menapola' Jesus. 22 Itque timila' lummepolaj Juan:

—Ne', tonltente. Tolcuaitsa pe lopa'a Juan tolu'itsa te ts'i'ic' lotsimpa, lotcuejpa.

Tolmita:
Tehuetsalenayi lam fohue, tiyenayi lam coxo,

tixalconnala' ts'ilehui lepra, ti'inala' limpio,

ticuejnayi lan talpe, timaf'inayi limanapola'.

Lan xanuc' pe aiquit'hueca tu'innila' Lataiqui' loya'apa ite al c'a lixpic'epa LanDios.
23’Jouc'a totmitsa Juan: “Cal xans natentcocopa lai'ejma’ itque tinca al c'a loyaicoya”.

24 lyena'me lummepolaj Juan. Jesus ipango'ma ipalaic'o'mola’ lan xanuc' lefotya
jitpiya. Tipalaijma Juan, timila":

—Imanc', ;te coltsecohuo'me jipu'hua pe ailopa'a quilya'? ; Te colsinhuo'me jilpiya?
;. Te olsinhuo'me anuli al jaxa tife'ne tahua'? 25Ja'ni a'i, jte coltsecohuo'me? ;Naitsi
colsinhuo'me jilpiya? ; Te olsinhuo'me anuli cal xans nopo'nopa al c'a lipijahua’, acueca'
lipitali? A'i. Lan xanuc' nopo'nopa litpijahua' acueca' al c'a, notetsopa al c'a, itniya
timajnyi tilejut'ti lan rey.

26 7; Te coltsecohuo'me? ;Naitsi colsinhuo'me jilpiya? ;Te olsinhuo'me anuli cal
profeta? Atinca olsinhuo'me anuli cal profeta, itque Juan. Itque aimi'onlspola' to lam
profeta, xonca acuecaj xans. 27 Al Paxi Linitingiya joupa ipalaicopa Juan ticuaihuo, ticua:
jAlquimf'eta'! Cumme'ma tainepaluc.

Itque ti'huajme'mo’, tuya'a'ma ima' tocuaihuo.

Tilanc'e'e'mo' lopene pe lof'huaya.

28 Jya' camilhuo': Itque Juan acuecaj xans. Ailopa'a caca'no' quipo'nohuo ti'hua to
ilquiya. Tama aimi'iya mi'ontyacola' to Juan, ja'ni joupa itsufaipa petsi locuxeyopa
LanDios Nopa'a lema'a, tama xonca aca'hua xans, itque joupa ulijnapa Juan.

29 Lan xanuc' jouc'a no'najtsi'iyalepd iquimf'epd linespa Juan, ilne imetsaico'me Lan-
Dios altijca lo'epa, epo'i'mola’ Juan. 30 Lan xanuc' fariseo jouc'a lomxiye nomuc'iyalepa
locuxepa LanDios etets'i'me loxpic'epa LanDios, aiquilepoc', aimicuayi.

31Jesus ti'hua tipalaic'ola' lan xanuc', timila':

—;Te caif'onlicoyacolhuo' imanc' nolmana' fa'a itsiya? ;Te ts'i'ic' lot'ejma'?
32Ca'onlico'molhuo’ to la'uhuay nocutshuotanna pe locucaleyompa, tijaic'oyoltsi. Anuli
ilne timila' lif'as ca'uhuay: “Illanc' atfus'mipa latjaxa, totsoute. Aicoltsahuo. Lunac'lipa
ihuotsoqueya, aicotjoqui.”

33 "Totta'a lot'ejma' imanc'. Ailopa'a catentcocoyacolhuo'. Juan Bautista aimitesma
to moltetsoyi imanc', aimixnay vino. Imanc' totcuayi: “Itque itsufaipa conta'a”. 341Iya'
itque cal Xans Liximpa cal profeta pu'hua lema'a. Iya' aicuai'ma fa'ali'a tamats' catesma
to mottetsoyi imanc', caxnay al vino. Imanc' alnesc'e, totcuayi: “Tolsinte, ilca'a cal xans
intetsopa, in-xnatsaipa. Ilejmale ilne lin'najtsi'iyalepd jouc'a locuenaye lan xanuc' pe
aimihuejcoyi locuxepa LanDios.”

35’Tya' cacua: Linca LanDios acueca' ac'a lipicuejma’, tolta'a timujyi ilne naihuejcop,
jouc'a acueca' ac'a litpicuejma’.

36 Anuli cal xans fariseo ijoc'i'ma Jesus titetsota. Jests i'hua'ma, icuaitsi lejut't cal xans
fariseo, icutshuai'ma titetso'ma. 37 Jilpe litya' tipa'a anuli taca'no' ixcay lo'epa. Itque
icuej'maijoc'impaJesus lejut't cal xans fariseo. Laca'no' i'hua'ma lejut't cal xans. Itai'ma
anuli al cuecaj pulu ilajncopa apic cuftine alabastro. Al pulu imanna caceite tujuej c'a.
38 Laca'no' itoc'huai'ma li'mitsi' Jests. Ipango'ma tijoqui. Eujuay ijac'eco'ma li'mitsi'
Jesus, etufc'eco'ma tjuac. Ituc'o'ma li'mitsi' Jesus, ic'ef'i'i'ma laceite lojuepa c'a.

39 Cal xans fariseo, itque nijoc'ipa Jesus, ixim'ma lo'epa taca'no'. Itque timiyoxi: “Ja'ni
alinca aprofeta itque cal xans Jesus, ti'i'ma quixina' te ts'i'ic' lipicuejma’' itca'a taca'no’,
ti'i'ma quixina' tipa'a acueca' lijunac'. Ticuanaj'moxi, ticua'ma: Aimat—laf'ma.”

40]Jesus ipalaic'o'ma cal xans fariseo, timi:

—CumSimon, tipa'a laifmiyaco'.

Timi:

—Ne', Momxi, almita'.

Jesus timi:

41 —Timana' oquexi' lan xanuc' iltaiyinc'e anuli cal xans. Anuli itaiyinc'e to lolijya
anuli camats' y ontca. Locuena itaiyinc'e to lolijya anulij mut'ta y ontca. 42 Iine lo-
quexi' lan xanuc' ailopa'a co'najtsecoyacu. Itque lepi'ipola’ quittom{ imenc'e'eco'mola’
loquexi' liltaiyinc'e. Itsiya almita": ;Ilne loquexi' naitsi xonca co'eya capic'a ilque
nimenc'e'ecopola’ ts'ittaiyinc'e?

43 Simoén timi:

—Ilya' cacua: Ilque nitaiyinc'e xonca, xonca ti'e'ma capic'a.

Jesus timi:

—Otalai'epa ma' al tinca.

44 ]pai'e'moxi, ehuelojm'ma taca'no', timi Simén:

—Toxina lo'epa itca'a taca'no'. Iya' aicuai'ma lomejut't. Aicaluhui'i caija' capajcoya
lai'mitsi'. Ifca'a laca'no' lapac'e'ecopa lujuay lai'mitsi', etufcopa lijuac. 45 Ima'
aicaltuc'o'. Itca'a taca'no' laicuai'ma fa'a ipangopa attuc'opa lai'mitsi', ti'hua altuc'o'.
46Ima' aicalc'ef'i'i caceite taijuac. Ifca'a taca'no' alc'ef'i'ipa caceite lojuepa c'a lai'mitsi'.

47’Tya' camihuo": Tica'a taca'no' joupa imenc'e'ecompa al cueca' li'epa, totiya at'epa
capic'ajuaiconapa. Cal xans aijtine li'epa, ja'ni timenc'e'ecom'me, aijtine ti'e'ma capic'a.

48 Jesus ipalaic'opa taca'no', timi:

—Joupa imenc'e'ecompo’ lo'epa.

49 Locuenaye lijoc'impola' ipango'me imi'mottsi:

—Naitsi itca'a cal xans? Timi: “Joupa imenc'e'ecompo’ lo'epa”. Tolta'a aimi'iya.

50 Jesus timi taca'no":

—Ima' al'huaiyijmpa, totiya joupa untupo'. To'huanta' tixojla' meta. Aimoxhuet-
mot'tecona'ma.

1Lijou'ma Jesus ilya'ilya' ti'huaf'cay, lan tsilaj quitelotya' jouc'alan tsocay quitelotya'.
Tuya'e' Lataiqui' loya'apa ite al c'a lixpic'epa LanDios. Tijoc'ila' lan xanuc' tihuejcote
LanDios cal Rey. Limbamaj coquexi' ts'ilihuequi ilejmale. 2 Jouc'a tiyeyi lacal'no'.
Itne lacat'no' Jesus joupa ixal'menapola’. Hualca itniya ipa'epola' lontahue litsuflaipa,
locuenaye ituca' quilcuana. Anuli itniya aMaria tas Magdala ipa'empa acaitsi lontahue.
3 Jouc'a tiyeyi axpela' lacat'no' ts'it'hueca. Iiniya ixhuico'me tit'huexi, itoc'im'mola’
Jests jouc'a ts'ilihuequi. Anuli ilniya cuftine aJuana, ipeno anuli cal xans cuftine aChuza,
itque ticuxe ti'huexi cal rey Herodes. Ocuena cuftine aSusana.

4 Axpela' lan xanuc' quipalyomma titelotya' iyouyunca pe lopa'a Jesis. Lijoupa
lefot'tepottsi itniya lan xanuc' Jesus i'ontico'ma lo'epa LanDios fa'a li'a tamats'. Timila":

5> —Cal xans ipanni ica'nehuo'ma lam fanuj trigo. Mica'ne lam fanu' hualca
ecangolaitsa lane. Lan xanuc' i'huailetsuf'me. Lacal'hui naiyulpa lema'a icuaitsa,
itejn-na'me.

¢ "Hualca lam fanu' i'nifcolaitsa tixmi capic. Lila'mola' lam fanu' aiquicol'ma
ijulna'mola’. Aiquix'minuhua tamats'.

7’Hualca lam fanu' itsuc'aita pe lopa'a titac'. Ila'mola’ taifa' trigo jouc'a ttac'. Litac'
ejec'o'ena'ma taifa' trigo.

8’Ocuenaye lam fanu' etojmotaitsa cal c'a camats'. Itoj'ma, ipaj'ma, ipammaita. Anuli
cal fanu' ipammaita amaxnu.

Lijou'ma luya'a'ma ilta'a lataiqui' Jesus ipalai'ma ujfxi, timila' lan xanuc":

—Naitsi nocuejpa, alquimf'eta' iya' laitaiqui'.

9 Ts'ilihuequi Jests icuis'e'me te cohualquemma jite lataiqui' li'onticopa lo'epa
LanDios fa'a li'a tamats'. 10Jesus timila":

—Imanc' epalc'o'ipolhuo' lotpicuejma’. Tolcuec'eyi lipime lataiqui' loya'apa lo'ipa
petsi lan xanuc' tihuejcoyi LanDios lilRey. Ocuenaye a'i, aimicuec'eyi. Iine ma le'a
alquimf'e ca'onticojma lo'epa LanDios, aimi'iya muhuatyacu. Ti'ita' to loya'apa al Paxi
Linilingiya ticua: “Mehuelojnyi aimixim'me, miquimf'eyi aimicuej'me”.

’Itsiya cu'ilhuo' lohuatlquemma ite lataiqui'.

'‘Lam fanu', ilne itaiqui LtanDios. 12 Ife li'ipola' lam fanu' lecangotaita jitpe lane,
ti'ontcospa to lo'ipola’ lan xanuc' petsi ma le'a tiquimf'eyi litaiqui' EanDios. Ticuaiyunni
lixcay xans titonc'e'e'mola’ lataiqui' litpicuejma'. Itque tixcay xans ticua: “Aimihuej'me
ite litaiqui' LanDios. Aimuntul'me.”

13 "Tte li'ipola' lam fanu' li'nif'cotaita tixmi capic petsi ahuata tamats', ti'ontcospa
to lo'ipola' lan xanuc' noquimf'epd lataiqui', tepenufyi tixoqui quileta. Lataiqui'
aimif'acay litpicuejma'. Oquej fanej quitine itniya tihuejyi lataiqui'. Ticuaitsi latetcoya
tenajnayottsi.

14°1fe li'ipola' lam fanu' litsuc'aita nolojmay quitac', ti'ontcospa to lo'ipola' locuenaye
xanuc' noquimf'epd lataiqui'. Itne muyalaicoyi litpitine tixhuetmot'teyi juaiconapa, o
tehueyi te co'iya mulijyacu acuecaj quittomd, o tehueyi te co'iya mixojya quileta. Tolta'a
lataiqui' licuaita litpicuejma' ejec'opa, aimipammaiya.

15'Tfe li'ipola' lam fanu' tetojmotaita cal c'a camats' ti'ontcospa to lo'ipola' lan xanuc'
ac'alitpicuejma’, aimifeltaiqueyi. IIniya ticuejyi litaiqui' LanDios, aimimenc'ecoyi. Itine
itine tihuejyi. Tipammotaispa al c'a.

16 "Munai'i'me anuli lepalc'o' aimic'ommumijcoyi al cutse ni aimi'nicoyi licu'u
hualfa. Tipo'nof'iyi al toncay. Titsuflaiyinte lajut't tixim'me jite lepalc'o’. 17 Jahuay
lic'ommuf'inya ti'hudjnata, jahuay lemiya timetsaicom'me. Jahuay tepalc'o'im'me.

18 "Motquimf'eyi jouc'a totpo'note cuenna. Cal xans ja'ni i'hueca, xonca tepi'im'me.
Ja'ni aiqui'hueca, texic'ena'me jahuay. Tolta'a timuc'im'me li'ipa ailopa'a qui'hueca. Ma
le'a ines'ma: “Joupa ai'hueca”. A'ij tinca ite lonespa.

19 Tcuaitsa qui'mdma’ jouc'a lipimaye Jesus. Iipic'a tipalaic'o'me. Jilpiya timana'
axpela' lan xanuc'. Aimi'iya miloc'otaiyacu. 20 Lan xanuc' timiyi Jesus:

—Tecaxolanna tuna co'médma’ jouc'a lopimaye. Itpic'a tipalaic'otso'.

217esus italai'e'e'mola’, timila'":

—Cai'mdma’', laipimaye, comana' noquimf'epa naihuejcopa litaiqui' LanDios.

22 Anuli litine Jesus jouc'a ts'ilihuequi if'ajli'me al barco. Jesus timila'":

—Alquie'me locuenaj liju lin'nuhua'.

I'hua'a'me al barco, tuyalaico'me aja. 23 Miquieyi Jesus ixmai'ma. Ilpiya lin'nuhua'
aiquicol'ma i'hua'ma ujfxi tahua', ixtunni taja. El barco imantsi caja'. Ts'ilihuequi Jests
ixim'me acuecaj caxpaiqui'. 24 Iine itoc'olai'me pe loxmai'epa Jesis. Ummef'me, timiyi:

—iMomxi! {Momxi! jAlma'monga'!

Jesus itsahuenni. Itale'ma tahua' jouc'a taja. Aiquicot'ma i-ch'ixco'mola'. Jahuay
ipanenanni ach'ixca. 25 Timila' ts'ilihuequi:

—Imanc', ;te aimal'huaiyinge?

Ine ixpailij'mola’ juaiconapa, timiyottsi:

—;Te qui'ipa li-ch'ixc'epa? ;Naitsi ilca'a cal xans? Ticuxela' fahua' laja, tihuejcoyi.

26 Lijoupa luyalaipd al cuecaj quin'nuhua' icuaitsa tilemats' lan xanuc' cuftine lan
gadareno. Jitpiya tamats' lopa'a al huoc'ojmaica temats' al distrito Galilea. 27 Lipanni
Jesus jitpe al barco ixim'ma icuaico'ma anuli cal xans matpe itya' xans, itsuflaipd
contahue. Ixpepa quitine aimipo'nohua lipijahua', aimipanga lejut't. Tipanga pe
lemumpola' limanapola'.

28 Cal xans lixim'ma Jesus ija'a'ma eca'ni'moxi, ixpats'huai'ma huejnca li'mitsi' Jesus.
Ipalai'ma ujfxi, timi Jesus:

—Ima' cumJesus, i'Hua cal Cuecaj CanDios Nopa'a lema'a xonca al toncay, ;te
cocuaiyoco'ma pe laifpa'a? ;Te ts'opic'a fa'a? lya' caxa'huehuo' aimaltet'mi'ma.

29 Tolta'a locuapa cal xans. Jesus joupa icuxepa tonta'a, imipa: “Taipanni itque cal
xans”. Ilque fonta'a juaiconapa ti'noli cal xans. Lan xanuc' tifi'ecoyi cadena limane'
li'mitsi', ticuayi: “Itsiya ailopa'a co'eya”. Lonta'a tepi'i quipujfxi, cal xans tits'atqui al
cadena. Lijou'ma tonta'a tihuetsoqui cal xans, ti'hua'e pe ailopa'a quitya'.

30Jesus icuis'e'ma, timi:

—;Tej muftine?

Italai'e'e'ma, timi:

—Ilya' laipuftine Legidn.

Ite laftine ticua: Axpela'. Axpela' lontahue itsuflaipa itque cal xans. 31 Iine lontahue
tixahue'eyi Jests aimipa'a'mola’. Aimiye'me al muf, jitpe al pu'hua liculhuo.

32 Jitpe temala timana' axpela' lijna titeji quilpitamqui. Lontahue ixahue'e'me Jesus
tepi'itsola' lane titsuflaite itne lijnd. Jesus epi'i'mola’ lane. 33 Lontahue ipalunca itque
cal xans, itsuflai'me lijnd. Jahuay ilne lijnd inul'me, if'alcotai'me al 'ocay, i'nijmotaitsa
al cuecaj quin'nuhua’', unxatac'mola’, ima'mola’.

34 Lixim'me li'ipa lan xanuc' nohuic'ipa lijna aiquicot'mola’, inul'me, iyena'me litya'.
Jitpe uya'atsa li'ipa. Jouc'a calx'huiyalma' uya'atsa. 3> Lan xanuc' ipalunca iye'me
ixintsa li'ipa. Icuaitsa pe lopa'a Jesus. Ixim'me cal xans ticutsijnya li'mitsi' Jesus. Joupa
lontahue ipalnamma. I'inapa lipicuejma'. I'po'nopa lipijahua'. Lixim'me li'ipa lan
xanuc' ixpailij'mola’ juaiconapa.

36 Jilpiya timana' lan xanuc' joupa iximpd jahuay li'ipa. Iiniya uya'a'me li'ipa
lixatconapa ilque cal xans pe titsufaic' contahue. 37]Jilpe al distrito Gerasa lan xanuc'
ixpailij'mola’ juaiconapa. Jahuay ilniya ixahue'e'me Jesus ti'huania', tipo'notsola'
quittuca'. Jesus if'aj'ma al barco, tipainahuo, ticuainata tocuena quema lin'nuhua'.

38 Cal xans pe tipa'empa lontahue tixahue'e Jesus tilecota' jouc'a. Jesus aiquicuac'.
Ixc'ai'ina'ma, timi:

39 —Topainanni lomejut't. To'itsola' loxanuc' al cueca' li'e'epo' LanDios.

Cal xans i'huana'ma, icuaitsi lipitya'. Ni petsi jilpiya u'itsola' lan xanuc' al cueca'
li'e'epa Jesus.

40 [cuaitsi Jesus tocuenaj quema lin'nuhua', itpe it'huaijma axpela' lan xanuc'.
Lixim'me ixoconni quileta. 4! Icuai'ma anuli cal xans lipuftine aJairo. Itque ipenic' itpe
lajut't pe lafolyomma lan xanuc'. Ifoc'huai'ma exc'ontingai'ma li'mitsi' Jests. Tixahue'e,
timi:

—Lepa lainejut't.

42 Ipic'a tixinne'etsi ti'hua caca'no'. Itque textafque, tima'ma. Rtahuats' ixhuaita
imbamaj coque' temats', anuli qui'hua.

Jesus iyejmale'me Jairo. Miyeyi lane lanxpela' xanuc' titantsiyi Jesus. 43 Nolojmay
xanuc' ti'hua anuli taca'no' textafque. Ixhuaita imbamaj coquej camats' mextafque.
Ti'hua cajuats' licu'u. Jahuay li'hueca i'najtse'ecopola' lin'ehuale cafxi. Aiquixalma.
44 taca'no' itoc'huaipa pe lopa'a Jests. Icuaitsi lixpula', itafc'e'e'ma tema lipijahua'.
Aiquicol'ma, ipanenni licuana, aimi'huaconghua cajuats'. 45Jesus icuis'e'mola’, timila'
lan xanuc':

—;Naitsi nal—lafpa?

Jahuay italai'e'e'me, timiyi:

—Illanc' aicat—lathuo'.

Pedro timi:

—Momxi, to'hua nolojmay xanuc', titantsihuo'.

46 Jesus ihui'i'ma, timi:

—Ilya' aixingufcopa joupa al—lafquimpa. Itquiya epenufpa laipaxi, ixalconapa.

47taca'no' ixim'ma aimi'iya memiyacoxi. Ifoc'huai'ma pe lopa'a Jesus, tixpaiqui tiyu
licuerpo. Exc'ontingai'ma li'mitsi' Jesds. Jilpe miquimf'eyi lan xanuc', uya'a'ma te
quitafcopa, timi: “Aiquicol'ma, alsalconapa laicuana”. 48 Jesus timi faca'no":

—Mai'hua, ima' al'huaiyijmpa caxal'mentso'. Joupa ixalconapo'. To'huanta'. Aimox-
huelmot'tecona'ma.

49 Mipalaic'o Jesus taca'no' icuaiconni anuli cal xans titalecuf'ma Jairo. Itque Jairo
ipenic' lajut't pe lafolyumma lan xanuc'. Timi:

—Lo'hua joupa imanapa. ;Te cofxoc'icoya Lomxi?

50Jesus icuej'ma locuapa cal xans, italai'e'e'ma, timi Jairo:

—Aimoxhuelmot'te'ma. Ma le'a at'huaiyijnla'. Lo'hua tixalcona'ma.

51 Licuaitsa lejut't Jairo, Jesas i'huijf'epola’ Pedro, Jacobo y Juan, jouc'a qui'ailli'
qui'médma' tahuats'. Itsuflai'me pe lopa'a tahuats'. Aiquepi'ila' lane ocuenaye xanuc'
mitsuflaiyacu. 52 Jahuay lan xanuc' nomana' jitpe lajut't tihuotsoyi, tijolijyi, tija'ayi,
joupa imanapa tahuats'. Jesus timila':

—Aimoljolijcona'me. Lahuats' aiquimac'. Ma le'a tixmay.

53 Iine ixoco'me, ilsina' joupa imanapa tahuats'. 54 Jesus i'not'e'e'ma limane tahuats',
ijjoc'i'ma, timi:

—Mahuats', totsahuenni.

55 Imaf'ina'ma, aiquicol'ma itsahuenni, ecax'ma. Jesus timila':

—Toltes'mite.

56 Qui'ailli' qui'méama’ tipailo litpicuejma’, ticuayi: “;Te alinca imaf'inapa tal'hua?”
Jesus ixc'ai'i'mola":

—Aimoluyout'te'me. Nij naitsi mi'iya quixina'.

1 Jesus ijoc'i'mola' limbamaj coquexi' ts'ilihuequi. Epi'i'mola' lilmane tipa'atsa
lontahue, jouc'a tixal'metsa lafcualtay. 2 Umme'mola' titelotya' tuya'atsa te ts'i'ic'
micuxe LanDios itque cal Rey. Jouc'a tixal'mentsola' lafcualtay. 3 Timila':

—Tontlete. Nij tintsi mottai'me lane. Jouc'a lotpaluc, lotponta, tonla'i, lottomd,
ocuena' coltsamalo aimoltai'me. 4 Tolcuaitsa anuli litya' ja'ni tepi'intsolhuo' lajut't pe
lolmanc'eyacu, motmana' litya' jitpiya lajut't tolmajnle. > Anuli litya' ja'ni lan xanuc'
aimepenufilhuo' tolipalunca, tolunafle lot'mitsi', aimottai'me lol'mitsi' ni tepi camats'
jitpe litya'. Ti'ita' quilsina' ma' ilne quittuca' ti'najtse'me litjunac'.

6 Limbamaj coquexi' ts'ilihuequi ipalunca. I'huaf'colai'me itya' ilya', tuya'ayi
Lataiqui', ile loya'apa al c'a lixpic'epa tanDios. Jahuay lilelotya' ixal'mentsola'
lafcualtay.

7 Cal rey Herodes icuej'ma jahuay lo'epa Jesus ilpe tamats'. Ixhuelco'ma. Ticua:
“;Naitsi lo'epa tolta'a?” Timana lan xanuc' nocuapd: “Juan Bautista imaf'inapa,
ipanamma pe lomana' limanapola. 8 Ocuenaye ticuayi: “Imaxcainata cal profeta
Elfas”. Locuenaye ticuayi: “Anuli itne lam profeta li'ipa lomana' fa'a li'a tamats', itsiya
imaf'inapa, icuaina'ma”. 9 Herodes timiyoxi: “Iya' joupa aicuxepa etec'empa tejoc' Juan.
Itsiya cacueca tinesconni anuli cal xans acueca' lo'epa. ;Naitsi ilque xans? ;Te co'iya
caxinya?” Ehue'ma te co'iya mixinya Jesus.

10 Limbamaj coquexi' lummepola' Jesds ipailinamma, icuainatsa pe lopa'a Jesus.
U'i'me jahuay li'epa. Jesus ileco'mola' iye'me quittuca', ticuaita anuli litya' cuftine
Betsaida. 1! Lan xanuc' icuej'me pe lotseyacu, iyenc'ot'te'me, ihuej'me Jests. Icuaitsa
pe lopa'a Jesus. Itque epenuf'mola’. U'i'mola' te ts'i'ic' micuxe LanDios. Laxtafpola'
nahuepa tixatcontsola', ixal'mena'mola’.

121f'acotaipa itoc'otai'me limbamaj coquexi', timiyi:

—Tommetsola' lan xanuc'. Tiyente titelotya', jouc'a calx'huiyatma' lomana' huejnca,
tehueta totejacu. Ma fa'a ailopa'a cotejacu.

13Ttalai'e'e'mola’, timila":

—Imanc' toltes'mitsola’.

Itniya italai'e'e'me, timiyi:

—Aical'hueca. Tipa'a le'a amaque' la'{ y oquexi' latuye. ;Te aga tepd illanc' al'nata
totejacu jahuay ilne lan xanuc'?

14Jitpe timana' to amaquej mil lan xanuc'. (Jouc'a timana' lacal'no' la'uhuay.)

Jesus timila' ts'ilihuequi:

—Totmitsola' ticutsotaite oque' oque' nuxans quimbama'.

15 Totta'a li'epa to licuxe'empola'. Jahuay icutsolai'me. 16 Jesds epef'mola' lam
maque' la'f, loquexi' latuye, ehuenaf'ma lema'a, ix'najtsi'i'ma LanDios, ixquenuf'mola'.
Epi'i'mola’ ts'ilihuequi tica'nentsola' lan xanuc'. 17 Jahuay itetso'me, ixhuaitsola'.
Ts'ilihuequi efot'tepd lan hualcay ca'i lipanecomma. Imantsola' imbamaj coque' lan
tsiquihuit't.

18 Anuli litine Jesus tipalaic'o LanDios. Jitpiya timana' ts'ilihuequi quittuca'. Timila":

—;Te cocuapa lan xanuc'? ;Naitsi iya'?

19talai'e'e'me, timiyi:

—Timana' nocuapa ima' umJuan Bautista. Ocuenaye ticuayi ima' un'Elfas. Locuenaye
ticuayi ima' umprofeta. Ticuayili'ipa opajmpa, imanapo', itsiya omaf'inapa, ocuaina'ma.

20 Timila'":

—Imanc', ;te colcuapa? ;Naitsi iya'?

Pedro italai'e'e'ma, timi:

—Ima' unCristo, ma Li'huijf'epo' LanDios, ummepo'.

217esus ixc'ai'i'mola’, timila'":

—Aimoluyout'te'me. Nij naitsi mi'iya quixina'.

22 Timila'":

—Ilya' ilque cal Xans Liximpa cal profeta pu'hua lema'a. Catetco'ma juaiconapa.
Lan tsilaj xanuc' noxpijpa lataiqui', jouc'a lixanuc' cal cuecaj ca'ailli', jouc'a lomxiye
nomuc'iyalepd locuxepa LanDios, alatets'i'ma nulemma. Alma'a'ma. Afane' quitine
camaf'ina'ma.

23 1palaic'o'mola’ jahuay lan xanuc', timila':

—Ja'ni anuli cal xans lihuej'ma, ilque aimi'iya micuxeyacoxi quituca'. Iya' la-
palts'inginna lancruz. IHque talihuejya itine itine titaita' lencruz jouc'a. Tixpic'ela'
titetco'ma. Tolta'a tinca lihuej'ma. 24 Naitsi aimicua mitelcoya, ilque no'epoxi cuenna
juaiconapa, tecani'e'moxi. Naitsi nocuyacoxi latetcoya, itque talihuequi tama tima'ante,
tuntu'e'moxi. 25 Cal xans nolijya jahuay lopa'a fa'a li'a tamats', ja'ni tecani'e'moxi, jte
quipenic' ite lulijpa?

26 'Tya' ilque cal Xans Liximpa cal profeta pu'hua lema'a, cacuaicoconno. Ite litine
alsim'ma ninCueca', alsim'ma al'onlcota to LanDios cai'Ailli', lapalc'o'i'ma lam paxi
lapaluc' quema'a. Anuli cal xans ja'ni titaila' calaic'ata, totta'a aicalihuequi, ite litine
cacuaicohuananni fa'ali'atamats' iya' jouc'a aicapenufya itque cal xans. 27Iya' camilhuo'
al Hinca: Fa'a timana' lan xanuc' tixim'me, timetsaico'me lo'eya LanDios micuxe li'a
famats'. Tolta'a tixim'me ai'a tima'mola’.

28 Lijoupa luyaipa to apaico quitiné Jesus tipalaic'ota LanDios jitpe tijuala. Ileco'mola’
Pedro, Juan, Jacobo, if'ajli'me. 29 Mipalaic'o LanDios ipaico'ma li'a. Lipijahua' i'i'ma
afujca afujca, tunts'iflay. 30 Icuaitsa oquexi' lan xanuc' ipalaic'o'me Jesds. Anuli itne
Moisés, tocuena Elfas. 3! Itniya tulif'ela’ al cuecaj quipepalc'o' tanDios. Iine jouc'a Jests
tipalaicoyi lo'iya ticuaitsi Jesus Jerusalén. Jitpe tipo'no'ma li'a tamats'.

32 Pedro jouc'a litejmale tama itafquengcola' cahui, aiquitsmaic'. Ehuelojm'me Jesus,
ixim'me ipaicopa li'a, lipijahua' tunts'iflay. Ixim'me oquexi' lan xanuc' tecaxotanna pe
lopa'a Jesus. 33 Milolijnayi loquexi' lan xanuc' Pedro ipalaic'o'ma Jesus, timi:

—Momxi, ma jifa'a almanecu. Totta'a luyalaico'me al c'a. Illanc' altanc'e'me afane'
lihuoxqui, anuli ima', ocuena Moisés, locuena Elias.

Pedro ma le'a tipalay, aiquixina' lonespa. 34 Mipalay Pedro imunni lummahuay.
Ipoxc'i'mola'. Ixpailij'mola' juaiconapa. 3% Jitpe tummahuay icuej'me tipalay, timila':

—Ilfca'a tai'Hua, lai'Huijf'epa. jTolquimf'ete!

36 Lijoupa limipola' totta'a, ts'ilihuequi Jests ixim'me ilque quituca'. Moisés y Elias
ailomana'.

Iniya litiné lam fantsi ts'ilihuequi Jesus i'ipola' ch'ix. Aiquiluya'e' ite liximpa jitpe
ljuala.

37 Lihuequi litine imulnanca tjuala. Axpela'lan xanuc' icuai'me tehueyi Jesus. 38 Anuli
ilniya ija'a'ma, ipalaic'o'ma Jesus, timi:

—Momxi, caxahue'ehuo' toxinta' tai'hua. Itque cal nuli cai'hua. 3% Anuli tonta'a
ti'noli. Lai'huatija'e'. Lonta'a tife'ne ujfxi. Tipamma litsululico. Lonta'a tixcai'e fai'hua,
afule mux'masya. 40 Aixahue'epola' lihuejhuo' tipa'ate tonta'a, aiqui'ic' quilipa'e.

41Jesus italai'e'e'ma, ticua:

—iAy imanc'! Aimot'huaiyijnyi tanDios, a'ij tijca lolpicuejma'. Cola' aicapajncona'ma
pe lolmana'. ;Te iya' ti'hua caxnet't'ma?

Timi cal xans:

—AHec'metsi to'hua.

42 Ai'a ticuaita tamijcano tonta'a eca'ni'ma tamats', ife'ne'ma ujfxi. Jesus itale'ma
tonta'a, ixal'mena'ma tamijcano, exat'tina'ma qui'ailli'. 43 Nahuelojmp4 totta'a li'ipa
jahuay tipailo litpicuejma'. Iximpd acueca' lo'epa LanDios. Ixpailij'mola’.

Mi'nujuaisyi lan xanuc' jahuay lo'epa Jestus ti'hua tipailo lilpicuejma'. Jesus
ipalaic'o'mola' ts'ilihuequi, timila':

44 —Imanc' totpo'note cuenna laifmipolhuo'. Iya' itque cal Xans Liximpa cal profeta
pu'hua lema'a. Alcum'ma ticuaita quitmane lan xanuc'.

45 Ts'ilihuequi aiquitcueca limipola' Jests. Aiquepalc'o'ila’ litpicuejma'. Aimi'iya
mepenufyacu ite lataiqui'. Aiquilicuis'e Jesus. Ixpailij'mola’.

46 Ipalaic'o'moltsi, icuis'e'mottsi: “;Illanc’, naitsi no'iya xonca cal cueca'?”

47 Jests imetsaicola' litpicuejma’, exat'tu'ma anuli acamijcano, ecaxijm'moxi.
48 Timila' ts'ilihuequi:

—Cal xans nocuapa: “Jesus ti'ela' capic'a la'uhuay”, tijouta' tepenufi tacamijcano,
jouc'a iya' lapenufi. Cal xans pe talapenufpa ma anuli lapenufinga' Lalummepa. Iya'
camilhuo': Ja'ni anuli imanc' ti'exoxi xonca aca'hua, itque xonca acueca'.

49 Juan ipalaic'o'ma Jesus, timi:

—Momxi, alsimpd anuli cal xans ticuaj'mi lopuftine, tipa'ala' lontahue. Illanc' atmipa:
“Ailopa'a lane. Aimo'e'ma tolta'a. Ima' a'i catejmale.”

50Jesus timila':

—Aimotcuanac'e'me. Ja'ni aimixtuc'olhuo' tocomma to ontejmale.

51Licuaico'ma litine tepenufinnata Jesds pu'hua lema'a, ixpic'epa nulemma ti'huanta'
Jerusalén. >2Umme'mola’ ts'ilihuequi tuya'atsa titelotya', tu'iyaletsa Jesus ticuaihuo.

Itne lummepola' icuaitsa litpitya' lun samaritano. Tehueyi lajut't pe lopanc'eya Jesus.
53 Lan xanuc' jilpe litya' ticuayi: “Ilque Jesus ti'hua'ma Jerusalén. Aimalapenufyacu.”
(IIniya itpilaic' al cuecaj xoute' lopa'a Jerusalén.)

54 Lixim'me lit'ejma’ itne lan xanuc' Jacobo y Juan icuis'e'me Jesus, timiyi:

—Matpoujna, jte ts'opic'a? ;Te aga aljoc'ite LanDios, tummeta' tunga, tipitsola'
nulemma itne lan xanuc'? Tolta'a li'epa cal profeta Elias.

55 Jesus ipai'e'moxi, itale'mola’, timila':

—Imanc' aicotsina' te ts'i'ic' lofcuapa. Tocomma tunlihuejyi ocuena, a'i iya'. Imanc'
ituca' lotpicuejma'. 5¢1ya' ilque cal Xans Liximpa cal profeta pu'hua lema'a. Aicuaic-
oco'ma fa'a li'a famats' cuntu'etsola' lan xanuc', a'i cajac'eyacola'.

Lijou'ma iye'me ocuena quilya'.

57 Miyeyi lane icuaitsi anuli cal xans ipalaic'o'ma Jesus, timi:

—Ima' ni petsi loftseya iya' jouc'a quihuej'mo’'.

58 Jesus italai'e'e'ma, timi:

—Lant'teyd tipa'a titpunts'ejay, lacal'hui naiyulpd lema'a tipa'a litpuxit'na'. Iya' itque
cal Xans Liximpa cal profeta pu'hua lema'a. Iya' ailopa'a caifxmai'eya.

59 Jesus ipalaic'o'ma ocuena xans, timi:

—Ima' lihuejla'.

Cal xans timi:

—Maipoujna, lapi'ita' lane, ca'huata' lainejut't. Mipa'a cai'ailli' capajnta jitpe. Tijouta
timanta', caminna, quihuejna'mo’.

60 Jests timi:

—A'i. Lomapola' ti'i'ma temite litf'as lomapola'. Ima' to'huata', toya'atsi te ts'i'ic'
micuxe LanDios cal Rey.

61 Ocuena xans ipalaic'o'ma Jesus, timi:

—Maipoujna, quihuej'mo'. Ate'a lapi'ila' lane ai'huanapa caxc'ai'itola' ithe nomana'
lainejut't, tijouta' capaiconahuo, quihuej'mo’.

62Jesus timi:

—Cal xans tipangopa tepa'ma temats' ja'ni tipaicof'ita' tehuelojnla' lixpula', aimi'iya
mi'eya lipenic' LanDios, ilque cal Cuecaj Rey.

10

1 Lijou'ma tatPoujna Jesus i'huijf'e'mola' ocuenaye ts'ilihuequi. Iiniya lam fanej
nuxans quimbama'. Umme'mola’ tiyele oquexi' oquexi' titelotya'. Tiyef'colaitsa ate'a,
tijoula' tuyaicota Jesus. 2 Timila":

—Itsiya lixhuaita litine cafot'teya. Tipa'a acueca' lanic', ahuata lan xanuc'
nafot'teyacu. Tolsahue'ele taPoujna camats' tummetsola' no'eyacu canic' petsi 1i-
pammaita temats'. 3 Imanc' laixanuc' ti'ontcospolhuo' to lam mot't, ilne aimi'iya
mipa'neyacoltsi. Iya' cummelhuo' tontete pe lomana' lan xanuc' lo'ontcospola' to lam
lobo, ilne oyac'la quinneja. 4 Aimoltai'me lotponta. Jouc'a aimottai'me lotmorral, ni
tolc'eji. Aimotpalaic'otola' lan xanuc' lottalecufyacola' lane. 5 Lajut't pe lottsuflaiyacu
tolmitsola': “LanDios tipaxnetsolhuo' imanc' notmana' fa'a lajut't”. ¢Ja'ni tipa'a anuli
cal c'a xans jitpe lajut't, LanDios tipaxne'ma. Ja'ni ailopa'a, EanDios tipaxne'molhuo' ma
le'a imanc'. 7 Petsi lapenufinyacolhuo' matpiya tolunxac'eta. Lapi'inyacolhuo' totteta,
tolsnata. Aimolcua'me: “Aimi'iya maltejacu. Ailopa'a caltomi.” Cal xans no'epa lanic'
tipa'a lapi'inyacu. Imanc' tol'eyi lipenic' LanDios, jouc'a tipa'a lapi'inyacolhuo'.

8 ’Lilelotya' pe loltsuflaiyacu, ja'mi lan xanuc' tepenuftsolhuo' toltetsa
lapi'inyacolhuo'. ° Totxal'metsola' lafcualtay. Tolmitola' lan xanuc': “Ma fa'a pe
lotmana' icuai'ma LanDios cal Rey”.

10 Litelotya' pe loltsuflaiyacu ja'ni aimepenufinnilhuo', toluyalaicotsa taneya itpe
litya', monteyi toluya'ata: 1! “Illanc' ni tepi camats' lotalijmpa lal'mitsi' fa'a lotpiltya'
aimattaiyacu. Tolsinle, lunafnayi, tipanenni fa'a. Tama aluyalai'me illanc', ti'ita' colsina'
imanc'": LanDios cal Rey icuai'ma fa'a pe lotmana'.” 121ya' camilhuo': Al Cuecaj Quitine
locuaicoya tama LanDios titel'mi'mola' lun Sodoma, xonca acueca' titel'mi'mola' lan
xanuc' itpe litya' petsi aimepenufinnilhuo'.

13’Ima' mitya' Corazin, acueca' loftelcoya. Ima' milya' Betsaida acueca' loftelcoya
jouc'a. Jilne lotxanuc' joupa iximpd al cueca' lo'epa LanDios. Aiquilsuej'meya. Luyaipa
quitine Tiro y Sidén cota' ixim'me totta'a, lan xanuc' limajmpa cota' tixhuej'menacu,
cota' ticutshuotai'me tixhuetco'me, tipo'no'me litpijahua' ayolca, timets'ti'me capi' lit'a,
timujco'mottsi ixhuej'menamma litjunac'. 14 Al Cuecaj Quitine locuaicoya tama LanDios
titel'mi'mola’ lun Tiro y lun Sidén, xonca acueca' titel'mi'molhuo' imanc' unc'itelotya'
Corazin y Betsaida jouc'a lotxanuc'. 15 Ima' milya' Capernaum, ;te to'nof'e'moxi xonca
al toncay? ;Te ti'onlto' to LanDios? A'i. Ti'oc'em'mo'. Toxinnoxi jitpe al muf.

16 "Imanc' ts'alihuequi, iya' camilhuo": Ja'ni anuli cal xans tiquimf'elhuo', ilque
cal xans alquimf'enga' iya', imanc'. Ja'ni anuli cal xans tetets'ilhuo', ilque cal xans
latets'inga' iya', imanc'. Ja'ni anuli cal xans latets'i iya', itque cal xans latets'inga' iya' y
LanDios Lalummepa.

17 [palunca lam fanej nuxans quimbamaj ts'ilihuequi Jests, uya'ahuo'me. Lijou'ma
ipailinamma. Licuainatsa pe lopa'a Jesus tixoqui quileta, timiyi:

—Mat'ailli', atcuaj'mihuo'me lopuftine totta'a lontahue lihuejcoponga', ipalumma.

18 Jesus timila':

—Lonta'a Satanas itsiya ailopa'a pu'hua lema'a. Joupa ecangimpa. Iya' aiximpa
lecangemma to lixcuaflay. 1 Alcuec'eta' imanc'. Iya' nepi'ipolhuo' lolmane, ti'i'ma
tot'huailets'uf'mola' lainofat't jouc'a linnaisp4. Tama icueya quimane Satands aimi'iya
mulijyacolhuo' imanc'. Ailopa'a co'eyacolhuo'. 20 Imanc' tixoqui cunlata lipalunca lon-
tahue lotcuxe'e'mola'. Itsiya camilhuo': Xonca tixojla' cunlata, EanDios timetsaicolhuo'.
Lolpuftine inilingiya jitpe linilingiya lipuftine lixanuc' LanDios.

21 Matpe al 'hora cal Espiritu Santo juaiconapa ixoc'i'ma queta Jestus. Iique
ipalaic'o'ma LanDios, timi:

—Mai'Ailli", ima' maPoujna lema'a y li'a famats'. Cax'najtsi'thuo' lof'epa. Tomuc'ila'
laixanuc', ilne lo'ontcospola' to la'uhuay. Mepi'ipola' litpicuejma' ticuec'ete laitaiqui'.
Lan xanuc' ts'itsina', xonca nixhuepd, aicomepi'ila' totta'a litpicuejma'. Iine iximpa
ipime laitaiqui', to emiya. Aimi'i muhualcufyi. Atinca mai'Ailli', totta'a loxpic'epa, toliya
latentcocopo' ima'.

22Jesus ti'hua tipalay, ticua:

—Cai'Ailli" jahuay lapi'ipa cacuxe'etsola'. Iya' i'Hua LanDios, lan xanuc' aimi'iya
malsingufya iya' laipicuejma’. Ma le'a cai'Ailli' alsingufi. Lan xanuc' jouc'a aimi'iya
mixingufyacu cai'Ailli' lipicuejma'. Ma le'a iya' ti'Hua, tinca aixingufi.

'lya' caxpic'e nailne laifmuc'iyacola’, ilne camuc'ila' te ts'i'ic' lipicuejma' cai'Ailli'.
Iine tinca timetsaicoyi cai'Ailli'.

23 Lijou'ma, Jesus ipalaic'o'mola' ts'ilihuequi quittuca', timila":

—Imanc' atinca tuluyalaicoyi al c'a, tolahuelojnyi lo'epa LanDios. 241ya' camilhuo':
Luyaipa quitine axpela' lan xanuc' tijanajyi cota' tixinte lolsimpa itsiya imanc'. Itniya
lam profeta jouc'a lan rey aiquixim'me. Ijanaj'me cota' tiquimf'ete lotquimf'epa itsiya
imanc'. Aicu'innila' jitiya lataiqui'.

25 Lijou'ma itsahuenni anuli tomxi nomuc'iyalepa locuxepa LanDios, tehuai'ma Jesus.
Icuis'e'ma, timi:

—Momxi, aipic'a culijla' al ts'e laipitine aimijouya. ;Te caif'eya?

26 Jesus timi:

—Lataiqui' Linilingiya loya'apa locuxepa LanDios, ;jte cocuapa?

27t omxi italai'e'e'ma, timi:

—“To'nujuaisla' LanDios toPoujna, itque omenDios. Taihuejla' jahuay tomunxajma’',
jahuay lo'alma, jahuay lopujfxi, jahuay lopicuejma'. Ima' to'eyoxi capic'a, ma totta'a
to'eta' capic'a tof'as xans, naitsi toftalecufya.”

28 Jesus timi:

—Al c'a altalai'e'epa. Totta'a to'e'ma, tapenuf'ma lopitine.

29 Lomxi timiyoxi: “Tixinla' Jesus iya' aipicuejma'”. Icuis'econa'ma Jesus, timi:

—;Naitsi xans caif'eya capic'a?

30 Jesus italai'e'e'ma, timi:

—Anuli cal xans ipanni litya' Jerusalén, imunni lane Jeric6. Mi'hua lane lan
namats' linma'ahuale i'not'me, umets'ai'me, untaf'me, exic'e'e'me lipijahua’, ipo'no'me
tocomma joupa tima'ma. Inulna'me. 31 Jitpe al 'hora anuli fa'ailli' ti'hua matpe lane.
Lixim'ma lixcaiyolpa cal xans aiquicol'ma, uyai'ma locuena liju' lane. 32Ma' anulii'e'ma
tocuena cal xans notoc'ipa ca'ailli'. Icuaitsi huejnca lixcaiyolpa cal xans. Lixim'ma
aiquicol'ma, uyai'ma locuena liju' lane.

33’ Anuli cal xans tas Samaria jouc'a ti'hua matpe lane. Icuaitsi huejnca tixcaiyotpa cal
xans. Lixim'ma, ixim'ma cuanuc'. 34 Ifoc'huai'ma pe lopa'a cal xans, ic'ef'i'ma laceite
jouc'a al vino ite lehui. Ifi'e'ma lehui. Lijou'ma ipulaf'ma enaf'i'ma tiburro, ileco'ma
anuli lajut't pe lonxac'eyoyacu. Jilpe i'e'ma cuenna. 35 Lihuequi litine ai'a tuyai'ma,
cal xans ipa'a'ma liponta oque' al tom{ plata, (lolijpa cal xans oquej quitine), epi'i'ma
lipoujna cajut't, timi: “Iica'a cal xans to'e'ma cuenna. Ja'ni aimixhuaicospa ilta'a al
tom{ laifnepi'ipo’, ima' taipa'a'ma lotomi, to'naco'ma lahue'eya. Aimoxhuelmot'te'ma.

1

Cacuaiyoconno, ca'najtse'ena'mo’.

36 ’Afantsi lan xanuc' niximpa ilque lixcaiyotpa cal xans. ;Naitsi nihuejcopa ite
lataiqui' loya'apa: “To'eta' capic'a tof'as xans, naitsi toftalecufya”?

37 Lomxi italai'e'e'ma, timi:

—Ilque tiximpa cuanuc'.

Jesus timi:

—Ne'". Ima' to'huata', to'etsi ma to li'epa ilque cal xans.

38 Miyeyi lane Jerusalén Jesus jouc'a ts'ilihuequi icuaitsa anuli laca'hua quitya'. Jilpe
tipa'a anuli taca'no' cuftine aMarta. Marta epenuf'ma lejut't. 3° Tipa'a tipima caca'no'
cuftine aMarfa. Marfa icutsingai'ma li'mitsi' Jestus. Tiquimf'e litaiqui'. 40 Marta tipa'a
acueca' lipenic'. Tihuejnyoxi. Tixhuelmot'te juaiconapa. Ifoc'huai'ma pe lopa'a Jesus.
Ipalaic'o'ma, timi:

—Maipoujna, jte aicoxina' lo'ipa fa'a? Laipepo alpo'nohua. Iya' ca'ay jahuay lanic'.
Tomita'": “Totoc'itsi topima”.

41talPoujna Jesus italai'e'e'ma, timi:

—Ima' cumMarta, acueca' lof'epa. Toxhuetma juaiconapa, taihuejnyoxi.
42 Ticuicomma ma le'a anuli lof'eya. Marfa i'huijf'epa xonca al c'a. Aimi'iya
mixic'enyacu.

11

1 Anuli litine Jesus mipalaic'o LanDios jitpe timana' ts'ilihuequi. Jesus lijou'ma
lipalaic'o'ma LanDios anuli itne ts'ilihuequi ipalaic'o'ma, timi:

—Mai'ailli', Juan imuc'i'mola’ ts'ilihuequi te ts'i'ic' mipalaic'oyacu tanDios. Ima
almuc'itsonga' jouc'a.

2Jesus timila':

—Molpalaic'oyi LanDios tolmi'me:

Ima' mal'Ailli' cofpa'a lema'a.

Timetsaicontso' apaxi loPuftine.

Ticuaitsi litine petsi jahuay lan xanuc' timetsaicotso' ima' ilRey.

Pu'hua lema'a jahuay tihuejcohuo', tolta'a tihuejcotso' fa'a li'a tamats'.

3 Laltepa itine itine, lapi'itsonga' itsiya.

4 Tllanc' joupa limenc'e'ecopola' ilne lal'e'eponga’ lixcay. Ima
alimenc'e'ecotsonga’ petsi lalimenajponga’'.

Aimateco'monga' lalahuaiyoyaconga'.

Ja'ni titoc'huai'ma lalmana' lixcay xans, ima' luntu'etsonga'.

5Jouc'a timila":

—Anuli imanc' ja'ni nolojmay quipuqui' titejmale ticuaitsi lejut'l, timitsi: “Maipima,
lapi'ita' afane' caine'i. ¢ Anuli talimetsaicoyottsi icuai'ma lainejut't. Itque in'huaya
xans. lya' ailopa'a caifnepi'iya.” 7 Ilque tonanc'ompa nopa'a lejut't, ;te timi'ma:
“Amalapi'i'ma coyac'. Aimaltsa'huot'te'ma. Joupa aix'nifconapoxi. Lainaxque' joupa
lunahuotainapd. Aimi'iya catsahueya. Aimi'iya capi'iyaco'”? 8lya' camilhuo': Tama
inespa: “;Te caif'eya? Linca alejmale. Aicatsahueya, aicapi'iya”, ja'ni ti'hua tixahue'e,
linca titsahuehuo, tepi'i'ma jahuay loxahue'epa.

9 ’lya' camilhuo": Ti'hua totsa'huete, tijouta' tepi'im'molhuo'. Ti'hua tolahuete,
tijouta' totsim'me. Ti'hua tolumf'asle al puerta, tijouta' texi'em'molhuo'. 10 Lan xanuc'
noxa'huepa tepi'inni, jouc'a nahuepa tixim'me, jouc'a nomf'axpa texi'em'me.

11 ’Imanc' unc'a'ailli, ja'ni lolnaxque' tixahue'etsolhuo' quile'i, ;te tolapi'i'mola’
tapic? A'l. O ja'ni tixahue'etsolhuo' latu, jte tolapi'i'mola' tainofal? A'i. 120 ja'ni
tixahue'etsolhuo' tapi'e, ;te tolapi'i'mola' linnaispo? A'i. Aimi'iya mont'eyacu tolta'a.

13 'Imanc' tama oltaic' lotjunac', tipa'a lotpicuejma' tolapi'ila' al c'a lotnaxque'.
Cont'Ailli" Nopa'a lema'a, xonca acueca' lipicuejma’. Itquiya tinca tepi'i'molhuo' cal
Espiritu Santo ja'ni tolsahue'ete.

' jouc'a

14Jesus tipa'e tonta'a Htsufaipa cal xans. Lonta'a mi'nico, cal xans aimipalay. Lipanni
tonta'a cal xans ipalaina'ma. Lan xanuc' lefot'tepoltsi jitpiya ticuayi:

—iXinla'l Acueca'lo'epa Jests.

15 Timana' nocuapa:

—A'i. Beelzeb, tincuxepa contahue, itque tepi'ipa limane, totta'a tipa'ala' lontahue.

16 Ocuenaye ehuai'me Jesus, ixa'hue'me timuc'itsola' al cueca', to lo'epa LanDios
Nopa'a lema'a. 17 Jesus ixina' te ts'i'ic' minesyi jitpe litpicuejma’, timila':

—]Ja'ni tenajtsoltsi lan xanuc' anuli al cuecaj nacidn, jiliya al nacién tejac'ma.
Jouc'a ja'ni tenajtsoltsi lan xanuc' nomana' anuli lajut't, ilniya lan xanuc' aimipajnya
litpujfxi, tijou'mola’. 18 Imanc' totcuayi Beelzebu, itque Satands, lapi'ipa laimane, totta'a
quipa'ala' lontahue. Iya' cacua: Ja'ni tonta'a Satands tipa'ala' lipontahue joupa enajpoxi
Satanas. Itque y ts'ilihuequi a'ij nuli litpicuejma'. Ja'ni tolta'a li'ipa, ;te ti'hua ticuxe
Satanas? A'i. Aimi'iya. 191Iya', ja'ni Beelzebu lalapi'ipa laimane, ja'ni tolta'a quipa'ala'
lontahue, lotxanuc' naipa'apa contahue, ;naitsi nepi'ipola’ litmane itniya? Matniya
timuj'me imanc' timenaquilhuo'. 20 0 ;te cotcuayacu ja'ni LanDios lalapi'ipa laimane
quipa'atsola' lontahue? Ja'ni tolta'a lo'ipa, tinca jifa'a tipa'a LanDios cal Rey. Ilque
ticuxe.

21’Anuli cal xans ts'ipujfxi, mipa'a lofulecopa ticuanajco'ma lejut't jouc'a ti'hueca.

Ailopa'a tintsi. 22 Ticua: “Tipa'a laifulecopa. Aimi'iya malulijya.” Ticuaitsi focuena
xonca ts'ipujfxi, titonc'eta lofulecopa, tulijnata. Tica'neta ti'huexi cal xans.

23 "Naitsi aicalihuequi al'ay laic'. Naitsi aimefot'tela' lan xanuc' to laif'epa, itque
tica'nennala’'.

24 ’tonta'a lipanni licuerpo cal xans ti'hualeco'ma tijul camats' pe ailopa'a caja'.
Tehue petsi conxac'eya. Aimixina. Ticua: “Aipainamma. Ai'huanapa lainejut't pe
lainipayomma.” 25 Licuaitsi jitpiya tixim'ma itaf'uyiya, i'hudqui al c'a. 26 Lixim'ma
tolta'a ti'huacona'ma, tilecotola' acaitsi lontahue xonca ixcay. Titsuflai'me jilpiya
licuerpo cal xans, timajm'me. Tolta'a itque cal xans xonca acueca' a'ijc'a loyaicoya. Al
te'ale'a anuli tonta'a i'hueca, tijouta' ti'i"'mola' apaico lontahue.

27 Mu'ila' totta'a Jesas lan xanuc' lafotyomma jitpiya, anuli taca'no' ipalai'ma ujfxi,
timi:

—Joupa ipaxnempa co'mama’, itque ipo'nopo', itoc'epo'.

28 Jesus italai'e'e'ma:

—]Ja'ni tiquimf'eyi litaiqui' LanDios jouc'a tihuejcoyi, xonca ipaxnempa ilniya.

29 Lan xanuc' efot'tepoltsi pe lopa'a Jesus. Ipango'ma u'i'mola’, timila':

—Lan xanuc' nomana' itsiya litine ixcay lilpicuejma'. Itpic'a LanDios timuc'itsola'
al cueca'. Iya' cacua: Aimimuc'iyacola'. To li'ipa cal profeta Jonds luyaipa quitine ma
tolta'a al'i'ma iya'. e linca tolsim'me, timuc'i'molhuo'. 30 Ife li'ipa Jonds imuj'ma al
cueca' lo'epa LanDios. Tolta'a ixim'me lan xanuc' nimajmpa litya' Ninive. Ite lal'iya iya'
ma' anuli timuc'i'mola’ lan xanuc' nomana' itsiya al cueca' lo'epa LanDios. Iya' itque cal
Xans Liximpa cal profeta pu'hua lema'a.

31'Ticuaitsi al Cuecaj Quitine imanc' tolacaxingotaita LanDios cal Cuecaj Juez. Laca'no'
nicuxepola' lan xanuc' nomana' anuli famats' juaiconapa aculi' al 'ocay jouc'a tecax-
huaita. Itque taca'no' xonca al c'a li'ejma’, totiya ticuftolhuo'. I'hua'ma juaiconapa
itoqui lane. Icuaitsi pe lotseya. Jilpe icuej'ma locuapa cal rey Salomdn, itque acueca'
lipicuejma'. Itsiya imanc' tama totquimf'eyi anuli xonca acueca', tolatets'iyi.

327Al Cuecaj Quitine tolacaxingotaita LanDios cal Cuecaj Juez. Jouc'a tecaxingotaita
lun Ninive, jilpiya Jonds uya'ahuo'ma litaiqui' LanDios. Iiniya lun Ninive ticuftolhuo'.
Itne iquimf'e'me lu'i'mola’ Jonas, ixhuej'menanca. Itsiya tama imanc' tolquimf'eyi anuli
xonca acueca', aimolsuej'memma.

33 'Munai'im'me lepalc'o' aimeminyacu, aimic'ommumiquinyacu. Tipo'nonni pe
lopiyopa. Tolta'a titsuflaite lan xanuc' jitpe lajut't tixim'me lepalc'o’. 34 Lo'u'
tepalc'o'ihuo'. Ja'ni ac'a lo'u' toxinna pe lof'huapa, te lof'epa. Ja'ni a'ijc'a lo'u'
topanehuo al muf. 35Ma' anulilo'e'eyaco' ja'ni to'ehuale laic', topanehuo al muf. Ti'i'mo'

a'ijc'a lopicuejma’, aimepalc'o'ihuo'. Topo'notaj cuenna. Ja'ni timufc'otsi lopicuejma’,
acueca' juaiconapa ti'i'ma ite al muf. 3¢Ja'ni ac'alopicuejma' aimopajnya al muf. Ti'i'mo'
to lo'e'eyaco' lepalc'o'. Ja'ni totoc'aita' lepalc'o' tepalc'o'i'mo’ juaiconapa.

37 Jesus lijoupa lipalaipa ite lataiqui' anuli cal xans fariseo ijoc'ihuo'ma tiyete
lejut't titetsota. Jesus itsufai'ma ite lajut't icutsai'ma, titetso'ma. 38 Cal xans fariseo
ehuelojm'ma Jesus, ixim'ma aimi'ay to lif'as xanuc' fariseo. Aiculou'ma al c'alimane ai'a
titetso'ma. Cal fariseo timiyoxi: “Ilca'a cal xans Jesus, ;te qui'ecopa tolta'a? Aiculouhuo
al c'a limane to mal'eyi illanc'.”

39 talPoujna Jesus timi:

—Imanc' unc'ifariseo tolapajyi pe li'hudqui. Tolapajyi litspula' lotvaso, lotpime. Pe
aiqui'huaqui, jitpe aimot'eyi cuenna. Imanc' lolpicuejma' tipanemma a'ijc'a, imanna
pangay quixcay. Jilpe lolpicuejma' toljanajyi tepi'intsolhuo' xonca, tolspic'eyi tot'ele
quixcay. 40Imanc', unc'itonno. Ilque Lolanc'epa li'hudqui, ;ja'ni aiquilanc'e jouc'a ite pe
aiqui'hudqui? 4! Imanc' ts'ot'hueca tolapi'itsola' pe ailopa'a quit'hueca. Tijouta' LanDios
tetentcoco'ma lot'ejma’, tixim'molhuo' unc'ilimpio, jouc'a lotpime, lotvaso.

42’A'ijc'a lo'iyacolhuo' imanc' unc'ifariseo. Lotxaimu, loiruda jahuay lolpitamqui,
ja'ni ot'hueca imbama' toltsufco'me anuli, tijouta' aimol'nujuais'mola’ loif'as xanuc'.
Aimot'ela' capic'a. Aimol'ela' al c'a, aimol'ela' al lijca to locuxepa LanDios. iNe'l
Aimonlimenc'eco'me tolsufco'me LanDios lotpitamqui, jouc'a tont'ete jahuay locuxepa
LanDios.

43’A'ijc'a lo'iyacolhuo' imanc' unc'ifariseo. Jitpiya tajut'ti pe lafotyomma lan xanuc',
imanc' otpic'a totcutsotaite pe locutsotaipa lan tsilaj xanuc'. Monte'me la plazd locuca-
leyompa olpic'a lan xanuc' tinontsolhuo'. 44 A'ijc'a lo'iyacolhuo'. Ti'ontcospolhuo' to
jitpe lamu'empola' lamizhua. Lan xanuc' muyalaico'me jitpiya aimixinyi te ts'i'ic' jitpe.
Tote qui'ic' lotpicuejma’'.

45 Anuli itne lomxiye nomuc'iyalepa locuxepa LanDios italai'e'e'ma, timi:

—Momxi, lofcuapa totta'a jouc'a illanc' atmiloquinga' cataiqui'.

46 Jesus italai'e'e'ma, timi:

—Imanc' unc'omxiye notmuc'iyalepa locuxepa LanDios, a'ijc'a lo'iyacolhuo'. Imanc'
tolatonc'iyi lataiqui' locuxepa LanDios. Totcuxe'ela' lan xanuc' tenant'tite jahuay
ite lottaiqui'. Iiniya tixinyi ipime lotcuxe'epola’, afule mixnet'lyi. Jouc'a imanc'
aimolanant'liyi. Totsinyottsi uhuatquelhuo'. Tolcuxeyoltsi cottuca'. 47 Imanc' a'ijc'a
lo'iyacolhuo'. Lottatahuelé inma'ahuale, ima'a'me lam profeta. Imanc' tottanc'e'ela’
lilejut'ti itne lam profeta. 48 Tolta'a totmujyottsi tetentcocolhuo' li'epa lottatahueld.
Itne linma'ahuale ima'a'me lam profeta, imanc' tottanc'e'ela’ quilejut't pe lemu'empola’
itniya.

49 LanDios acueca' lipicuejma’. Joupa iximpa te ts'i'i'c' lot'ejma’. Joupa ipalaicopol-
huo', icuapa: “Cumme'e'mola' lam profeta, jouc'a lan apéstole, ticuaitsa pe lomana'
ilniya lan xanuc'. Itne tima'ata hualca, locuenaye ti'e'ennola' acueca'.”

50 'Imanc' ma tolta'a lot'ejma'. Totta'a jouc'a tottai'me litjunac' lotxanuc', ilne
inma'ahuale, ima'a'me lam profeta. Ma lipangopa li'a lamats' matpe ipangopa jouc'a
li'epa lixcay. LanDios jahuay ti'najtsi'i'molhuo’ imanc'. 5 Ti'najtsi'im'molhuo' limacopa
Abel, ti'hua ti'najtsi'im'molhuo' lima'ampola' lam profeta, cocuaiya lima'ampa Zacarias.
Itque ima'ayom'me jitpe al cuecaj xoute' lixpula' al altar, jitpe lotsuflaiyacu al paxi lugar.

52’Imanc' unc'omxiye notmuc'iyalepa locuxepa LanDios a'ijc'a lo'iyacolhuo'. Joupa
otcuapd: “Ma le'a illanc' atsina'. Ma le'a illanc' atmuc'iyale'me.” Joupa ols'nifcopa al
puerta, olamipd cal llave. Imanc' aicoltsuflaic' pe locuxeyopa LanDios, jouc'a aicolapi'ila’
lane lan xanuc'. Pe nocuapa: “Altsulfotaite”, imanc' otpa'nela’.

53 Lomxiye nomuc'iyalepa locuxepa LanDios jouc'a lam fariseo juaiconapa ixtulenca.
Lipanni Jesus jitpe lajut't ipango'me icuis'mot'le'me juaiconapa. 54 Tehueyi te co'iya
mic'aitqueya Jesus. Tinesla' cataiqui', tijouta' ticuxecota, ticuaita quitmane ts'itpenic'.

12

1 Mipa'a Jesus lajut't jitpiya efotunni axpela' lan xanuc', ti'hualtsijnyottsi. Ate'a
ipalaic'o'mola' ts'ilihuequi. Lipangopa lipalaic'opola' timila':

—Imanc', tolpo'note cuenna. Aimolapenuf'me jite titevadura lan xanuc' fariseo.
Capalaicola' lit'ejma' ilniya. Ilne male'ati'e'eyoltsi ac'a xanuc'. 2Camilhuo': Letamuyiya
titonc'e'em'me, ti'hudjta. Tixim'me ite lemiya. 3 Ite lotpalaipa joupa imufc'opa, ticuai-
huo litine tepalc'o'ina'me, ticuec'ena'me. Jite lotsoulai'ipottsi motmana' letemiquiya
lajut't, matiya lataiqui' tuya'am'me al toncay lajut't.

4’Imanc' lalejmalepa, iya' camilhuo': Aimolspaic'e'mola' noma'ahualepa. Iiniya ma
le'a tejac'eyi al cuerpo. Tijoula' aimi'iya mi'eyacu xonca. 51Iya' cu'ilhuo' naitsi lols-
paic'eyacu. Itque icueya limane. Ti'i'ma tima'a'mola' lan xanuc', tijouta’ ti'nij'mi'mola'
al muf, pe lopa'a tunga. Itque tinca axpaiqui'. Tolihuejcote itque.

6 Joupa ofsina' tojua litpitali lan gorrién. Ticujconnila' amajxi ma le'a oque'
centavo. Tama ahuata litpitali ilne lacat'hui, LanDios aimimenc'ejma ni anuli. 7 Xonca
ti'nujuaitsilhuo’ imanc'. Joupa ixhuej'miya tojua mipa'a tajuac quitefque toljuac.
Ixina' ja'ni tecangemma anuli. Aimolsuelmot'te'me. Aimixpailij'molhuo’ lo'iyacolhuo'.
LanDios tixinnilhuo' acueca' lotpitali. Tama axpela' lan gorrién aimi'iya mulijyacolhuo'.

8 'Tya' camilhuo": Anuli cal xans mipa'a fa'a li'a tamats', ja'ni alimetsaicota', ja'ni
timitsola' lif'as xanuc": “Iya' nihuequi Jesus”, iya' jouc'a quimetsaico'ma. Iya' ilque
cal Xans Liximpa cal profeta pu'hua lema'a. Pe lomana' lepaluc' LanDios cuya'ata:
“Itque cal xans lihuequi”. 2 Anuli cal xans ja'ni tinesla': “Iya' aicainihuequi Jesus”, iya'
jouc'a aicainimetsaicoya itque cal xans. Pe lomana' lepaluc' EanDios cuya'ata: “Itque
aicalihuequi”.

10 'Iya' ilque cal Xans Liximpa cal profeta pu'hua lema'a. Cua naitsi alnesc'e'eta’
cataiqui', itque cal xans ti'i'ma titojm'ma lijunac'. Cal xans nonesc'e'eya cataiqui' cal
Espiritu Santo, itque aimitonc'e'enyacu lijunac', aimi'iya. Ita'a lapajnya jouc'a locuenaj
quitine titai'ma lijunac'.

11 Ticuaihuo litine ticufquinnolhuo', ti'hua'am'molhuo' tajut'ti pe lafolyomma lan
xanuc', tileconnolhuo' pe lomana' lan tsilaj quincuxepd, mate anuli tileconnolhuo' pe
lomana' ts'itpenic'. Ti'itsolhuo' tolta'a aimolsuelmot'te'me, aimolcua'me: “;Te co'iya
catalai'ecoyacoxi? ;Te caifmiyacola'?” 12 Male al 'hora cal Espiritu Santo tu'i'molhuo’
lottalai'ecoyacu.

13Jilpe lefotya anuli cal xans ipalaic'o'ma Jesus, timi:

—Momxi, taipima joupa efot'tumijnapa li'huexi cat'ailli'. Tomita lapi'ita' onlca
tocuaiya caimane.

lJesus italai'e'e'ma, timi:

—Cunxans, ; te aga alfaquimpa cacuxetsolhuo' tolta'a? A'i. Aimi'iya capit'tiyacolhuo'.

15Jesus ipalaic'o'mola' lan xanuc', timila":

—Imanc' tol'etsoltsi cuenna. Aimonlahue'me acueca' cot'huexi. Cal xans tama
acueca' li'huexi, itque H'huexi aimi'iya mepi'iya lipitine.

16 Jests ti'hua tipalaic'ola'. I'ontico'ma to li'ipa anuli cal xans nulijpa acueca'
qui'huexi. Timila":

—Anuli cal xans i'hueca acueca' lemats', ipammaita juaiconapa. 17 Iique
ipalaic'o'moxi, timiyoxi: “;Te caif'eya? Ailopa'a caif'huec'e'eya tipammaita acueca'
fainemats'.” 18 Lijou'ma timiyoxi: “Ne', joupa aixina' laif'eya. Catel'ma lainejut'h
pe laif'huec'eyopa tai'huexi. Tijoula' calanc'econa'ma xonca atsila' tainejut'li. Jitpe
ca'huej'ma taitrigo jouc'a jahuay tocuena tai'huexi lipammaita tainemats'. 19 Tijoula'
cami'moxi: Cunxans, joupa' o'hueca acueca'. Tijuco'ma axpe' camats'. Itsiya linca
tonxaj'ma, totetso'ma, toxna'ma, topajm'ma tixoj'ma meta.” 20 LanDios ipalaic'o'ma
timi: “Ima’' cunxans umtonno. Iita'alipuqui' titonc'e'enam'mo' lopitine. Tijouta' jahuay
tomefot'tepa, ;naitsi tapenufya itha'a?”

21 'lya' camilhuo": Tolta'a cal xans ja'ni tixhuej'mecoyoxi ilque quituca', lo'epa
aimetentcocojma LanDios. Ilque tama acueca' efot'tepa, LanDios tixina to aiqui'hueca,
aimepenufi itque cal xans.

22Jesus lipangoconapa lipalaic'oconapola' ts'ilihuequi, timila':

—Aimotsuetmot'te'me te co'iya muluyalaicoyacu lapajnya fa'a li'a tamats'.
Aimotcua'me: ;Te caltejacu? ;Te calju'ecoyacoltsi? 23 Lolpitine acueca' lipitali, loltepa
aijtine. Lolcuerpo tinca xonca acueca' lipitali, lolju'ecoyacoltsi aijtine.

24 "Tolsinte lan colpe'. Ilniya aimifayi, ni mefot'teyi.  Ailopa'a quilejut't
ni quit'huecolma pe lo'huejyoyacu totejacu. Ma tLanDios tites'mila’.  Imanc'
aimi'onlyacolhuo' to ilniya lacal'hui. Xonca acueca' lolpitali. 25-26 Imanc', ;te aga
ti'i'ma tol'e'e'moltsi xonca unc'itolqui? A'i. Aimi'iya, ni huata. Tama totsuetcocoyi
aimi'lya monl'eyacu ile a'ij cueca'. Tijoula' jte cotsuelcocopa te co'iya muluyalaicoyacu
lapajnya?

27 'Tolsinte te ts'i'ic' mitoqui ilna'a taic'ud c'ec. Tama aimucui ni mipufi tipipa'
tetejcoyoxi to quipijahua'. Cal cuecaj rey Salomén lipo'nopa ac'a lipijahua', tama
i'huaqui juaiconapa acueca' quincuxepa, aiqui'ontcotsi to jitpe tipipa' c'ec. 28 LanDios
tiju'e'ela’ juaiconapa ac'a taic'ua c'ec. Ilque taic'ud c'ec aimijujma. Anuli quitine
titoqui ac'a, lihuequi litine tiyaxquinni, tipi'enni pe lopa'a lapa. Imanc', ;te LanDios
aimiju'eyacolhuo'? Ah imanc', huata tot'huaiyijnyi LanDios.

29 ’Muluyalaicoyi lapajnya aimolahue'me ma le'a coltejacu o colsnayacu.
Aimotcua'me: “LanDios, ;te lapi'i'monga’, o aimalapi'iyaconga'?” 30 Tolta'a lit'ejma’
lan xanuc' pe aimimetsaicoyi LanDios. Cot'Ailli' ixina' te laicuicom'molhuo’. 3! Imanc'
tolpo'note lotpicuejma’, tolihuejcote LanDios cal Cuecaj Rey, tont'ete al c'a ma to
locuxepolhuo'. Totta'a tepi'i'molhuo' jahuay, aimehue'eyacolhuo'.

32’Imanc' aixanuc' aimixpailij'molhuo', aimolsuetmot'te'me. Tama imanc' unc'ihuata
totcuxeta pe lopa'a LanDios cal Cuecaj Rey. Totta'a lixpic'epa LanDios, itque of'Ailli'.
3 Totcujle tot'hueca. Al tomf lolulijyacu tolapi'itsola' lan xanuc' petsi aiquit'hueca. Ja'ni
totta'a tont'ele ti'i'ma acueca' tot'huejyacu jipu'hua lema'a. Jifa'a li'a tamats' ti'hua
tijaf'quila' totpontalay tomi, tijou'ma lottomi. Pu'huanni a'i. Aimijouya. Jipu'hua
nonantsepd aimitoc'huaiyacu. Lan huoxmi aimitejacu, ailopa'a. 34 Imanc' pe lopa'a
tot'huexi matpiya copa'a lotpixojma cata.

35-36 "Imanc' ti'ontcospolhuo' to lam mozé ts'it'huaijma ticuaitsi ltpoujna, itque
joupa ipainamma lijuic lipemana, ticuainata lejut't. Iine lam mozé joupa it'huaijma
titpoujna ti'e'me lipenic'. Joupa unai'ipa litpepalc'o'. Ticuainatsi titpoujna matpe lejut't
tijoc'i'mola' limozd, itne aimicolyacola' texi'e'me. 37 Ac'a juaiconapa loyalaicoyacu
ilne lam mozé ts'il'huaijma titpoujna ticuaithuananni. Camilhuo' al tinca: Ticuaitsi
litpoujna itque tifi'e'moxi to cal mozo, timi'mola' ilniya limozé: “Imanc' totcutsotaite,
toltetso'me. Iya' cates'mi'molhuo'.” 38 Ticuaitsi titpoujna nolojmay quipuqui' o ticuaitsi
ai'a tilic'e'ma, ja'ni tixintsola' limozé ts'it'huaijma, tinca ac'a loyalaicoyacu ilniya.

39 Tolcuec'ete itta'a laifmipolhuo' jouc'a: Lipoujna cajut't cota' ti'ita' quixina' te 'hora
ticuaihuo tinnantsepa, cota' aimixmai'ma. Ti'huaico'ma lipuqui', ticuanajco'ma lejut't.
Tolta'a linnantsepa aimi'iya mitsufaiya. 4 Imanc' totpo'note cuenna. jTolmaf'ile! Litine
tolnesle: “Lalpoujna aimicuaiya, ticoti”, matpiya al 'hora cacuaiyoconno iya'. Iya' itque
cal Xans Liximpa cal profeta pu'hua lema'a.

41 Pedro icuis'e'ma timi Jesus:

—Maipoujna, ite lotaiqui' lof'onticopa tocuaiconanni, jte lu'inga' ma le'a illanc' o
jouc'a to'ila' jahuay lan xanuc'?

42t alPoujna Jesus italai'e'e'ma, timi:

—Ima', ;te cofcuapa? Ja'ni fapoujna tipahuo lejut'l, ;naitsi co'huijf'eyati'ela’ cuenna?
Ti'huijf'e'ma cal xans ts'ipicuejma'. Iique tenant'li'ma, ticuxe'e'mola' lif'as mozd,
tites'mi'mola' lacuej'micoya al 'hora. 43 Cal xans lipo'no'impa lajut'l, ja'ni tolta'a lo'eya,

ac'ajuaiconapa loyaicoya. Ticuaitsi lipoujna tixim'ma ac'a lo'epa, tetentcoco'ma. #4Iya'
camilhuo' al tinca: Tepi'i'ma xonca al cueca' lipenic'. Jahuay ti'hueca tipoujna ticuxe'ma.

4 "Tique cal xans lipo'no'impa lajut't ja'ni timixoxi: “Laipoujna ticoli”, tijoula'
tipango'ma tuntafej'mola’ lif'as mozd, lan xanuc' jouc'a lacal'no', tuyaico'ma litine
ma le'a titesma, tixnay, timeyoqui. 4° Litine aimi'huaijma, al 'hora aimixhuejcocojma,
maliya litine ticuaita tipoujna. Tetetsuf'ma, tihuescufinna tipajntsi pe aiquilihuejma.

47’Cal mozo ts'ixina' lipic'a tipoujna, itque ja'ni aimihuejnyoxi, ja'ni aimi'ay loxpic'epa
lipoujna, titet'minna juaiconapa. 48 Cal mozo pe aiquixina' lipic'a Hpoujna, tama
ti'eta' ixcay, ilque titet'minna huata. Cal xans ja'ni joupa epi'impa axpe', jouc'a
tipai'intsi axpe'. Cal xans ja'ni joupa ixc'ai'impa acueca', ticuxe axpe', ticuicomma xonca
tenantita',

49’Tya' aicuaicoco'ma cunai'ita’ tunga jifa'a li'a tamats'. Cacua: Cola' joupa unnaita.
50 Tehue'e'. Catelco'ma xonca. Ma cai'huaijma ti'ita' ile laiftelcoya caxhuetma
juaiconapa. Cacua: Aimicol'ma. Ma ti'ita'.

517;Te aga imanc' totcuayi: “Ilque Jesus icuaicoco'ma lan xanuc' aimenaj'moltsi”?
A'i. Iya' aicuaicoco'ma tixtulete lan xanuc'. 52 Joupa i'ipa totta'a, ti'hua ti'i'ma. Anuli
lajut't ja'ni timana' amajxi, jilniya tenaj'moltsi. Afantsi tixtuc'o'mola' oquexi', loquexi'
tixtuc'o'mola’ lam fantsi. 53 Ea'ailli' tixtuc'o'ma ti'hua camijcano. Li'hua tixtuc'o'ma
qui'ailli'. Ea'médma’ tixtuc'o'ma ti'hua cahuats'. Lahuats' tixtuc'o'ma qui'méama’. Cal
fi'no tixtuc'o'ma thuahua. Lahuahua tixtuc'o'ma cal fi'no cahuahua.

54 Timila' lan xanuc':

—Ja'ni tolsinte tummahuay qui'huayomma pe lof'acaiyopa cal 'ora tolnes'me:
“Ticui'ma”. Linca tolta'a ti'i'ma. 5°Jouc'a ja'ni ti'hua Hinu' cahua' tolnes'me: “Ti'i'ma
inu'”, Linca tolta'a ti'i'ma. 56 Imanc' a'i cunc'ic'a xanuc'. Ma le'a tonl'e'eyotltsi.
Tolsuef'yi lema'a. Ite ofsina'. ; Te aimolimetsaicoyi lo'epa LanDios itsiya litine?

57"Jouc'a camilhuo': ;Te aimolahuelojnyoltsi cottuca' lont'epa, ja'ni tont'eyi al tijca o
a'i? 58 Monteyi lane ima' jouc'a taixtuc'o'po', itque no'hua'apo' cal juez, ima' tahue'ma
te co'iya mopac'eya lipoyac', tux'masnatso'. Ja'ni a'i, tileco'mo' pe lopa'a cal juez. Itque
ticuto', tepi'inna quimane tapaluc, ti'nicoto' lacarza. 591ya' camilhuo': Ma cotaiyinge,
tama ma le'a anuli al centavo, ti'nicoconno' jitpiya lacarza, aimaipaya.

13

1 Iiniya titiné lan xanuc' u'ipa Jesus te ts'i'ic' li'ipola' lan xanuc' quiyouyomma al
distrito Galilea. Iiniya icuaita Jerusalén titsufcota litpinneja. Ma mitsufcoyi Pilato
icuxe'ma tima'antsola' ilne lan xanuc'. Letequim'mola' lipanni litjuats' itne lun Galilea
jouc'a ipanni litjuats' litpinneja, inu'ma anuli. 2 Jesus timila':

—Jilniya lun Galilea li'empola' tolta'a, ;te imanc' tolcuayi xonca acueca' lifjunac',
litf'as xanuc' Galilea a'ij cueca' litjunac'? 3Iya' camilhuo': A'i xonca acueca' litjunac'.
Imanc' ja'ni aimolsuej'memma jouc'a tejac'molhuo’, jahuay imanc'.

4’Lecangenni ite li'nof'quiya lajut't lopa'a Siloé, ima'a'mola’ imbamaj paico lan xanuc',
uxpats'i'mola'. ;Te colcuapa? ;Te xonca acueca' litjunac' ilniya lima'mola'? Locuenaye
xanuc' nimajmpa Jerusalén, ;te ailopa'a acueca' quiljunac'? 5lIya' camilhuo' a'i xonca
acueca' lifjunac' ilne lima'a'mola' li'nof'quiya lajut't. Imanc' ja'ni aimotsuej'memma
jouc'a tejac'molhuo’, jahuay imanc'.

6 Imuc'icona'mola’, i'onticopola' anuli al 'ec icux, timila":

—Anuli cal xans petsi lifapa li'uva jouc'a ifapa li'icux. Litine lehuehuo'ma ti'as li'icux
ailopa'a qui'as. 7 Cal xans ipalaic'o'ma timozo no'epa cuenna ti'uva, timi: “Joupa ixhuaita
afane' camats' ca'huanetsomma, cahuay li'as icux. Ailopa'a qui'as. jTatejla' nulemmal!
Ma le'a tixhuijma tamats', aimi'atsi.” & Ilque no'epa cuenna cal 'uva italai'e'e'ma,
timi: “Maipoujna, jtipajnla'! Tipanenni ocuena camats'. Capu'ma tamats' luxi al icux,
cajuaj'mi'ma tumi'na. ° Locuena camats' tocuaiconamma toxim'ma ja'ni tipa'a ti'as.
Ja'ni aimi'atsi, ne' tetequim'me.”

10 Anuli litine conxajya tipa'a Jests anuli lajut't pe lafolyomma lan xanuc'.
Timuc'iyale. 1! Jitpe tipa'a anuli taca'no' titsufaipa conta'a. Itque tonta'a ixmec'e'epa
lixpula'. Aimi'iya mecaxhuaya. Joupa ixhuaita imbamaj paico camats' totta'a tonta'a
titel'mi faca'no'. 12 Lixim'ma taca'no' Jesus ijoc'i'ma, timi:

—Maca'no', joupa uhuatlquenam'mo’, ixatconapo'.

13 Jesus ixpayaf'ma limane. Aiquicol'ma, taca'no' ecaxna'ma tic'. Ix'najtsi'i'ma
LanDios.

14Jesus lixal'mena'ma faca'no' itine conxajya, tincuxepa jitpe lajut't ixtunni. Timila'
lan xanuc':

—Cal xans ti'e'ma canic' acamts'us quitine, ixahuiya. Itsiya itine conxajya. Ja'ni
otpic'a tixal'mentsolhuo' totcuaiyunca ocuena quitine.

15t alPoujna Jesus italai'e'e'ma, timi:

—Imanc' a'i cunc'ic'a xanuc'. Ma le'a tonl'e'eyoltsi. Ti'ila' litine conxajya, ;te
aimoluhuatquila' tothuacax, totburro? Linca toluhualyi, tot'hua'ala' tixnatsa quitja'.
16 Tica'a taca'no' a'i quinneja, inieto tottatahuelo Abraham. Ixhuaita imbamaj paico
camats' fonta'a Satanas ifi'e'. Itsiya itine conxajya, ;te aimi'iya cuhuatya?

17 Linespa tolta'a Jesus i-ch'ixco'mola' itne no'epa laic'. Iiniya aiquiltalai'e. Ailopa'a
cotalai'ecoyacu. Locuenaye lan xanuc' tixoqui quileta, ixim'me acueca' ac'a juaiconapa
lo'epa Jesus.

18 Timila":

—Itsiya LanDios cal Cuecaj Rey tijoc'ila' lan xanuc' tihuejcote. ;Te co'onlcospa ite
lo'ipa? ;Te caif'onticoya? 1°Ti'i to li'ipa anuli faca'hua fanu'. Itque cal fanu' cuftine
sinapi. Anuli cal xans itai'ma taca'hua fanu', ifatsi tequeya. Ila'ma, i'i'ma acueca' al 'ec.
Lacal'hui naiyulpd lema'a titcuaispa tunxajyi jitpe, ti'huoxof'cotaiyi timané jite al 'ec.

20 Timiconala':

—; Te caif'onlicoya lo'ipa pe LanDios cal Cuecaj Rey tijoc'ila' lan xanuc' tihuejcote?
21 Jilpe ti'i'ma to li'ipa lilai'ipa lilevadura taca'no' acueca' ti'harina. Ie cal levadura
ti'hua tihuantsi cal 'harina. Lijou'ma umfunni jahuay tax'e.

221jjou'ma Jesus ti'hua lane, ticuaita litya' Jerusalén. Tehuengila' titelotya', lan tsila'
jouc'a lan tsocay. Timuc'iyale jitpiya titelotya'. 23 Anuli cal xans ipalaic'o'ma, icuis'e'ma,
timi:

—Maipoujna, ;te aga ahuata lan xanuc' tuntul'me?

Jesus ipalaic'o'mola' lan xanuc' noquimf'epa timila":

24 —Tolahuete te co'iya mottsuflaiyacu al tansca al puerta. Iya' camilhuo': Axpela'lan
xanuc' tehue'me te co'iya mitsuflaiyacu, tijouta' aimi'iya. 25 Titsahuenni tiPoujna cajut't
tix'nifco'ma lejut't. Ja'ni imanc' totmanemma tuna totjoc'i'me, totsa'hue'me, totmi'me:
“MalPoujna, taxi'eta' lopuerta. Alpic'a altsuflaite.” Iique timi'molhuo': “Aicaixina'
pe contouyomma. Aicainimetsaicolhuo'.” 26 Imanc' toltalai'e'me, totmi'me: “Illanc'
alejmalepd, altetsopd, alsnapd anuli ima'. Ima' o'hua'ma tatpeneya, tomuc'iyale jitpiya
latpitya'.” 27 LaPoujna timi'molhuo": “Iya' aicaixina' pe contouyomma. Aicainimet-
saicolhuo'. Imanc' aimont'eyi al Hjca. Tonlipalunca pe laifpa'a. Tontente.”

28 'Tiniya titiné imanc' tolsinnola' lottatahueld, itniya Abraham, Isaac y Jacob, jouc'a
jahuay lam profeta. Itne itsulfaipa petsi locuxeyopa tanDios cal Cuecaj Rey. Imanc' a'i.
Tolmanecu tuna. Imanc' toljolij'me, toltetola' lont'ay. Acueca' cunla lottetcoyacu. 29Lan
xanuc' naihuejcopd LanDios tipalcu ni petsi li'a tamats', tipalcu pe laipammaiyomma cal
'ora, jouc'a pe lof'acaicopa cal 'ora, jouc'a pe tinu' camats', jouc'a pe lo'huayomma tujfxi
cahua'. Ilniya ticuaita al juic. Titsuflaita, ticutsolaita, titetsota pe locuxeyopa LanDios,
itque lilCuecaj Rey.

30 Totcuec'ete, locuaicoya quitine tixin-nim'mola' lijoucola' joupa i'ipola’ lan tet'ta.
Tixin-nim'mola' lan tet'ta joupa i'ipola' lijoucola’'.

31 Mate 'hora icuaiyunca hualca lam fariseo. Itniya timiyi Jesus:

—To'huanta'. Taipanni fa'a. Cal rey Herodes tehuehuo' tima'atso'.

32Jesus italai'e'e'ma, timila'":

—Ilque cal Herodes ti'ontcospa to cal t'te, ma le'a infel'miyale. Tontente. Tulu'itsa:
“Jesus timihuo': Itsiya y mouqui quipa'ala' lontahue, caxal'menala' lan xanuc'. Pitsu
cajou'ne'ma laipenic'.” 33 Itsiya, mouqui y pitsu ca'huana'ma laipene. Cacuaita
Jerusalén. Jitpe litya' quima'ayompola' lam profeta. Iya' ninprofeta, matpiya Jerusalén
alma'ayonna, a'i ocuena quitya'.

34’ Milya' Jerusalén! {Mitya' Jerusalén! Loxanuc' inma'ahuale tima'annila' lam
profeta, tipangila' capic' tima'antsola' lixanuc' EanDios, ilne lummepola' jitpiya.

‘lya' axpe' canesqui: Cafot'te'mola' jahuay loxanuc' ma to mi'ay cal tsana
mefot'te'mola' laiquipuyu, mipuxc'i'mola’ lixala'. Ima' aicocuac'. 35 Milya'l jTahuelo-
jnla' locuecaj xoute'! ELanDios ipo'nopa quituca'. Tocomma to joupa etelquemma.
Iya' camilhuo' al tinca. Ticuaitsi litine almita": “Ima' unC'a. LanDios tatPoujna tinca
ummepo'”, ite litine alsingona'ma. Ai'a ticuaita ite litine aimalsingonaya.

14

1 Anuli litine conxajya Jesus i'hua'ma titetsota lejut't anuli cal xans fariseo, ilque
nocuxepola' lif'as fariseo. Jilpe lajut't tehuelaifyi Jesus, ;te co'eya? 2-3 Jouc'a ticutsuya
anuli fafcuana, ifunapa jahuay licuerpo. Jesus tehuelonge, ipalaic'o'mola' lam fariseo
jouc'a lomxiye nomuc'iyalepa locuxepa LanDios, ilniya nomana' jitpiya, icuis'e'mola’,
timila':

—Litine conxajya, ;nipajnya tixal'meyale'ma anuli? o ;aimi'iya? ;Te tipa'a lane? o
;ailopa'a?

41ine i-ch'ixco'mola'. Jesus i'nol'ma tafcuana, ixal'mena'ma, ummena'ma ti'huania'
lejut't. SIpalaic'o'mola' ilne lam fariseo jouc'a lomxiye nomuc'iyalepa locuxepa LanDios,
timila":

—Imanc', ja'ni tecajm-maitsi al pu'hua totburro o tothuacax, tama itine conxajya, ;te
aimonlipa'ayacu? Atinca tonlipa'a'me.

¢ [Ine aiquittalai'e ite limipola' Jesus, ailopa'a quittaiqui'.

7 Jilpiya timana' lijoc'impola’ tehueyi te co'iya micutsotaiyacu pe locutsotaiyacu lan
tsilaj xanuc'. Lixim'mola' Jests i'ontico'mola' lit'ejma’, timila':

8 —Ja'ni tijoc'intso' anuli al juic lamana, tocuaitsi lajut't aimocutshuai'ma pe li'huaqui
xonca al c'a. Aga ticuaita anuli xonca cal cuecaj xans. ° Timi'mo' nijoc'ipolhuo":
“Totsahuenni. Iica'a ticutshuai'ma jilpe lofcutsuya ima'. Totsahuenni.” Tijoula'
toxim'ma calaic'ata. To'hua'ma, tocutshuai'ma pe li'hudqui a'ijc'a.

10"Ja'ni tijoc'intso' anuli al juic tocutshuai'ma pe li'hudqui xonca a'ijc'a. Ticuaiyunni
nijoc'ipo’, ilque timi'mo": “Maipima, to'huanni fa'a. Jifa'a tocutshuai'ma xonca al c'a.”
Tijoula' locuenaye lijoc'impola’ tixim'mo' ima' uncuecaj xans.

’Tya' camilhuo': Naitsi cal xans no'e'epoxi acueca', itque ti'oc'em'me. Naitsi cal xans
no'e'epoxi a'ojca, itque tif'ac'em'me.

12Jesus ipalaic'o'ma nijoc'ipa, timi:

—Litine lof'eya al juic aimojoc'i'mola' lontejmalepa ni lopimaye. Ni aimojoc'i'mola'
nomana' huejnca lomejut't ilne pe ts'it'hueca xonca tit'huexi. Iine tinca ti'e'econa'mo’,
tijoc'icona'mo'.

137Ja'ni to'e'ma juic tojoc'itsola' lan xanuc' pe aiquit'hueca. Tojoc'itsola' latumane,
lan coxo, lan fohue. 14 Tolta'a, tama ilniya aimi'iya mi'najtse'eyaco', toyaicona'ma al c'a.
Ticuaihuo litine timaf'ina'me lan lijca xanuc', LanDios ti'najtse'mo' jouc'a.

15 Licuej'ma lonespa Jesus anuli jitpe titesma timi:

—LanDios cal Cuecaj Rey ti'eta juic jitpe pe locuxeyopa. Linca al c'a loyaicoya cal xans
notsufaiya jitpe, titetsota.

16 Jesus italai'e'e'ma, timi:

—Anuli cal xans ti'e'ma al cuecaj juic. Ijoc'ipola' axpela' lan xanuc'. 17 Icuai'ma jite
litine al cuecaj juic, umme'ma timozo, timitsola' lijoc'impola": “Tontouyunca. Joupa
imacotpa. Toltetsota.”



San Lucas 14:18 112 San Lucas 15:7

18 'Jahuay itniya lijoc'impola' ipango'me ines'me: “Aimi'iya ca'huaya”. Cal te'a timi:
“Joupa ai'napa tainemats'. Ai'huapa caxinna. Tomitsi topoujna: Aimi'iya micuaicoya.”
19 Eocuena timi: “Iya' ai'napola' imbamaj laihuacax. Ai'huapa caxinnola', ja'ni ti'e'me
canic' o a'i. Tomitsi topoujna: Aimi'iya micuaicoya.” 20Locuena timi: “Joupa nemanepa.
Aimi'iya ca'huaya.”

21’Ipainanni cal mozo. U'i'ma tipoujna linespa lijoc'impola’. Lipoujna cajut't ixtunni.
Ummecona'ma timozo, timi: “Aimicol'mo'. To'huata' taneya litya', lan tsila', lan tsocay
caneya. Tolecotsola', tocuai'ecola’ fa'a lan xanuc' pe aiquit'hueca jouc'a latumane, lan
coxo, lan fohue.” 22 'huacona'ma cal mozo. Ipaiconamma, ipalaic'ocona'ma tipoujna,
timi: “Joupa ai'epa lalcuxe'epa. Tehue'ela' lan xanuc', ticuaiyunca xonca axpela'.”
23 tapoujna timi timozo: “To'huata' litya'. To'huata' lan tsila' caneya, jouc'a tema cati'i.
Tojoc'itsola' lejmaica, tiyouyunca fa'a. Aipic'a timantsi nulemma lainejut't. 24 Iya'
camilhuo': Iine lan xanuc' laijoc'ipola’ al te'a, nij naitsi ilniya notec'oya taitejua'.”

25 Axpela' lan xanuc' ilihuequi Jesus lane. Lipai'e'moxi ipalaic'o'mola’, timila':

26 —Cal xans nocuaiyumma pe laifpa'a, nocuapa: “Quihuej'ma Jesus”, ilque xonca
al'e'ma capic'a iya'; qui'ailli', qui'mama’', tipeno, linaxque', lipimaye, lipitine, aijtine.
Ja'ni a'i tolta'ali'ejma' aimi'iya malihuejya. 27 Iya' tinca catetco'ma. Cal xans noxpic'epa
aimetelcoya, nocuapa: “lya' aicataiya lainencruz”, itque aimi'iya malihuejya.

28 "Ja'ni anuli imanc' tixpic'ela' tilanc'eta' li'nof'quiya lajut't, ate'a ticutshuai'ma,
tixim'ma tojua lipitali lolajncoya. Tixim'ma ja'ni ti'ommaicota litom{ o a'i. 29 Ja'ni
aimi'ay tolta'a aga aimi'ommaicoya litomi. Tipu'ma tifa'mola' lapic', tijouta' aimi'iya
mijou'neya lejut't, ailopa'a quitomi. Lan xanuc' tixim'me li'ipa, jahuay ilniya tixoco'me,
30ticua'me: “Ilque cal xans ipangopa tilanc'e'ma lejut't. Aiquijou'ne. Aiqui'ic'.”

3170 lan rey, cal nuli ja'ni timana' anuxans mil lisoldado, tocuenaj timana' le'a
imbamaj mil, tifule'me. Itque ts'ahuata quisoldado ticutshuai'ma, tixpic'e'ma lo'eya,
ja'ni nipajnya ti'i'ma tulij'ma tif'as rey o aimi'iya. 32 Ti'ita' quixina' aimi'iya mulijya,
mipa'a aculi' tif'as rey, tumme'mola' lixanuc', ticuis'eta, timita: “Latpoujna ticua: Lu'ila',
ite ts'opic'a? ;Te capi'iyaco'? ;Te caif'eya?” Tolta'a aimifuleyacu. 33 lya' camilhuo":
Imanc' ticuicomma tolatets'ite jahuay tot'hueca, tolta'a lihuej'ma. Ja'ni anuli aimicua,
ilque aimi'iya malihuejya.

34’Lo'hue ipenic'. Ja'ni 1o'hue joupa iminscopa, jte co'iya? Aimi'iya milajn-naya to al
te'a. 35Itque to'hue timinscopa aimi'iya mi'eya canic', ni jitpe tamats' ni pe lafot'teyompa
tumi'na. Aimi'iya mixhuiconyacu. Le'a teca'nim'me.

"Naitsi nocuejpa, alquimf'eta' iya' laitaiqui'.

15

1Jahuay lin'najtsi'iyale jouc'a locuenaye lan xanuc' pe aimihuejcoyi locuxepa Lan-
Dios titoc'otaiyi pe lopa'a Jesus, tiquimf'e'me. 2 Lan xanuc' fariseo jouc'a lomxiye
nomuc'iyalepa locuxepa LanDios ixtulenca. Ticuayi:

—Ilque cal xans tepenufila' lan xanuc' pe aimihuejcoyi locuxepa LanDios. Titetsoyi
anuli.

3 Jesus italai'e'e'mola’, i'ontico'moxi li'ejma' to lo'epa cal xans lejac'pa timol.
Icuis'e'mola’, timila":

4 —Anuli imanc' amaxnu limot'l, ja'ni tejac'la' anuli, jte co'eya? Tipo'no'mola'
igc'uenatye lam malpuj nuxans quimbamaj pelta, timanecu limuc'o', tehueta tejac'pa, aga

ixinnata.

5’Tixinnatsi timot tipulaf'nata, tipo'nof'inna lixaya, tixoj'ma queta tipaino. ¢ Ticuaitsi
lejut't tijoc'i'mola’ lipimaye jouc'a nomana' huejnca, timi'mola": “Tixoquinghua neta
juaiconapa. Aixinhuona'ma taimot tejac'pa. Tontouyunca. Ma' anuli tixoj'ma calata.”

7’lya' camilhuo': Linca, ja'ni axpela' lan xanuc' aimicuicomma mixhuej'meyacu,
nomana' lema'a tixoj'ma quileta. Ti'ila' ma le'a anuli cal xans pe aimihuejma, ja'ni
tixhuej'menanni itque, xonca acueca' tixoj'ma quileta ilniya nomana' lema'a.

8 Jouc'a anuli taca'no' i'hueca imbamaj litomi{ aplata, ja'ni anuli ejac'pa, ;te aime-
hueya? Linca tehue'ma. Tunai'i'ma lipepalc'o’, titaf'u'ma lejut't, aga tixinna'ma
litom{ lejac'pa. ° Tixinnata' litomi tijoc'i'mola' liyejmalepa lacat'no' jouc'a nomana'
huejnca lejut't, timi'mola": “Juaiconapa tixoquinghua neta, aixinnapa laitomf lejac'pa.
Tuntouyunca. Ma' anuli tixoj'ma calata.”

10 'Tya' camilhuo': Anuli cal xans pe aimihuejma ja'ni tixhuej'menanni, nomana'
pu'hua pe lomana' lapaluc' quema'a tixoj'ma quileta.

1 Ti'hua timuc'iyale, timila":

—Anuli cal xans timana' oquexi' linaxque'. 12Li'hua tapepo timi qui'ailli": “Mai'ailli',
litine timantso' capenuf'ma tai'huexi. Cacua: Lapi'ita' itsiya.” Quit'ailli' epi'it'ti'mola’
loquexi' linaxque' it'huexi.

13 "Uyai'ma oque' fane' quitine ti'hua lapepo icuj'ma ti'huexi lepi'impa, ulij'ma
litomi. I'hua'ma aculi', ocuenaj camats'. Iipe ipajntsi. Ipajnhuo'ma tixoj'ma queta
ma mi'ay nixpiya. Ejac'ehuona'ma litomi. 14 Jjoutsaf'huana'ma, ipanenni ma le'a
limane. Jilpe famats' i'i'ma cumemma. Lamijcano juaiconapa unle'enni. 15 Ehue'ma
quipoujna. Ixim'ma anuli cal xans jilpe tamats', i'e'ma quipoujna. Lapoujna tipa'a
temats', umme'ma tamijcano ti'etsola' cuenna lijnd. 16 Lamijcano tunle'e juaiconapa,
tijanaca titela' totecopa lijnd. Aiquepi'inni, ni totta'a.

17"Lijou'ma ixhuej'menanni juaiconapa, timiyoxi: “Cai'ailli' timana' axpela' limozd.
Jahuay titetsoyi, tijouta' tipanemma totecopa. Iya' capa'a fa'a alma cumemma. 18 Itsiya
capainahuo, ca'huana'ma pe lopa'a cai'ailli'. Camita: Mai'ailli', aixina' acueca' lai'epa.
Netets'ipa LanDios, netets'ipo' ima'. 19 Itsiya aimal'ontico'ma to co'hua. Lapenufla' to
COmozo.

20 'Ipainanni, ti'hua lane ticuainata lejut't qui'ailli'. Qui'ailli' tehuelonge, ixim'ma
li'hua icuaicona'ma aculi'. Ixinna'ma cuanuc'. Inu'ma tepenufnatsi. Litalecuftsi
ipulc'o'ma, ituc'o'ma. 2! Li'hua timi: “Mai'ailli', aixina' acueca' lai'epa. Netets'ipa
LanDios. Netets'ipo' ima'. Itsiya aimal'ontico'ma to co'hua.”

22’Qui'ailli' ijoc'i'mola’ limozé, timila": “Toltaitsa xonca al c'a lijahua’, totpo'no'ite.
Totpo'no'ite anuli cal anillo limane. Tolc'uaic'ite tic'eji. 23 ToHecotsa ta'hua huacax
liftujmpa, totma'ate. At'e'me juic. Altetso'me tixoj'ma calata. 24 Ilca'a tai'hua, iya'
cacua: Joupa imanapa. Itsiya imaf'inapa. Iya' cacua: Joupa ejac'pa. Itsiya imaxcainata.”
Ipango'ma al juic, tixoqui quileta.

25°Cal te'a qui'hua ti'ay canic' pu'hua temats' qui'ailli'. Icuaicona'ma lejut't. Licuaitsi
icuej'ma tunanni, tixahuinni. 26 Jjoc'i'ma anuli cal mozo, icuis'e'ma, timi: “;Te
cont'epa?” 27 Cal mozo italai'e'ma timi: “Icuaina'ma topima. Co'ailli' iximpa ailopa'a
qui'ipa, aimextafque, totiya epenufpa tixoqui queta. Icuxepa ticua: Totma'ale ta'hua
huacax tifujmpa.” 28 Cal te'a qui'hua ixtunni. Aiquitsufaic' lajut't. Aimicua. Qui'ailli'
ipanni. Tixa'hue titsufainala' lajut't. 29 Li'hua italai'e'e'ma, timi: “jToxinla'l Axpe'
camats' iya' ca'ay lopenic'. Quihuejcohuo' jahuay latcuxe'epa. Ima' aicalapi'i ni tolta'a.
Cola' almi'ma: Tolecola' itca'a taca'hua chivo, tont'ele juic anuli lontejmalepa. Aicalmic'
tolta'a. 30Itsiya icuaina'ma to'hua. Itquiya inonc'ohuo'mola’ lacal'no' notepa litcuerpo.
Lo'huexi tomepi'ipa joupa ijou'nehuo'ma. Ima', jte co'epa? jOma'apa ta'hua huacax
lifujmpa, titeta' itquiya!” 31 Qui'ailli' timi: “Mai'hua, itine itine almana' anuli. Jahuay
tai'huexi ima' o'huexi. 321Itsiya tetentcocola' tixoj'ma calata. Iique topima iya' cacua:
Joupa imanapa. Imaf'inapa. Iya' cacua: Joupa ejac'pa. Itsiya imaxcainata.”

16

1Jesus ipalaic'ocona'mola’ ts'ilihuequi, timila'":

—Anuli cal xans ts'i'hueca acueca', tipa'a timozo icueya limane, ti'ej cuenna ti'huexi
lipoujna. Lan xanuc' tinesc'eyi cataiqui' cal mozo, ticuayi: “Ilque, a'ijc'a mi'ay cuenna
li'huexi lipoujna”. 2 Cal xans ijoc'i'ma timozo. Licuaiyunni timi: “;Te copalaicocopo'
tolta'a ilnu'hua lan xanuc'? ;Te co'epa? Totaitsi loje'e. Aipic'a caxinta' te co'epa

tai'huexi. Aimi'hua mo'eya cuenna lai'huexi.” 3 Cal mozo timiyoxi: “;Te caif'eya?
Laipoujna litonc'e'e'ma laipenic'. Aimi'iya capuya tamats'. Ailopa'a caipujfxi. Aimi'iya
caxahue'eya al tomi. Catay calaic'ata.” 4 Timiconayoxi: “Joupa aixpic'epa laif'eya.
Tijouta', ticuaitsi litine ailopa'a caipenic' lan xanuc' lapenuf'ma tilejut'h.”

5’Jjoc'i'mola' jahuay ilne lan xanuc' ts'iftaiyinc'e tipoujna. Anuli anuli ipalaic'o'mola’.
Cal te'a icuis'e'ma, timi: “;Tojua otaiyinc'e faipoujna?” ©Ilque italai'e'e'ma: “Amaxnu
lam tamboj laceite”. Cal mozo timi: “Ja'ailta'aloje'e. Tocutshuaita', topai'ita' lotaiyinge,
ti'ita' oquej nuxans quimbama'. Nuya nuya tainitta'.” 7 Locuena icuis'e'ma, timi: “Ima’,
Jtojua otaiyinge?” Itque italai'e'e'ma: “Anuli maxnu cal cuxtat trigo”. Cal mozo timi:
“Ja'ailta'a loje'e. Topai'ila' lotaiyinge, ti'ita' amalpuj nuxans.”

8 Itque cal mozo tama infel'miyale, Hipoujna imetsaico'ma acueca' lipicuejma'. Lan
xanuc' naihuejpa quittuca' litpicuejma' xonca ilsina' te co'iya muyalaicoyacu al c'a. Lan
xanuc' joupa lepalc'o'impola’ litpicuejma' aijtine.

9’lya' camilhuo': Ja'ni tipa'a lottomi lolulijpa fa'a li'a tamats', tottoc'itsola' loif'as
xanuc'. Tolta'a tonlejmale'me. Tijoula' tijounata' lottomi tepenufinnatolhuo' pe
lolmanc'eyacu nulemma. 10 Cal xans ts'ixina' tixhuico'ma li'hueca tama ahuata, ja'ni
tixpela' toxhuicoya, jouc'a tixim'ma tixhuico'ma. Cal xans pe aiquixina' mixhuicoya
li'hueca, tama ahuata, ja'ni tixpela' foxhuicoya jouc'a aimi'iya quixina' mixhuicoya.
1 Imanc' ja'ni aicolsina' motxhuicoyi al tomi lolulijpa fa'a li'a tamats', ;te aga
tepi'im'molhuo' al c'a xonca? 1ZJa'ni aicolsina' colxhuijma tocuenaj 'huexi, ;te aga
tepi'im'molhuo' cottuca' cot'huexi?

13’Cal mozo ticuicomma ma le'a anuli lipoujna. Ja'ni oquexi' tixtuc'o'ma anuli,
tocuena ti'e'ma capic'a. O tixinc'ne'ma anuli, tetets'i'ma tocuena. Imanc' jouc'a
ticuicomma ma le'a anuli tolpoujna, ilque LanDios. Aimi'iya molihuejcoyacu al tomf{
jouc'a.

14 Tan xanuc' fariseo, ilne ts'itpic'a juaiconapa al tomdi, tiquimf'eyi lonespa Jesus,
ixoco'me. 15 Jesus timila'":

—Lolf'as xanuc' mixinnilhuo' lont'epa ticuayi: “Ac'a xanuc' lam fariseo”. LanDios
imetsaicolhuo' te ts'i'ic' lotpicuejma'. Tipa'a latentcocopola' lan xanuc', ite tinca
aimetentcocojma LanDios. Itque tixina ixcay.

16 "Luyaipa quitine uya'ampd locuxepa LanDios jouc'a uya'ampd lonespa lam profeta.
Icuaitsi Juan Bautista ipango'ma uya'a'ma te co'iya mitsuflaiyacu pe lopa'a LanDios cal
Cuecaj Rey. Itsiya ti'hua tuya'anni ite lataiqui'. Lan xanuc' tipa'ayi litpujfxi titsuflaite
jitpiya pe locuxeyopa LanDios. 17 Linca, tama tipaiconni lema'a jouc'a li'a tamats'
aimi'iya mipai'inyacu locuxepa LanDios, ni tainila' aca'hua xonca.

18’Cal xans tecanaita' tipeno, ja'ni tilecota' ocuena caca'no', itque cal xans joupa i'epa
quixcay, tipa'a lijunac'. Ma' anuli cal xans ja'ni tilecola' taca'no' tecanaiyimpa, itque cal
xans jouc'a i'epa quixcay, tipa'a lijunac'.

19 "Anuli cal xans ts'i'hueca acueca' tipo'nohuo ac'a juaiconapa lipijahua’,
umanc'ecompa amorada, xonca acueca' lipitali. Itine itine titeja quitejua' xonca
cal c'a. 20Jouc'a tipa'a anuli cal xans pe ailopa'a qui'hueca, cuftine aLazaro. Tunouya
liju' lipuerta lejut't cal xans ts'i'hueca. Licuerpo titeja lahui. 2! Tunle'e. Ticua: “Ilque
ts'i'hueca cola' cateta' tacangemma limesa totecopa”. Lan tsitqui tilcuaispa tipelc'e'eyi
lehui. 22 Lijou'ma imana'ma Lazaro, ilque aiqui'hueca. Lapaluc' quema'a ileconanca,
icuai'etsa pe lopa'a Abraham, mane liju' itque.

"Cal xans ts'i'hueca acueca', jouc'a imana'ma. Eminghuo'me. 23Icuaitsi pe lotelcoyopa
locuenaye limanapola', jouc'a itelco'ma juaiconapa. Ehuelojm'ma al toncay. Aculi'
ixim'mola' Abraham jouc'a Lazaro. Ilque Lazaro ac'a mipa'a, mane liju’ Abraham.
24Tjoc'i'ma Abraham, timi: “Mai'ailli' Abraham, alsinta' nincuanuc'. Tommeta' Lazaro,
ti'huanni fa'a. Ti'nij'mita laja' lidedo, aljac'e'e'ma laipal. Tolta'a titinu'ma tumla
catelma jifa'a tunga alpi'e.” 25 Abraham italai'e'e'ma, timi: “Mai'hua, to'nujuaitsi lo-
muyaicopa mopa'ajitpe li'a tamats'. Ima' o'huecajahuayal c'a, ilca'a Lazaro aiqui'hueca,

ma' itelcopa. Itsiya ilca'a tixoquinghua queta, ima' totelma. 26 Jouc'a cami'mo":
Tipa'a al cueca' lina latelnufinna. Nomana' fa'a, tama ilpic'a tuyalaile, ticuaitsa pe
lolmana', aimi'iya muyalaiyacu. Jouc'a imanc' aimi'iya molcuaiyacu fa'a pe lalmana'.”
271talai'e'e'ma, timi: “Mai'ailli', caxahue'ehuo' tommeta' Ldzaro ti'huala' lejut't cai'ailli'.
28 Jitpiya timana' amajxi laipimaye. Timitsola' te ts'i'ic' laifnuyaicopa. Aimicuaicu jouc'a
fa'a pe laiftetcoyopa.” 29 Abraham italai'e'e'ma, timi: “Tipa'a lije'e linilijmpa Moisés
jouc'a litje'e linitijmpa lam profeta. Tiquimf'etsa lataiqui' jitpe linitingiya.” 30 Timi:
“A'i, mai'ailli' Abraham. Ti'huata' anuli ticuai'ma fa'a pe latmana' illanc' latmanaponga’,
tolta'a laipimaye tixhuej'mecu.” 31 Abraham timi: “Ja'ni aimihuejyi littaiqui' Moisés
jouc'a lam profeta, tama anuli timanapa timaf'iconta', ti'huata' tipalaic'otsola', itniya
aimihuejyacu.”

17

1Jesus timila' ts'ilihuequi:

—Micoti li'a tamats' timajm'me lan xanuc' naimenac'iyalepa. A'ijc'a loyalaicoyacu
ilniya no'epa totta'a. 2 Cal xans naimenac'iyacola', tama ma le'a anuli ilna'a laica'uhuay,
cota' ifinc'im'me tejoc' anuli cal cuecaj capic molino, cota' ecajm'mintsa taja, tunx-
alac'la' nulemma, timatsi. 3 Imanc' tol'etsoltsi cuenna. Tolspic'ete tont'ete ma le'a al
c'a.

Ja'ni a'ijca li'epo' topima, ima' tomita": “Totta'a lal'epa aimatl'econa'ma”. Tijouta',
ja'ni tixhuej'menanni taimenc'e'ecota’ ile li'epo'. 4Ja'ni ti'hua ti'ehuo', tama anuli
litine tixhuaitsi acaitsi, ja'ni jouc'a ti'hua tixa'huehuo' acaitsi, timihuo": “Linca aix-
huej'menamma ite lai'epo’, limenc'e'ecota'”, ima' taimenc'e'ecola’.

5Ts'ilihuequi Jesus timiyi titPoujna:

—Attoc'itsonga', xonca at'huaiyijnle.

6 Timila'":

—Imanc' ja'ni aimi'iya mot'huaiyijnyacu acueca', tama ite lot'huaiyijmpa tocomma
ahuata, ti'ontcospa to cal fanu' xonca aca'hua cuftine sinapi, ti'i'ma tot'e'me acueca'.
Tolcuxe'e'me ilta'a al 'ec sicémoro, tolmi'me: “Toyax-xoxi, tofaxoxi pu'hua laja”.
Tijoula' ite al 'ec tihuejco'molhuo’.

7 Imanc', ticuainanni lajut't tolmozo, joupa i'ehuo'ma canic', epahuo'ma ta-
mats', i'ehuo'ma cuenna lan huacax jilpe tolamats', jte colmiyacu cal mozo? ;Te
tolmi'me: “Ne', tocutshuaita', totetsota'”? 8 A'i totta'a motmiyacu. Xonca tolmi'me:
“Tomac'ela' laifteja. Toc'ejmot'tita' cal pime. Catetso'ma, caxna'ma. Tijouco'ma
ima' totetso'ma, toxna'ma.” 9 ;Te tols'najtsi'i'me tolmozo li'epa lotcuxe'epa? Iya'
cacua: Amols'najtsi'iyacu. 10 Imanc' ti'ontcospolhuo' to lam mozdé. Tolihuejco'me
jahuay locuxe'epolhuo' LanDios. Tijoula' tolmi'me: “Iya' le'a ninmozo. Ai'epa ma le'a
latcuxe'epa.”

1 Jesus ti'hua lane ticuaita Jerusalén. Tuyaijma pe loniquecomma al distrito Galilea
jouc'a tilemats' lun Samaria. 12 Ma micuaispa anuli litya' italecuf'mola' imbamaj lan
xanuc' textafquila', titcuana ahui cuftine lepra. 13 Ecaxot'me aculi', tija'ayi, timiyi:

—CumJesus, momxi, alsintsonga' ninc'icuanuc'la.

HJesus timila":

—Tontente. Totmujtsoltsi jipu'hua pe lomana' la'ailli.

Miyenayi lane ixatcona'mola'. I'ina'mola' limpio. 15 Anuli ilniya lixim'moxi ixat-
conapa ipaiconanni, tija'e', tipalay ujfxi, tix'najtsi'i LanDios, timi:

—ManDios, al'epa acueca'.

16 Jcuaitsi pe lopa'a Jesus, ixpats'huai'ma li'mitsi', timi:

—X'najtseco'.

Itque cal xans tas Samaria.

17 Jesus ticua:

—;Te aiquixalcola' imbamaj lan xanuc'? Ma le'a anuli fa'a icuaicona'ma. ;Pe comana'
locuenaye lam pella? 18 ;Ma le'a ifca'a cal xans ipaiconamma tix'najtsi'i LanDios? Ilque
ocuena quipilya', tas Samaria.

19 Timi cal xans:

—Totsahuenni, to'huanta'. At'huaiyijmpa, tolta'a joupa ixatconapo'.

20 Lijou'ma lan xanuc' fariseo icuis'e'me, timiyi Jesus:

—;Te 'hora alsim'me LanDios cal cuecaj Rey ticuxe'mola' lixanuc'?

Jesus italai'e'e'mola’, timila':

—Tama imanc' aimotlsinyi, itsiya linca LanDios ticuxela' lixanuc'. 21 Aimi'iya
molu'iyacola' lan xanuc': “jTolahuelojnle! Jifa'a tanDios ticuxela' lixanuc'.” Jouc'a
aimi'iya molu'iyacola": “jTolahuelojnle! tu'hua ticuxela' LanDios lixanuc'.” Jifa'a pe
lotmana' LanDios ti'hua ticuxela' lixanuc'.

22 Timila' ts'ilihuequi:

—Iya' ilque cal Xans Liximpa cal profeta pu'hua lema'a. Ticuaihuo litine imanc'
toljanaj'me juaiconapa alsinla'. Tolnes'me: “Tama anuli litine almajnle anuli”.
Aimatsinya. 23 Lan xanuc' timi'molhuo': “Fa'a copa'a”, o “Pu'hua copa'a”. Tolmanenca.
Aimalahue'ma. A'j linca itta'a lominyacolhuo'. 24 Mixcuaf'ma tepalc'o'i a'i ma le'a jilpe
lo'huayomma. Ite lepalc'o' tixinyi ni petsi li'a tamats'. Totta'a ti'i'ma cacuaicohuananni
iya'. Iya' itque cal Xans Liximpa cal profeta pu'hua lema'a. Ite litine atsim'ma jahuay lan
xanuc'.

25’ Ate'a catelco'ma juaiconapa. Lan xanuc' nomana' itsiya litine latets'i'ma.

26 ’Ma to li'ipa ilniya litiné lipajmpa Noé jifa'a li'a tamats', ma totta'a ti'i'ma litine
cacuaiconanni iya'. Iya' itque cal Xans Liximpa cal profeta pu'hua lema'a. 27 Milanc'e
Noé al cuecaj barco lan xanuc' tuyalaicoyi lapajnya, titetsoyi, tixnayi, temalliyi, ticuyi
litnaxque' temaltite. Litine litsufai'ma Noé al cuecaj barco ma' anuli mi'eyi. Aiquicot'ma.
Icui'ma taxpaiqui' cacui, jjou'ne'mola' jahuay lan xanuc', ima'mola'.

28 "Mipa'a Lot jifa'a li'a tamats' LanDios itel'mi'mola' lan xanuc'. Iiniya tuyalaicoyi
lapajnya, titetsoyi, tixnayi, ti'naji, ticujyi, tifayi, tilanc'eyi quilejut'H. 29 Litine Lot lipanni
jitpe litya' Sodoma, mate litine, icui'ma cunga, icui'ma azufre. Ima'a'mola' jahuay,
acueca' caxpaiqui' i'i'ma.

30 "Tolta'a ti'onicospa to lo'iya litine cacuaiconanni jifa'a li'a famats'. Alsim'ma
naitsi iya', iya' ilque cal Xans Liximpa cal profeta pu'hua lema'a. 3! Ile litine ja'ni
anuli if'ajnapa al toncay lejut't, aimines'ma: “Quimuhuananni, quipa'ahuatsi tai'huexi”.
Aimicol'ma. Tinula'. Jouc'a ja'ni anuli i'huapa ti'eta canic' limuc'o', aimipaihuo,
aimines'ma: “Capulaf'nata laipo'nopa tu'hua”. 32 Tol'nujuaisle li'ipa tipeno Lot.

33’Cal xans no'epoxi cuenna, nocuapa: “Cuyaicota' al c'alapajnya”, itque tejac'e'moxi.
Cal xans nocupoxi latelcoya, tama a'ijc'a loyaicopa lapajnya, itque tuntu'ma.

347lya' camilhuo': Ie lipuqui' ja'ni tunahuotanna oquexi', tixmaiyi anuli al hualfa,
tileconam'me anuli, focuena tipanehuo. 35 Jouc'a lacat'no', ja'ni oquexi' anuli mutsiyi,
anuli tileconam'me, tocuena tipanehuo. 3¢ Ja'ni oquexi' lan xanuc' titmana' timuc'o'
anuli tileconam'me, tocuena tipanehuo.

37 Ts'ilihuequi icuis'e'me Jesus, timiyi:

—Matlpoujna, ;pe co'iya tolta'a?

Italai'e'e'mola’, timila':

—Pe topa'a limac', jitpiya lapote tefotyomma.

18
1Jesus ti'hua timuc'ila' ts'ilihuequi, tu'ila":
—Ti'hua toljoc'ite LanDios, totta'a aimitafqueyacolhuo'.
I'onticopa li'ejma' anuli taca'no' apotsate. 2 Timila":
—Anuli litya' tipa'a anuli cal juez aimixpaic'e LanDios ni aimixpaic'ela' lan xanuc'.
3 Matpe litya' tipa'a anuli taca'no' apotsate. Itine itine ticuaiyumma pe lopa'a cal juez.
Tixa'hue, timi: “Attoc'ita’. Totet'mita’ falixtuc'opa.”

4 ’Muyaipa axpe' quitine cal juez aimicua mitoc'iya. Lijou'ma timiyoxi: “Tama
aicaxpaic'e LanDios ni aicaxpaic'ela' lonespa lan xanuc', 5 catoc'i'ma ilca'a cal potsate
caca'no' nocuaiyumma itine itine. Catel'mi'ma ilque taixtuc'opa. Ja'ni a'i, ti'hua
ticuaihuo, aicaxnet'tya.”

6 LalPoujna Jesus timila' ts'ilihuequi:

—Joupa olcuejpd ite litaiqui' locuapa cal juez. Ilque tama a'ij lijca li'ejma’ itsiya
ticua: “Catoc'i'ma ilca'a taca'no'”. 7-8 Jouc'a LanDios, ;te aimitoc'iyacola' lixanuc',
li'huijf'epola'? Iiniya tijoc'iyi itine ipuqui' tixa'hueyi titoc'itsola'. Linca LanDios aimix-
tuc'oyacola', ti'hua tixnet'tqui. Iya' camilhuo': Aimicotya, titoc'i'mola’. Titet'mi'mola'
laixtuc'opd lixanuc'.

'Tama alinca ilta'a laimipolhuo', cacuaicohuananni li'a tamats', ;te ti'i'mola’ axpela'
lan xanuc' nepenufpd ite laitaiqui' laifnu'ipolhuo' itsiya? Iya' itque cal Xans Liximpa cal
profeta pu'hua lema'a.

9 Jesus ti'hua timuc'iyale. I'onlico'mola' lan xanuc' nocuapd: “Illanc' ma ninc'ic'a
xanuc'”. Iine tetets'iyi litf'as xanuc'. 10 Timila":

—Oquexi' lan xanuc' iye'me al cuecaj xoute', tipalaic'ota tanDios. Anuli afariseo,
tocuena in'najtsi'iyale. 11 Cal fariseo tecaxuya tu'i LanDios jahuay lo'epa, timi: “ManDios,
iya' cax'najtsi'thuo' iya' aica'ay to lo'epa locuenaye lan xanuc'. Iiniya tinantseyi, ti'eyi
a'ij tijca, texic'e'eyi litf'as xanuc' litpenoye. Iya' a'i to ilniya ni to ilca'a tin'najtsi'iyale.
12 Tya' oque' quitine al xamano caxnet'tqui, aicatesma. Laifnulijpa amaxnu capequi,
capi'ihuo' imbama'.”

13 ’Lin'najtsi'iyale tixina calaic'ata, tecaxu lico al xoute'. Ni aiquehuelonge lema'a,
tixhuelma juaiconapa, tuntafque tunxajma'. Timi LanDios: “MainenDios, tama tipa'a
acueca' laijunac', amalixtuc'o'ma. Alsintaj cuanuc'.”

14’Tya' camilhuo": Lipalnamma al cuecaj xoute' itniya loquexi' lan xanuc', liyenapa
lilejut'ti, LanDios joupa iximpa tin'najtsi'iyale to ailopa'a quijunac', epenufpa. Locuena
a'i.

"Cal xans no'e'epoxi acueca', ti'oc'enam'me. Ja'ni ti'oc'exoxi, titof'em'me.

15 Lan xanuc' titcuai'emma litnaxque' pe lopa'a Jests. Itpic'a tixpayaf'tsola'. Liximpa
tolta'a ts'ilihuequi Jests aiquetentcoco'mola' lo'epa ilne lan xanuc'. Italem'mola'.
16Jesus ijoc'i'mola’ ticuaiyunca la'uhuay. Timila' ts'ilihuequi:

—Tolapi'itsola' lane la'uhuay, tiyouyunca pe laifpa'a. Aimotcuanac'e'mola’. Lan
xanuc' lo'ontcospola' to itna'a la'uhuay malniya titsuflai'me pe locuxeyopa LanDios cal
Cuecaj Rey. 7Iya' camilhuo' al tinca: Lan xanuc' notsulfotaiyacu pe locuxeyopa LanDios
cal Cuecaj Rey, ticuicomma ti'ontcotsola' to la'uhuay. Ja'ni a'i aimi'iya mitsuflaiyacu.

18 Anuli Hincuxepa ipalaic'o'ma Jesus, icuis'e'ma, timi:

—Momxi, ima' unc'a xans, lu'ila’, ;te caif'eya culijla' laipitine aimijouya?

19Jesus italai'e'e'ma timi:

—Ima', ;te calmicuapa: “Unc'a xans”? Le'a anuli copa'a cal C'a, ilque LanDios.
20 Ima' oxina' loya'apa locuxepa LanDios, ticua: “Aimoxhuico'ma tipeno tof'as xans.
Aimoma'ahuale'ma. Aimonantse'ma. Aimonescoyale'ma. Taihuejco'mola' co'ailli',

1 ”

co'mama’. Totoc'i'mola’.

21 Cal xans timi:

—Laltojyomma ite lataiqui' canant'li. Itsiya ixpic' ca'ay tolta'a.

221icuej'ma limi'ma cal xans, Jesus timi:

—Tehue'ehuo' huata. Jahuay to'hueca tocujtsi. Al tomf{ lofmulijya tapi'itsola' lan
xanuc' pe aiquil'hueca. Tolta'a ti'i'ma acueca' co'huexi pu'hua lema'a. To'etsi to
laifmipo', tijouta' tocuaiconamma lihuejna'ma.

23 Licuej'ma jitiya lataiqui' cal xans ihuotsonni juaiconapa. I'hueca acueca' qui'huexi.
24 Liximpa cal xans ihuotsonni, Jesus ticua:

—Lan xanuc' ts'it'hueca acueca' quit'huexi tixim'me ipime, afule mitsuflaiyacu pe
locuxeyopa LanDios. 25 Ticuanni: “Anuli cal camello, itque linneja juaiconapa acueca',

aimi'ilya muyaicoya laquipihuo tacuxa”. Cal xans ts'i'hueca acueca', ti'i'ma xonca ipime,
afule mitsufaiya pe locuxeyopa LanDios.

26 Licuej'me iliya lataiqui' ilniya timiyottsi:

—]Ja'ni tolta'a, ailopa'a contuya.

27 Jesus italai'e'e'mola’, timila':

—Tama lan xanuc' aimi'iya mi'eyacu, LanDios linca nipajnya ti'i'ma ti'e'ma.

28 Pedro timi:

—iToxinla'l Illanc' joupa alpo'nonapa jahuay tat'huexi. Lihuejnahuo'.

29-30Jesus timila':

—Iya' camilhuo' al tinca: Cal xans naihuejcopa LanDios ja'ni tipo'nota' lejut't o
lipeno, o tipo'no'mola' lipimaye, qui'ailli', qui'mama’ o linaxque', mipa'a fa'ali'a tamats'
tepi'im'me acuecaj xonca. Tijoula', ticuaitsi locuena quitine tulij'ma lipitine aimijouya.

31Lijou'ma Jesus ileco'mola’ quittuca' limbamaj coquexi' ts'ilihuequi, timila':

—Iya' itque cal Xans Liximpa cal profeta pu'hua lema'a. Luyaipa quitine lam profeta
initpd lal'iya. Itsiya alf'ajliyi, alcuaitsa litya' Jerusalén, pu'hua jahuay ile lataiqui'
tenantta. 32 Afcunna, ticuaita quitmane lan xanuc' ocuena nacién. Lilotsocota, almilojta
cataiqui', attsutcota lai'a, 33 luntafta f'ix'ec, atma'ata. Al fane' quitine camaf'inna.

34 Ts'ilihuequi aiquitcueca ite lataiqui' limi'mola'. Aimuhuatyi, aimi'iya.

35 Jesus joupa ticuaispa huejnca litya' Jericd. Jilpe tipa'a anuli cal fo' ticutsu lema
cane, tixa'hue tepi'inte caquitomdi. 3¢ Icuej'ma tuyalaiyi axpela' lan xanuc', icuis'e'mola’,
timila':

—Te co'ipa?

371talai'e'e'me, timiyi:

—Icuai'ma Jesus tas Nazaret, joupa tuyaipa.

38 Cal fo' ija'a'ma, timi:

—]Jesus, ima' facui'impo' i'Hua David, jAlsinta' nincuanuc'!

39 Lan xanuc' litej'me timiyi:

—iTi-ch'ixcotso'!

Xonca tija'e', timi:

—Mi'Hua David, jalsinta' nincuanuc'!

40Jesuis ecaxhuenni, icuxe'ma, timila':

—Altec'metsi.

Icuai'etsa pe lopa'a Jesus. Itque icuis'e'ma, timi:

“1—;Te caif'e'eyaco'? ; Te ts'opic'a?

Timi:

—Maipoujna, cahuetsaleta’'.

42Jesus timi:

—iTahuetsaleta'! Al'huaiyijmpa, joupa ixalconapo'.

43 Aiquicol'ma, ehuetsalena'ma. Ipango'ma ihuej'ma Jests. Tix'najtsi'i LanDios.
Jahuay nomana' jitpiya, liximpa totta'a jouc'a ix'najtsi'i'me LanDios. Ticuayi: “Acueca’
lo'epa LanDios”.

19

1 Jesus itsufai'ma litya' Jericé, uyaicohuo'ma. 2 Jilpe litya' tipa'a anuli cal xans
cuftine aZaqueo. Ilque cal xans nocuxepola' lif'as xanuc' quin'najtsi'iyalepd. Acueca'
qui'huexi i'hueca. 3 Tehuay te co'iya mixinya Jesus. Ipic'a timetsaicola'. Jesus ti'hua
nolojmay axpela' lan xanuc', Zaqueo aca'hua xans. Tixina aimi'iya mixinya. 4Inu'ma,
i'huaj'me'ma. If'aj'ma anuli al 'ec sicémoro. Jitpiya tuyaico'ma Jesus. Tixim'ma.

5 Jesus icuaitsi jitpiya, ehuelojm'ma al toncay al 'ec. Ipalaic'o'ma, timi:

—CumZaqueo, nuya taimunni. Itsiya ai'huapa lomejut't, cunxac'eta.

6 Zaqueo aiquicot'ma, imunni. Ixoj'ma queta juaiconapa. Jitpe lejut't epenuf'ma Jesus.
7 Lan xanuc' lixim'me totta'a li'i'ma ixtulenca jahuay, tipalaicoyi lo'epa Jesus, tinesyi:

—Ilque cal xans Zaqueo aimihuejma locuxepa LanDios, Jesus itsufaipa lejut't.

8 Zaqueo ecax'ma, ipalaic'o'ma tatPoujna Jesus, timi:

—Toxinta', maipoujna, itsiya onlca tlai'hueca capi'ina'mola’ lan xanuc' pe
aiquit'hueca. Naitsi cal xans taifel'mipa, nexic'epa litomd, capi'icona'ma amalpemma.

9 Jestis mehuelonge Zaqueo ticua:

—Itsiya jifa'a lajut't untupa anuli cal xans, itque jouc'a i'hua toltatahuelo Abraham.
101ya' ilque cal Xans Liximpa cal profeta pu'hua lema'a. Aicuaicoco'ma fa'a li'a famats'
cahue'mola’, cuntu'e'mola' lan xanuc' lejac'pola’'.

11 Miquimf'eyi lan xanuc', Jesus ti'hua timuc'iyale. Itniya lan xanuc' ticuayi: “Litya'
Jerusalén a'ij culi'. Ticuaitsi jitpiya Jests tulijtola' lal'eponga' laic'. Tijoula' illanc' y
LanDios alcux'e'me anuli.” Jests ipic'a ti'ila’ quilsina' a'ijlinca ite lonespa. I'ontico'moxi
lo'iya, 12 timila":

—Anuli cal xans itque i'hua tincuxepa i'huapa aculi', ocuenaj nacién. Jitpiya tepi'inna
lipenic'. Tijoula' tipaino, ticuxena'mola' lixanuc'. 13 Ai'a tipahuo ijoc'i'mola' limbamaj
limoz4. Anuli anuli epi'i'mola' quittomi, lipitali to cal xans lolijpa no'eya canic' afanej
mut'la. Timila" “Iya' aicapajnya, ma cai'huayaic' aculi' imanc' tolsuicote ilta'a al tomi{”.

14 Litpilya' xanuc' ixtuc'o'me cal xans. Ummem'mola' lan xanuc' tiyete pe litsepa,
tuya'ata: “Ilque cal xans aimalapenufyacu. Aimalcuxeyaconga' illanc'.”

15 ’Cal xans, epi'impa lipenic' ticuxetsola' lixanuc', ipaiconanni. Licuaitsi temats'
icuxe'ma tijoc'intsola' limozd, itne nepenufpa al tomi. Tixim'ma lulijpa.

16 "[cuaiyunni cal te'a. Timi lipoujna: “Maipoujna, lotomi lalapi'ipa joupa ulijpa
imbama'”. 17 Timi: “Ima' unc'a mozo. Ac'a lo'epa. Ahuata lainepi'ipo'. Oxhuicopa ac'a.
Itsiya capi'i'mo' imbamaj titelotya', tocuxetola' lan xanuc' nomana' jitpe titelotya'.”

18 "Jcuaiyunni tocuena, timi lipoujna: “Maipoujna, lotomi lalapi'ipa joupa ulijpa
amaque'’. 19 Jouc'a epi'i'ma lipenic'. Timi: “Ima' jouc'a capi'i'mo' copilelotya'.
Tocuxetola' lan xanuc' nomana' jitpe lam maquej titelotya'.”

20 Lijou'ma icuaiyunni focuena. Timi lipoujna: “Toxinla', maipoujna, jilta'a lotomi.
Ai'huejpa. Aifi'ecopa ijahua'. 21 Cai'ecopa caxpaic'ehuo'. Aixina' ima' unxans maftsile.
Ni totta'a aimocu, ma le'a tapenuf'ma. Aimofa, ma le'a tafot'te'ma.” 22 Timi: “Ima'
mixcay mozo. Malta'a lonespa joupa mecani'epoxi. ;Te ima' oxina' iya' ninxans naftsile?
¢ Te al linca iya capenufi tama aicacu? Jouc'a, jte cafot'le tama aicafa? 23 Joupa oxina'
tolta'a. Itsiyailta'alaitomi, jte aicomecanaal banco? Tolta'a cota' capenufna'ma laitom{
jouc'alulijpa.” 24 Timila' lixanuc' nacaxhuotanna jitpiya: “Tolaxic'ete al tomf, tonlapi'ite
itque ts'i'hueca limbama'. 25 Iine italai'e'e'me, timiyi: “Malpoujna, joupa i'hueca
imbama'”. 26 Italai'e'e'mola’, timila': “Iya' camilhuo': Jahuay ilne nulijp4, tepi'im'mola'
xonca. Lan xanuc' pe aiquiluliqui, texic'ena'mola' lit'hueca. 27 Itsiya, tot'hua'ancola'
fa'a pe laifpa'a lan xanuc' nalixtuc'opa ilniya nocuapa: Itque cal xans aimalapenufyacu,
aimatcuxeyaconga'. Tolma'atsola'.”

28 Lijoupa limipola' jite lataiqui', ti'hua tuyaipa. Tif'aqui lane Jerusalén. 2 Icuaitsi }i-
juala cuftine Lijuala Olivo, ahuejnca titelotya' Betfagé jouc'aBetania. Jitpiya umme'mola’
oquexi' ts'ilihuequi, 30 timila':

—Tontete jitpe litya' lehuoc'ocojma. Jitpiya lottsuflaiyacu tolsinna tifijnya anuli
taca'huaj burro. Nij naitsi xans tenafcaipa. Toluhuailtsa, tolcuai'ecu fa'a. 3! Ja'ni
ticuis'etsolhuo', timitsolhuo': “; Te cunluhuaitcopa ta'huaj burro?”, totmitsa: “Lipoujna
tixhuicota”.

32 Iye'me itne loquexi' lummem'mola’, ixintsa taca'huaj burro ma to limipola' Jesus.
33 Muhuaityi taca'huaj burro lipoujnald ipalaic'om'mola’, timinnila':

—;Te cunluhuailcopd tala'huaj burro?

341talai'e'e'me, timiyi:

—Lipoujna ipicuicoya tixhuicota.

35 [cuai'etsa taca'huaj burro pe lopa'a Jesus. Ixpefi'me litpuquiya lixpula' ta'huaj
burro. Jests enafcai'ma. 3¢ Pe loyaicoya, lan xanuc' ixpou'me litpuquiya. 37 Icuaitsa

huejnca jitpe laimuc' tijuala Olivo, lanxpela' ts'ilihuequi Jests itejmale ixoj'ma quileta.
Jahuay ipango'me ija'a'me, tix'najtsi'iyi LanDios. Joupa iximpd al cueca'li'ipa. 38 Ticuayi:

—iltsiya ocuai'ma ima' alRey! Joupa lu'imponga' tocuaihuo, alminga' LanDios
talPoujna tumme'mo'. iItsiya ocuai'ma! jAls'najtsi'thuo' juaiconapa! jLanDios Nopa'a
lema'a aimalixtuc'oconayaconga', alpaxnenga'l Nomana'lema'a xonca al toncay timite:
“Ima' xonca umCueca'”!

39 Jilpe pe lomana' lan xanuc' jouc'a timana' lam fariseo. Itniya timiyi Jesus:

—Momxi, to-ch'ixc'etsola' itne ts'ihuejhuo'.

407Jesus italai'e'e'mola’, timila':

. —Dlya' camilhuo": Ja'ni ti-ch'ixcotsola' lalihuequi', lapic' tija'a'me, tix'najtsi'i'me
anDios.

41Tloc'otai'me xonca Jerusalén. Lixim'ma litya' Jesus ijoj'ma, 42 timi:

—Ilya' caxhuetcocojma ite lo'iyaco', milya' Jerusalén. Itsiya LanDios ipic'a tipaxnet-
sola' loxanuc'. Ipic'a titoc'itsola', tuyalaite al c'a. jCola' ticuec'ete! Aimi'iya
micuec'eyacu. 43 Ticuaita litine ticuaicu laixtuc'opo'. Tejuajmi'me camats' lixpula'
tomital. Tilanc'e'me lof'ajcoyacu. Tipa'nem'me canumicay, loxanuc' ailopa'a caipal-
coyacu. “4 Laixtuc'opo' tif'ajli'me tomitat, teca'not'ti'me tomitalot't, jouc'a loxanuc'.
Laixtuc'opo' tijou'ne'mo' nulemma. Ni anuli tapic mipo'nof'queya tocuena capic.
LanDios joupa icuai'ma cola' tipaxnetso'. Ima' aicoxingufi totta'a lo'eya, aicocuac'.
Totiya titet'mi'mo' to laifmipo’.

45 Lijou'ma Jesus itsufai'ma al cuecaj xoute' lopa'a Jerusalén. Jitpe ipa'a'mola’
nocucalepd. 46 Timila":

—El Paxi Linilingiya tuya'e": “Lainejut'l lecui'impa: Lajut't petsi lan xanuc'
tipalaic'oyo'me LanDios.” Itsiya imanc' tont'onlicoyi ilta'a lajut't to tunts'eja' lafoly-
omma lan namats'.

47 Itine itine Jesus ti'hua al cuecaj xoute'. Timuc'ila' lan xanuc'. Lixanuc' cal cuecaj
ca'ailli', lomxiye nomuc'iyalepd locuxepa EanDios jouc'a lan tsilaj xanuc' noxpijpa
lataiqui', tehueyi te co'iya mima'ayacu Jests. 48 Aiquilsina' te co'eyacu. Jahuay lan
xanuc' icuaitsi quitpic'a litaiqui' Jesus, tipo'noyi cuenna lomuc'iyalepa.

20

1 Anuli litine mipa'a Jesus al cuecaj xoute' timuc'ila' lan xanuc', tu'ila' Lataiqui'
loya'apa ite al c'a loxpic'epa LanDios. Jitpiya icuaiyunca lixanuc' cal cuecaj ca'ailli' jouc'a
lomxiye nomuc'iyalepd locuxepa LanDios, jouc'a lan tsilaj xanuc' noxpijpd lataiqui'.
Icuaitsa pe lopa'a Jesus, Zicuis'e'me, timiyi:

—;Naitsi nepi'ipo' lomane tolta'a to'e'ma? ;Naitsi nummepo'?

3Jesus italai'e'e'mola’, timila":

—Ilya' jouc'a tipa'a laifnicuis'eyacolhuo'. Altalai'ela’. * ;Naitsi nummepa Juan?
¢Naitsi nicuxe'epa tepo'itsola' lan xanuc'? ;Ja'ni LanDios? o januli cal xans?

5Itne ipalaic'o'mottsi quittuca', timiyottsi:

—;Te calmiyacu? Ja'ni almile: “LanDios ummepa”, alicuis'e'monga’, almi'monga":
“Imanc', ;te aicolapenufi Juan?” ¢Ja'ni almite: “Anuli cal xans nummepa”, lan xanuc'
alma'aco'monga’ apic'. Ilne ticuayi Juan aprofeta. Ticuayi EanDios ummepa.

7Italai'e'e'me, timiyi:

—Illanc' aicalsina' naitsi nummepa.

8Italai'e'e'mola' Jesus, timila':

—Ilya' jouc'a aicu'iyacolhuo' naitsi nalapi'ipa laimane ca'eta' totta'a.

9 Ipango'ma ipalaic'ocona'mola’ lan xanuc'. I'onticopola' ilniya ts'itpenic' lan judio,
timila":

—Anuli cal xans ifapaj 'uva emats'. Hualca lan xanuc' epi'i'mola’ lane ti'ete canic'.
Tijoula' lanic', tijoula' tefot'lele, tepi'ina'me ontca lipammaita.

‘Lapoujna camats' i'hua'ma aculi'. Jilpe icothuo'ma. 10 Icuaitsi litine tefot'tete
umme'ma anuli timozo, ti'huata' titaita li'as 'uva, itque tocuaiya quimane. Lin'ep4 canic'
ailopa'a quilepi'i', ni totta'a. Untaf'me cal mozo, icuxe'e'me ti'huanta'.

11 ’"Ummecona'ma ocuenaj mozo. Ilque jouc'a untaf'me, i'e'me lixcay, etets'i'me.
Ailopa'a quilepi'i', ni totta'a. Icuxe'e'me ti'huanta'. 12 Ummecona'ma ocuenaj mozo,
itque to'icoya afantsi. Ique ixcai'e'me, exatcuf'me, ipa'apa tamats' pe lifayiya cal 'uva.

13’Lijou'ma tapoujna camats' pe lifayiya cal 'uva ticua: “;Te caif'eya?” Ixpic'e'ma,
ticua: “Cumme'ma lai'hua, taif'epa capic'a juaiconapa. Aga aimetets'iyacu ilque.
Tepenufta.” 14 Lin'epa canic' lixim'me icuaico'ma ti'hua titpoujna timiyottsi: “Itque
tepenuf'ma ti'huexi qui'ailli'. Atma'a'me. Tolta'a alulijna'me cat'huexi.” 15 Exatcuf'me,
ipa'apd tamats' pe lifayiya cal 'uva, ima'a'me.

Jesus icuis'e'mola’, timila":

—Imanc', ;te cotcuapa? Lipoujna camats' pe lifayiya cal 'uva, ;te co'eyacola'? 1¢Iya'
cami'molhuo' lo'eya: Ti'hua'ma, ticuaitsi pe lomana' itniya lin'epd canic', tima'acola'.
Lemats' pe lifayiya 'uva, mate famats' tepi'i'mola' ocuenaye xanuc'.

Licuej'me tolta'a litaiqui' Jests lan xanuc' noquimf'epa ticuayi:

—iLanDios aimicu'ma lane mi'i'ma tolta'a!

17 Jestis ehuelonc'e'e'mola’ lit'a, timila'":

—Al Paxi Linilingiya tuya'e':

Lapic tetets'ipa nolanc'epa lajutl, i'ipa xonca taicuicoya.

Itque tapic xonca tilanc'e taitat aimecangeya lajut't.

Ja'ni a'i mi'iya to itsiya laifnu'ipolhuo', ;te conescopa totta'a al Paxi Linilingiya? 18 Cal
xans tixc'uataf'caitsi, tecanafcaitsi cal Cuecaj Capic, itque tunta'moxi. Ja'ni itque Lapic
tecangenni tetof'caitsi cal xans, itque cal xans tuxpats'i'i'ma nulemma.

19 Lomxiye nomuc'iyalepa locuxepa LanDios jouc'a lixanuc' cal cuecaj ca'ailli' ixtu-
lenca. Itsina' Jesus tipalaicola' ilniya lit'ejma'. Ehuepd te co'iya mi'notyacu Jests. Matpe
'hora itpic'a ti'notte. Aiqui'ic'. Tixpaic'eyi lan xanuc'.

20 Ti'hua tehueyi te co'iya mi'notyacu Jests. Umme'me lilxanuc' tiyete pe lopa'a
Jesus, tehuelaifta. Ma le'a ti'e'eyoltsi; ilne a'ijc'a xanuc'. Ticuis'eta Jests. Tic-
uayi: “Tinesc'ela' cataiqui' cal gobernador. Tijoula' alcu'me, ticuaita quimane itque
ts'ipenic'.” 21 Icuis'e'me Jesus, timiyi:

—Momxi, alsina' ac'a lotaiqui', ac'a lofmuc'iyalepa. Ima' toxinnila' lan xanuc'
ipacoya. Al linca tomuc'ila' lipene LanDios. 22 Itsiya licuis'e'mo’, lu'itsonga": ;Te
al'najtse'e'me cal cuecaj quincuxepa César? o ;jaimalapi'iyacu? ;Te ti'i'ma o aimi'iya?

23 Jesus ixina' ma le'a tehueyi tic'ailquenni. Timila'":

—Te calahuaicopa? 24 Almuc'ila' anuli al tom{. ;Naitsi jilta'a ts'i'a? ;Naitsi ilta'a
ts'ipuftine?

Timiyi:

—Li'a César, lipuftine César.

25 Timila'";

—]Ja'ni i'huexi César, ne', tonlapi'ite César. Ja'ni i'huexi LanDios, ne', tonlapi'ite
LanDios.

26 Tolta'a itniya ailopa'a co'eyacu. Aiquilc'aitqui Jesus. Ixim'me acueca' lipicuejma’,
i-ch'ixco'mola’.

271ijou'ma hualca lan xanuc' saduceo icuaitsa pe lopa'a Jesus. Iine tinesyi: Limanap-
ola" aimimaf'iconayacu. Icuis'e'me Jesus, 28 timiyi:

—Momxi, pe linitpa Moisés alu'iponga': “Anuli cal xans timanta', joupa ilejma
taca'no', ja'ni ailopa'a quit'hua tamizhua tipa'a lipima tileco'ma ti'maxi. Tipajntsi
quit'hua tecui'i'me lipuftine tipima limanapa, tepenuf'ma ti'huexi.”

29Li'ipa timana' acaitsi lan xanuc' apimaye. Cal te'a ilecopa anuli taca'no', lijou'ma
imana'ma. Ailopa'a quit'hua. 30 Locuena lipima ilecopa ti'maxi, imana'ma jouc'a.
Ailopa'a quit'hua. 31 Lijou'ma focuena tipima jouc'a ileco'ma li'maxi, imana'ma jouc'a.

Ailopa'a quit'hua. Ma' anuli li'i'mola' locuenaye lan malujxi' capimaye. Anuli anuli
ileco'me taca'no', imana'mola'. Ailopa'a quit'hua. 32 Lijou'ma imana'ma faca'no' jouc'a.

33 'Itsiya, lu'itsonga": Ticuaitsi jite litine timaf'inale limanapola', ;te co'iya ilque
taca'no'? Lan caitsi capimaye ilecopa. ;Naitsi co'iya quipe'ailli'?

34Jesus timila'":

—Mimana' fa'a li'a tamats' lan xanuc' temaltiyi, lit'aill{ ticuyi lilnaxque'. 35 Locuena
Quitine a'i tolta'a mi'eyacu. Timana' lan xanuc' lacal'no' LanDios tixinnila' ti'i'ma
titsuflaita jitpe Locuena Capajnya, tixinnila' ti'i'ma timaf'icona'me nulemma. Iiniya
tipo'no'mola' locuenaye limanapola'. Iiniya aimemalticonayacu. 3¢ Ti'ontcotola' to
lapaluc' quema'a. Aimimayacola'. Iiniya linca inaxque' LanDios, timaf'i'ina'mola’
nulemma.

37’Malque Moisés tuya'e': LanDios timaf'i'ina'mola' limanapola'. Tolta'a tuya'e' lije'e.
Jitpe tuya'e' li'ipa litine lonajpa lac'ec. e litine LanDios imipa: “Iya' NanDios; ilenDios
Abraham, Isaac, Jacob.” 38 Ja'ni nulemma imanapola' ilniya, LanDios aimimiya: “Iya'
ilenDios ilniya”. LanDios ilenDios ts'itmaf'i', a'i limanapola'. LanDios jahuay tixinnila'
to ts'itmaf'i'.

39 Hualca lomxiye nomuc'iyalepa locuxepa LanDios italai'e'me, timiyi Jesus:

—Momxi, ac'a lonespa.

40 Lijou'ma, ailopa'a quilicuis'ot'teconghua. Tixpailiquila'.

41Jesus timila":

—;Te conescompa: “Cal rey David itatahuelo cal Cristo, LanDios Lommeya”? 42 Petsi
liniliya al je'e lan Salmo, David tuya'e":

LanDios ipalaic'o'ma taiPoujna, timi:

“Tocutshuaila' fa'a al c'a camane.

43 Ima' topajnla' fa'a al c'a camane, ma' iya' ti'hua culiquila' lo'epoj laic'.
Tijoula' ima' tocuxena'mola'.”

44’David linesco'ma cal Cristo ticua: “... laiPoujna”. ;Te conescopa “laiPoujna”, ja'ni
itque cal Cristo i'hua David?

45 Miquimf'eyi lan xanuc', Jesus timila' ts'ilihuequi:

46 —Tol'etsoltsi cuenna lomxiye nomuc'iyalepd locuxepa LanDios. Iipic'a tiyelo-
coco'me tipo'no'me litpijahua' itoqui. Tetenltcocola' tixinintsola' to lan c'a xanuc',
tinonintsola' miyelocoyi la plazd. Ni petsi locuaicoyacu, ja'ni tajut'ti pe lafotyomma
lan xanuc', ja'ni anuli al juic, tehueyi te co'iya micutshuotaiyacu pe li'hudqui xonca al
c'a. 47 Ilniya ma mi'e'eyottsi to lan c'a xanuc' texic'e'eyi tit'huexi lam potsateya. Ticoli
tipalaic'oyi LanDios. Linca xonca titel'mi'mola'.

21

1 Lijou'ma Jesus ehuelojm'mola' lan xanuc' ts'it'hueca acueca' mecajm'miyi litpi-
moxna al caxax lopa'a jilpiya al cuecaj xoute'. 2Ixim'ma jouc'a anuli taca'no' apotsate,
ailopa'a qui'hueca. Itque ti'nij'mi oque' al tomi. Ailopa'a quipitali, toco'ma to oque'
centavo. 3 Jesus timila' ts'ilihuequi:

—Iya' camilhuo' al tinca: Xonca acueca' lipimoxna licupa taca'no' cal potsate, ailopa'a
qui'hueca. 4Iine lan xanuc' ts'it'hueca acueca', ma le'a i'nij'mipa loyaf'pa. Iique taca'no'
tehue'e', i'nij'mipa jahuay li'hueca. Ailopa'a co'nacoya loteja.

5 Hualca ts'ilihuequi Jests tehuelojnyi al cuecaj xoute'. Ticuayi juaiconapa i'hudqui
al c'a. Ilajncopa lan c'a capic'. Lan xanuc' joupa icupa littomi, ilanc'empa xonca al c'a.
Jesus timila":

6 —Itsiya i'hudqui juaiconapa al c'a. Aimipaneya tolta'a. Ticuaita litine jahuay
tetelquehuo. Ni anuli tapic mipo'nof'queya tipima capic. Jahuay tica'nico'ma.

7 Iine icuis'e'me, timiyi:

—Momxi, ;te quitine tolta'a ti'i'ma? ;Te calsinyacu ai'a ti'i'ma tolta'a?

8 Timila":

—Totpo'note cuenna. Aimifel'mim'molhuo’. Axpela' ticuaicu, ticua'me: “Iya'
ninCristo. ELanDios alummepa.” Jouc'a ticua'me: “Joupa icuaico'ma al Cueca' Qui-
tine”. Imanc' aimonlihuej'mola' nocuapa totta'a. ° Tolcuej'me lan xanuc' tifuleyi o
tifuliquemma. Aimixpailij'molhuo’. Ticuicomma ti'i'ma tolta'a. Li'a tamats' ti'hua
ticot'ma.

10Jesus ti'hua tipalaic'ola' ts'ilihuequi, timila'":

—Lan xanuc' nomana' anuli al nacién tifule'me nomana' locuenaj nacién. Lan xanuc'
nomana anuli tilemats' tehuoc'ai'mottsi nomana' tocuena camats', tifule'me. 11 Ni petsi
li'a famats' tinu'ma acuecaj cunanto, titetco'me lumemma, jouc'a al cuana lolecopola'.
Jilpiya lema'a acueca' lo'iya. Lan xanuc' tixim'me, tixpailij'mola’.

12 ’Aj'a ti'i'ma tolta'a imanc' tottelco'me. Lan xanuc' ti'not'molhuo’, tihuetso-
quim'molhuo’, ticum'molhuo' ticuaita quitmane lan xanuc' nocuxepa tajut'ti pe lafoty-
omma lan xanuc', ti'nicom'molhuo' lacarza, tilecom'molhuo' pe lomana' lan rey jouc'a
pe lomana' locuenaye quincuxepd. Imanc' al'huaiyijmpa iya', totiya tottetco'me tolta'a.
13Ni petsi loleconyacolhuo' tulu'i'mola' lan xanuc': “Illanc' lihuejyi Jests”.

14 “Itsiya aimolsuelmot'le'me, aimolnes'me: “;Te calcuayacu? .Te
caltalai'e'ecoyacola' lan xanuc'?”  Tolpo'note lolpicuejma', tolnesle nulemma:
“Aimatsuelmot'te'me”. 15 1Iya' cu'i'molhuo' lolnesyacu. Capi'i'molhuo' cotpicuejma’
acueca'. Naixtuc'opolhuo' aimi'iya mitalai'eyacolhuo'. Ni aimimiyacolhuo': “A'ij tinca
lotnespa imanc'”. Aimi'iya minesyacu tolta'a.

16 "Lot'ailli, lotpimaye jouc'a lontejmalepa ticuftolhuo', ticuaita quilmane lincuxepa.
Tima'am'molhuo' hualca imanc'. 17 Imanc' ts'alihuequi, toliya ni petsi lomana' lan
xanuc' tixtuc'o'molhuo'. 18 Imanc' aimejac'yacolhuo', ni anuli lijuac toljuac aimejac'ya.
19 Totsnet'He jahuay lo'iyacolhuo', totta'a tuluntul'me.

20’Litine motsinyacu lan soldado canumicay al cuecaj quitya' Jerusalén ti'ita' colsina'
aimicotya litya', tijouna'ma. 21 Ife litine ja'ni tolmana' jilpe al distrito Judea tolinul'me,
tonte'me tijualay. Ja'ni tolmana' al cuecaj quitya' tolipalcu. Ja'ni tolmana' pu'hua
limuc'o', aimottsuflai'me litya'. 22Jilniya litiné fa'a al cueca' quilya' tixim'me latelcoya.
Ma to muya'e' al Paxi Linilingiya ma tolta'a tenanlco'ma jahuay. 23 Acuanuc'la lacat'no'
linnaila', jouc'a lacal'no' notu'ipa lithaxque'. Titetco'me acueca' juaiconapa jifa'a li'a
famats'. Lan xanuc' nomana' tixim'me al cueca' lipoyac' LanDios. 24 Lin'ehuale laic'
tima'acom'mola' a'espada. Jouc'a tifi'em'mola’ ts'itmaf'i', tilecom'mola' ni petsi li'a
tamats'. Lan xanuc' ocuena quitnacién, itne aimimetsaicoyi tanDios, ticuxe'me fa'a litya'
Jerusalén. LanDios tepi'i'mola' lane ti'hua ticuxe'me. Tijouta' texic'e'ena'mola' licueya
quitmane, aimicuxeconayacu litya'.

25 ’Cal 'ora timuj'ma lo'iya. Jouc'a cal mut'la jouc'a lan xamna timuj'me. Lan
xanuc' nomana' li'a tamats', jahuay lan nacidn, tixhuetco'me. Aiquilsina' te co'eyacu.
Laja tife'ne'moxi juaiconapa, titsahuehuo. Tixtu'ma laja, ticuequehuo acueca'.
26 Titafquecola' lan xanuc', ailopa'a co'eyacu. Tixim'me lan xamna tipai'i'me litpene.
Tixpailij'mola' juaiconapa, tixhuetco'me, tines'me: “;Te xonca caltetcoyacu fa'a li'a
tamats'?”

27 ’lya' ilque cal Xans Liximpa cal profeta pu'hua lema'a. Iine litiné atsim'ma

cacuaiconahuo jitpe tlummahuay. Alsim'ma acueca' laipepaxi, alsim'ma ma' anuli
LanDios.

28 'Tipangota' ite lo'iya aimixpailij'molhuo'. Tixojla' conlata. Aimicotya lottetcoyacu,
tuluntul'me.

29 Lijou'ma Jesus ipangopa i'onticopa lo'ipa al 'icux, jouc'a jahuay cal 'ec'. Timila'
ts'ilihuequi:

—Tolpo'nole cuenna lo'ipola' al 'icux jouc'a jahuay locuenaye cal ‘ec'.
30 Tuxcuaf'caitsi tipela imanc' olsina' joupa icuaico'ma tinu'. 3! Ma' anuli, litine
ti'ita' to laimipolhuo', ti'i'ma colsina' joupa icuaico'ma LanDios cal Cuecaj Rey. Jahuay
tihuejco'me. 321Iya' camilhuo' al tinca: Ma to lif'ejma' lan xanuc' nomana' itsiya litine,

ma tolta'a ti'i'ma lit'ejma’ lan xanuc' nomajnyacu ite litine lo'iya to laimipolhuo'.
3 Lema'ay li'a tamats' tejac'mola’, aimolsingonayacu. Laitaiqui' aimejac'ya, tipanehuo.

34 'Imanc' tol'etsoltsi cuenna. Aimol'e'me nixpiya, aimimeyoj'molhuo', aimot-
suelmot'te'me te co'iya moluyalaicoyacu jifa'a lapajnya.  Tolihuejcote EanDios.
Ja'ni a'i, timufc'o'molhuo' lotpicuejma’, ticuaitsi al Cuecaj Quitine tixpaic'e'molhuo’.
35 Ticuaiyunni al Cuecaj Quitine lan xanuc' ni petsi lomana' li'a tamats' tixingufco'me.
36 ;Tolmaf'ite! {Ti'hua toljoc'ite LanDios! Joupa nu'ipolhuo' ite al cueca' lo'iya.
Tolsa'huele LanDios, tolmi'me: “Altoc'itsonga', luntu'etsonga'”. Tijoula' tixoj'ma
cunlata tolacaxingotaita pe laifpa'a. Iya' itque cal Xans Liximpa cal profeta pu'hua
lema'a.

37 1ine titiné Jests timuc'ila' lan xanuc' jitpe el cuecaj xoute'. Lipuqui' tipamma litya',
ti'hua tijuala Olivo. Itpe tipajnspa tic'ayca lipuqui'. 38 Mi'i'ma quitine jahuay lan xanuc'
tiyeyi al cuecaj xoute', tiquimf'eta litaiqui' Jesus.

22

1 Tehue'e' huata ti'i'ma al juic cuftine al Pascua. Mi'eyi juic titeji fa'i aiquilai'inni
levadura. 2Lixanuc' cal cuecaj ca'ailli' jouc'a lomxiye nomuc'iyalepd locuxepa LanDios
tehueyi te co'iya mima'anyacu Jesus. Tixpailiquila', ja'ni tixtulecu lan xanuc'.

3Lonta'a Satands itsufaipa lipicuejma’ anuli ilne limbamaj coquexi' ts'ilihuequi Jesus,
itque cuftine Judas. Locuena lipuftine Iscariote. 4I'hua'ma pe lomana' lixanuc' cal cuecaj
ca'ailli' jouc'a lapaluc' no'epa cuenna al cuecaj xoute'. Ipalaic'o'mola'. Ixpic'e'ma te
co'iya micuya Jesus, ticuaitsi quitmane. 5 Ixoj'ma quileta ilniya. U'i'me tojua mulijya al
tomi, ¢Judas icupa cataiqui' ticu'ma Jests. I'huana'ma, ehuepa te co'iya micuya itque.
Ticua: “Aimicuej'me lan xanuc'”.

7 Icuaitsi al juic titem'me ta'i aiquilai'inni levadura. I'huajcopa litine tima'am'mola’
laicanaxque' mot'l, ilne lotejnyacola’ jitpe al juic Pascua. 8Jesds umme'mola' Pedro y
Juan, timila":

—Tontlete. Tolafot'tetsa taltejacu alsmocota al juic Pascua.

9Icuis'e'me, timiyi:

—;Petsi calsmocoyoyacu? ;Te cofcuapa?

10 Timila":

—Tonlete litya', ma mottsuflaiyi lilya' tolsinna anuli cal xans itaic' lijuti caja'.
Tolihuejtsa. Itque titsufaita anuli lajut't. 11 Totpalaic'ota tapoujna, totmita: “Latpomxi
alummeponga' pe lofpa'a, ticuis'ehuo', timihuo": ;Pe copa'a lajut't pe lalsmocoyoy-
acu al juic Pascua, iya' jouc'a lalihuequi?” 12 Itque tilecotolhuo' al toncay lajut't.
Timuc'itolhuo' anuli al cuecaj cajut't. Jilpe tipa'a jahuay, joupa ixhueya. Malpiya
totpo'nota taltejacu.

13 Iine loquexi' ts'ilihuequi iye'me. Ixim'me ma to limipola' Jests. Jitpe lajut't
ilanc'e'me calxmocojma'. 14 Ticuaitsi al 'hora tixmocole Jests jouc'a li'apdstole icut-
shuolai'me, titetso'me. 15 Jesus timila'":

—Aijanajpa juaiconapa atsmocote anuli ilca'a titejua' al Pascua. Aixina' icuaico'ma
laiftetcoya. Ate'a alsmoco'me anuli. 161ya' camilhuo': Jifa'a li'a tamats' aicatetsoconaya
itta'a al juic. Ticuaitsi litine lan xanuc' tihuejcote LanDios titCuecaj Rey, ite litine
ti'icona'ma ite al juic, ti'i'ma ituca'. Jitpe tinca catetsoconna.

17 Lijou'ma uhuof'ma al taza, ix'najtsi'i'ma LanDios, timila' ts'ilihuequi:

—Tuluhuanuf'le ilta'a al taza. Tolsnale jahuay imanc'. 18 Jifa'a li'a famats' aicaxna-
conaya lija' uva. Ticuaitsi litine tixinte LanDios micuxe, ile litine, linca caxnaconna.

19Epef'ma anuli fa'i. Ix'najtsi'icona'ma LanDios. Ixquenuf'ma, epi'i'mola’ ts'ilihuequi,
timila":

—]Jilca'a aicuerpo laifcuya cuntu'e'molhuo’. Tolihuej'me toita'a, al'nujuaisco'ma iya'
laif'eya.

20 Lijoupa lixmocopa ix'najtsi'icona'ma LanDios, icufi'mola’ al taza. Uhuof'ma timila":

—Iita'a aijuats' laifxcuajaiya cuntu'e'molhuo’. Ma mixcuajaiquemma laijuats'
catinc'i'ma al ts'e cataiqui', EanDios lopo'no'ipolhuo’ imanc' ixanuc'.

2’Jahuay imanc' a'i ixanuc' LanDios. Jifa'a tipa'ailque fatcuya. Atpo'nof'iyi lalmane al
mesa anuli. 22Iya' itque cal Xans Liximpa cal profeta pu'hua lema'a. Itsiya ca'huana'ma
laipene. Ma totta'a lal'iya. Tijouta' acueca' a'ijc'a juaiconapa tuyaico'ma cal xans
tatcuya.

23 Ts'ilihuequi ipango'me icuis'e'moltsi, timiyottsi:

—Naitsi illanc' ti'e'ma tolta'a?

24 Lijou'ma ipango'me ifuli'i'mottsi cataiqui', naitsi xonca cal cueca'. 25 Jesus timila':

—Lan xanuc' pe aimimetsaicoyi LanDios lan tsilaj quincuxepa ti'e'eyottsi quitpouj-
nala. Ts'itpenic' ticuayi: “Illanc' tinca altoc'ila' lalxanuc', atcuxela' al c'a”. 26 Imanc'
aimont'e'me tolta'a. Tol'ete ituca' lot'ejma’. Imanc', itque xonca ts'i'huaj'me ti'e'exoxi
ti'ontcotsi to ta'hua. Ilque nocuxepa xonca, ti'e'exoxi ti'onlcotsi to cal mozo. 27 ;Naitsi
ilque xonca cal cuecaj xans? ;Ja'ni ilque tocutsuya notetsopa? o jja'ni cal mozo
fo'hua'apa al pime? Itque tocutsuya linca xonca acuecaj xans. Lalmajmpa anuli iya'
al'ontcospa to cal mozo.

28 'Imanc' aixanuc' aicatpo'nohuo caituca'. Capa'a fa'a li'a lamats' attetcopd anuli.
29 Jouc'a alcuxena'me anuli. Cai'Ailli' joupa lapi'ipa laimane cacuxe'ma. Jouc'a iya'
capi'ilhuo' lotmane totcuxe'me. 3° Ticuaitsi litine lihuejco'ma jahuay lan xanuc' iya'
imanc' alcutsotai'me anuli, altetso'me, alsna'me. Imanc' tolcutsotai'me lotcuecaj
asiento, tolspijta lataiqui', tolcuxe'mola' lotxanuc', ilne litxanuc' limbamaj coquexi'
linaxque' toltatahuelo Israel.

31Jesus ipalaic'opa Simén Pedro, timi:

—CumSimoén, Satands ixa'huepa lane tehuai'molhuo' imanc'. Cal xans nofusya
litrigo tipa'a'ma lipifuc, tipanehuo pangay c'a. Tolta'a ti'i'molhuo' imanc' lahuaiyiny-
acolhuo'. 32 Aixahue'epa LanDios titoc'itso' ima' cumSimén. Totta'a ima' ti'hua
al'huaiyinge, aimatpo'nohuo nulemma. Tijoula' tehuaiyintso' ima' toxhuej'meconahuo,
lihuejcona'ma. Itniya titiné totoc'itsola' lopimaye, tapi'itsola' litpujfxi jouc'a.

33 Pedro timi:

—Maipoujna, joupa aipo'nopa laipicuejma'. Ni petsi loftseya ca'hua'ma jouc'a. Ja'ni
ti'notintso' ti'hua'antso' lacarza, ja'ni tima'antso', jahuay ti'e'entso' iya' cacua: Ma
al'e'entsonga' anuli. Aicapo'noyaco' cotuca'.

34 Timi:

—CumPedro, camihuo': Tita'alipuqui', ai'a tija'a'ma tangiti, ima' tones'ma afanemma:
“Aicainimetsaijma Jesus”.

35 cuis'e'mola’ ts'ilihuequi, timila'":

—Ile litine lainumme'molhuo' aicoltai'me colponta, ni colmorral, ni colc'eji, ;te
ehue'e'molhuo'?

Timiyi:

—Ailopa'a calahue'ehuo'monga’.

36 Timila":

—Itsiya ituca' lo'iya. Camilhuo": Naitsi ts'i'hueca liponta tom, titaita'. Naitsi
ts'i'hueca timorral, titaita' jouc'a. Ja'ni ailopa'a qui'espada, ticujla' lipuquiya, ti'nacota'.
37 Al Paxi Linilingiya tuya'e': “Itque itel'mim'me to lotel'mimpola' ilne no'epd quixcay”.
Ite liniliya alnescopa iya' lal'iya. Camilhuo': Tenani'ma.

38 Timiyi:

—Mal'ailli', jifa'a tipa'a oquej lan 'espada.

Timila":

—Ne', tipajnla'.

39 Jesus ipanni lajut't, ma to mi'ay i'hua'ma tijualaj Olivo. Ts'ilihuequi ihuej'me.
40 Jcuaicontsa petsi lotsepa. Jitpiya timila' ts'ilihuequi:

—Toljoc'ile LanDios. Totsa'huete aimehuaiyim'molhuo’'.

41Tpo'no'mola’ quittuca', i'hua'ma ni huata, itojf'e'moxi le'a lipiculi' to taca'nita' anuli
tapic. Exc'onthuai'ma, tijoc'i LanDios, timi:

42 —Mai'Ailli' litonc'e'eta’ ilca'a al cueca' laiftetcopa, ja'ni totta'a oxpic'epa. Tama
totta'a laifmipo' jouc'a camihuo': To'eta' ma to lofxpic'epa a'i to iya' laifxpic'epa.

43 Iximpa icuaico'ma anuli tapaluc quema'a. Tepi'i' quipujfxi, ti'ommaitsi. 44 Lijou'ma
ipango'ma ihuotsonni xonca, unlejma tunxajma'. Xonca ihui'i'ma ixa'hue'ma LanDios.
ljaftsi, titats'quemma tamats', tocomma ajuats'.

45 Lijoupa lijoc'ipa LanDios itsahuenanni, i'hua'ma pe lomana' ts'ilihuequi. Ixim'mola'
tixmaiyi. Lihuotsoqueya ulij'mola’, i'not'mola’ tahui. 46 Timila":

—;Te colsmaicopa? Toltsolinca, toljoc'ite LanDios. Tolsa'huele titoc'itsolhuo’,
aimehuaiyim'molhuo'.

47 Ma mipalay Jesus icuaitsa axpela' lan xanuc'. Judas, itlque anuli itniya limbamaj
coquexi' ts'ilihuequi Jesus, i'huaj'me'ela’ lan xanuc'. Icuaitsi pe lopa'a Jesus, tituc'o'ma.
48 Jesus timi:

—]Judas, jte attuc'o'ma? Iya'ilque cal Xans Liximpa cal profeta pu'hua lema'a. ;Te
altuc'o'ma, tijouta' atcu'ma?

49 Niyejmalepa Jesus lixim'me lo'ipa timiyi:

—Mal'ailli', ;jalfuleco'me a'espada?

50 Anuli ts'ilihuequi ixcai'e'ma timozo cal cuecaj ca'ailli'. Etec'e'e'ma lix'mas, al c'a
camane. 51 Jesus timila' lan xanuc":

—Lapi'ita' lane.

Hafc'e'e'ma lix'mas itque cal xans. Ixal'mena'ma.

52 Ipalaic'o'mola’ ilne nicuaitsa ti'nol'me. Iiniya ixanuc' cal cuecaj ca'ailli', jouc'a
incuxepd lapaluc' no'epd cuenna al cuecaj xoute', jouc'a lan tsilaj xanuc' noxpijpa
lataiqui'. Timila":

—Imanc', jte colcuaiyoco'me fa'a oltaic' lot'espada, lont'ec, al'notta'? ; Te al'ontcospa
to tinma'ahuale? 53 Itine itine almana' anuli jitpe al cuecaj xoute'. Aimat'noli. Itsiya
linca tont'e'me ts'otpic'a. Itsiya ti'hua limane nocuxepa al muf.

54 T'not'me Jesus, ileco'me lejut't cal cuecaj ca'ailli'. Pedro ihuequi aculi'. 55 Jitpiya
lipuna quejut't cal cuecaj ca'ailli' icue'empa tunga, icutsingotai'me. Pedro icutsin-
gai'mola'. 56 Lipal cunga tulif'e' li'a Pedro. Anuli cal mozo aca'no' ehuelojm'ma, timila'
lan xanuc' nomana' jitpiya:

—Ilque cal xans jouc'a itejmale Jesus.

57 Pedro icuanajpa, timi:

—Maca'no', aicainimetsaijma.

58 Lijou'ma nihuata ocuena cal xans ixim'ma Pedro, timi:

—Ima' jouc'a unlejmale Jesus.

Pedro timi:

—Cunxans, a'i iya'.

59 Uyai'ma to anulij hora. Ocuenaj cal xans ihui'i'ma, timila' locuenaye nomana' jitpe:

—Ma' al tinca ilca'a cal xans itejmale Jesus. Itca'a jouc'a tas Galilea.

60 Pedro timi:
—Cunxans, aicaixina' te cofnespa, ni aicaicueca.

Mipalay Pedro tolta'a ija'a'ma tangiti. ¢! LalPoujna Jesus ipai'e'moxi, ehuelojm'ma
Pedro. Pedro i'nujuaitsi lataiqui' limipa: “Iita'a lipuqui' ai'a tija'a'ma tangiti ima'
tones'ma afanemma: Aicainimetsaijma Jesus.” 62 Ipanni, ijojtsi talay.

63 Lan xanuc' no'epa cuenna Jesus ipango'me ilotsoco'me. Untaf'me c'ec. ¢41fi'e'e'me
li'u', ticuis'eyi, timiyi:

—iTocua'ala'l ;Naitsi nuntafpo'?

65 Jouc'a imiloj'me axpe' quixcay cataiqui'.

66 Litic'ejma’ ileco'me Jesus pe lefolya lan tsilaj xanuc' noxpijpa lataiqui' jouc'a
lixanuc' cal cuecaj ca'ailli', jouc'a lomxiye nomuc'iyalepd locuxepa LanDios. 7 Timiyi:

—]Ja'ni ima' unCristo, ummepo' LanDios, lu'itsonga'.

Timila":

—Ja'ni cu'itsolhuo' imanc' aimot'eyacu tinca laitaiqui'. 68 Ja'ni quicuis'etsolhuo'
aimattalai'eya. ¥ Iya' ilque cal Xans Liximpa cal profeta pu'hua lema'a. Tuyaila' itsiya
cacutsainata al c'a camane LanDios. Itque jahuay nipajnya ti'e'ma.

70 Licuejpd ite linespa Jesus jahuay ilniya lan xanuc' timiyi:

—;Te ima' i'Hua LanDios?

Timila":

—Ma to imanc' molnesyi, ma' iya'.

/1 Ticuayi:

—Itsiya' tinca aimalahueyacola' nocufyacu xonca. Itca'a quituca' ecani'epoxi. Joupa
alcuejpa.

1Jitpe lefolya jahuay ilniya itsolinamma, i'hua'a'me Jesus pe lopa'a Pilato, itque cal
gobernador. 2Ipango'me icuf'me, timiyi Pilato:

—Alquimf'epd ituca' lomuc'iyalepa ilque cal xans. Tipai'ila' litpicuejma' latxanuc'.
Tu'ila' aimi'najtse'eyacu loxahue'epola' cal cuecaj quincuxepa César. Ticua: “Iya'
ninCristo, ninRey”.

3 Pilato icuis'e'ma, timi:

—;Te ima' ilrey lan xanuc' judio?

Italai'e'ma timi:

—Al tinca lofcuapa.

4Pilato ipalaic'o'mola' lixanuc' cal cuecaj ca'ailli' jouc'a locuenaye liyejmalepa, timila':

—Itque cal xans iya' aiximpa ailopa'a qui'epa. Ailopa'a quijunac’'.

5Thui'i'me, timiyi:

—Tipai'ila' litpicuejma' latf'as xanuc' judio. Ni petsi timuc'iyale. Ipangocopa
imuc'iyalepa jilpe al distrito Galilea, itsiya icuai'ma fa'a litya' Jerusalén.

6 Pilato licuej'ma tinesyi al distrito Galilea, icuis'e'ma ja'ni Jesus qui'huayomma
Galilea. 7 Ticuayi: “Linca, qui'huayomma Galilea”. Jilpe Galilea ticuxe cal rey Herodes,
itsiya copa'a Jerusalén. Pilato aiquicol'ma, umme'ma Jesus jitpe pe lopa'a Herodes.
8 Lixim'ma Jesus, Herodes ixoconni queta. Axpe' mut'ta tijanaca tixinta' Jests. Joupa
icuejpa acueca' lo'epa. Ticua: “Iya' jouc'a almuc'i'ma al cueca".

9 Licuaitsi Jesus juaiconapa icuis'mot'te'ma. Ilque aiquitalai'e. 10 Jilpe jouc'a
tecaxotanna lixanuc' cal cuecaj ca'ailli' jouc'a lomxiye nomuc'iyalepa locuxepa LanDios.
Ticufyi juaiconapa Jesus. 1! Herodes jouc'a lisoldado etets'i'me Jesus, ilotsoco'me.
Itats'mi'me al c'a lijahua’, to lopo'noyacu lan rey. Ipai'econanca pe lopa'a Pilato. 12Li'ipa
Herodes y Pilato ti'eyoltsi laic'. IHiya litine ipalaic'ona'mottsi.

13 Pilato efot'te'mola’ lixanuc' cal cuecaj ca'ailli' jouc'a ts'itpenic' lan xanuc' judio,
jouc'a ocuenaye xanuc', 1 timila":

—Imanc' atcuai'e'mailca'a cal xans. Atmi: “Tipai'ila' litpicuejma' lan xanuc'”. Imanc'
joupa otcuejpa lainicuis'epa itque. Iya' cacua: Ailopa'a tolta'a quijunac'. 5> Ma' anuli
ticua Herodes. Itque ipai'enamma, ummeconapa jifa'a pe lalmana'. Ailopa'a qui'epa
Jesus. Aimi'iya canesya: Tima'ante. 16 Cacuxe'ma tipalojle, tijouta' cux'masna'ma.

171}e al juic Pascua ticuicomma Pilato tux'mas'ma anuli titats'iya.

18 Jahuay ija'a'me, timiyi:

—Iique cal xans, jTocula'! jTileconle! jTima'antsa! Illanc' alpic'a Barrabds.
Tox'masla' itque.

19 Tlque Barrabas ehuoc'aipola' lan xanuc' nomana' litya' Jerusalén. Inma'ahuale.
Toliya itats'iya.

20 Pilato ipic'a tux'masnata' Jesus. Ipalaic'ocona'mola’, timila":

—Cux'masna'ma Jesus.

Z11talai'e'e'me, ija'a'me timiyi:

—iTapalts'ijnla’ lancruz! jTapalts'ijnla’ lancruz!

22Tpalaic'ocona'mola’. I'ipa afanemma mipalaic'ola'. Timiconala":

—; Te caifnepalts'ijncoya lancruz? ;Te quixcay qui'epa? Ailopa'a qui'epa. Aimi'iya
mima'anyacu. Cacuxe'ma tipalojle, tijoula' cux'masna'ma.

23 Jja'a'me juaiconapa. Thui'i'me, timiyi:

—iTapalts'ijnla’ lancruz!

Lijou'ma ulij'me ilniya lan xanuc'. 24 Pilato icuxe'ma ti'ita’ ma to ts'ilpic'a.
25 Ux'masna'ma litats'iya loxahue'epa, ilque Barrabas, tehuoc'aipola' lan xanuc',
inma'ahuale xans. Icu'ma Jesus, ti'e'ete ma to lan xanuc' lonespa ti'ita'.

26 [leco'me Jests. Miyeyi lane italecuf'me anuli cal xans i'ehuo'ma canic' timuc'o’,
ipainamma cotsenapa litya'. Ilque cal xans cuftine Simén, las Cirene. I'nol'me,
ipo'nof'i'me lixpula' lencruz Jesus, titaita', ti'huanc'oteta’.

27 Ttenc'e axpela' lan xanuc' jouc'a lacat'no', tijolijyi tihuotsoyi lo'e'enyacu Jesus.
28 Jesus ipai'e'moxi, ipalaic'o'mola’, timila":

—Imanc' cunc'acal'no' Jerusalén, aimaljojcumle'ma iya' lat'iya. Toljojcumletsoltsi
lo'iyacolhuo' imanc', lo'iyacola' lolnaxque'. 29 Ticuaihuo titiné tu'i'mottsi: “Lacat'no’
lijuitqui xonca tixoqui quileta itniya, aimixhuetmot'teyi. Iine pe aiquilsina' quit'hua,
aiquittu'i, jouc'a tixoqui quileta, aimixhuetmot'teyi.”

30 "Iiniya titiné lan xanuc' tixim'me acuecaj caxpaiqui'. Tipalaic'o'me cal tsilaj
quijualay, timi'me: “Tacangenni lacanaf'caitsonga'”. Lan tsocay quijualay timi'me:
“Lamitsonga'”. 311Iya' al'onlcospa to lic'axhui c'ec. Ja'ni tolta'a lal'ipa iya', ;te ts'i'ic'
lo'iyacola' ilniya lo'ontcospola' to al 'ec joupa ijutpa? Acueca' xonca lotelcoyacu ilniya.

32 Jouc'a ilecom'mola' oquexi' lan xanuc', itne i'epd quixcay. Tepalts'ingintsa Jesus
jouc'a tepatts'inginnola' itniya.

33 Icuaitsa jilpe cuftine Lecoye. Jilpiya epalts'ingintsa Jesus lencruz. Jouc'a
epalts'ingim'mola’ jilne loquexi' ni'epa quixcay. Anuli epalts'ingim'me al c'a camane
Jesus, tocuena loxa camane. 34 Jesus tixa'hue qui'Ailli', timi:

—Mai'Ailli', taimenc'e'ecotsola' lo'epa. Aiquitsina' lo'epa.

Lan soldado tif'ilcoyi lipijahua' Jesus, naitsi nolijya. 35 Lan xanuc' tecaxotanna jitpiya
tehuelojnyi. Lincuxepd tipalaicoyi Jesus, tetets'iyi, ticuayi:

—Ocuenaye xanuc' untu'e'mola’. Ja'ni malque aCristo, tummepa LanDios, ti'Huijf'epa
LanDios, itsiya tuntu'exoxi.

36 Ma' anuli lan soldado imiloj'me quixcay cataiqui'. Icuaitsa icufi'me al cuxac vino,
37 timiyi:

—Ima', ja'ni ima' itrey lan xanuc' judio, tontu'exoxi.

38 Al toncay lijuac Jesus epalts'ijnya lancruz anuli laca'hua caxma, jitpe initiya ticua:
“Ifca'a ilrey lan xanuc' judio”.

; 3% Anuli ni'epa lixcay, jouc'a itpe tepalts'ijnya lencruz, timiloqui quixcay cataiqui’,
imi:

—Ima', ja'ni umCristo, tontu'exoxi jouc'a luntu'etsonga' illanc'.

40 ocuena itale'ma tif'as quixcay xans, timi:

—;Te aimoxpaic'e LanDios? Ima' jouc'a ecani'empo’, alma'a'monga'. 4! Illanc'
lapi'imponga’ al tijca. Al'epa quixcay, attel'minninga’. Iica'a cal xans ailopa'a qui'epa.
42 Timi Jesus:

—Maipoujna, ticuaitsi litine tocuxetsola' lan xanuc', jal'nujuaisla’ iya'!

43 Jesus timi:

—Ilya' camihuo': Itsiya inca atcuaita anuli jitpe al Parafso.

44T'ipa to menac'o. Ni petsi jitpe tamats' imufc'o'ma. Al muf icol'ma afane' hora.
45 Emi'moxi cal 'ora. Jitpe al cuecaj xoute' tipa'a lijahua' lojujnya ts'ipa'ne lajut't xonca al
Paxi. Lixhuaita al fanej hora ite lijahua' its'alquenni tejmay tamats', i'i'ma oque'. 46 Jesus
ija'a'ma ujfxi, timi qui'Ailli":

—Mai'Ailli', capi'inahuo' tai'espiritu, tapenufnata'.

Tolta'a licua'ma exnalif'ma, imana'ma.

47Nocuxepola' lan soldado lixim'ma li'i'ma imetsaico'ma acueca' LanDios. Ipalaicopa
Jesus, ticua:

—Ilque cal xans tinca ailopa'a qui'epa, alijca xans.

48 Jilpiya timana' lan xanuc' icuaicoco'me tixinte lo'iya. Lehuelojmpd totta'a li'ipa,
ilniya ixpailij'mola’. Tuntafyi lilunxajma', iyena'me tixhuetcoyi.

49 Litejmale Jesus jouc'a lacat'no' ilne quiyouyomma Galilea ilihuequi, jahuay ilniya
tecaxotanna aculi'. Tehuelojnyi lo'iya.

50Jilpe litya' Jerusalén tipa'a anuli cal xans cuftine José. Itque anuli lan tsilaj xanuc'
noxpijpa lataiqui'. Ac'a xans, ti'ay ma le'a al tijca. 5! Itque aiquetentcocojma quitspic'e
lif'as xanuc' noxpijpd. IIne ixpic'epd tima'ante Jesus, ima'apa. Lipilya' José cuftine
Arimatea, lopa'a al distrito Judea. I'huaijma ticuaitsi litine tihuejcote LanDios lilRey
jahuay lan xanuc'.

52José i'hua'ma pe lopa'a Pilato. Ixahue'e'ma tepi'inte lane tiputnata licuerpo Jesus,
titaina'ma teminna. 53 José iputhuona'ma licuerpo Jesus, iju'eco'ma anuli al cuecaj
quijahua' lilanc'ecompa alino, i'nicotsi anuli al pu'hua cunts'eja' lipupa tapic. Ailopa'a
quemimpa jitpe lipu'hua capic. 54 Ite litine aviernes, ai'a litine conxajya. Ni huata
tehue'e' ticuaitsi litine conxajya.

55 Lacat'no', itne quiyouyomma Galilea liyejmalepd Jesus, itenc'ot'te ilihuequi José.
Ixim'me al pu'hua. Ixim'me jouc'a pe li'nicompa licuerpo Jesus. 56 Lijou'ma iyena'me
litya' Jerusalén. Tefot'teta titamqui, tipo'no'i'me licuerpo Jesus. Jouc'a tilanc'eta laceite
lojuepa c'a, ti'ot'ti'me licuerpo.

Licuaitsi litine conxajya tunxajyi ma to loya'apa locuxepa LanDios.

24

1Lihuequi litine, al te'a litine al xamano, ite al domingo, ai'a ti'i'ma quitine, ipalunca
lacal'no', iye'me al pu'hua. Itai'me titamqui tefot'tepa. 2 Licuaitsa jitpiya ixim'me cal
cuecaj capic leti'icompa lico cunts'eja’ joupa itonc'empa, imelfai'empa, tipo'noya liju'.
3 Itsuflai'me. Aiquixim'me licuerpo talPoujna Jests. 4 Aiquitcueca li'ipa. Aiquilsina'
te co'eyacu. Aiquicol'ma ixim'me oquexi' lan xanuc', malpiya lileju' tecaxotanna.
Litpijahua' tunts'ifi to lepalc'o'. 5 Lacal'no' ixpailij'mola’ juaiconapa. Ic'ommotaipa
uhuenacopé tamats'. Itniya lan xanuc' timinnila' lacat'no":

—Fa'a tipo'nom'mola' lomanapola', ;te colahuecopa ilque timaf'i cal xans? ¢ Ilque
lolahuepa fa'a ailopa'a. Imaf'inapa, itsahuenamma. Tol'nujuaitsa limipolhuo' ma
motmana' anuli al distrito Galilea. 7 Imi'molhuo': “Iya' itque cal Xans Liximpa cal
profeta pu'hua lema'a. Alcu'ma lan xanuc', ilne pe aimihuejcoyi locuxepa LanDios.
Alapalts'inginna lancruz. Afane' litine camaf'ina'ma, catsahueno.”

8 Licuej'me totta'a, lacal'no' i'nujuaitsa limipola' Jesus. 9 Ipailinamma. Icuaitsa litya'
uya'a'me li'ipa. U'intsola' limbamaj nuli lan apdstole jouc'a locuenaye liyejmalepa
Jesus. 01Iine lacal'no' anuli aMaria tas Magdala, tocuena aJuana, tocuena Maria itque
qui'médma' Jacobo. Jouc'a titmana' locuenaye lacal'no' liyejmalepd. Itniya nuya'apa
timinnila' lan apédstole.

1 Lan apdstole aimi'eyi tinca ile littaiqui' lacal'no' luya'apa. Imi'mottsi: “Ma le'a
ticuayi”.

12 Pedro itsahuemma, inu'ma ticuaita pe lopa'a al pu'hua. Licuaitsi jilpiya ehuelo-
jmhuo'ma al c'a. Ixim'ma ma le'a lijahua' liju'ecompa licuerpo Jests. Ipainanni,
i'huana'ma litya'. Timiyoxi: “;Te qui'ipa?”

13 Mate litine oquexi' litejmale Jesus tiyeyi lane ticuaita litya' cuftine Emaus. Lipiculi'
Jerusalén to imbamaj nuli kilémetro. 14 Iine tipalaic'oyoltsi, ti'nujuaisyi jahuay li'ipa.
15 Mipalaic'oyottsi, micuis'eyoltsi, mu'iyottsi icuaitsi Jesus. lyejmale'me anuli. 1 Iine
aimimetsaicoyi Jesus. LanDios aiquepi'ila' lane. 17 Jesus timila':

—Imanc' monleyi lane, ;te colmipoltsi?

Ecaxolenca. Ixhuelconca. I'i'ma cafcuana litxans. 18 Anuli ilniya, itque lipuftine
Cleofas, italai'e'e'ma, timi:

—Lan xanuc' nomana' Jerusalén, jahuay ilniya ilsina' li'ipa jilpiya ilna'a litiné. Ja'ni
ma lun Jerusalén, ja'ni locuenaye xanuc', jahuay ilsina'. ;Te ma le'a ima' aicoxina'?

19 Timila":

—;Te qui'ipa?

Itne timiyi:

—Al'nujuaisyi li'ipa Jesus tas Nazaret. Itque aprofeta, acueca' litaiqui', li'epa acueca'
jouc'a. LanDios jouc'a lan xanuc' imetsaicopd. 20 Lixanuc' cal cuecaj ca'ailli' jouc'a
latxanuc', ilne lan tsilaj xanuc' noxpijpa lataiqui', icupa tima'ante, epalts'ingimpa
lancruz. 2! Illanc' atcuapa ilque aluntu'e'monga’ illanc' ixanuc' Israel, tulij'mola’
lal'eponga’ laic'.

Itsiya ixhuaita afane' quitine quima'anni, joupa imanapa. 22 Hualca lacat'no' ilne
latejmalepd alspaic'ehuo'monga’. Ai'a ti'i'ma quitine ilniya itsehuo'me pe lopa'a al
pu'hua. 23 Licuaitsa jilpiya aiquilsina' licuerpo Jesus. Ipailinamma. Alu'iponga':
“Alsimpola’ oquexi' lapaluc' quema'a. Iiniya almiponga' Jests imaf'i'.”

24’Lijou'ma hualca latejmale itsehuo'me al pu'hua. Ixinghuo'me ailopa'a licuerpo ma
to luya'apa lacat'no'. Matque Jesus aiquitsina'.

25 Tique timila':

—Imanc' tocomma ailopa'a colpicuejma’. ;Te aimi'iya molapenufyacu linespa lam
profeta? 26 ;Ja'ni aicolsina' joupa ixpic'empa titelcota' cal Cristo y tijouta' tepenuf'ma
limane ticuxe'ma jahuay?

27 Jesus ipango'ma uhuat'ma lataiqui' linitpa Moisés, lijou'ma uhual'ma linespa lam
profeta, ti'hua tuhualque jahuay loya'apa al Paxi Linitingiya petsi lopalaicopa matque
Jesus.

28 Jcuaitsa litya' pe loyepa4, Jesus tocomma to tuyai'ma. 2° Loquexi' timiyi:

—Aimoyai'ma. Topanenni. Joupa if'acotaipa cal 'ora. Almanenca.

Jesus itsuflaipd lajut't anuli ilne. Imanenca. 30 Icutsotai'me titetso'me. Jests epef'ma
la'i, ix'najtsi'i'ma LanDios, ixquenuf'ma, epi'i'mola’.

31 Tocomma to exi'enni lit'u'. Imetsaico'me Jesus. Aiquicol'ma, aits'ixim'me,
tocomma to joupa i'huanapa. 321'nujuaitsa li'ipola' miyeyi lane, imi'mottsi:

—Maleyi lane anuli, matpalaic'onga' ilque, muhuatque al Paxi Linitingiya, tinca
alsingufcopd acuecaj mafca talunxajma'.

33 Malpe 'hora itsolinca, iye'me Jerusalén. Licuaitsa ixinim'mola' limbamaj nuli lan
apostole, jouc'a locuenaye liyejmalepa Jesus efolya, 34 ticuayi:

—Al tinca imaf'inapa Cal'ailli', joupa itsahuenamma, Simén iximpa.

35 Loquexi' uya'a'me li'ipola' miyeyi lane. Timiyi:

—Lixquenuf'ma ta'i, jitpe limetsaicopd Jesus.

36 Mipalaic'oyoltsi totta'a icuaitsi Jesus. Ecax'ma nolojmay. Timila'":

—Aimotsuelmot'te'me.

37 Tiniya ixpailij'mola' juaiconapa. Aiquitsingufi ja'ni Jesus. Ticuayi:

—Acue quinxpaic'ale.

38 Jesus timila':

—;Te colsuelmot'tecopa? Jilpe lotpicuejma' tolcuayi: “;Ja'ni Jestus o a'i?” ;Te
colnescocopa totta'a? 39 Tolsinte laimane', lai'mitsi'. Ma' iya'. Al—lafla', tolta'a ti'i'ma
colsina' ma' al tinca capa'a iya'. Lahuelojnla', tipa'a laipixic', laipecal. Linxpaic'ale
ailopa'a quipixic' quipecat.

40 Lijoupa limipola' tolta'a imuc'i'mola' limane', li'mitsi'. 4! IIne ixoj'ma quileta
juaiconapa. Afule micuec'eyi tipa'a Jesus. Ixim'me juaiconapa acueca' li'ipa.

Jesus timila":

—; Te tipa'a laifteja?

42 Epi'i'me taj hualca tamixqui' catu. 43 Epenuf'ma, mehuelojnyi ilniya, ite'ma.
44 Timila":

—Ma matmana' anuli iya' nu'ipolhuo' lat'iya. Nu'ipolhuo': “Jilpe litaiqui' Moisés,
jouc'a littaiqui' lam profeta, jouc'a jitpe lan Salmo uya'a'me lat'iya iya'. Ticuicomma
tenanta' jahuay.” Itsiya enantpa.

45 Lijou'ma, epalc'o'i'mola’ litpicuejma’, ticuec'ete al Paxi Linitingiya.

46 Timila":

—Al Paxi Linilingiya tuya'e': “Cal Cristo titelco'ma, tima'am'me. Afane' litine
titsahueno, timaf'ina'ma, tipano pe lomana' limanapola'.” 47 Jouc'a ticua: “Ni
petsi li'a famats' tuya'am'me: Tolsuej'menca, tolapenufle cal Cristo, totta'a LanDios
timenc'e'eco'molhuo’ lot'epa lixcay.”

Jifa'a litya' Jerusalén tipangola' ite loluya'ayacu. 48 Imanc' joupa olsimpd jahuay
lat'ipa, toluya'a'me. 49 Cai'Ailli' joupa icupa cataiqui', icuapa te ts'i'ic' lapi'iyacolhuo'.
Totta'a iya' cumme'etolhuo'. Cai'Ailli' Nopa'a lema'a tepi'i'molhuo' cotmane. Tolma-
nenca fa'a Jerusalén, tot'huaicote ti'ila' totta'a.

50 Lijou'ma, Jesus ileco'mola’, ipalyonca litya' Jerusalén. Icuaitsa litya' Betania.
Jilpiya i'nof'e'ma limane, ipaxne'mola'. 5! Mipaxnela' enaj'moxi, ilecom'me al toncay.
52 Ts'ilihuequi exc'onlcotinca.

Lijou'ma ipailinamma juaiconapa ixoj'ma quileta, iyena'me Jerusalén. 53 Itine itine
tiyeyi al cuecaj xoute'. Jilpe tix'najtsi'iyi LanDios.

Amén, Tolta'a li'ipa.

LATAIQUI' LINILPA SAN JUAN LOYA'APA ILE AL C'A
LIXPIC'EPA EANDIOS

1 Al te'a ai'a tipango'ma jahuay, tipa'a anuli tecui'impa Lataiqui'. Itque tecui'impa
Lataiqui' copa'a pe lopa'a LanDios. Ilque ma' anDios. 2 Ai'a tipango'ma jahuay, ilne
LanDios y Lataiqui', anuli titmana'. 3 Jilquiya Lataiqui' ilanc'epa jahuay. Jahuay lopa'a
lilanc'epa itquiya. Ailopa'a cocuena nilanc'epa. Malquiya ilanc'epa jahuay. 4Jitquiya
tipa'a lipitine. Nij naitsi lepi'ipa, ma ilquiya quituca' i'hueca lipitine. Itque tepi'ila’
litpitine lan xanuc', tepalc'o'ila’ litpicuejma'. 5 Jifa'a li'a tamats' lan xanuc' juaiconapa
amuf litpicuejma’. Jitquiya ti'hua tepalc'o'ila’. Jiliya al cuecaj muf aimi'iya mipijya jitque
lipepalc'o'.

¢ Tipa'a anuli cal xans cuftine Juan. LanDios epi'i'ma lipenic', ti'eta' ma to limipa.
7 Icuxe'epa tu'itsola' lan xanuc' naitsi ilque Lapalc'o'iyacola'. Jahuay ti'huaiyijnle
jitquiya Lepalc'o'. 8 Jilque Juan a'i jilquiya Lepalc'o’. Aimi'iya mepalc'o'iyacola' lan
xanuc'. Le'a tipalaico'ma Lapalc'o'iyalepa. 9 Jilquiya lopalaicopa Juan, ilque tinca
Epalc'o'. Icuai'ma fa'a li'a famats', tepalc'o'ila' lan xanuc' ni petsi lomana'.

10 ilanc'epa li'a tamats' icuai'ma fa'a, lan xanuc' aiquilimetsaijma. 1! Petsi lomana'
lipitya' xanuc' malpiya icuaiyunni. Iiniya aiquilepenufi. 12 Lan xanuc' nepenufpd, ilne
no'huaiyijmpa, jilquiya epi'i'mola’ litmane timetsaicontsola' inaxque' LanDios.

13 Tine, ;te ts'i'ic' li'ipola' inaxque' LanDios? ;Te quil'ailli' acueca' xans? A'i. O, ;te
ilniya quiltuca' litpicuejma’ ixpic'e'me ti'itsoltsi inaxque' tanDios? A'i. O, jte anuli cal
cuecaj quincuxepa ixpic'epa, imipola': “Iya' cacua: Ti'itsola' inaxque' LanDios”? A'i. Ma
LanDios ixpic'epa, tolta'a li'ipola' ilniya inaxque' LanDios.

14 Ttque tecui'impd Lataiqui' matque anDios, i'epoxi xans, icuaiyunni ma fa'a li'a
tamats'. Ipajmpa pe lalmana', atsimpa te ts'i'ic' lipicuejma’ jilquiya, matque cal Nuli
qui'Hua LanDios. Alsimpd ituca', ailopa'a xonca totquiya. Ifque ma le'a ac'a lixpic'ejma’.
Aimifeltaique. Altoc'inga'. Lu'inga' al tinca.

15 Juan Bautista tu'ila' lan xanuc":

—Ticuaihuo ti'Hua LanDios.

Ujfxi ipalaic'o'mola’, timila":

—Fa'a tipa'a ilque taipalaicopa, aimipolhuo': “Iya' aicuai'ma ate'a. Tijoula' ticuaihuo
ocuena xonca cal cueca'. Jitque tinca cal te'a. Iya' ma ailaifpa'a, jitquiya tipa'a.” Itsiya
tolsinte, joupa icuai'ma. Ma fa'a tipa'a.

16 [quiya ixhuaiya lipicuejma’. Illanc' a'i quixhuaiya lalpicuejma’, lahue'enga' axpe'.
Itquiya linca ixhuaiya lipicuejma'. Alanc'e'enga' lalpicuejma’, ti'ifa' al c'a. LanDios
joupa altoc'iponga'. Itsiya' xonca altoc'inga'. 17 Lummepa Moisés, altoc'iponga'. Itque
uya'a'ma locuxepa LanDios. Itsiya xonca altoc'inga', ummepa Jesucristo. Malque
altoc'inga', almuc'inga' jahuay al tinca. 18 Nij naitsi niximpa LanDios. Cal Nuli qui'Hua
LanDios titmana' anuli, ma' itque almuc'iponga' li'ejma' LanDios.

19 Lan xanuc' judio, malniya nomana' litya' Jerusalén, ummem'mola' la'ailli, jouc'a
notoc'iyalepa la'ailli. Icuaiyunca pe lopa'a Juan Bautista, icuis'e'me, timiyi:

—;Naitsi ima'?

20Juan u'i'mola’ al tinca, aiquemi'e'mola’, timila":

—Iya' a'i ninCristo.

21]cuis'econa'me, timiyi:

—Lu'itsonga', jnaitsi ima'? ;Te ima' unElias?

Timila":

—Iya' a'i.

Icuis'econa'me, timiyi:

—LanDios icuapa: “Cumme'e'molhuo’ anuli faiprofeta”. Itsiya illanc' licuis'ehuo', ;te
ima' itque cal profeta?

Italai'e'e'mola’, timila':

—Iya' a'i.

22Icuis'econa'me, timiyi:

—Lu'itsonga', ;jnaitsi ima'? Ticuicomma lu'itola' lalummeponga'. ;Te cofnescoya-
coxi? ;Te ts'i'ic' lopenic'?

23 Juan italai'e'e'mola’, ipalaico'moxi. U'i'mola' litaiqui' cal profeta Isafas, tuya'e':
Petsi ailopa'a quilya' tuya'e' anuli cal xans, tu'ila' lan xanuc':

“ToHanc'e'ete lipene talPoujna”.
Tolta'a ipalaico'moxi Juan Bautista.

24TIniya lummempola' nopalaic'opd Juan afariseo. 25 Ti'hua tipalaic'oyi Juan, timiyi:

—Ima' tocua: “Itniya cal Cristo, cal Elfas, cal profeta tommeya LanDios, itne ocuenaye,
a'iiya". Ne'. Itsiya ;te cofmepo'icopola' lan xanuc'?

26-27Jyan italai'e'e'mola’, timila':

—Ilya' capo'icola' aja'. Itsiya fa'a pe lolmana' tipa'a ocuena. Imanc' aicolimetsaijma.
Jilquiya xonca acueca' xans. lya' ni aimi'iya cuhualc'e'eya lic'eJi'. Tijoula' cajou'neta’
iya' laipenic' ilque tipango'ma lipenic'.

28 Tolta'a li'ipa jitpe cuftine Betdbara, tu'huaj quiyay al pana' Jordan, malpiya Juan
tepo'iyale.

29 Lihuequi litine Juan ixim'ma Jesus icuaico'ma. Timila' lan xanuc":

—iTolsinte! Ilque liMot LanDios. Tilonc'e'e'mola’ litjunac' lan xanuc' nomana' fa'a
li'a tamats'. 39 Iya' joupa aipalaicopa itquiya. Joupa nu'ipolhuo': “Cajou'neta’ laipenic'
itque tipango'ma lipenic'. Ilque xonca acueca'. Iya' ma' ailaifpa'a jitque tipa'a.” 31Iya'
aicainimetsaijma. lya' aicuaicoco'ma capo'itsolhuo' imanc' ixanuc' Israel, tolimetsaicote
jitquiya.

32-34 Juan ma ti'hua tipalaijma Jesus. Tuya'e' li'ipa, ticua:

—Iya' aicainimetsaijma Jesus. Aicaixina' naitsi jilquiya. Aiximpa cal Espiritu
Santo ti'onlcospa to anuli cal paloma, imumma ehuoxaf'caipa tijuac Jesus. Malque
LanDios falummepa capo'iyaleta’ aja', almipa: “Toxim'ma timuyohuo lema'a cal Espiritu
Santo. Tehuoxaf'cai'ma lijuac anuli cal xans. Jilquiya aimepo'icoyacolhuo' aja'.
Tepo'ico'molhuo' cal Espiritu Santo.” Totta'a latmipa LanDios. Itsiya camilhuo' jitquiya
Jesus i'Hua LanDios.

35 Lihuequi litine tecaxhuotanna Juan jouc'a oquexi' ts'ilihuequi. 3¢ Juan ixim'ma Jests
ti'hua lane. Timila' ts'ilihuequi:

—iTolahuelojnle! Jitquiya iMot LanDios.

37 Iiniya loquexi' ts'ilihuequi Juan icuej'me lonespa. Thuejna'me Jests. 38 Jesus
ipai'e'moxi, ixim'mola' loquexi' itenc'e, timila':

—;Te colahuepa?

Iiniya italai'e'e'me Jesus, timiyi:

—Rabi, ;pe copanc'epa?

(Lataiqui' “Rabi”, ite ahebreo, ticuajmaispa: Omxi.)

39 Jesus timila'":

—Tonlouyunca. Lepa. Tolsinna.

Iye'me, ixintsa jitpe pe lipanc'epa Jesus. Joupa uyaipa nolojmay cummuhuijma'.
Imanequenca jite litine.

40 Ljjoupa licuejpa linesma Juan itne loquexi' ihuejna'me Jesus, anuli cuftine Andrés,
itque ipima Simdn Pedro. 4! Andrés ehuetsi tipima, itque Simén, timi:

—Illanc' alsimp4 cal Mesias.

Ite lataiqui' “Mesfas” ticuajmaispa: Cal Cristo, itque tommeya LanDios.

42 Andrés ilecohuona'ma Simén, icuaitsa pe lopa'a Jesus. Jests ehuelojm'ma Simén,
timi:

—Ima' unSimdn, mi'hua Jonds. Ima' tecui'im'mo' unCefas.

“Cefas” ataiqui' hebreo. Mate lataiqui' griego “aPedro”, ticuajmaispa: Acueca' capic.

43 Lihuequi litine Jesus ixpic'e'ma ti'hua'ma al distrito Galilea. Mi'hua lane italecuf'ma
anuli cal xans cuftine Felipe. Timi:

—Lihuejnala'.

44Jilquiya Felipe qui'huayomma Betsaida, litpitya' Andrés y Pedro.

45 Felipe ehuena'ma anuli cal xans cuftine Natanael, timi:

—Moisés jouc'a lam profeta ipalaicopd anuli cal xans. Joupa alsimpd itque. Matque
Jesus tas Nazaret, i'hua José.

46 Natanael timi:

—Lilya' Nazaret, ;jilpiya tipa'a al c'a?

Felipe timi:

—Lepa. Toxinna.

47Jesus lixim'ma icuaico'ma Natanael. Inesco'ma, ticua:

—Jifa'a tipa'a anuli cal c'a xans. Ma' al tinca i'hua Israel. Aimifeltaique.

48 Natanael icuis'e'ma, timi:

—;Te li'ipa lalimetsaicopa? ;Pe calsinyopoltsi?

Jesus timi:

—Ai'a tijoc'i"'mo' Felipe, aiximpo'. Cofpa'a lipunxahua la'icux.

49 Natanael timi:

—Rabi, ima' i'Hua LanDios. Ima' malRey illanc' ixanuc' Israel.

50Jesus timi:

—Ma le'a aimipo': “Aiximpo' cofpa'a lipunxahua la'icux”, totta'a at'huaiyijm'ma.
Toxim'ma xonca' al cueca'.

>l Imicona'ma:

—Ilya' camilhuo': Tolsim'me lema'a exiya. Alsim'ma al'onlcospa to al hualijm'ma

petsi tif'ajliyi, tilimulumma lepaluc' tanDios. Iya' itque cal Xans Liximpa cal profeta
pu'hua lema'a.

2

1Uyaipa oquej quitine, lihuequi quitine i'i'ma juic camana jiltpiyalitya' Cana, al distrito
Galilea. Jitpiya i'hua'ma qui'méama' Jests. 2Ijoc'impola' Jesus jouc'a ts'ilihuequi. Jitpiya
icuaitsa al juic.

3Tjouna'ma al vino. Qui'mdma' Jesus u'i'ma, timi:

—Joupa ijounapa al vino. Ailopa'a.

4Jesus italai'e'e'ma qui'mama’, timi:

—Moma, jte calmicopa tolta'a? A'i quixhuaiya lai'hora.

5Qui'mama’ timila' notoc'iyalepa:

—Tont'ete lomiyacolhuo' jitquiya.

¢ Jitpiya timana' acamts'us lan tsila' capixd lilanc'ecompola' apic. Anuli anuli
timangospa amalpu' nuxans o amaxnu litro laja'. Lan xanuc' ixhuico'me laja' epajco'me
litpime o litmane' o lit'mitsi', ma to lit'ejma’. 7 Jests timila' notoc'iyalepa:

—Tolma'nile caja' ilne fapixu.

8 Timiconala":

—Itsiya tonlipa'ate tutani, tolmuc'itsa tixnac'otsi cal mayordomo.

Itai'me.

9 Notoc'iyalepd, ilniya nipa'apa al vino, ilsina' petsi quipa'apa. Cal mayordomo
aiquixina'. Ixnac'o'ma laja' joupa ipai'ipa, i'ipa avino. ljoc'i'ma tamanepa, 1 timi:

—Ima', itsiya quite' luhua'inga' al c'a vino. A'i tolta'a mi'enni. Ate'a ticunni al c'a
vino. Tijoula' tixnate axpe' vino lijoc'impola’, tuhua'i'mola' a'ijc'a vino.

11 Mipa'a Jesus litya' Cana al distrito Galilea totta'a ipango'ma imujpa lo'epa acueca'.
Ts'ilihuequi imetsaico'me jilquiya ituca', xonca acueca', a'i to locuenaye lan xanuc'.
I'huaiyijm'me.

12 Imu'ma al 'ocay, icuaitsi litya' Capernaum. Qui'méama' jouc'a lipimaye jouc'a
ts'ilihuequi iyejmalena'me. Jitpe imanenca oque' afane' quitine.

13 Joupa icuaico'ma liljuic lan xanuc' judio. Jitiya al juic cuftine al Pascua. Jesus
if'aj'ma al cueca' quilya' Jerusalén. Jilpe tinujnca al cuecaj xoute' ixim'mola' lincucale
ticujyi huacax, mot't jouc'a paloma. Lan xanuc' ti'naji titsufco'me LanDios jitpe al cuecaj
xoute'. Jouc'a ixim'mola' nopai'ipd tomf ticutsotanna jitpe litmesd. 15 Uxcui'ma lixmi,
ihuetsai'mola' lan mot't jouc'a lan huacax. Iniya nopai'ipa tom{ eca'ni'i'mola' littomt,
ecanait'ti'mola' litmesd. 16 Timila' nocujpd paloma:

—Tunlipa'antsola'. Jifa'a ejut't cai'Ailli'. Aimont'e'e'me to laplaza.

17Ts'ilihuequi licuej'me lines'ma Jesus i'nujuaitsa loya'apa al Paxi Linilingiya, tuya'e":
Juaiconapa aipic'a lomejut't, aicaxnet'tya latets'icopa lan xanuc'.

Juaiconapa acueca' laipixhuejma’, tocomma atma'a'ma.

18 Lan xanuc' judio icuis'e'me Jesus, timiyi:

—;Te cof'ecopa totiya? Almuc'itsonga' al cueca' lof'eya. Tolta'a alcua'me al linca
epi'impo' lomane.

19Jesus italai'e'e'mola’, timila":

—Ne'. Tolatetaf'le ilca'a lejut't LanDios. Ti'ita' afane' quitine, iya' joupa ait-
sahue'enamma.

20 Lan xanuc' judio italai'e'e'me, timiyi:

—Lilanc'empajilta'a lejut't LanDios icolpa oquej nuxans camts'us camats'. Itsiya ima'
tocua: “Ti'ila' afane' quitine joupa aitsahue'enamma”. Aimi'iya.

21Jesus aimipalaijma al cuecaj xoute'. Lines'ma: “... itca'a lejut't LanDios”, tinescoyoxi
licuerpo. 22 Ts'ilihuequi Jesus lixim'me limaf'inapa, lipanamma pe lomana' limanapola',
ilniya i'nujuaisnatsa itiya litaiqui' Jesus. Icuapa: “Al tinca linitingiya al Paxi Cataiqui'. Al
tinca linespa Jests.”

23 Jilpe al cuecaj quilya' Jerusalén ti'eyi al juic Pascua. Malpiya tipa'a Jests. Ti'ay
al cueca'. Imuc'i'mola' lan xanuc' acueca' lipaxi. Lixim'me acueca' lo'epa, axpela' lan
xanuc' ticuayi: “Lihuejna'me Jesus”. 24 Jesus aimi'huaiyingila' ilniya. Ixinguf'mola'
jahuay lan xanuc'. 25 Aiquicuis'ela’, ;te ts'i'ic' cu'hua cal xans lipicuejma'? Imetsaicola'
lan xanuc' te ts'i'ic' litpicuejma’, ja'ni ac'a o ja'ni a'ijc'a.

1-2 Anuli cal xans cuftine Nicodemo icuai'ma pe lopa'a Jesus. Itque Nicodemo afariseo,
ipenic' pe lomana' lif'as xanuc' fariseo. Icuaitsi joupa imufc'opa. Timi:

—Momxi, alsina' ima' xonca tomuc'iyale, EanDios ummepo'. Ima' to'ay al cueca'.
LanDios epi'ipo' lomane, ja'ni a'i aimi'iya mo'eya totta'a.

3Jesus italai'e'e'ma, timi Nicodemo:

—Iya' camihuo' al tinca: Lan xanuc' ticuicomma timajnlicontsa, ja'ni a'i aimi'iya
mitsuflaiyacu pe locuxeyopa LanDios.

4 Nicodemo timi:

—Cal xans titojpa, ;te co'iya mipajnconaya? ;Te nipajnya titsufai'ma licu'u
qui'méama’, tijouta' tipajnconna?

5Jesus italai'e'e'ma, timi:

—Ilya' camihuo' al linca: Ticuicomma tuyaicota' laja' jouc'a tepenufla' cal Espiritu
Santo. Ilque cal xans linca ipajnconna. Ja'ni a'i, aimi'iya mitsufaiya pe locuxeyopa
LanDios. ¢ Lan xanuc' litnaxque' laitepa ti'ontcospola' to itniya, mane axanuc'. LanDios
linaxque' ti'ontcospa to ilque. Iine linaxque' LanDios tipa'a al ts'e litpitine, joupa
lepi'ipola’ cal Espiritu Santo.

7 Aimoxhuetmot'te'ma laimipo': “Imanc' unc'ixanuc' ticuicomma totmajnlicontsa”.
8 Lahua' ni petsi ti'hua. Tocueca lona'apa, aicoxina' pe lo'huayomma, ni petsi lotsepa.
Ma totiya aimi'iya mocuejya li'ipa cal xans pe cal Espiritu Santo i'e'epa i'hua LanDios.
Itque cal xans joupa ipajnconna. Ituca' li'ejma’.

9 Nicodemo italai'e'e'ma Jesus, timi:

—Te co'iya ilta'a lalmipa?

10Jesus italai'e'e'ma, timi:

—Ima', lof'as xanuc' Israel imetsaicohuo' uncueca' momxi. jAimocueca' laifmipo'!
1 Iya' camihuo' al linca: Illanc' alpalaicoyi ite lalsina', luya'ayi lalsimpa. Imanc'
aimolapenufyi laluya'apa. 12 Nu'ipolhuo' lo'ipola' lan xanuc' mimana' fa'a li'a famats',
aimatcuec'e. Ja'ni cu'itsolhuo' loxpic'epa LanDios ilque Nopa'a lema'a, ;te co'iya
malcuec'eya?

13’Nij naitsi nif'ajpa lema'a. Ma le'a cal Xans li'ipa Liximpa cal profeta pu'hua lema'a,
itque tinca imuyommma lema'a.

14 Limajmpd petsi ailopa'a quilya' Moisés y lixanuc', lainofat't ticala' lan xanuc',
tima'annila'. Moisés ilanc'e'ma anuli tainofat catejma’, ipo'nopa al 'ec, i'nof'e'ma. Lan
xanuc' lehuelojm'me itque tainofat untul'me. Ma tolta'a ticuicomma ti'nof'em'me cal
Xans, itque li'ipa Liximpa cal profeta. 15 Lan xanuc' no'huaiyijmpd ilque, jahuay ilniya,
tepi'im'mola' al ts'e lilpitine aimijouya.

16 "LanDios i'nujuais'mola’ lan xanuc' nomana' li'a tamats', ixim'mola' acuanuc'la.
Tipa'a ma le'a anuli }i'Hua. Icupa ilque, aimejac'mola’ ilniya no'huaiyijmpa ti'Hua
LanDios, tepi'im'mola' al ts'e litpitine aimijouya. 17 LanDios lummepa itque ti'Hua
li'a tamats' a'i mecani'eyacola' lan xanuc'. Ummecopa tuntu'e'mola’. 18 Cal xans
no'huaiyijmpa 1i'Hua LanDios a'i mecani'eya. Ja'ni aimi'huaiyinge, joupa ecanipa.
Aiqui'huaiyinge cal Nuli qui'Hua tanDios.

19"Lepalc'o' icuai'ma fa'a li'a tamats'. Lan xanuc' ti'eyi lixcay, totiya xonca itpic'a al
muf. 20 Mi'eyi lixcay jahuay ilniya, ti'eyi laic' lepalc'o'. Aimitoc'otaiyummma. Ticuayi:
“Aimaltsim'monga’ illanc' lat'epa”. 21 Iiniya no'epd al c'a tehueyi lepalc'o'. Ticuayi: “Lan
xanuc' ti'ita' quitsina' lihuejcoyi LanDios. Malque atcuxenga'.”

22 Jests ipamma, i'hua'ma al distrito Judea. Ts'ilihuequi jouc'a iye'me. Icuaitsa
imanequenca jitpiya. line ts'ilihuequi Jesus epo'iyale'me. 23-241iniya titiné Juan Bautista
jouc'a tepo'iyale. Aiquitats'enni, ma ti'hua ti'ay lipenic'. Juan tipa'a petsi cuftine Endn,
huejnca Salim. Jilpiya tipa'a axpe' caja'. Titcuaiyumma lan xanuc' tepo'ila'.

25 Ts'ilihuequi Juan ipalaic'o'mottsi lan judio, ifuli'i'moltsi cataiqui', tipalaicoyi
lo'eyacu ja'ni LanDios tixintsola' alimpio, tepenuftsola'. 26 Ts'ilihuequi Juan icuaitsa pe
lopa'a ilque, timiyi:

—Momxi, tipa'a ocuena comxi tepo'iyale. Motmana' tu'hua al panaj Jordan, imanc'
onlejmale. Ima' lopalaic'opola' lan xanuc' onesco'ma ilque. Itsiya jahuay lan xanuc'
tiyeyi pe lopa'a.

27 Juan italai'e'e'mola’, timila":

—Ma LanDios tixpic'e te ts'i'ic' latpenic' lat'epa. Ja'ni a'i, ailopa'a catpenic'. 28 Imanc'
joupa otcuejpé laimipolhuo': Iya' a'i ninCristo. LanDios alummepa cacuaiyunni ate'a,
cu'itsola' lan xanuc' ticuaihuo cal Cristo. 2° Temaneta' famijcano tipa'a titejmale. Ma
le'a tamijcano tamaneya tileco'ma tipeno. Litejmale titoc'i'ma tiquimf'e, tixoqui queta
ticueca lonespa. Itsiya iya' at'onticonno ilque titejmale. Iya' tixoqui neta nulemma.
30]tsiya ca'oc'ena'moxi. Totta'a lan xanuc' tixim'me itque cal Cristo acuecaj xans.

31 ’Tllanc' ninc'ixanuc' matmana' fa'a li'a tamats' ma le'a alsina' te ts'i'ic' mipa'a
fa'a tamats'. Male calnescopa. Itque limuyomma lema'a, itque tinca xonca ixina'.
32 Tlque tuya'e' liximpa licuejpa mipa'a pu'hua. Itsiya aimetentcocola', aimepenufyi.
33 Naitsi napenufpa litaiqui' loya'apa nimuyomma lema'a, itque cal xans timuqui te
ts'i'ic' LanDios lipicuejma'. LanDios aimifellaique. 34 llque limuyomma lema'a LanDios
ummepa, tuya'e' ma lonespa LanDios. LanDios epi'ipa cal Espiritu Santo ticuxeta' jahuay
lipicuejma'.

35 "LanDios qui'Ailli' Jesucristo ti'ay capic'a ti'Hua. Epi'ipa limane ticuxela' jahuay.
36 Cal xans nepenufpa ti'Hua LEanDios ma tipa'a al ts'e lipitine aimijouya. Naitsi natets'ipa
li'Hua LanDios ailopa'a al ts'e lipitine. Ma mi'hua metets'i }i'Hua LanDios, malque
LanDios tixtu'hua, titet'mi'ma.

1Lam fariseo icuej'me lonespa lan xanuc', ilne tinesconni: “Jesus tepo'ila’ axpela' lan
xanuc'. Tixpela' ts'ilihuequi. Itsiya Juan Bautista tepo'ila’ ahuata.” 2 Jesuds aiquepo'ila’
lan xanuc'. Ma ts'ilihuequi tepo'iyaleyi. 3 Jesus li'ipa quixina' totta'a tinescoyi ipayonni
al distrito Judea. Jouc'a ts'ilihuequi iye'me al distrito Galilea.

4 Tuyaicota tamats' Samaria. 5Icuaitsa anuli litpitya' lun samaritano. Litya' cuftine
Sicar. Ife litya' tipa'a huejnca anuli tamats' li'ipa i'huexi cal xans Jacob. Itque epi'ipa
li'hua José. © Malpiya tipa'a al pu'hua caja' lipupa Jacob. Jesus i'huacopa cane joupa
ixocaita, icutsafcai'ma lico al pu'hua caja’, tunxaj'ma. I'ipa to menac'o.

7 Anuli faca'no' asamaritana icuai'ma al pu'hua caja', tipa'a'ma quija'. Jesus timi:

—Luhui'ita’ caija', caxna'ma.

8 Ts'ilihuequi Jesus ailomana'. Iyepd litya' ti'nata totejacu.

9taca'no' italai'e'e'ma Jesus, timi:

—Ima' umjudio, iya' naca'no' ninsamaritana. Ima', ;te calpalaic'ocopa? ;Te
catsahue'ecopa caja'?

(Lun judio aimiyejmaleyi lun samaritano.)

10Jesus timi:

—Ima' aicoxina' naitsi iya'. Jouc'a aicoxina' te ts'i'ic' ite lapi'iyacola' tanDios lan
xanuc'. Ja'ni cola' oxina', alsahue'e'ma iya' cuhui'itso' coja'. Iya' cuhui'i'mo’ al c'a caja’
lainupa.

Htaca'no' timi:

—Mai'ailli', ilta'a laja' a'ojca, ailopa'a cofmipa'acoya. ;Petsi cofxi'ne'eya jiliya al c'a
caja' lainupa? 121ita'a al pu'hua alpo'no'eponga’ taltahuelo Jacob. Matque Jacob jifa'a
ixnapa itta'a laja". Jouc'a linaxque', lipinneja ixnapa.

13Jesus italai'e'e'ma, timi:

—Cal xans noxnaya jitta'a laja' ticuiconahuo quija'. 14 Cal xans noxnaya laja' laifcupa
aimicuiconaya quija'. Ite laja' laifcupa tipanehuo tunxajma’, ti'ontcospa to luxi caja’,
ti'hua tinu, ticu al ts'e lipitine aimijouya.

15Faca'no' timi:

—Mai'ailli', jitiya laja' lofnescopa, luhui'ita'. Tijouta' aimicuiconaya caija', ni
aicuyaiconaya litya' quipa'aconaya caija'.

16 Jesus timi:

—To'huala', tojoc'itsi tope'ailli'. Tolcuaiyunca fa'a.

17taca'no' timi:

—Ailopa'a caipe'ailli'.

Jesus timi:

—Al tinca lofnespa: “Ailopa'a caipe'ailli'”. 18 Joupa oHaitsufcopottsi amajxi loxanuc'.
Itsiya oHaitsufcoyotltsi anuli cal xans ma a'i cope'ailli'. Al tinca lofnespa.

taca'no' timi:

—Mai'aill', iya' cacua ima' umprofeta. 20 Illanc' lattatahuelé jitca'a tijuala
exc'onlingotai'me ipalaic'o'me LanDios. Ma' anuli illanc' laxc'ontingotaiyi fa'a. Imanc'
unc'ijudio atminga': “Imanc' jouc'a jahuay lan xanuc' tonte'me Jerusalén”. Totcuayi, ma
le'a jitpiya al cuecaj xoute' laxc'ontingotaita, atpalaic'ota LanDios.

21Jesus timi:

—Maca'no', camihuo' al tinca. Icuaico'ma litine imanc' aimoinesyacu: “Jifa'a tijuala
laxc'ontingotai'me LanDios”. Ni lan xanuc' judio minesyacu: “Lepd Jerusalén. Jilpe
laxc'ontingolaita LanDios.” 22 Imanc' molnesyi: “Laxc'ontingolaiyi LanDios”, aicol-
imetsaijma LanDios. Illanc' ninc'ijudio limetsaicoyi LanDios. Alinca laxc'ontingotaiyi,
alpalaic'oyi. Petsi lan xanuc' judio ti'huayohuo jitquiya Nontu'eyacola' lan xanuc'.

23 "Ticuaitsi litine locuaicoya, iya' cacua joupa icuai'ma, lan xanuc' aimehueyacu
anuli al lugar texc'onlingotaile LanDios. Ma jilpe lilpicuejma' ti'nujuaisnata LanDios,
tihuejco'me locuxe'epola’, timetsaico'me. Latenlcocopa LanDios texc'ontingolaile
tolta'a. 24 LanDios a'Espiritu, ailopa'a quicuerpo, ma le'a ipicuejma'. Lan xanuc' tama

ticuayi: “Laxc'ontingolaiyi LanDios”, ja'ni jilpe litpicuejma' aimi'nujuaisyi itque, ja'ni
aimihuejcoyi locuxe'epola', LanDios aimetenicocoya laxc'ontingotaipa ilne lan xanuc'.

Z5taca'no' timi:

—Aixina' ticuaihuo cal Mesias, jitquiya tecui'impa “cal Cristo”, fommeya LanDios.
Itsiya tehue'e' latpicuejma' aicalcueca. Ma ticuaiyunni jitquiya lu'ina'monga’ jahuay.

26 Jesus timi:

—Matque tipalaic'ohuo' itsiya. Iya' ninCristo.

27 Malpe mipalaic'oyoltsi icuainanca ts'ilihuequi Jesds. Iine aiquilicuis'e: “;Te
cofpalaic'ocopa jilquiya taca'no'? ;Te cahue'epo'?” Mane lilpicuejma' ticuayi: “Xinta',
Jesus tipalaic'o anuli taca'no".

28taca'no' ipo'no'ma lijuti, ipainanni, i'hua'ma lipitya'. Timila' lan xanuc' jitpiya:

29 —Tonlouyunca. Camuc'itolhuo' anuli cal xans nalu'ipa jahuay lai'epa. ;Te ma
jitquiya cal Cristo?

30 Lan xanuc' ipalunca jitpe litpitya', iye'me pe lopa'a Jesus.

31 Aj'a ticuaicu lan xanuc', ts'ilihuequi Jesus ihui'i'me, timiyi:

—Momxi, totetsola'.

32Jesus timila':

—Imanc' aicolsina'. Tipa'a taifteja.

33 Malne ts'ilihuequi Jesus ticuis'eyoltsi, timiyoltsi:

—;Naitsi nepi'ipa toteja?

34Jesus timila'":

—A'i. Aicalapi'inno. Iya' ca'ay lipenic' LanDios, ite lixpic'epa Lalummepa, ca-
jou'ne'ma. Ma ca'ay lipenic' EanDios tocomma catesma, ti'hua ti'i caipujfxi.

35 Imanc' tolcuayi: “Tehue'e' amalpuj mut'la, tijoula' tetequim'me lan trigo”. Iya'
camilhuo': Tolsinte jipu'hua pe lifayiya. Tocomma joupa unta'anammea, itojpa. I'huajta
afujca. Iya' cacua joupa i'huajcopa litine tetequim'me. 3¢ Ti'najtsem'me latejpa trigo.
LanDios jouc'a ti'najtse'ma itque tafot'tepola’ lan xanuc', ilne nolijyacu al ts'e litpitine
aimijouya. Anuli lifapa, tocuena tetequi, tefot'le, tijouta' loquexi' tixojna'ma quileta.
37 Tolta'a ti'i'ma al tinca lataiqui' loya'apa: “Tipa'a anuli nofapa, tocuena nafot'teya”.
38 Tya' nummepolhuo' imanc' tonlafot'teta petsi aicolfac'. Locuenaye ifapd, imanc'
tonlafot'teta matpiya li'eyopa canic' ilniya.

39 Jitpe litya' Sicar taca'no' joupa uya'ahuo'ma: “Ilque alminapa jahuay lai'epa”.
Licuej'me ile licuapa taca'no' axpela' ilniya lun samaritano i'huaiyijmpd Jesus.
40]cuaiyunca pe lopa'a itque, timiyi:

—Lepd latpilya'. Jitpiya topajnta.

Jesus i'hua'ma litpilya'. Ipajnhuo'ma oquej quitine. 4! Jilpe litya' lan xanuc'
tiquimf'eyi Jesus lines'ma. Xonca axpela' i'huaiyijm'me. 42Iine timiyi faca'no":

—Ate'aima' opalaico'ma Jesus. Illanc' atcuayi ma' al tinca ima' lofnespa. Itsiya illanc'
caltuca' atcuejnapa linespa jilquiya, totta'a alsina' alinca itque luntu'e'monga' jouc'a
tuntu'e'mola’ lan xanuc' ni petsi lomana' li'a famats'.

43 Luyaipa oquej quitine Jesus ipanni jitpe litya', i'hua'ma al distrito Galilea.
44 Aiqui'huacona'ma al distrito Judea. Malquiya ines'ma: “Cal xans, tama aprofeta
tummepa LanDios, mipa'a matpe lipilya' aimipalaicoyacu c'a lan xanuc', tetets'iyacu”.
45 Ma licuaitsi Galilea lan xanuc' jitpiya tinca epenuf'me. Iniya iyehuo'me al juic
Jerusalén, joupa ixinghuo'me lo'epa jilpiya.

46 Mipa'a Jesus al distrito Galilea i'huacona'ma Cang, jitpiya petsi lipai'ihuo'ma laja’,
i'ipa vino. Jitpe Cand tipa'a anuli cal xans, ts'ipenic' cal rey, ti'hua textafque. Itque
tafcuana tipa'a litya' Capernaum, matpe al distrito Galilea. 47 Ts'ipenic' icuejpa Jesus
ailopa'aJudea, joupa icuaiconata Galilea, i'hua'ma, i'huajcotsi Jesus, ixahue'etsi ti'huata'
litya' Capernaum, tixal'meta H'hua, itque tima'ma. 48 Jesus timi:

—Imanc' tolcuayi: “Iique Jesus almuc'itsonga' al cueca'”. Ja'ni aicamuc'ilhuo' tolta'a
aimat'huaiyijnya.

49 Ts'ipenic' cal rey timi:

—Mai'ailli', aimicot'mo'. Lepa lajut'l. Ja'ni a'i, timana'ma lai'hua.

50 Jests timi:

—To'huanta'. Lo'hua imaf'i'. Aimimaya.

Cal xans i'huaiyijmpa Jesus limipa, i'"huana'ma.

51 Ma mi'huanghua lane Capernaum, itniya notoc'ipa italecufunca, timiyi:

—Joupa ixatconapa to'hua.

52]cuis'e'mola’, timila":

—;Tej hora lixalconapa?

Timiyi:

—Tsumjma lixhuaita anulij hora luyaipa menac'o itojn-na'ma tipinu'.

53 Cal xans i'nujuaitsi li'ipa. Tsumjma malpe 'hora Jesds limipa: “Lo'hua imaf'i'.
Aimimaya.” Cal xans jouc'a lixanuc' nomana' lejut't, i'huaiyijmpa Jesus.

54 Itsiya i'ipa oquemma li'epa al cueca' Jesus jilpe al distrito Galilea. Itque joupa
itsehuo'ma Judea, icuaiconata Galilea.

1 Lijou'ma jitiya i'huajcopa liljuic lan xanuc' judio. Efotunni pu'hua Jerusalén.
Jesus i'hua'ma, icuaitsi jitpe litya'. 2 Ahuejnca pe lotsuflaicoyacu lam mot't jitpe
litya' Jerusalén ipa'nempd laja' acueca' quin'nuhua' i'empa. Lipuftine ataiqui' hebreo
aBetesda. Jilpe lin'nuhua' canumicay tipa'a amaque' linujnca. 3 Matpe tinujnca timana'
axpela' lafcualtay tunahuotanna. Timana' lan fohue, lan coxo, jouc'a luhuatqueya.
Jahuay ilniya it'huaijma tifentsilaja'.  Camna camna anuli tapaluc quema'a timuyomma,
tife'ne jitiya laja'. Tijoula' tife'nela' laja' cal te'a to'nijmaispa tixalma. Ni naitsi cuana
tuyainapa.

5 Ma jilpiya tipa'a anuli cal xans ixhuaita anuxans quimbamaj paico camats'
mextaf'ma. ¢ Jesus ixim'ma ilque cal xans tunouya. Joupa ixina' axpe' camats' i'ipa
licuana. Timi:

—;Opic'a tixalcontso'?

7tafcuana italai'enni, timi:

—Mai'ailli', mifenna laja' ailopa'a nal'nij'miya. Ma ca'hua'ma ocuena ti'nij'miyoxi
ate'a. Ilque tixatconghua, iya' capanemma.

8Jesus timi:

—iTacaxla'l jTonif'la' tohuijm-ma'l {To'huanta'l

9 Ixalcona'ma nulemma itque cal xans, inif'na'ma tihuijm-ma'. I'huana'ma. Iie litine
lixatcona'ma mate itine conxajya.

10 Lan judio timiyi cal xans lixalcona'ma:

—Itsiya litine conxajya. Aimi'iya motaiya fohuijm-ma'.

11 Cal xans timila':

—Ilque talsal'menapa almipa: “Tonif'la' tohuijm-ma', to'huanta'.

12Tiniya icuis'e'me, timiyi:

—Naitsi itque timipo": “Tonif'la' tohuijm-ma', to'huanta'?

13 Cal xans tixalcona'ma aiquixina' naitsi ilque timipa toliya. Axpela' lan xanuc'
jitpiya timana'. Jesus joupa itsufainapa pe lomana'. Cal xans aiquixina' petsi lo'huapa.
14 Lijou'ma italecufcona'mottsi pu'hua al cueca' xoute'. Jesus timi:

—iToxinxoxi! Joupa ixalconapo'. Aimo'econa'ma quixcay. Ja'ni to'econghua quixcay,
ti'i'ma xonca acueca' loftetcoya.

15 Cal xans i'hua'ma, u'ihuo'mola' lan judio, timila'":

—Lalsal'menapa matque Jesus.

16 Lan judio ilsina' Jesus tixal'mela' lafcuallay litine conxajya, ixtulenca, tihuetsojyi.
17 Jesus timila":

—Cai'Ailli' ti'hua ti'ay canic', iya' jouc'a ca'ay canic'.

18 Lan judfo xonca ixtulenca tolta'a linesma Jesus. Icua'me: “Itque Jesus ti'ay quixcay,
ti'ay canic' litine conxajya. Ti'ay xonca lixcay, tinesqui: LanDios ai'Ailli'. Ma' ti'ontiyoxi
LanDios.”

Xonca tehueyi te co'iya mima'ayacu.

19Jesus timila'":

—Iya' i'Hua LanDios, camilhuo' al tinca: Iya' caituca' ailopa'a caif'eya. Aimi'iya. Iya'
i'Hua LanDios, ate'a cahuelojm'ma lo'epa cai'Ailli', tijouta' ca'e'ma to lo'epa itque. 2°0Tya'
i'Hua LanDios, itque cai'Ailli' al'ay capic'a, almuc'i jahuay lo'epa. Tijouta' almuc'i'ma
xonca acueca', iya' ca'e'ma. Imanc' totsim'me, tixpailij'molhuo'.

21°Cai'Ailli' ixina' timaf'i'ina'mola' limanapola'. Tepi'ina'mola' litpitine. Iya'i'Hua
LanDios jouc'a aixina' camaf'i'ina'mola' limanapola'. Caxpic'e ja'ni capi'ina'mola’
litpitine, jouc'a caxpic'e ja'ni aicapi'iyacola'.

22 'Ticuaiyunni Lijoujma Quitine cai'Ailli' aimimu'iyacola' lan xanuc' te ts'i'ic' loy-
alaicoyacu ni'epa lixcay. Joupa lapi'inapa laimane, iya' cu'itsola' te ts'i'ic loyalaicoyacu
ilniya. Iya' ninJuez. 23 Cai'Ailli' ixpic'epa lihuejcota' lan xanuc' ma to mihuejcoyi jitque
cai'Ailli'. Cal xans pe aimalihuejma iya' i'Hua LanDios jouc'a aimalihuejconga’ cai'Ailli".

24’Tya' camilhuo' al tinca: Cal xans ja'ni ticueca laitaiqui', ja'ni ti'huaiyinge cai'Ailli',
itque Lalummepa fa'a li'a tamats', itque cal xans joupa ulijpa al ts'e lipitine aimijouya,
aimecaniya. Iique, ai'a ticuej'ma laitaiqui', LanDios tecani'e'ma, itsiya a'i. Aimijouya
lipitine itque cal xans. 251Iya' camilhuo' al linca: Iya' i'Hua EanDios cajoc'i'mola'
limanapola'. Iiniya nocuejyacu laitaiqui' timaf'ina'me. Litine ca'e'ma tolta'a ti'hua
ticuaihuo. Iya' cacua: Joupa icuai'ma. 2¢ Cai'Ailli' i'hueca lipitine, nij naitsi nepi'ipa.
Jouc'a iya' ai'hueca laipitine, iya' i'Hua, tolta'a lixpic'epa cai'Ailli'.

27 ’Tya' itque cal Xans Liximpa cal profeta pu'hua lema'a. Totta'a cai'Ailli' alfajpa
ninjuez, lapi'ipa laimane cu'i'mola' lan xanuc' ja'ni ac'a o ja'ni a'ijc'a li'epa. Cu'i'mola'
te ts'i'ic' loyalaicoyacu. 28 Aimixpailij'molhuo’ ite laimipolhuo'. Aimolnes'me: “;Te
co'iya tolta'a? Aimi'iya.” Iya' camilhuo': Limanapola' nomana' litpu'hua, jahuay itniya
ticuej'me cajoc'itsola' iya'. Iya' ilque cal Xans Liximpa cal profeta pu'hua lema'a.
Ticuaihuo litine ti'i'ma totta'a. 2°Jahuay limanapola' tipalcu litpu'hua. Ja'ni li'epa al
c'a timaf'ina'me nulemma, tuyalaina'me al c'a. Ja'ni ixcay li'epa jouc'a timaf'ina'me,
itne titetco'me, nulemma titai'me litjunac'.

30°Tya' caituca' ailopa'a caif'eya. Aimi'iya. Cai'Ailli"' alcuxe'e laifmiyacola' lan xanuc'.
Iya' caituca' aicu'iya cal xans ja'ni ti'ay al c'a o ja'ni ti'ay lixcay. To malcuxe'e cai'Ailli'
tole laifmiya. Ma le'a alijca laitaiqui'. Iya' aicahuay te co'iya ca'eya laifpixc'epa. Ma to
loxpic'epa cai'Ailli', itque Lalummepa, totta'a caxpic'e.

31°Ta'ni iya' caituca' canescoyoxi, aimi'ommaicoya ite laitaiqui'. 32 Linca tipa'a anuli
noya'apa naitsi iya'. Iya' aixina' itque tuya'e al tinca.

33 Imanc' olummepola' lotxanuc' tiyete pe lopa'a Juan Bautista. Jitnu'hua icuis'e'me
naitsi iya'. Juan imi'mola' al tinca. 341Iya' aicahuay calnescoya totta'a anuli cal xans.
Le'a aipic'a tuntu'entsolhuo' imanc', totta'a ca'nujuaitsi'ilhuo' linespa Juan. 35 Juan
Bautista ti'ontcospa to anuli lepalc'o'. Tepalc'o'ila' lan xanuc'. Micoli itque lipenic'
imanc' tolihuejyi tixoqui conlata. Itque epalc'o'ipolhuo’. 3¢ Itque u'i'mola’ lan xanuc'
naitsi iya'. Itsiya imanc' tolsinyi laif'epa. Ite xonca tuya'e naitsi iya', ma' anuli tuya'e
naitsi Lalummepa, itque cai'Ailli". Ite laif'epa, cai'Ailli' joupa alcuxe'epa ca'eta’. Lapi'ipa
laipenic' cajou'neta’.

37Cai'Ailli' Lalummepa jouc'a u'ipolhuo' naitsi iya'. Itque lopalaipa aicolcueca ni
aicotsina' te ts'i'ic' itque. 38 LanDios cai'Ailli' lummepa, imanc' aimalapenufi. Litaiqui'
aimipanemma jitpe lolpicuejma’, totta'a imanc' aimalapenufi.

39 "Tolsuele al c'a al Paxi Linilingiya. Tolcuayi: “Ite al Paxi Linilingiya lapi'inga'
latpitine aimijouya”. Maliya lataiqui' alpalaijmaiya'. 0 Imanc' tama totsueyi ile lataiqui'
aimalihuejma. Aicotcuac'. ;Te co'iya molulijyacu lolpitine? A'i, aimi'iya.

41’ Aicahuela' lan xanuc' calmiya: “Ima' uncuecaj xans”. A'i. Iita'a aicapenufi. 421Iya'
aixinnilhuo' imanc' te ts'i'ic' lolpicuejma'. Aixina' aimot'nujuaisyi LanDios. 43Iya' ma
cai'Ailli' lapi'ipa laipenic'. Totta'a aicuai'ma fa'ali'a tamats'. Imanc' aimalapenufi. Anuli
cal xans nocuxepoxi quituca', ja'ni ticuaiyunni, imanc' tinca tolapenuf'me. 44 Imanc',
Jte co'iya malapenufya? Tolahuela' loif'as xanuc' timetsaicontsolhuo'. Aimolahueyi te
co'iya mimetsaicoyacolhuo' cal Nuli LanDios. 45 Aimolnes'me: “Iique Jesus alcuftonga'.
Timita LanDios a'ijc'a lat'epa.” Ocuena tipa'a tocufyacolhuo'. Itquiya aMoisés. Imanc'
tolcuayi: “Moisés altoc'i'monga’, altalai'ecotonga'”. Iya' cacua: Aimitoc'iyacolhuo'.
Malque Moisés tocufyacolhuo'. 46 Imanc' tolcuayi: “Lihuejcoyi licuapa Moisés”. A'i
molihuejcoyi Moisés. Ja'ni tolihuejcoyi Moisés jouc'a iya' lihuejco'ma. Ma' iya'
alpalaicopa Moisés jilpe linitpa. 47 Imanc' aimolihuejcoyi linitpa Moisés. Tolta'a, jte
co'iya molihuejyacu laifmipolhuo'? Imanc' aimi'iya.

6

1Jesus iquie'ma al cuecaj quin'nuhua'. Ie lin'nuhua' tipa'a oque' lipuftine, aGalilea
jouc'a aTiberias. 2 Axpela' lan xanuc' ehuelojm'me axpe' al cueca' lo'epa Jesus,
ehuelojm'me mixal'menala' lafcualtay. Iine nehuelojmpd totta'a tihuejnayi.

3Jesus jouc'a ts'ilihuequi if'ajli'me lijuala, icutsotai'me jilpiya. 4 Tehue'e' oque' afane'
quitine ti'i'ma litjuic lan xanuc' judio. Itiya al juic cuftine al Pascua. 5Jests ehuelojm'ma,
ixim'mola' ticuaico'me axpela' lan xanuc'. Timi Felipe:

—;Pe cal'na'eyacu axpe' 1a'i titele ilniya?

6 Jests joupa ixina' lo'eya. Icuis'e'ma Felipe titalai'eta' ilque, timujxoxi te ts'i'ic'
lipicuejma’'.

7 Felipe italai'e'ma, timi:

—]Ja'ni al'natsa axpe' ta'i lipitali lolijya no'eya canic' oquej maxnu quitine, ni totta'a
aimi'ommaicoyacola', ni aimitec'oyacu anuli anuli itniya.

8 Locuena ts'thuequi ipalaic'o'ma Jesus. Illque Andrés, lipima Simdn Pedro, timi:

9 —Toxinla', jifa'a tipa'a anuli famijcano, itaic' amaque' la' lilajncopa acebada, jouc'a
oquexi' laicatuye. ;Ja'ni ile litaic' ti'ommaico'mola'? A'i. Aimi'iya. Timana' axpela'.

10Jesus timila' ts'ilihuequi:

—Totcuxe'etsola' lan xanuc' ticutsolaite tamats'.

Jilpiya tipa'a axpe' cal pajac. Lan xanuc' icutsotai'me. Tilmana' to amaquej mil lan
xanuc', jouc'a timana' lacat'no', la'uhuay.

1 Jests epef'ma 1a'i, ix'najtsi'i'ma LanDios, epi'i'mola' nocutshuotanna jitpiya. Ma
tolta'a i'e'ma jouc'a latuye. Aiquixpij'ma ite lotejacu. 12 Lan xanuc' itetso'me ixhuait-
sola'. Jesus timila' ts'ilihuequi:

—Tolafot'tete lan hualcay lipanecomma, aimica'nico'ma.

13 Ts'ilihuequi Jesus efot'tena'me lan hualcay ca'i tilajncopa acebada lipanecomma,
imane'me imbamaj coque' lan tsiquihuit't. 14 Lan xanuc' ixim'me acueca' lipepaxi Jesus,
acueca' li'epa, ticuayi:

—TIlca'a cal xans aprofeta. Ifca'a ma' ilque Lommeya LanDios, joupa icuai'ma.

15 Tipic'a ti'notle Jesus, ti'e'e'me quilrey. Jesus ixina' tolta'a lo'eyacu lan xanuc',
enaj'moxi, i'hua'ma quituca' lijualay.

16 Lummuhuijma' ts'ilihuequi Jesds imulna'me, icuai'me al cuecaj quin'nuhua'.
171tsuflai'me al barco, ipango'me uyalaico'me laja'. Ticuaitsa locuena quiju' lin'nuhua'
jitpe litya' Capernaum. Imufaj'mola’. Ts'ilihuequi imanenca quittuca'. Jesus ailopa'a.
18 Juaiconapa ti'hua fahua'. Iiya laja' tiyuf'comma acueca'.

19 T'hua'a'me al barco. Tixhuaispa to amaque' o acamts'us kilémetro li'hua'apa,
ts'ilihuequiJesds ixim'me itque icuaico'ma, ti'hua ti'huaf'que laja', tixpailiquila'. 20Jests
timila":

—Aimixpailij'molhuo'. Ma' iya'.

21 Licuej'me tolta'a linespa Jesus tixoqui quileta tepenuf'me tif'ajla' al barco.
Aiquicoli, icuainatsa famats' pe lotsepa.

22 Lihuequi litine timana' lan xanuc' lefot'tepoltsi tecaxotanna liju' al cuecaj
quin'nuhua’. Iine ticuayi: “;Te qui'ipa? Tsumjma tipa'a le'a anuli al barco. Iliya al
barco i'hua'a'me ts'ilihuequi Jesus, ilniya quittuca'. Itsiya, ;pe copa'aJesis?” 23 Ixim'me
icuai'me lam barco quiyouyumma litya' Tiberias, timanemma huejnca jitpe tamats'
petsi lan xanuc' itepa ta'i lepi'ipola' Jesus lijoupa lix'najtsi'ipa LanDios. 24 Lijoupa
li'ipa quilsina' ailopa'a Jesus, ailomana' ts'ilihuequi, ilne lan xanuc' if'ajli'me lam barco,
iye'me Capernaum, tehueta Jesus.

25 Jcuaitsa locuenaj liju' lin'nuhua' ixinna'me Jesus, timiyi:

—Momxi, ;tej hora locuai'ma fa'a?

26 Jesus timila':

—Iya' camilhuo' al tinca: Tama latsimpa ma ca'ay al cueca', aimuc'ipolhuo' laipepaxi,
imanc' aicotcueca. Joupa oltepd ta'i, inajncotolhuo', totta'a lahuay. 27 Tonlipa'acoyi
lotpujfxi tonlulijcote tottejacu, ite tominscoya. Iya' camilhuo': Tonlipa'acote lotpujfxi,
tonlulijcote tocuena catetsoya, ite aimiminscoya, ti'hua ticoli, tepi'i'mola’ lan xanuc'
litpitine aimijouya, tites'mi'ma ite litpitine. llque cal tejua' iya' nipajnya capi'i'mola' lan
xanuc'. Iya' ilque cal Xans Liximpa cal profeta pu'hua lema'a. LanDios cai'Ailli' joupa
lacuej'micopa, lapi'ipa laimane ca'eta' tolta'a.

28 Lan xanuc' timiyi:

—]Ja'ni al'e'me latentcocoya LanDios, ;te cal'eyacu?

291talai'e'e'mola’ timila'":

—Imanc' tot'huaiyijnle ilque tlummepa LanDios. Ja'ni tont'e'me totta'a ma tont'eyi
latentcocopa LanDios.

30 Timiyi:

—To'eta" al cueca', tijouta' at'huaiyijm'mo’'. Ne'. Itsiya almuc'itsonga' totta'a lof'eya.
31 Laltatahuelé mimana' petsi ailopa'a quitya' iximpa al cueca' li'ipa. Ilniya ite'me ite
cuftine “al mand”. Tolta'a loya'apa al Paxi Linitingiya, ticua: “Itque epi'i'mola' ta'i
qui'huayomma lema'a titete”.

32Jesus timila":

—Iya' camilhuo' al tinca: La'i qui'huayomma lema'a aiquepi'ilhuo' Moisés. Ma
cai'Ailli' nicupa ta'i qui'huayomma lema'a. Itque tinca ta'i. 33La'i qui'huayomma lema'a
itque te'i LanDios. Fa'a li'a tamats', ni petsi lomana' lan xanuc' itque 1a'i tepi'i'mola’
litpitine aimijouya.

34Lan xanuc' timiyi:

—Mal'ailli', itsiya lapi'itsonga' itque ta'i, ti'hua lapi'i'monga’.

35 Timila":

—Iya' ma Na'i. Naitsi talapenufpa tulijta lipitine aimijouya. Naitsi tat'huaiyijmpa
aimi'hua micui quija'.

36 ’Tya' joupa nu'ipolhuo' te ts'i'ic' lot'ejma'. Tama joupa alsimpa, aimat'huaiyinge.
37Timana' laixanuc', itniya lalapi'ipa cai'Ailli'. Iine tinca alejmale'me. Iiniya latejmalepa
almajm'me anuli, aicatets'iyacola'.

38’lya' nimuyomma lema'a aicuaicoco'ma fa'a li'a tamats' ca'eta' lixpic'epa LanDios,
itque Lalummepa. A'i caxpic'e caituca' laif'eya. 39 Ilque Lalummepa lapi'inapa laixanuc'.
Malque LanDios joupa ixpic'epa iya' ca'etsola' cuenna, jahuay ilniya. Ni anuli mejac'ya.
Ticuaiyunni Lijoujma Quitine iya' camaf'i'ina'mola'. 40 Tolta'a lixpic'epa cai'Ailli".
Ixpic'epa te ts'i'ic' loyaicoya cal xans talimetsaicopa iya' i'Hua LanDios. Ilque cal xans
tal'huaiyijmpa tulij'ma al ts'e lipitine aimijouya. Ticuaiyunni Lijoujma Quitine iya'
camaf'i'ina'ma.

41 Lan xanuc' judio aiquicuaicocotsi quilpic'a ite linespa Jesus licuapa: “Iya' Na'i
nimuyomma lema'a”. 42 Tinesyi:

—Ilque cal xans Jests i'hua José, o ;ja'ni ocuena? Limetsaicola' illanc' qui'ailli',
qui'mama'. ;Te calmicoponga', ticua: “Iya' nimuyomma lema'a”?

43 Jesus italai'e'mola’, timila':

—Imanc' ;jte colixtulecomma? ;Te colpalaicopa tolta'a? 44 Cai'Ailli' jitque Lalum-
mepa, ja'ni tijoc'ita' anuli cal xans, ilque titoc'huainahuo pe laifpa'a, alejmalena'me.
Ticuaitsi Lijoujma Quitine camaf'i'ina'ma. Ja'ni cai'Ailli' aimijoc'i aimi'iya mitoc'huaiya.
45 Lam profeta ninitpd tuya'ayi: “LanDios timuc'ina'mola’ jahuay ilniya”. Al tinca itta'a
lataiqui'. Lan xanuc' noquimf'epd locuapa cai'Ailli', ilne tihuic'iyi lomuc'ipola', itniya
linca titoc'otainacu pe laifpa'a, alejmalena'me.

46 ’Nij naitsi niximpa cai'Ailli". Ma' iya' cai'huayomma LanDios. Iya' linca aiximpa
cai'Ailli". #7Iya' camilhuo' ma'al tinca: Cal xans tat'huaiyijmpajoupa ulijpa al ts'e lipitine
aimijouya.

48’Ma' iya' Na'i. Naitsi talapenufpa tulijta lipitine aimijouya. 4° Imanc' lottatahuel
mimana' pe ailopa'a quilya', tama itepa fa'i cuftine “al mana”, itniya imanapola'. 50Jifa'a
tipa'a ituca' ca'i. Ilque imuyomma lema'a. Ja'ni lan xanuc' titele aimimayacola'
nulemma. 51 La'i litepa loitatahueld, ilque 1a'i a'i quimaf'i'. Iya' aimaf'i', iya' Na'i
nimuyomma lema'a. Iya' cacu'moxi laicuerpo. Tolta'a lan xanuc' ni petsi nomajnyacu
li'atamats', ja'ni lapenufla' aimimayacola' nulemma, aimijouya litpitine. Itca'a laicuerpo
tinca ta'i.

52Lan xanuc' judio ipango'me ifuli'i'moltsi cataiqui'. Timiyottsi:

—Ilque cal xans, jte co'iya micuya licuerpo? ;Maliya licuerpo alte'me?

53 Jesus timila':

—Iya' camilhuo' al tinca: Ja'ni imanc' aimotteji laicuerpo, ja'ni aimotsnayi laijuats',
ailopa'a colpitine. Iya' ilque cal Xans Liximpa cal profeta pu'hua lema'a. 54 Naitsi
notepa laicuerpo, noxnapa laijuats', itque tinca tipa'a lipitine aimijouya. Ticuaiyunni
Lijoujma Quitine iya' camaf'i'ina'ma. 55 Laicuerpo tinca atejua’, laijuats' tinca loxnayacu
lan xanuc'. 56 Naitsi notepa laicuerpo, noxnapa laijuats', ma lapenufi iya', iya' capenufi
itquiya.

57’lya' ca'huaiyinge itque Lalummepa, matque cai'Ailli' EanDios Limaf'i'. Tolta'a aim-
ijouya laipitine. Ma' anuli aimijouya lipitine cal xans taltepa iya', itque tal'huaiyijmpa.
58 Capalaijma ta'i imuyomma lema'a, ca'onticojma laicuerpo. La'i tite'me lottatahuelé
aimi'ontspa laicuerpo, ituca' ca'i. Tama itniya itepd ite tile'i, imanapola'. Naitsi tattepa
iya' laicuerpo, itca'a ta'i, itque tepenufi al ts'e lipitine aimijouya.

59 Tolta'a licuapa Jesus mipa'a litya' Capernaum, mimuc'iyale jitpe lajut't pe lafoty-
omma lan xanuc'.

60 Te lines'ma Jesus aiquetentcocola' axpela' ts'ilihuequi. Liquimf'e'me itniya ticuayi:

—Ipime iliya lataiqui'. ;Naitsi nocuejya? Illanc' aimi'iya malapenufyacu.

61Jesus ixina' itniya ts'ilihuequi aiquetentcocola' linespa. Timila':

—Ja'ni imanc' aiquetentcocolhuo' ile lainespa, % jte colcuayacu ja'ni alsinia'
caf'aquinghua, cacuaita pu'hua, petsi lai'huayomma? Iya' ilque cal Xans Liximpa cal
profeta pu'hua lema'a. 63 Laipalaic'opolhuo' a'i canescojma laipixic'. Lixic' ailopa'a
co'eya. Al cuerpo ticuicomma li'espiritu. Laitaiqui ti'onlcospa to cal espiritu. Ja'ni
tolapenuf'me itniya taitaiqui, tolulij'me lotpitine aimijouya. ¢4 Linca hualca imanc'
aimat'huaiyinge.

Jesus tixinnila' naitsi ilniya aimi'huaiyijnyi. Jouc'a imetsaijma naitsi ilque cal xans
tocuya. Tolta'a ixina' al te'a.

65 Timila' ts'ilihuequi:

—A'i jahuay imanc' mat'huaiyinge. Iya' joupa aimipolhuo': Ja'ni cai'Ailli' a'i mijoc'i
anuli cal xans, itque aimi'iya mitoc'huaiya pe laifpa'a.

66 Ts'ilihuequi licuej'me ite licuapa Jesus, axpela' ilniya ipailinanca. Aiquilihuejcon-
ghua. ©7Jesus timila' limbamaj coquexi' ts'ilihuequi:

—Imanc', ;te cont'eyacu? ;Jouc'a imanc' alpo'no'ma caituca'?

68 Simdn Pedro italai'e'ma, timi:

—Mai'ailli', ;pe caltseyacu? Ocuena comxi to ima' ailopa'a. Ailopa'a co'ontiyaco'.
Ima' matpalaic'onga' lapenufyi lalpitine aimijouya. ¢°Illanc' joupa at'huaiyijmpo'. Joupa
i'ipa calsina', ima' unCristo, ima' i'Hua LanDios Limaf'i.

70Jesus timila':

—Unc'imbamaj coquexi' tinca ai'huijf'epolhuo'. Tipa'a anuli imanc' onta'a.

71Jesus ipalaicopa Judas, 1i'hua Simén Iscariote. Itque anuli ilniya limbamaj coquexi'
ts'ilihuequi Jesus, ticuna'ma.

7

1Jesus ipanenni jitpiya al distrito Galilea. Aimicua mi'huaya al distrito Judea. Joupa
icuejpa lixpic'epa lan judio nomana' jitpiya. Iniya tehueyi te co'iya mima'ayacu.
2Tehue'e' oque' afane' quitine ti'i'ma litjuic lan xanuc' judio. Mi'i'ma ite litjuic lan xanuc'
tilanc'eyi litpunxahuatqui, timajm'me jitpe. 3 Lipimaye Jests timiyi:

—Taipanni, to'huata' al distrito Judea petsi lo'iyoya al juic. Pu'hua to'etsi al cueca'.
Totta'a tixinno' lof'eya itniya ts'ihuejhuo' nomana' jitpiya. 4 Anuli cal xans, ja'ni ipic'a
timetsaicote lan xanuc', ilque ti'e'ma al cueca' petsi lahuetsaleyompa, aimemiyacoxi.
Ima', ;jte cofpanecoya fa'a petsi lan xanuc' aimixinyaco', aimehuelojnyaco' lof'epa al
cueca'? Tomujtoxi jipu'hua pe lomana' axpela' lan xanuc'.

5Totta'a lonespa lipimaye Jesus, aimi'huaiyijnyi. ¢Jesus timila':

—Itsiya aica'eya to lalmipa. Aimi'iya. Iya' aiquicuaiya lai'hora. Imanc' tinca jahuay
litiné ti'i'ma tonlt'e'me ma cottuca' lotspic'eyacu. 7 Lolf'as xanuc' nomana' fa'a li'a
tamats' aimi'iya mi'eyacolhuo' laic'. Iya' linca al'e'e laic'. Aiquilpic'a laifnu'ipola’,
camila": “Tont'eyi lixcay”. 8 Imanc', ne', tolf'ajlite al juic. Itsiya aica'huaya. Capanehuo.
Aiquicuaiya lai'hora.

9 Lijoupa linespa tolta'a Jests ipanenni Galilea.

10 Lipimaye iye'me al juic lo'iya Jerusalén. Lijou'ma Jesus i'hua'ma quituca' Jerusalén.
Aicuya'e'. 11 Jilpiya al juic lan xanuc' judio ehue'me Jesus. Icuis'e'mottsi:

—Ilque cal xans, ;jpe copa'a?

12 Lan xanuc' nomana' jitpe al juic ixoulotai'me. Timana' nonespa ticuayi: “Itque ac'a
xans”. Locuenaye ticuayi: “A'ijc'a xans. Ma tifel'miyale.” 13 Le'a tixoulotaiyi. Aiminesyi
ujfxi. Tixpaic'ennila' ts'itpenic' judio.

14 Li'ipa nolojmay juic Jesus if'aj'ma al cuecaj xoute'. Jilpe ipango'ma imuc'i'mola' lan
xanuc'. 15 Licuej'me lan xanuc' judio ticuayi:

—iXinla'l Tque cal xans aiquimuxejma. ;Petsi quihuic'iyohuo'ma ite litaiqui'
lomuc'iyalepa?

16Jesus italai'e'mola’, timila':

—Laifmuc'ipolhuo' a'i caituca' laipicuejma’. Ite lalu'ipa LanDios, ilque Lalummepa,
mate laifmuc'ipolhuo'. 17 Cal xans nixpic'epa ti'ela' latentcocopa LanDios, ilque cal
xans timetsaico'ma laifmuc'ipolhuo'. Iique ti'i'ma quixina' ja'ni LanDios almuc'i o ja'ni
quipa'e iya' caituca' laipicuejma’. 18 Cal xans nahuepa te co'iya mimetsaiconyacu ja'ni
ac'a xans, ilque timuc'iyale'ma ma le'a lonespa quituca' lipicuejma'. A'i tolta'a li'ejma’
cal xans loya'apa al tinca, alijca lipicuejma'. Ilque aimehuay latentcocoyacola' lan
xanuc'. Tehuay te co'iya mimetsaicoyacu ac'a itque tummepa. Totta'a lai'ejma’ iya'.

19 "Litaiqui' Moisés tu'ilhuo' locuxe'epolhuo' LanDios. Totcuayi: “Linca Moisés
lapi'iponga'illanc' litaiqui' EanDios. Ma ite lataiqui' lalcuxeponga'.” Ma molnesyi tolta'a
imanc' aimolanant'tiyi locuxe'epolhuo' LanDios. Imanc' ailopa'a colanant'tipa. Itsiya,
;te colahuecopa te co'iya matma'aya?

20 Lan xanuc' judio lefot'tepottsi jitpiya timiyi:

—;Naitsi noma'ayaco'? Ima' itsufaipo' conta'a. Ailopa'a noma'ayaco'.

21Jesus italai'e'mola’, timila':

—Le'a anuli cal xans aixal'menapa litine conxajya, imanc' otsuelcopd, totcuayi:
“iXinla'l {Jesus ti'ay canic' litine conxajya!” 22 Imanc' totcuayi: “Moisés alcuxe'eponga'
al'ete circuncidar lalhaxque' camijcand. Tama ti'ita' litine conxajya totta'a at'e'me.”
Linca Moisés a'i itque copa'a cal te'a nicuxepa totta'a. Ai'a tipajnta Moisés totta'a lo'epa
lan tatahuel6. 23 Imanc' tixoqui cunlata tont'eyi circuncidar loinaxque', tama ti'ita’
litine conxajya. Tolcuayi: “Ma' al'eyi lalcuxe'eponga' Moisés”. Imanc' tetentcocolhuo'
tetec'ente lipixic' tamijcano. Tolsinyi ilajmpa al c'a taqueca. Itsiya camilhuo'": ;Te
calixtuc'ocopa imanc' iya' lai'epa litine conxajya? Aixal'menapa anuli cal xans. Ac'a
ilajn-napa jahuay licuerpo. 24 Imanc' aicotcueca, ma le'a tolcuayi. Ate'a tolspic'ele
lolnesyacu, tijouta' totpalaite al tinca.

25-26 Lan xanuc' lun Jerusalén ixim'me Jesus timuc'iyale. Ticuayi:

—iXinfa'l Ticuanni: “Alma'a'me ilque Jests”. Itsiya malque timuc'iyale. Jahuay
tehuelojnyi, ailopa'a co'empa. ;Te cocuapa lan tsila' quilpenic'? ;Te ticuayi malque
Jesus copa'a cal Cristo? 27 Illanc' alcuayi: A'i itque cal Cristo. Alsina' lipitya'
li'huayomma. Ticuaiyunni cal Cristo aimi'iya calsina' totta'a.

28 Jestis mimuc'iyale jitpe al cuecaj xoute', tipalay ujfxi, tiquimf'ele jahuay, timila':

—Imanc' totcuayi: “LimetsaicoyiJests”. Tolcuayi: “Alsina’ lipitya' li'huayomma”. A'i.
Aicolsina' pe cai'huayomma. Iya' a'i caituca' caixpic'e cacuaihuo fa'a li'a tamats'. Tipa'a
Lalummepa. Itque aimifeltaique. Imanc' aicolimetsaijma. 2°1Iya' tinca nimetsaijma. Iya'
malque cai'huayomma. Itque alummepa.

30 Lan judio ixtulenca licuapa Jesus. Ehue'me te co'iya mi'notyacu. Aiquil'noti.
Aiquicuaiya li'hora, aimi'iya mima'ayacu.

31 Axpela' lan xanuc' i'huaiyijm'me Jesus. Tinesyi:

—Ticuaiyunni cal Cristo, jja'ni xonca lo'eya? Acueca' lo'epa Jesus.

32 Lam fariseo iquimf'e'me ilniya lan xanuc' mixoulotaiyi, tipalaicoyi Jesus. Lixanuc'
cal cuecaj ca'ailli' jouc'a ilniya lam fariseo umme'me lapaluc' xoute' tiyete, ti'noltsa
Jesus. 33Jesus ti'hua timuc'iyale, timila' lan xanuc":

—Ahuata capajncona'ma jifa'a pe lotmana'. Tijoula' ca'huana'ma pe lopa'a Lalum-
mepa. 34 Imanc' lahue'ma, aimalsingonaya. Pe laifpa'a imanc' aimi'iya molcuaiyacu
jitpiya.

35 Lan judio tipalaic'oyoltsi, tinesyi:

—Ja'ni aimalsingonayacu itque cal xans, ;jpe cotseya? ;Te ti'hua'ma lilemats' lan
xanuc' griego pe lomana' lalpimaye? ;Te timuc'itola' jilne lan xanuc' griego? 3¢ Jilque
Jests alminga": “Imanc' lahue'ma, aimalsingonaya. Pe laifpa'a jilpiya imanc' aimi'iya
motcuaiyacu.” ;Te cohualquemma iliya? ; Te conescopa itquiya? Aicatcueca.

37-38 Jcuai'ma lijoujma quitine al juic. Iliya litine xonca al cueca'. Ecax'ma Jesus.
Tipalay ujfxi, tiquimf'ele jahuay, timila':

—Cal xans taicuipa quija' titoc'huaiyunni pe laifpa'a. Tixnata' itta'a laja' laifcupa.
Itque tat'huaiyijmpa.

"To muya'e' al Paxi Linilingiya tolta'a ti'i'ma. Tuya'e": “Jilpe tunxajma' tipahuo axpe'
caja'. Itiya laja' ti'hua tipahuo. Aimixnajya.”

39 Lines'ma totta'a Jesds ipalaico'ma cal Espiritu Santo, ilque tapenufyacu itniya
no'huaiyijmpa Jests. Mipa'a Jesus li'a tamats' aicummaic' ilque cal Espiritu Santo.
Ticuainatsi lema'a tumme'etola’'.

40T jquimf'epd iliya licuapa Jesus timana' nonespa:

—Linca LanDios alumme'eponga' liprofeta, matque Jesus.

41 Timana' nonespa:

—]Jitque tinca cal Cristo.

Locuenaye tinesyi:

—Cal Cristo aimi'huayoya Galilea. 42 Tuya'e' al Paxi Linilingiya: “Cal rey David
itatahuelo cal Cristo”. Jouc'a tuya'e': “Cal Cristo co'huayoya litya' Belén. Malpe lipilya'
cal rey David.”

43 Totta'a ilniya lan xanuc' aiqui'ic' anuli litpicuejma’. Timana' nocuapa: “Malque cal
Cristo”. 44 Timana nocuapa: “Al'notta”. Ailopa'a no'notya.

45 Lepaluc' al cuecaj xoute' ipailinamma. Icuaitsa pe lomana' lixanuc' cal cuecaj
ca'ailli' jouc'a lam fariseo. Itniya icuis'e'me, timinnila' lilepaluc":

—;Te qui'ipolhuo'? Aicolihuaic' cal xans.

46Jtalai'e'me:

—Illanc' alcuayi ac'a tipalay itque. Ocuena aimipalay to itque lopalaipa.

47 Lan fariseo italai'e'me:

—;Te ifel'mipolhuo' imanc' jouc'a? 48 ;Te ti'huaiyinge anuli nalcuxeponga'? O
anuli talf'as fariseo, ;te ti'huaiyinge? A'l. Le'a lan xanuc' aiquilmuxejma, ma' ilniya
ti'huaiyijnyi. 4° Itne ni aiquiltsina' lataiqui' locuxepa LanDios. Joupa ecanipola'.

50 Jitpiya tipa'a anuli tilf'as fariseo cuftine Nicodemo. Matque Nicodemo i'huahuo'ma
anuli lipuqui', ipalaic'otsi Jesus. Itsiya timila':

51 —Ljtaiqui' LanDios latcuxe'eponga’, lu'inga': “Anuli cal xans titalai'e'ecotsi.
Tolquimf'ete locuaya. Ja'ni aicolquimf'e aimi'iya molacani'eyacu.”

52 Timiyi Nicodemo:

—;Te ima' unGalilea jouc'a? Toxhuela' xonca al Paxi Linilingiya. Jilpe toxim'ma
ailopa'a profeta co'huayoya Galilea.

53 Jahuay iyena'me tilejut'H.

1Jesus i'hua'ma tijuala cuftine Lijuala Olivo. 2Li'ipa quitine ipaiconanni, i'huacona'ma
al cuecaj xoute'. Jilpiya jahuay lan xanuc' tefot'teyoltsi. Jesus icutshuai'ma
timuc'iyale'ma. 3 Mimuc'iyale Jesus icuaita jitpiya lomxiye nomuc'iyalepd locuxepa
LanDios jouc'a lam fariseo. IHejma anuli taca'no'. Iximpa taca'no' tunahuotanna
cal xans, itque a'i quipe'ailli'. Ecaxu'me taca'no' nolojmay lan xanuc' noquimf'epa
mimuc'iyale Jesus. 4 Timiyi Jesus:

—Momxi, joupa alsimpola' tunahuotanna. Cal xans a'i quipe'ailli'. > Litaiqui' Moisés,
ite loya'apa locuxepa LanDios, mate lataiqui' alcuxe'enga' alma'acotsola' apic lacat'no'
no'epd totta'a. Ima', jte cofcuaya? ;Te cal'e'eyacu ilca'a faca'no'?

¢ Itne tehuaiyi Jesus. Ilpic'a tinesla': “Aimont'e'me ite locuxepa Moisés”. Tijoutla'
ticuxeco'me.

Jesus ic'omai'ma. Initco'ma lidedo tamats'.

7 Iiniya ihui'i'me, icuis'mot'te'me. Jests ecaxna'ma tijca, timila":

—Anuli imanc' ja'ni ailopa'a quijunac', ne', ate'a teca'nita' tapic.

8 Lijou'ma ic'omaicona'ma, initcona'ma tamats'.

9 Lan xanuc', ilne ts'iHejma taca'no', imetsaico'mottsi jouc'a ittaic' litjunac'. Anuli
anuli iyena'me. Ate'a i'huana'ma xonca litojpa xans, lijou'ma ipalnanca anuli anuli,
ijjouco'ma ts'atesca quemats'. Jesus taca'no' imanenca quiltuca'. Laca'no' ti'hua tecaxu
jitpiya.

10Jesus ecaxcona'ma Hjca, ehuelojm'ma taca'no' tecaxu quituca'. Timi:

—Maca'no', ;te qui'ipola’ ilne lan xanuc'? Joupa iyenapa. ;Nij naitsi nitac'uipo'
cajunac'? ;Nij naitsi nicufpo' tima'antso'?

1 1ique timi:

—Mai'ailli', nij naitsi.

Jesus timi:

—Ilya' jouc'a aicatac'uiyaco' cajunac'. Iya' aicacua: Tima'antso'. To'huanta'.
Aimo'econna quixcay.

12Jests imuc'icona'mola’ lan xanuc', timila":

—Fa'a li'a famats' iya' Nepalc'o'. Capalc'o'ila’ ilniya nalihuejpa, ilne tipa'a litpitine
aimijouya. Itniya litpicuejma' aimi'iconaya muf, ticuec'e'me, ti'e'me al c'a.

13 Lam fariseo timiyi:

—Ima' tonescoyoxi cotuca'. A'ij tinca lofnespa.

14 Timila":

—Tama canescoyoxi ma canesqui al tinca. Iya' aixina' pe lai'huayomma, aixina'
pe laiftseya. Imanc' aicolsina' pe lai'huayomma, aicolsina' pe laiftseya. 15 Imanc' ma
coltuca' tottac'uila' lajunac' lotf'as xanuc', totspic'eyi ja'ni ac'a ja'ni a'ijc'a lo'epa. Iya'
aicatac'uila' cajunac'. 16Ja'ni catac'uita' lajunac' ma alijca ite laif'eya. Iya' a'i caituca'
caxpic'e. lllanc' ma' anuli alspic'eyi iya' cai'Ailli', itque Lalummepa.

17 Litaiqui' LanDios locuxepa ticua: “Oquexi' lan xanuc', ja'ni ma' anuli lonespa, ne',
tapenufla' ite locuapa”. 181ya' canescoyoxi. Jouc'a cai'Ailli' itque Ealummepa, ma' anuli
alnesma.

19 Timiyi:

—;Pe copa'a co'ailli'?

Timila":

—Imanc' aicalimetsaijma naitsi iya'. Jouc'a aicolimetsaijma cai'Ailli'. Ja'ni limetsai-
jmaiya', jouc'a cai'Ailli' tolimetsaico'me.

20 Totiya licuapa Jesus mipa'a al cuecaj xoute', mimuc'iyale. Ticutsuya liju' al caxax pe
latoj'mimpa al tomi. Nij naitsi ni'nolpa Jests. Aiquicuaiya li'hora.

21U'icona'mola’, timila':

—Ca'huana'ma. Imanc' lahue'ma. Timaco'molhuo' coltaic' lotjunac'. lya' caituca'
ca'hua'ma, aimi'iya mateyacu anuli.

22 Lan xanuc' judio ticuayi:

—;Te conescopa: “lya' caituca' ca'hua'ma, aimi'iya malteyacu anuli”’? ;Ja'ni
tima'a'moxi?

23 Jesus ti'hua tipalaic'ola', timila':

—Ilya' cai'huayomma al toncay. Imanc' conlouyomma al 'ocay. Lolpitine, fa'a li'a
famats' ipangoyopa. lya' a'i. 24 Joupa aimipolhuo": Timaco'molhuo' coltaic' lotjunac'.
Joupa aimipolhuo' naitsi iya'. Aimolapenufi ite laifnescopoxi. Ma' aimolapenufi ite
laifpalaicopoxi, oltaic' lotjunac', tolta'a timaco'molhuo'.

25 Icuis'e'me, timiyi:

—Naitsi ima'?

Jesus timila":

—Joupa aimipolhuo'. Joupa olsina'. 26 Tipa'a axpe' laifpalaicoyacolhuo' imanc'.
Aiximpolhuo' a'ijc'a lont'epa. Cai'Ailli', itque Lalummepa, aimifeltaique, tinesqui mane
al tinca. Ife lalu'ipa iya' cu'iyale fa'a li'a tamats'.

27 iniya aiquilcueca Jesus lipalaicopa LanDios qui'Ailli'. 28 Jesus timila'":

—Iya' itque cal Xans Liximpa cal profeta pu'hua lema'a. Tijouta' al'nof'enata' imanc'
limetsaico'ma naitsi iya'. Limetsaico'ma ma to joupa ainescopoxi iya'. Ti'i'ma colsina'
te ts'i'ic' laipicuejma'. lya' caituca' aicaxpic'e laif'eya. Jite lalmuc'ipa cai'Ailli', mate
cu'ilhuo'. 29 Atejmale anuli iya' y talummepa. Iya' ti'hua ca'ay latenlcocopa ilque.
Totta'a aicatpo'nohuo caituca'.

30 Miquimf'eyi lan judio, axpela' ilniya ticuayi:

—Al tinca locuapa itque. jLihuej'mel!

31Jesus ipalaic'o'mola’ ilne lan xanuc' judio no'huaiyijmpa, timila':

—]Ja'ni laitaiqui' tipanenni lotpicuejma' imanc' lihuejna'ma al c'a. 32 Totsim'me al
linca laitaiqui', tolihuejco'me. Totta'a imanc' coltuca' totcuxe'mottsi al c'a.

3 iniya timiyi:

—Illanc' inaxque' laltatahuelo Abraham. Aimi'iya malcuxeyaconga'. Ailopa'a
calpoujna. Ima', ;jte calmicoponga': “Imanc' coltuca' totcuxe'mottsial c'a”?

34Jesus italai'e'mola":

—Ilya' camilhuo' al tinca: Cal xans ja'ni ixcay lo'epa ite lixcay ticuxe. Itque cal xans
ti'ontcospa to cal mozo. 35 Cal mozo aimipaneya lejut't tipoujna. Li'hua tapoujna, itque
linca tipanehuo.

36 'Iya' i'Hua LanDios, ja'ni iya' cuhuatnatsolhuo' imanc' tinca tolcuxena'mottsi al
c'a nulemma. 37 Imanc' tolcuayi: “Illanc' inaxque' taltatahuelo Abraham”. Ma'

aixina' tolta'a. Itsiya tama imanc' inaxque' Abraham tolahueyi te co'iya matma'aya.
Aimalapenufi iya' laitaiqui'. 38 Iya' ma to latmuc'ipa cai'Ailli', totta'a cu'ilhuo'. Cu'ilhuo'
ma laiximpa pu'hua pe lopa'a cai'Ailli'. Imanc' ocuena cot'ailli'. Tont'eyi lomuc'ipolhuo'
itque.

39 Tiniya timiyi:

—Abraham at'ailli'.

Jesus timila":

—Imanc'ja'ni inaxque' Abraham, tont'e'me anuli to li'epa Abraham. 4°Ttuca' lo}'ejma’
imanc'. Tolspic'eyi alma'ala’, iya' ninxans cu'ilhuo' ma le'a al linca, ite lalmuc'ipa
cai'Ailli'. Tote a'i qui'aic' Abraham. 4! Lont'epa imanc' ti'ontcospa to lo'epa cot'ailli'.

Iiniya timiyi:

—Illanc' a'i ninc'ahuaic'la. LEanDios at'Ailli'".

42Timila":

—]Ja'ni LanDios ol'Ailli"' imanc' al'e'ma capic'a. Iya' cai'huayomma LanDios, aicuai'ma
fa'a li'a tamats'. A'i iya' caxpic'e caituca' cacuaiyunni. Cai'Ailli' lummepa. 43 Imanc'
aimi'iya malquimf'eya iya' laitaiqui', totta'a aicolcueca ite laifpalaic'opolhuo'. 44Lonta'a
ot'ailli'. Imanc' inaxque'. Itque imanc' ma' anuli lotjanajpa. Lipangopa li'a tamats'
itlque inma'ahuale, aiquepenufi al tinca. Ma to micua lipicuejma' tipalay pangay
mifel'miyale. Ate'a ilque ifel'miyalepa. Lijou'ma lan xanuc' tihuejyi li'ejma’, jouc'a
ti'hua tifel'miyaleyi.

45’Tya' cu'ilhuo' al tinca. Xonca ticuaispa colpic'a lafeltaiqueya cataiqui'. Aimalapen-
ufi iya' laitaiqui'. 46Imanc', ;jte anuli ti'i'ma altac'ui'ma cajunac'? A'i. Aimi'iya malmiya:
“Ima' alfel'minga'”. Ja'ni olsina' camilhuo' al tinca, ;te aimalapenufi iya' laitaiqui'?

47°Cal xans ja'ni i'hua CanDios, ilque tepenufi lonespa LanDios. Imanc' a'i quinaxque'
LanDios, totta'a aimi'iya molapenufyacu lonespa.

48 Lan judio timiyi:

—Illanc' joupa alnespd ima' unsamaritano. Itsufaipo' conta'a. Al tinca ite lalnescopo'.

49 Timila'":

—Ilya' a'i caltsufaic' conta'a. Iya' quihuejma cai'Ailli'. Imanc' latets'i'. 50lya', ;te aga
cahuay te co'iya matnescoya al c'a? A'i totta'a lai'ejma'. Linca tipa'a anuli tehuay te
co'iya malimetsaicoya lan xanuc'. Itque ma cal Cuecaj Juez.

51 ’Tya' camilhuo' al tinca: Cal xans nalihuejcopa iya' laitaiqui' itque aimimaya
nulemma.

52Lan judio timiyi:

—Itsiya tinca alsina' itsufaipo' conta'a. Joupa imanapa tattatahuelo Abraham jouc'a
imanapola' lam profeta. Ima' tonesqui: “Cal xans nalihuejcopa iya' laitaiqui', ilque
aimimaya nulemma”. 53 Linca joupa imanapa Abraham. Ima', ;ja'ni xonca uncueca'?
Lam profeta imanapola' jouc'a. ;Naitsi cof'onticopoxi?

54 Timila'":

—Iya' ja'ni caituca' canescoyoxi nincueca', ite laifnescopoxi ailopa'a co'eya. Cai'Ailli'
alnescojma al c'a. Malque cai'Ailli' imanc' totpalaicoyi totcuayi: “Ilque talanDios”.
55 Imanc' aicolimetsaijma. lya' linca nimetsaijma. Aicacua aicainimetsaijma. Ja'ni
canesla' tolta'a iya' ca'e'moxi acueca' ninfeloye, ca'onlico'moxi to imanc' unc'ifeloye.
Iya'linca nimetsaijma, quihuejma litaiqui'. 5 Loltatahuelo Abraham ijanajpajuaiconapa
alsintsottsi fa'a li'a tamats'. Joupa atsimpottsi, ixojma queta Abraham.

57 Lan xanuc' judio timiyi:

—Ima' aiquixhuaiya oquej nuxans quimbama' tomemats'. ;Te qui'ipa loximpa
Abraham?

58 Jesus timila':

—Ilya' camilhuo' al linca: Ai'a tipajnta Abraham, iya' capa'a.

59 Lan judio ipef'me lapic'. Tipa'me capic, tima'a'me Jesus. Jesus temiyoxi. Ipanni al
cuecaj xoute'. Ilniya aiquixim'me pe quitsecopa.

1Jesus ti'hua lane, ixim'ma anuli cal fo'. Cal xans ma lipajnta afo'. 2 Ts'ilihuequi Jests
icuis'e'me, timiyi:

—Momxi, jte qui'ipa lipajnta afo'? ;Naitsi ilque ts'ijjunac'? ;Te malque cal fo' o
qui'ailli', qui'mdma'?

3Jesus italai'e'mola’, timila":

—Nij naitsi ts'ijunac’, ni cal fo' ni qui'ailli' qui'médma’'. Ipajnta afo' cal xans, tolta'a
LanDios timuc'i'mola’ lan xanuc' al cueca' lipepaxi. Jitpe licuerpo cal fo' ti'i'ma al cueca'.
4Micoti litine al'e'me loxpic'epa LanDios, itque Lalummepa. Tijouta' timufc'ota' aimi'iya
mat'eyacu lanic'. 5Ma capa'a fa'a li'a tamats' iya' Nepalc'o'.

¢ Lijoupa licuapa totta'a Jesus, itsulof'ipa tamats', ilanc'eco'ma titsulu' taquixitsqui.
Itque tixitsqui imet'ti'ipa li'u' cal fo'. 7 Timi cal fo":

—To'huata' jipu'hua lin'nuhua' cuftine Siloé. Itpiya tapajtsi lo'u'.

Ite lipuftine Siloé tuhualquemma: Ummempa.

Cal fo' i'hua'ma, epajtsi li'u'. Lipainamma, tehuetsalenghua. & Nomana' lan huejnca
jouc'a locuenaye xanuc', itne li'ipa iximpd mixa'hue quitomi, ilne tipalaic'oyottsi,
ticuayi:

—;Te malca'a cal xans nocutshuaipa, noxa'huepa? ;Te qui'ipa?

9 Hualca ticuayi:

—Malca'a cal xans.
Locuenaye ticuayi:

—A'i. A'i itque, ma le'a ti'onlcospa.

Cal xans timila'":

—Ma' iya'.

10 Timiyi:

—;Te qui'e'empo'? {Ma' ixatconapo' lo'u'!

U Timila'":

—Cal xans cuftine Jesus, i'epa tixitsqui. Itque lixitsqui almet'ti'ipa lai'u'. Alummepa
lin'nuhua' Siloé. Almipa: “Jilpiya tapajtsi lo'u'”. Ai'hua'ma, nepajtsi lai'u', itsiya
exilinamma lai'u', cahuetsalenghua.

12]cuis'e'me, timiyi:

—;Pe copa'a ilque cal xans?

Timila'":

—Aicaixina'.

13 Ttque cal fo' joupa ixalconapa ileco'me petsi lomana' lan xanuc' fariseo. 14 Litine
Jesus li'e'ma tixitsqui, lixal'mena'ma li'u' cal fo', ite litine conxajya. 15 Lam fariseo
aiquetentcocola' ite li'epa Jesus litine conxajya. Icuis'e'me cal xans, timiyi:

—;Te qui'ipo'? Itsiya tahuetsalenghua. ;Te qui'e'empo’ lo'u'?

Cal xans timila':

—TIlque almet'ti'ipa tixitsqui lai'u', ai'hua'ma nepajtsi lai'u', itsiya cahuetsalenghua,
exilinamma lai'u'.

16 Hualca lam fariseo nomana' jitnu'hua ines'me:

—LanDios a'i cummaic' itque cal xans Jesus. Iliya litine conxajya tetets'i, ti'ay canic'.

Locuenaye tinesyi:

—]Ja'ni a'ijc'a xans, ;te co'iya mi'eya totta'a al cueca'?

Enaj'moltsi onlca, aiqui'i'ma anuli litpicuejma'. Timana' pe aiquetentcocola' lo'epa
Jesus, timana' locuenaye icuaitsi quitpic'a lo'epa.

17]cuis'econa'me cal xans tixalconapa li'u'. Timiyi:

—Ilque tixal'menapo' lo'u', ima', ;te cofnesya ilque?

Cal xans timila'":

—Ilya' cacua aprofeta.

18 Lan xanuc' judio ticuayi:

—A'ij tinca locuapa itque cal xans lonespa: “Laipajnta ninfo
quicuana, ac'a li'u', tolta'a tehuetsalenghua itsiya.

17

. Lipajnta ailopa'a

Jjoc'i'me ticuaiyunca qui'ailli' qui'médma’' cal xans tixalconapa li'u'. 1% Icuis'em'mola’,
timila':

—;Te ma' al tinca ilque ot'hua? ;Ma ipajnta afo'? Itsiya tehuetsale. ;Te qui'ipa?

20 Qui'ailli' qui'mama' italai'enca, timinnila':

—Alsina' itque at'hua. Alsina' ipajnta afo'. 2! Itsiya tehuetsalenghua. A'i calsina'
te qui'ipa. Ni aicalsina' naitsi nixal'menapa li'u'. Itque joupa itojpa. Titalai'eta' itque
quituca'.

22 Tolta'a linespa qui'ailli' qui'méma' cal xans. Timiyoltsi: “;Te cal'eyaconga'
lan xanuc' judio?” Iiniya joupa inefopd, ixpic'epd, icuapa: “Cal xans, ja'ni tinesla":
Jests ilque aCristo, ilque cal xans lihuescuf'me petsi lalafot'teyopottsi. Tijouta'
aimalapi'iconayacu lane mitsufaiconaya. Aimatmajnconayacu anuli.” 23 Toliya ticuayi:
“Itque joupa itojpa. Titalai'eta' quituca'.”

24Lan xanuc' judio ijoc'icona'me cal xans tixatconapa li'u'. Timiyi:

—LanDios tiquimf'ehuo'. Lu'itsonga' al tinca. Illanc' limetsaijma cal xans Jesus.
Alsina' titay cajunac'.

25 Timila'":

—Ilya' aicaixina' ja'ni titay cajunac'. Aixina'iya'li'ipa ninfo', itsiya cahuetsalenghua.
Itiya tinca aixina'.

26 [tne icuis'e'me, timiyi:

—;Te qui'e'epo'? ;Te qui'ipa lixal'menapo' lo'u'?

27 Cal xans italai'e'mola’, timila':

—Joupa nu'ipolhuo', aicolcueca. ;Te ts'olpic'a cu'itsolhuo'? ;Te aga imanc' otpic'a
tunlihuej'me?

28 Ixtulenca. Imilojpa cataiqui'. Timiyi:

—Ima' tinca mihuequi itque cal xans Jesus. Illanc' a'i. Illanc' lihuejyi Moisés. 29 Alsina'
LanDios ipalaic'opa Moisés. Itque cal xans Jesus aicalsina' pe qui'huayomma.

301talai'e'mola’ cal xans timila':

—iXinfa'l Ilque cal xans alsal'menapa lai'u'. Itsiya imanc' totcuayi: “Aicalsina' pe
qui'huayomma”. 3! Alsina' tanDios aimiquimf'ela' petsi ixcay lo'epa. Aimitoc'iyacola'.
Cal xans noxpaic'epa LanDios, ja'ni ti'eta' loxpic'epa, ilque cal xans linca LanDios
tiquimf'e, titoc'i. 32Jifa'a li'a tamats' anuli cal xans ja'ni lipajnta afo', ni anulemma
aicalsina' quixal'mennili'u'. 331ya' cacua: LanDios ummepa itque Jesus. Ja'ni a'i, ailopa'a
co'eya.

341Iniya italai'e'me, timiyi cal xans:

—Litine lopajncota ima' otaic' lojunac'. jItsiya opic'a almuc'itsonga' illanc'!

Thuescufna'me pe lefot'teyottsi. Timiyi:

—To'huanta'. Aimotsufaiconno jifa'a lajut't.

35Jesus icuej'ma ihuescufimpa pe lefot'teyottsi. Ehuepa, ixinnapa, timi:

—Ima', ;te ma to'huaiyinge ilque cal Xans Liximpa cal profeta?

36 Cal xans timi:

—Mai'ailli', lu'ita' naitsi ilque. Tijouta' ca'huaiyijm'ma.

37 Jesus timi:

—Joupa oximpa. Tipalaic'ohuo'. Ma' iya'. Iya' ilque cal Xans Liximpa cal profeta.

38 Cal xans timi:

—Mai'ailli', ca'huaiyijnhuo'.

Exc'onlingai'ma. 39 Jesus timi:

—Aicuaicoco'ma fa'a li'a famats' ti'i'ma tenaj'mottsi lan xanuc'. Lan fohue tehuet-
salena'me. IIne nahuetsalepd ti'e'e'mola’ afohue.

40 Lam fariseo nomana' jilpe pe lopa'a Jests icuej'me lines'ma. Iiniya icuis'e'me,
timiyi:

—;Te ma illanc' jouc'a ninc'ifohue?

41 Timila'":

—Ja'ni unc'ifohue aimitac'uim'molhuo' cajunac'. Ma molcuayi: “Alsinyi”, aim-
itonc'enyacolhuo' lotjunac'.

1’Tya' camilhuo' al tinca: Cal xans notsufaiya petsi leti'ila' lam mot'l, ja'ni ocuena
lotsufaicoya, a'i pe lotsuflaicopa lam mot't, itque cal xans innantsepa, inma'ahuale.
2 Notsufaicopa ma al puerta, linca ti'e'mola' cuenna lam mot't. Iique itpoujna,
nohuic'iyacola'. 3 Ma ticuaiyunni nohuic'iyacola' lam mot't, no'epa cuenna al puerta
texi'e'ma. Nohuic'iyacola' lam mot't titsufai'ma, tijoc'i'mola' lam mot't. Tijoc'i'mola’
anuli anuli litpuftine. Tipa'a'mola'. Iine lam mot't tiquimf'eyi litaiqui' nohuic'iyacola’,
ticuec'eyi. 4 Nohuic'iyacola' tipa'atsola' limot't ti'huaj'me'e'mola’ ilniya. Limot't
tihuejnayi, ilimetsaijma litaiqui'. 5 Ja'ni tijoc'itsola' ocuena, lam mot't aimihuejyacu.
Tinul'me, tipo'no'me quituca'. Aimimetsaicoyacu littaiqui' locuenaye xanuc'.

¢ Totta'a litaiqui' Jesus u'iyalepa. Iine lan xanuc' aiquitcueca, aimi'iya muhuatyacu
lataiqui'.

7 Jesus ipalaic'oconamola’, timila'":

—Iya' camilhuo' al tinca: lya' ipuerta lileti'i' lam mot't. & Ocuenaye icuai'me ai'a
cacuaihuo, ijoc'im'mola' lam mot't. Iiniya ma innantsepa, inma'ahuale. Lam mot't
aiquitquimf'e littaiqui', aiquitcueca locuapa. °Iya' tinca ipuerta tileti'i' lam mot't. Naitsi
ts'alimetsaijma iya' ipuerta tlileti'i' lam mot't, ja'ni titsufaita' tolta'a, itque tuntu'ma.
Titsufai'ma, tipahuo, tehueta quilttejua' lam mot't, tixinna.

10 ’Cal namas joupa ipo'nopa lipicuejma' tinantsetola', tilecotola' lam mot't,
tima'atola', tejac'enatola’. Toliya itsehuo'ma jilpe lileti'i' lam mot'l. Iya' a'i. Aicuaic-
oco'ma cuntu'e'mola' laimot'l, capi'i'mola' litpitine, ite xonca al c'a. 1! Litpoujna lam
mot't, ilque nohuic'iyacola', ja'ni ac'a xans ticu'ma lipitine, tuntu'etsola' limot't. Tolta'a
lai'ejma’. lya' ninC'a caPoujna, cunlu'e'mola’ laimot't. 12 Cal mozo, ituca' lipicuejma'.
Itque a'i quitpoujna lam mot't. Lam mot't a'i qui'huexi. Mixim'ma icuaico'ma cal
lobo tinunghua cal mozo. Tipo'no'mola' quittuca' lam mot't. Cal lobo tipango'ma
ti'not'mola’, tica'niyottsi lam mot't. 13 Cal mozo a'i quilpoujna lam mot't, ilne a'i
qui'huexi. Totta'a tinuna'ma, aimixinnila' acuanuc'la.

14°Tya' tinca itpoujna lam mot't. Iya' ninC'a caPoujna. Quimetsaicola' laimot't. Jouc'a
laimot't limetsaijma iya'. 1> Cai'Ailli' limetsaijma iya', jouc'a iya' quimetsaijma cai'Ailli'.
Ma' anuli to ilta'a iya' quimetsaicola' laimot't. Iya' cacu'ma laipitine, cuntu'e'mola’
laimot't.

16 "Timana' ocuenaye laimot't. Iiniya tiyelocoyi, aiquiltsuflaic' lileti'i' litf'as mot'l.
Iiniyajouc'a caleconatola', cajoc'itola’, alquimf'e'maiya' laitaiqui', alcuec'e'ma. Tijoula'
ti'i'ma le'a anuli tati'i', anuli titPoujna, ma' iya'. 17 Iya' cacu'ma laipitine cuntu'e'mola’
laimot'l, toliya cai'Ailli' al'ay capic'a. Tijoula' alma'ata' capenufna'ma laipitine, ca-
maf'ina'ma. 18 Ailopa'a nalitonc'e'eya laipitine. Ma caituca' cacu'moxi. Tipa'a laimane
cacu'ma laipitine. Tipa'a laimane capenufna'ma laipitine. Cai'Ailli" alcuxepa ca'eta’
tolta'a.

19 Lan xanuc' judio noquimf'epd ite linespa Jesus tifuli'iconayi cataiqui'. Hualca
etentcoco'mola' ite linespa. Locuenaye a'i quetenicocola'. 20 Axpela' tinesyi:

—Itsufaipa conta'a. Imintse'epa lipicuejma'. ;Te colquimf'ecopa?

21 Locuenaye tinesyi:

—Cal xans litsufaiya conta'a a'i tote mipalaiya. Lixcay conta'a aimixal'meya cal fo'.

22 Tine 1itiné litya' Jerusalén ti'eyi al juic cuftine “Lipaxneconapa al cueca' xoute'.
Joupa uyaipa linu'. I'ipa axita quitine. 23 Jesus ti'hualejma pe lopa'a al cuecaj xoute'.
Ti'hua tinujnca cuftine “Lipinujnca cal rey Salomén”. 24 Lan xanuc' ituf'micotai'me
Jesus, timiyi:

—Ima' almitsonga' naitsi ima'. ;Te ticol'ma xonca axpe' quitine aimalminga' naitsi
ima'? Ja'ni unCristo, lu'itsonga' nulemma.

25Jesus italai'e'mola’, timila':

—Joupa nu'ipolhuo'. Imanc' aicalapenufi iya' laifmipolhuo'. Cai'Ailli' lapi'ipa
laimane, tote ca'ay al cueca'. Ife al cueca' laif'epa tuya'e' naitsi iya'. 26 Imanc' a'i
caimot'l, totta'a aimalapenufi ite laifnuya'apa. 27 Laimot't alquimf'e, timetsaicoyi
laitaiqui'. Iya' quimetsaicola' laimot't. Iiniya lihuequi. 281ya' capi'ila' litpitine aimijouya.
Aimecaniyacola'. Iya' ca'e'mola’ cuenna laimot't. Ailopa'a nalaxic'e'eyoya iya' laimane.

29 ’Cai'Ailli' joupa lapi'ipa ilne laimot't. IIque xonca cal Cueca', ailopa'a co'ontcoya
itque. Ailopa'a naipa'ayacola' cai'Ailli' limane, aimi'iya. 3°Iya' cai'Ailli' al'ontcosponga'.
Itque iya' ma' anuli.

31Lan xanuc' judio epef'cona'me lapic'. Tipaco'me Jests. Tima'a'me. 32 Itque timila":

—Imanc' joupa olsimpd axpe' ai'epa al c'a, itiya lalmuc'ipa cai'Ailli'. Itsiya tolspic'eyi
alma'a'ma. Lu'ila": ;Jale lai'epa aicolpic'a?

33 Lan xanuc' judio italai'e'me, timiyi:

—Aimatma'acoyaco' capic lof'epa al c'a. Ima' metets'ipa LanDios, ite cal'e'ecoyaco'.
Ima' unxans, to'onticoyoxi LanDios.

34 Jesus timila'":

—Lolje'e pe liniliya locuxepa LanDios ticua: “Iya' NanDios cacua: Imanc'
unc'andiosla'.” 3 Ilniya lan xanuc' nepenufpa litaiqui' LtanDios, ilque ecui'ipola’ “...
unc'andiosla'. Tte lataiqui' ma' al tinca. Aimi'iya motpai'iyacu. Joupa inilijmpa. 3¢Iya'
ma' al'huijf'epa LanDios, alummepa fa'a li'a tamats'. Iya' laifnescopoxi ja'ni cacua:
“Iya' i'Hua LanDios”, ;te calmicopa: “Tatets'i LanDios”? 37 Linca, ja'ni aica'ay to lo'epa
LanDios cai'Ailli', aimalapenuf'ma. 38 Ja'ni ofsina' ca'ay ma to lo'epa LanDios, tama
aimalapenufi, tonlimetsaicote laif'epa, ile ti'onitspa to lo'epa cai'Ailli'. Totta'a ti'i'ma
colsina' te ts'i'ic' malmana' iya' cai'Ailli". Almana' anuli. Pe laifpa'a iya' matpe tipa'a
cai'Ailli'; pe lopa'a cai'Ailli', matpe caifpa'a iya'.

39 Tiniya noquimf'epd totta'a linespa Jesus ticuayi: “Al'notle”. Ailopa'a qui'e'e'me.
Itque untupa. 40 I'huacona'ma locuenaj liju' al panaj Jordan. Ipanenni ma jitpiya petsi
Juan lepo'iyaleyopa. 41 Axpela' lan xanuc' icuaitsa pe lopa'a Jesus. Tinesyi:

—Li'epaJuan a'ij cueca'. Ma le'a inescopa cal xans Jesus. Itsiya joupai'ipa calsina' ma
al tinca jahuay ite linespa Juan.

42 Mitmana' jitpiya axpela' i'huaiyijm'me Jesus.

1Lilya' Betania tipa'a anuli tafcuana cuftine Lazaro. Itque timana' lipimaye cacal'no’,
litpuftine Marfa y Marta. Itniya itpitya' Betania.

2 tipima tafcuana, ilque Marifa, tixcuaf'i'ma laceite lojuepaj c'a li'mitsi' Jesus,
tetufco'ma tjuac.

3Itniya loquexi' lipimaye Lazaro umme'me cataiqui', tu'inna Jesus:

—Mal'ailli', tontejmalepa, itque Lazaro, textafque.

4Licuej'ma Jesus lataiqui' ticua:

—Ite licuana aimima'aya nulemma Lédzaro. Lo'iya ilque timuc'i'mola' lan xanuc' te
ts'i'ic' laimane, iya' i'Hua LanDios. Tixinte acueca' LanDios.

5 Jesus ti'ela' capic'a juaiconapa lapimaye Marta, Maria jouc'a Lazaro. ¢ Licuej'ma
textafque Lazaro icol'ma, aiqui'huac'. Jitpe pe lopa'a ipanemma oquej quitine. 7 Lijou'ma
timila' ts'ilihuequi:

—Lep4, atecona'me al distrito Judea.

8 Ts'ilihuequi timiyi:

—Momxi, lan judio nomana' jilpiya ma quite' cola' tipato' capic', tima'ato'. Itsiya,
tocua: “Ca'huacona'ma pu'hua”.

9Jesus timila':

—Anuli litine tipa'a imbamaj coque' hora. Ja'ni to'huata' litine aimuc'uiyaco'. Cal 'ora
tepalc'o'i'mo'. 10Ja'ni to'huata' lipuqui', tuc'ui'mo'. Ailopa'a napalc'o'iyaco'. To'hua al
muf.

H Lijou'ma timila":

—Lalejmalepa Lazaro tixmay. Ai'huapa jitpe, cummef'nata. 12 Ts'ilihuequi timiyi:

—Mat'ailli', ja'ni tixmay, tixalconna.

13 Jesuss linespa: “Lazaro tixmay”, tuya'e": “Joupa imapa”. Ts'ilihuequi aiquitcueca.
Ticuayi: “Lazaro ma le'a tixmay”.

14Jesus ipalaic'o'mola’ al cuajmaica cataiqui', timila'":

—Lazaro joupa imapa. 15 Itsiya aicacua: “Cota' pu'hua caifpa'a”. Aicaxhuetcocojma.
Aixina' ite li'ipa titoc'i'molhuo' imanc'. Xonca al'huaiyijm'ma iya'. Itsiya tepd. Alcuaita
pe lopa'a itque.

16 Tomas tacui'ipa cal Cuatsi, timila' litejmale:

—iLepa! Ja'ni tima'antsa Jesus, illanc' jouc'a alma'atsonga'. Alma'monga' anuli.

17 Licuaitsi Jesus jitpe litya' joupa ixhuaita amalpuj quitine queminni Lazaro. 18 Litya'
Betania ahuejnca Jerusalén. Laquipiculi' to afane' kilémetro. 1° Axpela' lan xanuc' judio
quiyouyumma Jerusalén, icuaitsa lilejut't Marta y Marfa, titonc'e'entsola' litpixhuejma’,
joupa imapa titpima Lizaro. 20 Marta icuej'ma icuaico'ma Jests. Ipanni titalecuftsi.
Marfa ipanenni lajut't. 2! Marta timi Jesus:

—Mai'ailli', cota' topa'a fa'a, aimimaya taipima. Joupa imanapa. 22 Tama imanapa
taipima, iya' ti'hua ca'huaiyijnhuo'. Aixina'ja'ni toxa'hue'ma LanDios ilque tepi'i'mo'
lofxahue'eya.

23 Jesus timi:

—Timaf'ina'ma topima.

24 Marta timi:

—Ne'. Ticuaitsi Lijoujma Quitine timaf'ina'ma. Tolta'a aixina'.

25 Jesus timi:

—Ma' iya' camaf'i'ina'mola' limanapola'.  Capi'ina'mola’ lilpitine.  Naitsi
tat'huaiyijmpa tama timanta' timaf'ina'ma. 26 Itne nal'huaiyijmpa ja'ni ts'itmaf'i'
aimimayacola' nulemma. Ima', ;te cofcuapa? ;Ja'ni canesqui al tinca?

27 Marta timi:

—Mai'ailli', iya' cacua tonesqui al linca. Aixina' LanDios tumme'ma ti'Hua, itque jifa'a
ticuaihuo li'a tamats'. Iya' cacua: Ima' i'Hua LanDios, joupa ocuai'ma. Ima' unCristo.

28 Lijoupa tolta'a linespa Marta, i'hua'ma ijoc'itsi tipima Marfa. Ipalaic'o'mottsi
caquiltuca'. Marta lipalaic'opa tipima, timi:

—Icuai'ma Lomxi. Tijoc'ihuo'.

29 Licuej'ma ite lataiqui', Marfa aiquicoli, itsahuenni i'hua'ma titalecuftsi Jesus.
30Jesus ai'a titsufai'ma litya' ipanemma malpiya pe litalecuthuo'ma Marta.

31Jitpe lejut't Maria timana' lan judio, icuaita titonc'e'e'me lipixhuejma’'. Iine ixim'me
Marfa itsahuenni. Ixim'me aiquicoli, ipanni. Ticuayi:

—TI'huapa al pu'hua. Jitpiya tijojta.

Thuej'me.

32 Marfa icuaitsi pe lopa'a Jests. Exc'ontingai'ma li'mitsi', timi:

—Mai'ailli', cota' topa'a fa'a, aimi'iya tolta'a. Laipima aimimaya.

33 Jests ixim'mola' tijolijyi Maria jouc'a lan xanuc' judio lilihuequi Marfa, ihuotsonni
juaiconapa. Ixnalif'ma acueca'. 34Icuis'e'mola’, timila":

—Petsi colamu'ehuo'me?

Italai'e'me, timiyi:

—Mai'ailli', tepd. Alsinna.

35 Licuaitsa pe lamuya, Jesus ijoj'ma.

36 Lan xanuc' judio tinesyi:

—iTolsinte! Juaiconapa i'epa capic'a Lazaro.

37 Locuenaye ticuayi:

—Ilque ixal'me'e'ma li'u' cal fo'. ;Te aiquixal'me Ldzaro? ;Te quipo'nocopa
quimacopa?

38 Jesus icuaitsi petsi lamuya Lazaro. Thuotsoconamma juaiconapa. Ixnalifcona'ma.
Lamuya Lazaro unts'eja'. Lico cunts'eja’ eti'icoya acueca' capic.

39Jesus icuxe'e'mola’ lan xanuc', timila":

—Tonlitonc'ete itque tapic.

Marta ipima timapa timi Jesus:

—Mai'ailli', itsiya tujuelojma. Ixhuaita amalpuj quitine quimac'.

40Jesus timi:

—Joupa aimipo": “Ja'ni ima' al'huaiyinge, toxim'ma acueca' LanDios, acueca' lo'eya”.

41Tlonc'em'me tapic.

Jesus ehuelojm'ma al toncay lema'a, timi qui'Ailli":

—Mai'Ailli", cax'najtsi'ihuo' joupa alquimf'epa. 42 Tama aixina' itine itine alquimf'e,
aimipo": “Cax'najtsi'ihuo' joupa alquimf'epa”. Aipic'a atcuejla’ ite laimipo' lan xanuc'
nacaxhuotanna fa'a. Joupa ainu'ipola": “Cai'Ailli' lummepa fa'a li'a tamats'”. Itsiya
aipic'a ti'ete tinca ite lainuya'apa.

43 Lijoupa totta'a licuapa Jesus ija'a'ma, timi:

—iLézaro! jTaipanni!

44 Limapa ipanni tunts'eja'. Limane' li'mitsi' ifiyicoya ijahua', li'a iju'ecopa apa'yu.
Jesus timila' lan xanuc':

—Toluhuailte lijahua'. Ti'huanta'.

45 Lan xanuc' judio ilne nahuejmpad Maria, axpela' ilniya lixim'me li'epa Jesus,
tixpic'eyi tihuejle. 46 Locuenaye iye'me pe lomana' lam fariseo, u'intsola' li'epa Jesus.
47 Lixanuc' cal cuecaj ca'ailli' jouc'a lam fariseo ijoc'im'mola' lan tsilaj xanuc' ilne
noxpijpa lataiqui'. Efot'te'mottsi, timiyottsi:

—;Te cal'eyacu? Iique Jesus ti'ay al cueca'. 48 Ticuicomma alpa'nete, ja'ni a'i
jahuay lan xanuc' tihuej'me. Tijoula' tixtulecu lan romano, tetet'me latcuecaj xoute',
aljou'ne'monga’ illanc' ninc'ijudio.

49 Malpe lefot'teyopoltsi tipa'a anuli cal xans cuftine Caifés. Jilniya titiné itque Caifas
copa'a cal cuecaj ca'ailli'. Itque timila' lif'as xanuc":

—Imanc' ailopa'a colsina'. 50 Aimotspic'eyi. Xonca al c'a luyalaico'me ja'ni timata'
le'a anuli cal xans, totta'a tuntu'e'mola’ jahuay latxanuc'. Aimaljouyaconga' illanc'
ninc'ixanuc' judio.

51 Caifas a'i quituca' lipicuejma’' totta'a tipalay. Itniya titiné itque copa'a cal cuecaj
ca'ailli', ma tuya'e' lixpic'epa LanDios. Malque LanDios joupa ixpic'epa tima'ante Jesus,
tolta'a tuntu'e'mola’ lixanuc' LanDios, jitniya nomana' jitpiya tamats'. 52 A'i ma le'a
lixanuc' LanDios nomana' jitpiya tamats', tuntu'e'mola’ jouc'a jahuay lixanuc', ni petsi
lomana', tefot'tena'mola' anuli. 53 Ma jiliya litine ilniya lan judio ixpic'e'me tima'ante
Jesus.

54 Lijou'ma Jests aimuyaicoconghua pe lomana' lan xanuc' judfo. Ipanni jitpiya al
distrito Judea. Icuaitsi anuli litya' cuftine Efrain. Itpe litya' tipa'a huejnca anuli famats'
petsi ailopa'a quitya'. Jitpe imanenca anuli, Jests y ts'ilihuequi.

55 Joupa icuaico'ma al juic cuftine al Pascua. Axpela' lan xanuc' ipalunca titpitelotya',
if'ajli'me al toncay, ticuaita al cuecaj quitya' Jerusalén. Ticuaita ai'a ti'i'ma al juic.
Tenant'li'me lataiqui' loya'apa locuxepa LanDios. Totta'a ta'ailli' timi'mola": “Ima’
unlimpio. Ti'i'ma tote'ma totejacu jilpe al juic.” 56 Iine lan xanuc' ehue'me Jesus,
ecaxhuotai'me pe lopa'a al cuecaj xoute', timiyottsi:

—;Te colcuapa? ;Te ticuaihuo Jesus fa'a al juic, o aimicuaiya?

57 Lixanuc' cal cuecaj ca'ailli' jouc'a lam fariseo joupa icuxepd, timinnila' lan xanuc":

—Anuli imanc' ja'ni ti'ita' quixina' pe lopa'a Jesus, lu'itsonga'.

Iine tehueyi te co'iya mi'nolyacu Jesus.

1 Tehue'e' acamts'us quitine ti'ita' al juic cuftine al Pascua. Jesus ipainanni litya'
Efrain, icuainatsi litya' Betania, pe lopa'a Lazaro, ilque limapa joupa imaf'i'inapa
Jests. Z]Jilpiya ilanc'e'e'me litejua' tixmoco'ma Jesus. Ldzaro, Jesus jouc'a lan xanuc'
lijoc'impola' icutshuotai'me anuli. Marta ites'mi'mola'. 3 Marfa itaic' onlca litro laceite
cuftine nardo. Ite laceite tujuej c'a. Ic'ef'i'ma laceite li'mitsi' Jesus, etufco'ma tjuac.
Imantsi lajut't tojuepaj c'a.

4 Anuli Hhuequi Jesus cuftine Judas Iscariote, itque tocuya Jesus, ixtunni, ticua:

5 —Ite laceite acueca' lipitali, to mulij'ma anuli cal xans no'eya canic' afanej maxnu
quitine. ;Te aiquicuquinni tepi'inatsola' al tomf{ lan xanuc' pe ailopa'a quittomi?

¢ Judas aimixinnila' acuanuc'la ilne lan xanuc' pe aiquit'hueca quittomi. Itque
innaminnaipa. I'hueca al ponta pe lo'nij'mimpa al tomi. Tinantse.

7Jesus timila':

—Tote. Aimohuos'mi'ma. Eaca'no' joupa ixpic'epa lo'e'eya laceite. Ticua:
“Ca'huej'ma. Ai'a temim'me Jesus caxcuaf'ila' laceite.”

(Lan judio ti'huaf'iyi totta'a litcuerpo lomapola'.)

8Jesus ti'hua timila":

—Petsilotmana' aimicuaiya litine pe aimehue'eyacola’ quittomi lan xanuc'. Itine itine
nipajnya tottoc'i'mola’. Ticuaihuo litine iya' aicapajnconaya.

9 Axpela' lan xanuc' judio icuej'me tipa'a Jesus lejut't Marfa. Icuaiyunca jitpiya.
Itpic'a tixinte Jests. Xonca ilpic'a tixinte Ldzaro, ilque cal xans limaf'i'inapa Jesus,
itsahue'enamma, ipa'apa pe lomana' limanapola'.

10 Lixanuc' cal cuecaj ca'ailli' aimixoqui quileta, ixtulenca. Ticuayi: “Alma'ate Lazaro
jouc'a”. 11 Iisina' lo'epa litf'as xanuc' judio. Itniya liximpda Lazaro imaf'inapa ihuej'me
Jesus.

12 Litya' Jerusalén timana' axpela' lan xanuc' icuaita al juic. Lihuequi litine itniya
icuej'me: “Icuaico'ma Jesus”. 13 Etej'me limane' xanghue, ipalunca italecuftsa Jesus.
Miyeyi lane ilniya ija'a'me:

—iHosana! jTunlu'enatso' LanDios! jTipaxnetso' LanDios ilque Eummepo'! jIma'
joupa ocuai'ma! jIma' malRey, illanc' ixanuc' Israél!

14Jesus joupa iximpa taca'huaj burro, enafcai'ma. Totta'a li'ipa ma to loya'apa al Paxi
Linitingiya, ticua:

15 Cunc'ixanuc' lotpitya' Sién: Aimixpailij'molhuo’, aimotsuetmot'te'me.
iTolsinle! Icuaico'ma lolRey tenafcaic' 1i'hua cal burro.

16 Tte litine ts'ilihuequi Jesus aiquitcueca li'ipa. Lijoupa lepenufinapa Jests pu'hua
lema'a, i'nujuaisnatsa linesma ite linitiya. I'ipa quilsina' ite lataiqui' tinesqui lo'iya Jesus.

17 Lan xanuc' nixinghuo'me Lézaro litine lipananni lipu'hua, ilniya uya'ahuo'me
Jerusalén. 18 Lan xanuc' nicuejpd ite al cueca' li'epa Jesus ipalunca litpitya' Jerusalén,
italecufhuo'me Jesus. 19 Lam fariseo ipalaic'o'mottsi, timiyottsi:

—iTotlsinte! ;Te cal'eyacu? Jahuay lan xanuc' tihuejnayi Jesus.

20 Timana' hualca lan xanuc' griego jilpiya litya' Jerusalén. Iiniya jouc'a icula'apa
tixinna quiljuic, texc'onlingotaita LanDios. 2! Ilniya icuaita pe lopa'a Felipe. Felipe
lipitya' Betsaida lopa'a al distrito Galilea. Timiyi:

—Matpima, alpic'a alsinte Jesus.

22 Felipe i'hua'ma u'itsi Andrés. Iine loquexi' iye'me u'itsa Jesus. 23 Jesus timila':

—Iya' ilque cal Xans Liximpa cal profeta pu'hua lema'a. Joupa icuai'ma lai'hora.
Alsim'ma naitsi iya'.

24’Tya' camilhuo' al tinca: Anulij taj fanu' trigo ja'ni aimifanni, ja'ni aimemunni
tamats', ilque tipanehuo quituca'. Aimi'asya. Ja'ni tifante, ja'ni temunte tamats'
itque ti'as'ma, ticuef'ma axpe'. 25 Cal xans noximpoxi cuanuc' lipitine, ilque tejac'ma
lipitine. Petsi aimixinyoxi cuanuc' lipitine, petsi aimixhuet'mecoyoxi te coyaicoya fa'a
li'a famats', ilque tinca tulijna'ma lipitine aimijouya. 26 Nai ts'ipic'a ti'eta' laipenic',

lihuejla'. Pe laifpa'a iya' jilpiya jouc'a tipajnta ilque tattoc'ipa, almajnta anuli. Naitsi
no'epa laipenic', cai'Ailli' timetsaicona'ma.

27 'Itsiya caxhuelma juaiconapa. ;Te caifmiya cai'Ailli'? ;Te cami'ma: “Mai'Ailli',
joupa icuai'ma lai'hora, luntu'eta'. Tolta'a aicatelcoya”™ A'i. Aimi'iya camiya tolta'a.
Iya' aicuaicoco'ma fa'a li'a famats' catetco'ma.

28 Jesus ti'hua tipalay, tipalaic'o' qui'Ailli', timi:

—Mai'Ailli', caxahue'ehuo' tomuc'itsola' lan xanuc' ima' linca unCuecaj CanDios.

Lan xanuc' icuej'me tipalaiyinni jipu'hua lema'a, timi Jesus:

—Iya' joupa aimuc'ipola' lan xanuc' iya' ninCuecaj CanDios. Ma tolta'a ca-
muc'icona'mola’.

29 Lan xanuc' nacaxhuotanna jitpiya iquimf'e'me. Iine ticuayi:

—Una'apa.

Locuenaye ticuayi:

—A'i cuna'e'. Anuli tapaluc quema'a ipalaic'opa Jesus.

30 Jesus timila':

—Joupa aixina' ite lataiqui' lalmipa. Ilque nipalaipa ipic'a imanc' jouc'a tolquimf'ete,
tolapenufle. 3! Itsiya LanDios tipango'ma timuc'i'molhuo’ te ts'i'ic' lotpicuejma' imanc'
nolmana'fa'ali'atamats'. Timuc'i'molhuo’ petsial c'a, petsia'ijc'a. Itsiya tuliquinam'me
nocuxepola' lan xanuc', ilniya pe aimihuejyi LanDios. LanDios teca'nita. 32 At'nof'e'ma
jifa'a li'a tamats'. Tijoula' lapi'i'ma laimane, cajoc'i'mola' lan xanuc' ni petsi lomana',
alcuec'e'ma.

33 Locuapa Jesus: “Al'nof'e'ma”, ite linespa timuc'ila' lan xanuc' te ts'i'ic' mimaya.

34 Lan xanuc' timiyi:

—Lalje'e liniliya locuxepa LanDios tuya'e": “Cal Cristo tipajm'ma, aimimaya”. Ja'ni cal
Cristo aimimaya, ;naitsi ilque cal Xans Liximpa cal profeta pu'hua lema'a? Ima' tocua:
Ti'nof'em'me.

35 Jesus timila':

—Fa'a tipa'a tapalc'o'ipolhuo'. Itque aimicotya fa'a li'a tamats'. Ma mipa'a lepalc'o’
tonlihuejle itque. Ticuaitsi lipuqui' timufaj'molhuo’. Naitsi no'huapa al muf aimixina
pe cotseya. 3¢ Mipa'a ilque Lepalc'o' tolapenufle Lepalc'o'. Totta'a ti'onltcotolhuo' to
Lepalc'o'. Jouc'a tonlapalc'o'i'mola’ lotf'as xanuc'.

_Lijoupa limipola' totta'a Jesus aiquipalaic'oconala' ilniya. I'hua'ma petsi lan xanuc'
aimixingonayacu.

37 Tama axpe' ixim'me Jesus lo'epa al cueca', ilniya lan xanuc' aimepenufyi. Ticuayi:
“A'ij tinca lonespa”. 38 Tolta'a enantcopa ite lataiqui' linespa cal profeta Isafas, tuya'e":
Mai'Ailli', ailopa'a nalapenufponga' illanc' lattaiqui'.

Ailopa'a nonesya: Iya' tinca aiximpa al cueca' lo'epa LanDios.

39-40 [safas inescopola' ilne lan xanuc' pe aimepenufyi Jesus. Ticua ilniya aimi'iya
mi'huaiyijnyacu, tuya'e":

I'e'empola' afohue, i'e'empola’ ata litpicuejma’.

Tolta'a tama tipa'a lit'u' aimixinyacu,

tama tipa'a lilpicuejma’' aimicuec'eyacu, aimipailiyacu, aimixhuej'meyacu.

Tolta'a aimi'iya caxal'meyacola’'.

41 Tolta'a linespa Isafas mixina Jesus jitpe lema'a, ai'a ticuaihuo li'a tamats'. Iximpa te
ts'i'ic' itque lixans. Lijou'ma ipalaico'ma.

42Tama al tinca ite licuapa Isafas timana' lan xanuc' i'huaiyijm'me Jesus, hualca itniya
itpenic'. Itne i'e'moltsi ch'ix. Tixpaic'eyi lo'eyacu lam fariseo. Iiniya ticuayi: “Ja'ni lan
xanuc' tepenufle Jesus litaiqui' aimalapi'iconayacola' lane mitsuflaiconayacu lajut't pe
lalafot'teyopottsi”. 43 Lan xanuc' no'epottsi ch'ix xonca itpic'a tepenufintsola', itpic'a
tixinintsola' lan c'a xanuc'. Aimehueyi LanDios latentcocopa. Totta'a aimuya'ayi ja'ni
ti'huaiyijnyi Jesus.

44Jesus uya'a'ma, timila":

—Cal xans talapenufpa iya', lapenufinga' illanc', iya' jouc'a itque Lalummepa, a'i iya'
caituca'. 4> Itque talahuelojmpa iya', itque lahuelonginga' illanc', iya' jouc'a Lalummepa.

46’Tya' aicuaicoco'ma li'a tamats' capalc'o'i'mola' lan xanuc'. Cua naitsi talapenufpa
itque aimipaneya muf lipicuejma’. 47 Cal xans ja'ni aimalihuejma, ja'ni ma le'a atquimf'e
iya' laitaiqui', iya' aicacani'e ilque cal xans. Iya' a'i cacani'eyacola' lan xanuc' nomana'
fa'ali'a tamats'. A'i tiya caicuaicoco'ma. Aicuaicoco'ma cuntu'e'mola’.

48 ’Cal xans ja'ni aimalapenufi iya' laitaiqui', latets'ipa, tipa'a lacani'eya. Ticuaitsi
Lijoujma Quitine ite laitaiqui' lainespa, ma ite lataiqui' tecani'e'ma ilque. 4 Ite laitaiqui'
aiquipayoya laipicuejma’ iya' caituca'. Cai'Ailli', itque Lalummepa, malquiya alsc'ai'ipa
laifpalaicoya. 0 Iya' joupa nimetsaicopa ac'a ile lataiqui' lalsc'ai'ipa cai'Ailli'. Ile
laitaiqui' lapi'ipa cu'itsola' lan xanuc'. Aixina' ja'ni lapenufla' iya' laitaiqui', itne lan
xanuc' tulij'me litpitine aimijouya. Ma lalmipa cai'Ailli', tolta'a capalaic'ocola' lan
xanuc'.

13

1cuaico'ma al juic cuftine al Pascua. Jesus joupa ixina' icuai'ma li'hora. Tipanno fa'a
li'a tamats', ti'huana'ma, ticuainata pe lopa'a qui'Ailli'. Jesus ti'ela' capic'a ts'ilihuequi
itniya nomana' li'a tamats'. Itsiya timuc'i'mola' juaiconapa lo'epola' capic'a.

2Judas H'hua Simén Iscariote, Satands joupa icuxe'epa te ts'i'ic' lo'eya. Ticu'ma Jesus.

Jesus y ts'ilihuequi tixmocoyi anuli. 3Ixina' qui'Ailli' epi'ipa limane ticuxe'ma jahuay.
Ixing' qui'huayomma pe lopa'a LanDios. Ixina' ti'huana'ma, ticuainata matpe pe lopa'a
LanDios.

4 Mixmocoyi ts'ilihuequi, Jests itsahuenni, ipa'a'ma litsamalo, ipo'no'ma jitpe liju',
ixpejm'moxi al toalla. 5 Uhuaf'ma al cutse caja'. Ipango'ma epac'e'e'mola’ lit'mitsi'
ts'ilihuequi, tetufc'e'ecola’ al toalla. ¢ Ti'hua tepac'e'ela' lit'mitsi' ts'ilihuequi, icuaitsi
pe locutsuya Simén Pedro. Pedro timi Jesus:

—Mai'ailli', ima' a'i malapac'e'e'ma lai'mitsi'".

7Jesus timi:

—Itsiya ima' aicocueca laif'epa. Ticuaihuo litine tocuec'ena'ma.

8 Pedro timi:

—ilma' aimi'iya malapac'e'eya lai'mitsi'! Aicapi'iyaco' lane.

Jesus italai'e'ma, timi:

—]Ja'ni aicapac'e'ehuo' lo'mitsi', aimi'iya matmajnyacu anuli.

9 Simén Pedro timi:

—Ne'. Mai'ailli', lapac'e'eta’ lai'mitsi', lulahuita' laimane', aljuitsai'ita’ taijuac.

10Jess timi:

—Male'acapac'e'e'mo' lo'mitsi'. Cal xans joupa tepopa, itque alimpio. Male'ali'mitsi'
tixisma. Imanc' lalihuequi unc'ilimpio. Tama totta'a laifmipolhuo', a'ij limpio jahuay
imanc'.

HJesus joupa ixina' naitsi tocuya. Tolta'a ticua: “A'ij limpio jahuay imanc'"”.

12 Lijoupa lepac'e'epola' lit'mitsi' ts'ilihuequi, ipo'nocona'ma litsamalo, icut-
saicona'ma. Timila' ts'ilihuequi:

—;Te olcuec'epa ite lai'e'epolhuo'? 13 Imanc' almi “Momxi”, “Mapoujna”; ma'
al tinca ilta'a lotnespa. Iya' Nomxi, iya' naPoujna. 14 Iya' Nomxi, naPoujna,
joupa nepac'e'epolhuo’ lot'mitsi', imanc' ts'alihuequi. Itsiya camilhuo': Imanc' tola-
pac'e'e'mottsi lot'mitsi'.

15 ’Tya' aimuc'ipolhuo' lont'eyacu. To iya' lai'epa, imanc' jouc'a tont'e'me. 161Iya'
camilhuo' al tinca: Lotoc'iyalepa aimi'iya mulijya tipoujna. Itque tinca xonca acueca'.
Ma' anuli fommempa aimi'iya mulijya fommeyalepa, ilque xonca acueca', tocuena ma
le'a apaluc. 17Ja'ni imanc' joupa otcueca itiya, ma tolihuejle. Totta'a tuluyalaico'me al

c'a

18 "A'j capalaicolhuo' tolta'a jahuay imanc'. Nimetsaicolhuo', aixina' nailne
lai'huijf'epola’. Jouc'a aixina' tenantco'ma al Paxi Linitingiya. Ite lataiqui' tuya'e": “Petsi

17

taltetsumlepa, matque tattepa tala'i anuli, itque al'epa laic".



San Juan 13:19 158 San Juan 14:3

19°Itsiya cu'ilhuo’ laifnuyaicoya. Ticuaitsi litine ti'ila' totta'a tot'nujuais'me laifmipol-
huo'. Totcua'me: “Al tinca linespa Jests. Ma to linescopoxi ma totta'a itque.” 20Iya'
camilhuo' al tinca: Cal xans napenufpa taiftnummepa, lapenufinga' iya' jouc'a itque. Cal
xans talapenufpa, lapenufinga' iya' jouc'a Lalummepa.

21Lijoupa licuapa ilne tataiqui Jesds ixhuetconanni juaiconapa. Timila' ts'ilihuequi:

—Ilya' camilhuo' al tinca: Anuli imanc' alcu'ma.

22 Ts'{lihuequi ixhuelconca. Ehuelojm'mottsi, ticuayi litpicuejma': “;Naitsi co-
palaicopa Jesus? ;Naitsi lo'eya tolta'a?”

23 Matpe liju' Jests ticutsu anuli ts'ihuequi. Jesus ti'ay capic'a juaiconapa itque
ts'ihuequi. 24 Simdn Pedro tife'ne ljuac, i'e'ma sefina ilque ts'thuequi Jesus. Icuxe'e'ma
ticuis'eta' Jests: “;Naitsi ilque tocuyaco'?” 25 Iique ts'ihuequi itoc'huai'ma xonca
ahuejnca Jesus, icuis'e'ma, timi:

—Mai'ailli', ;naitsi itque lo'e'eyaco' tolta'a?

26 Jesus italai'e'ma, timi:

—Cajac'e'ma ilca'a fahualca ca'i, capi'i'ma anuli talejmale titeta'. Ilque tinca tatcuya.

Jesus ijac'e'ma le'i, epi'i'ma Judas Iscariote li'hua cal xans cuftine Simén. 27 Ma miteja
la'i tonta'a titsufay ilque cal xans. Jesus timi:

—Ima' oxina' lof'eya. Aimicol'mo'. Tote to'eta’.

28 L ocuenaye ts'ilihuequi Jesus nocutshuotanna jitpiya aiquitsina' te quimicopa Jesus
tolta'a Judas. 29 Judas titaic' al ponta pe lo'nij'mimpa al tomi. Oquexi' afantsi ticuayi:
“;Ja'ni tipa'a lalahue'eponga' al juic? ;Te Jesis ummepa ti'nata? O ;ja'ni ummepa
tepi'itola’ quittomf lan xanuc' pe aiquit'hueca?”

30 Lijoupa litepa ta'i Judas aiquicoli, ipanni. Joupa i'ipa quipuqui'.

31Lijoupa lipanni Judas, Jesus ipalaic'o'mola’ ts'ilihuequi, timila':

—Itsiya joupa i'ipa, aimehue'e'. Iya' itque cal Xans Liximpa cal profeta pu'hua lema'a.
LanDios timuqui naitsi iya'. Tolta'a iya' jouc'a camuqui te ts'i'ic' lipicuejma' LanDios.
32Ma camuqui te ts'i'ic' lipicuejma' LanDios, itque xonca timuj'ma naitsi iya'. Aimicotya.
Timuj'ma nulemma naitsi iya'.

33 Cunc'ainaxque', aimalcolya jifa'a pe lolmana'. Ca'huana'ma. Lahue'ma imanc'.
Joupa aimipola' lan xanuc' judio: “lya' ca'hua'ma caituca'. Aimi'iya mateyacu an-
uli.” Ma tolta'a camilhuo' imanc'. 34 Itsiya cacuxe'elhuo' lont'eyacu. Ite al ts'e
cataiqui'. Cacuxe'elhuo': Tont'e'etsoltsi capic'a. Ma to iya' ca'elhuo' capic'a, tote
imanc' tont'e'etsoltsi capic'a. 3°]Ja'ni tonl'e'etsoltsi capic'a, jahuay lan xanuc' timet-
saico'molhuo' imanc' alihuequi.

36 Simén Pedro timi:

—Mai'ailli', ; pe coftseya?

Jesus italai'e'ma, timi:

—Ilya' ca'hua'ma laipene. Itsiya aimi'iya maleyacu anuli. Tijoula' ima' to'hua'ma
lopene ti'ontcota to laipene. Totta'a tinca lihuej'ma.

37 Pedro timi:

—Mai'ailli', ja'ni aimi'iya mateyacu anuli itsiya, ;te co'iyaco'? Tama alma'ata' iya'
cacu'ma laipitine cuntu'eco'mo'.

38 Jesus timi:

—; Te alinca tocu'ma lopitine luntu'eco'ma? Iya camihuo' al linca: Iita'a lipuqui' ai'a
tija'a'ma fangiti, ima' tones'ma afanemma: “Iya' aicainimetsaijma Jesus”.

14

1Jesus ti'hua tipalaic'ola’ ts'ilihuequi, timila':

—Itsiya tolsuelcoyi. Iya' camilhuo': Aimolsuelmot'te'me. Imanc' tot'huaiyijnyi
LanDios. Jouc'a iya' al'huaiyijnla'. 2 Cai'Ailli"' acueca' lejut'tl. Tipa'a axpela' tejut'ti petsi
lomanc'eyacu laixanuc'. Ma' al tinca ile laifnespa. Ja'ni a'i cola' aicu'iyacolhuo' tolta'a.
Iya' ca'huana'ma calanc'e'etolhuo’ colmanc'eyacu. Almajnta anuli. 3 Tijouta' calanc'etsi

lolmanc'eyacu capaiconno. Calaitsufconatolhuo'. Almajnta anuli. 4Imanc' joupa olsina'
pe laiftseya, joupa olsina' lane.

> Tomas timi:

—Mai'ailli', aicalsina' pe coftseya. ;Te co'iya malsinyacu ite lane?

6Jesus timi:

—Cal xans ts'ipic'a ticuaitsi pe lopa'a cai'Ailli' EanDios ticuicomma tixinta' lipene
lo'huaya. Jouc'a ticuicomma tixinta' al tinca cataiqui'. Jouc'a ticuicomma tepi'inte
lipitine aimijouya. Imanc' ja'ni joupa lapenufpa, joupa olsimpa lane, tolihuejyi al tinca,
tipa'a lolpitine aimijouya. Cal xans pe aimalapenufi itque aimicuaiya pe lopa'a cai'Ailli".

7’Imanc', ja'ni joupa alimetsaicopa, limetsaiconga' illanc', iya' y cai'Ailli'. Itsiya ilque
cai'Ailli' tolimetsaicoyi, joupa olsimpa.

8 Felipe timi:

—Mai'ailli', almuc'itsonga' LanDios, itque co'Ailli". Tijouta' aimatsahue'eyaco' xonca.

9Jesus timi:

—Axpe' mut'ta i'ipa matmana' anuli. ;Te aicalimetsaijma? Naitsi talahuelojmpa iya',
ilque joupa lahuelojmponga' illanc', iya' y cai'Ailli'. ;Te calmicopa: “Almuc'itsonga’
co'Ailli'"? 10 ;Te ima' aicomepenulfi ite lainespa? Joupa nuya'apa: Pe lopa'a cai'Ailli'
matpe capa'aiya'. Pe laifpa'a iya' matpe tipa'a cai'Ailli'. Ma' atmana' anuli.

"Laifnu'ipolhuo' iya' aiqui'huayoya laipicuejma’' iya' caituca'. Imanc' alsimpa lai'epa
acueca'. Matpe tolsinyi lo'epa cai'Ailli', illanc' almana' anuli. 11 Tont'ete tinca laifnespa:
Pe lopa'a cai'Ailli' matpe capa'a iya'. Pe laifpa'a iya' matpe tipa'a cai'Ailli". Ma' almana'
anuli. O ja'ni aimi'iya mont'eyacu tinca ite laifnespa, tot'nujuaitsa lai'epa acueca'. Ite
timuc'ilhuo' atinca laifnespa.

12°Tya' camilhuo' al tinca. Cal xans talapenufpa ti'e'ma to laif'epa. Iya' ca'hua'ma pe
lopa'a cai'Ailli'. Tijoula' ca'huanta' xonca acueca' ti'e'ma itque talapenufpa. 13 Imanc'
ja'ni tolsinyi naitsi iya', ja'ni limetsaijma, nipajnya totsa'hue'me LanDios cai'Ailli'
titoc'itsolhuo'. Tijoula' ca'e'ma to lolsahue'epa, catoc'i'molhuo'. Tolta'a iya' i'Hua
LanDios camuc'i'mola’ lan xanuc' te ts'i'ic' lipicuejma' tanDios. !4 Camilhuo': Ja'ni
i'ipa colsina' naitsi iya', ja'ni limetsaijma, tolsa'huete. Tijoula' iya' ca'e'ma male to
lotsahue'epa.

15 'Imanc', ja'ni al'ay capic'a tolanant'ti'me laitaiqui', tont'e'me laifcuxe'epolhuo’.
16 Caxahue'e'ma cai'Ailli' tepi'itsolhuo' ocuena Lotoc'iyacolhuo'. Itque ticuaihuo pe lot-
mana', tolmajm'me anuli. Aimipo'noyacolhuo' coltuca'. 17 llque cal Espiritu tuya'a'ma
al tinca. Lan xanuc' nomana' fa'a li'a tamats' aimehuelojnyi itque, aiquilimetsaijma.
Tolta'a aimi'iya mepenufyacu. Imanc' tinca olimetsaijma. Itsiya tipa'a pe lolmana'.
Ticuaihuo litine titsufai'molhuo' itque.

18 "Tya' aicapo'noyacolhuo' quecaniya. Capaiconno, cacuaiconno pe lolmana'.
19 Aimatcotya fa'a. Lan xanuc' nomana' fa'a, itne naihuejpa quittuca' litpicuejma’, itniya
aimatlsingonaya. Imanc' tinca ti'hua alsinna. Iya' tipa'a laipitine aimijouya. Imanc'
jouc'a totsim'me lotpitine aimijouya.

20 "Ticuaitsi ile litine ti'i'ma colsina' iya' y cai'Ailli' almana' anuli. Ti'i"'ma colsina'
imanc'y iya' almana' anuli, iya' y imanc' almana' anuli. 21 Cal xans napenufpa laitaiqui'
ite laifcuxepa, itque talihuequi, tinca al'ay capic'a. Itque cal xans tat'epa capic'a cai'Ailli'
ti'e'ma capic'a. Iya' jouc'a ca'e'ma capic'a, camuc'i'ma naitsi iya'.

22Judas, itque tocuena Judas, a'i Judas Iscariote, timi Jesus:

—Mai'ailli', ;te calmuc'icoyaconga' ma le'a illanc'? Aimomuc'iyacola' naitsi ima'
locuenaye lan xanuc' nomana' li'a tamats'. ;Te co'iya?

23 Jesus italai'e'ma, timi:

—Naitsi tat'epa capic'a, itque naihuejcopa laitaiqui', cai'Ailli' ti'ena'ma capic'a jouc'a.
Alcuainacu pe lopa'a. Almajn-na'me anuli. 24 Naitsi aimal'ay capic'a, itque aimihuequi
laitaiqui'. Ite altaiqui' illanc', iya' y cai'Ailli', itque Lalummepa.

25 'Ma malmana' anuli fa'a li'a tamats' iya' cu'ilhuo' laitaiqui'. 26 Tijoula' tic-
uaiyunni Notoc'iyacolhuo', ilque cal Espiritu Santo, ilque timuc'i'molhuo’ jahuay.
Ti'nujuaitsi'ina'molhuo’ laifmipolhuo'. Iya' joupa aixahue'epa cai'Ailli' tummeta'. llque
tumme'e'molhuo'.

27 Tolunxac'e'etsottsi tolunxajma’, ailopa'a tintsi. Totta'a laitaiqui' laifpaxnepolhuo’,
laifnepi'ipolhuo'. Linca jifa'a li'a tamats' lan xanuc' naihuejpa quittuca' litpicuejma’
ilne jouc'a timi'molhuo": “Ailopa'a tintsi”. Iine littaiqui' aimi'onlspa iya' laitaiqui'
laifnu'ipolhuo’ itsiya. 28 Joupa otcuejpa laimipolhuo'. Joupa nu'ipolhuo': “Ca'huana'ma.
Tijoula' ca'huanta' capaiconno, cacuaicoconno.” Ja'ni at'ay capic'a ti'i'ma lolpixojma
cata. Ca'huana'ma pe lopa'a cai'Ailli'. Itque cai'Ailli' xonca acueca'. 29 Itsiya nu'ipolhuo'
lo'iya. Tijoula'ti'ifa' totta'a tol'nujuaista iliya laimipolhuo', tolnes'me: “Linespa Jests
ma' al tinca”.

30 Itsiya huata capalaic'o'molhuo'. Ticuaihuo ilque nocuxepola' lan xanuc' nomana'
fa'a li'a tamats', ilne naihuejpa quittuca' litpicuejma’. Itque aimalcuxe iya'. 31 Ma to
latcuxe'epa cai'Ailli' ma tolta'a ca'ay, ca'e'ma. Ti'ita' quilsina' lan xanuc' iya' ca'ay
capic'a cai'Ailli".

"Toltsolinca. jLepa!

15

1’Tya' al'ontcospa to lujxi al 'ec 'uva. Ie al 'ec tipa'a limané. Iya' alinca capa'a
ite lujxi al 'ec. Cai'Ailli' tal'eponga’ cuenna, iya' jouc'a tfaimané. 2Iine taimané, ja'ni
anuli ailopa'a qui'as, cai'Ailli' tetejna'ma. Pe lo'aspa ti'huij'ma. Tolta'a ti'ita' limpio.
Ti'asla' xonca. 3 Itsiya joupa olapenufpa laitaiqui', ite lainu'ipolhuo'. Totta'a LanDios
iximpolhuo' unc'ilimpio. 4 Aimolanaj'moltsiiya'. Iya' jouc'a aicanajyacoxi imanc'. Anuli
limane al 'ec ja'ni tenajxoxi petsi Hpujxi c'ec, ite limane tipanehuo quituca', aimi'asya.
Tolta'aimanc' ja'ni tolanajtsottsi, ti'ontcotolhuo' to limane al 'ec pe lipanemma quituca’,
aimi'asyacolhuo'. Ticuicomma malmajm'me anuli. Ja'ni a'i ailopa'a cont'eyacu al c'a.

5’lya' Nujxi C'ec. Imanc' aimané. Ja'ni aimolanajyoltsi iya' jouc'a aicanajyacoxi,
malmajm'me anuli. Totta'a ti'ontcotolhuo' to timané al 'ec no'aspa juaiconapa.
¢ Ja'ni tolanajtsoltsi imanc' ti'ontcotolhuo' to timané al 'ec leca'nimpa aculi'. Ti-
jul'mola'. Tijouta' tijuttsola' tefot'tena'me jouc'a lif'as quijulpa, tihuoxc'ona'me lonajpa
tunga, tipi'em'me. 7Ja'ni aimolanajyacoltsi, ja'ni aimolimenc'ecoyi laitaiqui', nipajnya
tolsa'hue'me, tepi'im'molhuo’ ite lotsahue'epa. 8 Ja'ni ti'ontcospolhuo' to timané al
'ec no'aspa juaiconapa, anuli anuli ti'atsi, imanc' tinca alihuequi. Tolta'a lan xanuc'
tixim'me acueca' cai'Ailli'.

9 ’Ma to cai'Ailli' al'ay capic'a, tolta'a iya' ca'elhuo' capic'a. Aimolanaj'mottsi.
Malmajm'me anuli, tolta'a ti'hua ca'elhuo' capic'a. 10 Imanc' ja'ni tolihuejcoyi
laifcuxe'epolhuo’, itine itine tolsim'me ca'elhuo' capic'a. Tolta'a iya' lai'ejma’. Iya'
quihuejma lalcuxe'epa cai'Ailli', itine itine aixina' al'ay capic'a itque.

11 "Tolapenufle laitaiqui' laifnu'ipolhuo'. Totta'a ti'i'ma acueca' lotpixojma cata.
Ma to iya' tixoqui neta, tolta'a imanc' tixoj'ma cunlata. Aimi'iya motsuetmot'teyacu.
121tsiya cacuxe'elhuo' lont'eyacu. Camilhuo': Tont'etsoltsi capic'a. Ma to iya' ca'elhuo'
capic'a, tote imanc' tont'etsoltsi capic'a. 13 Cal xans, ja'ni acueca' ti'ela' capic'a
nonanc'opoltsi ticu'ma lipitine tuntu'e'mola’ ilniya. Ailopa'a xonca acueca' co'eya.
4 Tmanc' alnanc'oyottsi ja'ni tont'eyi laifcuxe'epolhuo'.

15 Itsiya capalaic'olhuo' a'i lopalaic'onyacola' lam moz4. Cal mozo aiquixina' lo'eya
lipoujna. Itque tipoujna aimu'iya. Illanc' alejmaleyi. Camilhuo': Iya' alnanc'oyottsi.
Ailopa'a cainemi'epolhuo'. Jahuay lalu'ipa cai'Ailli' joupa nu'ipolhuo' imanc'. 16 Iya'
ai'huijf'epolhuo’. Imanc' a'i cat'huijf'e iya'. Camilhuo': Nimetsaicopolhuo' aixanuc'.
Caxpic'e tontete. To al c'a c'ec tipammaispa totta'a tipammaitolhuo' imanc'. Ite al
c'a lonl'eyacu tipanehuo. Imanc' aixanuc'. Limetsaijma naitsi iya'. Tolta'a cai'Ailli'
tepi'i'molhuo' lotsahue'eyacu. 17 Tont'etsoltsi capic'a. Totta'a laifcuxe'epolhuo' imanc'.



San Juan 15:18 161 San Juan 16:13

18 ’Lan xanuc' naihuejpd quittuca' litpicuejma’, ja'ni ti'elhuo' laic', al'nujuaisla’ iya'
lal'epa. Ate'a al'epa laic' iya'. 1 Imanc' ja'ni cola' tolihuejyi coltuca' lotpicuejma’ itniya
lan xanuc' ti'e'molhuo' capic'a. Timi'molhuo": “Ninc'apimaye”. Imanc' aimolihuejyi
cottuca' lotpicuejma'. Iya' ai'huijf'epolhuo’. Tolta'a ocuena lot'ejma'. Totliya itniya
ti'e'molhuo’ laic'.

20 ’Al'nujuaisla’ iya' laitaiqui'. Joupa aimipolhuo': “Notoc'iyalepa aimi'iya mulijya
lipoujna. Ique lpoujna tinca xonca acueca'.” Ma to li'e'empa lipoujna, tolta'a
lo'e'enyacu cal mozo. lya' joupa lihuetsoquimpa jouc'a tihuetsoquim'molhuo'. Iiniya
ja'ni cola' ihuej'me laitaiqui', jouc'a tihuej'me loltaiqui'. 2! Imanc' aixanuc', tolta'a
ilne lan xanuc' ti'e'molhuo' laic', tihuetsoquim'molhuo'. Iiniya aiquilimetsaijma itque
Ealummepa.

22’Tya' ja'ni cola' aicaicuaiyunni fa'a li'a famats', ja'ni cola' aicaipalaic'o'mola’, ilniya
ti'i'ma tines'me: “Ailopa'a caljunac'. lya' aicuai'ma, aipalaic'o'mola’. Itsiya aimi'iya
minesyacu: “Ailopa'a caljunac'”. Iine ailopa'a cotalai'ecoyacu. 23 Ilque talixtuc'opa
jouc'a tixtuc'o cai'Ailli'. 241ya' pe lomana' lan xanuc' joupa ai'epa acueca'. Ailopa'a
no'eya to itta'a lai'epa iya'. Ja'ni cola' aicai'aic' tolta'a ilniya ti'i'ma tines'me: “Ailopa'a
caljunac'”. Itsiya aimi'iya minesyacu tolta'a. Joupa alsimpa acueca' lai'epa. Joupa
al'eponga’ laic', iya' y cai'Ailli'.

25Tte lal'e'epa ma tenant'ti al Paxi Linitingiya loya'apa: “Tama ailopa'a caif'e'epola’
ilniya al'epa laic'”.

26 'Pe lopa'a cai'Ailli' jitpe tipa'a Notoc'iyacolhuo', itque cal Espiritu Santo nonespa
al tinca. Itque co'huayoya ma le'a LanDios. Iya' cumme'e'molhuo' pe lotmana'. Tic-
uaiyunni fa'a li'a tamats' ilque alnesco'ma iya'. 27 Imanc' jouc'a alnesco'ma. Lipangopa
laipenic' fa'a li'a tamats' alejmalepd, iya' y imanc'. Imanc' alsimpa acueca' lai'epa,
limetsaicopa laipicuejma'. Totta'a alhesco'ma, tolu'i'mola’ lan xanuc'.

16

1 Joupa nu'ipolhuo' te ts'i'ic' moluyalaicoyacu. Tolapenufle ite laimipolhuo'.
Tolta'a aimolanajyacottsi. 2 Itsiya camicona'molhuo' te ts'i'ic' moluyalaicoyacu:
Tipa'am'molhuo' tajut'ti pe lafot'teyopottsi. Ticuaihuo litine ilniya noma'ayacolhuo'
tines'me: “Joupa aima'apa itque tihuejpa Jesus. Ite lai'epa etentcocopa LanDios.” 3 Iiniya
pe noma'ayacolhuo' aicalimetsaiconga' iya' ni cai'Ailli'. 4 Tolta'a laifnu'ipolhuo'. Tic-
uaitsi litine toltelcote tol'nujuaisnata laimipolhuo'. Ma malmana' anuli aicainu'ilhuo’
tolta'a. 5Itsiya ai'huanapa, cacuainata pe lopa'a itque Lalummepa. Imanc' aimalicuis'e:
“;Pe coftseya?” Nij anuli nalicuis'epa tolta'a.

¢ 'Tte laimipolhuo' epi'ipolhuo' acueca' quixhuejma'. 7 Iya' camilhuo' al tinca:
Ticuicomma ca'huana'ma. Ja'ni a'i, Notoc'iyacolhuo' aimicuaiya pe lotmana'. Ja'ni
ca'huanta' tinca ticuaihuo. Iya' cumme'etolhuo' pe lolmana'. Tolta'a xonca al c'a
loluyalaicoyacu.

8 Tlque cal Espiritu Santo ticuaiyunni li'a famats' timuj'ma ailopa'a cotalai'e'ecoyacu
LanDios ilne lan xanuc' naihuejpa quittuca' litpicuejma’. Timuj'ma te ts'i'ic' lajunac’,
timuj'ma te ts'i'ic' al c'a, timuj'ma alinca LanDios titel'mi'mola' itne ts'ittaic' quitjunac'.

9 'Ilne aical'huaiyinge, totta'a cal Espiritu Santo timuj'ma ittaic' litjunac'. 10 Iya'
ca'huana'ma pe lopa'a cai'Ailli', imanc' aimalahuelojnconaya aicapajnconaya fa'a li'a

tamats', cai'Ailli' lapenufnata pu'huanni. Totta'a cal Espiritu Santo timuj'ma ac'a lai'epa
1

iya'.
11 "Ticuaiyunni cal Espiritu Santo LanDios joupa ulijpa Satands, itel'mipa ilque
nocuxepola' lan xanuc', itne naihuejpa quittuca' litpicuejma'. Totta'a cal Espiritu Santo
timuj'ma alinca LanDios titet'mi'mola' lan xanuc', ilne ts'ittaic' quitjunac'.
12'Tipa'a xonca laifnu'iyacolhuo'. Itsiya aimi'iya cu'iyacolhuo'. Imanc' tolsim'me
ipime ite laitaiqui'. 13 Ticuaiyunni cal Espiritu Santo itque noya'apa al tinca, panca
panca timuc'i'molhuo'. Totta'a ti'i'ma colsina' jahuay al tinca cataiqui'. Cal Espiritu

aimuya'aya quituca' lipicuejma'. Tu'i'molhuo' ma loquimf'epa, itiya lataiqui' lu'ipa

LanDios. Tu'i'molhuo' lo'iya. 4 Ilque limetsaijma, alnesco'ma. Aiminescoyacoxi. Ma

le'aatnesco'maiya'lai'ejma’, laipicuejma’, laimane. 1>Ma to li'ejma’, lipicuejma’, limane

cai'Ailli', ma' anuli iya' lai'ejma’', laipicuejma', laimane. Totiya joupa aimipolhuo': “Itque

cal Espiritu aiminescoyacoxi. Ma le'a alhesco'ma iya' lai'ejma’, laipicuejma’, laimane.”
16"Tuyaita' nihuata aimatsingonaya. Tuyaiconta' nihuata alsingona'ma.

17Hualca ts'ilihuequi ipalaic'opottsi, timiyoltsi:

—;Te calmicoponga' tolta'a? Ticua: “Tuyaila' nihuata aimalsingonaya. Tuyaiconta'
nihuata atsingona'ma.” Jouc'a ticua: “Ai'huanapa pe lopa'a cai'Ailli"”.

18 Ti'hua tipalaic'oyoltsi, ticuayi:

—;Te cocuajmaispa licuapa: “Tuyaita' nihuata”? Aicalcueca ite litaiqui'.

19Jesus ixina' itpic'a ticuis'ete te cocuapa itiya lataiqui'. Timila'":

—;Te colicuis'ecopoltsi te cocuapa iliya laitaiqui': “Tuyaita' nihuata aimalsingo-
naya, tijoula' tuyaiconta' nihuata alsingona'ma”? 201Iya' camilhuo' al linca. Imanc'
tothuotso'me, toljolij'me. Lan xanuc' nomana' fa'a li'a tamats', ilne naihuejpa quit-
tuca' litpicuejma’, ilniya tixoj'ma quileta. Imanc' tothuotso'me juaiconapa. Ti-
jouta' aimothuotsoconayacu. Titonc'e'em'molhuo’ lotpixhuejma’, tixoj'ma cunlata.
Z1taca'no' titetco'ma tipajntsi ti'hua. Tixhuelma, ticua: “Joupa ixhuaita litine. Joupa
al'huajcopa taipunla.” Tijoula' tipajntsi li'hua, timence'co'ma tipunla. Tixoqui queta.
Ticua: “Lacapimi' joupa ipajnta, icuai'ma fa'a li'a tamats"”.

22 "Tolta'a loluyalaicoyacu imanc'. Itsiya tothuotsoyi, tolsuelcoyi. Caxing-
ona'molhuo'. Jitpe litine tixoj'ma cunlata. Ailopa'a naitonc'e'eyacolhuo' ite tolpixojma
cata.

23 "Jitpiya litine aimalicuis'econaya. Iya' camilhuo' al tinca: Imanc' olsina' naitsi
iya', limetsaijma, jahuay lotsahue'eyacu cai'Ailli" tepi'itsolhuo', ilque tepi'i'molhuo'.
24 Aicotsahue'e tolta'a cai'Ailli'. Itsiya camilhuo': Imanc' olsina' naitsi iya', limetsaijma,
tolmite tolta'a cai'Ailli', tolsahue'e'me. Tolta'a tinca tepi'i'molhuo'. Tijouta' ti'i'ma
xonca juaiconapa acueca' lotpixojma cata.

25’lya' laipalaic'opolhuo' a'ij cuajmaica cataiqui', ma le'a ai'onticopa. Ticuaihuo litine
aica'onticoya. Cu'ina'molhuo’ al cuajmaica. Cami'molhuo' te ts'i'ic' cai'Ailli". 26 Imanc'
olsina' naitsi iya', limetsaijma. Ticuaiyunni jilpe litine imanc' tolmile tolta'a cai'Ailli',
tolsa'hue'me.

‘Iya' a'i camilhuo": “Caxahue'e'ma cai'Ailli' tepi'itsolhuo'”. A'i. Aicamiya tolta'a.
Malque cai'Ailli' ti'elhuo' capic'a. Matque tepi'i'molhuo' lotsahue'epa. 27 Imanc' al'epa
capic'a, lapenufpa iya' lainespa, joupa nu'ipolhuo': “Itque tanDios Ealummepa”. Toliya
matque LanDios ti'elhuo' capic'a. 28 Iya' cai'huayomma cai'Ailli', aicuai'ma fa'a li'a
tamats'. Itsiya ca'huana'ma, quipanahuo li'a famats', cacuainata pe lopa'a cai'Ailli'".

29 Ts'ilihuequi timiyi:

—Itsiya alpalaic'onga' al cuajmaica, aimatl'onticonga' cataiqui'. 30 Itsiya alsina' ima'
jahuay oxina', aimalicuis'econayaco'. Itsiya joupa i'ipa calsina' alinca o'huayomma
LanDios.

31Jesus timila'":

—Itsiya, jte alinca limetsaijma naitsi iya'? 32 Ticuaihuo al 'hora, itsiya icuai'ma,
imanc' tolinul'me. Tonteyolna'me lolajut'ti, tolaca'ne'mottsi. Alpo'no'ma caituca'.
Tama tolta'a lal'e'eya aicapajnya caituca'. Cai'Ailli' tipa'a. 33 Iya' cacua: Aimol-
suetmot'te'me. Toliya joupa nu'ipolhuo' lo'iya. Ma motmana' fa'a li'a tamats' tinca
toltetco'me. Aimixpailij'molhuo'. Tixojla' cunlata. Iya' joupa nulijpa.

1 Tote limipola' Jesds ts'ilihuequi. Lijou'ma ehuelojm'ma lema'a. Ipango'ma
ipalaic'o'ma qui'Ailli', timi:

—Mai'Ailli', joupa icuai'ma lai'hora. Caxahue'ehuo' tomuc'itsola' laixanuc' naitsiiya'.
Iya' o'Hua. Tolta'a camuc'i'mola' naitsi ima', ima' ai'Ailli'. 2Ima' joupa lapi'ipa laimane

cacuxena'mola' jahuay lan xanuc'. Totta'a capi'i'mola’ laixanuc' litpitine aimijouya.
Itniya laixanuc' ima' lapi'ipa. 3 Ilne pe lepi'impola' litpitine aimijouya, ma' itniya
timetsaicohuo' ima' manDios. Jouc'a limetsaijma iya' ninJesucristo, ima' alummepa.

4’Fa'a li'a tamats' aimuc'ipola' naitsi ima'. Ie laipenic' lalapi'ipa ima', joupa
aijou'nepa. 5 Ai'a tilajm'ma li'a tamats' almana' anuli. Ailopa'a cat'ontcosponga'. Itsiya'
mai'Ailli", lapenufnala' jitpiya pe lofpa'a. Jitpiya almajnta anuli. Ti'ila' ma to li'ipa ai'a
tilajm'ma li'a famats'.

¢’Ima' joupa lapi'ipa ilne laixanuc'. Iya' aimuc'ipola' naitsi ima'. IIniya laixanuc'
aimi'ontspola' locuenaye lan xanuc' nomana' li'a tamats' pe naihuejpé quittuca' litpicue-
jma'. Ima' joupa o'huijf'epola'. Iiniya ihuejcopa lotaiqui'. 7 Jahuay lapi'ipa ima'.
Laixanuc' joupailsina' pe qui'huayomma ite lalapi'ipa. Jahuay ite lalapi'ipa o'huexiima'.
8 Lataiqui' ima' lalu'ipa iya' nu'ipola' loxanuc'. Iiniya epenufpa itiya lotaiqui'. Iisina'
cai'huayomma ma' ima'. Joupa i'huaiyijmpd li'ipa, ima' alummepa.

9’lya' caxahue'ehuo' totoc'itsola' ilne loxanuc'. A'i camihuo' motoc'iyacola' locue-
naye xanuc' nomana'li'atamats'. Caxahue'ehuo' totoc'itsola' latxanuc', itniya lalapi'ipa.
Jilne o'huexi. 10 Jahuay tai'huexi jouc'a o'huexi. Jahuay to'huexi jouc'a ai'huexi. Itniya
laixanuc', ilne at'huexi, joupa alimetsaicopa, imuj'me naitsi iya'.

11"[tsiya aicapajnconaya fa'a li'a famats'. Lalxanuc' tinca timajm'me fa'a. Iya' joupa
ca'huana'ma, cacuainata pe lofpa'a. Mai'Ailli', ima' umPaxi. Caxahue'ehuo' totoc'itsola'
itne laixanuc', to'etsola' cuenna. Ti'hua lihuejla' ilniya. Ima' lopuftine ma laipuftine
jouc'a, totta'a lacui'ipa ima'. Laixanuc' ja'ni lihuejla' al c'a, ilne ti'i'ma anuli ma to anuli
iya'y ima'. 12 Ai'epola' cuenna laixanuc' matmana' fa'ali'a famats'. Iine aiquicuanaj'me
lopuftine, ima' tilenDios. Le'a anuli tejac'pa, ilque tejac'eyoxi, tote lipicuejma'. Totta'a
enantcopa al Paxi Linitingiya.

13’Itsiya aicuaiconna pe lofpa'a. Ma capa'a fa'ali'a tamats' caxahue'ehuo' totoc'itsola'
laixanuc'. To iya' tixoqui neta, aipic'a tixojla' quileta jouc'a laixanuc'. 4 Nu'ipola'
lotaiqui'. Itniya epenufpd. Locuenaye lan xanuc' nomana' fa'a li'a tamats' pe naihuejpa
quittuca' litpicuejma’, itniya ti'eyi laic' laixanuc'. Tixinyi ituca' lit'ejma' ma to tixinyi
ituca' lai'ejma'. 15> A'i caxa'huehuo' maipa'ayacola' laixanuc' fa'a li'a tamats'. Ma
caxahue'ehuo' to'etsola' cuenna. Tolta'a ailopa'a co'eyacola' tixcay xans. 16 Iiniya ituca'
lit'ejma' ma to iya' ituca' lai'ejma’. Aimal'ontsponga' to lan xanuc' naihuejpd quittuca'
litpicuejma'.

17"Mai'Ailli', totoc'itsola' itniya laixanuc', ti'ita' o'huexi ima', ti'hua tihuejle al tinca.
Ite lotaiqui' al tinca. 18Ima' alummepa fa'ali'a tamats'. Toliya iya' nummepola' laixanuc'
tiyete ni petsi li'a tamats'. 19 Iya' ma' o'huexi. Cacu'moxi cuntu'etsola' laixanuc',
ti'e'etsola’ o'huexi jouc'a. Tihuejle al tinca.

20’Tya' caxahue'ehuo' totoc'itsola' jahuay laixanuc'. A'i camihuo': Totoc'itsola' male'a
laixanuc' petsi joupa lapenufpaiya'. Ilne tuya'a'me laitaiqui', tijouta' litf'as xanuc' jouc'a
lapenuf'ma, lihuej'ma. Caxahue'ehuo' totoc'itsola' itniya jouc'a. 21 Aipic'a ti'e'etsola’
anuli ilne laixanuc'. Mai'Ailli' illanc' almana' anuli. Ima' iya' anuli, iya' ima' anuli.
Tolta'a al'e'etsonga' anuli, ilniya y illanc'. Ja'ni ti'ita' toita'a locuenaye lan xanuc'
nomana' li'a tamats' tines'me: “Atinca ma LanDios ummepa Jesus”.

22’Ima' joupa alpaxnepa, limetsaicopa iya' o'Hua. Tolta'a iya' aipaxnepola' ilniya
laixanuc', nimetsaicopola' onaxque'. Ma to illanc' almana' anuli, iya' y ima', tolta'a
ti'e'etsola’ ilniya. 23Iya'y ilniya almajm'me anuli. Ima'y iya' almana' anuli. Tolta'a
ti'e'etsola' ma' anuli ilniya. Locuenaye lan xanuc' nomana' li'a tamats' ti'i'ma quilsina'
naitsi itque Ealummepa, ma' ima' mai'Ailli". Jouc'a ti'i'ma quilsina' lof'epola' capic'a itne
laixanuc'. Ma to ima' al'ay capic'a totta'a to'ela’ capic'a itniya.

24’Mai'Ailli', ai'a tilajm'ma li'a tamats', ima' al'ay capic'a, alpaxnepa, alimetsaicopa.
Itsiya caxahue'ehuo' totoc'itsola' laixanuc', ilne lalapi'ipa. Camihuo": Aipic'a ticuaitsa
jitpiya, timajnta pe laifpa'a. Alsinta' ma to li'ipa. Alsintsonga' anuli iya' cai'Ailli".

25 "Mai'Ailli', ima' cotuca' alijca lopicuejma'. Locuenaye lan xanuc' nomana' li'a
tamats', ilne aiquimetsaicohuo'. Iya' linca nimetsaicohuo'. Laixanuc' jouc'a timetsaico-
huo'. Isina' ima' alummepa. 26 Aimuc'ipola' laixanuc' naitsi ima'. Ti'hua camuc'i'mola’,
timetsaicotso' xonca, ti'etsoltsi capic'a ma to ima' al'ay capic'a. Totta'a al'e'etsonga'
anuli iya' y laixanuc'.

1Jesus lijoupa lipalaic'opa qui'Ailli' ipanni, ileco'mola’ ts'ilihuequi. Iye'me laca'hua
pana' cuftine Cedrén. Uyalaico'me locuena liju'. Jilpiya tipa'a anuli faqueya. Itsuflai'me.
2Judas, itque pe joupa icupa cataiqui' ticu'ma Jesus, imetsaijma jilpiya taqueya. Itsenai-
huo'me jitpe Jesus jouc'a ts'ilihuequi. 3 Malpiya icuaiconca Judas ilecola' lan soldado
romano jouc'a lapaluc' lummempola' lixanuc' cal cuecaj ca'ailli', jouc'a lummempola'
lam fariseo. Iiniya ittaic' lolif'ecopottsi, jouc'a litpepalc'o’, jouc'a locuanajcoyacoltsi
lofulecoyacu.

4]Jesus joupa ixina' jahuay lo'iya. Ipanni, timila':

—Imanc', ;naitsi conlahuepa?

> Timiyi:

—Lahueyi Jesus, tas Nazaret.

Jesus timila":

—Ma' iya'.

Malpe tipa'a Judas, ilque pe joupa icupa cataiqui' ticu'ma Jesus. Jilpe jouc'a
tecaxhuotanna lan soldado jouc'a lapaluc'. ¢ Licuej'me lines'ma Jestus: “Ma' iya'”,
itniya ipailiconca quitspula’, enghuotaitsa tamats'. Ixpailij'mola' juaiconapa. 7 Jesus
icuis'econa'mola’, timila":

—Imanc', ;naitsi conlahuepa?

Itniya italai'e'econa'me, timiyi:

—Lahueyi]esﬁs, tas Nazaret.

8Jesus timila':

—Joupa aimipolhuo': Ma' iya'. Ja'ni ma le'a iya' lahuay, tolapi'itsola' lane tiyente
itna'a ts'alihuequi.

% Totta'a enantcopa limipa Jests qui'Ailli', locuapa: “Iya' ai'epola' cuenna laixanuc',
ilne lalapi'ipa ima'. Ailopa'a quejac'pa.”

10 Simén Pedro itaic' li'espada. Ipa'a'ma, ixcai'e'ma timozo cal cuecaj ca'ailli'.
Nulemma etec'e'e'ma lix'mas al c'a camane. Ilque cal mozo cuftine Malco. 1! Jesus
icuxe'e'ma Pedro, timi:

—To'huejnala' lo'espada. Cai'Ailli' joupa ixpic'epa totta'a laifnuyaicoya. ;Te ma iya'
catets'i'ma itque lixpic'ejma'? Ma catetco'ma.

12 Lan soldado romano jouc'a nocuxepola', jouc'a lapaluc' lummempola' lan tsilaj
judio, ilniya i'not'me Jesus, ifi'e'me. 3 1leco'me pe lopa'a Anas. Itque a'hua cunas cuftine
aCaifas. Jilniya titiné malque Caifés cal cuecaj ca'ailli'. 14 Joupa inespa: “Tima'ante le'a
anuli cal xans, tuntu'etsola' jahuay latxanuc'.

15 Milecoyi Jesus iyenc'e'me oquexi' ts'ilihuequi. Iiniya Simén Pedro jouc'a titejmale.
Pedro lilejmale imetsaijma cal cuecaj ca'ailli'. Icuaitsa lejut't cal cuecaj ca'ailli'.
Litsufai'e'me Jesus, Pedro litejmale jouc'a itsufai'ma tipuna quejut't ta'ailli'. 16 Pedro
aiquitsufaic'. Ipanenni tecaxu lixpula' al puerta. Ts'ihuequi Jesus, itque pe timetsaijma
cal cuecaj ca'ailli', ipaiconanni icuaitsi pe lopa'a tahuats' no'epa cuenna al puerta.
Ipalaic'opa. Lijou'ma itsufai'e'ma Pedro. 17 Lahuats' no'epa cuenna al puerta icuis'e'ma
Pedro, timi:

—;Te ma ima' jouc'a omihuequi cal xans Jests?

Pedro timi:

—A'iiya".

181'i'ma juaiconapa caxita. Jitpe lam mozé jouc'a lapaluc' icue'epd quitpunga. Jilniya
ecaxolingotai'me, epat'te'mottsi. Pedro jouc'a ecaxingai'ma jilpiya, epat'te'moxi.

19 Cal cuecaj ca'ailli' Ands ticuis'e Jesus, timi:

—Naitsi itniya ts'thuejhuo'? ;Te cofmuc'ipola'?

20Jesus italai'e'e'ma, timi:

—Iya' aipalaipa petsi jahuay atsimpa, alquimf'epa. Camuc'ila' lan xanuc' mimana'
jitpiya tilejut'ti pe lafotyomma, jouc'a pe lopa'a al cuecaj xoute'. Camuc'ila' malpiya
pe lafolyomma lan xanuc' judio. Ailopa'a caimuc'ipola' quemiya. 2! Itsiya, jte
calicuis'ecopa te caifmuc'ipola'? Taicuis'etsola' natquimf'epa. Iine ilsina' te ts'i'ic'
laimipola'.

22 Licuejpa tolta'a linespa Jesus, una'ma camane li'a anuli tapaluc nacaxuya huejnca.
Timi:

—Ima', ;te coftalai'ot'lecopa tolta'a cal cuecaj ca'ailli'?

23Jesus timi:

—]Ja'ni a'i canesqui al lijca, lu'ita'. Ja'ni ainespa al lijca, ;te caluntafcopa camane?

24 Ma to quifi'iya Jests, Anas ummepa pe lopa'a cal cuecaj ca'ailli' Caifas.

25 Pedro ipanenni lipuna ta'ailli', ma mecaxu tepat'teyoxi. Icuis'e'me, timiyi:

—;Te ma ima' jouc'a omihuequi itque?

Pedro icuanajpa, timi:

—A'iiya".

26 Anuli fimozo cal cuecaj ca'ailli' ipalaic'o'ma Pedro. Itque ma lipima letec'epa
quix'mas Pedro. Timi:

—Ilya' cacua joupa aiximpolhuo' jitpiya taqueya, ima' jouc'a Jesus.

27Icuanajcona'ma Pedro, timi:

—Iya' a'i.

Aiquicoli. Ija'a'ma angiti.

28 [pa'a'me Jesus lejut't Caifds. Ileco'me pe lopa'a cal gobernador romano, itque
cuftine Pilato. Joupa i'ipa quitine. Lan judio aiquittsuflaic' lejut't Pilato. Imanenca tuna.
Timiyottsi: “Aimi'iya mattsuflaiyacu. Alpic'a LanDios alsintsonga' ninc'ilimpio. Tolta'a
nipajnya alteta lixic' lotejnyacu al juic Pascua.”

29 Pilato ipanni pe lomana' ilniya, timila'":

—;Te ts'i'ic' lofcuxecocopa cal xans?

30Ttalai'e'e'me, timiyi:

—I'epa quixcay. Ja'ni ailopa'a qui'aic', ;jte calcuai'ecoyacu fa'a ima'?

31Pilato timila":

—Imanc' totteconte. Titinc'ita toljuez. Tixanuta ilta'a lataiqui'. Tont'e'ete to
minesqui lataiqui', ite locuxe'epolhuo'.

Lan judio italai'e'e'me, timiyi:

—Illanc' aimi'hua lalmane, aimi'iya malacani'eyacu.  Aimi'iya matlspic'eyacu
tima'ante.

32Jesus joupa uya'apa te co'iya mima'ayacu. Itsiya tenant'ma linespa.

33 Pilato ipainanni, itsufaicona'ma lejut't. Ijoc'i'ma Jesus ti'huanni. Icuis'e'ma, timi:

—;Te ima' ilrey lan xanuc' judio?

34Jesus timi:

—;Te ima' tolta'a topalay cotuca', o lan xanuc' alnescopa totta'a?

35 Pilato italai'e'e'ma, timi:

—Ilya', jte ninjudio? Loxanuc', ilniya ixanuc' cal cuecaj ca'ailli', icupo'. ;Jale co'epa?

36 Jesus italai'e'e'ma, timi:

—Iya' aicacuxela' lan xanuc' to micuxeyi lan rey nomana' fa'a li'a tamats'. Ituca'
laifcuxepola' iya'. Ja'ni cota' cacuxe to micuxeyi lan rey nomana' li'a tamats', itniya
ts'alihuequi joupa ifulepd, alcuanajco'ma aimatcuya ticuaita quitmane lan xanuc' judio.
Itsiya aicacuxe fa'a li'a tamats'.

37 Pilato timi:

—;Te ima' unrey?

Jesus timi:

—Mato lofnescopaiya' ninrey. Iya' aipajncota aicuaicoco'ma li'a tamats' cu'itsola' lan
xanuc' al tinca. Pe naihuejpa al tinca cataiqui', ilniya alcuec'e.

38 Pilato timi:

—;Te jale al tinca?

Lijoupa linespa tolta'a Pilato ipaconanni pe lomana' lan xanuc' judio, timila':

—Ilya' cacua, ilque cal xans ailopa'a quijunac'. 3 Ajuic ajuic Pascua totcuaiyumma,
alsahue'e cux'mas'ma anuli litats'iya, tole mot'eyi. Itsiya, ;jale ts'olpic'a cux'masla'?
¢JJa'ni cux'masla’ itca'a totrey imanc' unc'ijudio?

40Lan judio ija'acona'me, timiyi:

—Aimox'mas'ma itque. Tox'masla' Barrabas.

Itque Barrabds innantsepa, inma'ahuale.

19

1Pilato icuxe'ma tileconte Jesus tipatsa. 2Lijou'ma lan soldado ipuf'me anuli al corona
quitac. Ipo'nof'i'me lijuac Jests. Itats'mi'me lijahua' unxali cumi. 3 If'iltsaico'me.
Tilcuaiyumma pe lacaxu to mi'e'enni cal cuecaj xans. Inom'me, timiyi:

—Alnom'mo' ima' itrey lan xanuc' judio.

Ti'hua ti'econayi. Lijou'ma tuntafc'e'eyi li'a.

4 Pilato ipaconanni tuna. Timila' lan judio:

—Totsinte. Quipa'a'ma tuna ilca'a Jestus. Ti'ila' colsina' joupa aiximpa ailopa'a
quijunac'.

5Ipa'a'ma tuna. Lijuac itaic' licorona quitac. Titatsma lijahua' unxali cumi. Pilato
timila' lan judio:

—Totsinte, Jifa'a copa'a cal xans.

6Lixim'me Jesus lixanuc' cal cuecaj ca'ailli' jouc'a lilepaluc', itniya ija'a'me ujfxi, timiyi
Pilato:

—iTapatts'ijnla’ lancruz! jTapalts'ijnla’ lancruz!

Pilato timila':

—Tolecote imanc' cottuca'. Tolapatts'ijntsa lancruz. Iya' aiximpa ailopa'a quijunac'.

7 Lan judio timiyi:

—Itque ticua: “Iya' i'Hua LanDios”. Tipa'a lataiqui' lalcuxeponga' illanc'. Ite lataiqui'
ticua: “Tima'antsola' ithe nocuapa totta'a”.

8 Licuej'ma ite lonespa, Pilato xonca ixpaij'ma. ° Itsufaicona'ma lejut't, icuis'econa'ma
Jesus, timi:

—Ima', ;pe co'huayomma?

Jesus aiquitalai'e.

10 Pilato timi:

—;Te aimaltalai'e? ;Te aicoxina' ti'hua laimane? Nipajnya cux'masna'mo’, nipajnya
capalts'ijm'mo".

7Jesus italai'e'ma, timi:

—Tipa'a anuli xonca acueca'. Illque tepi'ipo' comane. Ima' cotuca' ailopa'a cat'e'eya.
Naitsi cal xans natcupa, itque xonca tipa'a lijunac'.

12 Licuej'ma iliya lataiqui' Pilato xonca ehue'ma te co'iya mux'masya Jesus.

Lan xanuc' judio ti'hua tija'ayi, timiyi:

—Cal xans nonespa: “Iya' ninRey”, ilque ti'ay quipilaic' César cal cuecaj rey. Ja'Ni
tox'masqui Jesus, jouc'a to'ay laic' topoujna César.

13 Licuej'ma Pilato lonespa lan judio i'hua'a'ma Jesus tuna petsi cuftine “Litat'tuyiya”.
Liltaiqui' lan judio cuftine Gabata. Jilpe icutshuai'ma to cal juez.

141}e litine avispera al juic cuftine al Pascua. Joupa ti'i'ma to menac'o. Pilato timila'
lan xanuc' judio:

—Tolsinte. Jifa'a copa'a lolrey.

15 ine ija'a'me ujfxi, timiyi:

—iTolecota', tolecola', tapalts'ijntsi lancruz!

Pilato timila':

—; Te caifnepalts'ijncoya tolrey?

Lixanuc' cal cuecaj ca'ailli' italai'e'e'me, timiyi:

—Ma le'a César atrey. Ailopa'a cocuena.

16 Lijou'ma Pilato icu'ma Jesus tepalts'ijntsa lancruz. Lan soldado ileco'me.

17 Jesus itai'ma lencruz. I'hua'ma lane ticuaita Lamats' Quecoye. Littaiqui' lan xanuc'
judio cuftine Gélgota. 18 Jitpiya epatts'ingim'me lencruzJesus. Jouc'a epatts'ingim'mola’
oquexi' lan xanuc', anuli al c'a camane Jesus, tocuena loxa camane. Jesus epalts'ingimpa
nolojmay itniya.

19 Pilato joupa inilijmpa anuli lacaxma. Epalts'ijm'me laquitoncay lijuac Jesus. Ite
liniliya tinesqui: “Itca'a Jesus tas Nazaret, ilrey lan xanuc' judio”.

20 Jitpe pe lapalts'ijnya Jests ahuejnca litya' Jerusalén. Axpela' lan xanuc' judio
uyalaico'me jitpiya. Ixhue'me lainild linitingiya lacaxma. Inilingiya afane' tataiqui,
littaiqui' lan judio, littaiqui' lan romano, littaiqui' lan xanuc' griego. 2! Lixanuc' cal
cuecaj ca'ailli' aiquicuaicotsi quitpic'a linitpa Pilato, timiyi:

—;Te cominilcopa: “Ilca'a ilrey lan xanuc' judio”™? Topai'inta'. Tuya'ala: “Iica'a
Jesus, malque timiyoxi: Iya' itrey lan xanuc' judio.”

22 pilato italai'e'e'mola’, timila":

—Joupa aininitpa. Tipanenni tolta'a.

23 Lam malujxi lan soldado, ilne lepalts'ijm'me lancruz Jests, tumma'me lipijahua’'.
Anuli anuli tumma'me lipijahua'. Ipanenni anuli litoqui lipijahua'. Ttiya lipijahua’
aiquenanc'iya. Apufi ipangocopa tejoc xejmay li'mitsi'. 24 Lan soldado timiyoltsi:

—Aimatts'atyacu. Atf'ilcote atsim'me naitsi nolijya.

Tolta'a enantcopa al Paxi Linitingiya tuya'e': “Anuli anuli ummana'me laipijahua'.
If'ilco'me naitsi tulijla' litoqui laipijahua'.”

Totta'a li'epa lan soldado.

25 Tecaxu Marfa qui'mama' Jesus huejnca pe lepalts'ijnyompa lencruz. Jouc'a
tecaxhuotanna tipima qui'mama' cuftine Marfa, ilque ipeno Cleofas, jouc'a Marfa tas
Magdala. 26Jestis ehuelojm'ma qui'mdma’ tecaxu jitpiya. Jouc'a ixim'ma anuli ts'ihuequi
tecaxu liju' qui'mama’. llque ts'thuequi, Jests xonca ti'ay capic'a juaiconapa. Jesuts timi
qui'mama":

—Mom4, jitpe tipa'a to'hua.

27 Timi ts'ihuequi:

—Toxinta', jilquiya o'méma’.

Ite litine ts'ihuequi Jesds epenuf'ma qui'mama’ Jesus. Ilaitsufcotsi.

28 Lijou'ma Jesus ipalaicona'ma. Joupa ixina' ixhuaita jahuay litetcopa. Ticua:

—Ticui caija'.

Tolta'a loya'apa al Paxi Linilingiya. Itsiya iliya lataiqui' tenanti.

29 Jilpe tipa'a anuli al catsitu imanna al cuxac vino. Ijac'ecom'me al vino anuli al
esponja. Ifinc'i'me lupa limane c'ec cuftine hisopo, i'nof'e'me ti'huajcota' lico Jesus.
30Jesus lijoupa lixnapa ticua:

—Joupa ixhuaicota.

Ic'ommai'ma tijuac, ummena'ma ti'espiritu ti'huanta'.

311te litine avispera. Lihuequi litine itine conxajya. Ite acuecaj quitine.

Lan judio ilpic'a titonc'en-natsola' litcuerpo ilne lepalts'ingimpola', aimicot'mola'
jitpiya lilencruz. Ticuayi: “Icuaico'ma al cuecaj quitine. Jilne lilcuerpo aimi'iya
mimajnyacu jilpe lam fane' lancruz.” Ixahue'e'me Pilato tummetsola' lan soldado
tepatsuf'entsola' lit'mitsi' napatts'ingotanna. Tijoula' tepatsuf'entsola' lit'mitsi' ilne,

titonc'enatsola' lilencruz.
32 Lan soldado icuaitsa petsi cal te'a tepalts'ingiya lencruz. Epatsuf'e'me li'mitsi',

jouc'a epatsuf'e'me li'mitsi' tocuena. 33 Ipailiconanca, icuaitsa pe lopa'a Jests. Ixim'me
joupa imapa. Aiquepatsuf'e'me li'mitsi'.

34 Anuli cal soldado i'nif'ma lilanza, ena'ma lanza liju' Jesds. Aiquicoli, ipanni lajuats’,
ipanni laja'. 35 Itque nainitpa ite lataiqui' iximpa tolta'a li'ipa. Ma' atinca ite linitijmpa.
Tu'ilhuo' imanc' nolsueyacu. Ipic'a imanc' jouc'a tonlapenufle ilta'a lataiqui'.

36 Tle li'ipa enantcopa al Paxi Linitingiya lonespa: “Aimepatsufiya ni anuli lipecal”.
37 Al Paxi Linilingiya jouc'a tinesqui: “Tehuelojncona'me ilque tenampa liju".

38 Lijou'ma anuli cal xans cuftine José tas Arimatea i'huapa pe lopa'a Pilato. Itque José
joupa epenufpa litaiqui' Jesus. A'i cuya'e'. Tixpaic'ela'lan judio. Ixa'huehuona'ma Pilato
tepi'ita' lane tileconna licuerpo Jesus. Pilato epi'i'ma lane. I'hua'ma itainatsi licuerpo
Jesus. 39 Jouc'a icuaiyunni Nicodemo, itque nehuejnhuo'ma lipuqui' ixinghuo'ma Jesus.
Nicodemo itaic' cal pomada ilanc'ecompa itamqui tojuepaj c'a. Iita'a litamqui cuftine
amirra, ihuomptsi a'dloes. Itque cal pomada lipicumta to oquej nuxans quimbamaj
kilo. 40 Loquexi' i'e'epa licuerpo Jestis ma to mi'eyi ilne lan xanuc' judio ai'a teminnola'
limanapola'. lju'eco'me licuerpo ijahua' jouc'a cal pomada.

41 pe lepalts'ijnyompa Jesus jilpiya tipa'a huejnca anuli taqueya. Jilpe taqueya
tipa'a anuli tunts'eja’ capic, ilanc'empa ti'huejyom'me tomaya. Jitpe tunts'eja' ailopa'a
quemimpa. #2]Joupa avispera litine conxajya. Jitpe litine aimi'iya miyeyacu aculi'. Lan
xanuc' judio aimicuyi lane. Jilta'a tunts'eja' ma' ahuejnca pe lepalts'ijnyompa Jesus.
Jitpiya i'huequintsa licuerpo Jesus.

20

1 Tcuaitsi al te'a quitine al xamano, ite al domingo, aquipuqui' Maria tas Magdala
i'hua'ma tunts'eja' pe li'nico'enghuo'me Jesus. Icuaitsi ixim'ma joupa itonc'empd cal
cuecaj capic tetemf'ecompa. 2Marfa ipainanni tunts'eja’, tinu. Icuaitsi pe lomana' Simén
Pedro y tocuena tihuejpa Jesus. Jitque Jesus li'epa capic'a. Maria timila":

—Joupa ipa'anapa Cal'ailli'. Jitpe tunts'eja' ailopa'a. Aicalsina' pe quipo'no'empa.

3 Pedro jouc'a litejmale ipalunca, iye'me pe li'nico'enghuo'me Jests. 4 Loquexi'
inul'me. Lilejmale Pedro ulij'ma. Icuaitsiate'a. >Ehuenac'o'malicu'u tunts'eja'. Ixim'ma
lijahuali tummac'o. Aiquitsufaic'.

6 Simén Pedro i'huanc'e'ma ilque lilejmale. Icuaitsi tunts'eja’ itsufai'ma. Jouc'a
ixim'ma ljahuali tummac'o. 7 Ixim'ma lijahua' lifi'ecompa li'a, Hjuac Jesus. Ie lijahua'
iximpa ijuisquiya, a'i mipa'a anuli jitpe tocuena tijahuat.

8 Lijoupa litsufaipa Pedro, itsufai'ma tocuena ts'thuequi Jesus, itque licuaita ate'a,
ixim'ma li'ipa. Ticua: “Jests ma' imaf'inapa”. 9 Iiniya aiquilcueca al Paxi Linitingiya
loya'apa ticua: “Timaf'ina'ma tipayonno pe lomana' lamizhua”.

10 Loquexi' ts'ilihuequi Jesus iyena'me tilejut'H.

11 Maria tas Magdala icuaiyocontsi pe lopa'a tunts'eja'. Tecaxu tuna, tijoqui. Mijoqui
tehuenac'o licu'u tunts'eja’. 12 Ixim'mola' oquexi' lapaluc' quema'a, afujca litpijahua'.
Ticutsotanna pe lunahuai'epa licuerpo Jesds. Anuli ticutsu ljuac, tocuena ticutsu
li'mitsi'. 13 iniya timiyi Marfa:

—Maca'no', jte cofjojcopa?

Marfa timila':

—Ileconapa Cai'ailli' Jests. Aicaixina' petsi quipo'no'empa.

14 Lijoupa linespa tolta'a ipai'e'ma li'a. Iximpa Jesus tecaxu jitpiya. Aiquimetsaico'ma
Jesus. 15 Jesus timi:

—Maca'no', ;te cofjojcopa? ;Naitsi cofmehuepa?

Maria ticua lipicuejma': “Ifca'a no'epa cuenna taqueya”. Timi:

—Mai'ailli', ja'ni ima' olecopa, lu'ita' pe copo'no'ehuo'ma. Iya' ai'huapa caleconna.

16 Jesus timi:

—iMarfa!

Maria ipai'e'moxi, ipalaic'o'ma litaiqui' hebreo, timi:

—iRaboni!

Ite lataiqui' tuhuatlquemma “Momxi”.

17Jesus timi:

—Aimal'nol'ma. Aicaicuaiya pe lopa'a cai'Ailli', itque jouc'a ot'Ailli". Itque ainenDios,
imanc' jouc'a olanDios.

18 Marfa tas Magdala i'hua'ma pe lomana' ts'ilihuequi Jesus, timila':

—Aiximpa Cal'ailli'.

U'i'mola’ licuapa Jesus.

19 Joupa ummuhuaita ite litine, al te'a quitine al xamano. Iine ts'ilihuequi Jesis
tefot'teyoltsi anuli, ix'nif'miya lajut't. Tixpaic'ennila' lan judio. Jilpe icuaitsi Jesus.
Ecax'ma matpe pe lomana', timila":

—Aimothuotso'me. Toluyalaite al c'a.

20 Imuc'i'mola’ limane, liju'. Lixim'me cal'Ailli' ilniya ts'ilihuequi ixojna'ma quileta.
21Jesus timiconala':

—Aimothuotso'me. Ma to cai'Ailli' alummepa, totta'a iya' cummelhuo'.

22 Lijoupa limipola' totta'a, ifusco'mola’, timila':

—Capi'ilhuo' cal Espiritu Santo. Tolapenufle. 23Ja'ni tolmite anuli cal xans: “Lojunac'
itojn-napa”, tinca joupa itojn-napa lijunac'. Ja'ni tolmite: “Aiquitonge lojunac'”, tinca
aiquilonge lijunac' cal xans.

24 Tte lipuqui' licuai'ma Jesus, anuli ilniya limbamaj coquexi' ts'ilihuequi ailopa'a
jitpiya. llque cuftine Tomds, facui'impad cal Cuatsi. 2> Locuenaye ts'ilihuequi Jesus timiyi:

—Alsinnapd Cat'ailli'.

Tomas timila':

—]Ja'ni caxinta' limane petsi lepalts'ijncompa lan clavo, ja'ni cacaj'mita' laidedo pe
lecajm'micompa cal clavo, ja'ni cacanc'ota' laimane pe lixcai'empa liju', canes'ma: “Ma'
imaf'inapa Jesus”. Ja'ni aicaxina tolta'a ti'hua canes'ma: “Aiquimaf'inghua Jesus. A'i
itque ticuai'ma.”

26 Lijoupa luyaipa apaico quitine, efot'tecona'mottsi ts'ilihuequi Jesds. Ix'nif'miya
lajut't. Tomds jouc'a tipa'a. Icuaitsi Jests. Ecaxingai'mola'. Timila'":

—Aimothuotso'me.

27Timi Tomas:

—Tacajm'mila' lodedo ilna'a laimane'. To'nijla' lomane tacanc'ola' lainiju'. Ai-
monescona'ma: “Jesus aiquimaf'inghua”. At'huaiyijnla'. Joupa aimaf'inapa.

28 Tomas italai'e'e'ma, timi:

—Ima' maiPoujna. Ima' mainenDios.

29Jesus timi:

—Ima' lahuelonge, tolta'a at'huaiyijmpa. Naitsi lal'huaiyijnya tama aicalahuelonge,
itque tinca xonca lipaxnepa LanDios.

30 Mipa'a fa'a li'a tamats' Jesus imuc'i'mola’ ts'ilihuequi al cueca' li'epa. Totta'a
imuc'i'mola' ma LanDios tummepa. Jifa'a aiquinili jahuay itta'a li'epa Jesus, ma le'a
huata. 31 Lataiqui linitiya fa'a timuc'ilhuo' naitsi Jesus, itque cal Cristo, ma' i'Hua Lan-
Dios. Tolapenufle itta'a lataiqui', tot'huaiyijm'me ilque Jests. Totta'a tepi'im'molhuo’
lolpitine aimijouya.

21

1 Lijou'ma imujcona'moxi Jesus. Icuaiyocontsi pe lomana' ts'ilihuequi. Iniya joupa
iyepd al cuecaj quin'nuhua' cuftine Tiberias. (Jouc'a tecui'inni Galilea.) Fa'a cuya'e'
li'ipa.

2Jitpe efot'te'mottsi hualca ts'ilihuequi Jests. Itniya Simén Pedro, Tomads itque cal
Cuatsi, Natanael itque lipitya' Cand lopa'a al distrito Galilea. Jouc'a timana' loquexi'
linaxque Zebedeo, jouc'a ocuenaye loquexi' ts'ilihuequi Jesus. 3 Simén Pedro timila':

—Ai'huapa ca'notta catt.

Locuenaye timiyi:

—Ne'. Jouc'a tepd illanc'.

Ipalunca, if'ajli'me al barco. Ite lipuqui' aiqui'not'me ni' anuli tatu.

4Li'ipa quitine tipa'a Jesus tecaxu tema caja. Ts'ilihuequi aiquilimetsaijma ja'ni Jesus.
5Jesus ijoc'i'mola’, timila':

—Imanc' cunc'ainaxque', ;te ol'nolpd o a'i?

Italai'e'e'me, timiyi:

—A'i. Ni totca'a anuli aical'not.

6 Timila'":

—Tolacajm'micontsa cal xami. Tolacajm'mitsa al c'a camane al barco. Jilpiya tinca
tululijtola’ latuye.

Ecajm'mihuo'me litxami. Lijou'ma ixim'me acumta i'ipa cal xami, aimi'iya mexatcu-
fyacu, mif'ac'eyacu, minij'miyacu al barco. Imanna catuye.

7 Anuli ts'ihuequi Jesus, itque ti'epa capic'a juaiconapa, ipalaic'o'ma Pedro, timi:

—Ilque al'Ailli' Jesus.

Simén Pedro joupa ipa'apa litsamalo. Licuej'ma icuai'ma Jests aiquicoli, ijojco-
cona'ma litsamalo, ecajm'mi'moxi laja', ti'hua'ma tamats'. 8 Locuenaye ts'ilihuequi
Jesus if'ajli'me al barco. A'ij culi' tema caja, tocomma amaxnu metro. Thuej'me Pedro,
equif'me cal xami imanna catuye. 9 Icuaitsa fema caja, ixim'me imac'o tunsuac'. Jilpiya
tipa'a anuli tatu, joupa tixanuya. Ixim'me tipa'a ta'i jouc'a. 19Jesus timila":

—Tol'hua'anca hualca latuye lol'notpa.

11 Pedro if'aj'ma al barco, exal'ma cal xami lijul camats'. Iica'a cal xami imanna
catuye. Ilne latuye ixhuej'me'mola’ ixhuaitsi anulij maxnu oquej nuxans quimbama'
fane'. Axpe' catuye cal xami aiquits'alquenni. 12Jesus timila':

—Tonlouyunca. Altetso'me.

Ts'ilihuequi Jesus aiquilicuis'e: “;Naitsi ima'?” Tixinyi calaic'ata. IIsina' malque
it'Ailli' Jesus. 13 Jesus itoc'huai'ma, epef'ma ta'i, epi'i'mola’. Epi'i'mola’ jouc'a tatu.

14 Joupa i'ipa afanemma mimujyoxi Jests. Ts'ilihuequi iximpa joupa imaf'inapa,
ipanamma pe lomana' lamizhua.

15 Lijou'ma litetso'me Jesus timi Simén Pedro:

—Simoén, ima' i'hua Jonds, lopimaye al'ay capic'a. ;Te ima' xonca al'ay capic'a?

Pedro timi:

—Mai'ailli', ima' oxina' alejmalepa.

Jesus timi:

—Tohuic'itsola' lan tsocay laimot't.

16Jests icuis'econa'ma, timi:

—Simén, ima' i'hua Jonas, jte al'ay capic'a?

Pedro italai'e'e'ma, timi:

—Mai'ailli', ima' oxina' alejmalepa.

Timi:

—To'etsola' cuenna laimot't.

17Jesus icuis'econa'ma, timi:

—Simoén, ima' i'hua Jonds, ;te ma atejmalepa?

Pedro ixhuelco'ma juaiconapa petsi limipa ilta'a. Ticua: “;Te calicuis'ecocopa: Te ma'
alinca atejmalepd. Joupa afanemma atmipa totta'a.” Timi:

—Mai'ailli', ima' oxina' jahuay. Oxina' atinca alejmalepa.

Jesus timi:

—Tohuic'itsola' laimot't. 181ya' camihuo' al tinca: Ima' li'ipa mamijcano, ima' cotuca'
tofi'e' lopijahua', o'hualecopa ni petsi lofjanajpa loftseya. Titojnatso' ti'i'ma ituca'
lofmuyaicoya. Ima' to'nij'ma lomane, ocuena tifi'e'mo’, tileco'mo' petsi aimetentcocoy-
aco'.

191 ines'matolta'aJests u'i'mate ts'i'ic' mimaya Pedro. Ma mima'ayi Pedro, lan xanuc'
tixim'me acueca' LanDios, acueca' titoc'ila' lixanuc'.

Lijou'ma timi:

—Lihuejla'.

20 pedro ehuelojm'ma lixpula', ixim'ma tocuena ts'ihuequi Jesus i'huanc'e. Itque
ts'ithuequi Jesus ti'epa capic'a juaiconapa. Ite lipuqui' lixmoco'me itque itoc'huaipa
Jesus, icuis'epa: “Mai'ailli', ;jnaitsi nocuyaco'?” 21 Pedro lixim'ma ilque ihuequi Jests
icuis'e'ma Jesus, timi:

—Mai'ailli', ;te coyaicoya itque?

22Jesus timi:

—]Ja'ni iya' aipic'a tipanenni, ja'ni cacuaiconanni caxim'ma tipa'a, ;te cofcuaya ima'?
Ma' iya' caxpic'e te loyaicoya ilque. Ima' lihuejla’'.

23 Lijou'ma lapimaye, ilne naihuejpa Jesus, tinesyi: “Lapima pe Jesus to'epa capic'a
juaiconapa, ilque aimimaya”. Jesus a'i tolta'a limipa Pedro. Imipa: “Ja'ni iya' aipic'a
tipanenni ilque, ja'ni cacuaiconanni caxim'ma tipa'a, jte cofcuaya ima'? Ma' iya'
caxpic'e te loyaicoya itque.”

24 Ts'ihuequi Jesus, ilque pe Jesus l'epa capic'a juaiconapa, ma' itque tu'ilhuo' te
ts'i'ic' li'ipa, initpa fa'a. Inilpa al tinca, tolta'a alsina' illanc'.

25 Jests axpe' i'epa acueca'. Fa'a aiquinilingiya jahuay. Ja'ni tinite anuli anuli jahuay
li'epa Jesus, axpe' je'e tilajm'ma. Fa'a li'a tamats' aimi'ommaicoya.

LI'EPA LAPIMAYE LAN APOSTOLE

1Tma' Tedfilo, quinit'ehuo’ coje'e. Joupa ninit'epo’ anuli loje'e. Jite loje'e nu'ipo' acua-
jmaica te ts'i'ic' lipangopa li'epa Jesus, te ts'i'ic' limuc'iyalepa jouc'a te ts'i'ic' luyaicopa
lipepajnya mipa'a li'a tamats'. 2 Mipa'a Jesus fa'a li'a tamats', ai'a tepenufinnata al
toncay lema'a, mate litine itque ixc'ai'ipola' li'apdstole, itne li'huijf'epola’. Ite litaiqui'
lixc'ai'ipola' ma' itaiqui' cal Espiritu Santo. 3 Lixc'ai'ipola’ tolta'a Jesus joupa itelcopa,
imapa, imaf'ina'ma, imuj'moxi pe lomana' jilne li'apdstole. Imuc'i'mola' ma' imaf'i'.
Micoli oquej nuxans quitine, li'apdstole tixinyi Jesus ti'hua timujyoxi. Tipalaic'ola',
tu'ila' te ts'i'ic' locuxeyalepa LanDios cal Cuecaj Rey.

4 Mimana' anuli icuxe'e'mola’ timanenca al cuecaj quitya' Jerusalén. Aimiye'me.
Ti'huaicote ti'ita' to linespa LanDios. Timila':

—Joupa aimipolhuo' lo'iya. 5Juan epo'iyalecopa aja'. Aimicotya, tepo'icom'molhuo’
cal Espiritu Santo.

6 Mefotumma icuis'e'me Jesus, timiyi:

—MalPoujna, illanc' ixanuc' Israel, ilna'a titiné, ;te ima' altoc'i'monga’, aimalcuxe-
conayaconga' locuenaye lan xanuc'?

7 Timila":

—Imanc' aimi'iya colsina' lo'iya. LanDios tixpic'e'ma te quitine lo'iya tolta'a. Itque
ts'ixina' ja'ni ticol'ma o aimicolya. 81ya' camilhuo': Cal Espiritu Santo timuyohuo lema'a.
Tipaxne'molhuo' imanc'. Tepi'i'molhuo' lotmane atpalaico'ma iya'. Atpalaico'ma jifa'a
litya' Jerusalén, jouc'a atpalaicota jahuay al distrito Judea, jouc'a famats' Samaria, jouc'a
ni petsi li'a tamats', xonca al culi'.

9 Lijoupa limipola' totta'a, mehuelojnyi li'apdstole, Jesus if'ajna'ma. Illecona'ma anuli
tummahuay. Aiquixingona'me. 10 Mif'aquinghua Jesus, tehuenaf'yi lema'a li'apéstole,
icuaitsa oquexi' lan xanuc', afujca litpijahua'. Ecaxotai'me huejnca. 11 Timiyi:

—Imanc' ixanuc' Galilea, ;te colahuenaf'copalema'a? Joupa itonc'e'enapolhuo’ Jesus,
ileconapa lema'a. To jitta'a motsinyi lif'ajnapa lema'a, ma totta'a ticuaiyoconno matque
Jesus.

12 Tolta'a li'ipa mimana' jilpiya tijuala Olivo. Itque lijuala ahuejnca Jerusalén, to
anuli kilémetro. Tama litine conxajya ticunni lane to'hua'ma ite lipiculi'. Lan apdstole
ipailinanca, iye'me Jerusalén. 13 Icuaitsa Jerusalén itsuflai'me lajut't. If'ajli'me al
toncay. Jite lajut't ixa'huepd, imajmpd itne lan apéstole, Pedro, Juan, Jacobo, Andrés,
Felipe, Tomads, Bartolomé, Mateo, Jacobo i'hua Alfeo, Simén jouc'a Judas, i'hua Jacobo.
Itque Simén ai'a tihuej'ma Jesus anuli litpicuejma’ lan xanuc' nocuapéd: “Luntu'e'me
talamats'”. 4 1'i'ma anuli litpicuejma' lan apéstole, itine itine ti'hua tijoc'iyi EanDios.
Jouc'a efot'teyottsi lacal'no', itne liyejmalepd Jesus, jouc'a Marfa qui'mdma' Jesus, jouc'a
lipimaye Jesus.

15 Tine titiné Pedro ecax'ma, ipalaic'o'mola' lipimaye. Timana'to amaxnuj nuxans
lefot'teyoltsi. Timila'":

16 —Imanc' cunc'aipimaye, al Paxi Linilingiya tuya'e' linespa David, ile itaiqui' cal
Espiritu Santo. David uya'a'ma lo'eya Judas, ilque ti'huaj'me'mola' lan xanuc' li'not'me
Jesus. Joupa enantpa ile loya'apa al Paxi Linilingiya, tolta'a ticuicomma. 17 Ilque
Judas anuli illanc' ninc'apéstole, anuli latpenic'. 18 Judas li'epa ite lixcay i'najtsempa,
epenuf'ma al tomf, i'naco'ma anuli tamats'. Jitpe ilquiya ecanghuaitsi, untaf'ma licu'u,
ipanni tipucuiyale. 1°Jahuay nomana' Jerusalén icuej'me li'ipa. Ilque tamats' ti'napa
Judas ecui'im'me Aceldama. Ite lataiqui' ittaiqui' itne lan xanuc', tuhuatquemma cuftine:
Lamats' cajuats'.

20 Pedro ti'hua tipalaic'ola’ litejmale, timila':

—Tuya'e' ite al je'e lan Salmo linilingiya:

Tipanenni quituca' lejut't itque cal xans.
Nij naitsi nopajnconaya.

Jouc'a tuya'e":

Itque, ite lipenic', ti'eta' ocuena.

21’Fa'a timana' lalpimaye, ilne lalejmale malihuejyi falPoujna Jesus jifa'a li'a tamats'.
22 Mepo'iyale Juan, alejmalepd ilne anuli. Litine lileconnapa lema'a tatPoujna Jesus,
latpo'noponga' caltuca', ti'hua alejmale. Itsiya at'huijf'e'me anuli ilne. Ma' anuli
luya'a'me: Imaf'inapa Jesus, atsimpa.

23 Ifaquim'mola’ oquexi' lan xanuc' naitsi lolijya ite lanic'. Iine loquexi' anuli cuftine
José Barsabas, tocuena cuftine Matias. IIque José tacui'impa Justo. 24 Jjoc'i'me talPoujna
Jesus, timiyi:

—MatPoujna, ima' mimetsaicola' te ts'i'ic' litpicuejma' jahuay lan xanuc'. Oxina' te
ts'i'ic' lalpicuejma’. Jifa'a timana' oquexi' latejmalepd. Ima' joupa o'huijf'epa anuli.
Almuc'itsonga' naitsi itque. 25> Al'ete anuli latpenic' ninc'apéstole. Totta'a lipenic' Judas.
Ipo'nopa i'huapa pe lotsepa lif'as quixcay xanuc'.

26 I'e'me naitsi coc'aitmaiya. Ec'ailmaita Matias. Limbamaj nuli lan apdstole
epenuf'me.

1 Jcuaitsi litine al juic Pentecostés. Male litine lan apdstole jouc'a litejmale
efot'te'mottsi anuli. 2Icuej'me tuna'e' lema'a, to mi'hua'ma ujfxi cahua'. Jilpe lajut't
tocomma imanna tona'apa. 3 Ixim'me to tipat cunga ixc'if'moxi, ipanenni anuli anuli
litjuac ilniya. 4 Cal Espiritu Santo icuxe'e'mola’ litpicuejma'. Tu'ila' te ts'i'ic' minesyacu.
Ipango'me ipalai'me ituca' cataiqui'.

5 IIne titiné litya' Jerusalén timana' axpela' lan xanuc' judio tixantseyi quitjuic. Iine
quiyouyomma ni petsi li'a tamats', tihuejcoyi LanDios. ¢ Icuej'me tuna'e'. Icuaiyunca
pe lomana' lan apdéstole jouc'a litejmale. Aiquilsina' te qui'ipa. Tama ocuena ocuena
littaiqui' jahuay itniya icuec'e'me lonespa lan apdstole. 7 Tocomma tipailo litpicuejma’,
ixpailij'mola'. Ticuayi:

—IIne nopalaipa quiyouyomma Galilea. 8 Illanc' almajnliyota ituca' ituca' talamats',
ocuena ocuena laltaiqui'. Itsiya, ;te qui'ipa? Jahuay illanc' alcuec'ela' ilniya lonespa.
9Fa'aja'ni ninc'iPartia, ninc'iMedia, ninc'Elam, ja'ni calouyomma tamats' Mesopotamia,
o0 Judea, o Capadocia, o Ponto, o Asia, 10 o Frigia, Panfilia, Egipto, jouc'a tamats' Libia, ite
ahuejnca litya' Cirene, ja'ni Roma alpilya' alcuai'me al juic, ja'ni almana' ma ninc'ijudio,
o0 ja'ni ocuena latraza, lihuejcoyi lilenDios lan judio, 1! ja'ni almana' ninc'iCreta, o
almana' ninc'Arabia, tama ituca' ituca' calouyomma, ocuena ocuena lattaiqui', itsiya
{ahl,]l)ay alcuec'eyi ilne lopalaipa. Alcuejyi tipalaiyi tattaiqui. Tuya'ayi al cueca' lo'epa

anDios.

12Tine lan xanuc' miquimf'eyi tocomma tipailo litpicuejma'. Tixhuelcoyi juaiconapa.
Ticuayi:

—;Te qui'icopa tolta'a littaiqui' itniya?

13 Ocuenaye ixoco'me, ticuayi:

—IIne nopalaipd joupa imeyojpola'. Ixnapa juaiconapa al ts'ej vino.

14 Limbamaj nuli lan apdstole jouc'a Pedro enaj'moltsi locuenaye lapimaye nomana'
jitpe, ecaxotai'me. Pedro ipalai'ma ujfxi, ipalaic'o'mola' lefolya, timila':

—Capalaic'olhuo' jahuay imanc' olafot'teyottsi fa'a Jerusalén. Hualca imanc' not-
mana' fa'a olamats' Judea, locuenaye imanc' ocuena colamats'. Itsiya cami'molhuo’,
cuhualc'e'e'molhuo’ ile li'ipa. jAlquimf'eta'!

15 Imanc' totcuayi: IInu'hua lan xanuc' joupa imeyojpola'. A'ij tinca lotnespa. Itsiya
apuqui'iya. Le'a apelta 'hora. 1¢1tsiya i'ipa to luya'apa Joel cal profeta. Itque uya'apa
tolta'a ti'i'ma, inespa:
17tanDios tuya'e":

Iina'a litiné, ai'a tijou'ma li'a famats', iya' cumme'ma tai'Espiritu.

Lan xanuc' ni petsi lomana' li'a tamats' tepenuf'me.

Lotnaxque' camijcand jouc'a lotnaxque' cahuats'la, tuya'a'me laifnu'iyacola'.
Litine lolamijcand tixim'me laifmuc'iyacola’,

lipuqui' litojpola' xanuc' tipaiyo'me, iya' capi'i'mola’ quitpaiyo.

18 Lan xanuc' jouc'a lacal'no', pe nalimetsaicopa iya' itPoujna,

ilniya tepenuf'me lai'Espiritu, tuya'a'me laifmiyacola'.

Ma' iya' cumme'ma tai'Espiritu, ticuaita pe lomana' ilniya.

19Lan xanuc' tixim'me acueca' laifmuc'iyacola' fa'a li'a tamats'.

Tehuenaf'le al toncay lema'a tixim'me al cueca'.

Tixim'me to lajuats', jouc'a tunga, jouc'a juaiconapa quicuxis.

20t alapalai'enga' timufc'o'ma. Cal mut'ta ti'i'ma to lajuats’.

Tijoula' ti'ita' tolta'a ticuaihuo jite Litine LanDios.

Jahuay tixim'me acueca' Litine ile; acueca' juaiconapa lo'eya LanDios.

21 Naitsi nojoc'iya LanDios, naitsi noxa'hueya titoc'ita', itque tinca tuntu'ma.

22°Imanc' ixanuc' Israel, atlquimf'eta' laifnu'iyacolhuo': Cal xans Jesus tas Nazaret ma
LanDios epi'ipa limane, tolta'a imuj'moxi ma' anDios. Ilque Jesds li'huamma icuaitsi
pe lolmana', i'e'ma al cueca', i'e'ma ma to lo'eya LanDios. Tolta'a imuc'ipolhuo' naitsi
tummepa. Joupa olsina' ite li'ipa. 23 Lijou'ma i'i'ma ma to quixina' LanDios lo'iya,
ma to lixpic'e'ma. Itque cal xans Jesus LanDios icupa, epi'ipolhuo' imanc'. Imanc'
otcu'me icuaitsi quitmane ts'itpenic'. Totmila' lan xanuc', itne pe aimihuejcoyi LanDios:
“Tonlapalts'ijntsa lancruz”. Tolta'a qui'ic' imanc' otma'apa. 24 Lijou'ma LanDios
imaf'i'ina'ma. Aiquipo'nohuo quimac'. Unltu'e'ma. Lamaya aiqui'ic' culiqui nulemma.
251i'ipa to linespa David mipalaicojma Jesus, tuya'e":

Iya' aiximpa lo'iya, falPoujna aimatpo'noya caituca'.

Itine itine almajm'me anuli, itque tipa'a al c'a camane, altoc'i.
Ailopa'a calspaic'eya.

26 Tolta'a caxina amaf'ca tainunxajma’.

Cuya'a'ma: Iya' tixoqui neta juaiconapa.

Aixina' cuyaico'ma al c'a jouc'a laicuerpo.

Tijoula' laipitine fa'a li'a tamats' cunxaj'ma tixoj'ma neta.
271ya' fai'alma aimatpo'noya pe lomana' lamizhua.

Iya' o'huexi, ima' aiPoujna, attoc'i'ma, laicuerpo aimihuet'tya.
28 Jya' aixina' laif'eya, joupa almuc'ipa, culij'ma laipitine.
Capajn-na'ma pe lofpa'a, ima' toxhuai'ni'ma laixojcoya neta.

29 "Cunc'aipimaye, lapi'ila' lane capalaic'o'molhuo' al cuajmaica cataiqui'. Imanc'
joupa otsina' li'ipa taltatahuelo David. Itque imanapa, temuya. Lipu'hua tipanenni fa'a
litya' Jerusalén. 30-31Itque David aprofeta. LanDios u'i'ma lo'iya. Joupa epi'ipa cataiqui'
imipa:

Ima' lofcuxeya aimijouya.

Ima' ti'i'ma itatahuelo cal Cristo ilque taifnummeya ticuxeta'.

David aiquimenc'ejma ite litaiqui' LanDios limipa. Ixina' lo'eya LanDios, ipalaico'ma
lo'iya cal Cristo, ticua timaf'ina'ma. Totta'a li'ipa. Itque cal Cristo li'alma LanDios
aiquipo'nohuo nulemma pe lomana' lamizhua, licuerpo aiquihuet'tqui. 32 Itque cal
Cristo malque Jesds, LanDios imaf'i'ina'ma, itsahue'enanni. Jahuay illanc' alsimpa
imaf'inapa. 33 LanDios qui'Ailli' cal Cristo imi'ma: “Capi'i'mo' cal Espiritu Santo.
Tommeta pe lomana' laixanuc'.” Totta'ali'ipa. LanDios if'ac'enapa lema'a, epi'ipa tolta'a
limane. Itque Cristo joupa ummepa cal Espiritu Santo. Imanc' alquimf'enga' latpalaipa,
lahuelonginga' lat'ejma’'. Totta'a malcuxenga' cal Espiritu. 34 David a'i quif'aqui lema'a.
Matque tuya'e":

LanDios tipalaic'o taiPoujna, timi: “Tocutshuai'ma jifa'a al c'a camane.

35 Topanehuo fa'a, iya' mi'hua culiquila' lo'epo' laic'.

1

Tijoula' ima' tocuxena'mola’.

36 Imanc' ixanuc' Israel; itsiya jahuay imanc' totcuec'ete ite li'ipa. Itque Jesus imanc'
olapalts'ijmpda lancruz, LanDios imetsaicopa alPoujna, imetsaicopa cal Cristo.

37 Licuej'me ile lataiqui' ecajm-maitsi lataiqui' litpicuejma’, icuaitsi tilunxajma'.
Ixhuetconca juaiconapa. Icuis'e'me, timinnila' Pedro jouc'a locuenaye apéstole:

—Te cal'eyacu? Imanc' cunc'alpimaye lu'itsonga'.

38 Pedro timila":

—Tolsuej'menca. Tolnesle: “Al tinca itque Jesus aCristo”. Tepo'intsolhuo' anuli anuli
imanc'. LanDios titonc'e'e'molhuo' lotjunac'. Tepi'im'molhuo' cal Espiritu Santo. Joupa
inespa totta'a LanDios. 39 Itsiya totta'a timila' jahuay nojoc'ipola'. Timilhuo' imanc',
timila' lolnaxque', jouc'a timila' ilniya nomana' aculi'.

40 Lijjoupa limipola' tolta'a, Pedro ti'hua tipalaic'ola' xonca. Ti'hua tixc'ai'ila’,
tixa'huela', timila":

—Aimolihuej'mola' lan xanuc' nomana' itsiya. Iine aimihuejyi al tijca lipene LanDios.

41 Tfe litine lan apdstole jouc'a litejmale epenufim'mola’ to afanej mil lan ts'e
capimaye, ilne epenufpd litaiqui' Pedro epo'im'mola'. 42 Jahuay lapimaye tihuejyi
lomuc'iyalepa lan apdstole. Tiyejmaleyi, titoc'iyoltsi. Ti'eyi to Jests lixc'ai'ipola’
li'apdstole. Tefot'leyoltsi, tixquec'iyoltsi ta'i, titeji. Tijoc'iyi LanDios.

43 Itniya litiné jahuay lan xanuc' tixpaic'eyi LanDios. Ailopa'a natets'ipa LanDios.
Lan apdstole ti'eyi al cueca'. Timuc'innila' lan xanuc' lipepaxi LanDios. 44 Jahuay ilne
naihuejcopa Jesus i'e'e'moltsi anuli. Timiyottsi:

—Maipima, fai'huexi iya' ima' o'huexi jouc'a.

45 Ja'ni tamats', ja'ni ocuena quil'huexi, pe ts'it'hueca ticujyi. El tomi lolijpa
teca'nennila' lapimaye pe ailopa'a quit'hueca. 4 Itine itine tiyeyi al cuecaj xoute',
tefot'teyoltsi. I'ipa anuli litpicuejma’. Jouc'a tefot'teyoltsi tilejut'ti. Jilpe titeji ta'i
lixquetsufiya. Linca tixoqui quileta titetsoyi anuli. 47 Tix'najtsi'iyi LanDios. Locuenaye
xanuc' tetenlcocola' lit'ejma’. Itine itine talPoujna Jesucristo tuntu'ela' lan xanuc'.
Totta'a ixpepola' lapimaye, tefot'teyoltsi anuli.

3

1 Anuli litine iye'me al cuecaj xoute' Pedro jouc'a Juan. I'ipa al fanej hora. Matpe
lan xanuc' tijoc'lyi LanDios. 2 Jilpe ticutsu anuli cal coxo. Tolta'a lipajnta. Itine itine
titcuai'emma tunaj xoute', pe lopa'a al puerta lacui'impa: Xonca Lilange. Jitpe cal coxo
tixahue'ela' tepi'inni quitom{ ilne lan xanuc' mitsuflaiyi al xoute'. 3 Ixim'mola' Pedro
jouc'a Juan mitsuflaiyi al xoute', ixahue'e'mola’ tepi'ite quitomi. 4 Pedro jouc'a Juan
ehuelonc'e'e'me li'a. Pedro timi:

—Ima' alahuelojntsonga’'.

5Cal xans i'e'ma to limi'ma. Ticua: “Lapi'i'ma caitom{”. ¢ Pedro timf:

—Ilya' ailopa'a caitomi, ni huata ni axpe'. Linca catoc'i'mo'. Cajoc'i'ma Jesus tas
Nazaret, ilque tixal'metso'. Ima', jtotsahuenni! jTo'huala'l

7 Pedro i'not'e'e'ma al c'a quimane. Ecaxu'ma. Aiquicol'ma i'ina'ma quitpujfxi
li'mitsi', jouc'alicoxac' qui'mitsi'. 8Iyuf'conni, ecax'ma, ipango'ma i'hua'ma. Itsuflai'me
al xoute' itque jouc'a Pedro y Juan. Ti'hua iyuf'conni, tix'najtsi'i LanDios. °Jahuay lan
xanuc' nomana' jilpiya ixim'me ti'hua, icuej'me tix'najtsi'i LanDios. 10 Imetsaico'me,
ticuayi: “Iica'a cal xans micutsu tunaj xoute' jitpe al puerta lacui'impa: Xonca Lilange,
tixa'hue quitomi. Itsiya, ;jte qui'ipa? Itsiya ti'huanghua.”

HJitpe al cuecaj xoute' tipinujnca Salomdn efot'te'mottsi lan xanuc'. Iximpa cal coxo
joupa ixalconapa, tecaxc'o nolojmay Pedro y Juan, i'notila' ilniya. Ticuayi: “;Te qui'ipa
lixatcopa?” 12 Pedro lixim'mola' lan xanuc' lefotya timila'":

—Imanc' cunc'ixanuc', oltatahuelo Israel, ;jte aicolcueca li'ipa? ;Te calahuelojn-
coponga' illanc'? ;Te aga illanc' caltuca' al'e'epa ti'huala' ilque cal xans? ;Te aga
illanc' xonca lihuejcoyi LanDios, totta'a lapi'iponga' lalmane alsat'mele jitca'a cal xans?
A'i. 13 Ma LanDios i'epa ilta'a al cueca' itsiya. Ilque ilenDios lattatahuelé Abraham,

Isaac y Jacob jouc'a ilenDios lat'ailli, itsiya imuc'ipolhuo' joupa imetsaicopa Jesus
i'Hua. Imuc'ipolhuo' joupa imetsaicopa ixhuai'nipa lipenic', ite lanic' lepi'ipa ti'eta'.
Malque Jests imanc' otcupd icuaitsi limane tincuxepa Pilato. Pilato ipic'a tux'masnata’,
imanc' aicotcuac', otcuanac'epd. 14 Imanc' otsa'hue'me Pilato tux'masnata' tocuena
cal xans, ilque cal cuej quinma'ahuale. Jesus, cal Paxi Xans, cal Lijca Xans, imanc'
aicotcuac', aicolapenufi. 15> Imanc' otma'a'me Jesds, matque talapi'iponga' latpitine.
LanDios imaf'i'inapa, ipa'apa pe lomana' lamizhua. Jahuay illanc' latejmalepa atsimpd
imaf'inapa. 16 At'huaiyijnyi Jesus. Alsina' ja'ni alnesco'me lipuftine Jesds, LanDios
tixal'me'ma cal coxo. Tolta'a li'ipa. Malque Jesus attoc'iponga' al'huaiyijnle totta'a,
toliya imanc' totsinyi itca'a cal xans joupa ixalconapa, ailopa'a quicuana.

17°Cunc'aipimaye, aixina' li'ipa. Litine lotma'apa Jesus imanc' aicolsina' naitsi itque.
Jouc'a aiquilsina' itne nicuxepolhuo'. 18 Ma LanDios enant'tipa litaiqui', ite loya'apa lam
profeta. Jahuay ilniya uya'a'me titetco'ma cal Cristo.

19 ’tsiya tolsuej'menca ile lol'epa. Tolpai'ite lolpicuejma'. Tolta'a LanDios
titonc'e'ena'molhuo’ loljunac', tunxac'i'molhuo’, tipaxne'molhuo'. 20 panDios
joupa u'ipolhuo' tumme'e'molhuo' cal Cristo. Ja'ni tolsuej'menanca, linca
tumme'econa'molhuo' Jests, matque cal Cristo. 21 Itque copa'a pu'hua lema'a, i'huaijma
ticuaitsi litine jahuay tilajnla' al c'a, ti'ita' al ts'e lema'a, al ts'e li'a tamats'. Tolta'a
linespa LanDios. Li'ipa lipaxi profeta uya'a'me ite litaiqui' LanDios. 22 Moisés inesco'ma
cal Cristo locuaicoya fa'a li'a tamats'. U'ipola' laltatahueld lo'iya, timila':

LanDios totPoujna tepi'i'molhuo' anuli cal profeta.

Itque al'onlcota to iya', ti'i'ma anuli totpitya' xans.

Itque tolquimf'e'me, tolihuejco'me jahuay lomiyacolhuo'.

23 Naitsi aimihuejma, itque tenaj'ma nulemma, aimi'econayacola' anuli lixanuc' EanDios.

24 Ipangocopa Samuel jahuay lam profeta uya'a'me ma' anuli lo'iya. Itsiya enanipa
luya'apa. 25 Imanc' inaxque' lam profeta, ti'i'ma tolapenuf'me ite al c'a lonescopa itniya.
LanDios litine lipalaic'opa Abraham timi: “Tipajnta anuli nopaxneyacola' lan xanuc'
ni petsi lomana' li'a tamats'. Ima' ti'i'ma itatahuelo ilquiya.” Mate lataiqui' LanDios
epi'ipola' lottatahueld jouc'a epi'ipolhuo' imanc' tolapenufle. 26 LanDios lijoupa lepi'ipa
li'Hua lipenic', umme'ma ate'a pe lotmana'. Umme'ma tipai'itsolhuo' lotpicuejma' anuli
anuli imanc', totta'a aimot'econa'me lixcay, LanDios tipaxne'molhuo'.

1 Mipalaic'ola' lan xanuc' Pedro y Juan jitpe icuaitsa lixanuc' cal cuecaj ca'ailli', jouc'a
lincuxepa capaluc' xoute', jouc'a lan xanuc' saduceo. 2 Ixinim'mola' Pedro y Juan
timuc'iyaleyi, icuej'me ilne micuayi: “Al tinca timaf'ina'me lamizhua; joupa imaf'inapa
Jesus.”  Aiquetenicocola' ite lonespa Pedro y Juan. 3 I'nolim'mola', i'nicontsola'
lacarza, timajntsa jitpe ite lipuqui'. Joupa if'acotaipa. Ticuayi: “Mouqui lipa'a'mola'.
Alcuxecotola'.” 4 Axpela' lan xanuc' noquimf'epd linespa Pedro y Juan i'huaiyijmpa
Jesus. Ixpe'mola' lapimaye. Joupa i'i'ma to amaquej mil, ma le'a axanuc'. Timana' jouc'a
lacat'no'.

5 Li'ipa quitine efot'te'mottsi jilpe Jerusalén ilne lincuxepd lan xanuc' jouc'a lan
tsilaj xanuc' noxpijpa lataiqui', jouc'a lomxiye nomuc'iyalepa locuxepa LanDios. © Jitpe
icuaitsa cal cuecaj ca'ailli' Ands, jouc'a Caifés, Juan, Alejandro y locuenaye lixanuc'
cal cuecaj ca'ailli'. 7 Icuxem'mola' lilepaluc' tilecontsola' Pedro y Juan. Icuai'entsola’,
ecaxum'mola’ petsi lefot'teyottsi. Timinnila'":

—Imanc' olsal'mepd cal coxo. ;Naitsi lepi'ipolhuo' colmane? ;Te cuftine itque?

8 Pedro ixim'ma cal Espiritu Santo ticuxe lipicuejma'. Timila'":

—Imanc' cunc'incuxepd jouc'a imanc' nolspijpd lataiqui', ° itsiya licuis'enga’,
alminga': ; Te coltoc'icopa cal coxo? ;Te qui'ipa joupa ixalconapa? 1°Cu'i'molhuo' li'ipa.
Ti'ita' colsina' jahuay imanc' jouc'a jahuay latf'as xanuc' Israel. Illanc' aljoc'i'me Jesu-
cristo, tas Nazaret, ma' itque Jests imanc' olapatts'ijmpa lancruz, LanDios imaf'i'inapa

ipa'anapa pe lomana' lamizhua. Cacua: Aljoc'ipa ilque. Totta'a ixalconapa itca'a cal
xans fa'a tecaxu. Tolahuelojnyi, ailopa'a quicuana. ! Malque Jests copa'a “... tapic
fetets'impa nolanc'epa lajut't”. Imanc' mottanc'eyi lajut't aicolshuico'me. Itsiya “...
joupa i'ipa xonca taicuicoya, itque tapic xonca tilanc'e taital, aimecangeya lajut't”.
12 Ailopa'a cocuena taluntu'eyaconga'. Jifa'ali'a tamats' ni petsi lomana' lan xanuc', ja'ni
tijoc'ite Jesus, tinescote lipuftine, tuntul'me. Ocuena aimi'iya muntu'eyacola'.

13 [Ine noquimf'epa lonespa Pedro y Juan ixinim'mola' aimixpailiquila', ticuayi: “Iine
ni naitsi xanuc'. Aiquilsuec'. Isina' altalai'e'enga'. ;Te qui'ipola'?” Ticuayi: “Iine
iyejmalepa Jests”. 14 Ailopa'a quimicona'mola’. Ixim'me cal coxo jouc'a Pedro y Juan
tecaxolanna. Itque joupa ixalconapa. 1> Ummem'mola' tuna. Ipalaic'o'mottsi ts'itpenic'.
16 Ticuayi:

—;Te cal'eyacu? ;Te calmiyacola' ilne lan xanuc'? Jahuay nomana' fa'a lilya'
Jerusalén joupa ilsina' juaiconapa acueca' li'epa. Aimi'iya malnesyacu: A'ij tinca. 17 Ma
le'aatcuxe'e'mola’, almi'mola'; “Aimotpalaicocona'me Jesus. Aimotnesco'me lipuftine.”
Tolta'a lan xanuc' nomana' ocuenaye quitelotya' aimicuejyacu li'epa ilniya.

18 [joc'im'mola' Pedro y Juan titsuflaiconanca. Timinnila':

—Aimotpalaicocona'me Jesus. Aimotmuc'iconayale'me litaiqui'. Aimotnescona'me
lipuftine.

19Pedro y Juan italai'e'me, timinnila":

—Te colcuayacu imanc'? ;Te ts'ipic'a LanDios? ;Ja'ni lihuejco'molhuo’ imanc' o
lihuejco'me LanDios? 20Illanc' aimi'iya mattali'eyacoltsi lalco. Ite lalsimpa, lalcuejpa,
aluya'a'me, alu'i'mola' lan xanuc'.

21]cuxe'econam'mola’ Pedro y Juan. Timinnila':

—]Ja'ni ti'hua totpalaicoyi Jesus attet'mi'molhuo'. Tontente.

Aimi'iya mitel'minyacola'. Jahuay lan xanuc' iximpa acueca' ite li'ipa, tix'najtsi'iyi
LanDios. 22 Cal xans tixalconapa a'ij camijcano, joupa ixhuaita oquej nuxans y xonca
temats'.

23 Joupa ux'masquinampola' Pedro y Juan ipailinanca, icuaitsa pe lomana' litpimaye.
Uya'a'me linespa lixanuc' cal cuecaj ca'ailli' jouc'a lan tsilaj xanuc' noxpijpa lataiqui'.
24 Licuej'me tolta'a jahuay ilniya lapimaye ipango'me ijoc'i'me LanDios, timiyi:

—MalPoujna, illanc' oxanuc'. Ima' olanc'epa lema'a, olanc'epa li'a tamats', olanc'epa
laja, olanc'epola' jahuay lomana'. 25 Lattatahuelo David joupa lu'iponga' lofnespa ima'
manDios. Micuxe cal Espiritu Santo lipicuejma' David, itque ticua:

Lan xanuc', itne pe aimimetsaicoyi LanDios, ixtuc'o'mottsi, ixpic'epa ti'e'me nixpiya.
26 Lan rey, ilne nocuxepa jifa'a li'a lamats', joupa itsolinamma, tixtuleyi.

Nocuxepola' lan xanuc' efot'tepoltsi anuli,

tifuli'i'me LanDios, tifuli'i'me cal Cristo, itque tummepa LanDios.

27°Ma' alinca tolta'a li'ipa jifa'a litya'. Efot'tepottsi cal rey Herodes, jouc'a Poncio
Pilato jouc'a lipilya' xanuc', jouc'a lalxanuc' itne ixanuc' Israel. Iiniya jahuay ixtuc'o'me
cal Paxi to'Hua Jesus, ilque no'epa lopenic' lomepi'ipa, itque to'Huijf'epa ima'. 28 Iiniya
naixtulepd tocomma to quittuca' tixpic'eyi lo'eyacu. A'i quittuca' mixpic'eyi, ma' ima'
ocuxe'e'mola’ lo'epa, ima' joupa oxpic'epa lo'iya.

29 ’'Ima' malPoujna, itsiya atsa'huehuo' altoc'itsonga'. Toquimf'etsola' nalix-
tuc'oponga', ilne alminga' cataiqui', illanc' oxanuc', ima' malanDios. MalPoujna,
lapi'itsonga' catpujfxi aimalspailij'monga’, ti'hua luya'a'me lotaiqui'. 3°Illanc' alnesco-
cona'me Jesus lipuftine, itque cal Paxi to'Hua ni'epa lopenic' lomepi'ipa. Ma' alnescote
itque lipuftine, ima' ti'huala' lomane, toxal'metsola' lafcualtay, tomuc'itsola' lan xanuc'
al cueca' lof'epa, to'eta' to aimi'iya mi'eyacu lan xanuc'.

31Lijoupa lijoc'ipa LanDios ixim'me tifenna lajut't pe lafolyomma. Lapimaye nomana'
jitpe cal Espiritu Santo icuxe'mola' lilpicuejma' jahuay ilniya. Lijou'ma aiquilsina'
caxpaiqui'. Ti'hua tu'iyaleyi litaiqui' LanDios.

32 Jahuay ilniya no'huaiyijmpa Jesus ti'e'eyoltsi capic'a. Ailopa'a nonesya: “Ite
ai'huexi ma' iya' caituca'”. Jahuay ticuayi: “Maipima ilta'a tai'huexi jouc'a o'huexi”.
33 Lan ap6stole ti'hua tuya'ayi: “Alsimpa tatPoujna Jests joupa imaf'inapa, ipanamma
pe lomana' lamizhua”. A'i ma le'a micuayi, jouc'a ti'eyi al cueca'. LanDios juaiconapa
itoc'i'mola' jahuay ilniya lapimaye. 34 Ilne no'huaiyijmpa Jesus aimehue'ela’, ni' anuli.
Lapimaye ts'it'hueca, ja'ni amats' o ajut'l, ticujyi. Al tomf lolijpa ti'hua'ayi pe lomana'
lan apdstole. 35 Teto'ennila' jitpe lit'mitsi' itniya. Ite al tomf teca'nennila' lapimaye pe
aiquit'hueca.

36 Tipa'a jitpe anuli tapima cuftine José. Lan apdstole ecui'i'me Bernabé. Ite laftine
tuhuatquemma: Laixoc'ipola' quileta lipimaye. Itque qui'huayomma tamats' Chipre. Cal
te'a qui'ahuelo aLevi. 37 Bernabé icuj'ma anuli temats', itaic' al tomf lulijpa. Eto'e'mola’
lit'mitsi' lan apdstole.

1Jilpe pe lomana' lapimaye tipa'a anuli cal xans cuftine Ananias. Jouc'a tipeno Safira
icuj'me tamats'. 2 Al tomfi lulijpa Ananfas ipa'a'ma, lipanenni i'hua'a'ma, eto'etsola'
lit'mitsi' lan apdstole. Ticuante jahuay itaipa al tomi, a'ij tinca. Lipeno ixina' li'epa
tipe'ailli'. 3 Pedro timt:

—CumAnanlfas, ;jte comepi'icopa lane fonta'a Satands? Ilque icuxepo' jilpe lopicue-
jma'. Oxpic'epa tofel'mi'ma cal Espiritu Santo. Omitonc'epa lomulijpa al tomi. 4 Itque
tomemats' ai'a tocuj'ma, ;ja'ni ima' cotuca' aimoxpic'e te lof'e'eya? Lijoupa locujpa,
al tom{ lomulijpa, ;te aico'huexi? Ima' cotuca' oxpic'epa alfel'mitsonga'. Metets'ipa
LanDios, a'i malatets'inga' illanc' ninc'ixanuc'.

5 Licuej'ma ile lataiqui' Ananias ecangenni tamats', ima'ma. Licuej'me lan xanuc'
tolta'a li'ipa jahuay ixpailij'mola’ juaiconapa. ¢ Lamijcand itsolinca, iju'eco'me asdbana
licuerpo Anantas, itai'me emitsa.

7 Uyai'ma afanej hora. Icuaiyunni tipeno tamizhua Ananias. IIque aiquixina' ite li'ipa
lipe'ailli'. 8 Pedro icuis'e'ma, timi:

—Alu'ila'. ;Te alinca tolta'a i'najtse'empolhuo' lotcujpa tolamats'?

Timi:

—Totta'a al'najtse'emponga’.

9 Pedro timi:

—Imanc' loquexi' olnefopd olahuaipd cal Espiritu Santo. Toquimf'eta'. Icuaicona'me
lamijcané nemihuo'me tope'ailli'. Titsolof'que lit'mitsi'. Joupa icuai'me tunaj puerta.
Tileco'mo' ima'.

10 Aiquicol'ma. Laca'no' ecanghuaitsi imac' jitpe li'mitsi' Pedro. Itsuflai'me lamijcand
ixim'me joupa imanapa. Itai'me emitsa jilpiya lemi'e'huo'me tipe'ailli'. 1! Lapimaye,
ilne lefot'tepola' LanDios, jouc'a jahuay lan xanuc', licuej'me ite li'ipa ixpailij'mola’
juaiconapa.

12Lan xanuc' nomana' jitpiya ixim'me axpe' acueca' lo'epa lan apéstole, ixinim'mola’
mi'eyi to lo'eya LanDios. Jahuay ilne lan apdstole tefot'teyoltsi pe lopa'a al cuecaj
xoute', jitpe tinujnca cuftine Lipinujnca Salomén. 13 Locuenaye aiqui'ontila' to itniya
lan apéstole, tixpailiquila'. Lan xanuc' ticuayi: “Acueca' lo'epa, acueca' ac'a litpicuejma’
ilniya”. 14 Tolta'a xonca axpela' i'huaiyijm'me talPoujna. Ixpe'mola' axanuc' acat'no'.
15 [pa'a'me lilefcuallay lonaf'cotanna lithualfa o thuijm-ma'. Ipo'nom'mola' lema
cane, it'huaijma tuyaila' Pedro. Ja'ni tixingufcole ma le'a lipunxahua tixalcona'mola'.
16 Juaiconapa axpela' lan xanuc' quiyouyomma titelotya' lomana' huejnca Jerusalén
titcuai'em'mola’ lilefcuallay. Jouc'a titcuai'em'mola' locuenaye laxtafpola', tipa'antsola'
lontahue litsuflaipd. Jahuay ixatcona'mola'.

17 Ixtulenca cal cuecaj ca'ailli' jouc'a litejmale, ilne lan saduceo. Juaiconapa ti'eyi
laic'. 18 Umme'me lilepaluc'. Ilne i'nol'me lan apéstole, I'nico'me lacarza. ¥ Ite lipuqui'
icuaiyunni lacarza anuli tapaluc quema'a tummepa tatPoujna. Exi'e'ma tipuertd lacarza,
ipa'ana'mola’. 20 Timila":

—Tonlete al cuecaj xoute'. Tolacaxoltsa jilpiya. Tolpalaic'otola' lan xanuc'.
Tolu'itola' te ts'i'ic' al ts'e capajnya, te ts'i'ic' mepenufyacu.

Z11jjoupa licuej'me totta'a, iye'me. Icuaitsa al cuecaj xoute'. Joupa titic'e itsuflai'me
jitpe. Ipango'me imuc'iyalecona'me lan xanuc'.

Cal cuecaj ca'ailli' jouc'a litejmale icuaitsa pe loxpijyopa cataiqui'. Ijoc'im'mola’
jahuay lan tsilaj xanuc' Israel, ilne noxpijpa lataiqui', tefot'tetsottsi. Lijou'ma um-
mem'mola' lapaluc' tiyete lacarza. Timinnila'":

—Tolecotsola' ticuaiyunca fa'a pe lalmana' ilne lan xanuc'.

22 Lapaluc' icuaitsa lacarza. Ailomana' jitpiya lan apdstole. Ipailinanca, uya'atsa.
23 Timiyi:

—Lalcuaita illanc' lacarza eti'iya al c'a. No'epd cuenna tecaxolanna tunaj puerta.
Alaxi'epd cal puertd nij naitsi nopa'a.

24 Lincuxepa capaluc' al cuecaj xoute', jouc'a cal cuecaj ca'ailli', jouc'a lixanuc' cal
cuecaj ca'ailli' iquimf'e'me lonespa lapaluc', icua'me:

—Itsiya ile li'ipa, ;te cocula'aya? ;Te xonca co'iya?

25 Minesyi totta'a icuaitsi anuli cal xans, timila':

—iTolsinte! Iine lan xanuc' imanc' lot'nicopola' lacarza, jipu'hua al xoute' tecax-
otanna, timuc'iyaleyi.

26tincuxepa lapaluc' al cuecaj xoute' jouc'a lepaluc' iye'me tilecontsola' lan apéstole.
Mane ilecontsola', ailopa'a qui'e'empola’. Iine lin-naihuehuale tixpailiquila'. Ticuayi:
“;Te cal'e'eyaconga' lan xanuc'? Ja'ni lixtuc'o'monga’, alma'aco'monga' apic.”

27]cuaiyocontsa pe lefotya petsi loxpijyopa cataiqui'. Ecaxum'mola' jitpiya. Cal cuecaj
ca'ailli' ipango'ma icuis'e'mola’. 28 Timila":

—Illanc' joupa atsc'ai'ipolhuo’, alcuxe'epolhuo', almipolhuo': “Aimotpalaicocona'me
Jests. Aimotnescocona'me lipuftine.” Itsiya, ;te conl'epa? Joupa ol'nicopd loltaiqui'
litpicuejma' jahuay lan xanuc' nomana' fa'a Jerusalén. Imanc' altac'huinga' cajunac'.
Tolcuayi illanc' alma'apa itque cal xans Jesus.

29 Pedro jouc'a locuenaye lan apdstole italai'e'e'me, timinnila':

—]Ja'ni LanDios jouc'a lan xanuc' alcuxenga', ticuicomma lihuejcote LanDios, a'i
lan xanuc'. 30 LanDios, tilenDios lattatahueld, imaf'i'inapa Jesds, ipa'anapa pe lo-
mana' lamizhua. Malque Jests imanc' olapatts'ijmpa al 'ec, otma'apd. 3! Imanc'
ixanuc' Israel, matque LanDios ipic'a tepi'itsolhuo' lotpicuejma’ tolsuej'menanca, ipic'a
timenc'e'eco'molhuo' lotjunac'. Totiya i'epa al cueca'. Imaf'i'inapa Jesus, if'ac'enapa,
i'e'epa tatPincuxepa, Laluntu'eponga'. 321llanc' alsina' al tinca ite lalmipolhuo'. Toliya
luya'ayi, Iu'ilhuo'. Ma' anuli loya'apa cal Espiritu Santo. Ilque cal Espiritu LanDios
tepi'ila' jahuay naihuejcopa.

3 Iine lan xanuc' noquimf'epa ixtulenca juaiconapa. Cota' tima'antsola' lan apdstole.
34 Jilpiya lefolya tipa'a anuli cal xans fariseo cuftine Gamaliel. Ilque cal xans omxi,
timuc'iyale locuxepa LanDios. Jahuay lan xanuc' ixim'me ac'a xans, ticuec'eyi. Ilque
ecax'ma, timila":

—Tolipa'atsola' itne lan xanuc'. Illanc' atpalaic'o'mottsi caltuca'.

35 (Ipa'am'mola’ lan apdstole.) Gamaliel ipalaic'o'mola’ itne lan xanuc' lefotya, timila':

—Cunc'aipimaye, cunc'aif'as xanuc' Israel, tonl'ele cuenna. Tolspic'ete al c'a
lont'e'eyacola’ itne lan xanuc'. 3¢ Li'ipa cal xans Teudas ehuoc'huai'mola' lincuxepa.
Ticua: “Iya' nincuecaj xans. Lihuejla'.” To amalpuj maxnu lan xanuc' ihuej'me. Lijou'ma
ima'am'me. Ts'ilihuequi inulai'me nulemma.

37 ’Lijou'ma, ilniya titiné minitingaispola' litpuftine lan xanuc', ocuenaj cal xans
ehuoc'huaicona'mola’ lincuxepd. Iique cuftine Judas tas Galilea. Ilque jouc'a
efot'te'mola' axpela' lan xanuc'. Ifule'me. Judas jouc'a ima'am'me. Ts'ilihuequi
inulai'me.

38 Itsiya camilhuo': Tolanajtsotltsi ilne lan xanuc'. Tolux'masnatsola' tiyente. Iiniya
locuapa, lo'epa, ja'ni tipa'acoyi quittuca' litpicuejma’, aimi'iya, tejac'mola’. 3 Ja'ni
LanDios ticuxela', imanc' aimi'iya munlulijyacola', mane tolixtuc'o'me LanDios.

40 Thuejco'me limipola' Gamaliel. Tjoc'iconam'mola' lan apdstole titsuflaiconanca.
Itsimaf'quim'mola’ litspula'. Timinnila'":

—Aimotnescona'me: “Jesus alapi'iponga' latmane lu'i'molhuo' ite li'ipa”.

Ux'masquinam'mola’. 41 Lan apéstole ipalunca jitpe lefolya. Tixoqui quileta. Ticuayi:
“LanDios tetentcocojma malnesco'me Jests. Totiya altelcoyi.” 42 Itine itine ti'hua
timuc'iyaleyi jitpe al cuecaj xoute' jouc'a tajut'ti. Ti'hua tuya'ayi: “Ilque Jesus aCristo,
li'Huijf'epa LanDios”. Aiquixoquila'.

6

1ine titiné mixpela' ts'ilihuequi Jests timana' lapimaye ixtuc'o'mottsi. Itne nopalaipa
littaiqui' griego ixtuc'om'mola’ locuenaye lapimaye ahebreo, ilne ocuena littaiqui'
lopalaipa. Ticuayi:

—Imanc' lotpotsateya itine itine tepi'innila' totejacu. Illanc' natpalaicopd griego
aimepi'innila' latpotsateya.

2Limbamaj coquexi' lan apdstole ijoc'im'mola’ tefot'tetsottsi jahuay ts'ilihuequi Jesus.
Timinnila";

—Illanc' almuc'iyaleyi, lu'iyaleyi litaiqui' tanDios. ;Te alpo'no'me itta'a lalpenic'?
JAltes'mi'mola’ lan xanuc'? A'i. Aimi'iya. 3 Imanc' illanc' ninc'apimaye. Ticuicomma
acaitsi lapimaye, timetsaicontsola' lan c'a xanuc', ticuxetsola' cal Espiritu Santo litpicue-
jma', ts'ilsina' tixpic'e'me al c'a. Matlniya tot'huijf'etsola’ imanc'. 4 Illanc' ti'hua
al'econa'me ma to mal'eyi. Aljoc'i'me LanDios, almuc'iyale'me litaiqui' LanDios.

5 Jahuay lefolya jitpe etenlcoco'mola’ ite lataiqui'. I'huijf'em'mola' Esteban, Felipe,
Précoro, Nicanor, Timén, Parmenas jouc'a Nicolds. Itque Esteban jahuay tunxajma'
ti'huaiyinge Jests. Ma le'a cal Espiritu Santo ticuxe lipicuejma'. Nicolds agriego, tas
Antioquia, ihuejpa lilihuequi lan xanuc' judio. Itsiya ti'huaiyinge Jesds. © Ilne lan
caitsi ilecom'mola' pe lomana' lan apdstole. Lan apdstole ijoc'i'me LanDios, ipo'nof'i'me
litmane tiljuac lan caitsi capimaye.

7 Lijou'ma xonca aculi' i'hua'ma litaiqui' LanDios. Lilya' Jerusalén xonca tixpela'
juaiconapa ilne ts'ilihuequi Jesus. Jitpe axpela' la'ailli tihuejcoyi litaiqui' Jesus.

8 LanDios juaiconapa titoc'i Esteban, ipaxnepa, epi'ipa limane ti'eta' al cueca' to
aimi'iya mi'eyacu lan xanuc'. I'e'ma to lo'eya LanDios. Tolta'a timuc'iyale.

9 Lan xanuc' judio, ilne pe lafolyomma lajut't cuftine Lilejut't Lo'nampola' joupa
Ux'masquinnapola’, ixtuc'o'me Esteban. Iine naixtulepd quiyouyomma litya' Cirene
jouc'a litya' Alejandria, jouc'a tamats' Cilicia jouc'a tamats' Asia. Iilne ipango'me
ifuli'i'mottsi cataiqui' Esteban. 10 Esteban imuj'moxi acueca' lipicuejma’'. Tipalay male'a
lomipa cal Espiritu Santo. Ulij'mola'. Iine ailopa'a cotalai'ecoyacu. 1! Ixtulenca xonca.
I'najtsem'mola’ lan xanuc' ticufle Esteban. Tuya'atsa: “Ifca'a cal xans tetets'i' Moisés,
jouc'atetets'i' LanDios. Alcuejpd lonespa.” 12 Totta'a tu'innila' lan xanuc' jouc'a lan tsilaj
xanuc' noxpijpa lataiqui', jouc'a lomxiye nomuc'iyalepa locuxepa LanDios. Jahuay ilniya
ixtuc'o'me Esteban. Icuaitsa pe lopa'a, i'nol'me, i'hua'a'me pe lafoltyomma lan tsilaj
xanuc' noxpijpd lataiqui'. 13Jitpiya lefotya icuai'entsola' nofellaiquepd, ilniya icuf'me
Esteban. Ticuayi:

—TIlca'a cal xans ti'hua tetets'i' ite al Paxi Cajut'l, jouc'a tetets'i' locuxepa LanDios.
1 Tllanc' alcuejpd lonespa. Ticua: “Jesus tas Nazaret tetel'ma ite al xoute'. Jouc'a
ticua: “Jesus tipai'i'ma lat'ejma’', aimal'econa'me to matl'eyi”. Alcuayi: Illanc' aimi'iya
malapenufyacu tolta'a. Itsiya lihuejyi litaiqui' Moisés, itque alcuxenga'.

15 an xanuc' nocutsotanna jitpiya lefotya juaiconapa tehuelojnyi Esteban. Tixinyi li'a
ti'ontcospa to li'a anuli tapaluc quema'a.

1Cal cuecaj ca'ailli' icuis'e'ma, timi Esteban:

—;Te al linca locuapa ilniya?

2Esteban timila'":

—Cunc'aipimaye, imanc' attata lalcuxenga', atquimf'eta' laifmiyacolhuo'.

"Mipa'a tattatahuelo Abraham tamats' Mesopotamia, ai'a ti'huana'ma tamats' Harén,
cal Cuecaj CanDios, ilque Nopa'a lema'a, imuj'moxi. 3 Timi: “Topo'nota' fomemats',
topo'notsola' loxanuc'. To'huanni. Camuc'ito' ocuena camats', jitpe topajnta.”
4 Abraham ipanni tamats' Mesopotamia pe lomana' lan xanuc' cuftine lan caldeo.
['huana'ma ipajntsi tamats' cuftine Haran. Quimaf'i' qui'ailli' jitpe imanenca. Lijou'ma
limana'ma qui'ailli' tanDios ummepa i'huanni jifa'a tamats' pe lalmana' itsiya.

5 ’Fa'a LanDios aiquepi'i' quemats', qui'huexi ni mixpiqueya anuli li'mis. Icupa
cataiqui', timi: “Capi'i'mo' ifca'a tamats'. Ti'i'mo' co'huexi. Tijoula' ti'i'ma qui'huexi
to'hua.” Te litine Abraham ailopa'a qui'hua. ¢ Jouc'a LanDios timi: “Timajnlita
lonieté. Iine loxanuc' tiye'me ocuena camats' a'i quilemats'. Jilpiya timajnta. Lan
xanuc' ti'e'mottsi quitpoujnald. Ticuxem'mola' juaiconapa. Ti'e'em'mola’ quixcay.
Amalpuj maxnu camats' ti'e'em'mola’ tolta'a. 7 Tijouta' lan malpuj maxnu camats' iya'
catel'mi'mola' lan xanuc', ilne li'epoltsi itpoujnald loxanuc'. Iiniya loxanuc' tipalnacu
jitpiya. Tipailinacu fa'a. Ma fa'a alaxc'ontingaina'ma.”

8 Lijou'ma LanDios ipo'no'ipa cataiqui' Abraham. Icuxe'e'ma ti'exoxi circuncidar.
Lijoupa li'epoxi circuncidar Abraham itepa qui'hua Isaac. Ipajntsi Isaac, lixhuaitsi
apaico quitine, Abraham i'e'ma circuncidar. Isaac i'i'ma qui'ailli' Jacob. Jacob i'i'ma
quit'ailli' ilne limbamaj coquexi' lattatahueld. ° Tine lattatahueld i'e'me laic' laquitpepo
cuftine José. Icuc'im'mola' José lan xanuc' cotsepa tamats' Egipto. Iine ileco'me
José. LanDios aiqueca'nicojma. 10 Untu'e'ma jahuay latetcoya. Titoc'i, epi'ipa acuecaj
quipicuejma’. Tolta'a Faradn, itque incuxepa jitpe tamats' Egipto, tetentcocojma li'ejma’
José. Ifac'e'ma, epi'ipa lipenic' ticuxetsola' lan xanuc' nomana' tamats' Egipto. Jouc'a
ticuxela' jahuay nomana' lejut't Faradn.

1 ’Lijou'ma i'i'ma cumemma. Lan xanuc' ni petsi tamats' Egipto ixingufco'me
lumemma. Jouc'a lan xanuc' nomana' tamats' Canaan itelco'me juaiconapa. Lal-
tatahuel6 nomana' tamats' Canadn aiquixim'me cotejacu. 12 Jacob, itlque quil'ailli'
lattatahueld, icuej'ma tipa'a cal trigo tamats' Egipto. Iine laltatahuelé ni anulemma
aiquiltsec' Egipto. Quit'ailli' ummepola' tiyete. 13 Iyehuo'me, ipailinanca. Lijou'ma
iyecona'me. Licuaiyocontsa tamats' Egipto José imuj'moxi lipimaye. Timila" “Iya'
tacotpepo. Iya' ninJosé.” Timi cal rey Faradn: “Ilniya aipimaye”. 14 Timila' lipimaye:
“Tontete Canadn. ToHecotsola' cai'ailli' Jacob jouc'a lalxanuc'.” Tixhuaispola' afanej
nuxans quimbamaj maque' ilne lan xanuc'.

15’Jacob jouc'a linaxque', itne lattatahueld, imul'me tamats' Egipto. Jitpe imanenca.
Jilpe imayo'mola'. 16 Lijou'ma titpécal icuai'e'me tamats' Siquem. Emunatsa al pu'hua
li'napa Abraham. Ile al pu'hua lopa'a tilemats' lixanuc' cal xans Hamor. Abraham
i'najtse'e'mola’ atomd, i'napa.

17’Ti'hua tixhuaispola' titiné LanDios ti'e'ma ma to limipa Abraham, tepi'i'mola’
lattatahueld quilemats'. Mimana' ilniya tamats' Egipto ti'hua ticuef'quila'. 18 Jitpiya
anuli cal ts'e quincuxepa ipango'ma icuxe'ma. Itque aiquimetsaijma José.

19 Ehuepa te co'iya mijou'neyacola' lalxanuc'.  Icuxenai'mola' juaiconapa.
Icuxe'e'mola’ teca'nicote litnaxque' camijcand, timatsola'.

20 "Tine 1itiné ipajntsi Moisés. LanDios icuaicotsi quipic'a tacapimi', etentcoco'ma.
Afanej mut'la itoc'empa lejut't qui'ailli'. 2! Lijou'ma eca'nicom'me. Li'hua cahuats' cal
rey Faradn ixim'ma, ipulaf'ma, i'hua'a'ma lejut't. Itoc'e'ma to qui'hua. 22Jitpe tamats'
Egipto timana' lan xanuc' acueca' quilsina'. Jahuay lilsina' ilniya imuc'i'me Moisés.
Totta'a Moisés jouc'a imuj'moxi acueca' lipicuejma', ac'a lopalaipa, lo'epa.

23 ’Lixhuaitsi oquej nuxans temats' ipic'a tixintsola' lipimaye, ilne ixanuc' Israel.
24T'hua'ma pe lomana' lipimaye. Jilpe ixim'ma anuli titetma. Anuli cal xans egipcio
titel'mi. Moisés i'hua'ma titoc'itsi. Icuanajco'ma tipima. Ima'a'ma cal xans egipcio.
25 Ticua lipicuejma': “Cuntu'e'mola' laipimaye. Ilne alimetsaico'ma totta'a laipenic'
lalapi'ipa LanDios.” Lipimaye aiquitcueca.

26 "Lihuequi litine tifuleyi oquexi' lipimaye. Icuaitsi Moisés, ticua: “Cananc'otola’
ilne laipimaye. Ti'inta' litpicuejma'. Canajna'mola'.” Timila'": “Cunc'ixanuc', imanc'
unc'apimaye. Aimotfulecona'me.” 27 Itque noxcai'epa tipima ixtuc'opa Moisés. Um-
metsai'ma. Timi: “;Naitsi ima'? ;Naitsi nifajpo'? ;Naitsi nepi'ipo' lopenic'? ;Te ima'
alcuxe'monga'? ;Te ima' aljuez? 28 Tsumjma oma'a'ma cal xans egipcio. ;Te itsiya
alma'a'ma iya' jouc'a?” 29 Licuej'ma ile lataiqui' Moisés inuna'ma, i'hua'ma tamats'
Madian. Ipajntsi. Jitpe limajnlitsa oquexi' linaxque'.

30’Uyai'ma oquej nuxans camats'. Anuli litine tipa'a Moisés timuc'o' ahuejnca tijuala
cuftine Sinai, petsi ailopa'a quitya' ni xanuc'. Jitpe tunaqui anuli luxi quitac. Matpiya
lipat cunga imaxcaitsi anuli tapaluc quema'a. 31 Moisés ixim'ma acueca' ite li'ipa.
I'hua'ma ehuelojntsi xonca ahuejnca. Icuej'ma tatPoujna LanDios tipalay. 32 Timi: “Iya’'
NanDios, ilenDios lotatahueld. Iya' ilenDios Abraham, Isaac, Jacob.” Licuej'ma tolta'a
Moisés ixpaiconni. Ipango'ma iyu'ma licuerpo. Aimi'iya mehuelojnconaya. 33 LatPoujna
LanDios timi: “Pe lofmecaxu, jilpe apaxi camats'. Taipa'ata' toc'eji. 34 Cahuelongila'
laixanuc', ilne nomana' Egipto. Aiximpola' titelcoyi. Aiquimf'epola' tija'ayi. Iya'
nimumma lema'a. Cuniu'e'mola' laixanuc'. iTotsahuenni! jLepd! Cumme'mo’,
topaiconno, to'huacona'ma tamats' Egipto.”

35’Malque Moisés joupa etets'impd, imimpa: “;Naitsi ima'? ;Naitsi nifajpo'? ;Naitsi
nepi'ipo' lopenic'? ;Te ima' alcuxe'monga'? ;Te ima' aljuez?” Ife litine limaxcaitsi
tapaluc quema'a jitpe munaqui luxi quitac, LanDios ifajpa Moisés, epi'ipa lipenic'
ticuxetsola', tuntu'etsola' lixanuc'. 3¢ Malque Moisés i'e'ma to aimi'iya mi'eyacu lan
xanuc'. Tixinte lan xanuc' al cueca' lo'epa LanDios. Lijou'ma ipa'ana'mola' lixanuc'
tamats' Egipto. Licuaitsa Lunxali Caja jouc'a i'e'ma acueca', jouc'a pe ailopa'a quitya'.
Laltatahueld icol'mola' oquej nuxans camats' muyalaicoyi jitpiya. 37 Moisés u'i'mola’
lixanuc', itne lixanuc' Israel, timila": “LanDios tatPoujna tepi'i'molhuo' anuli cal profeta
al'ontcota to iya'. Ilque olpilya' xans. Ilque tolquimf'e'me.” 38 Malque Moisés
efot'te'mola’ lattatahueté mimana' pe ailopa'a quitya'. Jilpe tijuala Sinai tapaluc
quema'a ipalaic'opa Moisés. Moisés ipalaic'opola' lattatahueld. Moisés epenufpa limaf'i
cataiqui', ite litaiqui' LanDios. Initpa lapenufle illanc'.

39 Laltatahueld etets'ipd Moisés. Aiquilihuejma limipola'. Tit'nujuaispa lilendiosla'
lun egipicio. 40 Timiyi Aardén: “Atlanc'e'etsonga’ calandiosla'. Iine al'huaj'me'e'monga’.
Itque Moisés talipa'ahuo'monga' tamats' Egipto itsiya ailopa'a. Aicalsina' pe quitsepa.
Aicalsina' te qui'ipa.” 4! Ilne 1itiné ilanc'e'me anuli ta'hua huacax ilanc'eco'me a'oro.
Ima'a'me linneja, itsufco'me cal idolo. Tixoqui quileta. Etentcoco'mola' ite tlendios,
itque tilanc'epa, i'e'ecopa quittuca' litmane'. 42 LanDios eca'nico'mola’. Ticua: “Najmay
texc'ontingotaile lopa'a lema'a, ilniya lan xamna, cal mut'ta, cal 'ora”. Tolta'a tuya'e' al
je'e linitpa lam profeta. Jitpiya tanDios ticua:

Imanc' ixanuc' Israel, loquej nuxans camats' motmana' jilpe tamats' petsi ailopa'a
quitya’,

mottsufcola' linneja lotma'am'mola' y locuenaye lottsufco'me,

;te ma al tinca altsufcopa iya'?

43 A'i, Ottaic' anuli tolandios cuftine Moloc,

jouc'a ottaic' tixamna tocuena tolandios cuftine Renfan.

Iiniya lolandiosla' coltanc'ecopola’ tolaxc'ontingaitsola'.

Iya' catel'mi'molhuo’ totta'a lot'epa, quipa'a'molhuo' tolamats', ca'hua'a'molhuo’ ta-
mats' Babilonia.

44 'Mimana' lamats' pe ailopa'a quilya' laltatahuelé it'hueca lejut't LanDios
lilanc'ecompa ijahua'. Jitpe lajut't tipa'a oquej lapic' littaic' linitiya loya'apa locuxepa
LanDios. Ma totta'a LanDios icuxe'epa Moisés, timi: “Joupa aimuc'ipo' te ts'i'ic' lajut't,
tolta'atolanc'e'ma”. 45 Lilnaxque' laltatahueld epenuf'me lajut', ittaic' icuaiyuncajifa'a
talamats', itsuflai'enca. Iniya titiné micuxela' Josué ulicale'me lan xanuc' limajmpé fa'a,
ilne pe aiquilimetsaijma LanDios.

"[cuaitsi litine cal rey David epenuf'ma lipenic' ma tipa'a ite lajut't. 46 LanDios etent-
coco'ma li'ejma' David. Itque ixa'hue'ma LanDios, enDios Jacob. Timi: “Calanc'e'etso’
ocuena comejut't”. 47 David aiquilanc'e lajut't. Salomén, ilque i'hua David, ilanc'epa
lejut't LanDios.

48 "Tama tipa'a lejut't, LanDios Nopa'a lema'a aimipanga anuli lajut't lilanc'epa cal
xans. Tolta'a licuapa cal profeta muya'e' lu'ipa LanDios, ticua:

49 Lema'a ti'ontcospa to laicuecaj asiento, jitpe cacutsuya.

Li'a famats' ti'ontcospa to lainitas, jilpe lunxajyopa lai'mitsi'.
Ticua LanDios tatPoujna:

¢ Te caltanc'e'ecoya anuli lajut't? ;Te ailopa'a caifnunxac'eya?
50, Te ma' iya' a'i cailanc'e jahuay?

Totta'a timila' Esteban ilne naixtuc'opa. Lijou'ma timiconala':

51 —Linca imanc' aimatcuec'e. Lotpicuejma' ti'ontcospa to litpicuejma' lan xanuc' pe
aiquilimetsaijmatanDios. Imanc' aimolihuejcoyi cal Espiritu Santo, tecaxaispolhuo'. Ma
to mi'eyi lottatahueld tolta'a lont'epa imanc'. 52Iiniya loitatahueld, ;ja'ni tipa'a anuli
cal profeta pe aiquilihuetsoqui? A'i. Ailopa'a. Loitatahuelé ima'a'me ilne nuya'apa
tocuaicoya cal Lijca Xans. Imanc' xonca ixcay ont'epa. Li'huamma cal Lijca Xans imanc'
otcupa, olma'apa. 53 Lataiqui' loya'apa locuxepa LanDios, mate lataiqui' luya'apa lapaluc'
quema'a, imanc' olapenufpa, tijouta' aicolihuequi.

54 Lan xanuc' noquimf'epd litaiqui' Esteban ixtulenca juaiconapa. Ticuayi: “Itque
atcufquinga'. I'ilc'ma lit'ay. 55 Cal Espiritu Santo icuxe'ma lipicuejma' Esteban. Itque
ehuelojm'ma lema'a. Ixim'ma te ts'i'ic' jitpe pe lopa'a LanDios. Jilpe tipa'a Jests tecaxu
al c'a camane LanDios. 5 Esteban ticua:

—iTolsinte! Caxina exiya lema'a. Jilpe tipa'a cal Xans Liximpa cal profeta pu'hua
lema'a. Itsiya aiximpa tecaxu al c'a camane LanDios.

57 Lan xanuc' ija'a'me ujfxi, um'mit'te'me litmane' lits'mats'i'. Thuo'me, umentsu'me
Esteban. 58 I'nol'me, i'hua'a'me lema quilya'. Ipango'me ecanijm'me capic' tima'ate.
Linfel'miyale nicufpa Esteban ipa'apad littsamalo, ipo'no'e'epd li'mitsi' anuli tamijcano
cuftine Saulo. 59 Mipayi capic' Esteban tijoc'i LanDios, timi:

—MaiPoujna Jesus, tapenufla' tai'espiritu.

60 Exc'ontquenni, ipalai'ma ujfxi timi:

—MaiPoujna, tama al'e'e quixcay, aimotac'ui'i'mola’ lajunac’'.

Lijou'ma lines'ma totta'a imana'ma.

8

1-2 Saulo tipa'a tecaxu jilpiya, ticua: “Ne', tima'ante Esteban”.

Hualca lan xanuc' pe naihuejcopd locuxepa LanDios itaina'me licuerpo Esteban,
emunatsa. Acueca' juaiconapa litpihuotsoqueya.

Itne titiné ihuetsoquim'mola’ juaiconapa lapimaye nomana' Jerusalén, ilne
lefot'tepola' LanDios. Jahuay ica'ne'moltsi, iye'me ni petsi al distrito Judea jouc'a
tamats' Samaria. Ma le'a lan apéstole imanenca Jerusalén.

3Saulo tixtuc'ola' juaiconapa lapimaye. Ti'notila', tequifila' lan xanuc' jouc'alacat'no',
ti'nicola' lacarza.

4 Ni petsi litsepa ilne lapimaye nica'nepoltsi uya'a'me Lataiqui' loya'apa ite al c'a
lixpic'epa LanDios.

5 Felipe ipanni jitpe Jerusalén, i'hua'ma anuli litya' tamats' Samaria. Jitpe uya'a'ma:
“Jesus copa'a cal Cristo, LanDios ti'Huijf'epa”. ¢ Lan xanuc' efot'tepottsi iquimf'e'me
locuapa Felipe. Ixim'me Felipe mi'ay al cueca' to lo'epa LanDios. Jahuay ilniya ipo'no'me
cuenna juaiconapa litaiqui' Felipe. 7 Jitpe litya' ixalcona'mola' axpela' lafcualtay, itne
litsufai'ila' contahue. Mipalcu lontahue tija'ayi ujfxi. Axpela' luhuatqueya lan xanuc'
jouc'a lan coxo ixatcona'mola'. 8 Totta'a juaiconapa ixoj'ma quileta lan xanuc' nomana'
jitpiya.

9 Malpe lilya' tipa'a anuli cal brujo cuftine Simén. I'epa al cueca'. Tifel'mila' jahuay
lan xanuc' nomana' tamats' Samaria. Timila":

—Iya' a'i ni naitsi xans. Iya' ninCueca'.

10 Jahuay iquimf'e'me, lan xanuc' ts'it'hueca jouc'a lan xanuc' pe aiquit'hueca.
Ticuayi:

—Ma LanDios, itque cal Cuecaj Candios, tinca ummepa itca'a cal xans. Totta'a ti'ay al

cueca'.
11 Joupa ixhuaita axpe' mut'ta cal brujo ti'hua ti'ay lipixcay xans. Lan xanuc'

ixinc'nepd, joupa ifel'mipola’, tihuejyi. 12 Ilne nepenufpa litaiqui' Felipe epo'im'mola’,
lan xanuc' jouc'alacal'no'. Felipe uya'a'ma Lataiqui' loya'apa ite al c'a lixpic'epa LanDios.
Tu'ila' te co'iya mitsuflaiyacu pe locuxeyopa LanDios. Tu'ila' naitsi Jesus, itque cal Cristo.
13 Simén jouc'a epenufpa litaiqui' Felipe, epo'im'me. Lijoupa lepo'impa iyejmale'me
Felipe. Iximpa al cueca' lo'epa Felipe, to lo'epa tanDios. Liximpa tolta'a, tocomma tipailo
lipicuejma'.

14 Lan apdstole nomana' Jerusalén icuej'me: “Lan xanuc' nomana' tamats' Samaria
epenufpa litaiqui' tanDios”. Ummem'mola' litf'as apdstole Pedro y Juan tiyete jitpiya.
15 Tye'me, icuaitsa pe lomana' lapimaye nepenufpd litaiqui' EanDios. Jitpe ijoc'i'me
LanDios, ixahue'e'me tepi'itsola' cal Espiritu Santo. 16 Iine lun Samaria joupa inespa:
“Jesus atPoujna”. Joupa epo'impola'. Aiquilepenufi cal Espiritu Santo. Itque aiquimuya
pe lomana'. 17 Lan apéstole lijoupa lijoc'ipa LanDios ipo'nof'i'me litmane titjuac itniya
lun Samaria. Ilne epenuf'me cal Espiritu Santo.

18 Simén iximpola' li'epa lan apdstole, iximpola' lipo'nof'ipa litmane titjuac ilniya
lapimaye, iximpola' epenufpa cal Espiritu Santo. Liximpa totta'a li'ipa, icufi'mola'
quittomi lan apdstole, 19 timila':

—Capi'i'molhuo’ cottomi. Aipic'a ca'ela' ma to lont'epa imanc'. Lapi'ila' caimane.
Tijoula' ja'ni capo'nof'ita’ laimane anuli cal xans, itque tepi'im'me cal Espiritu Santo.

20 Pedro timi:

—Ima' tecanitso' jouc'a lotomi. Tocua to'naco'ma ile locupa LanDios. 2! Ima'
aimi'iya motsufaiya latpenic'. Ailopa'a capi'iyaco' LanDios. Itque timetsaicohuo' a'ij
lijca lopicuejma'. Aimetenlma. 22 Ima' mixcay xans. Toxhuej'menanni. Tojoc'ila'
LanDios. Toxa'hueta' ja'ni ti'i'ma titonc'e'e'mo’ lojunac', timenc'e'ecotso' lofcuapa jitpe
lopicuejma'. 23 Iya' quimetsaicohuo' lo'ejma'. Ima' pangay to'ehuale laic'. Lixcay
lopicuejma’ joupa ifi'epo’. Aimi'iya mo'eya al c'a.

24 Simon italai'e'ma, timi:

—Imanc' totjoc'ite talPoujna, tolsahue'ete aimal'i'ma to latmipa.

25 Jitpe litya' lan apdstole uya'a'me te ts'i'ic' liximpa, te ts'i'ic' licuejpa mipa'aJesus fa'a
li'a famats'. Uya'a'me litaiqui' lalPoujna. Lijou'ma ipailinamma, tiyeyi lane Jerusalén.
Miyeyi lane titsulfotaiyi axpela' titpitelotya' lun samaritano, tuya'ayi Lataiqui', ite
loya'apa al c'a lixpic'epa LanDios.

26 Pe lopa'a Felipe imaxcaitsi anuli tepaluc tatPoujna, timi:

—Totsahuenni. To'huata' al sur, ite lane co'huayomma Jerusalén lotsepa Gaza. Lane
pangay quimuc'o'. Ailopa'a quitya'.

27 Felipe itsahuenni, ipanni. I'hua'ma ma to limipa tapaluc quema'a. Mate lane ti'hua
anuli cal xans tas Etiopfa. Ilque ts'ipenic', ticuxe jahuay ti'huexi tipoujna. Itque tipoujna
lincuxepa aca'no' cuftine Candace, ticuxe tamats' Etiopfa. Cal xans joupa itsehuo'ma
al cueca' xoute' lopa'a Jerusalén, jilpe exc'onlingaihuo'ma LanDios. Itsiya ipainamma

cotsenapa, i'huanapa Etiopia. 28 Ticusc'o licarro, tixhue linitpa lije'e cal profeta Isafas.
29 Cal Espiritu Santo ipalaic'o'ma Felipe, timi:

—To'huata' pe lo'huapa al carro. Aimanaj'moxi.

30 Felipe inu'ma, i'huajcotsi al carro. Icuej'ma cal xans tixhue linitpa cal profeta Isafas.
Timi:

—Ite al je'e lofxhuepa, ;te tocuec'e?

31 Timi:

—;Te co'iya cacuec'eya? Ailopa'a nalmuc'iya.

Ixa'hue'ma Felipe tif'ajla’ al carro, ticutsotaite huejnca.

32 Al Paxi Linilingiya loxhuepa ticua:

Ma to milecom'me anuli fa'hua mot tima'anna, ma totta'a ilecom'me itque cal xans.
Metec'em'me tipimi cal mot, itque aimija'e', itque cal xans jouc'a aiquija'e'.
Ailopa'a quimipola' ilne litel'mi'me.

33 Etets'i'me, ailopa'a notoc'iya.

¢Ja'nijifa'a li'a tamats' tipa'a anuli qui'hua?

A'i, ailopa'a.

Nulemma etec'oyenni lipitine.

34 Ts'ipenic' icuis'e'ma Felipe, timi:

—Alu'ila'. ;Naitsi conescopa cal profeta? ;Te tipalaicoyoxi quituca' o tipalaijma
ocuena?

35 Felipe italai'e'ma, uhual'ma ite lataiqui'. Lijou'ma xonca u'i'ma Lataiqui' loya'apa
ite al c'a lixpic'epa LanDios. Inesco'ma Jesus. 3¢ Mipalaiyi ti'hua tinu al carro. Icuaitsa
pe lopa'a laja'. Ts'ipenic' timi Felipe:

—Toxinla'. Jifa'a tipa'a laja'. Aipic'a ima' lapo'ila'. ;Te ti'i'ma?

37 Felipe timi:

—]Ja'ni jahuay tomunxajma' to'huaiyinge Jesus, ti'i'ma.

Ts'ipenic' italai'e'ma, timi:

—Iya' tinca ca'huaiyinge Jesucristo. Itque i'Hua LanDios.

38 [cuxe'ma ecaxu'ma al carro. Imulunca loquexi'. Itsuflai'me laja'. Felipe epo'i'ma
ts'ipenic'. 39 Ipalnanca laja', if'ajlina'me tamats', cal Espiritu Santo ileco'ma Felipe.
Ts'ipenic' aiquixingona'ma. Uyaina'ma tixoqui queta.

40Felipe iximpoxi icuaita jitpe litya' cuftine Azoto. I'hua'malane lotsepa litya' Cesarea.
Jahuay titelotya' pe loyaicopa tuya'e' Lataiqui' loya'apa ite al c'a lixpic'epa LanDios.
Icuaitsi Cesarea.

9

1Saulo ti'hua tixtu'hua. Itine ipuqui' tehue te co'iya mima'ayacola' ts'ilihuequi Jesus.
['hua'ma ipalaic'otsi cal cuecaj ca'ailli'. 2Ixahue'e'ma quije'e. Ti'hua'ma litya' Damasco,
jilpiya tajut'li pe lafolyomma lan xanuc' judio timuc'itola' ts'ilpenic' ile lije'e. Timi cal
cuecaj ca'ailli":

—Lapi'ila' caimane. Lilya' Damasco timana' ilniya naihuejpa al ts'e cane. Ja'ni
caxintsola', axanuc' o acat'no', ca'nottola’, cafijntola’, ca'hua'acola' fa'a litya' Jerusalén.

(Cal cuecaj ca'ailli' epi'i'ma Saulo al je'e lixahue'epa.)

3 Mi'hua lane joupa ticuaita litya' Damasco epalc'o'i'ma anuli lepalc'o'. Tte lepalc'o’
qui'huayomma lema'a. 4 Ecangenni ixc'uat'thuaitsi tamats'. Icuej'ma tipalaic'o, timi:

—Ima' cunSaulo, ;te calihuetsocopa? ;Te caltel'micopa?

> Timi:

—Maipoujna, ;naitsi ima'?

LalPoujna timi:

—Ilya' ninJests. Ima' altel'mi. Cal huacax ja'ni aimicuec'e lanacompa al puya ti'hua
titetma, ma totta'a totetma ima', aimocuec'e.

6 Saulo tiyu tixpaiqui. Timi:

—Maipoujna, ;te ts'opic'a ca'eta'?

LalPoujna timi:

—Totsahuenni, to'huata' totsufaitsi litya'. Jitpe tu'inno' lof'eya.

7 Lan xanuc' lilecola' Saulo ecaxol'me jilpe. Ailopa'a conesyacu. Tixpailiquila'.
Icuej'me tipalay. Aiquixim'me. 8 Saulo itsahuenni. Lexi'e'ma li'u' joupa i'ipa afo'.
Lilecola' exal'me limane. Icuai'etsa litya' Damasco. 9 Icol'ma afane' quitine aimehuet-
sale. Aimitesma, aimixnay.

10Jitpe litya' Damasco tipa'a anuli cal xans lipuftine Ananfas, ihuequi Jests. Ma' imaf'i'
tocomma tipaima. Iximpa tatlPoujna Jesus, tijoc'i, timi:

—jCunAnanfas!

Ananfas timi:

—MaiPoujna, ma capa'a fa'a.

talPoujna timi:

—Totsahuenni, to'huata' lane cuftine al Lijca Cane, tocuaita lejut't Judas. Jitpe
taicuitsufta ja'ni tipa'a Saulo tas Tarso. Jitpe toxinna, tijoc'i LanDios. 12 LanDios joupa
imuc'ipa lo'iya. Joupa iximpo' ocuaita ima', cunAnanias. Iximpo' otsufaipa lajut'l,
iximpo' topo'nof'i lomane tijuac, iximpa joupa ixatconapa li'u'.

13 Ananias italai'e'ma, timi:

—MaiPoujna, axpela' lan xanuc' tipalaicoyi itque cal xans. Ticuayi mipa'a Jerusalén
juaiconapa ti'e'ela' quixcay loxanuc', ilne lo'huijf'epola'. 14 Lipamma pu'hua itaic'
lije'e lini'ipa cal cuecaj ca'ailli'. Joupa epi'impa limane al'noltsonga' jahuay illanc'.
Al'nol'monga’ illanc' naljoc'ipo' ima' matPoujna Jesus.

15t alPoujna timi:

—To'huata'. Iya' ai'huijf'epa ilque cal xans. Joupa aixpic'epa lo'eya. Tu'itola' lan
xanuc' naitsi iya', iya' ninJests. Tu'itola' lan xanuc' pe aimimetsaicoyi LanDios, tu'itola'
ilniya litrey. Jouc'a tu'itola' lopimaye, ilne ixanuc' Israel. 16 Iique tinca titelco'ma
acueca' ma mu'ila' lan xanuc' naitsi iya'. Tolta'a camuc'i'ma, iya' ninJesus.

17 Ananfas i'hua'ma. Icuaitsi lajut't pe lopa'a Saulo. Itsufai'ma, ipo'nof'ipa limane
tjuac, timi:

—CunSaulo maipima, ima' mo'hua lane fa'a oximpa tatPoujna Jesus. Iltque imujpoxi.

Malque Jesds alummepa fa'a. Ipic'a toxinalenta', ticuxetso' lopicuejma' cal Espiritu
Santo.
18 Aiquicol'ma. Saulo ixim'ma tecangemma tocomma to lipic'ala catd jitpe li'u'.

Ixalcona'ma li'u', ehuetsalena'ma. Itsahuenni, epo'im'me. 19 Itetso'ma, icuainanni
lipujfxi. Imajm'me anuli ts'ilihuequi Jesus jitpe litya' Damasco, icol'ma.

20 [iniya titiné itsehuo'ma tajut'ti pe lafolyomma lan xanuc' judio, tu'iyale naitsi Jesus.
Timila'":

—Ilque i'Hua LanDios.

21Tine noquimf'epad ticuayi:

—;Te qui'ipa? Ilque cal xans mipa'a Jerusalén tijou'nela' lan xanuc' nojoc'ipd Jesus.
Icuai'ma fa'a ti'nottsola' ilniya, tifi'etsola', ti'hua'a'mola' Jerusalén, ticuai'etola' pe
lomana' lixanuc' cal cuecaj ca'ailli'. Itsiya, jtolsinte lo'epal

22 Saulo i'ipa xonca acueca' lipicuejma'. Timuqui alinca Jests copa'a cal Cristo,
tummepa LanDios. Ti-ch'ixc'ela' lan xanuc' judio nomana' jitpe litya' Damasco. Itne ma
tiquimf'eyi, ailopa'a cotalai'ecoyacu.

23 Joupa uyaipa axpe' quitine lan xanuc' judio ixpic'e'me, ticuayi:

—Alma'a'me Saulo.

24 Ipuqui' itine ti'huejyi cal puertd canumicay eti'icoya aitat jitpe litya'. Saulo i'ipa
quixina' lo'eyacu ilne lan xanuc'. 25 Lijou'ma ts'ilihuequi Saulo untu'e'me. Lipuqui'
icus'mi'me anuli al cueca' tsiquihuil, panca panca ecajm'me tixpula caital, ixehuaitsi
al tsiquihuit jitpe famats'.

26 Saulo i'hua'ma, icuaitsi Jerusalén. Ipic'a titejmaletsa ts'ilihuequi Jests. Iine
aiquilcuac'. Tixpaic'eyi. Ticuayi:

—Ilque Saulo a'i mihuequi Jesus, ma le'a ticua.

27 Bernabé i'e'ma tinca limi'ma Saulo. Ileco'ma pe lomana' lan apéstole. U'i'mola’ te
ts'i'ic' li'ipa Saulo. Timila'":

—Mi'hua lane Saulo ixim'ma talPoujna Jests. Ique ipalaic'o'ma. Mipa'a Damasco
aimitay calaic'ata. Imuj'moxi ummepa Jesus, tuya'e' litaiqui'.

28 Saulo imajmpd anuli lan apdstole. Ti'hualejma ni petsi Jerusalén. Ailopa'a tintsi.
29 Tipalaic'ola' lan xanuc' judio, ilne nopalaipa littaiqui' griego. Timila':

—Imanc' timenaquilhuo'.

Iine ixtulenca. Ehue'me te co'iya mima'ayacu. 30 Lapimaye i'ipa quilsina'lo'eyacu ilne
lan xanuc' judio. Ileco'me Saulo litya' Cesarea. Jilpiya ummepa ti'huata' lipitya' Tarso.

31 Tne titiné ailopa'a tintsi. Ti'hua efot'te'mottsi lapimaye, itne nomana' al distrito
Judea jouc'a nomana' al distrito Galilea, jouc'a nomana' famats' Samaria. Ifa'epola’
litpicuejma'.  Xonca tixpaic'eyi lalPoujna, ti'eyi latentcocopa. Cal Espiritu Santo
ixoc'i'mola' quileta. Totta'a ixpe'mola' lapimaye.

32Pedro ti'hua ilya' ilya', icuaitsi litya' Lida. I'hua'ma ehuejntsola' lapimaye nomana'
jitpe, ilne i'huexi LanDios. 33 Jitpe litya' ixim'ma anuli cal xans cuftine Eneas. Ixhuaita
apaico camats' tunouya. Uhuaquemma. 34 Pedro timi:

—CumeEneas, Jesucristo ixal'menapo'. Totsahuenni. Tonif'nata' lohualfa.

Aiquicol'ma, itsahuenanni. 35 Jahuay lan xanuc' nomana' jilpe litya' Lida, jouc'a
nomana' lamats' Sardn, icuej'me ixalconapa Eneas. Ixhuej'menca, ipai'i'me litpicuejma’.
Ipango'me ihuej'me talPoujna Jesucristo.

36 Litya' Jope timana' ts'ilihuequi Jesds. Anuli ilniya aca'no' cuftine Tabita. Ite laftine
ja'ni tonesla' ataiqui' griego ticua: Dorcas. Ilque taca'no' tinca ti'ay al c'a. Aimixospa.
Itine itine titoc'ila' pe ailopa'a quit'hueca. 37 Iine litiné Dorcas extaf'ma, imana'ma.
Epo'im'me licuerpo. Ipo'nom'me anuli lajut't lopa'a al toncay. 38 Ts'ilihuequi Jests
nomana' lilya' Jope icuej'me a'ij culi' Pedro, tipa'a litya' Lida. Ummem'mola' oquexi'
lan xanuc' tixahue'etsa, timitsa:

—To'huanni pe lalmana' litya' Jope. Aimicol'mo'.

39 Pedro jouc'a iye'me. Licuaitsa lajut't jitpe Jope, ileco'me Pedro al toncay pe
lipo'no'empa taca'no' timanapa. Icuaiyunca lapimaye cacal'no' apotsateya. Ecaxin-
gotai'me Pedro. Tijolijyi. Timuc'iyi lan tsamalo jouc'a ljahuali llanc'epa Dorcas
milmana' anuli ilniya. 40 Pedro ipa'a'mola'. Exc'onthuai'ma, ijjoc'i'ma LanDios. Lijou'ma
ecaxna'ma, ipai'e'moxi, ehuelojm'ma timanapa, timi:

—ConTabita, totsahuenanni.

Tabita exi'e'ma li'u'. Ixim'ma Pedro, icutsai'ma. 4! Pedro i'not'e'e'ma limane,
ecaxu'ma. Ijoc'i'mola' titsulfotaiconanca lapimaye, itne i'huexi LanDios, jouc'a lacat'no'

lam potsateya. Timila":

—]Jifa'a totpima Dorcas, joupa imaf'inapa.

42 Ni petsi jitpe litya' Jope icuej'me li'ipa. Axpela' i'huaiyijm'me atPoujna Jesus.
43 Pedro ipanenni axpe' quitine litya' Jope. Ipajm'ma lejut't anuli cal xans nacof'ejpa
quixmi, cuftine Simén.

10

1Jitpe litya' Cesarea tipa'a anuli cal xans aromano cuftine Cornelio. Ilque incuxepa.
Locuxepola' amaxnu lisoldado. Itne lan soldado, jouc'a litf'as soldado, tecui'innila' Lan
Italiano. 2Ilque Cornelio tenanti locuxepa LanDios. Acueca' titoc'ila' lan xanuc' judio
pe all)iqui}'hueca. Itine itine tijoc'i LanDios. Jahuay nomana' lejut't jouc'a tixpaic'eyi
LanDios.

3 Anuli litine, joupa uyaipa menac'o, icuaita to al fanej hora, tanDios imuc'i'ma lo'iya.
Ixim'ma anuli tapaluc quema'a itsufai'ma lejut't. Lapaluc timi:

—iCunCornelio!

4 Lehuelojm'ma tapaluc quema'a Cornelio ixpaij'ma juaiconapa. Timi:

—Maipoujna, ;te ts'opic'a?

Timi:

—Lofxa'huepa if'ajpa lema'a pe lopa'a LanDios. Itque iximpo' totoc'ila' lan xanuc'.
Ti'nujuaishuo' ima'. 5 Timihuo': Tommetsola' loxanuc' tiyele Jope. Tiyete pe lopa'a
anuli cal xans cuftine Simén, tecui'inni Pedro. Timitsa ti'huanni lomejut't. ¢ Itque Pedro
ipanc'ale lejut't anuli cal xans tacof'ejpa quixmi, cuftine Simén. Simdn lejut't copa'a
lema quilya', fema caja. Pedro tu'i'mo’ lof'eya.

7 Lapaluc quema'a nopalaic'opa Cornelio i'huana'ma. Cornelio ijoc'i'mola' oquexi'
limoz4. Jouc'a ijoc'i'ma anuli cal soldado notoc'ipa. Itque cal soldado tenanti locuxepa
LanDios. 8 U'i'mola' iximpa anuli tapaluc quema'a. Jouc'a u'i'mola' linespa. Imi'mola’
tiyete litya' Jope. Iyepa.

9Lihuequi litine lummepola' Cornelio joupa ticuaita litya' Jope. I'ipa to menac'o. Mate
al 'hora Pedro if'ajma al toncay lajut't. Tipalaic'ota LanDios. 19 Mijoc'i LanDios unle'enni,
ticui coteja. Tilanc'enni toteja. Mi'huaijma titetso'ma i'huapa lipicuejma'. 11 Ixim'ma
exiya lema'a, iximpa to anuli al cuecaj cutse timumma. Ite al cuecaj cutse ilanc'ecompa
ijjahua', ifi'iya lam malpu' tupahuay. 12 Jitpe ti'nicotanna tocomma to tilmana' jahuay
linneja nomana' li'a tamats'. Timana' ilne noyecopd amalpu' lit'mitsi', jouc'a tiyeyi
laquifpoltsi tamats', jouc'a naiyulpa lema'a. 13 Pedro icuej'ma tipalaic'onni, timinni:

—CumPedro, toma'ata' anuli ilne linneja, toteta'.

14 Pedro timi:

—A'i maiPoujna, aimi'iya cateja ilna'a linneja. Caxinnila' axujc'a. Iya' aicaitec'o cal
xujc'a.

15 Ti'hua tipalaic'onni, timinni:

—Pe LanDios liximpa alimpio, ima' aimocua'ma: “Axujc'a”.

16 Afanemma i'i'ma tolta'a. Lijou'ma ile al cuecaj cutse if'ajna'ma lema'a. 17 Pedro
timiyoxi: “; Te calmuc'icompa ite laiximpa?”

Tolta'a minesqui icuaitsa lam fantsi xanuc' lummepola' Cornelio. Iine joupa icuit-
sufpd, imuc'impola' lejut't Simén. Itsiya tecaxotanna al puerta. 18 Ticuitsufyi, tijoc'iyi:

—;Ja'ni fa'a copa'a Simén ipanc'ale, itque tacui'impa Pedro?

19 Micoli Pedro al toncay lajut't ti'hua timiyoxi: “Ite laiximpa, ;te cocuajmaispa?” Cal
Espiritu Santo timi:

—Timana' afantsi lan xanuc' tehuehuo'. 20 Totsahuenni, taimula'. Taihuej'mola’.
Tontete. Aimoxhuetmot'te'ma. Iya' nummepola'.

21Pedro imunni. Ipalaic'o'mola' lam fantsi lan xanuc' lummepola' Cornelio. Timila'":

—Ilya' ninSimén. Imanc' lahuay. ; Te colcuaiyoco'me? ;Te ts'olpic'a?

22 Timiyi:

—Cornelio, itque incuxepa, locuxepola' amaxnu lan soldado, matque alummeponga'.
Itque alijca xans, tixpaic'e LanDios. Jahuay lan xanuc' judfo ticuayi: “Itque ac'a xans”.
Anuli cal paxi capaluc quema'a ixc'ai'ipa timi: “Tojoc'itsi Pedro ticuaiyunni lomejut't.
Toquimf'e'ma litaiqui' lu'iyaco'.” 23 Pedro itsufai'e'mola’. Epi'i'mola' pe loxmai'eyacu
ite lipuqui'. Lihuequi litine itsahuenni, iyejmale'me. Hualca lapimaye lun Jope jouc'a
iye'me.

24Lihuequi litine icuaitsa litya' Cesarea. Tipa'a Cornelio jitpe lejut't, i'huaicola'. Jouc'a
titmana' lijoc'impola’, itne lipimaye jouc'a liyejmalepa xonca limetsaicola'.

25 Licuaita Pedro, Cornelio italecufhuo'ma, exc'onlingai'ma li'mitsi'. 26 Pedro
i'nol'e'e'ma limane, timi:

—Totsahuenni. Iya' jouc'a ninxans.

27 Mipalaic'oyottsi itsulfotai'me lajut't. Pedro ixim'mola' axpela' lan xanuc' efotya
jitpiya. 28 Timila":

—Illanc' ninc'ixanuc' judio, imanc' ofsina' lal'ejma'’.  Aimalejmaleyi imanc'
unc'ocuenaye xanuc'. Aimaltsulfolaiyi tolajut'ti. Alcuayi: “LanDios aimepenufilhuo'”.
Lacui'ilhuo': “Unc'ixujc'a xanuc'”. LanDios joupa almuc'ipa alimenajpa. Aicanesconaya
tolta'a. 29 Tolta'a iya' aicalcoli. Nihuejcopa lalmipa ilna'a lummepola' Cornelio.
Aicainesqui: “Aimi'iya ca'huaya”. Aicuai'ma fa'a. Itsiya lu'ita": ;Te caljoc'icopa?

30 Cornelio timi:

—Ixhuaita amalpu' quitine, matta'a al fanej hora, capa'a fa'a lainejut't caxnet'tqui,
cajoc'i LanDios, aixim'ma imaxcaita anuli cal xans, tunts'ifi lipijahua'. LacaxinGai'ma.
31 Almi: “CunCornelio, lofxa'huepa if'ajpa lema'a pe lopa'a LanDios. Iique iximpo'
totoc'ila' lan xanuc'. Ti'nuhuaishuo' ima'. 32 Timihuo": Tommetsola' loxanuc' litya'
Jope. Tiyete pe lopa'a anuli cal xans cuftine Simén, tecui'inni Pedro. Timitsa ti'huanni
lomejut't. Iique ipanc'ale lejut't anuli cal xans facof'ejpa quixmi, cuftine jouc'a Simén.
Itque Simén lejut't copa'a lema quilya', tema caja. Itque tu'i'mo’ lof'eya.”

33 ’Aicatcoti. Nummepola' laixanuc' tiyete pe lofpa'a. Ima' o'epa al c'a, ocuai'ma
lainejut't. Itsiya, lu'itsonga' te quimipo' LanDios. Jahuay ite lixc'ai'ipo' lu'itsonga'.
Toliya lafot'teyoltsi, fa'a lahuelonginga' EanDios. Atquimf'e'mo’.

34 Pedro ipango'ma ipalaic'o'mola’, timila':

—Itsiya xonca aixina' te ts'i'ic' lipicuejma' LanDios. Ailopa'a catets'ipa. 35 Anuli cal
xans, ni petsi li'huayomma, ni petsi linacién, ja'ni tixpaic'e LanDios, ja'ni alijca lo'epa,
itque cal xans LanDios tepenulfi.

36’Tllanc' ixanuc' Israel, totta'a alu'iponga' LanDios, lumme'eponga' Jesucristo. Itque
ilPoujna jahuay lan xanuc', uya'a'ma: “LanDios ipic'a tiyejmalete lan xanuc'”. 37-38 Ate'a
Juan Bautista u'i'mola' lan xanuc' tepolite. Lijou'ma Jesus i'hualeco'ma talamats' illanc'
ninc'ijudio. Jitpe al distrito Galilea ipango'ma uya'a'ma. LanDios joupa ipaxnepa,
joupa epi'ipa cal Espiritu Santo, epi'ipa limane ti'eta' al cueca'. Ni petsi lo'huapa
i'e'ma al c'a. Jahuay lan xanuc' lotet'mipola' Satands, Jesus ixal'me'mola'. Iique
itejmale LanDios, toliya i'e'ma tolta'a. 39 Illanc' alsimpa li'e'ma mi'hualejma tamats'
Judea, jouc'a mipa'a litya' Jerusalén. Malque Jesus epalts'ijmpd anuli al 'ec. Ima'a'me.
40 Licuaitsi al fane' quitine LanDios imaf'i'ina'ma, epi'ipa lane timujxoxi. Imuj'moxi.
41 Aimimujyoxi pe lomana' jahuay lan xanuc'. LanDios joupa ixpic'epa naitsi noxinyacu.
Itniya tuya'a'me: “Imaf'inapa Jesus, joupa alsimpd”. Totiya illanc' at'huijf'eponga’
alsinnapa joupa imaf'inapa. Lijoupa limaf'inapa altetsoconapd anuli, alsnaconapa anuli.
42 Afcuxe'eponga' luya'ate, lu'itsola' lan xanuc": “LanDios epi'ipa limane Jesds. Ilque
cal Cuecaj Juez. Quilmaf'i' lan xanuc' jouc'a petsi limanapola', malque Jesus ilJuez.”
43 Jahuay lam profeta inescopa Jesus, uya'a'me: “Cal xans to'huaiyijmpa Jesus, LanDios
timenc'e'eco'ma li'epa lixcay. Ma' itque Naluntu'eponga'.”

44 Mipalay Pedro icuaiyunni cal Espiritu Santo. Jahuay lan xanuc' noquimf'epa iximpa
cal Espiritu limunni lema'a, epenuf'me. 45 Jitpe timana' lapimaye judio no'huaiyijmpa
Jesus, ilne itejmale Pedro. Ticuayi:

—;Te qui'ipa? Ilne ocuenaye lan xanuc', a'i judio. Xinla', LanDios tepi'ila' cal Espiritu
Santo. Aimicuanac'ela'.

46 Tine locuenaye lan xanuc' mix'natsi'iyi tanDios tipalaiyi ituca', a'i quiltaiqui'.
Totta'a litejmale Pedro ixim'me joupa epi'ipola' LanDios cal Espiritu Santo. 47 Pedro
timila' litejmale:

—Ja'ni tipa'a nonesya: “Ilniya aimi'iya mepoliyacu aja'"? ;Ja'ni aimalapi'iyacola'
lane? Ma to lalapenufpa illanc' cal Espiritu Santo, ilniya jouc'a epenufpa. Aimalcua-
nac'eyacola'. jTepolite!

48 Pedro icuxe'e'mola’ tepo'intsola’, timetsaicom'mola’ ilihuequi Jesucristo. Lijou'ma
ilniya timiyi Pedro:

—Topanenni oquej fanej quitine, almajnle fa'a anuli.

11
1 Lan apéstole jouc'a lapimaye nomana' al distrito Judea icuej'me: “Locuenaye lan
xanuc', ilne a'ij judio, jouc'a epenufpa litaiqui' LanDios”. ZIcuaitsi Pedro Jerusalén. Jitpe
lapimaye, itne axanuc' judio, tixtuc'oyi Pedro. 3 Ipalaic'o'me, timiyi:
—Ima' otsufaipa pe lomana' lan xanuc' a'ij judio. Oltetsopd anuli.

4 Pedro ipango'ma u'i'mola’ te ts'i'ic' li'ipa. Ate'a u'i'mola' li'ipa mipa'a litya' Jope,
lijou'ma u'i'mola' li'ipa litya' Cesarea. Timila":

5 —Ilya' capa'a litya' Jope, cajoc'i LanDios, i'huapa laipicuejma'. Aiximpa to jipu'hua
al paiyo. Aixim'ma timumma lema'a to anuli al cutse ilanc'ecompa ijahua’, ifiyiya
lam malpu' tupahuay. Icuaiyunni pe laifpa'a. ¢ Nehuelojm'ma lo'nicotanna. Jitpe
aixim'mola' linneja pe noyecopd amalpu' lit'mitsi', lam manxu jouc'a lan ximalo.
Aixim'mola' noyecopd laquifpottsi tamats', jouc'a aixim'mola' itne naiyulpd lema'a.
7 Aicuej'ma tipalay, alpalaic'o, almi: “CumPedro, totsahuenni, toma'ala' anuli ilne
linneja, toteta'. 8lya' cami: “A'i maiPoujna, aimi'iya cateja ilna'a linneja. Aiximpa
axujc'a. Itque cal xujc'a aicai'nico laico ni anulemma.” 9 Aicuejcona'ma tipalay lema'a,
altalai'e, almi: “Pe LanDios liximpa alimpio, ima' aimocua'ma: Axujc'a.” 10 Afanemma
tolta'a i'ipa. Lijou'ma al cuecaj cutse jouc'a lipinneja if'ajna'ma lema'a.

11"Malej hora icuaitsa afantsi lan xanuc'. Ecaxol'me tuna lajut'l. Iine lan xanuc'
quiyouyomma Cesarea. Ummempola' pe laifpa'a. 12 Cal Espiritu Santo almipa:
“To'hua'ma tuntejmale'me. Aimoxhuelmot'te'ma.” Altsehuo'me jouc'a ilna'a lan
camts'us lalpimaye. Alcuaitsa litya' Cesarea. Altsulfotaipa lejut't cal xans naljoc'ipa.
13 Iique alu'iponga' liximpa. Almiponga': “Iya' aiximpa anuli tapaluc quema'a tecaxu
lainejut't. Almipa: Tommetsola' loxanuc' tiyete Jope. Tiyete pe lopa'a anuli cal
xans cuftine Simén, tecui'inni Pedro. Timitsa ti'huanni lomejut't. 14 Illque Pedro
tipalaic'o'molhuo’, tuya'a'ma. Tolta'a tontu'ma ima', jouc'a tuntul'me jahuay nomana'
lomejut't.”

15 7Jilpe lejut't cal xans naljoc'ipa aipango'ma aipalaic'o'mola’. Ma capalay,
aiquicot'ma, icuaiyunni cal Espiritu Santo imunni lema'a. Ma to licuaiyunni al te'a
pe lalmana', ma totta'a icuaiyunni pe lomana' ilniya. 16 Iya' ai'nujuaitsi litaiqui'
tatPoujnaJesus. Itque almiponga': “Juan lepo'ipola' lan xanuc' epo'icopola' aja'. LanDios
tepo'ico'molhuo’ cal Espiritu Santo.” 17 Ma to lalapi'iponga' LanDios cal Espiritu Santo,
illanc' pe nat'huaiyijmpa talPoujna Jesucristo, ma totta'a epi'ipola’ jouc'a itniya. Iya' ma
le'a ninxans. ;Ja'ni ti'i'ma capa'ne'ma LanDios? A'i. Aimi'iya.

18 Ticuej'me tolta'a lan apdstole, ailopa'a quiltaleconghua Pedro. Iximpa acueca'
lo'epa LanDios. Timiyi LanDios:

—Als'najtsi'thuo' joupa mepi'ipola' lane locuenaye xanuc', itne a'ij judio, tepenufyi al
ts'e lilpitine aimijouya. Iine jouc'a ixhuej'menamma.

19 Lijoupa lima'ampd Esteban titmana' lapimaye niyepd aculi'. Iiniya ipalyomma
Jerusalén itne titiné litet'mimpola’. Ni petsi liyepd uya'a'me litaiqui' Jesus. Icuaita
tamats' Fenicia, tamats' Chipre, jouc'a litya' Antioquia. Litaiqui' Jesus aicu'innila'
locuenaye xanuc', uya'apa ma le'a pe lomana' lilf'as xanuc' judfo. 20 Hualca ilniya
lapimaye quiyouyomma tamats' Chipre y litya' Cirene. Iine lipalunca Jerusalén icuaitsa
litya' Antioquia, jitpe ipalaic'o'me jahuay lan xanuc', a'i ma le'a lan judfo. Ipalaic'o'me
jouc'a lan griego, tu'innila' litaiqui' Jesucristo. 2! Mipalaiyi ilniya, talPoujna i'e'ma
acueca'. Juaiconapa axpela' lan xanuc' epenuf'me lataiqui' loya'apa ilniya. Ipaiconni
litpicuejma'. Ipango'me ihuej'me tatPoujna Jesucristo.

22 Lapimaye lafot'teyopottsi Jerusalén icuej'me li'ipa Antioquia. Ilhe umme'me
Bernabé ti'huala' jilpiya. 23 Bernabé icuaitsi jilpe litya'. Ixim'ma LanDios titoc'ila' lan
xanuc' nomana' jitpiya. Tixoqui queta. Ixc'ai'i'mola' jahuay ilne lapimaye tipo'note
litpicuejma’ tihuejle HtPoujna Jesds. Aimenaj'mottsi. 24 1tque Bernabé ma' ac'a xans. Cal
Espiritu Santo ticuxe lipicuejma'. Jahuay tunxajma' ti'huaiyinge Jesus. Jilpe Antioquia
juaiconapa ixpepola' ilne ts'ilihuequi Jesus.

25 Lijou'ma Bernabé itsehuo'ma litya' Tarso, ehuetsi Saulo. 26 Licuaitsi ixim'ma,
ilecotsi i'hua'a'ma litya' Antioquia. Jilpe imajntsa anuli camats'. Efot'te'moltsi anuli
lapimaye. Imuc'i'mola’ axpela' lan xanuc'. Lilya' Antioquia ipangocopa ecui'impola'
ts'ilihuequi Jesus: “Imanc' unc'icristiano”.

27Tine titiné litya' Antioquia icuaiyunca lam profeta quiyouyomma Jerusalén. 28 Anuli
ilniya cuftine Agabo. Ecax'ma pe lafolyomma lapimaye. Timila' lonespa cal Espiritu

Santo. Timila":
—Ticuaihuo litine cumemma. Ni petsi lomanc'eyacu lan xanuc' tixim'me lumemma.

Litiné micuxe cal cueca' quincuxepa cuftine Claudio totta'a lo'iya.

29 Ts'ilihuequi Jesus jilpe Antioquia ixpic'e'me titoc'intsola' litlpimaye nomana' ta-
mats' Judea. Anuli anuli, ma to ts'i'hueca, tixpij'ma tojua tumme'e'mola' lipimaye.
30 Tolta'a i'e'me. Bernabé jouc'a Saulo itai'me al tomi. Epi'intsola' lan tsilaj capimaye
noxpijpa lataiqui'. Iine teca'nem'mola’ lapimaye.

11ina'a litiné cal rey Herodes i'not'mola’ hualca lapimaye pe lafoltyomma Jerusalén.
Ipic'a titel'mitsola'. 2Icuxe'ma tetec'entsa tejoc' Jacobo, itque ipimaj Juan. Etec'em'me.
3 Herodes ixim'ma ite li'epa icuaitsi quitpic'a lan xanuc' judio. Lijou'ma umme'mola'
lixanuc' ti'nottsa Pedro. Tolta'a i'i'ma ilniya litiné mi'eyi litjuic lan xanuc' judio. Mate
al juic titeji ta'i petsi aiquilai'inni levadura. *I'nolim'me Pedro. Herodes icuxe'ma
i'nicontsa lacarza. Icuxe'e'mola' imbamaj camts'us lisoldado, timila':

—Tot'etsa cuenna itque Pedro.

Mi'eyi cuenna tipai'iyottsi amalujxi, amalujxi. Ticua Herodes: “Tijouta' al juic Pascua
quipa'anata lacarza. Cacufta jitpiya pe lafotyomma lan xanuc'.” 5 Ma mipa'a lacarza
Pedro, mi'eyi cuenna, lapimaye lafotyomma jitpe Jerusalén itine itine tijoc'iyi LanDios,
tixa'hueyi titoc'ita' Pedro.

¢ Cal Herodes joupa ixpic'epa, ticua: “Mouqui quipa'anata Pedro. Cacuf'ma.” Ite
lipuqui' Pedro tipa'a jitpe lacarza, tixmay nolojmay oquexi' lan soldado. Ifi'empa limane'
uhuahuinc'impola' loquexi' lan soldado. Lixpula' al puerta timana' ocuenaye lan soldado
ti'eyi cuenna lacarza. 7 Jitpe lacarza icuai'ma anuli tepaluc talPoujna. Epalc'o'i'ma
juaiconapa. Untaf'ma huata liju' Pedro, umef'ma, timi:

—jAimicol'mo’, totsahuenni!

Lan cadena lifiyicoyi limane' Pedro uhuailquenanni. 8 tapaluc quema'a
ipalaic'ocona'ma, timi:

—Tofi'exoxi, toc'uaicota' toc'eji.

Lijoupa li'epa tolta'a ipalaic'ocona'ma, timi:

—Topoxla' lopuquiya. Alihuejla'.

9 Ipango'me ipalunca. Pedro ihuej'ma tapaluc quema'a. Ticua: “A'ij linca ile lal'ipa,
ma' apaiyo”. 10 Uyalaico'me petsi lacaxuya cal te'a soldado no'epa cuenna lacarza.
Lijou'ma uyalaico'me tocuena. Icuaitsa al cuecaj puerta catejma’, ite lopa'a ma lane
quitya'. Al puerta exinni quituca'. Ipalunca. Iyejmale'me lane. Lijou'ma ejac'na'ma
tapaluc quema'a. 1! Licuainanni lipicuejma' Pedro ticua: “Itsiya inca aixina' faiPoujna
ummepa tepaluc. Luntu'epa limane Herodes. Tama lan xanuc' judio it'huaijma te co'iya
matma'aya, itsiya ailopa'a cal'e'eya. Aimi'iya.”

12 Micua totta'a icuaitsi lejut't Marfa, ilque i'mdma' Juan tecui'impa Marcos. Jitpe
axpela' lapimaye efotya. Tijoc'iyi LanDios. 13 Pedro umf'ax'ma tuna puerta. Anuli cal
criada cuftine Rode i'huapa tixinna naitsi ilque. Ipanni jitpe lajut't. 14 Imetsaico'ma
litaiqui' Pedro. Juaiconapa ixoj'ma queta aiquexi'e al puerta. Aiquicol'ma, ipaiconanni.
Itsufaicona'ma lajut't, u'itsola' lapimaye, timila':

—Icuaina'ma Pedro. Tecaxu lixpula' al puerta.

15 Tine timiyi:

—iIma' mamac'tal

Tihui'i, timiconala":

—Alinca icuaina'ma Pedro.

Lapimaye ticuayi:

—A'ij tinca lalmiponga'. A'i matque Pedro. Icuai'ma tepaluc quema'a.

16 Pedro ti'hua tumf'axqui. Exi'e'me al puerta, ixim'me. Ticuayi:

—iXinta'l Malca'a Pedro. ;Te qui'ipa?

17Pedro i-ch'ixc'eco'mola’ limane. U'i'mola’ li'ipa, timila'":

—LatPoujna lipa'ahuona'ma lacarza. Tonlu'itsola' Jacobo jouc'a locuenaye lapimaye
totta'a lat'ipa.

I'huana'ma, ijuc'e'moxi.

18 Litic'e'ma lan soldado nomana' lacarza ixhuelco'me juaiconapa. Ticuayi:

—;Pe copa'a Pedro? Ailopa'a fa'a. ;Te qui'ipa lipamma? ;Pe quitsepa?

19 Cal rey Herodes umme'mola’' lixanuc' tehuetsa Pedro. Ehuehuo'me, aiquilsina'.
Herodes icuis'e'mola’ lan soldado. Thui'i'ma, timila':

—Lu'ila', ;te qui'ipa?

Lijou'ma icuxe'ma tima'antsola'. Ipanni al distrito Judea, i'hua'ma litya' Cesarea. Jitpe
ipajntsi.

20 Herodes juaiconapa tixtuc'ola' lan xanuc' nomana' titelotya' Tiro y Sidén. Iine
lan xanuc' inefo'me quittuca'. Icuaitsa pe lopa'a Herodes. Ate'a ipalaic'opa nocux-
epa li'huexi Herodes, ilque cal xans lipuftine Blasto. Timiyi tixahue'eta' Herodes
aimixtuc'ocona'mola’, tixanghuaitsi, tipaneconni toita'a. Iine lan xanuc' tetentco-
cola' aimixtuc'ocona'mola' cal rey. Jilpe lilemats' tehue'e' totejacu. Iipic'a Herodes
tumme'econatsola'. 21 Herodes ixpic'e'ma litine. U'i'mola':

—Jitpe litine capalaic'o'molhuo'.

Licuaitsi ite litine Herodes etej'moxi, ipo'no'ma lipijahua' ajrey, icutsai'ma al cuecaj
li'asiento li'nof'quiya. Ipalaic'o'mola’, imuxi'ale'ma. 22 Lan xanuc' jitpe lefot'teyoltsi
ija'a'me, ticuayi:

—Itque tatquimf'epa, a'i xans. Itque andios.

23 Aiquicol'ma. Itet'mi'ma anuli tepaluc talPoujna LanDios. Lapimi ipango'ma ite'me.
Lijou'ma ima'ma. Herodes i'e'e'moxi xonca cal cueca', etets'ipa LanDios, toliya li'ipa
tolta'a.

24 Litaiqui' LanDios ti'hua ti'huajcola' xonca lan xanuc'. Ixpepola' juaiconapa
ts'ilihuequi Jests. 25 Bernabé y Saulo joupa ecanghuo'me al tomi, epi'inghuo'mola’.
Lapimaye nomana' Jerusalén. Lijou'ma ipailinanca icuaitsa lilya' Antioquia. Ileco'me
Juan tecui'impa Marcos.

13

1jitpe litya' Antioquia petsi lafot'tepottsi lapimaye timana' lam profeta jouc'a lomxiye
nomuc'iyalepd litaiqui' Jesucristo. Iiniya litpuftine Bernabé, Simén tacui'impa Lumi,
Lucio tas Cirene, Manaén titojyohuo'ma lejut't Herodes. Ique Herodes tacui'impa cal
tetrarca. Jouc'a tipa'a Saulo. 2 Iiniya mixnet'lyi, aimitetsoyi, mix'najtsi'iyi LanDios, cal
Espiritu Santo timila'":

—Tolimetsaicotsola' Bernabé jouc'a Saulo. Iya' aijoc'icopola' ti'ete lanic'
laifnepi'iyacola'.

3 Lijou'ma ixnet'tcona'me, ijoc'icona'me LanDios, ipo'nof'i'me litmane tiljuac ilne
Bernabé jouc'a Saulo. Ixc'ai'inam'mola’, timinnila':

—Tontente, tol'etsa lanic' lepi'ipolhuo' tatPoujna.

4 Lijou'ma cal Espiritu Santo icuxe'mola' tiyete ilne loquexi'. Iye'me litya' Seleucia.
Jitpiya itsulfotai'me anuli al barco lotseya tamats' Chipre. 5Jitpe tamats' Chipre ipalunca
al barco, icuaitsa litya' Salamina. Eajut'li pe lafotyomma lan xanuc' judio uya'a'me
litaiqui' LanDios. Tilecoyi Juan Marcos, iyejmale'me. Itque titoc'ila'. © Uyalaicotsa
jahuay tamats' Chipre, icuaitsa litya' Pafos. Jilpiya ixim'me anuli cal xans judio cuftine
Barjesus. Itque abrujo. Tifel'mila' lan xanuc', timila':

—Iya' ninprofeta. Cuya'e' lonespa LanDios.

Ite lonespa a'ij tinca. 7 Barjesus lipoujna cuftine Sergio Paulo. Ilque incuxepa jitpe
Chipre, ac'a lipicuejma’. Ijoc'i'mola' Bernabé jouc'a Saulo ticuaiyunca lejut't. Ipic'a
tiquimf'eta' litaiqui' tanDios. 8Barjesus jouc'a cuftine Elimas. (Ite laftine tuhualquemma

“abrujo”.) I'e'mola' quipilaic' Bernabé y Saulo. Ticua: “Lincuxepa aimihuejco'ma
litaiqui' LanDios”. Ehue'ma te co'eya.

9 Cal Espiritu Santo icuxe'ma lipicuejma' Saulo. (Ilque jouc'a cuftine aPablo.)
Ehuelojm'ma juaiconapa Elimas. 10 Timi:

—Ima' ma le'a tofel'miyale. Aimi'iya monesya al tinca. To'ay ma le'a lixcay. Ima'
i'hua tonta'a Satands. Itne no'epd al c'a ima' taixtuc'ola'. To'ay capilaic' lipene tatPoujna
LanDios, ile al lijca cane. Tomuc'iyale ituca' cataiqui'. ;Te quitine tatec'o'ma ile
lof'epa? 11 Alquimf'eta': LalPoujna titet'mihuo’. Aimi'iya mahuetsaleconaya. Micoti ite
lotet'miyaco' ni aimoxinya lipepalc'o' cal 'ora.

Aiquicol'ma. Elimas ixim'ma tocomma to ummahuay, imufc'o'ma li'u'. Ipango'ma
ixpailo'ma limane. Tehuay naitsi naxatya. 12Lixim'ma totta'ali'i'ma tincuxepa epenufpa
lataiqui' limipa Pablo. Ticua:

—jAcueca' litaiqui' talPoujna Jesus! jAcueca' lo'epal

13 Jitpe litya' Pafos Pablo y litejmale itsulfotai'me ocuena barco. Licuaitsa litya'
Perge lopa'a tamats' Panfilia, Juan, itque notoc'ipola', ipo'no'mola' quittuca'. Ipainanni,
i'huana'ma lipitya' Jerusalén. 14 Pablo y Bernabé ipalunca Perge, iye'me litya' Antioquia
lopa'a tamats' Pisidia. Litine conxajya itsulfotai'me lajut't pe lafotyomma lan xanuc'
judio, icutsotai'me. 15 Iquimf'e'me loxhuecofimpa al je'e linitiya locuxepa LanDios,
jouc'a al je'e iniliya loya'apa lam profeta. Lijou'ma nocuxepd jitpiya lajut't umme'me
anuli tapaluc pe locutsotanna Pablo y litejmale. Timila'":

—Cunc'alpimaye, anuli imanc' ja'ni ipic'a tixc'ai'i'mola’ lan xanuc' nomana' fa'a, ne',
tipalaic'otsola'.

16 Pablo ecax'ma. I'nof'e'ma limane, ipango'ma ipalaic'o'mola’, timila":

—Imanc' cunc'ixanuc' ottatahuelo Israel, jouc'a imanc' notspaic'epd LanDios,
alquimf'eta'. 17 LanDios, talanDios illanc' ixanuc' Israel, joupa i'huijf'epola' lattatahueld.
Milmana' itne latxanuc' tamats' Egipto LanDios i'e'e'mola' axpela'. Lijou'ma itoc'i'mola’
juaiconapa, ipa'a'mola' jitpe tamats'. 18 Muyalaicoyi tamats' pe ailopa'a quilya' to
oquej nuxans camats' LanDios ixnet't'ma lit'ejma’, itoc'i'mola'. 19 Malque LanDios
ecani'e'mola’ lan xanuc' acaitsi lan nacion tamats' Canadn. Malpe tamats' Canadn
epi'i'mola' latxanuc' quilemats'. 20 Lijou'ma LanDios ifaj'mola' ilne lecui'impola' lan
Juez. To amalpu maxnu oquej nuxans quimbama' camats' lan Juez icuxe'me. Lijou'ma
cal profeta cuftine Samuel icuxe'mola' lalxanuc'.

21 Tine titiné lalxanuc' ixahue'e'me LanDios tepi'itsola' anuli cal rey, ticuxetsola'.
Epi'i'mola' litrey cuftine Saul, i'hua Cis. Ilque Saul litatahuelo cuftine Benjamin.
22 Lijou'ma LanDios itonc'e'ena'ma Saul lipenic', epi'i'ma David. Ti'ita' itque hirey
latxanuc'. Matque cal rey David LanDios inescopa ticua:

David i'hua Isai, ainimetsaijma te ts'i'ic' li'ejma’.
Itque lipicuejma' ti'onlcospa to iya' laipicuejma'.
Alinca ti'e'ma jahuay laifxpic'epa.

23 "Malque David LanDios i'e'epa itatahuelo Jesus, ilque Laluntu'eponga'. Totta'a
li'epa LanDios enant'ma litaiqui' li'ipa linespa. Ummepa Jests pe lalmana' illanc'
ixanuc' Israel. 24 Ate'a icuai'ma Juan Bautista. Uya'a'ma, timila' lan xanuc": “Imanc'
cunc'ixanuc', ottatahuelo Israel, tolsuej'menca, tolapolite”. 25 Juan joupa tijou'ne'ma
lipenic' ticuis'ela' lan xanuc', timila": “Imanc', jte cotcuapa? ;Naitsi iya'? Iya'a'i to
lalnescopa. Aicuai'ma ate'a, tijouta' ticuaihuo itque pe ts'ot'huaijma tocuaicoya. Itque
xonca acueca' xans. Iya' aimi'iya cuhualc'e'eya lic'eji'.”

26 "Cunc'aipimaye, imanc' nolspaic'epd LanDios, ja'ni Abraham oltatahuelo o ja'ni
ituca' lotnacidn, itsiya LanDios tipalaic'olhuo’, tu'ilhuo' naitsi ilque Lontu'eyacolhuo'.
27 Lan xanuc' nomana' Jerusalén jouc'a litpincuxepd aiquilimetsaijma ilque
Laluntu'eponga'. Iiniya icuxecopa Jesus. Totta'a enant'tipd loya'apa lam profeta
jitpe lilje'e, ite al je'e tixhuenni itine itine conxajya. 28 Tama aiquilsi'ne quijunac'
ixa'hue'me Pilato ticuxeta' tima'ante. 29 Lenant'tipa jahuay lo'iya Jesus, ite luya'apa lam

profeta, iputquinna'me petsi lepalts'ingiya jite al 'ec, ipo'nontsa tunts'eja'. 30 Lijou'ma
LanDios imaf'i'inapa ilque Jesus, ipa'apa pe lomana' lamizhua. 3! Ts'ilihuequi Jesus,
pe nipalyomma Galilea, iyejmale'me icuaitsa anuli Jerusalén, ilniya ixingona'me Jesus,
tu'iyaleyi ite liximpa.

32’Linca, mimana' lattatahuel6 LanDios imipola' ite al ¢'a lo'iya. Imi'mola': “Tote, tote
ca'e'ma”. Itsiya lu'ilhuo': Joupa i'ipa. 33 LanDios joupa imaf'i'inapa Jesds. Enant'lipa
ite litaiqui' limipola' lattatahueld. Totta'a atmuc'iponga' illanc' itnietd itne lattatahueld.
Ma tolta'a loya'apa al salmo lacui'impa loque', tuya'e' lonespa LanDios, ticua:
Ima' ai'Hua,
Itsiya aimuc'ipola' lan xanuc' alinca iya' o'Ailli'.

34 Jouc'a tuya'e' timaf'i'ina'ma Jesds, tipa'anata pe lomana' lamizhua. Tuya'e'
aimimaconaya, aimihuet'tya licuerpo. LanDios timila' lixanuc':
Joupa aipo'nopa lataiqui', nepi'ipa David.
Ite laitaiqui' apaxi, canant'ti'ma.
Tolta'a totsim'me imanc'.

35 Ocuena al salmo jouc'a tuya'e':

To'e'ma cuenna to'Hua, itque o'Huexi.
Titoc'i'ma, aimihuet'tya licuerpo.

36 "Tte lataiqui' aiminescoyoxi David. Ilque mipa'a fa'a li'a tamats' i'e'ma lixpic'epa
LanDios, ticuxeyale. Imanapa, eminc'ina'me pe lomana' litcuerpo litatahuelé. Lijou'ma
ihuet'tna'ma licuerpo. 37 Ife lataiqui' tinescojma Jesus. Ma' itque LanDios imaf'i'ina'ma.
Licuerpo a'i quihuet't'ma.

38 ’Cunc'aipimaye, alquimf'eta'. Iya' cu'ilhuo": Ja'ni tol'huaiyijnle Jests LanDios
timenc'e'eco'molhuo’ lol'epa lixcay. 3 Tama tolihuejcoyi locuxepa Moisés aimi-
menc'e'ecoyacolhuo' nulemma jahuay lot'epa lixcay. Ti'hua toltai'me lajunac'. Ja'ni
tot'huaiyijnle Jests, aimitac'uinyacolhuo' cajunac', ni totta'a. 40 Iya' camilhuo' imanc'
nalquimf'epa: Tolpo'note cuenna. Ja'ni a'i ti'i'molhuo' to loya'apa LanDios jitpe litaiqui'
linilingiya litje'e lam profeta, ticua:
41Tmanc' tolixocoyi, tolahuelojnle laif'epa, tot'huijle lotpicuejma'.

Itsiya, ma molmana' imanc', ca'e'ma al cueca'.
Ja'ni tu'intsolhuo': Tote, tote lo'epa LanDios,
imanc' toltalai'e'me: “A'ij linca ite lalu'iponga'.”

42 Mipalumma lan xanuc' lafotyomma jitpe lajut't ixa'hue'me Pablo y Bernabé,
timinnila":

—Locuena xamano, ticuaitsi litine conxajya, alpalaic'ocona'monga’, lu'i'monga'
xonca itne tataiqui.

43 Lijoupa lipalunca jahuay lefotya, axpela' lan xanuc' judio jouc'a locuenaye xanuc'
petsi ilihuequi lit'ejma' lan judio, iyejmale'me Pablo y Bernabé. Iiniya ixc'ai'im'mola’
lan xanuc', timinnila':

—LanDios titoc'i'molhuo'. Aimolanaj'mottsi itque.

44 Jcuaiyocontsi litine conxajya tehue'ela' ma le'a anuli oquexi' lan xanuc'. Jahuay
locuenaye nomana' jilpe litya' efotunni tiquimf'e'me litaiqui' EanDios. 45 Lan xanuc'
judio, lixim'me joupa efolumma axpela' lan xanuc' i'em'mola' laic' Pablo y Bernabé.
Timinnila' lan xanuc':

—IIniya ma le'a tifel'milhuo' imanc'. A'ij tinca lonespa.

46 Pablo y Bernabé aimixpailiquila'. Timinnila' itne lan xanuc' naixtulepa:

—Ate'a alu'ipolhuo' imanc' litaiqui' LanDios. Totta'a lixpic'epa. Imanc' aime-
tentcocolhuo', aimolapenufyacu al ts'e lolpitine, tolacani'eyoltsi cottuca'. Itsiya
atpo'no'molhuo’. Ale'me pe lomana' locuenaye xanuc' pe aimimetsaicoyi LanDios.
Alpalaic'otola' itniya. 47 Ma LanDios alcuxe'eponga’ ite lat'eyacu. Al Paxi Linitingiya
tuya'e' totta'a lonespa LanDios, ticua:

Iya' nepi'ipo' lopenic', tapalc'o'itola’ litpicuejma' pe aimimetsaicoyi LanDios.
Ti'i'ma quilsina' cuntu'e'mola' iya'.

Itne nomana' xonca aculi' to'itola' itta'a laitaiqui'.

48 Licuej'me lonespa Pablo y Bernabé locuenaye lan xanuc' pe a'ij judio, itniya ixojma
quileta. Ticuayi:

—Ac'a litaiqui' lonespa tatPoujna.

LanDios joupa ixpic'epa naitsi ilne lapenufyacu al ts'e litpitine aimijouya. Ma' itniya
i'huaiyijmpa Jesus. 4° Ni petsi jilpe tamats' lan xanuc' icuej'me litaiqui' LanDios.

50 Lijou'ma lan xanuc' judio pe aimi'huaiyijnyi talPoujna Jests ipalaic'om'mola’
lacal'no' pe ts'it'hueca, ilniya naihuejcopa locuxepa LanDios. Ipalaic'om'mola’ jouc'a
lan tsilaj xanuc'. Totta'a ixtuc'om'mola' Pablo y Bernabé, ipa'am'mola’ jitpe tilemats'.
51 Pablo y Bernabé unaf'me lit'mitsi'. Ipa'a'me tepi camats' litatijmpa tic'eji. Tolta'a
ilne lan apdstole imuc'im'mola' lan xanuc' ja'ni tejac'e'moltsi ilne quiltuca' itjunac'.
Ipalunca litpilya' ilniya lan xanuc', iyepd lane lotsepa litya' Iconio. 52 Le'a cal Espiritu
Santo ticuxela' litpicuejma’, tolta'a tixoqui quileta tiyeyi itniya.

14

1 Mimana' litya' Iconio Pablo y Bernabé itsehuo'me lajut't pe lafotyomma lan xanuc'
judio. Jitpe uya'a'me Lataiqui' loya'apa ite al c'a lixpic'epa LanDios. Axpela' noquimf'epa
epenuf'me luya'a'me Pablo y Bernabé. Iine nepenufpa ajudio jouc'a agriego. 2 Lijou'ma
lan xanuc' judio pe aiquilepenufi ite litaiqui' Jesus ipalaic'o'me locuenaye xanuc'
agriego. Etelc'e'e'me lilpicuejma’'. Totta'a ilne lan xanuc' ti'eyi laic' lapimaye. 3 Pablo y
Bernabé icol'mola’, imanenca jitpe litya'. Aimixpailiquila'. Mi'huaiyijnyi LanDios ti'hua
tuya'ayi litaiqui'. Tu'innila'":

—Tol'huaiyijnle LanDios. Tolta'a tipaxne'molhuo', titoc'i'molhuo’.

Malque LanDios imujpa al tinca lonespa Pablo y Bernabé. Epi'i'mola’ litmane ti'ete al
cueca'. Totta'a lan xanuc' iximpa te ts'i'ic' lo'epa LanDios.

4 Lan xanuc' jitpe lilya' i'e'moltsi onlca. Hualca ihuej'me lan xanuc' judio pe
aiquilepenufi Jests. Locuenaye ihuej'me Pablo y Bernabé. > Lan xanuc' griego jouc'a lan
xanuc' judio pe aiquilihuequi Pablo ipalaic'om'mola' ts'itpenic' jitpe litya'. Inefo'me,
ticuayi: “Attel'mi'mola' Pablo y Bernabé. Atma'aco'mola' apic'.” 67 Pablo y Bernabé
i'ipa quitsina' lo'e'enyacola'. Inul'me, iye'me tamats' cuftine Licaonia. Jitpiya uya'atsa
Lataiqui' loya'apa ile al c'a lixpic'epa EanDios. U'im'mola' lan xanuc' nomana' titelotya'
Listra y Derbe, jouc'a nomana' lilemats' ahuejnca.

8 Jitpe litya' Listra tipa'a anuli cal coxo. Itine itine ticutsu. Li'mitsi' ailopa'a
quitpujxi. Ma tote ipajncota. Ni anulemma qui'huac'. Aimi'i. 2 Anuli litine cal coxo
tiquimf'e mipalay Pablo. Pablo ehuelojm'ma. Ixim'ma cal xans ticua lipicuejma': “Linca
alsalcona'ma”. 19 Pablo ipalaic'o'ma ujfxi, timi:

—iTopo'notsola' tamats' lo'mitsi', tacaxla' tic!

Cal coxo iyuf'conni, ecax'ma tijca, ipango'ma i'hua'ma. 11 Lan xanuc' nomana' jitpiya
ehuelojm'me cal coxo joupa ixalconapa, ipango'me ija'a'me. Tipalaiyi littaiqui', ile
lopalaipa lan xanuc' jitpe tamats' Licaonia. Ticuayi:

—iLandiosla' i'epoltsi xanuc', imulumma pe lalmana'!

12Tpalaicom'mola' Pablo y Bernabé, ticuayi:

—Bernabé ilque andios Zeus. Locuena andios Hermes.

Pablo xonca tipalay, toliya ecui'im'me Hermes. (Iine lan xanuc' ticuayi xonca
tipalay Hermes. Itque ilepaluc lif'as candiosla'.) 13 Itne lan xanuc' nomana' tamats'
Licaonia tilendios cuftine “Zeus nopa'a pe lotsufaicompa litya'. Le'ailli' Zeus icuaitsi
al puerta tipuna cajut't pe lomana' Pablo y Bernabé. Ilecola' lan huacax, itaic' lan arco
lilanc'ecompa ipa'. Tima'a'mola' lihuacax, titsufco'mola' Pablo y Bernabé. Ma' anuli
itpic'a lan xanuc'. 14 Loquexi' lan apdstole, ilne Pablo y Bernabé, ixim'me lo'eyacu itne
la'ailli' y lan xanuc'. Aiquicol'mola’. Ipalunca lajut't, itsulfolai'me nolojmay xanuc'.
Tits'alyi litpijahua', timujyi a'ij c'a ite lo'eyacu lan xanuc'. Tija'ayi, 15 timinnila':



Los Hechos 14:16 196 Los Hechos 15:4

—Cunc'ixanuc', ;te conl'eyacu? Illanc' jouc'a ninc'ixanuc'. Jifa'a aluya'ayi Lataiqui'
loya'apa ile al c'a lixpic'epa LanDios. Male Lataiqui' tu'ilhuo': “Tolpo'notsola'
ilna'a lolandiosla', aimolihuejcona'me”. Lolandiosla' ailopa'a co'epa, aimi'iya mi-
toc'iyacolhuo'. Tolihuejle LanDios Limaf'i. Itque Nilanc'epa lema'a, li'a tamats', taja
jouc'a jahuay lopa'a.

16 "Luyaipa quitine, imanc' jouc'a locuenaye lan xanuc' pe a'ij judio toluyalaicoyi
lapajnya tolihuejyi ma to mot'eyi. LanDios ixnet'lpa ite lot'ejma’. 17 Tama a'ij cuajmaica
cu'ilhuo' te ts'i'ic' lipicuejma', EanDios imuc'ipolhuo' li'ejma’. Imuc'ipolhuo' ac'alo'epa.
Ma' itque ticuxe ticuita', atcuic'inga' tacui to'huayomma lema'a. Jouc'a ticuxe ti'ita’
litiné cafot'teya. Totta'a alsinyi tattepa. Juaiconapa alixoc'inga' calata.

18 Tama totta'a limipola' Pablo lan xanuc' afule mihuejcoyi. Juaiconapa ilpic'a
titsufcote. 19 Matej hora icuaitsa lan judio naixtulepd, ilne quiyouyomma lilelotya'
Iconio y Antioquifa. Ipalaic'om'mola' lan xanuc' jitpe lefolya. Inesc'em'mola’ Pablo y
Bernabé. Lan xanuc' ihuejco'me ilne lan xanuc' judio, ipaf'me capic' Pablo. Lijou'ma
ticuayi: “Joupa imapa”. Ipa'a'me jitpe litya'. Ipo'no'me lema quitya'. 20 Ts'ilihuequi
Pablo y Bernabé itoc'otai'me canumicay Pablo. Illque itsahuenanni, itsufaicona'ma litya'.

Lihuequi litine ipalunca Pablo y Bernabé, icuaitsa litya' cuftine Derbe. 2! Jilpe
uya'acona'me Lataiqui', ite loya'apa lixpic'epa LanDios. Axpela' lan xanuc' epenuf'me
lataiqui', ihuej'me. Lijou'ma Pablo y Bernabé ipailiconanca, iyecona'me litelotya' Listra,
Iconio y Antioquia. 22 Imuc'iyalecontsa ts'ilihuequi Lataiqui', ifa'empola’ litpicuejma’,
ixc'ai'im'mola’, timinnila":

—Ticuicomma altelcote, tijoula' altsuflainata pe locuxeyopa LanDios.

23 Ttya' ilya' ni petsi lafolyomma lapimaye Pablo y Bernabé ifaj'me lan tsilaj xanuc'
noxpic'eyacu lataiqui'. Tixnet'tyi, aimitetsoyi, tijoc'iyi tatPoujna, timiyi:

—MalPoujna, ilna'a lan xanuc' ti'huaiyijnhuo'. Totoc'itsola'.

24]palunca litya' Antioquia. Uyalaico'me jahuay famats' Pisidia. Icuaiyocontsa tamats'
Panfilia. 25Iyecona'me litya' Perge. Jilpe uya'a'me Lataiqui'. Lijou'ma ipalunca, imul'me
al 'ocay, icuaitsa litya' Atalia. 26Jilpiya itsulfotaicona'me anuli al barco lotseya locuena
quitya' cuftine Antioquia.

Pablo y Bernabé limajmpd jitpe Antioquia lapimaye ummempola' tiyente, ti'etsa lanic'
lapi'ipola' LanDios. Ixa'huepa titoc'itsola'. Itsiya joupa ixhuai'nipa lanic'. Ticuaiconata.
27 Jcuaitsa Antioquia. Ijoc'im'mola' lapimaye ilne nefot'tepottsi jitpe litya'. U'im'mola’
jahuay li'ipola'lan xanuc' pe a'ij judio. LanDios joupa itonc'epalipa'nepola'. Iiniyajouc'a
titsuflaiyi lane, ti'huaiyijnyi Jesucristo. 28 Jilpiya litya' Antioquia icot'mola'. Imanenca
anuli ts'ilihuequi Jesus.

1]cuaitsa litya" Antioquia hualca lapimaye ts'ilihuequi Jests quiyouyomma al distrito
Judea, ipango'me imuc'iyale'me. Tu'innila' lapimaye nomana' jitpe litya':

—Tolanant'tite locuxepa Moisés, tont'etsoltsi circuncidar. Ja'ni a'i, aimi'iya mol-
untulyacu.

2 Pablo y Bernabé ifuli'imottsi cataiqui' ilne lapimaye, aiquententcocola' lo-
muc'iyalepa. Lijou'ma lapimaye ixpic'e'me tiyele Jerusalén Pablo y Bernabé jouc'a
hualca lapimaye nomana' jitpe Antioquia. Pu'hua Jerusalén tipalaic'onnola' lan apdstole
y lapimaye noxpijpa lataiqui'. Ticuis'ennola": “Imanc', ;te colcuapa? Lalpimaye pe
a'ij judio, ;ja'ni ti'e'moltsi circuncidar o a'i?” 3 Ipalunca Pablo, Bernabé y lilejmale
lun Antioqufa. Locuenaye lapimaye lafolyomma jitpe Antioquia ecanumf'entsacane.
Uyalaico'me tamats' Fenicia jouc'a tamats' Samaria. Jilpe titelolya' ipalaicom'mola'
lapimaye, uya'a'me ite li'ipola' lan xanuc' a'ij judio, ticuayi: “Ipai'ipa litpicuejma’,
tihuejyi Jesus”. Licuej'me totta'a li'ipa jahuay lapimaye ixoconni quileta juaiconapa.

4 Pablo, Bernabé y litejmale icuaitsa litya' Jerusalén. Lapimaye lafoltyomma jilpe, lan
apéstole jouc'a lapimaye noxpijpd lataiqui', epenufim'mola’. Pablo y Bernabé uya'a'me

jahuay li'ipa, uya'a'me acueca' litoc'ipola' LanDios. > Jitpe Jerusalén timana' hualca lan
xanuc' fariseo no'huaiyijmpa tatPoujna Jesucristo. Iine ecaxot'me, ticuayi:

—Lapimaye pe a'ij judio tenant'tite locuxepa Moisés. Ti'etsoltsi circuncidar.

¢ Efot'te'mottsi lan apdstole jouc'a lapimaye noxpijpa lataiqui'. Icuis'e'mottsi:
calspic'eyacu?” 7 Ipalaic'o'mottsi juaiconapa. Lijouco'ma ecax'ma Pedro. Timila":

—Cunc'aipimaye, joupa otsina' li'ipa. EanDios almuc'iponga' naitsi no'huaya pe
lomana' locuenaye lan xanuc', ilne a'ij judio. At'huijf'epa ca'huala' iya', cuya'atsi
Lataiqui' loya'apa ite al c'a lixpic'epa LanDios, ti'huaiyijnle Jesucristo. 8 Li'huaiyijm'me
Jesucristo LanDios ipaxne'mola' to latpaxneponga' illanc'. Epi'ipola’ cal Espiritu Santo.
Tolta'a imujpa alinca ti'huaiyijnyi Jesucristo. LanDios aimimenajya, timetsaicola'
jahuay lan xanuc', te ts'i'ic' litpicuejma'. ° Iiniya, illanc', ma' anuli lapenufponga’'.
Lat'huaiyijmpd Jesucristo latufc'e'eponga' latpicuejma'.

10 ’Itsiya, ;te colahuaicopa LanDios? Imanc' tolcuayi: “Alcuxe'e'mola’ lalpimaye
tihuejcote jahuay locuxepa Moisés”. Iya' cacua: Lattatahueld aiquilenant'ti ite lataiqui',
ni illanc' aicalanant'ti, aimi'iya. 11 Joupa i'ipa calsina' ma le'a Jesucristo attoc'i'monga’.
Itque alsimponga' ninc'icuanuc'la, luntu'e'monga’. Ma' anuli tuntu'e'mola’ ilniya.

12 Lapimaye lafolyomma jilpiya ailopa'a cotalai'ecoyacu. Iquimf'e'me loya'apa Pablo
y Bernabé muya'ayi al cueca' li'epa LanDios pe lomana' locuenaye lan xanuc', ilne a'ij
judio. Uya'a'me li'ipa ma mi'eyi lipenic' LanDios. Itque joupa epi'ipola’ litmane, tolta'a
i'e'me to aimi'iya mi'eyacu lan xanuc'.

13 Lijoupa luya'apa tolta'a Jacobo ipalaic'o'mola' lapimaye lefot'tepoltsi, timila':

—Cunc'aipimaye, atquimf'eta'. 14 Simén Pedro alu'iponga' li'ipa litine LanDios
imuj'moxi pe lomana' locuenaye lan xanuc', ilne a'ij judio. Ie litine ipango'ma
ijoc'i'mola' tihuejcote, ti'ita' quixanuc'. 15 Lam profeta joupa uya'apa totta'a lo'eya
LanDios. Jilpe litje'e inilijmpa lonespa LanDios, ticua:

16 Tijoula' catoc'icona'mola' laixanuc'.

Iya' capi'i'mola’ laixanuc' titrey, cal rey David itatahuelo.

17 Totta'a locuenaye lan xanuc' tehuena'me titPoujna,

ilne a'ij judio pe joupa nimetsaicopola' aixanuc', matniya lahuena'ma.
18 Totta'a linespa LanDios No'epa jahuay ilna'a.

Joupa imuc'ipola' lan xanuc' nomana' luyaipa quitine.

19Jacobo ti'hua tipalaic'ola' lipimaye, timiconala':

—Ilya' cacua: Ilne lalpimaye a'ij judio pe joupa ixhuej'menamma, tihuecoyi LanDios,
aimatpa'ne'mola’. 20 Alumme'e'mola' quilje'e, lu'i'mola': “Imanc' aimolte'me lixic'
litsufcompola' landiosla'. Titque cal tejua' joupa i'ipa quixcay. Tol'etsottsi cuenna.
Aimotsuico'mola' ocuenaye cacat'no', ma' le'a lotpenoye. Aimotte'me litpixic' linneja
lixnajmpola' cajuats’, jouc'a aimotte'me lajuats'.”

217, Te calcuxe'ecoyacola' xonca? Jilpiya tajut'ti pe lafolyomma lalf'as xanuc' judio,
itine itine conxajya tixhuef'yi locuxepa Moisés. Ixhuaita axpe' camats' tolta'a mi'eyi
jahuay titelotya'.

22 Lan apdstole jouc'a lapimaye noxpijpd lataiqui', jouc'a jahuay lapimaye lafotyomma
jitpe Jerusalén i'e'e'mottsi anuli litpicuejma’. Ticuayi:

—At'huijf'e'mola’ latpimaye. Alumme'mola' tiyete Antioquia. Tiyejmalete Pablo y
Bernabé.

I'huijf'em'mola’' Judas tacui'impa Barsabds jouc'a Silas. Iine litpimaye tixininnila' ac'a
litpicuejma'. 23 Ini'impola’ al je'e, tini'innola' lapimaye a'ij judio. Ite al je'e tuya'e":

“Illanc' ninc'apdstole, ninc'atsila' capimaye natspic'epa lataiqui', alnonilhuo' imanc'
a'ij judio, notmana' litya' Antioquia, jouc'a nolmana' ni petsi tamats' Siria, jouc'a
notmana' tamats' Cilicia. Imanc' illanc' ninc'apimaye.

24 Joupa almimponga' ite luya'apa hualca lapimaye lipalyomma fa'a. Iine imipol-
huo": ‘Imanc' tolanant'tite locuxepa Moisés. Tont'etsottsi circuncidar. Tolta'a ix-
huel'mipolhuo'. Tolcuayi: ; Te cal'eyacu?

13

“;Te

Itsiya lu'ilhuo': Illanc' aicalummela' itniya. Aicalmila': Tolta'a tolmitsola'. 2 Illanc'
nalmana' fa'a joupa al'e'epottsi anuli latpicuejma'. Atspic'epd alumme'elhuo' itna'a
lat'huijf'epola’, tiyejmalete laicalpimaye Pablo y Bernabé. 26 Ilne cola' tima'mola'
mi'eyi lipenic' talPoujna Jesucristo, tocomma to aimuntulyacu. 27 Loquexi' latpimaye
lalummepola', ilne Judas y Silas tu'itolhuo' latspic'ejma’, ite lalinitpa ilta'a al je'e.
28 [llanc' y cal Espiritu Santo alspic'eyi a'ij cueca' latcuxe'eyacolhuo'. Fa'a lu'ilhuo' ma
le'a oquej fane' lot'eyacu petsi xonca latentcocopa LanDios. 29 Lu'ilhuo':

"Aimotte'me lixic' litsufcompola' landiosla'. Aimotte'me lajuats'. Aimotte'me litpixic'
linneja lixnajmpola' cajuats'. Tonl'e'etsoltsi cuenna. Aimotsuico'mola' ocuenaye
cacal'no', ma le'a lotpenoye.

’Ja'ni toluyalaico'me tolta'a tont'e'me al c'a. Itsiya icula'apa ite latsc'ai'ipolhuo'.”

30 Lapimaye nomana' Jerusalén ixc'ai'im'mola' Pablo, Bernabé y litejmale. Itne iye'me.
Icuaicontsa Antioquia. Jilpiya ijoc'im'mola' lapimaye tefotunca. Ini'im'mola' al je'e.
31 Lapimaye ininuf'me ixhue'me. Ite loxc'ai'impola' ixoc'i'mola’ quileta.

32 Iine Judas y Silas aprofeta. Juaiconapa ixc'ai'im'mola' lapimaye, ifa'em'mola’
litpicuejma'. 33 Jilpiya imanenca, icol'mola'. Icuaitsi litine tiyente lapimaye
ixc'aitsona'me, timinnila':

—Tonlente al c'a. Totpailinanca, tontente pe lomana' itne nummepolhuo'. Tolmit-
sola': “Ailopa'a tintsi”.

34 Silas ixpic'epa tipanehuo Antioqufa. 35 Pablo y Bernabé imanenca jitpe litya'
tuya'ayi, timuc'iyaleyi Lataiqui'. Ife litaiqui' talPoujna. Ma' anuli lo'epa axpela'
lapimaye.

36 Ti'hua tuyaipa litiné. Lijou'ma Pablo ipalaic'o'ma Bernabé, timi:

—Lep4, teconapd jahuay titelotya' petsi joupa laluya'apa litaiqui' tatPoujna. Alsinna
te ts'i'ic' mimana'.

37Bernabé ticua:

—AHecocona'me Juan Marcos, alejmalecona'me.

38 Pablo timi:

—A'i. Lalcuaitsa tamats' Panfilia itque atpo'noponga’ caltuca'. Aiqui'e'ma canic' anuli
illanc'. Aimattecocona'me.

39 Ipalaic'o'mottsi juaiconapa. Ifuli'i'mottsi cataiqui'. Lijouco'ma anuli anuli i'hua'ma
lipene. Bernabé ileco'ma Marcos, itsulfotai'me anuli al barco, iye'me Chipre. 40 Pablo
i'huijf'e'ma Silas. Pablo y Silas y lapimaye efot'le'mottsi. [joc'i'me LanDios. Ixa'hue'me
titoc'itsola' Pablo y Silas. Lijou'ma ipalunca ilniya. 4! Iye'me tamats' Siria jouc'a tamats'
Cilicia. Pablo ipalaic'o'mola' lapimaye ni petsi lafotyomma. Ifa'e'mola’ litpicuejma’'.

16

1Pabloy Silas icuaitsa litya' Derbe, uyalaico'me, icuaitsa Listra. Jitpe litya' tipa'a anuli
tamijcano cuftine Timoteo. Qui'mdma’' ajudia, ti'huaiyinge Jesucristo. Qui'ailli' agriego.
Timoteo tihuequi Jesus. 2 Lapimaye, ilne nomana' Listra, jouc'a nomana' Iconio ticuayi:
“Ac'a xans Timoteo”. 3 Pablo ixpic'epa tiyejmale'me. Ai'a tileco'ma i'e'ma circuncidar.
Ticua: “Totta'a aimixtulecu lan xanuc' judio nomana' fa'a tamats'”. Jahuay iiniya itsina'
qui'ailli' Timoteo agriego. Toliya Timoteo aiqui'aic' circuncidar.

4 Lijou'ma Pablo, Silas y Timoteo iyehuo'me ilya' itya', ehuengintsola' lapimaye
nomana'. Imuc'im'mola' al je'e loya'apa locuxepa lan apéstole y lapimaye noxpijpa
lataiqui', ilne nomana' Jerusalén. Tixc'ai'innila', tu'innila' tenant'tite ite lataiqui'.
5 Tolta'a lapimaye lafoltyomma ilniya titelotya' xonca ti'huaiyijnyi. Itine itine tixpela'
lapimaye.

¢Lijou'ma, ehuengintsola' lapimaye nomana' ni petsi tamats' Frigia y famats' Galacia.
Aiquittsuflaic' tamats' Asia. Cal Espiritu Santo aiquepi'ila’ lane muya'ayacu Lataiqui'
jitpe tamats'. 7 Icuaitsa tema tamats' Misia ixpic'epa titsulfotaitsa tamats' Bitinia. Cal
Espiritu, itque 1i'Espiritu Jesus, aiquepi'ila' lane.

8 Ti'hua tiyeyi tema lamats' Misia. Imul'me litya' Troas. ° Lipuqui' Pablo ixim'ma al
paiyo. LanDios timuc'i lo'eya. Ixim'ma tecaxu anuli cal xans tas Macedonia. Tixa'hue,
timi: “To'huanni fa'a tainemats' Macedonia. Fa'a altoc'i'monga'.” 10Ite liximpa Pablo
alu'iponga' illanc' lalejmale. Alspic'epd te'me tamats' Macedonia. Alcuayi: Ma LanDios
aljoc'iponga’, alu'itsonga' lan xanuc' nomana' jitpe tamats' Lataiqui' loya'apa ite al c'a
lixpic'epa LanDios.

1 Jilpe Troas altsulfotaipa anuli al barco. Alepd lijca tamats' cuftine Samotracia.
Lihuequi litine atcuaitsa litya' Nedpolis. 12 Lipalyonca al barco alepd Filipos. Ite litya'
xonca imetsaicoquiya jitpe tamats' Macedonia, i'huexi cal cuecaj quincuxepa romano.
Jitpe atcotponga'.

13 Litine conxajya lipalunca litya', atepa petsi tefot'teyottsi lan xanuc' mijoc'i'me
LanDios, jilpe al pana'. Alcutsotanna, alpalaic'opola' lacat'no' licuai'me. 14 Anuli jilne
lacal'no' lipuftine aLidia. Tihuequi locuxepa LanDios. Lipitya' cuftine Tiatira. Ticuqui
quijahua' lumanc'ecompa amorada. ELalPoujna epi'ipa lipicuejma' icuej'ma lonespa
Pablo. 15 Laca'no' Lidia jouc'a jahuay nomana' lejut't epo'im'mola’. Lijou'ma Lidia
alsa'hueponga', alminga':

—]Ja'ni imanc' alsimpa iya' nepenufpa tatPoujna tepd lainejut't. Jitpe almanc'aleta.

Thui'i'ma. Atehuo'me lejut't.

16 Anuli litine mateyi petsi aljoc'ita LanDios altalecuf'me anuli tahuats'. Lipoujnaléd
joupa i'napd, ticuxeyi. Lahuats' ticua'e, ticuxe lipicuejma' anuli tiponta'a Satanas.
Timila' lan xanuc' lo'iyacola'. Totlta'a tuliqui juaiconapa acueca' tomi. Tepi'ila'
lipoujnala. 7 Illanc' atejmaleyi Pablo. Lahuats' alihuequinga'. Tija'e', ticua:

—Totsintsola' ilna'a lan xanuc'. Cal Cueca' CanDios itPoujna itna'a. Tu'ilhuo' te co'iya
moluntulyacu.

18 Tuyaipa axpe' quitine mi'ay tolta'a tahuats'. Pablo aiquetentcocojma lo'epa.
Tixhuelmot'te juaiconapa. Lijouco'ma ipai'e'moxi, ehuelojm'ma tahuats', ipalaic'o'ma
tonta'a, timi:

—Cajoc'i taiPoujna, canesma lipuftine Jesucristo. Totta'a cacuxe'ehuo': Taipananni
lipicuejma’ itca'a tahuats'.

Aiquicol'ma. Ipananni tonta'a. 19 Lipoujnald tahuats' iximpa ixalconapa, ixtulenca.
IIsina' aimi'iya mulijconayacu quittomi. I'notim'mola' Pablo y Silas, exatim'mola’ jitpiya
pe lomana' ts'itpenic'. 20T'hua'am'mola’ pe lomana' lan juez romano. Timinnila':

—TIIne lan xanuc' ajudio, fa'a latpitya' tehueyi cataiqui'. 2! Almuc'inga' atpai'inga'
lat'ejma’. Tllanc' ma lihuejcoyi cal cuecaj quincuxepa romano. Ma' itque alcuxenga'.
Aimi'iya malapenufyacu ocuena cataiqui'.

22 Jahuay lefolya jilpiya ixtuc'om'mola' Pablo y Silas. Lan juez icuxe'me texitso-
quintsola' Pablo y Silas, titsimafquintsola' litspula'. 23 Itsimafquim'mola' juaiconapa.
Ecanc'ontsola' lacarza. Icuxe'e'me cal xans no'epa cuenna lacarza, timiyi:

—To'etsola' cuenna itna'a lan xanuc'. Aimipalcu.

24 Licuejpa tolta'a no'epa cuenna lacarza i'nicotsola' xonca licu'u cacarza.
Icansc'om'mola’ lit'mitsi' laxma. Aimipalyacu, aimi'iya.

25 Li'i'ma to nolojmay quipuqui' Pablo y Silas tijoc'iyi LanDios, tunac'liyi timiyi:
“ManDios, ima' unCueca'”. Locuenaye litats'ila' tiquimf'eyi. 26 Inu'ma tunanto. Tifenna
tamats' petsi lifayiya taitat lacarza. Aiquicot'ma, exinni jahuay lam puerta. Jahuay
litats'ila' ixim'mottsi uhuailquem'mola' latejmaj cadena. 27 Cal xans no'epa cuenna
lacarza tixmay. Imaf'i'ma ixim'ma lam puerta exiya. Ticua: “Itsiya, ;te caif'eya? Joupa
ipalnamma litats'ila". Ipa'a'ma li'espada. Ticua: “Cama'a'moxi”. 28 Pablo ixim'ma
lo'eya. Tja'a'ma ujfxi, timi:

—Aimo'e'e'moxi. Ma fa'a almana' jahuay illanc'.

29 No'epa cuenna lacarza icuxe'e'ma tulif'ente. Aiquicot'ma, itsufai'ma pe lomana'
litats'empola'. Eca'ni'moxi jitpe lit'mitsi' Pablo y Silas. Tiyu tixpaiqui. 30 Tipa'ala' tuna.
Ticuis'ela', timila':

—Cunc'ixanuc', jte co'iya cuntu'eyacoxi? ;Te caif'eya?

311ine timiyi:

—Ima' to'huaiyijnla' talPoujna Jesucristo, ilque tuniu'e'mo'. Tolta'a ti'ele ilne
nomana' lomejut't. Jouc'a tuntu'e'mola’ jahuay itniya.

32U'i'me litaiqui' tatPoujna. U'im'mola' jouc'a nomana' lejut't. 33 Matpe 'hora lipuqui'
no'epa cuenna lacarza ileco'mola’ Pablo y Silas, epac'e'etsola' tilehui. Aiquicot'mola’,
epo'im'mola’ ilque y jahuay lixanuc'. 34 Lijou'ma ileco'mola' lejut't Pablo y Silas.
Ites'mitsola'. Juaiconapa tixoqui queta ti'huaiyinge tanDios. A'i ma le'a ilque jouc'a
jahuay lixanuc' ti'huaiyijnyi.

351tic'e'ma. Lan juez umme'me lilepaluc' tiyete lacarza. Licuaitsa ipalaic'o'me no'epa
cuenna lacarza, timiyi:

—Tox'masnatsola' ilne lan xanuc'. Tipalnanca, tiyente.

36 No'epa cuenna lacarza u'i'ma Pablo, timi:

—Lan juez ummepa lilepaluc'. Iine almi: “Tox'masnatsola' itne lan xanuc', tipal-
nanca”. Itsiya tolipalnanca. Tonlente al c'a. Ailopa'a tintsi.

37 Pablo ipalaic'o'mola' lapaluc', timila':

—A'i. Aimi'iya maleyacu. Illanc' alimetsaiconinga' ixanuc' cal cuecaj quincuxepa
romano. Imanc' lotjuez ni aiquilsina' ja'ni atinca o a'ij tinca lataiqui' latlcufponga'. Ma
malahuelonginga' lan xanuc' altsimafquimponga'. Itsiya alminga' alente a-ch'ixca. A'i.
Aimi'iya. Ticuaiyunca lan juez. Alipa'atsonga’ ilniya.

38 Lapaluc' ipailinanca, iye'me pe lomana' lan juez. U'im'mola' limipola' Pablo.
Licuej'me lan juez cal cuecaj quincuxepa romano imetsaicola' Pablo y Silas, tixpailiquila'
juaiconapa. 39 Iye'me lacarza. Ixa'hue'me aimixtulecu Pablo y Silas. Ipa'am'mola’.
Timinnila":

—Tontente, tolipalnanca fa'a latpitya'.

40 Lipalunca lacarza Pablo y Silas iye'me lejut't Lidia. Jilpe efot'te'moltsi anuli
lapimaye. Ixc'ai'im'mola’, ixpai'im'mola’ quileta. Lijou'ma iyena'me.

1 Pablo y litejmale ipalunca litya' Filipos, iye'me lane loyaicopa titelotya' Anfipolis
y Apolonia. Icuaitsa litya' Tesaldnica. Jitpe tipa'a anuli lajut't pe lafotyomma lan
xanuc' judio. 2 Licuaitsi litine conxajya Pablo, ma to mi'ay, i'hua'ma jitpe lajut't. Afane'
quitine conxajya i'e'ma totta'a. Ipalaic'o'mola’ lan xanuc' jitpiya. Tu'ila' loya'apa al Paxi
Linilingiya. 3 Tuhualqui ite lataiqui', tu'ila":

—Mate al Paxi Linitingiya tipalaijma cal Cristo. Tuya'e": “Titelco'ma, timana'ma.
Tijoula' timaf'ina'ma, tipano pe lomana' lamizhua.” Jesus, ilque taifpalaic'ocopolhuo’,
malque aCristo.

4 Hualca lan xanuc' judio lafot'tepottsi jilpiya ticuayi: “Ma' al linca locuapa”.
I'e'motltsi anuli Pablo y Silas. Jouc'a juaiconapa axpela' lan xanuc' griego naihuejpa
locuxepa LanDios, jouc'a axpela' lan tsila' cacal'no', epenuf'me lonespa Pablo.

5 Lan xanuc' judio pe aimihuejyi Jesus ixtulenca, i'em'mola' laic' Pablo y Silas
jouc'a ts'ilihuequi. Ipalaic'om'mola' hualca lixcay xanuc'. Iine nohuinajpola’, aimi'eyi
canic', ma le'a tecaxotanna jitpe locucaleyompa. Efot'tem'mola’ axpela' lan xanuc',
ixahuali'intsola' Pablo y Silas. Jahuay lan xanuc' jilpe litya' ic'of'ma litfjuats'. Ixtulenca
juaiconapa. Aits'icot'mola’, iye'me, icuaitsa lejut't anuli cal xans cuftine Jasén. Tehuen-
nila' Pablo y Silas. Timiyi Jasén:

—Laxat'litsonga' Pablo y Silas. Al'hua'a'mola’ jitpiya lafolyomma lan xanuc'.

6 Aiquixinim'mola'. Exalim'mola' Jasén y hualca lapimaye. I'hua'ampola' pe lomana'
lan juez. Tija'ayi coyac', ticuayi:

—IIniya lan xanuc' natelc'eyalepa litpicuejma' lan xanuc' ni petsi li'a tamats' joupa
icuai'me fa'a lalpitya'. 7Ilca'a Jasén epenufpola’ jitpe lejut't. Jahuay ilniya aimihuejcoyi
locuxepa cal cuecaj quincuxepa César. Ticuayi tipa'a ocuenaj rey ticuxela', cuftine Jesus.

8 Licuej'me tolta'a lan xanuc' y ts'itpenic' xonca ixtulenca. 9 Jasén y lapimaye
i'najtse'me ts'itpenic', i'najcufi'me Pablo y Silas. Tolta'a ts'itpenic' ux'masquina'me ilne
Jasén y lapimaye.

10 Mate lipuqui' lapimaye itoc'im'mola' Pablo y Silas tipalnanca jitpe litya' Tesalénica.
Iye'me lilya' Berea. Icuaitsa jilpe lilya' itsulfolai'me lajut't pe lafolyomma lan xanuc'
judfo. 11 Ac'a xanuc' ilniya lan judio nomana' ite litya' Berea, a'i to lan xanuc' nomana'
Tesalénica. Ixojco'ma quileta epenuf'me litaiqui' Jests. Itine itine tixhueyi al Paxi
Linilingiya. Ticuayi: “Alsim'me ja'ni al linca o a'ij linca lonespa Pablo”. 12 Axpela' lan
xanuc' judio, jouc'a hualca lacat'no' griego pe ts'it'hueca, jouc'a axpela' lan xanuc' griego
epenuf'me.

13 Lan xanuc' judio nomana' lilya' Tesaldnica icuej'me: “Pablo tipa'a litya' Berea,
tuya'e' litaiqui' tanDios”. Iye'me Berea. Jilpiya ipalaic'om'mola' lan xanuc', i'e'em'mola’
tixtuc'ole Pablo. 14 Lapimaye itoc'i'me Pablo tipanni lilya' Berea, ti'huata' tema caja.
Silasjouc'a Timoteo imanenca Berea. 15 Lapimaye pe li'i'moltsi anuli Pablo ileco'me lilya'
Atenas. Pablo timila":

—Tolmitsola' Silas y Timoteo aimicot'mola’, ticuaiyunca fa'a.

Lijou'ma lapimaye ipailinanca, iye'me Berea.

16 Pablo ipanenni litya' Atenas. I'huaijma ticuaiyunca Silas y Timoteo. Ixim'ma ite
litya' imanna candiosla'. Ixhuetco'ma juaiconapa. 17 Litine conxajya itsehuo'ma lajut't
pe lafotyomma lan xanuc' judio. Jilpe lajut't tipalaic'ola' lan xanuc', ilne lan xanuc'
judio jouc'a lan xanuc' griego pe naihuejpd LanDios. Itine itine itsehuo'ma laplaza,
tipalaic'ola' lotalecufpola' jitpe.

18 Jilpe laplaza tefot'teyoltsi hualca lan xanuc' naihuejpa littaiqui' lan xanuc'
lacui'impola' lan epicureo. Jouc'a tefot'teyoltsi pe naihuejpd littaiqui' lan xanuc'
lacui'impola' lan estoico. Iine ipango'me ifuli'i'mottsi cataiqui' Pablo. Hualca
ticuis'eyottsi:

—Ilque tapalgo, ;te cohualquemma lonespa?

Ocuenaye ticuayi:

—Tocomma to tinescola' ocuenaye candiosla'.

Icuejpd Pablo lipalaicopa Jesus, jouc'a lipalaicopa timaf'inapa, ipayomma pe lomana'
lamizhua. Totta'a ticuayi: “Iine oquexi' landiosla".

19 Timiyi Pablo:

—Lepa.

lleco'me pe lafolyomma ts'itpenic'. Jilpe lacui'impa al Aredpago. Icuaitsa jitpe
icuis'e'me, timiyi Pablo:

—Ima' lofmuc'iyalepa ats'e cataiqui'. Aluhualc'e'etsonga’. Alcuejle te cocuaj-
maispa ite lataiqui'. 20 Alcuejyi ima' tomuc'iyale ituca' cataiqui'. Ti'ifa' calsina' te
cohuatquemma ite lofnespa.

21 Lan xanuc' limajmp4 litya' Atenas, ja'ni ma' Atenas itpiltya', o ja'ni quiyouyomma
ocuena quilya', jahuay ilniya aimi'eyi canic'. Muica litine tipalaic'oyoltsi. Tu'iyoltsi,
tiquimf'eyottsi ituca' ituca' cataiqui'.

22Pablo ecax'ma jitpe al Aredpago. Tipalaic'ola' lefolya, timila':

—Cunc'ixanuc', Atenas olpilya, caxinnilhuo' totspaic'ela' jahuay landiosla'. Aimo-
latets'iyi ni' anuli. 23 Cuyaijma taneya fa'a lotpilya' cahuelongila' lot'altar. Jouc'a
cahuelonge anuli al altar initingiya tuya'e': “Itta'a i'altar anuli tandios. Aicalimetsaijma
naitsi itque, aicalsina' te quipuftine.” Tama imanc' totcuayi: “Itque anuli talandios”,
imanc' aicolimetsaijma. Itsiya iya' cu'i'molhuo' naitsi itque.

24 ’Malque LanDios ilanc'epa li'a tamats' jouc'a jahuay lopa'a. Aimipanga al xoute'
lilanc'epa lan xanuc'. Itque iPoujna lema'a jouc'a li'a tamats'. 25 Illanc' ninc'ixanuc'
aimi'lya malnesyacu: “LanDios tehue'e', alapi'i'me”. Itque aimehue'e'. Jahuay ts'ilmaf'i
fa'a li'a tamats' LanDios tepi'ila' litpitine, litpehua', jouc'a jahuay litpicuicoya.

26’Lan xanuc' ni petsi quiyouyomma ma' anuli litjuats'. Totta'a lilanc'epola' LanDios.
Malque ELanDios ixpicufpa tilemats' anuli anuli lan nacidn. Ixpic'epa tojua ticot'mola’,
te quitine tijou'ne'mola’. 27 Lixpic'epa tolta'a LanDios ticua: “Lahueta’ lan xanuc'. Aga
tinesle: ;Pe copa'a? Alsinna'ma.”

'Itque tinca a'ij culi', ma' ahuejnca anuli anuli illanc'. 28 Malque attanc'eponga’,
lapi'iponga' lalpitine. Maluyalaicoyi lapajnya attoc'inga'. Ja'ni tijuc'ixoxi aimi'iya
maluyalaicoyacu, jahuay tijouna'ma. Imanc' lotxanuc' ts'itpicuejma' jouc'a ipalaico'me
LanDios, initpa: “Illanc' ninc'ixanuc' inaxque' tanDios”.

29 'llque LanDios al'Ailli'.  Toliya aimi'iya mat'onlicoyacu to ilne landiosla'
lilanc'empola' a'oro o aplata o apic. Ilna'a ipa'acopa Hjuac cal xans, ilanc'ecopola'
limane'. 30 Luyaipa quitine lan xanuc' aiquilsina' te ts'i'ic' lipicuejma' LanDios.
Aiquilimetsaijma. Iiniya litiné LanDios aiquimila', aiquitalela' ni tolta'a. Itsiya
ituca' li'ejma'. Ticuxe'ela' jahuay lan xanuc' ni petsi lomana', timila': “Imanc' tot-
suej'menanca”. 3! LanDios joupa i'huijf'epa, ifaquimpa cal Juez no'eya al tijca lipenic'.
Ixpic'epa litine timujxoxi itque ifjuez jahuay lan xanuc' ni petsi lomana'. Itque cal xans
LanDios joupa imaf'i'inapa, ipa'anapa pe lomana' lamizhua. Ti'ita' quilsina' lan xanuc'
alinca totta'a lo'iya.

32 Licuej'me linespa Pablo: “LanDios imaf'i'inapa, ipa'anapa pe lomana' lamizhua”,
hualca ixoco'me. Ocuenaye timiyi:

—Alquimf'econa'mo'. Alu'itsonga' xonca ite lataiqui'.

33 Pablo ipanni jitpe lefolya. 34 Hualca lan xanuc' ihuej'me Pablo. Ti'huaiyijnyi. Anuli
itniya cuftine Dionisio, itque tilai'iyoxi jitpe al Aredpago. Ocuena no'huaiyijmpa itque
aca'no', cuftine Ddmaris. Jouc'a timana' ocuenaye ihuej'me.

18

1 Pablo ipanni litya' Atenas icuaitsi litya' Corinto. 2 Jitpe lilya' italecuf'ma anuli cal
xans judio cuftine Aquila. llque ipajnyota tamats' cuftine Ponto. Lipeno cuftine Priscila,
imajmpd tamats' Italia, lilya' Roma. Micuxe cal cuecaj quincuxepa romano cuftine
Claudio itque icuxe'e'mola’ lan xanuc' judio tipalunca ite litya'. Priscila y Aquila ajudio.
Ipalunca litya' Roma, quite' milcuaispa Corinto. Pablo i'hua'ma ixintsola' lilejut't. 3Jitpe
ipanenni. Pablo y Aquila in-natsotpa quixmi. Ti'eyi canic' anuli. 4 Litine conxajya Pablo
ti'hua lajut't pe lafotyomma lan xanuc' judfo. Tipalaic'ola' lan xanuc' nomana' jitpe, itne
ajudio jouc'a agriego. Tehue te co'iya micuejyacu, ti'huaiyijnle Jesucristo.

5Silas y Timoteo ipalunca tamats' Macedonia. Licuaitsa litya' Corinto Silas y Timoteo,
Pablo joupa etec'opa lanic' lanatsolya, ma le'a tuya'e' Lataiqui'. Tu'ila' lan xanuc' judio:
“Jesuis ma' aCristo”. ¢ Lan judio aiquilepenufi loya'apa Pablo, timilojyi quixcay cataiqui'.
Pablo unaf'ma lipijahua'. Tixinte ite lo'epa aiquetentcocojma LanDios. Timila':

—Imanc' cottuca' tottai'me lajunac'. Totsim'me lo'iyacolhuo'. Iya' aicataiya cajunac’'.
Ca'hua'ma pe lomana' locuenaye lan xanuc' pe aimimetsaicoyi LanDios.

7Ipanni jitpe lajut't pe lafolyomma lan xanuc' judio. I'huapa anuli lajut't aquiju’, ejut't
anuli cal xans agriego, cuftine Tito Justo. Ilque tihuequi locuxepa LanDios. 8 Lajut't
pe lafotyomma lan xanuc judio tincuxepa cuftine Crispo. Ique Crispo jouc'a jahuay
nomana' lejut't i'huaiyijmpa Jesucristo. Axpela' lun Corinto noquimf'epd i'huaiyijmpa,
epo'im'mola’.

9 Anuli lipuqui' mixmay Pablo, ixim'ma to apaiyo, icuaitsi talPoujna Jesus, timi:

—Aimixpaij'mo'. Aimi-ch'ixco'mo'. Ti'hua topalaic'ocontsola' lan xanuc'. 10 Iya'
alejmale. Fa'a litya' aimi'iya mixcai'enyaco'. Ma fa'a timana' axpela' laixanuc'.

1§)Pablo ipanenni litya' Corinto. Icol'ma anuli camats' y onlca. Timuc'iyale litaiqui'
LanDios.

121 jlya' Corinto copa'a jitpe tamats' Acaya. Micuxe Galién ite tamats' lan xanuc' judio
tixtuleyi. I'not'me Pablo, i'hua'a'me pe lo'eyopa canic' lan juez. 13 Timiyi Galién:

—TIlca'a cal xans tu'ila' lan xanuc', timila": “Aimolanant'ti'me locuxepa Moisés.
Tolpai'ite lot'ejma’. Ti'ita" ituca' molihuejyacu LanDios.”

14 Pablo cola' joupa titalai'e'ma. Galidn ipalaic'o'mola’ lan xanuc' judio, timila':

—Tlca'a cal xans, ja'ni aiquenant'ti locuxepa talcuecaj quincuxepa romano, o ja'ni
i'epa quixcay, tinca ca'ommaita lolnespa, caquimf'e'molhuo’ imanc' unc'ijudio. 15 Itque
aiqui'aic' totta'a. Aiquetentcolhuo' lonespa, ja'ni ataiqui' o aftine o lopalaicopa lataiqui'
locuxepolhuo'. Ma le'a totta'a tolixtuc'oyi. Ma' imanc' totxanghuai'itsottsi. Iya'
aicaxpic'eya.

16 Lijoupa limipola' totta'a Galién icuxe'ma tihuescuftsola', tipalunca jitpe lejut't pe
lo'eyopa lanic' lan juez. 17 Lan griego ixtuc'o'me anuli cal xans judio nacaxuya jitpe,
cuftine Sdstenes, incuxepa lajut't pe lafotyomma. I'not'me, untaf'me. Galién ma le'a
ticutsu tehuelongila'. Ailopa'a quitaiqui'. Ni tintsi quimi'mola’'.

18 Pablo ti'hua ticoli Corinto. Lijou'ma ixc'ai'i'mola’ lapimaye, ti'hua'ma tamats' Siria.
I'hua'ma al puerto cuftine Cencrea. Icuaitsijitpe isuaf'moxi tjuac. Totta'a imuj'majoupa
epi'ipa cataiqui' LanDios. Lijou'ma Pablo, Priscila y Aquila itsulfotai'me anuli al barco,
iye'me. 9Icuaitsa litya' Efeso. Jitpiya litya' ipo'no'mola' Priscila y Aquila. Pablo i'hua'ma
lema quitya', itsufai'ma lajut't pe lafotyomma lan xanuc' judio. Jitpe ipalaic'o'mola’ lan
xanuc', ipalaic'o'mottsi. 20 Ixa'hue'me, timiyi:

—Topanenni.

Pablo timila":

—A'i. Aimi'iya malcotconaya fa'a. 21Ja'ni ipic'a LanDios cacuaiyoconno, cahuejn-
conacolhuo'.

Ixc'ai'ina'mola’. Itsufai'ma anuli al barco. Ipamma Efeso.

22 Jcuaitsa Cesarea. Jilpiya ipayonni al barco, if'aj'ma litya' Jerusalén tehuejntola'
lapimaye lafotyomma jitpiya. Inom'mola'. Lijou'ma i'hua'ma litya' Antioquia. 23 Jilpe
icothuo'ma. Lijou'ma ipaiconanni ehuejnconatsola' lapimaye nomana' famats' Galacia
y tamats' Frigia. Ifa'e'mola' litpicuejma' jahuay lapimaye.

24 Mi'hualejma Pablo imajm'me Efeso Priscila y Aquila. Jiltpe litya' icuaitsi anuli cal
xans judfo cuftine Apolos, lipitya' Alejandria. Tipalay al c'a juaiconapa. Ixina' loya'apa
al Paxi Linitingiya. 25 Joupa imuc'impa litaiqui' falPoujna, ixina' te ts'i'ic' lipene itque. Al
c'a timuc'iyale, aimixospa. Tu'iyale li'epa Jesus. Epo'icompa lipuftine Juan Bautista a'i
lipuftine Jesucristo. 26 Aimixpaiqui. Itsehuo'ma lajut't pe lafotyomma lan xanuc' judio,
jitpe tipalaic'ola' lan xanuc'. Priscila y Aquila icuej'me lonespa, ijoc'i'me timiyi:

—Lepa lajut't.

Jitpe u'i'me xonca te tsi'ic' mihuejya LanDios.

27 Lijou'ma Apolos ipic'a ti'huata' tamats' Acaya. Lapimaye nomana' jitpe litya' Efeso
init'e'me litpimaye nomana' famats' Acaya, ilne jouc'a ts'ilihuequi Jests. Timinnila":
“Tolapenufle itque Apolos”. Icuaitsi jitpe tamats' Apolos acueca itoc'i'mola' lapimaye.
Itne joupa ipaxnepola' LanDios totta'a ti'huaiyijnyiJesus. 28Jitpe lefot'tepottsilan xanuc'
judio Apolos italai'e'epola’, ulij'mola'. Imuc'ipola' loya'apa al Paxi Linitingiya, tuya'e":
“Jesus copa'a cal Cristo”.

1 Mipa'a Apolos tamats' Acaya, litya' Corinto, Pablo ti'hualejma xonca al ton-
cay tamats' icuaitsi litya' Efeso. Jilpe litya' italecuf'mola' hualca ts'ilihuequi Jesus.
2]cuis'e'mola’, timila":

—Imanc' litine lot'huaiyijmpa Jesucristo, ;te olapenufpa cal Espiritu Santo?

Itne timiyi:

—A'i. Aicatpalaic'oconinga' cal Espiritu Santo. Aicatmuc'inga' naitsi itque, ja'ni tipa'a
oa'i.

3Icuis'e'mola:

—Litine lepo'impolhuo', ;naitsi colihuejcoyacu? ;Te quipuftine?

Timiyi:

—Lipuftine Juan Bautista. Lihuejcoyi litaiqui' itque, totta'a lapo'imponga'.

4Pablo timila':

—Lan xanuc' pe lixhuej'memma, Juan epo'i'mola’, tu'ila": “Aimal'huaiyijm'ma iya'.
Tol'huaiyijnle nocuaicoya.” llque facui'impa “Nocuaicoya”, malque copa'a Jesus.

5 Licuej'me ite limipola' Pablo, ilne lan xanuc' epo'iconam'mola’. Totta'a i'ipola’
ilihuequi Jesus. ¢ Pablo ipo'nof'i'mola' limane' titjuac. Imunni lema'a cal Espiritu Santo,
epenuf'me. Ipango'me ipalai'me ituca' ituca' cataiqui', jouc'a tuya'ayi lu'ipola' EanDios.
7 Tixhuaispola' to imbama' coquexi' lan xanuc'.

8 Litine conxajya Pablo itsehuo'ma lajut't pe lafoltyomma lan xanuc' judio. Aim-
ixpaiqui. Ipalaic'o'mola’, ipalaic'o'moltsi. Tu'ila' te co'iya mitsulfotaiyacu pe locux-
eyopa LanDios. Afane' mut'ta ti'ay totta'a. 9 Hualca aiquitcueca, aiquilihuequi.
Ipalaic'om'mola' locuenaye xanuc', u'im'mola":

—A'ijc'a lane lomuc'ipolhuo' Pablo.

Licuej'ma Pablo lonespa ilniya aiqui'huacon-na'ma ite lajut't pe lafotyomma lan
xanuc' judio. Ipa'a'mola’ jitpiya no'huaiyijmpa Jesus. Iye'me, tefot'teyottsi lejut't anuli
tomxi cuftine Tirano. Itine itine Pablo ti'hua tipalaic'ola' lan xanuc' lafotyomma lajut't.
10 Muyaipa oque' camats' Pablo ti'hua timuc'ila', totta'a jahuay lan xanuc' nomana' jitpe
tamats' Asia icuej'me loya'apa Pablo, lan xanuc' judio jouc'a lan xanuc' griego. Icuej'me
litaiqui' tatPoujna Jesus.

1 tanDios timuc'ila' lan xanuc' al cueca' lo'epa. Epi'ipa limane Pablo ti'eta' tolta'a
al cueca', to aimi'iya mi'eyacu lan xanuc'. 12 Lam pa'yu y tijahuali lihuengaicota Pablo
itai'em'mola' lafcualtay. Iine ixalcona'mola'. Lipontahue Satands pe litsuflaipd litcuerpo
lan xanuc', ipalnanca.

13 Hualca lan xanuc' judio tiyec'otaiyi itya' itya', timinnila' lipontahue Satands:

—Iya' canesqui lipuftine Jests, malque Jesus lopalaicopa Pablo. Cacuxe'ehuo':
jTaipanni!

14 Totta'a lo'epa lan caitsi linaxque' anuli cal xans judio cuftine a'Esceva, itque anuli
pe lixanuc' cal cuecaj ca'ailli'. 15 Liponta'a Satands italai'e'ma, timila":

—]Jesus nimetsaijma. Aixina' naitsiilque Pablo. ;Naitsiimanc'? Aicainimetsaicolhuo'.

16 Cal xans pe titsufaipa tiponta'a Satands iyuc'o'mola’, ulij'mola’, ixcai'e'mola’.
Aiquicol'mola'. Ipalunca lajut't, aimilte inulna'me. 7 Jahuay nomana' Efeso, lan xanuc'
judio jouc'a lan xanuc' griego, ilsina' li'ipa, ixpailij'mola'. Imetsaico'me apaxi lipuftine
tatPoujna.

18 Axpela' no'huaiyijmpa talPoujna Jesus icuaiyunca pe lomana' lapimaye, uya'a'me al
xujc'a li'epa. 19 Jouc'a axpela' lam brujo efot'te'me littibro, itai'me, ipo'no'intsola’ petsi
lan xanuc' tixim'me lo'epa. Jitpe ipi'em'mola’. Lijou'ma ixhuej'me'me tojua lipitali itne
lan libro. Tixhuaispa oquej nuxans quimbamaj mil lan tomf aplata. 20 Tolta'a lan xanuc'
ixim'me acueca' lo'epa litaiqui' tatPoujna. Iximpa a'i ni naitsi cataiqui'. I'i'mola' xonca
axpela' no'epa tinca.

21 Lijoupa li'ipa tolta'a Pablo ixpic'e'ma, ticua: “Ca'hua'ma Jerusalén. Ate'a cahue-
jntola' lapimaye nomana' tamats' Macedonia, jouc'a nomana' tamats' Acaya. Catseta
Jerusalén, tijoula' ca'hua'ma quimetsaicota Roma.” 22 Umme'mola' oquexi' notoc'ip4,
ilne Timoteo y Erasto, tiyete tamats' Macedonia. Pablo icol'ma tamats' Asia, litya' Efeso.

23 Ttniya titiné lan xanuc' nomana' jitpe litya' epat'ttsi litpicuejma’. Ixtuc'om'mola’
naihuejpd lipene talPoujna. 24 Tipa'a anuli cal xans cuftine Demetrio, aplatero.
Tilanc'ela' lan tsocay xoulte. Anuli anuli al xoute' tipa'a li'imagen Artemisa, ilque
lilendios. Itque Demetrio itpoujna axpela' lan xanuc' no'epd itta'a lanic'. Tulijyi acuecaj
tomi, 25 Malque Demetrio ixtunni, tijoc'ila' tefot'tetsottsi lixanuc' jouc'a locuenaye
no'epd canic' tolniya. Timila":

—Cunc'ixanuc', olsina' ma mal'eyi itta'a lanic' alulijyi caltomi. 26 Tolsinyi, tolcuejyi
li'ipa fa'a lalpilya'. Linca a'i ma le'a fa'a, tocomma to jahuay lamats' Asia ilque
Pablo imints'e'e'mola’ litpicuejma' axpela' lan xanuc'. Ticua: “Ilne ilanc'ecompola’

amane a'i candiosla'”. 27 Ite lonespa Pablo aicaltoc'inga' illanc'. Aga lan xanuc'
latets'i'monga’ jouc'a lalpenic'. Tijoula' xonca acueca' ti'i'ma, tetets'i'me Artemisa cal
cuecaj cal'mdma'. Lamats' Asia, jouc'a ni petsi li'a tamats', texc'onlingotaiyi Artemisa.
Ja'ni tihuejle lonespa Pablo aimexc'ontingotaiconayacu.

28 Lan xanuc' noquimf'epd ile lataiqui' ixtulenca juaiconapa. Ija'a'me, ticuayi:

—jAcueca' ilque cal'mdma' Artemisa illanc' ixanuc' Efeso!

29 Jahuay lan xanuc' nomana' ite litya' epat'ttsi litpicuejma'. Jahuay inul'me, ticuaitsa
pe lafotyomma lan xanuc'. Minulyi i'notim'mola' Gayo y Aristarco noyejmalepa Pablo.
Ilne quiyouyomma Macedonia. 30 Pablo cola' titsufai'ma jouc'a, ts'ilihuequi Jesus
aiquepi'i'me lane. 31 Hualca ts'itpenic' jitpe tamats' Asia pe nimetsaicopola' Pablo
ummem'mola' litxanuc', timiyi Pablo:

—Aimotsufai'ma pe lefotya lan xanuc'. Aga tima'ato'.

32 Jitpe lefolya nica tummulecola'. Anuli anuli ocuena ocuena litaiqui' loja'apa.
Axpela' ni aiquitsina' te quicuaicoco'me jitpe. Aiquilsina' te qui'ipa. 33 Hualca lan xanuc'
judio ummetsai'me anuli cal xans cuftine Alejandro. Timiyi:

—Tacaxhuaitsi pe li'hudqui. Topalaic'otsola' lan xanuc'.

Ecax'ma jilpiya. Lan xanuc' ti'hua tija'ayi, tuya'ayi li'ipa. Alejandro
ti-ch'ixc'eco'mola' limane. Titalai'e'mola'. 34 Aiquihuejco'me. Imetsaico'me ajudio.
Ipango'me ija'a'me, jahuay ticuayi ma' anuli:

—illlanc' ixanuc' litya' Efeso, acueca' cal'mama’ Artemisa!

Lija'apa tolta'a icol'ma to oquej hora. 35 Lijouco'ma, ts'ipenic' timpa'ningotpa jitpe
litya' i-ch'ixc'e'mola' lan xanuc', timila":

—Imanc' cunc'aif'as xanuc' Efeso, jahuay lan xanuc' nomana' fa'a li'a tamats' ilsina'
alfaquimponga' illanc' ixanuc' litya' Efeso, al'ete cuenna lixoute' cal cuecaj cal'mama'
Artemisa. Jilpe al xoute' tipa'a li'imagen lecangaiyomma lema'a. 3¢ ;Naitsi nonesya
a'ij linca? Ailopa'a nonesya toita'a. Ti-ch'ixcotsolhuo'. Tolspic'ete al c'a lot'eyacu.
371ina'alan xanuc' lolcuai'e'mola’ fa'a, ;te qui'epa? Iine aiquilnesc'e cataiqui' cal'mama’
Artemisa. Aiquilnantseca lixoute'.

38’Demetrio jouc'a loyejmalepd, ja'ni ticuxecom'mola' ilne lan xanuc', ne', timana' lan
juez. Tipa'a litiné mi'e'me canic'. Jilpe totcuxecotsola', titalai'e'ecotsotltsi. 3°Ja'ni tipa'a
ocuena o ituca' lolicuitsufyacu, ne', tipa'a titiné lafot'te'mottsi, atspic'eta cataiqui'. Jitpe
tolicuitsufta. 40 Itsiya a'ij c'a lafot'tepottsi juaiconapa ninc'xpela'. Ticuaiyunca lan tsilaj
ts'itpenic' romano, licuis'e'monga': “Imanc', ;te conl'epa? ;Te conlafot'tecopottsi?”;
illanc', jte caltalai'ecoyacola'? Ailopa'a calmiyacola'. Iine lixtuc'o'monga’.

41timpa'ningotpa lijou'ma limi'mola' totta'a, icuxe'e'mola’ tiyente.

20

1 Lijoupa i-ch'ixcopola' lan xanuc' Pablo ijoc'i'mola' ts'ilihuequi ticuaiyunca.
Ixc'ai'i'mola’ tihuejle litaiqui' Jesus. Ipanni, i'hua'ma famats' Macedonia. 2Jitpe licuaitsi
ehuejntsola' lapimaye ni petsi lomana'. Acueca' ixc'ai'i'mola'. Lijou'ma i'huana'ma,
icuaitsi tamats' Grecia. 3 Jilpe ipanenni afane' mut'ta. Lijou'ma ticua: “Ai'huapa
tamats' Siria”. Cota' titsufaita' anuli al barco. Icuej'ma jitpe temiyoltsi lan xanuc' judio,
tima'a'me. Ixhuej'meconanni, ticua: “Aica’huacoya abarco. Capaino, ca'huacona'ma
famats' Macedonia.” 4 Tiyeyi jouc'a lilejmale, ilne lilpuftine: Sopater tas Berea, Aristarco
jouc'a Segundo lun Tesaldnica, Gayo jouc'a Timoteo lun Derbe, Tiquico jouc'a Tréfimo
lun Asia.

5 IIniya iyej'me'me. Icuaitsa litya' Troas. Jilpiya al'huaicotonga' alcuaitsa. ¢ Illanc'
joupa alcuaitsa tamats' Macedonia, litya' Filipos. Jilpe almanemma tuyaita' al juic
Pascua. Lijou'ma atltsulfotai'me anuli al barco lotsepa litya' Troas. Alecopa amaque'
quitine alcuaitsa Troas. Lahuepola' latejmalepad, ilne liyej'me'me. Jitpe litya' alcotponga'
acaitsi quitine.

7 Al te'a quitine al xamano lafot'tepottsi anuli lapimaye. Alsquenuf'me ta'i, alte'me
to licuxepa tatPoujna Jesds. Pablo imuc'i'mola' lapimaye. Joupa ixpic'epa lo'eya,
lihuequi litine ti'huana'ma, toliya ticoli mimuc'iyale. Icuaicotsi nolojmay quipuqui'
ti'hua tipalay. 8Jitpiya lajut't petsi lefot'teyottsi tipa'a axpe' candil tepalc'o'ila'. ® Matpe
al ventana ticutsafya anuli tamijcano cuftine Eutico. Pablo ticoli mipalay, tamijcano ticui
quehui, aiquixnet'tqui, i'nol'ma acueca' cahui, tixmay. Pe locutsafya al fane' quixpef'a
tajut'ti, imefcaiyonni al toncay, icuaitsi tamats'. Ipulaf'me, ticuayi: “Joupa imanapa”.
10 Pablo aiquicot'ma, imunni, ixpatsaf'caipa tamijcano, ipulaf'ma, timila' lipimaye:

—Aimixpailij'molhuo’. Aimotsuetmot'te'me. Ma' imaf'i'.

11 If'ajcona'ma lajut't. Itetso'me, ixquenuf'me 1a'i jouc'a lapimaye. Pablo ti'hua
timuc'ila' jahuay lipuqui'. Li'i'ma quitine i'huana'ma. 12Lapimaye ilecona'me tamijcano,
imaf'i'. Acueca' ixoc'i'mola’ quileta jahuay ilniya.

13Pablo i'huapa li'mis cocuaiya litya' Asén. Illanc' alej'mepa, alecopd abarco alcuaitsa
litya' Asén. Jitpe al'huaicota ticuaitsi Pablo. 14 1tque icuaitsi. Altsulfotaipd anuli al barco,
alepd alcuaitsa litya' Mitilene.

15-16 Lihuequi litine ateconapa, atcuaitsa tamats' lehuoc'ocojma tamats' Quio. Lihue-
qui litine alcuaitsa tamats' Samos. Lihuequi litine luyalaicopa pe lopa'a litya' Efeso.
Alcuaitsa litya' Mileto. Pablo joupa ixpic'epa aimi'huaya litya' Efeso. Ipic'a ticuaitsi litya'
Jerusalén. Jilpe tixinna al juic Pentecostés.

17 Mipa'a Mileto Pablo umme'mola' lixanuc' tiyete Efeso tipalaic'ontsola' lapimaye
noxpijpd lataiqui', tiyouyunca. 8 Icuaitsa. Pablo ipalaic'o'mola’, timila":

—Iya' laicuaitsi tamats' Asia alcotpa lolpitya'. Imanc' joupa olsimpa te ts'i'ic'
laipepajnya ma capa'a jitpe.

19’Tya' aicai'e'e'moxi to cal cuecaj xans. Camna aixhuetco'ma juaiconapa, cajoqui,
camna aitelco'ma. Lan xanuc' judio ehue'me te lal'e'eya. Tolta'a lainuyaicopa
ma ca'ay lipenic' talPoujna Jests. 20 Imanc' olsina' aicainemi'elhuo’ ni aicaicua-
nac'elhuo' Lataiqui' loya'apa ite al c'a lixpic'epa LanDios. Nuhuatc'e'e'molhuo' Lataiqui',
nu'i'molhuo’ jahuay lotoc'iyacolhuo'. Aimuc'i'molhuo' jitpiya pe lafotyomma lotpi-
maye, jouc'a aimuc'i'molhuo' tolajut'li. 2!1Iya' aipalaic'o'mola’ jahuay lan xanuc' no-
mana' lolpitya', lan xanuc' judio jouc'a lan xanuc' griego. Nu'i'mola': “Tolsuej'menanca,
tolihuejcote LanDios, tot'huaiyijnle tatPoujna Jests”.

22’Itsiya ca'huana'ma Jerusalén. Linca aimixoqui neta. Caxhuelma. Aicaixina' lat'iya
pu'hua. 23 Ni petsi laiftseya, ilya' itya' cal Espiritu Santo almi: “Jipu'hua Jerusalén
titats'enno'. Totelcota.” 24 1tsiya, ;jte caif'eya? LalPoujna Jesus alapi'ipa laipenic'.
Almipa: “Toya'ala' Lataiqui' loya'apa ile al c'a lixpic'epa LanDios. To'itsola' lan xanuc'
LanDios titoc'i'mola’, ipic'a.” Aicaxhuelcocojma laipitine, aicaxinyoxi cuanuc'. Xonca
aipic'a caxhuai'nita' lanic' lalapi'ipa faiPoujna.

25’Matmana' anuli nuya'a'ma te co'iya molttsulfotaiyacu pe locuxeyopa LanDios, itque
cal Rey. Itsiya camilhuo": Joupa aixina' aimatsingonayacoltsi. Aicaxingonayacolhuo'
ni anuli imanc'. 26-27 Ja'ni imanc' o lotpimaye aimoluntulyacu, iya' aicataiya lajunac’'.
Imanc' cottuca' tottel'mi'moltsi. Iya' nu'i'molhuo' acuajmaica te ts'i'ic' lixpic'ejma’
LanDios. Aicainemi'elhuo' ni aicaicuanac'elhuo' Lataiqui' loya'apa ite al c'a lixpic'epa
EanDios. Nu'i'mola' jahuay nomana' lotpitya'.

28 'Imanc' tolsinte lot'eyacu. Cal Espiritu Santo joupa ifajpolhuo’, epi'ipolhuo’
lotpenic'. Imanc' ti'ontcospolhuo' to litpoujnald lam mot't, ilne lam mot't matniya
lotpimaye lefot'tepola' LanDios. Tol'etsola' cuenna, ilne i'huexi LanDios. Itque joupa
i'najcufpola’ litjunac', ixcuajaipa lijuats’, tolta'a i'napola'. 2Iya' ca'huana'ma. Imanc'
jouc'a lotpimaye tolmanecu cottuca'. Aixina' lo'iyacolhuo' jilpe. Ticuaicu lan xanuc'
ti'onltcospola' to lan lobo. Iine oyac'la quinneja aimixinnila' acuanuc'la lam mot't.
Tixcai'ennila', tijou'nem'mola'. Tolta'a lit'ejma' ilne lan xanuc'. 30 Jouc'a hualca
lotpimaye tipai'i'me Lataiqui' loya'apa ite al c'a lixpic'epa LanDios. Tifel'miyale'me.
Lapimaye tihuejcona'me. 31 jTotpo'note cuenna! Alcolpa afane' camats' jitpiya lotpitya'.

Ma capa'a itine ipuqui' cajoqui, anuli anuli aixc'ai'i'molhuo’. Afane' camats' tolta'a
lai'ejma’. Aimolimenc'eco'me.

32 ’Cunc'aipimaye, itsiya capo'no'i'molhuo' limane LanDios. Caxa'hue ti'etsolhuo'
cuenna. Joupa nu'ipolhuo' te ts'i'ic' lipicuejma' LanDios. Itque titoc'ilhuo', tipaxnelhuo'.
Aimolimenc'eco'me ite lainu'ipolhuo'. Itque tepi'i'molhuo' colpujfxi tolihuejle, tolta'a
tolapenufta lapi'iyacolhuo' LanDios. Ma' anuli lal'iyaconga' jahuay illanc' i'huexi itque.

33’lya' ma capa'a jitpe lotpilya' ailopa'a cai'epa. Aicaijanaca nij naitsi li'oro ni liplata
ni lipijahua'. 34 Imanc' joupa olsina' ai'ecopa canic' ilna'a laimane'. Totta'a nulijcopa
latpepajnya, iya' y laipimaye latejmalepa. 3> Aimuc'i'molhuo’ imanc' tont'ete canic'
jouc'a. Tottoc'itsola' lotpimaye petsi aimi'iya mulijyacu totejacu. Aimuc'i'molhuo’
tol'nujuaisle litaiqui' talPoujna Jesus, ticua: “Ja'ni tepi'intso’, tinca tixoc'i'mo' meta.
Xonca tixoj'ma meta ja'ni tocula'.”

36 Totta'a lipalaic'opola' Pablo. Lijou'ma exc'onthuotai'me anuli lapimaye. Ijoc'i'ma
LanDios. 37 Lapimaye ijolij'me juaiconapa. Ipulc'o'me Pablo, ituc'o'me. 38 Ixhuetco'me
juaiconapa ite limipola": “Aimatsingonayacottsi”. Ecanumf'etsa cane quicuaitsa al barco.

21

1 Atpo'nopola' quittuca' latpimaye, attsulfotaiconapa al barco, atepa tijca tamats' Cos.
Lihuequi litine alepd tamats' Rodas, ti'hua aleyi, alcuaitsa litya' Patara. 2]Jilpiya tipa'a
anuli al barco cotseya famats' Fenicia. Illanc' altsulfolaipa jite al barco, atepa. 3 Lijou'ma
alahuelojm'me loxa camane copa'a tamats' Chipre. Ma ti'hua ateyi. Alcuaitsa famats'
Siria, litya' Tiro. Jilpe tipo'nota taitay titaic' al barco. Illanc' atepa tamats'. 4 Alahuela'
lapimaye ilne ts'ilihuequi Jesus, alsim'mola'. Iine imi'me Pablo limipola' cal Espiritu
Santo. Timiyi:

—Aimo'hua'ma litya' Jerusalén.

Jitpe Tiro alcolponga' acaitsi quitine. > Lijoupa lan caitsi quitine alenapa,
attsulfotaiconapd al barco. Lapimaye jouc'a lilpenoye jouc'a litnaxque'
alacanumf'ehuo'monga' cane. Latcuaitsa lema quilya', tema caja, alaxc'onthuotaipa,
aljoc'iyi LanDios. © Lijoupa alsc'aitsonapd, attsulfolaiconapd al barco. Latpimaye
ipailinanca, iyena'me tilejut'ii.

7 Alipalunca litya' Tiro alcuaitsa litya' Tolemaida. Atpo'nonapa al barco. Jitpe
Tolemaida alnontsola' lapimaye. Anuli litine almanenca pe lomana'. 8 Lihuequi litine
alipalconanca, atcuaitsa litya' Cesarea. Altsehuo'me lejut't Felipe. Jilpe almanc'aletsa.
Itque Felipe anuli lan caitsi quintoc'iyalepd lan apdstole mimana' ilniya Jerusalén.
Itsiya, jitpe Cesarea, tuya'e' Lataiqui' loya'apa ite al c'a lixpic'epa LanDios. ° Timana'
amalujxi linaxque' cahuats'la a'i quilemane. Iine aprofeta. Tuya'ayi loxpic'epa LanDios.
10 Jitpiya almajm'me axpe' quitine. Anuli litine icuaitsi anuli cal profeta qui'huayomma
tamats' Judea. Itque cuftine Agabo. 1! foc'huaiyumma pe latmana'. Tlonc'e'epa Pablo
lifi'ecoyoxi. Ifi'eco'moxi quituca' li'mitsi' limane', ticua:

—Cal Espiritu Santo tuya'e' lo'e'enyacu lipoujna ilta'a xinidol. Ticua: “Lan xanuc'
judio nomana' litya' Jerusalén pe aimi'huaiyijnyi talPoujna Jesus ti'nolta, tifi'eta,
titats'eta. Ticufta ticuaita litmane locuenaye xanuc' ilne a'ij judfo.”

12 Latcuejpd lonespa Agabo atsa'huepd Pablo, atmiyi:

—Te cof'huacoya Jerusalén? Aimo'hua'ma.

13 Pablo altalai'eponga', alminga":

—Imanc', ;te cotjolijcopa? Tont'e'eyi aca'hua tainunxajma'. Alcuanac'e cajou'neya
laipenic'. At'notintsi, atfi'entsi, attats'entsi, o atma'antsi, iya' joupa aixpic'epa laif'eya.
Canant'ti'ma laipenic' lalapi'ipa talPoujna Jesucristo.

14 Tama lihui'iyi, alpalaic'oyi Pablo, itque aimicua. Aiquipai'i lipicuejma’. Lijoupa
al-ch'ixconaponga'. Atmiyi:

—Ne', ti'ita' ma to lixpic'epa tatPoujna.

15 Lijoupa lalmajmpa jilpiya alcaj'menapa talitay, alipalunca, ale'me lane Jerusalén.
16 Atejmale'me hualca lapimaye ts'ilihuequi Jesus, ilne lun Cesarea. Atteco'monga’ lejut't
anuli tapima, jitpe atmanc'aleta. Itque tapima cuftine Mnasén, tas Chipre. Litine lan
xanuc' ipango'me ihuej'me Jesus, itque Mnasén jouc'a tihuequi.

17 Latcuaitsa Jerusalén tixoqui quileta lapenuf'monga' lapimaye. 18 Lihuequi litine
illanc' jouc'a Pablo ate'me alahuejntsa tatpimaJacobo. Jitpiya efotya locuenaye lapimaye
ilne noxpijpa lataiqui'. 1° Pablo inom'mola'. Ipalaic'o'mola’, u'i'mola' li'epa jitpe pe
lomana' locuenaye xanuc' a'ij judfo. Anuli anuli li'ipa u'i'mola’. U'i'mola' li'epa LanDios
mipa'a Pablo pe lomana' itne lan xanuc', muya'e' Lataiqui' loya'apa ite al c'a lixpic'epa
LanDios. 20 Iquimf'e'me limipola' Pablo. Ix'najtsi'i'me LanDios, timiyi:

—Ima' oxina' timana' axpej mil lalf'as xanuc' judio ti'huaiyijnyi talPoujna Jesucristo.
Jahuay ilniya ti'hua tenant'liyi licuxepa Moisés. 2! Ilne icuejpd lonescopo' ima'.
Ticuanni: Ima' tahuengila' lalf'as xanuc' judio nomana' tilemats' locuenaye xanuc',
tomuc'ila' tipai'ite litpicuejma’, aimihuejcona'me Moisés, aimi'econa'me circuncidar
lilnaxque', aimihuejcona'me ilniya lattatahueld lit'ejma’'.

22’Itsiya, jte cal'eyacu? Lan xanuc' ticuej'me ocuai'ma fa'a. Tixtulecu. 23 Lu'i'mo'
lof'eya. Totta'a to'e'ma.

Jifa'a pe lalmana' timana' amalujxi lan xanuc' joupa epi'ipd cataiqui' LanDios.
24 Toleco'mola'. Iiniya tenant'lita licuxepa Moisés, tixintsola' alimpio LanDios. Ima'
jouc'a tanant'lita. To'najtse'etola' lotsufcoyacu, ite lotsufcoyacu ai'a tisuaf'im'mola’
litjuac. Totta'a lan xanuc' ti'i'ma quilsina' a'ij tinca ite lataiqui' lonescopo'. Timet-
saico'mo' ima' tanant'ti licuxepa Moisés.

25 Lapimaye a'ij judio joupa itsina' lo'eyacu. Joupa alumme'epola’ quitje'e, almipola':

“Imanc' aimotte'me lixic' litsufcompola' landiosla'. Aimoltte'me lajuats'. Aimotte'me
litpixic' itne linneja lixnajmpola' cajuats'. Tol'etsoltsi cuenna, aimotsuico'mola' ocue-
naye cacal'no', ma le'a lotpenoye.”

26 Jcuaitsi lihuequi litine Pablo ileco'mola' lan malujxi lan xanuc'. Enant'li'me to
licuxepa Moisés, i'ipola’ limpio. Lijou'ma Pablo itsufai'ma al cuecaj xoute', u'i'ma ta'ailli'
te qlslitine tixhuaita lataiqui' licupa. Tijoula' tixhuaitsi, anuli anuli ilniya titsufcota
LanDios.

27 Tehue'e' ahuata tixhuaita lan caitsi quitine, Pablo i'hua'ma al xoute'. Hualca lan
xanuc' judio quiyouyomma tamats' Asia ixim'me jilpiya. Ixtulenca. Ipalaic'om'mola’
lan xanuc' nomana' jitpe al xoute'. Iine jouc'a epat'itsi litpicuejma'. Lun Asia i'not'me
Pablo. 28 Tija'ayi, timinnila' lan xanuc' nomana' al xoute":

—Cunc'alpimaye, cunc'ixanuc' Israel oltatahuelo, jaltoc'itsonga'l Iica'a cal xans
latets'inga' illanc' ninc'ijudio, tetets'i locuxepa Moisés, tetets'i ilta'a al cueca' xoute'.
Ni petsi lotsepa tolta'a lomuc'iyalepa. Itsiya xonca acueca' li'epa. Fa'a al xoute'
itsufai'e'mola' lan xanuc' griego, ilne pe aimimetsaicoyi LanDios. Tolta'a ixis'mepailta'a
al paxi cajut't.

29 Iine nocuapad tolta'a joupa ixinimpola' tiyelocoyi jitpe litya' Pablo y Tréfimo. Itque
Tréfimo agriego, qui'huayomma litya' Efeso. Toliya lan xanuc' ticuayi ilne itsehuo'me
al cuecaj xoute'. Ticuayi: “Pablo itsufai'ehuo'ma Tréfimo”. A'ij tinca ilta'a lonespa.
30 Lan xanuc' ni petsi lomana' litya' epat'ttsi litpicuejma’. Aits'icot'mola’, efot'te'mottsi,
i'not'me Pablo, exal'me, ipa'a'me tuna xoute'. Eti'ina'me tipuerta al xoute'. 31 Lan xanuc'
judio tehueyi te co'iya mima'ayacu Pablo. Jitpe tipa'a anuli lincuxepa aromano, ticuxela'
imbamaj maxnu lisoldado. U'i'me, timiyi:

—]Jahuay litya' Jerusalén tummule litpicuejma’'.

32 Lincuxepa aiquicol'ma. Efot'te'mola' lan soldado jouc'a litcapitédn, ileco'mola' pe
lopa'a Pablo. Lixim'me icuaitsa tincuxepa jouc'a lisoldado, itne nontafpa Pablo etec'o'me
ite lo'epa, aimuntafconayacu. 33 Lincuxepa itoc'huai'ma pe lopa'a Pablo, i'not'ma.
Icuxe'e'mola’ lisoldado tifi'ecote limane' acadena catejma', anuli anuli limane. Lijou'ma
icuis'e'mola' lan xanuc' timila':

—Naitsi ifca'a cal xans? ;Te qui'epa?

34 Lan xanuc' jitpe lefolya ipango'me ija'a'me. Ocuena ocuena locuapa. Juaiconapa
tija'ayi. Lincuxepa aimicueca li'epa Pablo. Icuxe'e'mola' lisoldado tilecole al cuecaj
cajut't, ite lilejut't lan soldado pe locuanajyoyacoltsi. 35-3¢ Icuaitsa jilpe lof'ajyompa
lajut't lan soldado ipul'me Pablo, ipo'nof'i'me litsaye. Tolta'a i'hua'a'me al toncay,
untu'e'me petsi ilne lanxpela' xanuc' lihuej'me, ilne naixtulepd tija'ayi, ticuayi:

—iTima'ante! {Tima'ante!

; 37 Icuaitsa al toncay. Titsufai'e'me Pablo jitpe lajut't. Pablo ipalaic'o'ma tincuxepa,
imi:

—Lapi'i'ma lane capalaic'o'mo'?

Lincuxepa italai'e'ma, timi:

—;Te topalaijma agriego? 38 Ima', ;ja'ni a'i unEgipto? Joupa ixhuaita axpe' quitine,
/ja'ni ima' otsahue'e'mola' lan xanuc' atfuli'itsonga' illanc' ninc'iromano? Iine amalpuj
mil inma'ahuale, ;te ima' oleco'mola’ pu'hua pe ailopa'a quitya'?

39 Pablo timi:

—Iya' a'i. Iya' ninxans judfo. Aipajnyota litya' Tarso jilpe tamats' Cilicia. A'i ni naitsi
quitya' ite laipitiya'. Itsiya caxa'huehuo' lapi'ita’ lane capalaic'o'mola’ lan xanuc' fa'a.

40 Lincuxepa epi'ipa lane. Pablo ecax'ma al toncay al huajm'ma' lof'ajyompa lajut'l.
I-ch'ixc'eco'mola' limane lan xanuc' tiquimf'ete. Ipango'ma ipalaic'o'mola' littaiqui'
itne lan xanuc', ite a'hebreo. Timila":

22

1 —Cunc'ixanuc', cunc'aipimaye, jouc'a cunc'aitatd, alquimf'eta'. Cacuanajco'moxi,
catalai'e'ma ite latcufcompa.

2 Licuej'me Pablo mipalaic'ola' littaiqui' lan xanuc' xonca i-ch'ixco'mola’, xonca
iquimf'e'me. Timila":

3 —Iya' ninxans judio. Aipajnyota litya' Tarso, tamats' Cilicia. Jifa'a litya' Jerusalén
altojyopa. Gamaliel aipomxi, almuc'ipa licuxepa Moisés, ile lataiqui' laihuejpd lat-
tatahueld. Iya' ai'e'mola' laic' ilne petsi naihuejpa ituca', ma to imanc' tont'ela' laic'
itsiya. 4 Aitel'mi'mola’ ilne ts'ilihuequi lipene Jesus. Iiniya titiné cahuay te caif'eya
mima'anyacola'. Ja'ni axanuc', ja'ni acal'no', ai'nol'mola’, aitats'e'mola’. > Cal cuecaj
ca'ailli' jouc'a lan tsilaj xanuc' noxpijpa lataiqui' ilsina' atinca ilta'a laifmipolhuo'.
Iiniya atni'ipa caije'e loya'apa alimetsaicocota' latpimaye judio nomana' litya' Damasco.
Ti'ita' quilsina' joupa alapi'ipa laimane ca'nottsola' naihuejpa lipene Jesus, ilne nomana'
jitpe lilya'. Cafi'etsola', ca'hua'ancola' titel'mintsola' fa'a Jerusalén. Tolta'a nipamma
Jerusalén, ai'huapa lane Damasco.

6’Ma ca'hua lane to menac'o joupa cacuaita litya' Damasco, aixim'ma acueca' lepalc'o’
qui'huayomma lema'a. Unts'if'ma jahuay jilpe laifnecaxu. 7 Laixim'ma ite lepalc'o’
necangenni, aixc'uat'thuaitsi tamats', aicuej'ma atpalaic'o, almi: “Ima' cunSaulo, ;te
caltel'micopa?” 8 Aitalai'e'ma, cami: “Maipoujna, ;naitsi ima?” Almi: “Iya' ninJests nas
Nazaret. Ima' altet'mi.” 9 Lalejmale lixim'me jouc'a lepalc'o' ixpailij'mola’, aiquitcueca
ilque talpalaic'opa. 19 Nicuis'e'ma, cami: “Maipoujna, lu'ila’, ;te caif'eya?” LalPoujna
almi: “Totsahuenni, totsufaita' litya' Damasco. Joupa ixpic'empa lof'eya. Jilpe litya'
tu'inno' jahuay itta'a.” 11 Ite laxpaiqui' quepalc'o' al'e'epa ninfo'. Lalejmale alaxalpa.
Attsufai'e'ma litya' Damasco.

12 7Jitpe litya' tipa'a anuli cal xans cuftine Ananfas. Ilque tihuequi al c'a LanDios,
tenant'li licuxepa Moisés. Jahuay lan xanuc' judio nomana' jitpiya ticuayi ac'a xans.
13 Tlque Ananias icuaiyunni jilpe laifpa'a, almi: “Maipima Saulo, tahuetsalenta'.
Aiquicol'ma, nehuetsalena'ma. Aixim'mailque. 14 Atmi: “LanDios, ilenDios lattatahueld,
i'huijf'epo' ti'ita' coxina' te ts'i'ic' lixpic'epa LanDios. Toliya oximpa ilque tacui'impa
cal Lijca, ocuejpa lipalaic'opo'. 15 Ima' topalaic'otola' lan xanuc' nomana' fa'a li'a
tamats', cua naitsi litnacién topalaicota ilque, to'itola' ite loximpa locuejpa. 16 Itsiya

aimicolcona'mo'. jTotsahuenni! Tojoc'ila' talPoujna Jests. Tepo'intso'. Totta'a ti'itso'
limpio. Tetufqueno lojunac'.”

17” Aicuaicona'ma fa'a Jerusalén. Capa'a al cuecaj xoute', ma cajoc'i' LanDios i'huapa
laipicuejma’, 18 aiximpa tatPoujna, atpalaic'o, almi: “Aimicol'mo'. Taipanni fa'a lilya'
Jerusalén. Jifa'a aimepenufinyaco'. Aimiquimf'eyaco' lalnescoya.” 19 Aitalai'e'ma,
cami: “MaiPoujna, jte calatets'icoya? Lan xanuc' nomana' fa'a alimetsaijma. Iisina'
iya' aitsehuo'ma tajut'li pe lafotyomma latpimaye judio. Ai'not'mola’ ilne ts'ihuejhuo’,
aitats'e'mola’, nuntafej'mola’. 20Jitpe litine mima'anni Esteban, ilque toya'apa lotaiqui',
iya' cacaxu jilpe, cahuelonge, ca'ay cuenna lilpijahuali ilne noma'apd. Ma' anuli
latpicuejma’ iya' y laif'as xanuc', ilne noma'apd Esteban.” 2! Itque tatpalaic'opa atmi:
“Taipanni fa'a. Cummehuo' to'huata' aculi'. To'hua'ma pe lomana' locuenaye lan xanuc',
itne a'ij judio.”

22 Lan xanuc' liquimf'e'me Pablo linespa: “Almi: To'hua'ma pe lomana' locuenaye
xanuc', itne a'ij judio”, ixtulenca nulemma. Ipango'me ija'a'me ujfxi, ticuayi:

—iTima'ante! {Tima'anle! Juaiconapa ixcay ilque cal xans. Aimipajncona'ma jifa'a
li'a tamats'.

23 Ti'hua tija'ayi, teca'niyi litpuquiya, tejuaf'yi tepi' camats', teca'naf'iyi al toncay.
24 Lincuxepa icuxe'e'mola’ lisoldado titsuflai'ete Pablo jitpe lajut't al fortin. Icuxe'ma
titsimafquinte, ticuis'ele, timite: “;Te co'epa?” Ja'ni aimitalai'e' titsimafconte. Ticua:
“;Te qui'epa ilque cal xans? Lan xanuc', ;jte caixtuc'ocopa?” 2> Ifi'e'me titsimafquinte.
Pablo ipalaic'o'ma anuli cal capitan tecaxijnya jitpe liju', timi:

—Imanc' aicolsina' ja'ni tipa'a laijunac' 0 a'i. ; Te ti'hua lotmane attsimaf'maiya'? Iya'
ninciudadano romano.

26 Licuej'ma itta'a linespa Pablo cal capitdn i'hua'ma u'itsi lincuxepa, timi:

—Ilque cal xans aciudadano romano. ;Te ma altsimaf'me?

27 Lincuxepa icuaitsi pe lopa'a Pablo, timi:

—Lu'ila', ;te ima' unciudadano romano?

Timi:

—Ilya' ninciudadano romano.

28 Timi:

—Iya' ai'najtsepa acueca', tolta'a lapi'impa caije'e loya'apa: “Ilca'a aciudadano
romano”.

Pablo timi:

—Ilya' aipajncota ninciudadano romano.

29 Tine notsimafyacu Pablo itolijm'me pe lopa'a. Lincuxepa ixpaijma, ticua: “Itque cal
xans aciudadano romano. lya' aifi'ecopa acadena catejma'. ; Te atcufta o aimatcufya?”

30 Lihuequi litine umme'mola' lapaluc' tipalaic'ontsola' lixanuc' cal cuecaj ca'ailli',
jouc'a lan tsilaj xanuc' noxpijpa lataiqui', timintsola' tefotunca. Uhualc'e'ena'ma Pablo
licadena catejma'. Ileco'ma pe lefolya ilne lan xanuc'. Ticua: “Pablo tu'itola' ilniya te
ts'i'ic' li'epa. Tolta'a ti'i'ma caixina' nulemma te caixtuc'ocopa lif'as xanuc' judio, te
cocufcopa.”

23

1 Pablo ehuelojm'mola’ al c'a ilne lan tsilaj xanuc' nocutshuotanna jitpe lefotya,
timila':

—Cunc'aipimaye, jahuay laipepajnya cacua: ;Te ts'ipic'a LanDios ca'eta'? Li'ipa
totta'a ai'ejma’, itsiya ti'hua ca'ay.

2 Cal cuecaj ca'ailli' Ananias icuxe'e'mola' nacaxotanna jitpe pe lacaxu Pablo, timila':

—iToluntaf'e'ete lico!

3 Pablo timi:

—Ima' titel'mi'mo' LanDios. A'ijc'a lopicuejma'. Ti'onlcospo' to ni naitsi caital
ilanc'ecompa le'a amats', ma li'e'empa afujca. Jilpe tocutsu to cal juez. Ima' tipa'a

lopenic' lu'ita' ja'ni nenant'tipa licuxepa Moisés o ai'epa quixcay. Itsiya ima' aimanant'h
licuxepa Moisés, tocuxe aluntaf'e'enta’. A'i totta'a licuxepa Moisés.

4Jilpe nacaxotanna timiyi:

—Iique cal cuecaj ca'ailli'. ;Te cofmicopa quixcay cataiqui'?

5Pablo timila":

—Cunc'aipimaye, iya' aicaixina' ja'ni itque cal cuecaj ca'ailli'. Linca aixina' al Paxi
Linilingiya alu'inga': “Aimopalaico'ma quixcay nocuxepolhuo'”.

6 Pablo imetsaico'mola’ ilne lan xanuc', ixina' te ts'i'ic' litpicuejma’. Ixina' hualca
asaduceo, locuenaye afariseo. Ipalaic'o'mola’ ujfxi, ticuejle jahuay nomana'jitpe, timila":

—Cunc'aipimaye, iya' ninxans fariseo. Cai'ailli' jouc'a afariseo. Iya' laifnespa
ma' anuli to lonespa laif'as fariseo. Iya' cacua: Timaf'ina'me limanapola'. Toliya
laif'huaiyijncopa atcuxecopa.

7 Licuej'me totta'a licuapa Pablo, lan xanuc' fariseo jouc'a lan xanuc' saduceo
ipango'me ifuli'i'moltsi cataiqui'. Ixtuc'o'moltsi. I'e'e'moltsi onlca jilpe lefolya.
8 Linca ilne lan xanuc' a'ij nuli lilpicuejma'’. Ticuayi lan xanuc' saduceo: “A'i.
Aimimaf'iconayacu limanapola', aimitsoliconayacu. Ailopa'a capaluc quema'a, jouc'a
ailopa'a espiritu.” Lan xanuc' fariseo ticuayi: “Timaf'ina'me limanapola'. Jouc'a
ticuayi: “Timana' lapaluc' quema'a jouc'a timana' lan espiritu”.

9 Lan xanuc' jilpe lefotya tummulecola'. Tija'ayi, tijaic'oyottsi. Itsolinca hualca
lomxiye nomuc'iyalepa licuxepa Moisés, ilne axanuc' fariseo. Ehuaico'mottsi cataiqui'
lan xanuc' saduceo, timinnila":

—Illanc' alcuayi ilque cal xans ailopa'a qui'epa. Te ja'ni anuli cal 'espiritu, o anuli
tapaluc quema'a ipalaic'opa.

10 Epat'tcontsi xonca litpicuejma' ilne lan xanuc'. Tixtuleyi juaiconapa. Ixpaij'ma
lincuxepa. Ticua: “Ja'ni ti'nolte Pablo, tits'aletsuf'me”. Umme'ma anuli tapaluc pe
lomana' lisoldado, timitsola' ticuaiyunca pe lopa'a Pablo, tipa'ate litpujfxi texal'me
Pablo, titonc'e'e'me pe lomana' itne lan xanuc', tileco'me al fortin. Totta'a i'epa.

e lipuqui' talPoujna Jesus icuaiyunni, ecaxingai'ma Pablo, timi:

—Aimixpaij'mo'. Aimoxhuetmot'te'ma. Jifa'a Jerusalén omipola' lan xanuc' naitsi
iya'. Ma' anuli tolta'a tonesta tocuaitsi al cuecaj quitya' Roma.

12Ljlic'ejma hualca lan xanuc' judio efotunni. Inefo'me. Ticuayi:

—Alma'a'me Pablo. Ma quimaf'i' itque, aimaltetsoyacu, aimatsnayacu. Alanant'tite
ilta'a laltaiqui'. Ja'ni a'i, jalma'atsonga' tanDios!

13 Timana' to oquej nuxans lan xanuc' linefo'me totta'a. 14 Iye'me tipalaic'onnola’
lixanuc' cal cuecaj ca'ailli', jouc'a lan tsilaj xanuc' noxpijpa lataiqui'. Timinnila'":

—Illanc' joupa al'epaj jurar alma'a'me Pablo. Ma quimaf'i' itque illanc' aimattetsoy-
acu, aimalsnayacu. Acueca' cataiqui' ite lalnespa. Alcuayi alanant'tile itta'a lattaiqui'.
Ja'ni a'i, jalma'atsonga' LanDios!

15 'Imanc' tolafot'tetsoltsi jouc'a locuenaye lonlejmale. Totpalaic'otsa tincuxepa,
totmitsa: “Alpic'a licuis'econa'me Pablo. Mouqui tolecota fa'a.”

‘Ilanc' alami'mottsi jitpe lane. Atma'ata. Aimicuaiya pe imanc' lolafot'teyoyacottsi.
Joupa alspic'epé lat'eyacu.

16 £i'hua Hpima caca'no' Pablo icuej'ma lo'eyacu ilne lan xanuc'. I'hua'ma al fortin,
itsufai'ma pe lopa'a Pablo, u'i'ma lo'e'enyacu. 17 Pablo ijoc'i'ma anuli cal capitdn, timi:

—Tolecota' itca'a tamijcano pe lopa'a tincuxepa. Tipa'a lomiya.

18 Cal capitan ileco'ma tamijcano, itsufai'e'ma pe lopa'a tincuxepa, timi:

—Pablo titats'iya fa'a, aljoc'ipa, alsahue'epa, almipa: “Tolecota' itca'a tamijcano pe
lopa'a tincuxepa. Tipa'a lomiya.”

Ytincuxepa exat'te'epa limane tamijcano, ijuc'i'mottsi ipalaitsa quittuca', timi:

—;Te calmiya?

20 tamijcano timi:

—Lan xanuc' judio inefopa. Ticuaicu, tixahue'e'mo’, timi'mo": “Mouqui toleco'ma
Pablo ti'huanni jitpe lafot'teyoyacoltsi. Alpic'a licuis'econa'me.” 2! Ima' aimo-
quimf'e'ma lomiyaco'. Aimaihuejco'ma loxahue'eyaco'. Hualca itniya tipa'necota Pablo
jitpe lane. Tine tixhuaispola' to oquej nuxans lan xanuc' y xonca. Joupa inefopa
timiyoltsi: “Alma'ata Pablo. Ma quimaf'i' aimaltetsoyacu, aimalsnayacu. Alanant'tile
lattaiqui'. Ja'ni a'i alma'atsonga' LanDios.” Iine ma le'a il'huaijma ima' tomitsola': “Ne',
caleco'ma”.

221 incuxepa ixc'ai'i'ma tamijcano, timi:

—Ile lotaiqui' aimo'ita. Nij naitsi nocuejya.

23Tjoc'i'mola' oquexi' licapitan, timila':

—Imanc' tolafot'te'mola' lotsoldado tontente litya' Cesarea. Tonlteco'mola' oquej
maxnu noyeyacu lil'mis, oquej maxnu noniyacu litlanza, afanej nuxans quimbama'
nocutsafcaiyacu laihuale. Tolipalcu al pelta 'hora lipuqui'. 24 Tontecotsola' ocuenaye
laihuale, jouc'a Pablo tenafcaita taihuala. Tonl'etsa cuenna, nij tintsi lo'e'enyacu.
Ticuaitsi al c'a pe lopa'a cal gobernador Félix.

Z5tincuxepa init'e'e'ma quije'e cal gobernador, timi:

26 “Iya' ninClaudio Lisias, quinil'ehuo' ima' cungobernador Félix, ima' umcuecaj xans.
Canonhuo'.

27 ’Cumme'ehuo’ ilca'a cal xans li'nolpa lan xanuc' judio. Iine cofa' tima'a'me.
Laicuejpa iya' ilque aciudadano romano ate'me iya' laisoldado, alcuaitsa pe lopa'a. Iya'
nexat'tupa, nuntu'epa. 28 Aipic'a cacuec'eta' te caixtuc'ocopa, te ts'i'ic' locuxecopa.
Tolta'a aileco'ma petsi lif'as xanuc' judio, ilne noxpijpa lataiqui'. 2° Jilpe aiximpa
ilque Pablo ailopa'a qui'epa, aimi'iya malma'ayacu, ni maltats'iconayacu. Lan xanuc'
nocuxecopa ticuayi aiquenant'ti lataiqui' laihuejpa ilne.

30 "Lijou'ma alu'i'ma, almi: Lan xanuc' judio tipa'necota Pablo jilpe lane, tima'ata.
Laicuejpa totta'a aicatcoli, numme'epo'. Iine nocuxecopd joupa nu'ipola' tu'itso' te
caixtuc'ocopa itca'a cal xans. Iine tu'ito'.

"Tolta'a laifmipo'. Icula'apa.”

31 Lan soldado i'e'me ma to limipola' tincuxepa. Lipuqui' ileco'me Pablo. Icuaitsa
litya' cuftine Antipatris. 32 Icuaitsi lihuequi litine lan soldado noyepa lit'mis ipailinanca
icuainatsa litfortin lopa'a Jerusalén. Ts'ittenafcaic' caihuale ileco'me Pablo. 33 Icuaitsa
litya' Cesarea. Ini'i'me lije'e cal gobernador. Jouc'a Pablo icupd, icuaitsi limane cal
gobernador.

34 Cal gobernador ixhue'ma al je'e. Lijou'ma icuis'e'ma, timi Pablo:

—;Pe co'huayomma? ;Te cuftine fomemats'?

Pablo timi:

—Cai'huayomma famats' Cilicia.

35 Timi:

—Ne', ticuaiyunca lan xanuc' nocuxecopo' caquimf'e'ma latmiya.

Icuxe'ma tileconte jilpe al cueca' cajut't lilanc'epa cal rey Herodes. Jilpe tipajntsi,
ti'ete cuenna.

24

1 Uyai'ma amaque' quitine. Iye'me al toncay cal cuecaj ca'ailli' Ananias y lan tsilaj
xanuc' noxpijpa lataiqui'. Icuaitsa lilya' Cesarea. Ileco'me anuli cal xans nopalaipa
nomuxeyalepa, cuftine Tértulo. Iine ipalaic'o'me cal gobernador Félix, icuf'me Pablo.
2 Cal gobernador ijoc'i'ma titsufaiyunni Pablo. Tértulo ipango'ma icuf'ma Pablo. Timi
cal gobernador:

—Ima' conFélix, uncuecaj xans. Atcuxenga' juaiconapa al c'a. Tixoqui calata luyalaiyi
litine ac'a, ailopa'a tintsi. 3 Ni petsi lomana' lalf'as xanuc' judio timetsaicohuo', ticuayi
ima' to'ay al c'a. Tix'najtsi'ihuo' ite lof'epa.

4’Itsiya aicapalaiyotcoyaco'. Caxa'huehuo' alquimf'eta'. Capalaic'o'mo' oquej fane'
lataiqui'. > Atcuai'me atpalaic'oco'mo' te ts'i'ic' itca'a cal xans Pablo. Itque acuej quixcay

xans. Timenac'ila' lan xanuc'. Ni petsi li'a tamats' pe lomana' latf'as xanuc' judio, itque
tenaquila', ti'e'ela’ tixtuc'otsottsi, tifuli'itsottsi. Itque itpincuxepa lan xanuc' naihuejpa
ocuena quitreligién. Itne lacui'impola: Lan Nazareno.

6’Jouc'a tetets'i al cuecaj xoute'. Ipic'a ti'e'eta’ to ni naitsi cajut't. Illanc' al'notpa,
cola' attel'mi'me, at'e'e'me ma to licuxepa Moisés. 7 Malpe 'hora icuaitsi itque tlincuxepa
Lisias. Ilecola' lisoldado. Iine acueca' litpujfxi, alaxic'eponga'. 8 Lijou'ma ticua: “Iine
nocuxecopa Pablo tiyete pe lopa'a cal gobernador. Jitpe tu'ita te qui'epa.” Ima'ja'ni
taicuis'e'ma Pablo toxim'ma ma' alinca itta'a lalu'ipo'.

9 Lan xanuc' judio nomana' jitpe jouc'a ticuxecoyi Pablo, ticuayi atinca lonespa
Tértulo. 10 Cal gobernador ijoc'ico'ma limane Pablo tipalaita'. Pablo ipango'ma
italai'e'ma, timi:

—Aixina' ima' ixhuaita axpega camats' uncuecaj juez jifa'a talamats'. Tolta'a tixoqui
neta catalai'e'ma, cacuanajco'moxi. 11lya' cu'thuo' al tinca. Ite laifmiyaco' ima' cotuca'
ti'i'ma toxim'ma ja'ni totta'a li'ipa o a'i.

Joupa ixhuaita ma le'a imbamaj coque' quitine aicuaitsi litya' Jerusalén.
Ainexc'ontingaitsi LanDios. 12 Ilne lalcufpa, ;jte ja'ni alsimpa cafulejma cataiqui'?
0, ;alsimpa cafuli'icola' lan xanuc' nomana' jitpe al cuecaj xoute'? O, ;jilpiya fajut't
pe lafolyomma laif'as xanuc' judio, o malpiya litya'? ;Ja'ni alsimpa capalaic'ola' lan
xanuc', capat'lila' litpicuejma'? A'i. Aica'ay tolta'a.

13°THya lataiqui' latcufcopa aimi'iya mitinc'iya. 14 Itniya ticuayi iya' quihuequi ituca'
cataiqui'. Aimetentcocola'. Atinca iya' quihuequi al ts'e cane. Totta'a laifnihuejcopa
LanDios, lilenDios lattatahueld. Iya' ca'ay tinca jahuay loya'apa al Paxi Linilingiya, ite
loya'apa litaiqui' Moisés jouc'a loya'apa lam profeta. 15Iya' ma' anuli itne latcuxecopa
al'huaiyijnyi LanDios, at'huaicoyi ticuaitsi litine timaf'ina'me limanapola', ilne li'epa
al c'a jouc'a li'epa a'ijc'a. 16 Tolta'a iya' cahuay te caif'eya latentcocoya EanDios.
Aica'eyacola' lixcay laif'as xanuc'.

17-18 "Litine lalsimpa capa'a al cuecaj xoute', ite litine quite' aicuaita jitpe Jerusalén.
Joupa axpe' camats' aicaitsec' jilpe. Iya' aitsehuona'ma aitaic' lotoc'iyacola' laif'as
xanuc' judio pe aiquit'hueca, catsufcota LanDios. Totta'a laif'epa jitpe al cuecaj xoute',
ainenant'tipa licuxepa Moisés, ai'epoxi limpio. Mate 'hora alsimpa ilne lan judio
quiyouyomma tamats' Asia. Iya' nij tintsi caif'epa. Ailopa'a cai'ejma’. Aicafot'tela' lan
xanuc'. Nij naitsi naixtupa.

19Tine lun Asia nonespa a'ijc'a laif'epa cota' icuai'me fa'a. Iine quittuca' atcuf'ma.
20 Ja'ni aiquilcuac' ilne, alcufla' lan judio nomana' fa'a itsiya. Tu'itso' te jale lixcay
lai'epa. Ilne joupa alcuejpa, ilsina' te ts'i'ic' laitalai'e'epola’ jitpe pe lafotyomma lan
tsilaj xanuc' noxpijpd lataiqui'. 2! Linca tipa'a anuli lataiqui' lainespa aiquetentcocola'
ilniya. Ma capa'a cacaxu jilpe lefolya aipalaipa ujfxi, caja'e': “Iya' aixina' LanDios
timaf'i'ina'mola' limanapola', toliya atcuxecopa imanc', atcufque itsiya”.

22 Cal gobernador Félix ixina' te ts'i'ic' ife lataiqui' lacui'impa Ite Lane. Timila' ilniya
lan xanuc' judio:

—Tipajnla'. Tontente. Ticuaiyunni lincuxepa soldado, ilque Lisias,
caquimf'econa'molhuo'. Caxpic'e'ma laif'eya.

23 Jcuxe'e'ma nocuxepola' soldado, timi:

—To'eta' cuenna Pablo. Tipajntsi lajut't. Topalaic'ota'. Aimaixtuc'o'ma. Tapi'itsola'
lane ilne limetsaicola' titoc'ite, ja'ni ti'ita' lahue'epa tepi'inte.

24 Uyaipd titiné, icuaicona'me Félix jouc'a tipeno cuftine Drusila. Itque taca'no' ajudia.
Félix icuxe'ma ti'hua'anca Pablo. Icuaitsi. Félix iquimf'e'ma lonespa. Itque u'i'ma te
ts'i'ic' litaiqui' Jesucristo. Timi: “To'huaiyijnla'. 25Jouc'a timi te ts'i'ic' lo'eyacu lan
xanuc' ja'ni LanDios tetentcoco'ma lo'epa. Ixc'ai'i'ma, timi:

—Tocuxexoxi al c'a. Aimo'econa'ma nixpiya. Ticuaihuo al Cuecaj Quitine. Ile litine
LanDios titet'mi'mola’ lan xanuc' ni'ep4 lixcay.

Félix ixpaij'ma juaiconapa, timi Pablo:

—Tole ti'ita'. To'huanta'. Ticuaitsi ocuena quitine, ja'ni ailopa'a caif'eya, ca-
joc'iconno'. Tocuaiyoconno fa'a.

26 Félix tipa'a oquej lipicuejma'. Ticua: “Ilque Pablo aga almi'ma: Lux'masna'ma,
capi'i'mo' cotomi.” Totiya ti'hua tijoc'i', ti'hua tipalaic'o.

27 Uyai'ma oquej camats'. Joupa titsufai'ma ocuena cal gobernador cuftine Porcio
Festo. Félix aicux'masqui' Pablo. Ticua: “Ca'e'ma latentcocoyacola' lan xanuc' judio.
Alnescola' itniya, tinesle: Itque Félix ac'a xans.”

1 Festo epenuf'ma lipenic', i'i'ma gobernador. Icol'ma afane' quitine litya' Cesarea.
Lijou'ma i'hua'ma Jerusalén. 2 Mipa'a Festo jitpe Jerusalén lixanuc' cal cuecaj ca'ailli'
jouc'a lan tsilaj xanuc' judio noxpijpa lataiqui' ipalaic'o'me. Ipalaico'me Pablo li'epa,
u'i'me te ts'i'ic' locuxecopa. Ixahue'e'me ti'eta' latentcocopola' ilniya. 3 Iipic'a
tejac'entsa nulemma Pablo. Timiyi:

—Tocuxetsi Cesarea ticuaiyunni Pablo fa'a Jerusalén.

Iiniya joupa ixpic'epa lo'eyacu. Hualca lan xanuc' temi'mottsi jilpe lane, tuyaiconni
Pablo tima'a'me. 4 Festo italai'e'e'mola’, timila":

—A'i cacuxeya. Tipanenni Pablo Cesarea. Iya' aimatcolya fa'a. Capaino. 5 Hualca
imanc' ts'olpenic' ate'me. Ja'ni itque cal xans i'epa quixcay totcuxecota pu'hua Cesarea.

¢ Jitpe Jerusalén Festo icol'ma apaico o imbama' quitine. Lijou'ma i'hua'ma. Icuaitsi
litya' Cesarea. Lihuequi litine ti'ay canic' to cal juez. Icuxe'ma tilecontsa Pablo. 7 Icuaitsi
Pablo itoc'otai'me lan xanuc' judio quiyouyomma Jerusalén, itne y Festo icuai'me anuli.
Icuf'me juaiconapa. Ticuayi:

—Ilca'ai'epa axpe' quixcay. Acueca' li'epa.

Aiqui'ic' quitinc'i' ite locuapa. A'ij linca littaiqui'. 8 Pablo italai'e'e'mola’, timila':

—Aicai'aic' quixcay. Aicainetets'i' lataiqui' lalcuxeponga' illanc' ninc'ijudio.
Aicainetets'i' al cuecaj xoute'. Jouc'a aicainetets'i' locuxepa cal cuecaj quincuxepa César.
Ailopa'a cai'epa.

9 Jitpe lipicuejma' Festo ticua: “Ca'e'ma latentcocoyacola' lan xanuc' judio”. Timi
Pablo:

—Ja'ni ima' opic'a tepa Jerusalén. Jitpe caxpic'eta ja'ni o'epa quixcay o a'i.

10 Pablo timi:

—A'i. Aica'huaya Jerusalén. Iya' ailopa'a cai'e'epola’ lan xanuc' judio. Ima' oxina'
itiya. Jifa'a ima' to'ay lopenic' lepi'ipo' cal cuecaj quincuxepa César. Ima' umjuez.
Ma fa'a ticuicomma alcuxeco'ma. Jilpe Jerusalén a'i. 1! Linca ja'ni nixpiya lai'epa,
ja'ni joupa nulijpa lamaya, lapi'i'ma cajunac', aicacuanajyacoxi alma'ata'. Ja'ni mane
lafeltaiqueya cataiqui' lonespa ilne nalcuxecopa, ailopa'a cal'e'eya ilniya. Cacua: jCal
cuecaj quincuxepa César tixanutsi lataiqui' latlcuxecopa lan xanuc' judio!

12 Festo ipalaic'o'mola’ lixanuc', itniya noxpijpa lataiqui'. Lijou'ma timi Pablo:

—Ne'. Joupa ocuapa: “Cal cuecaj quincuxepa César tixanutsi lataiqui' latcuxecopa”.
Ne'. Cumme'mo', to'huata' pe lopa'a César.

13 Uyai'ma hualca litiné icuaiyunca litya' Cesarea cal rey Agripa jouc'a tipima caca'no'
guftine Berenice. Itniya ajudio. Ehuejntsa Festo tincuxepa romano. 4 Icot'mola’ jitpiya

esarea.

Anuli litine Festo ipalaic'o'ma Agripa, ipalaico'ma Pablo, timi:

—Fa'a tipa'a anuli cal xans itats'iya lipo'nopa Félix. 1°Iya' laitsehuo'ma Jerusalén
alpalaic'ohuo'ma lixanuc' cal cuecaj ca'ailli' jouc'a lan tsilaj xanuc' judio pe noxpijpa
lataiqui'. Tine lu'ipa te ts'i'ic li'epa ilque Pablo. Almipa iya' cacani'eta’, cacuxeta'
tima'ante. 1¢1Iya' aitalai'e'e'mola' aimi'mola': “Illanc' ninc'iromano aimal'eyi totta'a.
lllanc' alcuayi: Ilque titats'iya jouc'a nocuxecopd ticuaiyunca. Iya' ninjuez. Iya'
caxpic'e'ma ja'ni titats'iya i'epa quixcay o a'i, ja'ni tima'ante o lux'masna'me.”

17’Tine lan judio icuaiyunca fa'a. Aicaicuejloj'mola’. Lihuequi litine ai'e'ma canic',
iya' ninjuez. Aicuxe'e'mola' laisoldado tilecotsa itque cal xans. 18 Cacua: “Pablo i'epa

acueca' quixcay”. A'i tolta'a li'epa. Ilne nocuxecopd ituca' micufcoyi, a'i to laifcuapa
iya'. 19 Tixtuleyi, ticuayi: “Ilque aiquihuequi lalreligién”. Ticuayi joupa imanapa cal
xans Jesus, Pablo ticua imaf'i'. 20Tte lofulecopa lataiqui' aicaicueca. Aicaixina' te quixcay
li'epa Pablo. Totta'a cami: “Ja'ni ima' opic'a tepd Jerusalén. Jitpiya caxpic'eta ja'ni o'epa
quixcay o a'i.” 21 Pablo aiquicuac'. Ticua: “Cal cuecaj quincuxepa César tixanutsi ite
latcuxecopa”. Totiya aicuxe'ma tipanenni fa'a. Tijoula' cumme'ma, ti'huata' pe lopa'a
César.

22 Agripa timi Festo:

—Ilya' aipic'a caquimf'eta' lonespa itque cal xans.

Festo timi:

—Mouqui toquimf'e'ma.

23 Lihuequi litine Agripa jouc'a Berenice etej'moltsi juaiconapa al c'a. Icuaiyunca pe
locutsuya Festo, ti'ay lipenic' ajuez. Iyejmale'me lincuxepd soldado romano jouc'a lan
tsilaj xanuc' jilpe lilya' Cesarea. Festo icuxe'ma tilecontsa Pablo.

24 Lijou'ma, Festo ipalaic'o'mola' ilniya lefotya jitpiya, timila':

—Ima' conrey Agripa, jouc'a jahuay imanc' cunc'ixanuc' nolmana' fa'a, camilhuo'
li'ipa.

‘Jahuay lan xanuc' judio nomana' fa'a jouc'a nomana' litya' Jerusalén alsahue'epa
cacani'efa’ ilca'a cal xans Pablo. Malca'a tolahuelojmpa itsiya. Iine lan judio mi-
hui'iyi tija'ayi, almi: “Ima' tocuxeta' tima'ante.” 251Iya' aiximpa ailopa'a qui'epa.
Aimi'iya matma'ayacu. Malque quituca' ticua: “Cal cuecaj quincuxepa César tixanutsi
latcuxecopa”. Totta'a aixpic'epa cumme'ma, ti'huata' pe lopa'a César. 26 Ticuicomma
quinit'e'ma quije'e César, titai'ma Pablo. jCola' ti'ifa' caixina' iya' te ts'i'ic' laifninil'eya
taipoujna César! Itsiya aicuxepa tilecontsa fa'a. Aipic'a tolquimf'ete jahuay imanc'.
Xonca' aipic'a toquimf'eta' ima' conrey Agripa. Ima' lu'i'ma te li'epa Pablo. Tolta'a
ti'i'ma caixina' te ts'i'ic' laifnu'iya César, ti'i'ma quinit'e'ma quije'e.

27’Tya' cacua: Ja'ni cumme'ma pu'hua ilca'a titats'iya ticuicomma cu'ita' te ts'i'ic'
li'epa. Ja'ni a'i, aimi'iya cummeya. Alnesco'ma iya' namac'ta xans.

26

1 Agripa ipalaic'o'ma Pablo, timi:

—Capi'i'mo' lane. Ima' attalai'e'ma.

Pablo inij'ma limane. Ipango'ma italai'e'ma Agripa, timi:

2 —Conrey Agripa, cax'najtsi'thuo' juaiconapa ima' lapi'ipa lane catalai'e'mo’'. Itsiya
cacuanajco'moxi jahuay ilne latcufpa lan xanuc' judio. 3 Tixoqui neta catalai'e'mo'.
Aixina' ima' limetsaiconga' lal'ejma' illanc' ninc'ixanuc' judio, jouc'a taimetsaijma
lalnespa. Itsiya caxa'huehuo' alquimf'eta’.

4’lya' ma namijcano anuli laif'as xanuc' judfo aluyalaicopd lapajnya litya' Jerusalén.
Jitpe lai'ejma' joupa ilsina' jahuay itniya lan judio. 5 Iine axpe' camats' alimetsaijma.
Ti'i'ma tuya'a'me te ts'i'ic' lai'ejma’, ja'ni ilpic'a tuya'ale. Alimetsaijma iya' ninfariseo,
nihuequila' itne lan fariseo nocuapa: “Illanc' xonca lanant'tiyi locuxepa Moisés”.

6 ’Laltatahueld i'huaico'me LanDios ti'e'ma ma to limipola'. Iya' jouc'a ca'ay tinca ite
lataiqui' latmiponga' LanDios. Toliya cacaxu fa'a alcuxecompa. 7 Lalf'as xanuc' judio,
ilniya ixanuc' limbamaj coquexi' laltatahueld, itine ipuqui' mix'najtsi'iyi jahuay tilunx-
ajma', mexc'onlingotaiyi LanDios, jahuay ilniya ti'huaicoyi tenant'tita' ite lataiqui'.

"Conrey Agripa, iya' jouc'a ca'ay tinca linespa LanDios. Cacua: Joupa enant'tipa ite
lataiqui'. 8 Camilhuo": ;Te colcuacoyacu LanDios aimi'iya mimaf'i'inayacola' limanap-
ola"?

9’Li'ipa iya' jouc'a cacua ticuicomma catel'mitsola' juaiconapa itne ts'ilihuequi Jests
tas Nazaret. 10 Totta'a lai'epa capa'a litya' Jerusalén. Lixanuc' cal cuecaj ca'ailli' lapi'ipa
laimane. Axpela' ilne li'huexi LanDios ai'nico'mola’ lacarza. Iya' jouc'a laif'as judio
alcuf'mola’ ilne ts'ilihuequi Jesds. Lalspic'epa te lat'e'eyacola' iya' cacua: “Ne', ne',
tima'antsola'”. 11 Iya' laitsehuo'ma jilpe tajut'ti pe lafolyomma laif'as xanuc' judio

ja'ni aixim'mola' ilniya ts'ilihuequi Jesus aitel'mi'mola'. Ma canaic'mila' camila": “Ne',
tonesc'eta' cataiqui' itque Jests”. Iine lapi'ipa acueca' coyac'. Quihuetsoquila' ni petsi
lomana'. Ca'hua aculi' Hitelotya'.

12 "Jcuaitsi litine ca'hua'ma litya' Damasco. Cahuetola' ts'ilihuequi Jesds. Lixanuc'
cal cuecaj ca'ailli' joupa lapi'ipa laimane, atni'ipa laije'e. Lapi'ipa lane iya' caxpic'e'ma
laif'eyacola' ilniya. 13 Conrey, alquimf'eta' ma cu'ilhuo' lal'ipa. lya' ca'hua lane. To
menac'o aixim'ma anuli lepalc'o' qui'huayomma lema'a. Nulemma alulif'epa. Tocomma
to cal 'ora, xonca tunts'ifi. Jouc'a ulif'e'mola' latejmale.

14 "Jahuay lacangolenca tamats'. lya' aicuej'ma atpalaic'o. Tipalay lattaiqui' il-
lanc' ninc'ijudio. Almi: “ConSaulo, ;te caltel'micopa, calihuetsocopa? Ima' cotuca'
totet'miyoxi. To mitel'mi'moxi cal huacax ja'ni aimicueca lanacompa al puya, ma totta'a
totel'miyoxi ima', aimalcueca.” 151Iya' cami: “Maipoujna, ;naitsi ima'?” Iique almi:
“Iya' ninJesds. Ima' altel'mi. 16 Itsiya totsahuenni, tacaxla'. Iya' aicuaicoco'ma pe
lofpa'a capi'itso' copenic'. Ima' to'e'ma laipenic'. To'itola' lan xanuc' itsiya atsimpa.
Tijouta' alsingona'ma, xonca camuc'i'mo'. Ilya jouc'a to'itola' lan xanuc'. 17 Iya'
ca'e'mo' cuenna. Cuntu'e'mo' lo'e'eyaco' lof'as xanuc' judio. Cumme'mo' to'huata'
pe lomana' locuenaye lan xanuc', ilne a'i judio. Jitpe jouc'a cuntu'eto' lo'e'eyaco'.
18 Itsiya ilniya tocomma afohue, aiquilsina' al c'a cane. Ima' taxi'etola' litf'u". Itsiya
tocomma amuf lilpicuejma'. Ima' tapalc'o'itola’. Totta'a tipai'i'me litpicuejma’,
aimicuxeconayacola' Satands, ma LanDios ticuxe'mola'. At'huaiyijm'ma iya'. Tolta'a
LanDios timenc'e'eco'mola’ li'epa a'ijc'a, tilaitsufcotola' anuli jahuay lixanuc', ilne pe
limetsaicopola' i'huexi.”

19 ’Conrey Agripa, ile laixim'ma lalmuc'ipa LanDios, iya' nihuejco'ma lalmi'ma.
20 Ate'a jitpe litya' Damasco nu'i'mola’ tixhuej'menanca, tipai'ite litpicuejma' tihuejcote
LanDios, timujle ja'ni joupa ixhuej'memma. Lijou'ma ma' anuli lainu'iyalepa litya'
Jerusalén jouc'a locuenaye titelotya' pe lomana' lalf'as xanuc' judio.

'Lijou'ma nu'i'mola' locuenaye xanuc', ilne a'ij judio. 2! Ile laif'epa aiquetenicocola'
laif'as xanuc' judio. Alixtuc'opa. Capa'a jilpe al cuecaj xoute' al'not'ma, ehue'me te
co'iya malma'aya. 22LanDios altoc'ipa, alcuanajcopa. Tolta'a ti'hua cu'iyale litaiqui'.
Ja'ni lan tsilaj xanuc' o a'ijj tsila', ma' anuli cu'ila' ite laiximpa. Laifnespa ma' ittaiqui'
Moisés y lam profeta. Ocuena o ituca' cataiqui' aicanesma. Malniya Moisés y lam profeta
uya'apa lo'iya, ticuayi: 23 “Cal Cristo titelco'ma, tima'am'me. Tijoula' timaf'ina'ma,
ti'ita' cal te'a pe aimimaconaya. Tolta'a tu'i'mola' lalf'as xanuc' judio, jouc'a tu'i'mola’
locuenaye xanuc' a'ij judio, timi'mola': LanDios tepalc'o'i'molhuo' lotpicuejma'.”

24 Pablo tolta'a ticuanajcoyoxi. Festo icuej'ma litaiqui'. Ipalaic'o'ma ujfxi, timi:

—Pablo, tocomma to mamac'ta. ;Te copalaicopa tolta'a? Ima' acueca' oxhuepa,
iminscopa lopicuejma’'.

25 Pablo timi:

—ConFesto, ima' maigobernador, iya' a'i namac'ta. Jouc'a laifnespa a'i camac'ta
cataiqui'. Laifnuya'apa ma le'a al tinca. 26 Cal rey Agripa ixina' te ts'i'ic' ite lataiqui',
mate laifnespa, tixoqui neta capalaic'o itque. Ixina' jahuay li'ipa. Acuajmaica li'ipa ite
laifnescopa, a'ij ch'ixca.

27°Conrey Agripa, ;te ima' to'ay linca littaiqui' lam profeta? lya' aixina' ima' to'ay
linca ite lataiqui'.

28 Agripa timi:

—;Te cofcuapa? ;Te tocua: “Nihuata, Agripa jouc'a tihuej'ma Jesus to illanc'
ninc'icristiano”? Ima' tocua aiquipime iliya.

29 Pablo timi:

—]Ja'ni ipime o aiquipime aicaixina'. Cacua: A'i ma le'a iya' ima' conrey Agripa ti'ita'
tolta'a anuli lalpicuejma’, jLanDios titoc'itsolhuo' jahuay imanc' nalquimf'epa, ti'ita'
anuli latpicuejma’, al'onltsonga'l Linca ilta'a lalfiyiya al cadena catejma' aimatl'onlspa
tolta'a.

30 Itsolinca cal rey jouc'a cal gobernador, jouc'a Berenice, jouc'a ilniya nocutsin-
gotanna jilpe. 3! Ipalnanca. Tipalaic'oyottsi, ticuayi:

—Ilque cal xans aiqui'aic' quixcay. Aimi'iya malacani'eyacu, aimi'iya mat-
tats'econayacu. ;Te cal'eyacu?

32 Agripa ipalaic'o'ma Festo, timi:

—Aimi'iya malux'masyacu ilque cal xans, joupa icuapa: “Ile lataiqui' latcufpa
tixanutsi cal cuecaj quincuxepa, itque César”. Ja'ni a'i totta'a linespa, lux'masna'me.

1 Lijou'ma ixpic'em'me tumme'me Pablo ti'huata' tamats' Italia. (Jitpe litya' Roma
tipa'a cal cuecaj quincuxepa César.) Ixpic'em'me ateco'me abarco. Icuxem'me ti'huata'
anuli cal capitén lipuftine Julio, ti'etsola' cuenna Pablo y locuenaye litats'ila'. Itque Julio
tocuxepola' lan soldado lacui'impola': Lisoldado cal cuecaj quincuxepa César.

2 Aftsulfotai'me anuli al barco qui'huayomma litya' Adramitio. I1e al barco ipainamma
ticuaita jilpe lipilya'. Tuyaicota litelolya' tamats' Asia, ilhiya lomana' tema caja.
Atejmale anuli tapima cuftine Aristarco. Ilque tas Macedonia, lipitya' Tesalénica. Atepa.
3Lihuequi litine atcuaitsa litya' Sidén. Cal capitdn Julio ac'alipicuejma’. Ixim'ma cuanuc'
Pablo, epi'i'ma lane, timi:

—To'hua'ma tahuejntola' lopimaye. Ja'ni tehue'ehuo' itne tepi'ito'.

4 Lipanni al barco jitpe Sidén, tahua' altalecufponga'. Luyalaicopa liju' camats', jitpe
loxa camane copa'a al isla famats' Chipre. Jitpe aimalpa'nenga' fahua'. 5 Aleyi taja tema
camats' Cilicia, jouc'a tema camats' Panfilia. Alcuaitsa litya' cuftine Mira jitpe tamats'
Licia.

¢ Jitpiya cal capitan ixim'ma anuli al barco qui'huayomma litya' Alejandria, ti'hua'ma
tamats' Italia. Cal capitdn attsufai'eponga'. 7 Ite latbarco ti'hua panca panca. Uyai'ma
axpe' quitine. Afule malcuaiyacu huejnca litya' Gnido. Lijou'ma latbarco aimi'hua tijca
lipene. Aimi'iya. Juaiconapa ujfxi ti'hua tahua'. Aluyalaicopad huejnca tamats' isla
Salmén. Jilpe liju' Creta aimi'hua ujfxi cahua'. 8 Ti'hua ateyi huejnca tamats'. Afule
matcuaiyacu pe lacui'impa lan C'a Puerto. Jitpe al puerto a'ij culi' litya' Lasea.

9 Juaiconapa atcotponga' al puerto. Joupa uyaipa al cuecaj quitine. Ite litine lan judio
tixnet'lyi, aimitetsoyi. Alsina' ticuaihuo toyac' cahua', al barco aimi'huaya al c'a. Pablo
ipalaic'o'mola' nocuxepd al barco, 10 timila':

—Cunc'ixanuc', aimi'iya maluyalaiyacu. Laja tejac'e'ma latbarco jouc'a titay tejac'ma.
Aga illanc' ninc'ixanuc' jouc'a atma'monga’.

11 Cal capitan aiquiquimf'e locuapa Pablo. Iquimf'e'mola' xonca locuapa cal piloto
jouc'a tipoujna al barco. 12 Axpela' locuenaye xanuc' noyepd jitpe al barco ticuayi:

—iAlena'me!

Ticuayi aimi'iya muyalaicoyacu taxita quitine jitpe al puerto. Xonca itpic'a tiyente,
ticuaitsa litya' Fenice, jilpe timajnta mi'i'ma laxita. Ile Fenice apuerto, jilpe tamats'
isla Creta. Jitpe aimi'hua toyac' cahua'. Ti'hua tahua' qui'huayomma loque' liju'
lopo'nof'caispa cal 'ora.

13 Lixim'me ti'hua panca panca tahuaj sur, itne ts'itpic'a tiyente ticuayi: “Itsiya tinca
ailopa'a tintsi. Alcuaita litya' Fenice.” If'ac'ena'me al cumta catejma' ancla. Alepa.
I'hua'a'me al barco huejnca tema caja, jitpe al isla Creta. 14 Aiquicoti icuaiyunni tujfxi
cahua'. Itque tahua' cuftine: Li'huayomma liju' laipammaiyomma cal 'ora. Ujfxi, ujfxi
luntafquinga'. Ti'hua tocomma ucuitna. 15 Itque fahua' ummetsai'ma al barco. Aimi'i
mi'hua tijca. Lalsim'me aimi'iya maluyalaiconayacu, atcuayi:

—Ile al barco tixinla' pe cotseya. Lahua' tummetsay.

16 Luyalaico'me tema caja jitpe anuli tamats' isla cuftine Clauda. Jitpe aimi'hua cujfxi
cahua'. Al barco exali anuli laca'huaj canoa. (Ti'ifa' lo'iya al cuecaj barco attsulfotai'me
al canoa, luntu'e'mottsi.) Ite laca'huaj canoa afule mat'notyi. 17 Exataf'me, itsufai'enapd
al cuecaj barco. Lijou'ma ifi'e'me al cuecaj barco. Ifi'eco'me ujfxi cocuis licu'u lixpula,

xonca tixnet'tqui. Tixpailiquila', ticuayi: “Ti'hua ujfxi tahua', aga tummetsai'ma al
barco, alcuaitsa jitpe tintuhuale cuixa cuftine Al Sirte”. Exalna'me ijuisna'me al cuecaj
lixat ilanc'ecompa ijahua'. Al barco ti'hua mummetsay tahua'.

18 Lihuequi litine tahua' faja ujfxi titet'minni latbarco. Ticuayi: “Alscua'ate al barco,
al'e'ete huata lipicumta”. Ipango'me eca'ni'me titaic' al barco. 19Joupa uyaipa oque'
quitine, ilne no'epa canic' jitpe al barco eca'ni'me ti'huexi al barco. 20 Joupa ixhuaita
axpe' quitine aiqui'hudqui cal 'ora, ni lipuqui' aiqui'hudquila' lan xamna. Ti'hua ujfxi
tahua'. Atcuayi: “Aicalsina’ ja'ni luntul'me o a'i.”

Z11xhuaita axpe' quitine aimitetsoyi lam marinero. Pablo ecaxingaitsola', timila':

—Cunc'ixanuc', malmana' tamats' Creta joupa aimipolhuo': “Aimolipa'a'me al barco
fa'a”. Aimipolhuo': “Atmanenca”. Imanc' aicalcuec'e. Joupa attetcopd, joupa lajac'epa
acueca'.

22’Ttsiya iya' cu'i'molhuo': Aimolsuetmot'te'me. Nij naitsi najac'ya lipitine. Al barco
linca tejac'na'ma. 23 Lipuqui' i'huamma pe laifpa'a anuli tepaluc LanDios. Itque LanDios
aiPoujna, ainihuequi. Lapaluc quema'a lacaxingaipa lainiju'. 24 Almipa: “CumPablo,
aimixpaij'mo'. Linca tocuaita petsi cal cuecaj quincuxepa César. LanDios epi'ipo’
loxahue'epa. Tuntu'e'mo’. Jouc'a tuntu'e'mola’ jahuay lontejmale nomana' al barco.”

25"Camilhuo': Aimolsuelmot'te'me. lya' ca'huaiyinge LanDios. Ma to lalmipa tolta'a
ti'i'ma. 26 Linca laja alaca'ni'monga’ anuli tamats' isla.

27 Joupa ixhuaita imbamaj malpu' quitine ma luyalaiyi taja Adria. Lipujfxi cahua'
lummetsaiyinga'. Li'i'ma to nolojmay quipuqui' lam marinero ticuayi:

—Tipa'a tamats' ahuejnca.

28 Txpicuf'me lipitoqui taja. Ixpicuf'ma anuxans quimbama' acamts'us metro. Iye-
cona'me nihuata, ixpicufcona'me. Lipitoqui laja ixpicuf'ma anuxans caitsi metro.
29 Ixpailij'mola’, ticuayi:

—]Ja'ni alcuai'me pe lopa'a lan tsilaj capic' ilne lapic' tetet'me al barco.

Ecajm'mi'me amalpuj lan cumta catehuaijma' ancla ijungila' lixpulaj barco
emuyi'mola' cuixa. Ipanenni jitpe al barco. Ticuayi: “Aimicot'ma titic'eta".

30 Lijou'ma lam marinero ehue'me te co'iya mipalyacu al barco.  Ticuayi:
“Aluntu'e'mottsi illanc' cattuca'. Alcuaita tamats'.” Tocomma tecajm'mi'me locuenaye
lan cumta catehuaijma' ancla jitpe lopa'a tijuac al barco. Ma le'a tifel'miyi. Tecajm'miyi
taja laca'huaj canoa. 31 Pablo tixina lo'epa. Timila' cal capitdn jouc'a lisoldado:

—Timanenca ilniya pe lalmana', jifa'a al cuecaj barco. Ja'ni tiyete ilniya imanc'
aimoluntulyacu.

32 Lan soldado etej'me tocuits' pe lifiyicoya laca'huaj canoa. Itai'ma taja. 33 Ma
litic'ejma Pablo ipalaic'o'mola' jahuay nomana' jitpe al barco. Tixa'huela', timila":

—Joupa ixhuaita imbamaj malpuj quitine imanc' ol'huaijma, tolcuayi: *“;Te
cat'iyaconga'?” Aicottesma. 34Itsiya caxa'huelhuo' tottetsote. Ja'ni a'i tima'molhuo'.
Aimotsuetmot'te'me. Aimejac'ya ni anuli lijuac toljuac.

35 Lijou'ma lines'ma totta'a Pablo epef'ma 1a'i. Miquimf'eyi jahuay lan xanuc'
tix'najtsi'i LanDios. Ixquej'ma 1a'i, ipango'ma ite'ma. 3¢ Lan xanuc' aimixhuel-
mot'tecona'me, itetso'me. 37Jahuay illanc' lalmana' al barco atsuaisponga' oquej maxnu
afanej nuxans quimbama' camts'us. 38 Lijou'ma linajntsola' lam marinero ecajm'mi'me
laja faitaij trigo. I'i'ma xonca axnoica al barco.

39 Joupa i'ipa quitine. Ixim'me huejnca tamats'. Aiquilimetsaijma te jale camats'
jitpiya. Jitpe tema caja iximpd anuli lotsufaicompa. Ixpic'e'me lo'eyacu, ticuayi:

—Attsulfotai'me jitpe lotsufaicompa. Tipa'a pangay cuixa. Ailopa'a capic.

40 Ux'mas'me lan cumta catehuaijma' ancla. Iine imanenca al 'ocay laja. Lixala' ilne
a'ec lopa'a loquej liju' al barco etec'e'me lifi'icoya, ti'ete canic', ti'hua'ma al tijca al
barco. I'nof'e'me laca'hua quixal quijahua', ite lopa'a tijuac al barco. Tolta'a xonca
ac'a ti'hua'ma. Ti'hua'ayi al barco jilpe lotsufaicompa, ticuaitsi tema caja. 41 Icuaitsi pe
lopa'a oquej cal panay. Jitpe tipa'a axpe' cuixa. Al barco ipanenni. Ipa'ne'ma cal cuixa.

Itatijm'ma tijuac. Litsilo taja tuntafqui lixpula' al barco. Ipango'ma ixquetsuf'ma. 42Lan
soldado ticuayi:

—jAlma'a'mola' nulemma lan xanuc' litats'ila'! Ja'ni a'i tiquie'me laja’, ticuaitsa
tamats' tinulnata.

43 Cal capitdn aimicua. Ipic'a tuntuta' Pablo. Timila' lisoldado:

—A'i. Aimotma'a'mola'.

Alcuxe'eponga' lat'eyacu. Alminga' jahuay lalmana' al barco:

—]Ja'ni ofsina' molcafcolaiyi, imanc' ate'a tolacajm'mitsottsi laja, tontecote taja,
tolcuaitsa tamats'. 44 Ja'ni aicolsina' motcafcotaiyi, tonte'me ma to lo'iya. Tolnite
taxmale' o ni naitsi hualca caxma lopa'a al barco, tontecote 1aja, tolcuaitsa tamats'.

Tolta'a lat'epa. Jahuay aluntulpd. Atcuaitsa tamats'.

1Lalcuaitsa famats' i'i'ma calsina' ile a'isla cuftine Malta. 2 Lan xanuc' nomana' jitpe
imuj'motltsi ac'a xanuc'. Lapenufponga'. Uncue'e'me tunga, alminga":

—]Jifa'a tolapat'tetsottsi.

Ticui tacui, ti'i caxita juaiconapa. 3 Pablo efot'te'ma laiquijule c'ec', ixanaf'i'mola'
tunga. Jitpe lan 'ec' tipa'a anuli tainofal. Ixim'ma quinu' ipanni, icayai'e'e'ma limane
Pablo. 4 Lixim'me lainofal tijujnya limane Pablo, lun Malta ticuayi:

—Ilque acuecaj inma'ahuale xans. Tama untupa taja itsiya tima'ma. Tipa'a anuli
No'eya al tijca. Itque ummepa tainofat tima'ata' cal xans.

5 Pablo unaf'ma limane. Lainofal ecanc'aitsi tunga. Pablo ailopa'a qui'i'ma. ¢ Lun
Malta tehuelojnyi Pablo. I'huaijma te co'iya. Ticuayi:

—Ilque tica'apa tainofat tifu'ma o aimicolya tima'ma, tecangehuo.

Ti'hua tehuelojnyi. Lixim'me ailopa'a qui'i'ma, ipai'i'me litpicuejma’, ticuayi:

—illque a'ij xans, ma' andios!

7 Petsi lalcuaitsa jitpe emats' cal xans tocuxepa al isla. Itque cal xans aromano,
cuftine Publio. Alapenufponga' lejut't. Jilpe almanenca afane' quitine. 8 Qui'ailli'
Publio textafque. Tepi'i quinu', i'huajcopa oyaic' cajuats'. Pablo itsufai'ma jitpe tonouya
lafcuana. Mijoc'i' LanDios ipo'nof'i'ma limane tafcuana, ixal'mena'ma. 9 Lijou'ma
icuaitsa ocuenaye lafcualtay nomana' jitpe al isla. Pablo ixal'mena'mola’ jouc'a.

10-11 [ine als'najtsi'inga’. Acueca' alapi'iponga'. Afane' mut'la ixhuaitsi matmana'
jilpe. Malpe ipanenni anuli al barco qui'huayomma litya' Alejandria. Ite al barco
tipa'a laquisena lilendiosla' lam marinero. Iine landiosla' lan cuatsi, tecui'innila' Castor
y Pélux. Ipanenni al barco mi'i taxita quitine. I'huaijma ti'ita" ac'a quitine. Litine
li'huana'ma illanc' attsulfotaipd. Lan xanuc' Malta alapi'iponga' laltaiyacu tattejacu
lane. Alepd. 12 Atcuaitsa al puerto Siracusa. Jilpe alcotponga' afane' quitine.

13 Lijou'ma lipalconanca. Alepd huejnca tema camats'. Alcuaitsa litya' Regio. Jiltpe
alcotponga' anuli quitine. Lihuequi litine ti'hua tahua' sur. Ateconapd. Lihuequi litine
alcuaitsa litya' Puteoli. 4 Jilpiya alsimpola' lalpimaye. Iiniya almiponga' almanenca
anuli al xamano malpe pe lomana'. Ixhuaitsi lan caitsi quitine lipalunca, atepd lane
lotsepa Roma. 15 Lapimaye nomana' litya' Roma icuej'me aleyi lane. Ipalunca jilpiya
Roma altalecuftsonga'. Hualca altalecufponga' litya' cuftine Foro Apio. Locuenaye
at'huaiconga' jitpe pe lacui'impa Lam Fane' Cajut'ti Lainunc'empa. Jitpe attalecufpottsi.
Lixim'mola' lipimaye Pablo i'ina'ma xonca acueca' lunxajma', ix'najtsi'i'ma LanDios.

16 Latcuaitsa al cuecaj quitya' Roma cal capitan ileco'mola' litats'ila' jitpe pe lopa'a
nocuxepola' lan guardia. Itpe epenuf'mola’. Epi'i'me lane Pablo tipajnla’ quituca' anuli
lajut't. Anuli cal soldado ti'e'ma cuenna.

17 Lixhuaitsi afane' quitine Pablo ijoc'i'mola' lan tsilaj xanuc' judio nomana' jitpe
Roma, ticuaiyunca pe lopa'a. Icuaitsa. Timila":

—Cunc'aipimaye, ailopa'a cai'e'epola’ laif'as xanuc' judio, aicainetets'ila' lattatahueld
lif'ejma’. Tama tolta'a lai'ejma' lan judio al'nolpa jilpe Jerusalén. Alcupa icuaitsi



Los Hechos 28:18 220 Los Hechos 28:31

litmane lan xanuc' romano. Atltats'iya. 8 Ilniya lan romano alicuis'mot'lepa te quixcay
cai'epa. Icuej'me ailopa'a cai'epa. Ilpic'a lux'masnata’. Aimi'iya matma'aya. 1° Lan
xanuc' judio ticuayi aimalux'masquim'ma. Tolta'a aicua'ma: “Caxahue'eta cal cuecaj
quincuxepa César alsanu'etsonga' lataiqui'”. Linca ailopa'a caifcufyacola' laipimaye
judio, ma le'a aipic'a alsanu'etsonga'. 20 Totliya aijoc'i'molhuo’ imanc' unc'aipimaye
judio tolcuaiyunca fa'a. Cacua: Limetsaicotsoltsi, alpalaic'o'mottsi. Linca illanc' ixanuc'
Israel ma' anuli al'huaiyijnyi LanDios ti'e'ma ma to licuapa. Ma tolta'a ca'huaiyinge,
toliya at'notimpa, itsiya capa'a alfiyiya itta'a al cadena catejma'.

21Tine lan xanuc' judio timiyi:

—Lalpimaye judio nomana' tamats' Judea aicalinit'enga' calje'e, aicalu'inga' ja'ni
ixcay lof'epa. Ni latpimaye licuai'me fa'a aiquicufhuo'. Acalu'inninga' ja'ni ima' o'epa
quixcay o a'i. 221llanc' atpic'a atcuejtso' lofnesya. Lan xanuc' ni petsi nomana' tipalaicoyi
itiya lomihuequi. Ticuayi ite ixcay.

23 Tkne ixpic'epd te quitine ticuaiconacu. Tiquimf'econa'me lonesya Pablo.

Lixhuaitsi ite litine icuaiyoconanca pe lopa'a Pablo axpela' lan xanuc' judio. Muica
litine imanenca jilpiya. Icuaitsa al puqui'ya, iyena'me lummuhuijma'. Pablo tu'ila' te
ts'i'ic' licuxejma LanDios, itque cal Cuecaj Rey. Ti'nujuaitsi'ila’ te ts'i'ic' litaiqui' Moisés,
jouc'a ti'nujuaitsi'ila’ te ts'i'ic' littaiqui' lam profeta. Imuc'i'mola’, ipalaico'ma Jesus.

24 Hualca epenuf'me limi'mola' Pablo. Locuenaye aiquilepenufi. 25 Tifuli'iyottsi
cataiqui'. Hualca ticuayi:

—A'i, a'ij tinca.

Ipango'me ipalnanca. Pablo u'icona'mola' anuli lataiqui'. Timila'":

—Al tinca ite lonespa cal Espiritu Santo, ite limipa cal profeta Isafas. Itque imi'mola'

lattatahueld, timila':
26 To'huata' pe lomana' itne lan xanuc', tomitsola'":

Totquimf'e'me, ti'hua totquimf'eyi, aimotcuejyacu.

Tolahuelojm'me, ti'hua tolahuelojnyi, aimotsinyacu.

27 Ttne lan xanuc' litpicuejma’ i'ipaj ta.

Tama tipa'a lits'mats'i', afule micuejyi.

Ixpol'mipa lit'u'.

Ja'ni cota' aimi'e'me totta'a tixingo'me lit'u', tiquimf'eco'me lits'mats'i’,

laitaiqui' titsufai'ma litpicuejma’', atcuec'e'ma.

Tipailinacu, titsulfotaina'me al c'a cane,

tijoula' caxal'mena'mola’, quitonc'e'ena'mola’ litjunac'.

Tolta'a lot'ejma' imanc', aicolcuec'e. 28 Itsiya ti'ita' colsina' lo'ipa. Lataiqui' loya'apa te
ts'i'ic' aluntu'e'monga' LanDios, mate lataiqui' joupa ummempa pe lomana' locuenaye
xanuc', ilne a'ij judfo. Iiniya tinca tihuejco'me.

29 Pablo ijou'ne'ma ite limipola' lan xanuc' judio. Iyena'me ilniya. Juaiconapa
tifuli'icoyoltsi cataiqui'.

30 Pablo ipajm'ma oquej camats' jitpe lajut't lo'najcufpa. Axpela' lan xanuc' titcuaispa
tehuejnyi. Epenuf'mola’ jahuay. 31 Tu'ila' te ts'i'ic' licuxejma LanDios, ilque cal Cuecaj
Rey. Aimixpaiqui. Tipalaijma alPoujna Jesucristo. Timuc'ila' lan xanuc' litaiqui'.
Ailopa'a nocuanac'eya.

LIJE'E SAN PABLO LINIL'EPOLA' LAPIMAYE
LEFOT'LEPOLTSI LILYA' ROMA

1lya' ninPablo ca'ay lipenic' fatPoujna Jesucristo. LanDios aljoc'ipa, almi: “To'huata'
toya'atsi Lataiqui' loya'apa ite al c'a lixpic'epa LanDios”. Tolta'a iya' nin'apdstol. Mate
laipenic' lalapi'ipa LanDios. 2 Luyaipa quitiné lam profeta uya'a'me ite laifnuya'apa
iya'. Jilpe al Paxi Linilingiya joupa inilijmpa linespa ilniya. 3 Lataiqui' loya'apa ile
al c'a lixpic'epa LanDios tipalaijma ti'Hua LanDios. Malque tatPoujna Jesucristo, itque
i'epoxi xans. Lipajnta fa'a li'a tamats' cal rey David itatahuelo. 4]Jouc'a imujpoxi i'Hua
LanDios. Imujpoxi ituca' lipicuejma’, ailopa'a quixcay. Tolta'a LanDios imetsaicopa
i'Hua. Lijoupa limapa, LanDios i'epa al cueca', imaf'i'inapa. > Ma' itque tatPoujna
alpaxneponga', alapi'iponga' latpenic', illanc' ninc'apdstole, epaluc' Jesucristo. Ni petsi
lomana' lan xanuc' pe aimimetsaicoyi LanDios illanc' atpalaic'ocola' Jesucristo, lu'ila":
“Tolapenufle Lataiqui' loya'apa ite al c'alixpic'epa LanDios, tolihuejcote”. ¢Jouc'aimanc'
li'ipa aicolimetsaijma LanDios. Itsiya joupa olimetsaijma, Jesucristo joupa ijoc'ipolhuo’.

7 Iya' ninPablo quinit'elhuo’ imanc' notmana' jitpe al cuecaj quitya' Roma. Imanc'
tinca LanDios ti'elhuo' capic'a, ijoc'impolhuo’ ti'itsolhuo' ma' i'huexi. LanDios cat'Ailli',
y talPoujna Jesucristo, titoc'itsolhuo', tipaxnetsolhuo', tipac'e'etsolhuo' lotpicuejma’'.

8 Ate'a' cax'najtsi'i LanDios, ilque lainenDios. Ma ca'nujuaitsilhuo' jahuay imanc'
cax'najtsi'i li'e'epolhuo’ Jesucristo, imanc' joupa ol'huaiyijmpd. Cax'najtsi'i ni petsi li'a
famats' tuya'anni, tipalaicolhuo' imanc' lot'huaiyijmpa. ° Itine itine ca'nujuaitsilhuo’
imanc'. Ma capalaic'o LanDios cami: “Totoc'itsola' ilne laipimaye nomana' Roma”.
LanDios ixina' ma' al linca ile laifmipolhuo'. Malque LanDios aiPoujna. Jahuay
laipicuejma' ca'ay lanic' lalapi'ipa. Cuya'e' Lataiqui', loya'apa ite al c'a lixpic'epa
LanDios. Mate Lataiqui' tipalaijma ti'"Hua LanDios.

10 Ma capalaic'o LanDios caxahue'e, cami: “Lapi'ita’ lane cahuenjntsola' lapimaye
nomana' Roma. Ja'ni mouqui, ja'ni mouqui pitsu, ma lapi'ita' lane, ca'huata'. Attoc'ita'
cacuaitsi.” 11 Acueca' cajanaca caxintsolhuo', catoc'itsolhuo'. Aipic'a tolapenufle xonca
lotpujfxi, ite lalapi'iponga' cal Espiritu Santo. Tifa'e'etsolhuo' nulemma lotpicuejma'.
12 Tya' cacua: Imanc' y iya' at'huaiyijnyi Jesucristo. Cacuaitsi jilpe almajnta anuli.
Attoc'itsottsi, atsc'ai'itsottsi, lixpi'itoltsi calata.

13 Cunc'aipimaye, ti'ita' cotsina' aipic'a ca'huata' jitpe pe lotmana', cahuejntsolhuo'.
Axpe' cacuanc'e, aimi'i. Ocuenaye quitelotya' pe lomana' lan xanuc' a'ij judio joupa
nu'ipola' Lataiqui' loya'apa ite al c'a lixpic'epa LanDios. Aitoc'ipola'. Itsiya aipic'a
catoc'itsolhuo' imanc' jouc'a. 41Iya' aixina' LanDios lummepa cu'itsola' Lataiqui' jahuay
lan xanuc', itniya a'ij judio. Ja'ni lun griego, ithe noxhuepa acueca' o ja'ni ocuenaye lan
xanuc' pe aimixhueyi; petsi acueca' quilpicuejma’, petsi a'ij cueca' quitpicuejma’, jahuay
cu'itola'. 15 Toliya, juaiconapa cajanaca ca'huata' jitpe Roma, cu'itsolhuo' jouc'a imanc'
ite Lataiqui'.

16]ya' aicatay calaic'ata. Ni petsi lomana' lan xanuc' cu'itola' ite Lataiqui' loya'apa ite
al c'a lixpic'epa LanDios. Petsi no'huaiyijmpd Lataiqui' jahuay ilniya tixim'me acueca'
lo'epa LanDios, ilque tuntu'e'mola’. Tolta'a iximpa ate'a lan xanuc' judio, itsiya jouc'a
tixinyi lan xanuc' a'ij judfo, ilne lun griego. 17 Jilpe Lataiqui' alsinyi te ts'it'ic' ilne
petsi lapenufpola' LanDios, tixinnila' to ailopa'a quitjunac'. LanDios tepenufila' itniya
no'epd tinca linespa LanDios, itne pe ti'hua ti'huaiyijnyi, ma to micua al Paxi Linilingiya
loya'apa, ticua:

Cal xans no'huaiyijmpa tulijta lipitine,
LanDios iximpa to ailopa'a quijunac', tepenutfi.

18 fanDios Nopa'a lema'a joupa almuc'iponga' tixtuc'ola' lixcay xanuc', ilne pe

aimixpaic'eyi. Ilniya jilpe lilpicuejma’ ilsina' te ts'i'ic' al linca, ilsina' naitsi ilque

LanDios. Tijoula' xonca ilpic'a ti'ele lixcay. Tolta'a tetets'iyi al linca, ti'eyoltsi to
aiquilsina'. 19-20 Jine lan xanuc' ti'i'ma timetsaico'me LanDios te ts'i'ic' li'ejma'. Fa'a
li'a tamats' i'hudqui tipa'a LanDios. Matque timujyoxi. Toliya ilniya no'epd quixcay
aimi'lya minesyacu: “Aicaltaic' cajunac'. Aicalsina' naitsi LanDios.” Linca aimi'iya
malahuelojnyacu tanDios. Lahuelojnyi lilanc'epalopa'ali'a tamats'. Tolta'a limetsaicoyi
itlque ma' anDios. Ma' itque ticuxe, aimijouya licuxejma’.

21 Tine lan xanuc' lijoupa li'ipa quilsina' naitsi LanDios aiquilimetsaijma anDios,
aiquitcuac'. Aiquils'najtsi'i. I'ipa muf litpicuejma’, tihuejyi ituca' cataiqui', ite a'ij
linca. 22 Ticuayi: “Illanc' acueca' latpicuejma'. A'ij tinca ite lonespa. I'e'epoltsi
camac'ta. 23 Ipai'i'mottsi litpicuejma’, ipo'no'me LanDios. Itque ma' anDios, itque ti'hua
imaf'i', aimimaya. Ilne tilanc'eyi lilendiosla', ilna'a lo'ontcospola' to lilf'as xanuc' pe
nomayacola'. Jouc'a tilanc'eyi lilendiosla' lo'ontcospola' to lacat'hui naiyulpa lema'a,
jouc'a lo'ontcospola' to linneja, jouc'a lo'ontcospola' to lainofat't.

24 Li'ipa tolta'a LanDios enajpoxi pe lomana' ilne lan xanuc'. Ipo'no'mola' quil-
tuca'. Ma tihuejle lojanajpa. Ti'ele nixpiya, tixhuicotsoltsi, tetets'itsottsi. 25 Iine
tifel'miyottsi. Aimihuejyi EanDios, ma' itque cal Nuli CanDios. Tihuejyi ocuenaye can-
diosla'. Texc'ontingotaiyi pe lilanc'empa, ticuayi: “Ilne tinca alandiosla". Aimihuejyi
itque Lilanc'epa jahuay. Ma' ilque laxc'ontingotai'me. Ocuena ailopa'a. Ni itsiya ni
Locuena Quitine mi'iya. Ma totta'a ti'ita'. Amén.

26 Tine ipo'nopa quituca' LanDios. Lijou'ma ilque jouc'a enajpoxi, ipo'nopola' quit-
tuca', tenant'lite litxujc'a. Lacal'no' ipai'i'moltsi lit'ejma’. Aimi'eyi to joupa lixpic'epa
LanDios. 27 Jouc'a lan xanuc' ipai'i'moltsi lit'ejma’, aimixhuicocona'me lacal'no'.
Juaiconapa ijanaj'mottsi, ixhuico'mottsi litf'as xanuc'. Pangay nixpiya i'e'me. Iine tinca
timenaquila'. Lijou'ma itelmi'mola' al cuana. Ixingufco'me te ts'i'ic' latelcoya petsi
no'epd totta'a.

28 Tine ixpic'epd timenc'ecote LanDios, toliya etetquemma litpicuejma'. LanDios
enajpoxi pe lomana' ilne lan xanuc'. Ipo'nopola' quittuca', ti'ete lixcay, ti'ete nixpiya.
29 Lilpicuejma' i'ipa ma le'a a'ijc'a. Tixpic'eyi ti'ele al xujc'a. Lan xanuc' tehueyi
quilecal'no', jouc'a lacal'no' tehueyi quilxanuc'. Aimetenlcocola' tit'hueca, ti'hua
tehueyi xonca. Tixpic'eyi ti'ete lixcay. Ti'ehualeyi laic'. Tima'ahualeyi. Tifulecoyi
cataiqui'. Tifeltaiqueyi. Tehueyi lo'e'efiyacola' litf'as xanuc', ti'entsola' quixcay.
Tixahualeyi. 3° Tipalaicoyi quixcay cataiqui' litf'as xanuc'. LanDios tetets'ila' lo'epa
itna'a. Titalai'e'ecoyi quixcay litf'as xanuc'. Ti'e'eyoltsi tsila'. Tipalaiyi atsila' cataiqui'.
Tehueyi te xonca co'eyacu, ti'ete quixcay xonca. Aimicuec'eyi quit'ailli', quil'mama’.
31 Aiquilsina' mixhuicoyi litpicuejma'. Aimenant'liyi littaiqui' licupa. Aimi'nujuaisyi
litpimaye. Aimixinnila' acuanuc'la. 32 Iine ilsina' te ts'i'ic' al Hjca lixpic'epa LanDios.
IIsina' itque tecani'e'mola’ itniya no'epa totta'a. Tama ilsina' aimixpaic'eyi. Ma ti'hua
ti'eyi nixpiya. Jouc'a tixojma quileta ja'ni locuenaye tihuej'me lixcay lo'epa.

1 Ima' conxans nomecani'epola’ lof'as xanuc', linca ima' jouc'a tipa'a lojunac'.
Aimi'iya mocuanajcoyacoxi. Ma macani'ela' locuenaye jouc'a ima' ma' anuli to'ay
quixcay. Tocua: “Linca LanDios titel'mi'mola’ itne no'epa quixcay”, jitpe topalaicoyoxi
ima' cotuca'. 2Joupa alsina' LanDios alijca titel'mi'mola’ lan xanuc' no'epa ilta'a lixcay,
tecani'e'mola’. 3 Ima' tacani'ela' lof'as xanuc' ma mo'ay quixcay. ;Te cofcuapa? ;Ja'ni
tocua: “LanDios aimaltel'miya”™ 4O ;ja'ni tatets'i LanDios mipalaic'ohuo'? Iique
aimixtuc'ohuo', tixnet'tqui ite lo'ejma’'. ;Te aicocueca ite li'ejma' LanDios? Ilque ipic'a
toxhuej'menni, aimo'econa'ma quixcay. Totiya aimixtuc'ohuo'.

5Linca, ima' aicocueca. Axna lopicuejma'. Aimoxhuej'memma. Ma mi'hua tuyaf'que
lof'epa quixcay, jouc'a tuyaf'que xonca lipoyac' LanDios. Ticuaitsi al Cuecaj Quitine
toxim'ma acueca' lipoyac' LanDios. Imanc' not'epd quixcay tolta'a tolsim'me. Itque cal
Cuecaj Juez ti'e'ma al tijca. © Ma to li'epa lan xanuc' ma tolta'a ti'i'ma ite lapi'iyacola'

LanDios. 7 Timana' itniya nonespa: “Tilajnla' lalpicuejma’, ti'ifa' to lipicuejma’' LanDios.
Alimetsaicotsonga' to ixanuc'. Lapenuftsonga', almajntsa anuli pu'hua, aimatmacon-
nonga'.” Petsi tolta'a nonespa ti'eyi al c'a, aimixospola'. LanDios tepi'i'mola' al ts'e
litpitine, ite aimijouya. 8Ituca' lapenufyacu ilne naihuejpd quittuca' lojanajpa, itne
aimihuejyi al Linca Cataiqui'. LanDios tixtuc'o'mola’, titel'mi'mola'. Acueca' lipoyac'
LanDios tixim'me ilniya. ° Jahuay ilniya no'epa lixcay titelco'me acueca', acuecaj
quixhuejma' tixinguf'me. Linca totta'a lo'enyacola' lan xanuc' judio jouc'a locuenaye
xanuc'. 10 Petsi no'epd al c'a, LanDios timetsaicotola' joupa ilajmpa litpicuejma’. I'ipa
to lipicuejma' LanDios. Timetsaicotola' ixanuc'. Aimixhuelcoconayacu. Tolta'a tinca
lo'iyacola' lan xanuc' judio jouc'a locuenaye xanuc'.

1 tanDios tixinnila' anuli jahuay lan xanuc'. Ja'ni ajudio, ja'ni locuenaye xanuc'
LanDios tixinnila' anuli. 12 Timana' lan xanuc' ailopa'a quilje'e loya'apa locuxepa
LanDios. Ilne tama aiquilsina' te loya'apa ile al je'e, ja'ni ti'eyi quixcay LanDios
tecani'e'mola’. Pe ts'ilsina' ite al je'e, ja'ni ti'eyi quixcay LanDios timi'mola': “;Te
aicolihuejcojma ite liniltiya loya'apa laifcuxe'epolhuo'?” Iiniya jouc'a tecani'e'mola'.
13 LanDios aimepenufyacola' ilne petsi ma le'a tiquimf'eyi Litaiqui' locuxepa. Te-
penuf'mola’ ilne no'epa locuxepa. Ilne aimicuxecoyacola', tixim'mola' to lan c'a xanuc'.
14 Lan xanuc' pe a'ij judio, ilne petsi ailopa'a quitje'e loya'apa locuxepa EanDios, ja'ni
ti'eyi locuxepa LanDios timujyottsi joupa itsina' te ts'i'ic' al c'a. 15> Timujyottsi ilsina'
te ts'i'ic' locuxepa LanDios, jilpe litpicuejma' initingiya. Quittuca' ticuxeco'mottsi o
ticuanajco'mottsi. Ine quittuca' itsina' ja'ni a'ijc'a o ac'a lo'epa. 16 Itsiya lan xanuc'
temiyi lixcay lo'epa. LanDios joupa epi'ipa limane Jesucristo, itque cal Juez. Ticuaitsi al
Cuecaj Quitine itque ti'huac'ina'ma jahuay, ti'hudjta. Totta'a tuya'e' Lataiqui' loya'apa
ite al c'a lixpic'epa LanDios, mate lataiqui' laifmuc'iyalepa iya'.

17 1tsiya capalaic'o'mo' ima' lofcuapa: “Iya' ninjudio. LanDios lapenuf'ma. lya' linca
aixina' locuxepa LanDios. Iya' tinca quihuequi cal Linca CanDios.” 18 Tocua: “Aixina'
lixpic'epa LanDios. Aixina' te ts'i'ic' al c'a xonca. Almuc'impa locuxepa LanDios, joupa
cacuec'e. 19 Ma' iya' nipajnya caxal'mola' lan fohue, itne pe aiquilsina'. At'ontcospa
to anuli lepalc'o', nipajnya culif'e'mola’ itniya petsi amuf litpicuejma'. 20 Nipajnya
camuc'i'mola’ lamac'ta xanuc'. Iya' tinca nomxi. Nipajnya camuc'i'mola' la'Ghuay.
LanDios joupa lu'ipa te ts'i'ic' locuxepa. Tolta'a acueca' laipicuejma’. Ma' iya' aixina'

T

al Linca Cataiqui'.

21 Ima' nofcuapa tolta'a, iya' quicuis'ehuo’, camihuo': Ima' tomuc'ila' lof'as xanuc',
;te ima tomuc'iyoxi cotuca'? ;Te taihuic'i jouc'a ite lofmuc'iyalepa? Ima' toya'e', tocua:
“Aimonantse'ma”. Ima', jja'ni tonantse? 22Ima' tocuxeyale, tocua: “Aimoxhuico'ma
lipeno ocuena cal xans”. jJa'ni ima' toxhuijma lipeno ocuena cal xans? Ima' taixtuc'ola'
landiosla'. ;Ja'ni taxic'e'ela' jilpe litxoute'? 23 Ima' tocua: “LanDios, linca alu'iponga'
locuxepa illanc' ninc'ijudio”. ;Ja'ni ima' taihuequi locuxepa LanDios? O ;tatets'i
LanDios, aimaihuequi ite Litaiqui'? 24 Al Paxi Linilingiya tuya'e":

Imanc' unc'ijudio: Lan xanuc' petsi a'ij judio tixinnilhuo' ixcay lont'epa,
tolta'a aimixpaic'eyi tolanDios, tipalaicoyi quixcay.

25 Ima' unjudio i'e'empo’ circuncidar. Lopixic' itaic' lisena loya'apa ima' i'huexi
LanDios. Ne', ja'ni ima' to'ay locuxe'epo' LanDios, ite losefia tuya'e' al tinca, ima' ma'
i'huexi LanDios. Ja'ni aimo'ay locuxepa LanDios, itque tixim'mo' ma' anuli to locuenaye
xanuc', ilne petsi litpixic' aiquiltaic' quilsefia. 26 Cal xans pe ailopa'a quisena jitpe
lipixic', ja'ni ilque no'epa al c'a to locuxepa LanDios, ;te aimimetsaicoya? Linca, tama
ailopa'a quisefia LanDios timetsaico'ma. 27 Petsi aiquitaic' quisefia jilpe lipixic', itque
linca tulij'mo' ima'. Xonca ihuequi locuxepa LanDios. Ima' tixoqui meta otaic' losefia
jitpe lopixic', LanDios joupa u'ipo' te ts'i'ic' locuxepa. Oxina' petsi linitiya, tijouta’
aimaihuejma. Itque pe aiquitaic' quisefia tocomma tecani'e'mo' ima'.

28 Lan xanuc' ja'ni ma le'a i'huaquila' ajudio ilniya a'i quixanuc' LanDios. Jouc'a
tama i'empola’ circuncidar, ja'ni ma le'a jitpe litpixic' ittaic' quilsefia, LanDios aimimet-
saicola'. 29 Petsi alinca ixanuc' LanDios ilniya ittaic' litsefia ma jipu'hua llunxajma’',
ituca' lit'ejma’. Ilne a'i ma le'a tenant'hyi ite lataiqui' loya'apa: “Tol'e'etsottsi circun-
cidar”. A'i. Jahuay tilunxajma' tihuejcoyi jahuay locuxepa LanDios. Lan xanuc' no'epa
tolta'a, tama aimimetsaiconnila', EanDios timetsaicola'. Iniya alinca ixanuc' LanDios.

3

1]tsiya aga altalai'e'ma, almi'ma: “Ja'ni LanDios tepenufila' ilne lan xanuc' petsi
aiquiltaic' quilsena jitpe litpixic', illanc' ninc'ijudio ;te quipenic' ite lalsefia? ;Te xonca
lapi'inga' EanDios?” 21Iya' camihuo': LanDios acueca' lapi'iponga' illanc' ninc'ijudio,
xonca acueca' latpaxneponga'. Ate'a ummenc'ipola’ litaiqui' lattatahuelé ti'ete cuenna.
3 Linca hualca ilniya ipai'i'moltsi litpicuejma’, aiquilihuequi. ;Te co'iya? ;Te ja'ni
LanDios linespa: “Ilne aiquilihuequi, iya' jouc'a capai'i'ma ite laitaiqui' laicupa”? 4 A'i.
Tolta'a aimi'iya mi'iya. Tama jahuay tipai'itsottsi litpicuejma’, tifeltaiquete, LanDios a'i
tolta'a li'ejma’. Ilque aimipai'iya litaiqui' licupa. Tolta'a loya'apa al Paxi Linilingiya
tuya'e':

Tixinintso' ma ac'a lofcuapa.
Lan xanuc' nonespa: “A'ij tijca lo'epa LanDios”,
tomuc'i'mola’ itniya a'ij tijca lo'epa, tolij'mola’.

50, ;te almi'ma: “Illanc' ma mal'eyi al xujc'a, ja'ni tolta'a xonca i'htiaqui ac'a li'ejma'
LanDios, ;te calixtuc'ocoyaconga' ilque? ;Te caltel'micoyaconga'? A'ijc'a lipicuejma'
LanDios. Aimi'ay al tijca”?

(Laifnespa tolta'a capalay ma to anuli naihuejpa quituca' lipicuejma'.) ¢ A'i. Totta'a
aimi'iya malnesyacu. Ja'ni cota' a'ij tijca lo'epa LanDios cota' aimi'iya mu'iyacola' lan
xanuc' ja'ni ac'a o a'ijc'a lo'epa ilniya. Cola' aimi'iya mitel'miyacola'.

70 ima' tocua: “Iya' laifeltaiqueya ti'ay canic'. Ma cafellaique tixim'me a'ij tolta'a
lipicuejma' LanDios. Tixim'me ituca' itque lipicuejma’'. Ilque aimifeltaique, tinesqui ma'
al linca. Tijoula', ;te co'icopa aimetenima ite laif'epa quixcay? ;Te calacani'ecoya?”
8 Ja'ni tolta'a lalnespa najmay jouc'a alnesle: “Af'ete nixpiya, totta'a tipammaispa al
c'a”. Linca hualca alnesconga' ticuayi: “Pablo y litejmale tote tote lonespa”. A'i tolta'a
latcuapa. Pe lalnescoponga' tolta'a ilne quittuca' tecani'eyottsi.

9 Itsiya, jte co'iya? ;Te illanc' ninc'ijudio LanDios xonca limetsaiconga' to ninc'ic'a
xanuc'? A'l. Joupa alcuapd: Ja'ni ninc'ijudio, ja'ni a'ij judio, jahuay ma' anuli al'epa
quixcay. Aimi'iya maluntu'eyacoltsi. 10 Totta'a ticua al Paxi Linitingiya loya'apa:

;Te tipa'a anuli cal xans alijca lipicuejma'?

A'i, ailopa'a ni' anuli.

1 Ma' anuli aimicuec'eyi, ma' anuli aimehueyi LanDios.

12Jahuay enajpottsi, aimihuejyi LanDios, ma' anuli ejac'pola’.

Ma' anuli ailopa'a cal c'a quipicuejma’.

13 Litco ti'ontcospa to litpu'hua camizhua lexiya, jitpe tipamma ma le'a al xujc'a.
Totta'a littaiqui' lopalaipa itniya.

Lilpal tinescoyi lixcay litf'as xanuc', tifeltaiqueyi.

Matpe litco tocomma to emiya lipummaya tainofat.

14Juaiconapa cumla littaiqui' lopalaipa, ticuajyi lilf'as xanuc', tecanitsola'.
15 Aimixnet'lyi, tixtuc'oyi lilf'as xanuc', ilpic'a tima'ahualete.

16 Ni petsi lotseyacu titet'miyi litf'as xanuc',

tipo'noyi cuanuc'la, ti'ontcospola' to lecaniya.

17Tine ma le'a tixtuleyi, tifuleyi, aiquilsina' ocuena cane, ite al c'a.

18 Aimixpaic'eyi LanDios ni tolta'a.

19 Tolta'a loya'apa litaiqui' LtanDios inilingiya al je'e pe liniliya locuxepa LtanDios.
Joupa alsina' naitsi ilne lopalaicopola' LanDios, jitpe al je'e. Tipalaicola' ma itniya pe
lepi'ipola' itta'a quitje'e. (Cacua: Illanc' ninc'ijudio atpalaiconga'.)

Ailopa'a notalai'e'eya LanDios. Aimi'iya micuanajcoyacoltsi, ni' anuli. Aimi'iya
malcuanajcoyacottsi illanc' ninc'ijudio, jouc'a aimi'iya micuanajcoyacottsi imanc'
unc'ocuenaye xanuc'. Jahuay nalmana' jifa'a li'a tamats' tipa'a latjunac'. 20 Aimi'iya
malnesyacu: “Nenant'lipa locuxepa LanDios. Itque alsim'ma ninc'a xans, lapenuf'ma.”
A'i. Ailopa'a nonesya totta'a. Ite lataiqui' loya'apa locuxepa LanDios almuc'inga' te
ts'i'ic' al c'a lat'eyacu. Limetsaicote totta'a te ts'i'ic' lat'epa, ite aimi'ontspa to loya'apa
locuxepa LanDios.

21 Itsiya, ja'ni aimi'iya malanant'liyacu locuxepa LanDios, ;te co'iya? Ja'ni lapenuft-
songa' LtanDios to ailopa'a caljunac', jte cal'eyacu? Ite lal'eyacu joupa uya'apa lataiqui'
loya'apa locuxepa LanDios. Jouc'a uya'a'me lam profeta. Itsiya LanDios joupa imujpa
xonca al cuajmaica cataiqui'. 22 Petsi no'huaiyijmpd Jesucristo itniya liximpola' EanDios
to ailopa'a quitjunac', tepenufila' jahuay itniya. Ja'ni ajudio, ja'ni a'ij judio, ma' anuli
ticuicomma ti'huaiyijnle Jesucristo. 23 Jahuay al'epd quixcay. Ailopa'a cal xans le'a
ac'a lipicuejma'. Latpicuejma' aimi'ontspa to lipicuejma' LanDios, itque pangay ac'a
lipicuejma'. Jahuay illanc' lahue'enga'. Toliya cacua: Ticuicomma jahuay ma' anuli
al'huaiyijnle Jesucristo.

24]]lanc' caltuca' ailopa'a cat'eyacu. Aimi'iya maluntu'eyacoltsi, cota' lacani'e'monga'
LanDios. Malque LanDios acueca' altoc'iponga' jahuay illanc' nat'huaiyijmpa Jesucristo.
Lapenufponga' to ailopa'a caljunac', luntu'eponga'. 25 Ilque Jesucristo ma LanDios
ummepa li'a tamats' titsufcoxoxi. Ixcuajaipa lijuats' tipac'eta’ lipoyac' LanDios. Tolta'a
ilne no'huaiyijnyacu Jesucristo LanDios tixim'mola litejmale. Ite litine lixcuajaipa
Cristo lijuats' EanDios imuj'ma titet'mi'mola' no'ep4 al xujc'a. Luyaipa quitine LanDios
ixnet''mola' lan xanuc' no'epd lixcay. Jitpe lancruz i'epa al tijca, itic'mipa lajunac'.
Jahuay litjunac' lan xanuc' i'najtsepa Cristo. 26 Iya' cacua: Ite li'ipa jitpe lancruz
almuc'inga' alijca lo'epa LanDios. Ilque imuj'moxi to cal Juez nanaic'mipola’ no'epa
lixcay. Jouc'a imuj'moxi tepenuf'mola' jahuay no'huaiyijmpa Jesucristo. Tepenufila' to
ailopa'a quitjunac'. Cristo joupa i'najtsepa.

27 Itsiya, ;te co'iya? ;Te ja'ni xonca alsinyoltsi ninc'ic'a xanuc'? A'i. Aimi'iya. ;Te
ja'ni ate'a at'epd al c'a, lijou'ma LanDios lapenufponga'? A'i. Ma le'a al'huaiyijmpa
Jesucristo, totta'a lapenufinga' LanDios. 28 Itsiya alsina' te ts'i'ic' lo'epa LanDios.
Itque aimepenufyacola' lan xanuc' pe nanant'tipd locuxepa. Lan xanuc' aimi'iya
menant'tiyacu. Tepenuf'mola' petsi no'huaiyijmpd Jesucristo.

290 ;ja'ni LanDios ma le'a lilenDios lan judio? Iine ilsina' te ts'i'ic' locuxepa. ;Ja'ni a'i
quilenDios locuenaye lan xanuc'? Iine aiquilsina' te ts'i'ic' ite lataiqui'. Atinca, LanDios
ilenDios locuenaye xanuc' jouc'a. 30 Tipa'a ma le'a anuli LanDios. Lan judio, ilne iltaic'
litsefia jitpe litpixic', ja'ni ti'huaiyijnle Jesucristo, LanDios tepenuf'mola’. Ma' anuli
locuenaye lan xanuc' pe ailopa'a quilsefa, ilne ja'ni ti'huaiyijnle Jesucristo, LanDios
tepenuf'mola’ jouc'a. 31 Lalcuapa tolta'a, ;ja'ni latets'iyi locuxepa LanDios? A'i. Aimi'iya
malatets'iyacu ile lataiqui'. Ife itaiqui' tanDios. Illanc' mat'huaiyijnyi Jesucristo xonca
alimetsaicoyi ac'a locuxepa LanDios, xonca lanant'tiyi.

4

13 ;Te qui'ipa taltatahuelo Abraham? ;Te quicuec'epa? ;Te ilque quituca' i'epa al
c'a, lijou'ma tanDios epenufpa to ailopa'a quijunac'? Ja'ni cota' totta'a li'ipa Abraham,
itque tines'ma: “Iya' joupa ai'epa al c'a, toliya lapenuf'ma LanDios, alsim'ma to ailopa'a
caijunac'”. LanDios ixina' Abraham aimi'iya minescoyacoxi tolta'a. Al Paxi Linitingiya
Jte aga tuya'e: “LanDios iximpa ac'a li'epa Abraham, toliya epenuf'ma to ailopa'a
quijunac'”’? A'i. Aimuya'e' tolta'a. Ma tuya'e": “Abraham i'huaiyijmpa LanDios, tolta'a
LanDios iximpa to ailopa'a quijunac', epenuf'ma”.

4 Cal xans no'epa canic' tulij'ma lo'najtse'enyacu. Ja'ni ailopa'a qui'epa aiquitaiy-
inc'enni. Ja'ni ilpic'a titoc'ite, ti'najtse'ente, ti'najtse'e'me. Ja'ni a'i ailopa'a tintsi.
5 Totta'a lo'iya cal xans nocuapa: “Tama ca'ela' acueca' canic' aimi'iya canant'liya
locuxepa LanDios. ;Te caif'eya? Le'a ca'huaiyijm'ma LanDios.” Lan xanuc' nocuapd
tolta'a, itne no'huaiyijmpd, LanDios titoc'ila', tepenufila' to ailopa'a quitjunac'.

¢ Ma totta'a lonespa cal rey David mipalaijma al c'a loyaicopa cal xans petsi EanDios
titoc'i, tepenulfi to ailopa'a quijunac'. 7 Ticua:

Tuyalaicoyi al c'a ilne petsi LanDios itonc'e'epola’ litjunac',

petsi letamu'epola' li'epa lixcay.

8 Ac'a loyaicopa cal xans petsi LanDios aimicuxecoya, aimimiya: “Tote, tote lixcay
lo'epa”.

9 Ninc'ixanuc' judio, illanc' altaic' lalsefia jilpe lalpixic', jte ja'ni ma le'a illanc'
tolta'a luyalaicoyi al c'a? ;Te aimi'iya muyalaicoyacu al c'a locuenaye xanuc' jouc'a?
Tol'nujuaisle te ts'i'ic' li'ipa Abraham. Joupa alnespd: “Abraham i'huaiyijmpa LanDios,
tolta'a LanDios iximpa to ailopa'a quijunac', epenuf'ma”. 10 Litine LanDios lepenufpa
Abraham, ;te ts'i'ic' itque? ;Ja'ni itaic' lisefa jitpe lipixic'? O, jaiquitaic'? Litine LanDios
lepenufpa Abraham itque aiquitaic' lisefia. Aiquetec'enni lipixic'. 11 Ate'a i'huaiyijmpa
LanDios, lijou'ma LanDios icuxe'e'ma, timi: “To'exoxi circuncidar”. Itque letec'e'em'me
lipixic' imuj'moxi ti'huaiyinge LanDios. Itque joupa epenufpa Abraham to ailopa'a
quijunac'. Totta'a LanDios imetsaico'ma Abraham to it'ailli' lan xanuc' no'huaiyijmpa,
tama aiquiltaic' quilsefia jitpe litpixic'. Ja'ni ti'huaiyijnyi to li'huaiyijmpa Abraham,
LanDios timetsaicoyi inaxque' Abraham, tepenufila' to ailopa'a quitjunac'. 12 Jouc'a
ilniya lo'empola' circuncidar ti'i'ma ti'itsola' inaxque' Abraham. Itque ai'a ti'e'moxi cir-
cuncidar i'huaiyijmpa LanDios. Ja'ni ti'huaiyijnyi ma LanDios, ja'ni a'i mi'huaiyijm'me
li'epoltsi circuncidar, itniya jouc'a inaxque' taltatahuelo Abraham.

13 ; Te ja'ni LanDios joupa iximpa Abraham lenant'tipa locuxe'epa? ;Te toliya limipa
te ts'i'ic' loyalaicoyacu ilniya, ilque y lixanuc'? A'i. Abraham le'a i'huaiyijmpa
LanDios, i'epa tinca limipa. Tolta'a LanDios epenuf'ma to ailopa'a quijunac', u'ipa:
“Ima' ti'i'mo' to quit'ailli' ilne nocuxeyaleyacu fa'a li'a famats'. Tolta'a tont'e'me
imanc', ima' y loxanuc'.” 14 ;Naitsi ilne nocuxeyaleyacu jifa'a li'a tamats'? ;Te ja'ni
LanDios tipalaicola' naihuejpa lataiqui' loya'apa locuxepa? A'i. Ja'ni LanDios tipalaicola'
ilniya, Abraham cota' ailopa'a colijya tama i'huaiyijmpa LanDios. Litaiqui' LanDios
lepi'ipa Abraham cota' aimenant'tiya, cota' iliya infel'miyale lataiqui'. 15 Linca aimi'iya
malnesyacu: “Lanant'li'me locuxepa tanDios. Totta'a lapi'i'monga' ma to limipa
Abraham.” Ja'ni totta'a lalnesyacu ailopa'a calapi'iyaconga'. Litaiqui' locuxepa EanDios
almuc'inga' a'ijc'a lal'epa, tipa'a laljunac'. Ja'ni ailopa'a ite Lataiqui' EanDios aimi'iya
malcuxecoyaconga'.

16 Cacua: LanDios icupa cataiqui' tipaxne'mola' ilne no'huaiyijmpd. A'i quicuac":
“Itniya i'epd al c'a ca'najtse'e'mola'”. Ma ticua: “Ilniya al'huaiyijmpa, catoc'i'mola'.
Tolta'a jahuay lixanuc' Abraham ti'i'ma tepenuf'me ite lopaxneyacola'. A'i ma le'a
itne petsi lepi'ipola' lataiqui' loya'apa te ts'i'ic' licuxepa LtanDios, jouc'a tepenuf'me
locuenaye xanuc' ja'ni ti'huaiyijnyi LanDios to li'huaiyijmpa Abraham. Matque Abraham
al'ailli' jahuay illanc' nat'huaiyijmpd tanDios. 17 Tolta'a loya'apa al Paxi Linilingiya,
tuya'e":

Ima', axpela' lan xanuc' timetsaico'mo' it'ailli', it'ahuelo;

ilne ituca' ituca' litnacién.

Ite litine tama quituca' Abraham, ailopa'a qui'hua, LanDios liximpa it'ailli' axpela' lan
xanuc'. Linca LanDios ti'i'ma timaf'i'ina'mola' limanapola'. Itque tipalaicola' lan xanuc'
ai'a timajnlita, tinescola' to jipu'hua timana'. Ma totta'a li'ejma’' LanDios li'huaiyijmpa
Abraham. 18 Litine tanDios lipvalaic'opa, Abraham tixinyoxi aimi'iya muyaicoya to
limipa LanDios. Tama tolta'a lixina' ma' i'huaiyijmpa LanDios, ticua: “Ma ca'huaico'ma.

LanDios nipajnya ti'e'ma to lalmipa.” Totta'a li'ipa. Ixpe'mola’ lixanuc' Abraham, ma to
limipa LanDios. I'ipola’ axpela' lixanuc' Abraham, ituca' ituca' litnacién; itque it'ailli'.

19 Abraham imetsaicoyoxi te ts'i'ic'. Ilque joupa ixhuaita to amaxnu lemats'.
Ti'ontcospa to cal xans joupa imapa. Jouc'a imetsaijma Sara te ts'i'ic'. Itque tipeno ijuiqui
caca'no'. Tama ixina' jahuay ilta'a Abraham ti'hua ti'huaiyinge LanDios. 20 Aiquinesqui:
“Aga a'ij tinca LanDios lalmipa. Aica'huaiyijnconaya.” Xonca ti'huaiyinge LanDios.
Imetsaicopa acueca'. 2! Ixina' alinca LanDios nipajnya ti'e'ma to limipa. Totta'a ti'hua
ti'huaiyinge. 22 LanDios liximpa li'huaiyijmpa epenuf'ma to ailopa'a quijunac'.

23 Ite lataiqui': “LanDios epenuf'ma to ailopa'a quijunac'”, tipalaicola' axpela', a'i ma
le'a Abraham. 24 Atpalaiconga' jouc'a illanc' nat'huaiyijmpd LanDios. Illanc' atcuayi:
“Atinca LanDios imaf'i'inapa tatPoujna Jesus, ipa'anapa pe lomana' lamizhua”. Ja'ni
tolta'a al'huaiyijnyi LanDios, itque lapenufinga' jouc'a. Alsinninga' to ailopa'a caljunac'.

25 [llanc' tinca aical'aic' locuxepa LanDios. LanDios icupa talPoujna Jesus tima'ante,
ti'najtse'ma latjunac'. Jesus lijoupa li'najtsepa, imapa, LanDios imaf'i'inapa. Totiya
LanDios ti'i'ma lapenuf'monga’ illanc', lapenuf'monga’ to ailopa'a catjunac'.

17

1 Itsiya at'huaiyijnyi Jesucristo, ilque tatPoujna. Totta'a LanDios lapenufinga' to
ailopa'a caljunac', aimalixtuc'oconayaconga'. 2 Ma' ilque Jesus i'najtsepa latjunac'.
Toliya LanDios altoc'inga', lapenufinga', aimalacani'eyaconga'. Tixoqui calata atcuayi:
“AHaitsufcotonga' jipu'hua, alpai'itonga', at'itonga' pangay c'a lalpicuejma’, ma to
LanDios lipicuejma'”.

3 A'i ma le'a tixoqui calata al'huaicoyi altaitsufcotonga' jipu'hua, ma matmana' fa'a
li'a tamats' ja'ni altelcoyi ats'najtsi'iyi LanDios, alcuayi: “Ac'a luyalaicoyi”. Alsinyi ma
maltetcoyi lihuic'i'me alsnet't'me. 4Ja'ni alsnet'tyi tetentcocojma LanDios ite lat'ejma’.
Ja'ni alsina' joupa etentcocopa LanDios ite lat'ejma' xonca at'huaiyijm'me LanDios,
alcua'me: “Linca altaitsufcotonga' jipu'hua”. > Alinca ti'i'ma al'huaiyijm'me totta'a.
LanDios aimalfel'miyaconga’, alaitsufcotonga'. Ilque joupa almuc'iponga' al'enga'
capic'a. Totta'a lu'inga' jitpe talunxajma' cal Espiritu Santo talapi'iponga' LanDios.

¢Illanc' aicalihuejma LanDios. Litine lixpic'epa LanDios tima'ante Cristo, ti'najtseta’
ite laljunac', ma tolta'a li'ipa. Cristo aicat'huaiconga' maluntu'eyacoltsi illanc' cattuca'.
Itque ixina' aimi'iya maluntu'eyacoltsi. 7Ja'ni luntu'e'me anuli talf'as xans, itque alijca
lipicuejma', ;te atcu'me latpitine luntu'ete itquiya? Linca tama juaiconapa ac'a lipicue-
jma' talf'as xans, afule matcuyacu lalpitine. 8 LanDios ituca' li'ejma’, aimat'onliyaconga'
to illanc'. TIllanc' ma mal'eyi quixcay Cristo icupoxi tima'ante, i'najtsepa laljunac'.
Tolta'a LEanDios almuc'inga' alinca al'enga' capic'a. ?Jitpe lancruz, lixcuajaiyopa lijuats'
Cristo i'najtsepa laljunac'. Tolta'a tanDios lapenufinga' to ailopa'a catjunac'. Tijoula',
Jte co'iya? ;Te lapi'icona'monga' laljunac' anuli locuenaye no'epa quixcay, ilne petsi
aimi'huaiyijnyi Jesucristo? A'i. Luntu'e'monga' nulemma. 10 1Illanc' alfuli'ipa LanDios,
itque jouc'a atfuli'iponga'. Mi'i totta'a li'Hua icupoxi tima'ante, at'etsonga' atejmalete
LanDios. Itsiya ma tolta'a i'ipa, illanc' alejmale LanDios. Tijoula', jte co'iya? ;Te
aimaluntu'eyaconga'? Cristo joupa imaf'inapa, joupa lapi'iponga' al ts'e latpitine, tinca
luntu'e'monga’. 11 A'i ma le'a at'huaicoyi Locuenaj Quitine luntu'etsonga'. Ma' itsiya
tixoqui calata at'huaiyijnyi LanDios. LalPoujna Jesucristo joupa ipac'epa lipoyac', ma'
itsiya atejmale anuli.

12 Al xujc'alopa'ali'a tamats' icuai'e'ma fa'a anuli cal xans. Icuaitsi al xujc'aipango'ma
i'i'ma lamaya. Jahuay lan xanuc' i'e'me al xujc'a, tolta'a jahuay tixinyi lamaya. 13 Linca,
ilniya litiné LanDios tama iximpola' lixcay lo'epa lan xanuc' aimicuxecola'. Aimi'iya.
Iiniya titiné aicu'ila’ litaiqui' locuxe'epola' lo'eyacu. Tolta'a aimi'iya micuxecoyacola'
petsi aimenant'tiyi. 14 Litiné ai'a tepenuf'ma Moisés litaiqui' locuxepa LanDios, jahuay
ilne titiné ti'hua lamaya. Ti'hua limane titel'mi'mola’ lan xanuc'. Tolta'a li'ipola’,
tama lixcay li'epa a'ij nuli to li'epa Adan, ilque aiquihuejma lixc'ai'ipa LanDios. Li'epa

Adéan acueca' li'e'epola’ lan xanuc'. Totta'a itlque Adan ti'onlcospa to tocuena cal xans
tocuaicoya. Ilque acueca' al c'alo'e'eyacola’.

15 Linca, tama acueca' a'ijc'a li'epa Addn aimi'iya mi'onltiyacu ite latpaxneponga'
LanDios. Li'ipa, anuli cal xans, ilque Adén, aiquihuejma LanDios. Totta'a acueca'
li'ipola' lan xanuc'. Axpela' timanala'. Lijou'ma xonca acueca' ile al c'a li'epa LanDios.
Itque ixpic'epa tipaxnetsola' lanxpela'. Ma' anuli lixpic'epa Jesucristo. Totta'a ilque
attoci'iponga' ninc'xpela'. 1¢Iya' cacua: Lalpaxneponga' LanDios tipammaispa al c'a
juaiconapa. Lixcay li'epa Addn ipammaitsi jouc'a, ite a'ijc'a. Tolta'a aimi'ontspola'.
Adén anulemma aiquihuejma tanDios. Lijou'ma LanDios imetsaico'ma a'ijc'a li'epa
Adén, ecani'epa, jouc'a ecani'epola' jahuay lan xanuc'. Illanc' axpe' aicalihuejma
LanDios, itque aicalacani'enga', lapenufinga' to ailopa'a caljunac'. 17 Li'ipa, anuli cal xans
i'epa lixcay, lijou'ma epi'impa quimane lamaya, i'huajco'mola' jahuay. Itsiya acueca'
juaiconapa attoc'iponga' LanDios, al'eponga’ al cueca' al c'a, lapenufponga'. Tijouta',
Jte cal'iyaconga'? ;Te ja'ni lamaya lulij'monga' jouc'a? A'i. Aimalulijyaconga' lamaya.
Locuena cal xans, itque Jesucristo, joupa lapi'iponga' al ts'e latpitine.

18 Anulemma ne'a Adan aiquihuejma lixc'ai'ipa LanDios, lijou'ma lan xanuc', jahuay
ilniya, ecanipola'. Locuena cal xans ixhuai'nipa nulemma locuxepa LanDios, tolta'a
jahuay nipajnya tepi'im'mola' al ts'e litpitine. tanDios nipajnya tepenuf'mola' to
ailopa'a quiljunac'. 1° Anuli cal xans aiquihuejma lataiqui' lixc'ai'ipa LanDios, lijou'ma
i'ipa ixcay litpicuejma' axpela' lan xanuc'. Locuena cal xans ihuejcopa jahuay licuxe'epa
LanDios, toliya axpela' ti'i'mola' ac'a xanuc'.

20 Ma mi'eyi lixcay lan xanuc' LanDios u'ipa Moisés te ts'i'ic' litaiqui' locuxepa. Totta'a
ti'ete xonca al cueca', xonca tihuejle lixcay. Lijou'ma petsi lan xanuc' xonca aimihue-
jeoyi, xonca itoc'i'mola' LanDios, xonca acueca' al c'a li'epola' itque. 2! Totiya tama
lixcay ti'hua tuliquila' lan xanuc', timala' joupa ecanipola', xonca acueca' attoc'inga'
LanDios. Jesucristo, itque pangay ac'a li'epa, pangay ac'a lipicuejma', lapi'inga' latpitine
aimijouya. Tolta'a aimalulijyaconga' nulemma lamaya.

6

1]tsiya, ;jte calnesyacu? ;Te aga alnes'me: “LanDios altoc'iponga', joupa lapen-
ufponga'. Najmay ti'hua al'ete lixcay. Tolta'a ti'hua altoc'iconatsonga', ti'ita' xonca
acueca' lattoc'iyaconga'”? 2 A'i. Tote aimi'iya malnesyacu. Li'ipa, ma mal'eyi lixcay,
;te lulijyi lalpitine o a'i? Lal'epa lixcay ma lacani'eponga’. ;Ja'ni ma' anuli al'econa'me?
A'i. Aimi'iya.

3 Mllanc' nat'huaiyijmp4, ja'ni joupa lapo'imponga' joupa at'epottsi anuli Cristo, itque
limayopa jilpe lancruz. O ;ja'ni aicolsina' te ts'i'ic' ile li'ipolhuo'? 4 Limapa Cristo
emumpa. Jilpiya laja' tocomma lamumponga' jouc'a, almaponga'. Tle lat'iponga'
ti'ontcospa to li'ipa Cristo. Itque lijoupa limapa imaf'i'inapa qui'Ailli', itque cal Cuecaj
CanDios. Illanc' jouc'a lapi'iponga’ al ts'e lalpitine, ti'ita' ituca' tat'ejma’.

5Ja'ni alinca almaponga' anuli Cristo, anuli mipa'a latpitine. Cristo aimijouya lipitine.
Illanc' latpitine jouc'a aimijouya, ite al ts'e latpitine lalapi'iponga' LanDios. ¢ Joupa
alsina' te ts'i'ic' lal'iponga'. Li'ipa, lihuejyi caltuca' latpicuejma’'. Ma to matmana' itniya
litiné, mattaiyi laljunac', lapalts'ingimponga' anuli Cristo jitpe lancruz. Tolta'a aimi'iya
matcuxeconyaconga', aimatminyaconga': “Tole, tole lo'epa lixcay, tecani'em'mo"”.
7 Anuli limanapa aimicufquinyacu li'epa lixcay. Aimi'iya.

8 Ja'ni alcuayi: “Ne', almaponga' anuli Cristo”, jouc'a alnes'me: “Linca al-
maf'i'inaponga' anuli Cristo”. Cristo joupa imaf'inapa, aimimaconaya. Illanc' jouc'a
tipa'a al ts'e lalpitine, ile aimijouya. Lamaya ailopa'a cal'e'econayaconga'. ° Cristo
lijoupa limapa, imaf'inapa, ipayonamma pe lomana' lamizhua. Aimimaconaya. Lamaya
aimulijya. Ailopa'a co'e'econaya. Tolta'a alsina'. 10 Cristo limapa jilpe lancruz
al'najcufponga’ laljunac'. Tolta'a LanDios ecani'epa. Aimi'e'econaya tolta'a. Itsiya
ma' imaf'i'. Malque LanDios imaf'i'ina'ma. 1 Imanc' jouc'a tolimetsaicotsotltsi to joupa

ima'ampolhuo' ma' anuli Cristo. Ite lot'epa lixcay ecani'epolhuo'. Jouc'a tolimetsaicot-
soltsi otmaf'i' ma' anuli Jesucristo. Tot'nujuaisle lepi'ipolhuo' al ts'e lotpitine LanDios.

12 Ttsiya lotcuerpo aimicuxecona'molhuo'. Te tinca tijanaca tixa'huelhuo' tot'ete
nixpiya. Tol'nujuaisle, ite lotcuerpo aimijucoya, ti'hua tijaf'quinghua. 13 Tol'etsoltsi
cuenna. Aimolapi'i'me lane lotmane', lot'mitsi', lot'u', jahuay lopa'a lotcuerpo,
aimi'e'me nixpiya. Tolnesle: “Lai'epa lixcay joupa lacani'epa. LanDios almaf'i'inapa.
Itsiya cacu'moxi LanDios, cami'ma: ManDios, ma' ima' alcuxe'ma. Iine laimane',
lai'mitsi', lai'u', jahuay laicuerpo, toxhuico'ma ima'. Tolta'a canant'ti'ma lotaiqui'
lofcuxepa.” 14 1Iya' camilhuo': Aimulijyacolhuo' lixcay. Litaiqui' locuxepa LanDios
aimi'iya micuxecoyacolhuo'. LanDios joupa itoc'ipolhuo’, joupa epenufpolhuo'.

15 ]tsiya, ;te co'iya? Illanc' joupa alsina' aimi'iya malanant'liyacu locuxepa tanDios.
Alsina' aimi'iya maluntu'eyacoltsi illanc' caltuca'. Tijoula', ;te calnescoyacu? ;Ja'ni
alnes'me: “Ma LanDios altoc'ipa, ilque luntu'e'ma. Itsiya ailopa'a tintsi. Ca'e'ma
nixpiya”? A'i. Aimi'iya malnesyacu totta'a. 1¢Jifa'ali'a tamats' ja'ni tolahuete cotpoujna,
Jte aicolsina' lo'iyacolhuo'? Tijoula' ti'ila' olpoujna ilque ticuxe'molhuo’. Imanc'
tolihuejco'me to quimozé. Ja'ni lixcay otpoujna tolihuej'me locuxe'epolhuo’, tijouta
tecani'em'molhuo’. Ja'ni LanDios otpoujna, tolihuej'me ilque. Ique tilanc'e'e'molhuo’
lotpicuejma’, tepenuf'molhuo’.

17Li'ipa, imanc' tolihuejyi lixcay. Cax'najtsi'i LanDios joupa otpai'ipottsi lotpicuejma’.
Joupa olapenufpd Lataiqui' limuc'impolhuo', jahuay lolunxajma' tolihuejyi. 18 Itsiya
joupa i'ipa ocuena tolPoujna. Lixcay aimi'iya micuxeconayacolhuo'. Itsiya al lijca
cataiqui' ticuxelhuo'. 1°Iya' mane ca'onticojma cataiqui'. Aixina'ja'niti'ita' xonca ipime
cataiqui' imanc' aimi'iya mothuatyacu. Camilhuo'": Luyaipa quitine otcu'mottsi. I'ipa
otpoujna lixcay, aimolihuejyi locuxepa LanDios, nixpiya tont'eyi. Itsiya aimot'econa'me
ite li'ipa lot'epa. Itsiya tolcutsoltsi. Tolmile LanDios: “Fa'a tipa'a laicuerpo jahuay
li'huexi. Mane ca'e'ma al c'a. Atcuxeta' al tijca cataiqui', quihuejco'ma.”

201i'ipa, imanc' tolcuayi: “Illanc' lihuejcoyi caltuca' lalpicuejma'”. Iiniya litiné tinca
tont'eyi nixpiya. Aimont'eyi al c'a to locuxepa LanDios. Ife litaiqui' LanDios tocomma
to aimicuxelhuo' imanc'. ?11tsiya tolsinyi alaic'ata ite lont'epa. Ite lixcay lont'epa, jja'ni
i'e'epolhuo’ al c'a? A'i. Itne petsi no'epd tolta'a ma le'a tecani'eyottsi.

22 Camicona'molhuo': Itsiya joupa i'ipa ocuena totPoujna. Aimolihuejcoyi lixcay.
Itsiya ma LanDios ofPoujna. Ti'hua ti'i'molhuo' pangay c'a lotpicuejma'. LanDios
tilaitsufcotolhuo' jitpiya aimijouya lotpitine. 23 Linca lixcay ti'najtsela’ ts'ilihuequi. Petsi
naihuejpa tecani'em'mola’. A'i totta'a lalulijyaconga' ja'ni LanDios alPoujna. Ilque ma'
altoc'inga' illanc' nat'huaiyijmpa Jesucristo talPoujna. Lapi'inga' al ts'e lalpitine, ite
litine aimijouya.

7

1 Cunc'aipimaye, lataiqui' loya'apa locuxepa LanDios aimi'iya maltcuxecoyaconga'.
Imanc' joupa olsina' te ts'i'ic' lal'iponga' ninc'ixanuc' ma matmana' fa'a li'a tamats'. Ma
calmaf'i' tipa'a lataiqui' lalcuxeponga'. Ja'ni joupa almanaponga' ite lataiqui' aimi'iya
malcuxecoyaconga'. 2 Totta'a lo'ipola' lacal'no' itniya namaltipd. Ma quimaf'i' lipe'ailli'
taca'no' aimi'iya mihuejya ocuenaj xans. Ja'ni timanta' cal xans, tuhualquenno taca'no'.
3 Ma quimaf'i' tipe'ailli', ja'ni lipeno tihuejla' ocuenaj xans, ilque taca'no tecani'em'me,
tinescom'me ixcay li'epa. Tolta'a loya'apa lataiqui' lalcuxeponga'. Linca ja'ni joupa
imanapa tipe'ailli', taca'no' nipajnya tihuej'ma ocuenaj xans. Ailopa'a conesconyacu.

4 Cunc'aipimaye, ite litine lima'ampa Cristo, lepalts'ingimpa licuerpo jitpe lancruz
imanc', ja'ni i'ipolhuo' anuli ilque, jouc'a ima'ampolhuo'. Tolta'a tama tolihuejle al ts'e
cataiqui', aimi'iya micuxecoyacolhuo' lataiqui' locuxepa LanDios. Tonlihuejyi Cristo,
itque joupa imaf'inapa. Malque otPoujna o ti'ontcospa to cotpe'Ailli'. Ma monlihuejyi
itque tipammaispa lolpitine, tont'e'me latentcocopa LanDios.

5 Iiniya titiné ai'a lapenuf'me al ts'e lalpitine, aiqui'ic' calihuequi locuxepa LanDios.
Mal'nujuaisyi loya'apa ile lataiqui', alspic'eyi al'ele nixpiya. Tolta'a lacani'eyoltsi.
¢ Itniya litiné cota' ti'i'ma alcuxecom'monga', aicalanant'li locuxepa LanDios. Itsiya
aimi'iya malcuxeconyaconga'. Tocomma to joupa almanaponga'. Itsiya tipa'a al ts'e
latpitine. Tolta'a ti'i'ma lihuejco'me LanDios tatPoujna. Li'ipa ituca' lal'ejma’, atcuayi:
“Iya' caituca' quihuejco'ma ite lataiqui' locuxepa LanDios”. Itsiya alsina', ja'ni cattuca'
aimi'iya.

7 Itsiya, ;te calnesyacu? ;Ja'ni ixcay cataiqui' ile locuxepa LanDios? A'i. Aimi'iya
malnesyacu totta'a. Al colta aicainimetsaijma lixcay laif'epa. Totta'a atmuc'ipa lataiqui'
loya'apa locuxepa LanDios. Ite lataiqui' ticua: “Aimojanaj'ma ti'hueca tof'as xans”. Ja'ni
cota' aicaixina' ite lataiqui', cola' aimi'iya quimetsaicoya a'ijc'a laif'epa ma cajanaca.
8 Laicuejpa ite lataiqui', tinca aiximpa ixcay laif'epa ma cajanaca. Lijou'ma lixcay
lopa'a laipicuejma' xonca tijanaca. Xonca aipic'a cola' ca'huejla' ti'hueca taif'as xans.
Ja'ni cota' ailopa'a ite lataiqui' lalcuxeponga' ite lixcay cota' aiquicueya quimane,
aimi'iya malacani'eyaconga'. 9 Itniya litiné ma aicaicueca locuxepa LanDios tixoqui
neta cuyaijma lapajnya. Icuaitsi litine laicuej'ma nulemma ile lataiqui' loya'apa:
“Aimojanaj'ma l'hueca tof'as xans”. Ite litine tinca aiximpa imaf'i' ite lixcay lopa'a
laipicuejma’. Aiximpoxi ma lacani'e. 10 Lataiqui' loya'apa: “Aimojanaj'ma ti'hueca tof'as
xans”, ac'a cataiqui' itiya. Ja'ni lanant'tite, xonca al c'a luyalaico'me lapajnya. Iya'
aiximpa ituca' lal'ipa. Aimi'iya canant'liya. Ma le'a lacani'e. 11 Ma cacueca ite lataiqui',
lixcay caipicuejma’ i'ipa xonca imaf'i', alfel'mipa. Lijou'ma xonca aijanaj'ma. Totta'a ite
lataiqui' ma lacani'epa.

12Tya' cacua: A'i quixcay cataiqui' ite locuxepa LanDios. Jahuay locuxepa LanDios
ma' apaxi, ma' i'huexi LanDios. Lataiqui' loya'apa: “Aimojanaj'ma }i'hueca tof'as xans”,
ile apaxi cataiqui'. Alsc'ai'inga' al'ele al lijca, al'ele ma le'a al c'a. 13 Lijou'ma, jte
qui'ipa? Ma cainihuequi ite al c'a cataiqui', ;ja'ni tolta'a cacani'eyoxi? A'l. Aimi'iya
canescoyacoxi totta'a. Ite al c'a cataiqui' ma' almuc'ipa te ts'i'ic' laipicuejma’'. Ite acueca
lixcay. Ma ite laif'epa lixcay lacani'epa. Ite al c'a cataiqui' atmuc'ipa juaiconapa acueca'
ixcay ite lai'epa.

14 Alsina' pe qui'huayomma ite lataiqui' locuxepa LanDios. I'huayomma mane al
toncay, jitpe lipicuejma' LanDios. Iya'ituca' laipicuejma’. Iya' maninxans. Ite lixcayi'ipa
to faipoujna, alcuxe. 151ya' aicaxpic'e tolta'alai'ejma'. Caxhuelma. Petsilalatentcocopa,
ite aica'ay. Laif'epa capilaic', ite tinca ca'ay.

16 Ja'ni ca'ela' lixcay, linca ite laif'epa aimalatentma. Quimetsaijma ac'a litaiqui'
LanDios locuxepa, tolta'a xonca aipic'a quihuejla' LanDios. 17 Toliya cacua: A'i caituca'
ca'ay iliya pe aimalatentma. Ite lixcay caipicuejma' alcuxe ca'eta’.

18 Einca aixina' iya' caituca' aimi'iya ca'eya al c'a. Ti'i'ma caxpic'e'ma ca'ela' al c'a,
tijouta’, ;ja'ni canant'li'ma ite laifxpic'epa? A'i, aimi'iya. 1 Ife al c'a laifxpic'epa ca'ela’,
aica'ay. Lixcay, ite pe aimalatenima, tinca ca'ay. 201Iya' cacua: Ja'ni aimalatenima ite
lixcay laif'epa tocomma to a'i iya' caituca' ca'ay iliya. Ite lixcay caipicuejma' alcuxe
ca'ela'.

21tinca, lataiqui' loya'apa locuxepa LanDios atcuxe. Alsc'ai'i ca'ela' al c'a. Ite aipic'a.
Cacua: Ca'e'ma. Tijoula' aimi'i. Tipa'a lalpa'nepa. Alpa'ne ite lixcay caipicuejma'.
22 Cacua: Juaiconapa ac'a lataiqui' loya'apa locuxepa tanDios. 23 Ituca' latsahue'epa
laicuerpo. Tama cacua: “Quihuejco'ma locuxepa LanDios, ite al ¢'a”, laicuerpo aimicua.
Tipa'a lipujfxi lulijla', ca'eta' lalcuxe'epa nixpiya. 241lya' cacua: Acueca' caxhuelma.
¢Naitsi lalcuanajcoya? Ile laicuerpo ma le'a ipic'a lacani'e'ma. ;Naitsi laluntu'eya?
25 Cax'najtsi'i LanDios. LalPoujna Jesucristo, ilque tinca aluntu'e'ma. Iya' caituca'
aimi'iya culijya. Caxpic'e ca'eta' al c'a. Ja'ni tolta'a quihuejla' tinca quihuejco'ma
locuxepa tanDios. Ituca' loxahue'epa ite laicuerpo. Ja'ni totta'a quihuejla' ca'e'ma
nixpiya.

3

1 Ttsiya LanDios aimalacani'eyaconga' illanc' nal'huaiyijmpd Jesucristo, itque
joupa lapenufponga'. Illanc' aimalihuejyi lalsahue'eponga' latcuerpo, lihuejcoyi
lalcuxe'eponga' cal Espiritu Santo. 2Iya' joupa aiximpa aimi'iya canant'liya locuxepa
LanDios. Aimi'iya cunlu'eyacoxi. Lixcay laipicuejma' ma malcuxe lacani'e'ma. Itsiya
ituca' laifnuyaicopa lapajnya. Ca'huaiyinge Jesucristo, tipa'a al ts'e laipitine, atcuxe cal
Espiritu Santo.

31te lataiqui' loya'apa locuxepa LanDios ailopa'a quipujfxi mulijya lixcay latpicuejma’'.
LanDios tinca ti'i'ma, joupa i'epa. Ummepa ti'Hua. Itquiya i'epoxi xans, at'ontcosponga'
to illanc' ninc'ixanuc'. Ma le'a ailopa'a quixcay lipicuejma'. I'huamma fa'a li'a tamats'
itsufcopoxi, at'najcufponga’ laljunac', ecani'epa lixcay lalpicuejma'. 4 Totiya itsiya
ti'i'ma lanant'li'me ite al c'a lalcuxe'eponga' LanDios. Illanc' lihuejcopd cal Espiritu
Santo a'i lalsahue'eponga’ latcuerpo.

5 Lan xanuc' naihuejpd quittuca' litpicuejma' tixpic'eyi latentcocoyacola' itne quit-
tuca'. Lan xanuc' naihuejpd cal Espiritu Santo, tixpic'eyi latentcocoya cal Espiritu Santo.
¢ Petsi naihuejpd quittuca' litpicuejma' tecani'em'mola’. Petsi naihuejpa cal Espiritu
Santo tipa'a al ts'e lilpitine, tuyalaicoyi al c'a. Aimixhuelcoyi, ailopa'a tintsi. 7 Petsi
naihuejpd quiltuca' litpicuejma’, ilne tecaxaispola', mane tifuli'iyi tanDios. Aimihuejyi
locuxepa itque. Aimi'iya mihuejyacu. 8 Cal xans, ja'ni ailopa'a al ts'e lipitine locupa cal
Espiritu Santo, itque cal xans aimi'iya metentcocoya LanDios.

9 Imanc' aimi'ontcotolhuo' to itniya. Ja'ni joupa olapenufpd cal Espiritu Santo, ja'ni
tolmana' anuli ilque, ma tipa'a al ts'e lotpitine. Linca cal xans, ja'ni aiquepenufi
H'Espiritu Cristo, itque cal xans a'i qui'huexi Cristo. 1°Ja'ni joupa olapenufpd Cristo Lan-
Dios epenufpolhuo' to ailopa'a coljunac'. Totta'atipa'a al ts'e lotpitine, aimimayacolhuo'
nulemma. Linca lont'epa lixcay joupa ecani'epolhuo' lotcuerpo, ite tima. 1! Ja'ni joupa
olapenufpa cal Espiritu Santo, ja'ni joupa oHaitsufma, ni lotcuerpo mimaya nulemma.
Lijoupa limapa Cristo, LanDios imaf'i'inapa. Imanc' ma' anuli timaf'i'ina'molhuo'.
Tolta'a lo'eyacolhuo' cal Espiritu Santo, itque H'Espiritu LanDios, imanc' oHaitsufma.

12 Ttsiya cunc'aipimaye, ;naitsi cal'najtse'econayacu? ;Naitsi calihuejcoyacu?
;Lalcuerpo altaiyinc'e? ;Ja'ni ite alpoujna? A'i. 13 Ja'ni tolihuejcoyi loxahue'epolhuo'
lotcuerpo mane tecani'em'molhuo'. Ja'ni tolihuejcoyi cal Espiritu Santo tolatec'cona'me
lont'epa lixcay, ile loxahue'epolhuo' lotcuerpo. Aimont'econayacu ilta'a. Tijoula'
timaf'i'ina'molhuo' LanDios.

14 Petsi naihuejpa 1i'Espiritu LanDios, ilniya inaxque' LanDios. !5 Luyaipa quitine
micuxelhuo' lixcay, ite lataiqui' loya'apa locuxepa LanDios ticuxecolhuo'. Totsuetcoyi,
tolcuayi: “Attel'mi'monga' LanDios”. Itsiya joupa olapenufpa cal Espiritu Santo.
Itque aimepi'iyacolhuo' totta'a lotpixhuejma'. Lolapenufpa itque cal Espiritu LanDios
epenufpolhuo' to quinaxque'. Matque cal Espiritu almuc'inga' te ts'i'ic' lacui'i'me
LanDios. Almiyi: “Ima' mai'Ailli'"”. 16 Malpe talunxajma' alsingufyoltsi inaxque' LanDios.
Ma' anuli lu'inga' cal Espiritu Santo. 17 Malmana' fa'a li'a lamats' ja'ni illanc' inaxque'
LanDios tinca pu'hua LanDios lapi'itonga' ite lapi'iyacola' linaxque'. EanDios joupa
imetsaicopa ti'Hua, ilque Cristo. Illanc' jouc'a limetsaicotonga'. Fa'a ja'ni laltetcopa

ti'ontcospa to litetcopa Cristo, pu'hua jouc'a al'ontcotonga' to Cristo, attaitsufcotonga'
LanDios.

18 Jtsiya litine aicalsina' te ts'i'ic' al c'a lalapi'iyaconga' LanDios. Linca, acueca'
juaiconapa ite lal'iyaconga' pu'huanni. Iita'a laltelcopa itsiya litine aimi'iya
mal'onticoyacu al cueca' al c'a lalapi'inyaconga'. 1 Fa'a li'a lamats' jahuay lilanc'epa
LanDios tocomma to ticuitsufyi, tinesyi: “;Te quitine alsim'mola' ilniya linaxque'
LanDios lolaitsufcoyacola'? ;Te quitine alsim'mola’ te ts'il'ic' ilniya?” 20 Linca, itsiya
jahuay lilanc'epa LanDios i'hudqui etetquenamma. Ite litine LanDios litet'mipa cal xans
ni'epa quixcay jouc'a itet'mipa jahuay lilanc'epa. Tama ailopa'a qui'epa, etelquenamma.
A'l nulemma quetelqueya. Aimipaneya tolta'a. 2! Itsiya linca lamaya ti'huajcola’

jahuay. Ailopa'a cuntuya. Juaiconapa acueca' al c'a lo'e'eyacola’ linaxque' LanDios.
Tunlu'e'mola'. Lamaya aimi'huajcoconayacola'. Lilanc'epa LanDios jouc'a tulij'ma
lamaya, aimiminscoconaya.

22 Asina' aiqui'ic' tolta'a. Itsiya jahuay lilanc'epa LanDios tocomma to titelma acueca'
cumla. Lo'ipa ti'onlcospa to lotetcopa taca'no' nocuaiya ti'hua. Ilque acueca' cumla
titelco'ma. 23 Illanc' jouc'a lumlequinga'. Altelcoyi jilpe talunxajma' ma cat'huaijma
LanDios lapenuftsonga' to inaxque', attaitsufcotonga'. Iliya litine alsim'mottsi joupa
luntu'eponga' jouc'a lalcuerpo. LanDios joupa lapi'iponga' cal Espiritu Santo, toliya
alsina' lat'iyaconga' totta'a.

24 Linca, aimi'iya malnesyacu: “Joupa i'ipa. Joupa luntu'eponga' jouc'a latcuerpo.”
Tehue'e'. Ja'ni luntu'etsonga' ticuicomma at'huaicote, atnesle: “Al tinca totta'a lo'iya”.
Cota' joupa alsimpa li'ipa, ;te cal'huaicocoyacu? A'i. Ailopa'a cal'huaicoyacu. 25Ja'ni
alsina' tehue'e', alsina' aiqui'ic', ma' alsnet't'me, at'huaico'me lo'iya.

261llanc' a'i cattuca' atsnet'tyi. Cal Espiritu Santo attoc'inga'. Illanc' caltuca' ailopa'a
cal'eyacu. Aicalsina' te calsahue'eyacu LanDios. Aimi'iya matsa'hueyacu. Alsingufcoyi
attetcoyi jitpe talunxajma'. Ailopa'a caltaiqui'. Cal Espiritu Santo attoc'inga'. Itque
linca tixa'hue'ma LanDios titoc'itsola' lixanuc', ilniya ma' i'huexi LanDios. 27 LanDios
lahuelonginga' xonca lemiya jitpe lalpicuejma'. Iique ixina' te loxahue'epa cal Espiritu
San‘lc)o. Imetsaijma ac'a lipicuejma'. Iique cal Espiritu tixahue'e'ma latenlcocoya
LanDios.

28 Tllanc' nat'epd capic'a LanDios, itque aljoc'iponga'. Ma' ilque LanDios joupa
ixpic'epa te ts'i'ic' al c'a lal'iyaconga'. Itsiya alsina' jahuay attoc'inga'. Ja'ni ac'a o ja'ni
a'ijc'a laluyalaicoyacu, ma le'a al c'a al'e'monga’. Ailopa'a cal'eyaconga' lixcay. 2 Ai'a
almajnlita LanDios alimetsaicoponga'. Joupa ixpic'epa te ts'i'ic' lat'iyaconga'. Ixpic'epa
atanc'e'etsonga' latpicuejma'. Ti'ita' to lipicuejma' }i'Hua, at'ontcotonga'. Ti'ita' cal
Cristo alpima; itque cal Te'a, illanc' ipepohue. Totta'a ti'i'mola' axpela' lipimaye. 30 A'i
ma le'a ixpic'epa te ts'i'ic' ite lat'iyaconga', jouc'a aljoc'iponga' lihuejle. A'i ma le'a
aljoc'iponga’, jouc'a lapenufponga' to ailopa'a caljunac'. A'i ma le'a lapenufponga' to
ailopa'a caljunac', jouc'a limetsaicoponga' inaxque', alaitsufcotonga'. Jitpe litine tinca
altanc'e'etonga' lalpicuejma’, ti'ita' ma to lipicuejma' LanDios, pangay c'a.

31 Itsiya ;te calnesyacu?  Ja'ni tolta'a al'nujuaitsinga' EanDios, ilne petsi
nat'eponga' laic', ;te cal'e'eyaconga'? 32 LanDios ni li'Hua quixina' cuanuc'. Icupa
tima'anle, ti'najtsela’ lixcay lal'epa jahuay illanc'. Ja'ni tolta'a lapi'iponga' ilque
Laluntu'eyaconga', ;te aimalapi'iyaconga' jahuay lalahue'eponga'?

33 1llanc' nal'huijf'eponga' LanDios, ;naitsi nalcufyaconga'? ;Ja'ni LanDios? A'i. Ma
LanDios alapenufponga' to ailopa'a caljunac'. 34 ;Naitsi nalacani'eyaconga'? ;Ja'ni
Jesucristo ilque nimapa? A'i. Ilque imaf'inapa. Itsiya tipa'a pu'hua al c'a camane
LanDios. Jilpe tixa'hue LanDios altoc'itsonga'.

35 (Cristo al'enga' capic'a. ;Ja'ni ti'i'ma lanaj'monga'?  A'i, aimi'iya. Ni
lat'iyaconga' o lal'iponga' mi'iya. Ja'ni altelcole, ja'ni lapajnya alsinle ipime, ja'ni
altet'mintsonga’, ja'ni lumlejma, ja'ni lahue'etsonga' catpijahua', ja'ni ti'ita' caxpaiqui’,
ja'ni alma'antsonga', ailopa'a calanajyaconga' Cristo. 3¢ To loya'apa al Paxi Linilingiya
ma tolta'a luyalaicoyi. Ite lataiqui' ticua:

Ilanc' lalihuejhuo' ima', alsinninga' to lam mot't,
ilne li'huijf'empola’ tima'am'mola’.

37 Ma al linca iliya lataiqui'. ;Te co'iya? Alsina' Cristo a}'enga' capic'a. Itque
attoc'inga'. Totta'a jahuay lal' iyaconga lulij'me. Ailopa'a cal'eyaconga'.

38]ya' cacua: Joupa aixina' aimi'iya malanajyaconga Jesucristo, ni lamaya nilapajnya,
ni lapaluc quema'a, ni lontahue 11pUJfX1 acueca', ni lo'ipa itsiya, ni lo'iya locuaicoya,
39 ni lopa'a al toncay lema'a, ni lopa'a al 'ocay famats'. Petsi lilanc' epa LanDios ailopa'a
cala}glajyaconga' Jesucristo tatPoujna, itque nalmuc'iponga' te ts'i'ic' mat'enga' capic'a
LanDios.

13 Tya' camilhuo' caxhuelmot'te juaiconapa. Itine itine tocomma to lumlequi jitpe
lainunxajma'. Iya' ca'nujuaitsila’ laipimaye, ilne laif'as xanuc' judio. Tolta'a laifnespa
aicafeltaique. Tote ixina' Cristo, itque tainihuequi. Jouc'a cal Espiritu Santo atpalaic'o
jitpe laipicuejma', almi: “Ma' al tinca ite lofcuapa”. Iya' cacua: Cota' atcuanac'eta’ Cristo
ja'ni tolta'a tuntul'me ilne laipimaye.

4 Tlne lun Israel acueca' lipaxnepola' LanDios. Imetsaicopola' inaxque'. Matque
LanDios imuj'moxi pe lomana' itniya. Imaneconca litaiqui', epi'i'mola’ litaiqui' loya'apa
locuxepa. Imuc'i'mola' te lo'eyacu jitpe lejut't EanDios. U'i'mola' litaiqui' licupa, ticua:
“Tote, tote catoc'i'molhuo'”. > Iine lixanuc' Israel attatahueld illanc' ninc'ijudio. Jouc'a
itatahueld Cristo lipajnta fa'a li'a tamats'. Ique Cristo ma' anDios, jahuay ticuxe. Ma'
ilque laxc'onlingotaite. Ocuena aimi'iya malaxc'onlingotaiyacu. Ni itsiya ni Locuena
Quitine. Tolta'a ti'ita'. Amén.

6Itsiya, ;te qui'ipa? Tocomma to LanDios aiquenant'li limipola' itniya lun Israel. A'i.
Ma tenant't. Petsi alinca ixanuc' Israel itniya tepenufyi litaiqui' EanDios. Locuenaye
pe aiquilepenufi, tama anuli tittatahuelo, itne a'i quixanuc' Israel, a'i quixanuc' EanDios.
7Ma tolta'a li'ipola' linaxque' Abraham. Iine tama le'a anuli quit'ailli', itque Abraham,
LanDios aiquimetsaicola' jahuay ilniya. Timi Abraham: “Quimetsaico'ma Isaac. Ilque
ma' o'hua.” 8 Ite lataiqui' almuc'inga' naitsi ilne alinca inaxque' LanDios. Lan xanuc'
nomajnlispa fa'a li'a tamats' LanDios aiquimetsaicola' jahuay to quinaxque'. Ma le'a
ilniya nomajnliconspd, ilne tipa'a al ts'e litpitine, malne inaxque' LanDios. Ti'onlcospa
to Isaac. Abraham a'i quituca' mixpic'e ti'ita' itque qui'hua. Ma LanDios icupa cataiqui'
ti'ita'. 9 Tolta'a litaiqui' LanDios limipa Abraham lu'ipa lo'iya, ticua: “Litine laixpic'epa
iya' cacuaiyoconno, topeno Sara tipo'no'ma ti'hua”.

10-12 Ma' anuli li'ipola' linaxque' Rebeca. Itniya loquexi', lan cuatsi, anuli quit'ailli'.
Itque taltatahuelo Isaac. Iiniya mimana' licu'u Rebeca, ai'a timajnlita, aiquil'aic' ni al c'a
ni lixcay, ilniya titiné LanDios timi Rebeca: “Lapepo, ilque topajnya lijoujma, ticuxe'ma
tipima”.

Jitpe LanDios timuqui te ts'i'ic' lo'epa. Ilque quituca' tixpic'e naitsi ilne ti'itsola’
lixanuc'. Tolta'a aimi'iya minesyacu: “Iya' ac'a lai'ejma’, toliya at'huijf'epa LanDios”.
A'i. LanDios quituca' ti'huijf'e'mola’ lixanuc'. Ilque aiquipai'i lipicuejma'. Ma' anuli
ti'hua ti'ay. 13 Al Paxi Linilingiya tuya'e' tolta'a li'ejma’' LanDios, ticua: “Jacob ai'epa
capic'a, Esad ai'epa caipilaic'”.

141tsiya, ;te calnesyacu? ;Ja'ni a'ij lijca lo'epa LanDios? A'i. Aimi'iya malnescoyacu
tolta'a. 15 LanDios timi Moisés: “Iya' catoc'i'ma petsi aipic'a catoc'ita'. Caxim'ma
cuanuc' petsi aipic'a caxinta' cuanuc'.” 16 Tolta'a alsinyi aimi'iya malspic'eyacu te ts'i'ic'
cal'e'eyaconga' LanDios. Aimi'iya malipa'ayacu cafxi malulijyacu totta'a matpaxneya-
conga' LanDios. Ma LanDios quituca' tixpic'e nailne loxinyacola' acuanuc'la.

17Ma' anuli loya'apa al Paxi Linilingiya locuapa limipa LanDios cal rey Faradn. Timi:
Iya' camuc'i'mola' lan xanuc' acueca' laif'epa.

Ni petsi lomana' li'a tamats' ti'ita' quilsina' ma' iya' NanDios.
Totta'a aifajpo’ ima', nepi'ipo' lopenic', aixpic'epa te ts'i'ic' lof'eya.

18 Jitpe alsinyi li'ejma' LanDios. Itque petsi ipic'a titoc'ita' ma titoc'i'ma. Petsi ipic'a
ti'ita' axna lipicuejma' ma ti'i'ma axna.

19 Itsiya, ;te aga almi'ma: “Ja'ni tolta'a li'ejma' LanDios, ;te co'icopa aimalatenico-
conga' illanc' lal'ejma'? ;Te illanc' caltuca' alspic'e'me te ts'i'ic' lal'iyaconga'? A'i.
Aimi'iya.”? 20 Aimones'ma tolta'a. ;Te totalai'ot'te'ma LanDios ima' ma' unxans?
;Te ja'ni lilanc'empa ti'i'ma titalai'e'ma itque lilanc'epa? A'i. Aimi'iya. 2! Lintalpa
capixil malque quituca' tixpic'e te ts'i'ic' mixhuicoya lipixitsqui. Malque lpixitsqui
tilanc'eco'ma oque' tapixi. Anuli acueca' lipitali, locuena ni naitsi capixu.

22Tma' totalai'ot'te'ma LanDios, aimetenicocohuo' itque li'ejma’, iya' camihuo': Ima'
aimocueca lo'epa LanDios. Itque joupa ixpic'epa titel'mitsola’ ilne laixtuc'opola'. Joupa

ixpic'epa timuj'moxi ma' anDios. Tama joupa ixhuaita acueca' li'epa lixcay, LanDios
ti'hua ticoli. Aiquecani'ela' nulemma. Tixnet'tqui. 23Linca aimocueca ite lo'epa LanDios.
Itque jouc'a tipa'a lomuc'iyacola' lan xanuc'. Ilne lixanuc' loximpola' acuanuc'la. Joupa
ixpic'epa titoc'itsola', tilanc'e'e'mola' litpicuejma’, tilaitsufcotsola'. Joupa ixpic'epa
timetsaicote juaiconapa acueca' CanDios.

241}e laifnespa: “... lixanuc' LanDios”, canescola' jahuay ilne petsi tijoc'ipola' LanDios.
Ja'nininc'ijudio, ja'ni unc'ocuenaye xanuc', ma' anuli LanDios atjoc'iponga'. 25 Jitpe lije'e
cal profeta Oseas, LanDios tipalaicola' locuenaye xanuc', ilne a'ij judio, ticua:

Ticuaihuo litine cami'mola' locuenaye xanuc': “Imanc' aixanuc'”.

Itsiya litine a'i caixanuc' itne.

Itsiya ilne lan nacién aimalatentma aicapenufila' litxanuc'.

Ticuaihuo litine cami'mola' ilne locuenaye nacién:

“Ca'elhuo' capic'a, capenuf'mola' lotxanuc'.
26Jouc'a ticua:

1, «

Petsi timila': “Imanc' a'i quixanuc' LanDios”,
malpiya tecui'im'mola': “Iine inaxque' LanDios Limaf'i'”.

27 Cal profeta Isafas tuya'e' lo'iyacola' lan xanuc' Israel, ticua:

Tama axpela' lan xanuc' Israel,

tama ti'ontcospola' to cal cuixa topa'a tema caja,

ma le'a ahuata lontulyacu.

28 anDios tatPoujna joupa ixpic'epa ti'e'ma al cueca' fa'a li'a tamats'.
Ma to licuapa, totta'a ti'e'ma, ti'e'ma nulemma.

Tixhuai'ni'ma ite litaiqui' licuapa.

29 Jilpe lije'e Isafas ai'a tuya'a'ma tolta'a lo'iya, ticua:

LanDios, itque jahuay ticuxe, aiquijou'ne nulemma latnacién.
Timanemma to oquexi' afantsi lalnaxque'.

Ja'ni a'i, cola' lat'iyaconga' ti'ontcota to li'ipola' titelotya' Sodoma y Gomorra.
Iiniya titelolya' ejac'mola' nulemma jouc'a litxanuc'.

30 Itsiya, jte calnescoyacu xonca? ;Te qui'ipola' lan xanuc' a'ij judio? Luyaipa
quitiné itne lan xanuc' aiquilsina' locuxepa LanDios. Aimehueyi te co'iya mixinyacola'
LanDios to lan c'a xanuc'. Aimicuis'eyoltsi: “;Te cal'eyacu alsintsonga' tolta'a?” Itsiya
petsi no'huaiyimpd Jesucristo, LanDios tepenufila' to ailopa'a quitjunac'. 3! Lan xanuc'
judlo, ilne lixanuc' Israel, ;te qui'ipola' ilniya? Iine ilsina' al c'a locuxe'epola' LanDios.
Tixhueyi ite lataiqui'. Tehueyi te co'iya tanDios mixinyacola' to ailopa'a quiljunac',
tepenuftsola'. LanDios aiquixinnila' tolta'a. Aiquepenufila'. 32 ;Te qui'icopola'
tolta'a? Iine aimi'huaiyijnyi LanDios. Malpe lilpicuejma' ticuayi: “Illanc' ninc'ic'a
xanuc'. Lanant'ti'me cattuca' ite latcuxe'eponga' LanDios. Totta'a ailopa'a catjunac'.
Lapenuf'monga'.”

Ilne imenaj'mola'.  Jilpe litaiqui' LanDios, tuya'e' tipa'a anuli tapic
toc'uilitsufcopola' lan xanuc". Iine lan judio tinca uc'ui'e'mola’. 33 Totta'a loya'apa al
Paxi Linilingiya, ticua:
iTolsinte!

Jitpe litya' Sidén capo'no'e anuli tapic petsi tuc'uilitsufco'mola' lan xanuc'.
Jitpe cal cueca' capic tinca tixcai'e'mola’.
Cal xans no'huaiyijmpa ilque, tinca ailopa'a co'iya, aimixhuelcoconaya.

10

1 Cunc'aipimaye, jahuay lainunxajma' cacua: “Tuntul—le lun Israel”. Tolta'a
laifxa'huepa LanDios. 2 Iine tama tixoqui quileta tihuejyi LanDios, aiquilsina’' te ts'i'ic'
latentcocoya LanDios. 3 Aiquitcueca lu'ipola' LanDios. IIque joupa uya'apa, u'ipola’ naitsi
ilne lan xanuc' loxinyacola' to ailopa'a quiljunac', tepenuf'mola’. Ituca' lonespa lun
Israel. Ticuayi: “Lanant'li'me locuxepa LanDios. Tolta'a alsim'monga' ninc'ic'a xanuc',

“

lapenuf'monga'.” Totiya aimihuejcoyi LanDios. Itque joupa icuapa lo'eyacu lan xanuc'
ja'ni tepenuftsola' to ailopa'a quiljunac'. 4 Ma le'a Jesucristo enant'lipa lataiqui' loya'apa
locuxepa LanDios. Lan xanuc' aimi'iya menant'lyacu. Totiya petsi no'huaiyijmpa Cristo
ma' itniya LanDios tepenufila' to ailopa'a quitjunac’'.

5 Jitpe litaiqui' linitiya Moisés titalai'e cal xans nocuapa: “Canant'ti'ma locuxepa
LanDios, tolta'a alsinta' ninc'a xans, lapenuf'ma”. Moisés timi: “Ne', tanant'tila’
locuxepa LanDios, totta'a toyaico'ma al c'a”. ¢ Cal xans nonespa: “Aimi'iya canant'liya,
le'a ca'huaiyijm'ma LanDios”, ituca' lotalai'e'epa Moisés. Timi: “Aimones'ma: ;Naitsi
nof'ajya ticuaita lema'a?” ;Te ja'ni tolecota Cristo timunni? A'i. Joupa i'huamma
fa'a li'a tamats'. 7 Jouc'a timi Moisés: “Ni aimones'ma, ;Naitsi naimuya, ticuaita pe
lomana' lamizhua?” ;Te ja'ni taipa'ata Cristo jilpiya? A'i. Joupa imaf'inapa, ipanamma.
8 Ja'ni to'huaiyinge LanDios, Moisés timihuo': “A'ij culi' ite lataiqui' lofmihuejya. Jitpe
tomunxajma' to'ay tinca. Tonesqui.” Ma ile lataiqui' illanc' laluya'apa. Lu'iyaleyi:
“iTol'huaiyijnle!” ° Lu'iyaleyi: Ja'ni tonesla": “Jestis ma' anDios”, ja'ni jilpe lomunx-
ajma' tocua: “Linca LanDios imaf'i'inapa, ipa'anapa pe lomana' lamizhua”, LanDios
tuntu'e'mo’. 10 Ticuicomma jahuay fomunxajma' to'huaiyijnla' LanDios. Totta'a LanDios
tepenuf'mo’, tixim'mo' to ailopa'a cojunac'. Jouc'a ticuicomma tonesla': “Jestis ma'
anDios”, tijouta' LanDios tuntu'e'mo'.

11 Al Paxi Linilingiya ticua:

Petsi no'huaiyijmpa, ilniya aimixinyacu calaic'ata,
aiminesyacu: “LanDios alfel'mipa”.

12 tanDios tixinnila' ma' anuli lan xanuc'. Ja'ni ajudio, ja'ni a'ij judio, ma' ilque
ilPoujna jahuay. Acueca' titoc'ila' ilne petsi nojoc'ipa. Aimicuanajyoxi. 13 Al linca
loya'apa lataiqui' locuapa:

Lan xanuc' nojoc'ipd, nomipa: “MaiPoujna, attoc'ita"”,
jahuay itniya tuntul'me.

14 Ja'ni aiquil'huaiyinge Cristo, ;nai cojoc'iyacu? Ja'ni aiquilsina' naitsi ilque, ;nai
co'huaiyijnyacu? Ticuicomma tuya'ate. Ja'ni a'i, jte co'iya mi'iya quilsina'? 15 Ja'ni
ailopa'a commenyacola', ;nai notseyacu, noya'ayacu? Al Paxi Linilingiya tinescola'
noya'apa, ticua:

Tixoj'ma calata lapenuf'mola' noya'apd Lataiqui'.

Ite Lataiqui' tuya'e' ite al c'a loxpic'epa LanDios.

16Finca, petsi noquimf'epd Lataiqui' a'i jahuay mihuejcoyi. Totta'a cal profeta Isafas timi
LanDios, ticua:

MaiPoujna, ;naitsi fepenufpa laluya'apa?

Tocomma to ailopa'a quilepenufi.

17 Cacua: Ticuicomma ate'a tiquimf'ele Lataiqui', tijoula' ti'huaiyijnle Jesucristo. Petsi
timetsaicoyi Lataiqui' ma' itaiqui' Cristo, ilniya ti'huaiyijm'me.

18 Jtsiya, ;te qui'ipola' lun Israel? ;Ja'ni aicu'innila' ilne? Linca u'im'mola'. Toliya
loya'apa al Paxi Linitingiya, ticua:

Ni petsi li'a tamats' uya'apa Lataiqui'.

Iine noya'ap4, littaiqui' icuaita xonca aculi' li'a famats'.

19 Cacua: Ilne lun Israel, ;te aiquilsina' tolta'alo'iya? Lincailsina'. Moisés uya'apalo'iya,
tuya'e' lonespa LanDios, ticua:

Itsiya imanc' aicolimetsaicola' locuenaye xanuc'.

Tolnescola', totcuayi: “Itniya amac'ta, aiquitcueca”.

Pe lotnescompola' totta'a iya' ca'e'e'mola’ al c'a,

tijouta' imanc' aimetentcoyacolhuo' laif'eya, tolixtulecu.

20 Jsafas xonca al cuajmaica cataiqui' tuya'e' lonespa LanDios, ticua:
Lan xanuc' petsi aimalahuay, itne alsinnapa.

Petsi aiquilicuitsufi: “;Pe copa'a LanDios?”,

jitpiya aimuj'moxi, malniya alsinnapa, limetsaiconapa.

Z1tanDios ituca' lonescopola' lan xanuc' Israel, ticua:
Jahuay litine cajoc'ila' ilniya lan xanuc'.
1, «

Ca'niquila' laimane', camila': “;Tontouyunca!”
Iiniya aiquilcuac', aimalihuejma’.

11

1 Cacua: ;Te qui'ipola' lun israelita, ilne lixanuc' LtanDios? ;Te ja'ni ecani'epola’
nulemma? A'i, tolta'a aimi'iya. Iya' jouc'a nin'israelita, aixinyoxi i'hua Abraham,
lixanuc' Benjamin aitatahueld. 2 Iine petsi alinca ixanuc' LanDios imetsaicopola' ai'a
timajnlita. Aimi'iya mecani'eyacola'. ;Ja'ni aicolsina' loya'apa al Paxi Linilingiya?
JAicotsina' jilpe lonescopa li'ipa cal profeta Elfas micufquila' lixanuc', ilne ixanuc'
Israel? Tijoc'i' LanDios, tixa'hue titoc'ila', timi: 3 “MainenDios, maiPoujna, jToxinla'
lo'epa itne lan xanuc'!l Ima'apa loprofeta, ummetsaipa to'altar. Iya' caituca' aimaf'i',
iya' lahuenno alma'a'ma.” 4 LanDios, ;te quitalai'e'eco'ma Elfas? Timi: “A'i, aimopa'a
cotuca'. Imaf'i' tixhuaispola' ocuenaye acaitsi mil lan xanuc'. Ainenaquila', ilne
ai'huexi, a'i quilexc'ontingotaic' cal idolo Baal.”

5 Ma itsiya tole ti'i. Itsiya pe lomana' lan xanuc' Israel titmana' hualca ilniya atinca
ixanuc' LanDios. EranDios itoc'ipola', i'huijf'epola'. ¢ LanDios quituca' tixpic'e nai
totoc'iyacola', nai to'huijf'eyacola'. Iine notoc'iyacola' aimicuicomma ate'a mi'e'me
al c'a, tijouta' ti'huijf'e'mola'. A'i. Ja'ni tolta'a lo'epa LanDios cota' aimitoc'iyacola'
lixanuc', ma' le'a ti'najtse'mola’ lo'epa al c'a.

7 Itsiya, jte qui'ipa? Lixanuc' Israel tama tehueyi te co'iya mepenufyacola' tanDios,
aiquixim'me. Hualca tinca ixim'me. Pe niximpad ilne ti'huijf'epola’ LanDios. Locuenaye
i'ipa axna llunxajma'. 8 Li'ipola' ma to loya'apa al Paxi Linitingiya, tuya'e':

LanDios i'e'epola’ muf litpicuejma’, i'e'epola’ afohue, atatpe.
Ma totta'a tuyalaicoyi itsiya litine.

9 Cal rey David jouc'a tinescola' itniya, ticua:

Lan xanuc' ni'epa lixcay, ilne notel'mipa litf'as xanuc', ma totta'a ti'e'em'mola’ ilniya.
Ma mitetsoyi ticuaitsa no'epd laic', ti'nolintsola'.

10 Timufc'otsola' lit'u', aimixim'me,

tuliquintsola' no'epa laic', ti'hua ticuxenaitsola'.

11, Te ja'ni cacua: Iiniya lixanuc' Israel joupa imenajpola'? ;Te LanDios ecani'epola’
nulemma? A'i tolta'a laifcuapa. Linca ilne aiquitcueca, aiquilihuequi loxc'ai'ipola’
LanDios. Toliya LanDios epi'ipola' lane locuenaye xanuc' tihuejle, tuntul—le. Tijoutla'
itne lixanuc' Israel tixim'me al c'a li'ipola' locuenaye xanuc', ticua'me: “Illanc' jouc'a
al'e'entsonga’ ite al c'a”. 12 Lixanuc' Israel aiquilihuequi LanDios, totiya EanDios acueca'
tipaxnela' lan xanuc' ni petsi lomana' li'a tamats'. Itsiya ilne lixanuc' Israel tehue'ela’,
toliya acueca' al c'a lulijpa locuenaye lan xanuc'. Tijoula', ticuaitsi litine LanDios
tipaxneconatsola' itne lun Israel, tepenufconatsola', jte co'iya? Linca xonca al c¢'alo'iya.

13 Jtsiya capalaic'olhuo' imanc' unc'ocuenaye xanuc'. Tote ca'ay lanic' lalapi'ipa
LanDios. lya' ol'apdstol. LanDios lummepa cu'itsolhuo' Lataiqui'. Cu'itsolhuo' jahuay
imanc' a'i cunc'ijudio. Tolta'a laif'epa. 14 Cacua: Laif'as xanuc' judio ti'ita' quilsina'
te ts'i'ic' li'ipolhuo' imanc', aga tinesle: “Illanc' jouc'a lapenufle ite al c'a”, tijoula'
aimecani'eyacola'. 15 LanDios lecanaipola' ilne lan xanuc' Israel, locuenaye lan xanuc',
ni petsi lomana' li'a tamats', epi'ipola' lane tiyejmalele LanDios. Itsiya litine ilne
lun Israel tocomma to lomanapola'. Ticuaitsi litine tepenufconatsola' LanDios, tinca
timaf'i'ina'mola’'.

16 inca LanDios tepenufcona'mola’. £a'i lolanc'ecoyacu cal ts'e trigo ja'ni titsufconte
LanDios tutani tax'e, a'i ma le'a ite tax'e i'huexi LanDios, lipanemma tax'e jouc'a
i'huexi. Anuli al 'ec, ja'ni lime i'huexi LanDios limané ite al 'ec jouc'a i'huexi LanDios.
17 Tine lixanuc' Israel, LanDios ti'onticola' to lifapa al 'ec, ite al c'a al 'ec olivo jouc'a
limané. Imanc' unc'ocuenaye xanuc' ti'ontcospolhuo' to timané al ximalo olivo. LanDios

itonc'e'epola' hualca timané ite li'olivo, ma jitpiya ifinc'ipolhuo' imanc'. Tenef'molhuo'
petsi ile al c'a olivo. Itsiya, imanc' jouc'a i'e'epolhuo’ imané al c'a olivo. Ite al c'a lime
lujay titoc'elhuo'.

18 Aimotcua'me: “Iya' xonca ninc'a. Iine timané olivo litonc'e'epola’ LanDios,
ilne a'ijc'a.” Ja'ni totta'a tolnesyi tocomma to imanc' tottoc'eyi lime. A'i. Lime
titoc'elhuo' imanc'. 19 Aga tolcua'me: “LanDios litonc'epola' timané olivo ipic'a
alfinc'ita', lanef'la' jitpe”. 20 Ne'. LanDios itonc'epola' ilniya petsi aimi'huaiyijnyi.
Imanc' ifinc'ipolhuo'. Ma' mot'huaiyijnyi tolmanecu jitpiya. Itsiya aimot—lof'e'mottsi.
Tol'etsoltsi cuenna. 2! LanDios itel'mi'mola’ ilne ma timané olivo, ilne tenef'pa lime.
Aiquixinnila' acuanuc'la. Imanc' ja'ni aimi'hua mot'huaiyijnyi, ; te aimitel'miyacolhuo'?
Linca titel'mi'molhuo’ jouc'a.

22 Tte lo'epa LanDios timuqui te ts'i'ic' lipicuejma'. Ilque tixina cuanuc', jouc'a
ti'i'ma tixtu'hua. Petsi lenajpoltsi, aimihuejconayi, ilniya ixtuc'o'mola'. Imanc' a'i.
Iximpolhuo' unc'icuanuc'la, itoc'i'molhuo’. Ja'ni ti'hua tolihuejcoyi tanDios, itque
pe joupa iximpolhuo' unc'icuanuc'la, matque EanDios ti'hua titoc'i'molhuo'. Ja'ni
aimolihuejconayi tetec'e'e'molhuo’. 23 Tiniya litonc'epola', ja'ni aimihuejcona'me lixcay
cane, ja'ni tehuejcona'me tanDios, itque tifinc'icona'mola’, tenef'cona'mola’. LanDios
linca nipajnya ti'e'ma tolta'a. 24 Ilne loquej lan olivo ituca' ituca' litsans. Anuli
aximalo, locuena al c'a olivo. Imanc' ma mi'ontcospolhuo' to fimané al ximalo olivo
LanDios etec'e'ena'molhuo’, ipa'apolhuo', enef'polhuo’ jitpe al c'a olivo. Ja'ni ite lipime
joupa i'epa LanDios, ;te aimi'iya mi'eya ja'ni a'i quipime? Linca, ti'i'ma. Ti'i'ma
tifinc'icona'mola’ jitpe lit'ec itniya ma timané al c'a olivo.

25 Cunc'aipimaye, ma cattuca' lalpicuejma' aimi'iya maluhualyacu ite lataiqui'
lonescopa li'ipola' lixanuc' Israel. LanDios tinca almuc'inga'. Aipic'a ti'ila' colsina' te
ts'i'ic' li'ipola' itne lan xanuc'. Ja'ni a'i, aga totcua'me: “Illanc' xonca ac'a latpicuejma’,

xonca atsina"”.
Itsiya lixanuc' Israel le'a huata ilniya ilsina' te ts'i'ic' lo'eyacu ja'ni tetenltcocota'

LanDios lo'epa. Locuenaye li'ipola' axna litpicuejma'. Ticuaiyunni litine tixhuai'nitsola'
ilne a'ij judio pe no'huaiyijmpa Jesucristo, ilne lun Israel jouc'a tilanc'e'e'mola' ac'a
litpicuejma', ti'huaiyijm'me. 26 Tolta'a tuntul'me jahuay lixanuc' Israel. Totta'a loya'apa
al Paxi Linitingiya, tuya'e' lonespa LanDios, ticua:

Lontu'eyacola' lixanuc' Jacob tipaiyohuo laipitya' Sién.

Tipai'i'mola’ itniya lilpicuejma’, alihuejcona'ma.

27 Totta'a tenant'ma laitaiqui' almaneconca.

Iya' quitonc'e'ena'mola’ litjunac'.

28 Tine, ma' aimihuejyi Lataiqui' loya'apa ite al c'a lixpic'epa LanDios, ilque aimepen-
ufila'. Xonca tepenufilhuo' imanc'. Linca aiquecanai'ila' nulemma. RLanDios ti'hua
ti'nujuaitsila’ itne lixanuc', joupa i'huijf'epola’ littatahuelé. 2° LanDios aimipai'i
lipicuejma'. Ja'ni joupa icupa cataiqui', ite lepi'ipa aimixic'eya. Ilque petsi tijoc'ipa
aimetets'iya. 39 Imanc', luyaipa quitine aimolihuejyi LanDios. Itsiya tolihuejyi. Iine
lixanuc' Israel aiquilihuequi. Totiya EanDios xonca iximpolhuo' unc'icuanuc'la, epenuf-
polhuo'. 31 Linca, itsiya litine ilne lixanuc' Israel aimihuejyi, totiya EanDios iximpolhuo'
unc'icuanuc'la imanc'. Tijoula' jouc'a ilniya tixim'mola' acuanuc'la. 32 Ja'ni lixanuc'
Israel, ja'ni locuenaye lan xanuc', jahuay ma' anuli aiquilihuequi LanDios, itque joupa
iximpola' jahuay axpennaiqui. Tolta'a ja'ni lixanuc' Israel, ja'ni locuenaye lan xanuc',
ma' anuli nipajnya ti'i'ma tixim'mola' acuanuc'la LanDios.

33 Cacua: jAcueca' juaiconapa LanDios! jAcueca' juaiconapa lipicuejma'l jAcueca'
juaiconapa lixina'l Aimi'iya mixinyacu te ts'i'ic' loxpic'epa, ni minesyacu: Tole, tole
lo'eya. 34;Te anuli cal xans ixina' te ts'i'ic' lipicuejma' LanDios? ;Te anuli cal xans i'epoxi
lipomxi LanDios? ;Te timuc'inni LanDios? 3> 0 ;te ti'i'ma lapi'i'me LanDios, tijouta'
al'najtse'e'monga'? A'i aimi'iya. 3¢ Jahuay lopa'a LanDios ixpic'epa ti'ila', timajnle,
jahuay ma' i'huexi, ifque aPoujna. Ma' ilque tix'najtsi'inte, timetsaiconte cal Cueca'.

Tolta'a ti'ila' itsiya litine, Locuena Quitine jouc'a. Amén.

12
1 Cunc'aipimaye, tol'nujuaisle LanDios liximpolhuo' unc'icuanuc'la, itoc'ipolhuo’
acueca'. Totta'a caxa'huelhuo' tottsufco'mottsi tanDios. Itine itine ma cot-

maf'i' tolsim'mottsi i'huexi LanDios, tolihuejco'me. Lol'ejma' tetentcocota' LanDios.
Tolmuj'me tolihuejyi jahuay tolunxajma'. Tolta'a, LanDios tepenuf'molhuo' mo-
laxc'ontingotaiyi. 2Camilhuo': Aimolihuej'me lit'ejma' lan xanuc' naihuejpd quittuca'
litpicuejma'. Tolspic'ele tont'ele ituca'. Tolta'ati'i'ma colsina' te ts'ipic'a LanDios. Itque
tixpic'e'ma ma le'a al c'a, tixpic'e latentcocoya. Itque aimimenajya.

31ya' a'i caituca' laipicuejma' caxc'ai'ilhuo'. Ma LanDios lapi'ipa ite laipenic'. Itsiya
camilhuo': Anuli anuli timetsaicoxoxi lipicuejma' li'ejma' te ts'i'ic' mopa'a. Nij nuli
imanc' micua'ma: “Iya' xonca nincueca'”. Mot'huaiyijnyi LanDios tolimetsaicotsoltsi
te ts'i'ic' ite lotpicuejma’ lepi'ipolhuo' LanDios.

4Tama ma' anuli lalcuerpo axpe' mipa'a. Anuli anuli tipa'a litpenic'. > Totta'a illanc'.
Tama ninc'xpela', ma' almana' anuli. Illanc' icuerpo Cristo. Aimi'iya malanajyacottsi
anuli anuli. Anuli linca locuenaye il'huexi. Locuenaye linca i'huexi cal nuli. ¢ LanDios
lapi'iponga' anuli anuli lal'eyacu, ituca' ituca'.

Ja'ni epi'icopo' lopicuejma’ to'itsola' lan xanuc' loxpic'epa LanDios, ne' to'i'mola'.
Mo'huaiyinge LanDios ilque tu'i'mo' te ts'i'ic' lofmuc'iyacola' lopimaye. Tolta'a
to'itsola'. 7 Ja'ni epi'icopo' lopicuejma' totoc'itsola' lof'as xanuc', ne', totoc'i'mola’. Ja'ni
epi'icopo’ lopicuejma' tomuc'iyaleta’, ne', tomuc'i'mola’. 8 Ja'ni epi'icopo' lopicuejma’
toxc'ai'itsola', ne', toxc'ai'i'mola’. Ja'ni tapi'i'ma pe lahue'epa, ne', jahuay tomunxajma’'
tapi'i'ma. Ja'ni ifajpo’, epi'ipo' copenic' tocuxeta', aimo'e'moxi mahui, ma to'efa'. Ja'ni
epi'ipo' lopicuejma' toxinta' cuanuc', ne', tixojla' meta to'eta’.

 Imanc' aimol'e'e'moltsi le'a.  Alinca tont'e'etsoltsi capic'a.  Tolanajtsoltsi
jahuay lixcay, tolihuejle al c'a. 10 Imanc' unc'apimaye tolta'a tonl'e'moltsi capic'a.
Tol'nujuaitsoltsi, tottoc'itsoltsi. Aimolnes'me: “Iya' xonca ninc'a xans”. Totnesle:
“Itque taipima xonca ac'a xans”.

Hte lanic' lepi'ipolhuo' LanDios tatPoujna, totpo'note lotpicuejma’, tont'ete. Aimixo-
jtolhuo'.

12 Tot'nujuaisle ite al c'a lapi'iyacolhuo' EanDios. Totta'a aimijouya lotpixojma cata.
Ja'ni tottelcoyi, totsnet'te. Ti'hua toljoc'ite LanDios. Totsa'huete titoc'itsolhuo'.

13 Tottoc'itsola' lotpimaye petsi lahue'epola'. Iine jouc'a i'huexi LanDios. Tolapenuft-
sola' tolajut'H.

14 Pe naihuetsojpolhuo' tolpaxnetsola'. Aimolnesc'e'mola' quixcay cataiqui'. Tol-
paxne'mola’.

15 Petsi naixojpa quileta, imanc' jouc'a tixojla' cumlata. Petsi nohuotsopa tijolijyi,
imanc' jouc'a toljolijle.

16 Aimolatets'i'mottsi. Tonl'ele anuli lotpicuejma’. Aimot'e'e'moltsi. Aimoines'me:
“Illanc' ninc'itsila' xanuc'. Tonlejmalete lotpimaye petsi aiquit'hueca. Aimoines'me:
“Iya' xonca aixina'”.

17 Aimot'econa'mola’ lixcay petsi li'epolhuo' lixcay. Jahuay lot'eyacu ti'ita' ma' al c'a.
Tixinte tolta'a itne nahuelojmpolhuo'. 18 Ni petsi lottseyacu, ja'ni ti'i'ma, totmajnle ac'a.
Ja'ni ilpic'a tifuli'i'molhuo’, imanc' aimotfuli'icona'mola'. 19 Maicunc'aipimaye, iya'
camilhuo": Ja'ni ixcay li'epolhuo' imanc', aimotpai'icona'me. Tot'huaicole titel'mita’
LanDios. Tolta'a loya'apa al Paxi Linitingiya, ticua:

Ma le'a iya' ti'hua laimane capai'icona'ma.

Petsi no'epd lixcay ma' iya' ca'najtse'e'mola’, catet'mi'mola’.
Tolta'a locuapa LanDios totPoujna.

20 Imanc' tolihuejcote lataiqui' loya'apa:

Ja'ni tumle'e no'epo’ laic', ima' totes'mita’.

Ja'ni ticui quija', ima' tohui'ita' quija'.
Ima' totta'a totet'mi'ma ni'epo’ laic'.

21 Totpo'note lotpicuejma’, tolnesle: “Ite lixcay lat'e'epa aimalulijya. Iya' ca'e'e'ma al
c'a, totta'a culij'ma lixcay.”

1 Jahuay imanc' tont'ete locuxe'epolhuo' ts'itpenic'. Cal xans no'huapa limane
ticuxeta', ma LanDios epi'ipa itque limane. IIniya ts'itpenic' pe nocuxepolhuo' itsiya,
ma tanDios ifajpola’. 2 Totta'a ja'ni aimolihuejcola' ts'itpenic' locuxe'epolhuo' ma' anuli
aimolihuejcoyi LanDios tipo'nopola' ilniya. Cal xans aimihuejma, LanDios tepi'i'ma
lijunac'. 3IIne ts'itpenic' ipo'nompola’ titic'mintsola' no'epd lixcay. A'i mitic'minyacola'
no'epd al c'a. Ima' ja'ni aimocua milic'minyaco’, ne' to'eta' al c'a. Tijouta' timi'mo":
“Ac'a ima' lof'epa”. 4 Itque ts'ipenic' ma LanDios epi'ipa lipenic', ixpic'epa titoc'itso'.
Toxpaic'etsi. Aimo'e'ma lixcay. Li'espada a'i ma le'a quitaic'. Ti'hua limane titel'mitso'.
5Linca ts'itpenic' nipajnya ti'i'ma titel'mi'molhuo'. A'i ma le'a totiya tolihuejco'mola'.
Jouc'a tol'nujuaitsa naitsi nipo'nopola'. Malque LanDios ipo'nopola' itniya. Totiya
tolihuejco'mola'’. © Ma' anuli tot'najtseyi ite lo'najtsi'ipolhuo'. Ts'itpenic' ti'eyi lanic'
lepi'ipola' LanDios. Itine itine tuyalaicoyi ti'eyi totta'a.

7 Jahuay ts'itpenic' petsi lo'najtsi'ipolhuo’ tot'najtse'e'mola’. Ja'ni ti'najtsi'ilhuo’
tolamats', tolajut'ti o ts'ottaic' lane, ne' tot'najtse'ete. Totspaic'etsola’, tolimetsaicot-
sola'. 8 Aimottaiyinc'e'me, ni anuli. Tol'najtse'e'mola' nulemma jahuay. Linca tipa'a
ite petsi aimi'iya mot'najtse'eyacola' nulemma. Aimi'iya motnesyacu: “Joupa ai'epa
capic'a itque taipima. Aica'econaya capic'a.” Linca ticuicomma ti'hua tot'nujuaitsola’
lotpimaye, ti'hua tont'etsola' capic'a. Ja'ni to'ay capic'a topima, atinca menant'tipa
locuxepa EanDios. ° LanDios atcuxe'eponga', lu'inga': “Aimoxhuico'ma tipeno tof'as
xans. Aimoma'ahuale'ma. Aimonantse'ma. Ja'ni topalaicotsola' lof'as xanuc' tonesla'
al tinca, aimofel'miyale'ma. Aimojanaj'ma ti'hueca tof'as xans.” Ilya lataiqui' jouc'a
jahuay locuxepa LanDios ti'i'ma alafot'teco'me, ti'ita' ma le'a anuli lataiqui' loya'apa:
“Ima' to'eyoxi capic'a, ma tolta'a to'eta' capic'a tof'as xans, naitsi toftalecufya”. 10 Ja'ni
to'eta' capic'a topima aimi'iya mo'e'eya quixcay. Tolta'a tanant'ti'ma locuxepa LanDios.

11 Tol'nujuaitsa lo'iya, tolta'a tont'e'me to ile laifxc'ai'ipolhuo’. Joupa icuai'ma
al 'hora almaf'ite, altsolinanca. Litine lipangopa lal'huaiyijmpa Jesucristo
Laluntu'eyaconga' tehue'e' ticuaicoconno ilque. Itsiya xonca ahuata tehue'e'. 12 Joupa
tuyaipa lipuqui'. Joupa tiltic'e'ma. Aimal'econa'me lixcay, ite lo'epa ilne noyelocopa
lipuqui'. Lihuejle lepalc'o'. Totta'a atpa'neco'mottsi latpicuejma’, aimitsufaiya lixcay.

13 Petsi amuf litpicuejma’ tixoqui quileta ti'eyi lixcay juic, timeyoc'iyottsi, ti'notyi
lacal'no', ti'eyi nixpiya, tifuleyi, ti'eyottsi laic'. Illanc' aimaluyalaico'me totta'a, epalc'o’
latpicuejma’. Ticuicomma ti'ita' ituca' lat'ejma’. 14 Aimotcua'me: “;Te ts'i'ic' latentco-
coya laicuerpo? Capi'i'ma lojanajpa.” Tont'ete ma le'a al c'a ma to li'epa Jesucristo. Ite
lont'eyacu tetentcocota' Jesucristo, itque ticuanajco'molhuo’.

14

1 Petsi aiquilcueca litaiqui' Jesucristo, ja'ni ti'huaiyijnyi tolapenuf'mola’. Tijouta'
aimolnesco'mola' itniya lit'ejma'. Nij naitsi nocuaya: “Aicaipic'a li'ejma' taipima”.
2 Anuli xonca ti'huaiyinge, jahuay tite'ma. Locuena aimicueca, titeja ma le'a ita-
mqui, aimiteja lixic'. 3 Ilque notepa jahuay aimetets'i'ma petsi notepa pangay quita-
mqui. Notepa pangay quitamqui aiminesco'ma notepa jahuay. Aimines'ma: “Ilque
tecani'em'me”. A'i. LanDios joupa epenufpa. 4Ima' nofnescopa topima, ;naitsi ima?
Ima' a'i quipoujna topima. Ma tiPoujna tixpic'e ja'ni ti'hua timetsaicota' o tecani'e'ma.
Linca timetsaico'ma. LiPoujna ti'hua limane titoc'i'ma, aimecani'eyacoxi.

5> Anuli tapima ticua: “Acueca’ litine ilta'a, iya' aica'eya canic'”. Locuena ticua: “A'i,
ma' anuli jahuay 1itiné”. Ilque ti'e'ma canic'. Iya' cacua: Anuli anuli, quituca' quituca',
tixpic'ela' lipicuejma' lo'eya. Tijoula' ti'eta'. ¢ Lapima nocuapa: “Acueca’ litine ilta'a,

aica'eya canic'”, ilque ipic'a tetenlcocota' LanDios. Locuena nocuapa: “Ma' anuli jahuay
litiné, ca'eta canic'”, ilque jouc'a ipic'a tetentcocota' tanDios. Lapima notepa jahuay
ipic'a tetentcocota' LanDios, totta'a joupa ix'najtsi'ipa LanDios. Locuena notepa pangay
quitamqui jouc'a ipic'a tetentcocota' LanDios, jouc'a ix'najtsi'ipa LanDios.

7 Malmana' fa'a li'a tamats' aimalcuxeyottsi cattuca'. Aimatlspic'eyi ja'ni ti'hua
almaf'i'me o ja'ni alma'monga'. 8 Ja'ni ts'almaf'i' talPoujna lapi'inga' latpitine. Ja'ni
almatsonga' ma' anuli tatPoujna tixpic'e ite lal'iyaconga'. Ma' anuli matmana' i'huexi
tatPoujna. o Totta'a almuc'iponga' ite li'ipa Cristo. I}que imapa, imaf'inapa, totta'a i'ipa
itPoujna limanapola' jouc'a ts'itmaf'i'. Jahuay ticuxela'.

10Tma', jte cofnescocopa topima? Tocua: “Tecani'em'me”. Ima', jte cofmetets'icopa
topima? Anuli totcuaita pu'hua pe lopa'a LanDios cal Cuecaj Juez. Jilpiya jahuay
lacaxhuotaita. 11 Tolta'a tuya'e' al Paxi Linitingiya. Ticua LanDios:

Ma' atinca iya' NanDios, aimaf'i'.

Iya' cacua:

Laxc'ontingotai'ma jahuay lan xanuc'.

Jahuay almi'ma: “Ma' ima' manDios”.

12 1te lataiqui' almuc'inga' te ts'i'ic' lal'iyaconga' anuli anuli illanc'. Ima' cotuca', iya'
caituca' altalai'eta LanDios.

13 Jtsiya aimalnescocona'mola' lalpimaye.  Aimalahuelojncona'mola’ te ts'i'ic'
lit'ejma'. Najmay tolahuelojntsolitsi coltuca' lot'ejma'. Tolspic'ete nulemma toi-
toc'itsola' lotpimaye. Aimot'e'mola' muc'uiyacola'. 14 Aixina' jahuay ti'i'ma alte'me
ja'ni Jesus alPoujna, ja'ni itque joupa alapenufponga'. Lapima petsi aimicueca ilta'a,
ilque nocuapa: “Ite ixcay. LanDios aimalapi'i lane. Aimi'iya cateja”, ne', aimite'ma.
15Ima' toteja jahuay, tijouta' lopima tixhuelco'ma, ticua: “Ite ixcay, ;te cotecopa ilque?”
Ja'ni totta'a lo'iya ima' tinca aimo'ay capic'a topima. Cristo icupoxi, imacopa tuntu'etsi
fopima jouc'a. Tijoula', jte ima' tatets'i'ma? Tote'ma, tijoula' itque topima to'e'e'ma
coyac'. Aimihuejconaya, tecani'e'moxi. A'i. Aimo'e'ma tolta'a. 16 Linca ima' xonca
to'huaiyinge LanDios, totta'a jahuay toteja. Ma le'a camihuo': Ja'ni topima tixim'mo'
a'ijca lo'ejma' moteja jahuay, najmay aimote'ma ite petsi aimetentcocojma topima.

17 tanDios cal Rey aimicuis'eyacola' lixanuc' te ts'i'ic' litepa, lixnapa. Ilque timet-
saicola' ilne ixanuc' petsi no'epa al c'a, petsi aimifuleyi, petsi cal Espiritu Santo tixoc'ila'
quileta. 18 Ja'ni tolta'a comihuequi toPoujna Cristo, tinca LanDios tetentcocojma
lo'ejma’. Lan xanuc' jouc'a tixim'mo' ac'a lof'epa.

19 Toliya, atpo'note lalpicuejma' aimal'e'eyacola' coyac' latpimaye. Attoc'i'mola’
tihuejle Jesucristo. 20 Ima' ts'opic'a toteta' jahuay, to'nujuaitsola' lopimaye. LanDios
joupa ifa'epola’ ilne litpicuejma’, ;te ima' tomints'e'mola'? Ailopa'a quixcay laltepa.
Jahuay ti'i'ma alte'me. Ja'ni loftepa aimetentcocojma topima, ja'ni toc'uilitsuf'e'ma
itque, jitpe tinca LanDios tixina ixcay ilquiya oftepa.

21 poftepa lixic' o lofxnapa vino, o lof'epa, ja'ni totta'a toc'uilitsuf'e'ma topima,
najmay aimoxna'ma ite al vino ni aimote'ma ite lixic' ni aimo'e'ma to mo'ay. 22 Ima'
oxina' lof'eya, ja'ni ti'i'ma tote'ma, ja'ni aimi'iya. To'nujuaitsi LanDios jouc'a ixina'.
Tixoqui meta ima' ja'ni taimetsaicoyoxi ac'a lof'epa, ja'ni oxina' tetentcocojma LanDios.
23 Lapima nonesya: “Aicaixina' ja'ni ti'i'ma o aimi'iya"”, tijoula' tite'ma, tinca a'ijc'a ile
lo'epa. Titai'ma lajunac’'.

Ticuicomma ti'ita' calsina' ja'ni tetentcocojma LanDios o a'i. Ja'ni aicalsina' najmay
aimat'e'me.

15
1llanc', ja'ni atcueca litaiqui' Jesucristo, ja'ni joupa alsina' ti'i'ma atte'me ja'huay,
ja'ni alsina' ailopa'a tintsi, iya' cacua: Aimal'e'me lalatenicocoyaconga' illanc' caltuca'.
Xonca' lahuete te co'iya maltoc'iyacola' lalpimaye, ilne petsi aiquilcueca. Mate al'ete.
2 Al'ete le'a latenicocoyacola' lalpimaye. Licuis'e'moltsi: “;Te caif'eya catoc'ita'

taipima? Aipic'a xonca tihuejla' Jesucristo.” 3 Al'nujuaisle li'ejma' Jesucristo. Ilque
aiquetentcocoyoxi quituca'. Al Paxi Linitingiya tuya'e' lo'iya Cristo. Itque lipalaic'opa
LanDios timi: “Ima’' iya' altetcopd anuli. Lan xanuc' netets'ipo' ima', matniya alnescopa
jouc'a”.

4 Ite lataiqui', jouc'a jahuay loya'apa al Paxi Linitingiya linitijmpa luyaipa quitine,
attoc'inga' illanc' nalmana' itsiya, almuc'inga'. LanDios aimicua maltafqueyaconga'
jitpe latpicuejma'. Ipic'a ti'hua at'huaicote ite lalapi'iyaconga'. Totiya lapi'iponga'
litaiqui', itiya al Paxi Linilingiya. Lapi'iponga' alsuete. Tolta'a lixpi'i'monga' calata,
alsnet't'me lat'iyaconga'.

5Linca malque tanDios altoc'inga' alsnet'He lal'iyaconga'. Lixoc'inga' calata. Ilque
LanDios ti'e'etsolhuo' anuli lolpicuejma’, ti'ita' lot'ejma’ to li'ejma' Jesucristo. ¢ Tolta'a
ti'i'ma anuli lolpicuejma’, jahuay anuli tols'najtsi'i'me LanDios, ilque enDios, i'Ailli'
talPoujna Jesucristo.

7 Cristo joupa epenufpolhuo'. Toliya imanc' unc'apimaye. Tolapenuftsoltsi. Tolta'a
tixinim'me te ts'i'ic' tolanDios. Tixinim'me ac'a lipicuejma’. 8 Jesucristo i'huamma
fa'a li'a tamats', i'epoxi to calmozo illanc' ninc'ijudio. Tolta'a itinc'ipa linespa LanDios.
Enant'lipa lataiqui' LanDios lepi'ipola' lattatahueld. ° Jouc'a i'huacomma li'a famats'
tols'najtsi'ite LanDios imanc' a'i cunc'ijudio. Licuai'ma Cristo ilque imuc'i'molhuo’ te
ts'i'ic' LanDios lipicuejma'. Itque LanDios tixinnilhuo' unc'icuanuc'la. Al Paxi Linilingiya
tuya'e' totta'a lo'iya ticua:

Pe lomana' lan xanuc' a'ij judio cax'najtsi'ito’, camito": “jAcueca' ilta'a lo'epa!”
Malpiya cunac'ta, camito': “jMa' ima' manDios!”

10Jouc'a tuya'e":

Unc'ocuenaye xanuc', jouc'a lixanuc' LanDios, tixojla' cunlata anuli.
Hjouc'atuya'e":

Unc'ocuenaye xanuc', tots'najtsi'ite LanDios.

Imanc' ni petsi lotmana', tolnesle: “jAcueca' talanDios!”

12Jouc'a pe linitiya linespa Isafas tuya'e":

Tama joupa imanapa Isai, (itque i'ailli' cal rey David),

ti'i'ma anuli fanef'eya, ticuxe'mola' locuenaye lan xanuc', itne a'ij judfo.
Iiniya ti'huaiyijm'me itque.

13 Atsa'hueyi LanDios tepi'itsolhuo' cotpicuejma' tot'huaicote al c'a lapi'iyacolhuo',
tixoc'itsolhuo' cunlata. Totta'a tolsim'me acueca' lotoc'ipolhuo' cal Espiritu Santo.
Aimixojyacolhuo', ti'hua tot'huaico'me.

14 Cunc'aipimaye, joupa aixinnilhuo' te ts'i'ic' lot'ejma'. Aixinnilhuo' juaiconapa
ac'a lotpicuejma'. Aixina' joupa olsina', tolsc'ai'iyoltsi. 15> Tama aixinnilhuo' totta'a
ninit'epolhuo’ itta'a cotje'e. Petsi petsi tocomma to ujfxi laitaiqui'. Aipic'a tot'nujuaitsa,
aimolimenc'eco'me ite al c'a lolsina'. LanDios joupa lapi'ipa laimane catoc'itsolhuo'
totta'a. 16 LanDios lummepa ni petsi lomana' lan xanuc' a'ij judio. Lummecopa
capalaicota Jesucristo. Tolta'a ca'ay lipenic' talPoujna. Cuya'e' litaiqui' LanDios,
Lataiqui' loya'apa ite al c'a loxpic'epa LanDios. Cami LanDios: “Ja'a, toxintsola' itne
locuenaye xanuc' a'ij judio. Itne jouc'a o'huexi, joupa epenufpa cal Espiritu Santo. Joupa
aitoc'ipola'. Tetentcocotso' ima'. Tapenuftsola'.”

17 Tya' tixoqui neta quihuequi Jesucristo. Totta'a ca'ay lanic' lalapi'ipa tanDios. Ma'
itque Jesucristo altoc'i. 18 Aicapalaijma lanic' ite li'epa ocuena calpima. Aicacua: “Ite
laif'epa iya'”. Ma le'a capalaico'ma li'epa Cristo jilpiya laitsehuo'ma iya'. Jilpe petsi
lan xanuc' a'ij judio alquimf'epa iya' lainuya'apa. Alsimpa lai'epa, lijou'ma ihuejco'me
LanDios. 19 Lainipamma jilpe al cuecaj quilya' Jerusalén aitsehuo'ma aculi' cacuaita
tamats' Ilirico, ca'hua cuya'e' Litaiqui' Jesucristo. Ni petsi lomana' lan xanuc' nu'iyalepa
Lataiqui' loya'apa ite al c'a loxpic'epa LanDios. Lan xanuc' ixim'me acueca' lo'epa
LanDios. Ixim'me acueca' lipepaxi cal Espiritu Santo.

20 Tya' cahuela' lan xanuc' petsi aimimetsaicoyi Jesucristo. Pe lomana' ilniya jilpe
cuya'e' Lataiqui' loya'apa ite al c'a lixpic'epa LanDios. Aica'eya canic' petsi ocuena joupa
ipangopa. 2! Cacua: Ti'ita' ma to micua al Paxi Linitingiya loya'apa:

Lan xanuc' petsi aiquilsina' naitsi ilque, petsi aicu'innila', ilniya timetsaico'me.
Petsi aiquitcueca, ma' itniya ti'i'ma quitsina'.

22 Joupa aimipolhuo', aixpic'epa ca'hua'ma pe lomana' lan xanuc' petsi aimimetsaicoyi
Jesucristo. Capalaic'otsola' ilniya. Totliya aicaitsec' pe lotmana' imanc'. 23 Ixhuaita
axpe' camats' aipic'a ca'huata'. Aipic'a cacuaitsi jitpiya pe lotmana'. Itsiya cacua: Fa'a
pe laifpa'a joupa ijoupa laipenic'. Linca ca'hua'ma. 24 Litine ca'huata' Espafia, itniya
litiné cuyaicota pe lotmana' imanc', cahuejntolhuo'. Oque' afane' quitine atmajnta anuli,
tixoj'ma calata. Tijoula' imanc' attoc'ita cuyaita.

25 Ate'a ca'hua'ma Jerusalén. Capi'itola' quittom{ lapimaye nomana' jitpe. Iine
i'huexi LanDios. 26 Lapimaye nomana' famats' Macedonia, jouc'a nomana' famats'
Acaya, ilne ixpic'e'me tefot'te'me littomi, titoc'iconnola' litpimaye petsi aiquit'hueca,
itne i'huexi LanDios nomana' Jerusalén. 27 Cacua: Ixpic'epd titoc'ite litpimaye itniya
ajudio nomana' Jerusalén. Totlta'a tix'najtsi'im'mola’. Iine litpimaye ajudio joupa
itoc'impola'. Aiquicuanac'ennila' Lataiqui' loya'apa ite al c'a lixpic'epa LanDios. Ticuayi:
“Tuyalaicotsa al c'a Locuena Quitine”. Itsiya ilne lapimaye a'ij judio tix'najtsi'im'mola’
litpimaye. Tumme'ennila' quittomi. Tuyalaicotsa al c'a itsiya litine.

28 Toliya ca'hua'ma Jerusalén. Ma' iya' capi'itsola' lapimaye quittomf; ite lefot'tepa
lapimaye a'ij judio, itne nomana' Macedonia y Acaya. Tijouta' cuyaitsi pu'hua Espaia
catsa'aitolhuo' imanc' notmana' Roma. 2 Jesucristo altoc'ipa. Alpaxnepa juaiconapa.
Cacuaitsi iya' pu'hua pe lotmana' ma' anuli attoc'i'monga’, alpaxne'monga'.

30 Cunc'aipimaye, imanc' illanc' anuli fatPoujna, ilque Jesucristo. Itque altoc'inga'.
Jouc'a ma' anuli cal Espiritu talapi'iponga' latpicuejma' at'etsottsi capic'a. Itque cal
Espiritu Santo. Toliya caxa'huelhuo' toljoc'ite LanDios altoc'ita'. Ti'hua toljoc'i'me.
31Tolta'a LanDios al'eta cuenna. Lan xanuc' nal'epa laic', ithiya nomana' tamats' Judea
aimi'lya mal'e'eya to micuayi. Jouc'a tolsa'huele LanDios altoc'itsi jilpe Jerusalén.
Tetenlcocotsola' laif'eya lapimaye nomana' jilpiya, lapenufta al c'a. 32 Tolsa'huele
LanDios altoc'ia' tixojla' neta cacuaitsi pe lotmana'. Ma' anuli lunxajta. Lixpi'itoltsi
calata.

33 LanDios nipajnya ti'i'ma tipac'e'e'molhuo' lotpicuejma'. Imanc', itque, tolmajnle
anuli. Totta'a ti'ita'. Amén.

16

1Fa'atipa'aFebe tatpima caca'no'. Itque ti'ay lanic' lepi'ipa LanDios, titoc'ila' lapimaye
nomana' litya' Cencrea, itne lafotyomma jitpiya. Iya' nimetsaijma ac'a caca'no'. 2Imanc'
i'huexi tanDios jouc'a tolimetsaicotsa tatpima, tolapenufle. Ma' anuli talPoujna. Ja'ni
tehue'e' tolapi'ite, tottoc'ite. IIque itoc'ipola’ axpela' lapimaye, iya' jouc'a attoc'ipa.

3 Tolu'itsola" Aquila y tipeno Priscila: “Pablo tinonilhuo'. Ma' anuli illanc' at'eyi
lanic' lalapi'iponga' Jesucristo. 4Linca iya' jouc'a jahuay lapimaye a'ij judio, ni petsi
lafotyomma, als'najtsi'ila’ ilne Aquila y Priscila. Ilne alcuanajcopa iya'. Tocomma to
aimuntu'eyacottsi itniya.

5> Lapimaye lafotyomma lilejut't Aquila y Priscila, jouc'a cal c'a lai'amigo Epeneto,
tolu'itsola: “Pablo tinonilhuo". Jilpe tamats' Asia Epeneto i'ipa cal te'a lihuejpa
Jesucristo.

¢Jouc'a tolu'itsa Maria: “Pablo tinonhuo'”. Itque Maria acueca' itetcopa itoc'ipolhuo’.

7 Ma' anuli tolu'itsola' Andrénico y Junias, ilne aipilya' xanuc'. Iya' ilniya al-
tats'emponga' anuli. Iine alulijpa iya'. Ate'a i'huaiyijmpa Jesucristo. Iine jouc'a
a'ap6stole, lummepola' LanDios. Ti'eyi acueca' canic'.

8 Jouc'a totta'a tolu'itsa Ampliato. Itque tinca ca'ay capic'a. Totta'a lapi'ipa laipicue-
jma' fatPoujna.

9 Jouc'a tolu'itsa Urbano. Illanc' alejmale. Al'eyi lanic' lalapi'iponga' Jesucristo.

177

Jouc'a tolu'itsa Estaquio, tacaipima.

10 Jouc'a tolu'itsa Apeles. Jitque tinca imuj'moxi cal c'a ts'ihuequi Jesucristo. Aique-
najyoxi.

Jouc'a tolu'itsola' ilniya nomana' lejut't Aristébulo.

Hjouc'a tolu'itsa Herodién. Itque aipilya' xans.

Jouc'a tolu'itsola' ilniya nomana' lejut't Narciso, ilne ti'huaiyijnyi tatPoujna Jesu-
cristo, joupa lepenufpola'.

12Jouc'a tolu'itsola' Trifena y Trifosa. Ilne ti'eyi lanic' lepi'ipola' talPoujna Jesucristo.

Jouc'a tolu'itsa tal'amiga Pérsida. Itque juaiconapa i'epa lanic' lepi'ipa talPoujna.

13 Jouc'a tolu'itsa Rufo. Itque tinca timujyoxi i'huijf'epa tatPoujna, ac'a tihuequi.
Jouc'a tolu'itsa qui'médma' Rufo. Iya' jouc'a cami: “Ai'mama'”.

14 Jouc'a tolu'itsola' ilne Asincrito, Flegonte, Hermes, Patrobas, Hermas, y jilpiya
nomana' locuenaye capimaye.

15Jouc'atolu'itsola' itne Filélogo, Julia, Nereo, tipima caca'no' Nereo, Olimpas y jahuay
lapimaye i'huexi LanDios lafolyomma ilniya.

16 Jahuay imanc' tolnontsottsi. Tottuc'otsoltsi lotpeque to tituc'otsoltsi lapimaye

i'huexi LanDios.
Tinonilhuo' imanc' jahuay lapimaye i'huexi Cristo ni petsi lafoltyomma.

17 Cunc'aipimaye, jitpiya pe lotmana' timana' lan xanuc' nacui'ipottsi apimaye. Iine
ocuenaj lit'ejma’'. Iine mane tifuli'ilhuo’, ti'e'e'molhuo' onica. Totta'a anuli anuli ti'hua
lipene. A'i totta'a limuc'ipolhuo' lataiqui' lolihuic'ipa. Imanc' ti'ifa' colsina' naitsi itne,
tolanajtsoltsi. 18 Itne aimihuejyi locuxepa tatPoujna Jesucristo, le'a tehueyi te co'iya
mulijyacu quittomi, titetsole al c'a. Tipalaiyi tocomma ac'a cataiqui', tetenicocola'
lapimaye. Tifel'minnila' ilne lapimaye petsi noximpa jahuay lataiqui' tocomma ma'
anuli. Iine lapimaye aimimetsaicoyi petsi a'ijc'a capicuejma'. 19 Iya' jouc'a jahuay
lapimaye ni petsi lomana' atsina' imanc' tinca tolihuejcoyi. Ite lot'ejma' lixoc'i neta iya'.
Iya' aipic'a ti'ila' colsina' te ts'i'ic' al c'a. Tolihuejle y tol'ete toliya. Ja'ni a'ijc'a, cacua:
Ni aimi'i'ma cotsina' te ts'i'ic', amolihuejyacu.

20 tanDios lipac'e'eponga' lalpicuejma' aimicolya timuj'moxi acueca' ipujfxi.
Tolsim'me joupa i'oc'enapa Satands, tot'huailetsuf'me. Tijouta' ailopa'a
co'e'econayacolhuo'.

LalPoujna Jesucristo titoc'itsolhuo' itine itine.

21 Tinonilhuo' Timoteo. Itque anuli al'epd lanic' lalapi'iponga' Jesucristo. Lucio, Jasén,
Sosfpater jouc'a tinonilhuo'. Iine aipitya' xanuc'.

22 Tya' ninTercio quinili ilta'a al je'e. Iya' jouc'a nihuequi Jesucristo. Canonilhuo'
imanc' unc'aipimaye.

23 Tya' ninPablo aipanc'ale fa'a lejut't Gayo. Ilque tinonilhuo' jouc'a. Jifa'a lejut't
tefolyomma lapimaye.

Erasto, ilque ipenic' ti'huejla' al tomi fa'a litya', jouc'a tatpima Cuarto, tinonilhuo'.

241tine itine talPoujna Jesucristo titoc'itsolhuo' jahuay imanc'. Tolta'a ti'ita'. Amén.

25-271ya' cacua: jAls'najtsi'ite LanDios! Ilque ti'i'ma titoc'i'molhuo'. Tolta'a aimolana-
jyacotltsi al c'a cane. Malta'a loya'apa Lataiqui' laifnuya'apa iya'. Ite Lataiqui' tuya'e' te
ts'i'ic' al c'a loxpic'epa LanDios, tipalaijma Jesucristo. Iya' cuya'e' naitsi itque.

Itna'a titiné LanDios almuc'iponga' al cuajmaica te ts'i'ic' lixpic'epa. Ite lixpic'epa
uya'a'me lam profeta, inil'me. Li'ipa tipanemma to lemiya cataiqui'. Ailopa'a nicuejpa.
LanDios, ilque aimijouya lipitine, joupa icuxepa ticuejle jahuay lan xanuc' ni petsi
lomana', tihuejcote, ti'huaiyijnle. Cacua: Ti'huaiyijnle Jesucristo. Totta'a timetsaico'me
acueca' LanDios. Ma' ilque anDios, acueca' lipicuejma'. Timetsaiconte itsiya litine,
Locuena Quitine jouc'a. Tolta'a ti'ifa'. Amén.

LIJE'E SAN PABLO AL TE'A LINIL'EPOLA' LAPIMAYE
LEFOT'EEPOLTSI LILYA' CORINTO

11ya' ninPablo, Jesucristo aljoc'ipa ca'eta' lanic' lalapi'ipa. Totiya iya' nin'apdstol,
epaluc Jesucristo. Totta'a lixpic'epa LanDios. 2Iya' jouc'a taipima Séstenes linit'elhuo’,
alnonilhuo' imanc' lefot'tepolhuo' LanDios jitpe litya' Corinto. Imanc' joupa epenuf-
polhuo' Jesucristo. Totiya i'ipolhuo' ixanuc' tanDios. Itque joupa imetsaicopolhuo'
i'huexi. Jahuay latpimaye nojoc'ipa Jesucristo, ni petsi lomana', alnonila' jouc'a. Malque
Jesucristo atPoujna, illanc' itniya.

3 jCal'Ailli" LanDios jouc'a lalPoujna Jesucristo titoc'itsolhuo', tipac'e'etsolhuo’
lotpicuejma'l

4 Itine itine cax'najtsi'i fainenDios acueca' itoc'ipolhuo’, ipaxnepolhuo' imanc' lep-
enufpolhuo' Jesucristo. 5 Cax'najtsi'i xonca ac'a loluyalaicopa imanc' lepenufpolhuo'
Cristo. Juaiconapa ac'a loluya'apa litaiqui'. Ac'a olapenuf'me ite lataiqui', otcue-
jpa. © Totta'a li'ipolhuo' lijoupa lolapenufpa lattaiqui' latpalaicopa Cristo. 7 EanDios
ipaxnepolhuo' acueca'. Jahuay lapi'ipola' lixanuc' joupa epi'ipolhuo' imanc'. Itsiya
ot'huaijma ticuaiconanni tatPoujna Jesucristo. 8 Itque ti'hua titoc'i'molhuo' aimolanajy-
acoltsi al c'a cane. Ticuaiconanni tatPoujna Jesucristo aimitac'uinyacolhuo' cajunac'.
9 Tolta'a ti'e'ma LanDios. Ilque tenant'ti litaiqui', aimifellaique. Joupa ijoc'ipolhuo'
tontejmale'me ti'Hua, tatPoujna Jesucristo.

10 Unc'aipimaye, caxahue'elhuo' totspic'ete ti'ita' ac'a lot'ejma’, tetenlcocota' Je-
sucristo. Camilhuo': Aimotfuli'i'moltsi cataiqui', aimolixtuc'o'mottsi. Tot'etsottsi
anuli lotpicuejma', anuli lottaiqui'. Aimolanajcona'moltsi ocuena ocuena lipicue-
jma'. 1! Unc'aipimaye, lapimaye nomana' lejut't Cloé tinescolhuo' imanc', ticuayi
totfuli'iyoltsi cataiqui'. 12 Joupa aicuejpa lot'ejma'. Hualca imanc' totcuayi: “Illanc'
alcuxenga' Pablo, itque lihuejyi”. Ocuenaye ticuayi: “Lihuejyi Apolos”. Ocuenaye
ticuayi: “Lihuejyi Cefas”. (Itque aPedro.) Locuenaye ticuayi: “Illanc' lihuejyi Cristo”.

13 Itsiya quicuis'elhuo’, camilhuo": ;Te tipa'a axpela' lan Cristo? ;Te iya' nin-
Pablo lapalts'ingimpa lancruz? ;Te iya' nailonc'e'epolhuo' lotjunac' imanc'? ;Te ma
mal'huaiyinge iya' ninPablo epo'icompolhuo'? 14 Cax'najtsi'i LanDios iya' nij naitsi
imanc' tainepo'ipa. Ma le'a nepo'ipola’ Crispo y Gayo. Locuenaye imanc' aicainepo'ila’
iya'. 15 Tolta'a aimi'iya molnesyacu imanc': “Iya' nihuequi Pablo, ilque lapo'ipa”. A'i.
Nij naitsi nonesya totta'a.

16 inca nepo'ipola' lapimaye nomana' lejut't Estéfanas. Aicaixina', aica'nujuaitsi ja'ni
nepo'ipola' ocuenaye o a'i. 17 Cristo lummecopa cuya'atsi Lataiqui', ite loya'apa al c'a
lixpic'epa LanDios. Aicalu'ic': “Tapo'iyaletsi”. Iya' a'i nincueca' comxi cataiqui'. Cristo
aical'e'e tolta'a. Ipic'a ti'ita' quilsina' te ts'i'ic' al cuecaj li'ipa jilpe lancruz, tixingufcote
jitpe tilunxajma'.

18 Lan xanuc' ts'ittaic' liljunac' aiquitcueca li'ipa jitpe lancruz. Ticuayi: “Amac'ta
cataiqui' itiya”. Illanc' a'i. tanDios aluntu'enga', totta'a alsinyi acueca' cataiqui' itiya,
alsingufcoyi al cueca' lal'eponga’ LanDios. 1° Al Paxi Linitingiya tuya'e' lo'iya, ticua:
Timana' lan xanuc' nocuapa: “Acueca’ laipicuejma’, iya' tinca aixina'”.
LanDios ticua: “Iya' camuc'i'mola’ te ts'i'ic' litpicuejma’, aiquitsina'”.

Jouc'a timana' nocuapa: “Iya' tinca cacueca”.
LanDios ticua: “Itniya aiquitcueca, camuc'i'mola’ totta'a”.

20 Itsiya, jte qui'ipola' nocuapad: “Acueca' lalpicuejma? ;Te qui'ipola' ilniya
nipa'acopd titjuac lan tsilaj cataiqui', itne lomxiye cataiqui'? LanDios joupa imujpa
ilne aiquitsina'. Liltaiqui tipa'acoyi matpe lilpicuejma' pangay camac'ta cataiqui'.
21Jifa'a li'a tamats' lan xanuc' naihuejpd quittuca' litpicuejma' tama tocomma acueca'
litpicuejma’ ilniya aiquilimetsaijma LanDios. Iique linca acueca' lipicuejma', tolta'a

ixpic'epa tuntu'etsola' lan xanuc' nepenufpd lataiqui' laluya'apa. Ite tocomma to
lamac'ta cataiqui', tinescojma li'ipa jitpe lancruz.

22 Lan judfo ticuayi: “Ti'eta' al cueca' EanDios, alsinte illanc', tijouta' at'huaiyijm'me”.
Lan griego ticuayi: “Alsinte, alquimf'ete anuli ts'acueca' lipicuejma', acueca' quitaiqui'
loya'apa, tijouta' at'huaiyijm'me”. 23 Illanc' ma' alnescoyi Cristo, ilque tummepa
LanDios. Luya'ayi: “Ilque tepalts'ingimpa lancruz”. Licuejpd tolta'a lan xanuc' judio
ixtulenca. Ticuayi: “Ja'ni lepalts'ingimpa lancruz aicummaic' LanDios”. Petsi a'ij
judio, ilne lan griego, tetets'iyi laluya'apa, ticuayi: “Amac'ta cataiqui' itiya”. 24 Petsi
lojoc'ipola' LanDios, ja'ni ajudio, ja'ni agriego, ilne tinca timetsaicoyi Cristo tummepa
LanDios. Jilpe iximpd al cueca' lo'epa LanDios, iximpa acueca' lipicuejma’. 25 Liximpa
li'ipa Cristo jitpe lancruz, lan xanuc' ticuayi: “LanDios ailopa'a quipicuejma’, ailopa'a
co'eya”. A'ij tinca ilta'a locuapa. Xonca acueca' lipicuejma' LanDios, xonca acueca'
lo'epa.

26 Unc'aipimaye, imanc' lojoc'ipolhuo' LanDios, tolimetsaicoyoltsi te ts'i'ic' mot-
mana'. Imanc' a'i cunc'itsila' xanuc'. Ma le'a oquexi' afantsi imanc' acueca' lotpicue-
jma'. Ma le'a oquexi' afantsi ti'hua lolmane, tolcuxeyi. Ma le'a oquexi' afantsi
lot'aill{ ts'it'hueca, acueca' quit'huexi. 27 LanDios ixpic'epa tulijtsola' ilniya nocuapa:
“Iya' aixina', acueca' laipicuejma'. Toliya i'huijf'epolhuo' imanc' petsi a'ij cueca'
colpicuejma', epi'ipolhuo' lotpicuejma’ ti'ita' acueca' cotsina'. Ma' anuli ixpic'epa
tulijtsola' nocuapa: “Acueca' ti'hua laimane, acueca' laif'eya”. I'huijf'epolhuo' imanc'
petsi aimi'hua cotmane, ailopa'a al cueca' lot'eyacu. 28 Ixpic'epa tulijtsola' lan tsilaj
xanuc', itne limetsaiconnila' fa'a li'a famats'. Imanc' joupa ti'ontcospolhuo' to ninaitsi
xanuc', etets'impolhuo', tocomma aimolmana' fa'a li'a tamats', LanDios i'huijf'epolhuo’,
timetsaico'molhuo'. Ine lan tsilaj xanuc' aimimetsaiconyacola' totta'a. Tejac'e'mola’.

29 Aimi'iya malnesyacu: “LanDios alsimpa nincuecaj xans, toliya lapenufpa”. A'i.
Nij naitsi nonesya tolta'a. 30 Imanc' coltuca' aicolspic'e. Ma LanDios ixpic'epa
tepenuftsolhuo' Jesucristo. Malque LanDios ipo'nopa Cristo atmuc'itsonga' te ts'i'ic' al
cueca' lipicuejma' tanDios. Ja'ni al'huaiyijnyi Cristo EanDios lapenufinga' to ailopa'a
caljunac'. Itque Cristo al'e'eponga’ i'huexi LanDios. Joupa i'najtsepa latjunac'. 31 Tolta'a
tenant'h loya'apa al Paxi Linilingiya, ticua: “Ja'ni topalaita' al c'a li'ipo', ne', toya'ata' al
cueca' li'epa tatPoujna”.

2

1 Unc'aipimaye, li'ipa malmana' anuli iya' aicai'e'e'moxi. A'i nomxi cataiqui'.
Aicai'aic' to tocomma acueca' laipicuejma’, le'a nu'i'molhuo' Lataiqui' loya'apa lo'epa
LanDios. 2 Joupa aixpic'epa te ts'i'ic' lo'iya lai'ejma'. Cacua: Ma capa'a litya' Corinto
ca'nujuais'ma ma le'a Jesucristo, ilque tepalts'ingimpa lancruz. Capalaico'ma ilque.
3 Laicuaitsi jilpe lotpilya' tocomma almajaiquemma. Laipicuejma' cacua: ;Te cal'iya?
Tiyu caxpaiqui' laicuerpo. 4Imanc' alsimpa a'ij cueca' laipicuejma’, a'ij cueca' laitaiqui',
laifpalaipa. Otsimpa ma le'a al cueca' lo'epa cal Espiritu Santo. Ite tinca olsimpa.
5> Tolta'a aicat'huaiyinge iya'. Aicolnesqui: “Acueca' lipicuejma' Pablo”. Imanc' ma'
ot'huaiyijmpa LanDios, tolcuayi: “Acueca’ lo'epa ilque”.

6 Linca tipa'a lataiqui' xonca acueca', ipime. Ite lataiqui' camuc'ila' lapimaye
ts'itpicuejma’, itne ticuec'eyi, aimi'ontcospola' to la'uhuay.

Ite laifnuya'apa ituca' cataiqui', a'i to littaiqui' lopalaipa ilne naihuejpa quittuca'
litpicuejma'. Tte laifnuya'apa jouc'a a'i to littaiqui' lan tsilaj quincuxepd, itniya petsi
LanDios tijou'ne'mola'. 7 Lataiqui' laifnu'iyalepa tuya'e' al cueca' lixpic'epa LanDios,
tocomma emiya cataiqui'.

Lipangopa li'a lamats' LanDios joupa ixina' lo'eya, joupa ixpic'epa lo'iya.
Al'e'e'monga’ pangay c'a latpicuejma’, ti'ita' to lipicuejma' LanDios, altaitsufcotonga'.
8 Lincuxepd nomana' fa'a li'a tamats' aiquitsina', aiquitcueca totta'a lixpic'epa LanDios.

Ja'ni cola' ilsina' aimepalts'ijnyacu tatPoujna, ilque ma' anDios. ®Ma' al tinca loya'apa
al Paxi Linilingiya, ticua:
Lan xanuc' aiquilehuelojm'ma lit'u', aiquitquimf'ejma lits'mats'i'.
Jitpe litpicuejma' aiquitsina' te ts'i'ic' li'hueca LanDios.
LanDios joupa ilanc'epa, tepi'i'mola’ lixanuc', ilne no'epa capic'a tilenDios.
107]lanc' tinca atsina'. LanDios joupa almuc'iponga'. Cal Espiritu Santo alu'iponga’. Itque
cal Espiritu ixina' lipicuejma' LanDios, ixina' jahuay xonca lipime, ixina' xonca lemiya.
11 Anuli cal xans, ;te ja'ni ixina' te ts'i'ic' lipicuejma' tif'as xans? A'i. Ma le'a ixina' te
ts'i'ic' mixpic'e quituca' lipicuejma'. Jouc'a tanDios, ma le'a t'Espiritu, itque cal Espiritu
Santo, ixina' te ts'i'ic' lipicuejma' LanDios.
121]lanc' lapenufpd cal Espiritu Santo, talapi'iponga' LanDios. A'i calapenufi focuenaj
espiritu, ilque nocuxepola' lan xanuc' naihuejpa litpicuejma'. LanDios ipic'a ti'ila’
calsina' te ts'i'ic' lalapi'iponga’, totiya lapi'iponga' cal Espiritu Santo. Itque almuc'inga’'.
13 Lalu'ipola' lapimaye, ite lattaiqui', aimalipa'acoyi caltuca' latpicuejma'. Malque
cal Espiritu Santo almuc'inga' te ts'i'ic' latpalaicoyacu. Iie lonespa cal Espiritu Santo
almuc'ila' lapimaye, ilne pe joupa nepenufpa itque cal Espiritu, tihuejcoyi. 14 Anuli cal
xans ja'ni aiquepenufi cal Espiritu Santo aimicueca te ts'i'ic' malapi'inga' cal Espiritu.
Jahuay iliya tixina to amac'ta cataiqui'. Aimi'iya mihuic'iya. Ma le'a cal Espiritu Santo
ti'i'ma timuc'i'ma. 15Ja'ni joupa mepenufpa cal Espiritu Santo jahuay iliya tocueca. Cal
Espiritu timuc'ihuo'. Linca, lan xanuc' tixinghuo' ocuena lopicuejma’, aimicuec'ehuo’,
aimixinguthuo'. 16 Aimi'iya mixingufyaco'. El Paxi Linilingiya ticua:
;Te ja'ni tipa'a naitsi niximpa te ts'i'ic' lipicuejma' LanDios?
(Te ja'ni ti'i'ma timuc'i'ma tanDios?
A'i aimi'iya.
Ilanc' latpicuejma’ i'ipa anuli lipicuejma’ Cristo. Tolta'a aimalcuec'enyaconga'.

1 Unc'aipimaye, lalmajmpd anuli jilpiya aicaimuc'ilhuo' lipime cataiqui'. Aiqui'ic'.
Tocomma afule molihuejyi Cristo. Aimolihuejyi cal Espiritu Santo. Xonca tolihue-
jyi cottuca' lotpicuejma'. Aiximpolhuo' ti'ontcospolhuo' to la'uhuay. 2 Totiya iya'
laites'mipolhuo' ti'ontcospa to aleche a'i quixic'. Cacua: Laimuc'ipolhuo' a'i quipime
cataiqui', pangay aiquipime.

Iniya titiné aiqui'ic' colihuic'i lipime cataiqui', itsiya jouc'a aimi'iya. 3 Ma' itsiya
tolihuejcoyi cottuca' lotpicuejma'. Tol'ejcoyoltsi laic'. Totfuli'icoyottsi. Tolanajyoltsi,
anuli anuli ti'hualipene. ;Teja'ni totta'a tolihuejcoyi cal Espiritu Santo? Totta'alil'ejma’
ilniya pe aiquilepenufi cal Espiritu Santo. 4 Hualca imanc' totcuayi: “Illanc' lihuejyi
Pablo”. Hualca totcuayi: “Illanc' lihuejyi Apolos”. Mi'i tolta'alot'ejma’ tinca tolihuejcoyi
coltuca' lotpicuejma'.

5lya' ninPablo, ;naitsi iya'? Apolos, ;naitsi ilque? Illanc' ma le'a ninc'ixanuc', al'eyi
lanic' lalapi'iponga' LanDios. Aluya'ayi litaiqui' LanDios. Imanc' ot'huaiyijmpa ilque.
Anuli anuli tipa'a lalpenic' lalapi'iponga' LanDios. ¢lya' aifapa, Apolos ic'ejpa, LanDios
itoc'epa. 71llanc' atfapd, atc'ejpd, a'ij cueca' ite lanic'. Al cueca' xonca lo'epa LanDios
Notoc'epa. 8Ja'ni alfayi, ja'ni alc'ejyi, ma' anuli al'eyi lanic' lalapi'iponga' LanDios.
Tijouta' anuli anuli lulij'me lalapi'iyaconga' LanDios. Ituca' ituca' lalapi'iyaconga' ma
to latpenic' lat'epa.

9 Al'eyi canic' anuli LanDios. Imanc' ti'ontcospolhuo' to quequeya LanDios.
Ti'ontcospolhuo' to lajut't lolanc'epa LanDios. 10 LanDios lapi'ipa laipenic', cuya'atsi
litaiqui' Jesucristo. Tolta'a jitpe lai'epa ti'onlcospa to lo'epa tomxi canic' ts'ixina'
lo'eya tilanc'eta' al c'a cajut't. Tocomma to aipupa camats', aipo'nopa lopo'nof'inyacu
faital. Itsiya ocuenaye tuyai'eyi laital. Camila' ilniya: “Tolpo'note cuenna te ts'i'ic'
lont'eyacu. 1 Ne', toluyai'etsa laital. Aimolpo'nocona'me lopo'nof'inyacu laitat. Iya'
joupa aipo'nopa, itque Jesucristo. Ailopa'a cocuena.”

12-13 Tjcuaitsi al Cuecaj Quitine ti'hudjta acuajmaica te jale lanic' li'epa ilne nolanc'epa
laital. Jilpe litine tilic'eyo'ma cunga. Eunga tuyaico'ma jahuay, hualca tipi'e'ma
nulemma, hualca tipanehuo. Totta'a ti'hudjta te lilanc'ecompa titpitat, ja'ni a'oro,
aplata, apic' juaiconapa ipitali, 0 ja'ni a'ec, ajaxa, apajac. 14 Cal xans ja'ni tipanehuo laitat
lipo'nof'ipa, itque tulij'ma lalapi'iya tanDios. 15]Ja'ni tipita' nulemma ailopa'a capenufya.
Tope tope tipanehuo. Jahuay li'epa tejac'ma. Ma to afule muntu'enyacola' lan xanuc'
mipila' tilejut'l, toliya afule muntuya itque.

16 Imanc' nolafot'tepottsi jilpe, ;jja'ni aicolsina' ti'ontcospolhuo' to ejut't tanDios?
Jilpe tipanga cal Espiritu Santo. 17 Cal xans najac'eya lejut't LanDios, matque LanDios
tejac'e'ma ilque cal xans. Ite lajut't apaxi, ma i'huexi LanDios. Imanc' notmana' ejut't
LanDios, imanc' i'huexi itque.

18 Imanc' aimotfel'mi'mottsi. Aimot'ontico'mottsi to lan xanuc' naihuejpa quittuca'
litpicuejma'. Aimolnes'me: “Joupa aixina'. Acueca' laipicuejma'.” Ja'ni tonesqui
tolta'a najmay taimetsaico'moxi mamac'ta. Tolta'a tapenuf'ma copicuejma'. 9 Iine
naihuejpéd quittuca' litpicuejma' tama tocomma acueca' quilsina', LanDios tixinnila'
amac'ta. Tolta'a loya'apa al Paxi Linilingiya, ticua:

Iine petsi acueca' litpicuejma’ tinca ilsina' lixcay.

Ma mi'eyi ite lixpic'epa, LanDios tic'ail'mola’.

20Jouc'a tuya'e":

LanDios ixina' te ts'i'ic' litpicuejma' itne nocuapa: “Iya' aixina"”.
Tixinnila' ailopa'a al c'a lo'eyacu.

21 Itsiya imanc' aimolnescona'me: “Itque cal xans tipa'a xonca acueca' lipicuejma’,
itque natcuxepa, quihuej'ma”. Iiniya lotpomxiye lepi'icopolhuo' LanDios titoc'itsolhuo'.
22Tya' camilhuo": Imanc' ja'ni alpalaijma iya' ninPablo, o totpalaicoyi Apolos, o Cefas
(itque aPedro), o totpalaicoyi li'a tamats', o lapajnya, o lamaya, o lopa'a itsiya, o lo'iya
locuaicoya quitine, tot'nujuaitsa LanDios epi'icopolhuo' jahuay itna'a titoc'itsolhuo', a'i
micuxeyacolhuo'. 23 Linca tipa'a Nocuxepolhuo', itque Cristo. Malque Cristo tipa'a
nicuxepa, itque LanDios.

1 Ma Cristo lummeponga' attoc'itsolhuo' imanc'. Ile lalpenic'. Camilhuo": Limet-
saicotsonga'. LanDios lapi'iponga' lalmane Iu'itsola' lan xanuc' litaiqui', ite xonca
lemiya, luhualc'e'e'mola’.

ZJa'ni tepi'inte cal xans lipenic' ticuicomma tenant'tita' ite lanic' lapi'impa. 3 Itsiya,
Jte co'iya? ;Te ja'ni imanc' ti'i'ma almi'ma te ts'i'ic' laif'epa ile laipenic', ja'ni ac'a o a'ij
c'a? O jtipa'a anuli cal juez fa'a li'a tamats' ti'i'ma almi'ma tolta'a? A'i, aimi'iya. Ni iya'
caituca' canescoyacoxi ac'a laif'epa. 4 Tama iya' caituca' caxina ac'a laif'epa laipenic',
aicaixina'. Le'a LanDios ixina' itta'a. Ma' itque lu'i'ma.

5 Aimotnescona'mola' lotpimaye, ja'ni ac'a o a'ijc'a lo'epa. Tot'huaicote ticuaicoconno
tatPoujna. Fa'a li'a tamats' ti'ontcospa to lipuqui'. Axpe' aiqui'hudqui. Itque tatPoujna
tepalc'o'i'ma jahuay. Aimi'iya memiconaya, jahuay tixinim'me. Jahuay lixpic'epa lan
xanuc' jitpe tilunxajma' tixinim'me. Ja'ni ac'a al'epd latpenic' ma LanDios lu'i'monga'.
Anuli anuli atmi'monga’.

6 Unc'aipimaye, ja'ni iya' camilhuo': “Tote tole lat'ejma'iya' y Apolos”, ma le'a aipic'a
tolta'a camuc'itsolhuo' aimotcuxecona'mottsi cottuca', aimotmicona'mottsi: “Nij naitsi
natcuxeyaconga' illanc'”, aimotfuli'icona'mottsi. Aimolahuecona'me te co'iya molulij-
coyacoltsi.

7Ima', jte aimi'onlcospo' lopimaye? ;Te xonca ts'o'hueca? Ja'ni o'hueca, ;naitsi
lepi'ipo'? Ja'ni LanDios Nepi'ipo', jte colof'ecopoxi? Tocomma cotuca' ima' mepi'ipoxi.

8 Imanc' tocomma ixhuaita lotpicuejma'.  Ailopa'a cahue'epolhuo'. Ti'i'ma
tolcuxe'moltsi coltuca' imanc', latets'inga' illanc'. ;Te tolcuayi: “Joupa lulijpa. Aimal-
toc'icona'monga'”? lya' cacua: jCola' olulij'me! Tolta'a illanc' jouc'a lunxaj'me.

9 lllanc' ninc'apdstole tocomma LanDios alpo'noponga' fa'a li'a tamats' to ninaitsi
xanuc'. Fa'a latets'ininga' to latets'impola' lan xanuc' no'epa acueca' lixcay, ilne male'a
it'huaijma titel'mintsola’, tima'am'mola'. Ma le'a lixoconga' illanc'. Lapaluc' nomana'
lema'a jouc'a lan xanuc' nomana' fa'a li'a lamats' lahuelonginga' lat'iyaconga'.

10 Imanc' mot'huaiyijnyi Cristo tolsinyoltsi acueca', ac'a lotpicuejma’. Illanc' aimal-
nescoyacoltsi totta'a. Mal'eyi lanic' lalapi'iponga' Cristo, lan xanuc' alnescoponga’,
ticuayi: “Ilne amacta”. Imanc' nipajnya tot'e'me al cueca', illanc' a'i. Nij tintsi mi'iya
mal'eyacu. Imanc' timetsaicolhuo' lan xanuc', tixpaic'elhuo'. Illanc' a'i. Latets'ininga'.
U qllanc' ti'hua altelcoyi, lunle'eyi, lahue'enga' calsnayacu, lahue'enga' catpijahua’,
luntafquinga', ailopa'a calajut't, ma le'a atelocoyi. 12 At'ecoyi canic' lalmane', acueca'
quixoqui.

Ja'ni almiloquinga' cataiqui', alpaxnela'. Ja'ni lihuetsoquinga', alsnet'tyi. 13 Ja'ni
alnesconga' quixcay, altalai'e'mola’ al c'a. Illanc' al'onticoponga' to cal cueca' tifuc,
itpic'a ma litonc'etsonga' nulemma. Totta'a al'e'enga’.

14 Laifpalaic'opolhuo' tolta'a aicatalelhuo'. Caxinnilhuo' to cainaxque', ma le'a
caxc'ai'ilhuo'. 15> Imanc' tama ti'ita' axpela' lotpomxiye, tixhuaispola' to imbamaj mil,
a'ijxpela' lot'ailli. Male'a iya' cot'ailli'. Iya' ma' ca'ay lanic' lalapi'ipa Cristo, nu'ipolhuo'
Lataiqui' loya'apa ite al c'a lixpic'epa LEanDios. Imanc' olapenufpd, i'ipolhuo' ainaxque'.
16Tya' to ol'ailli' caxa'huelhuo', camilhuo'": Lihuejla' iya' lai'ejma’'.

17 Totta'a tu'itolhuo' Timoteo. Ilque ai'hua, aipic'a. Linca tihuequi tatPoujna.
Cumme'ma ti'huata' pu'huanni tixintsolhuo', ti'nujuaitsi'itsolhuo' te ts'i'ic' cainihuequi
Cristo, te ts'i'ic' lataiqui' laifmuc'ipola' lapimaye ni petsi lafotyomma.

18Jilpe hualca ti'e'eyoltsi, ticuayi: “Itque Pablo aimicuaiya fa'a. Illanc' alsina' lal'epa.”
19]ya'ja'niipic'a taiPoujna Jesucristo aimalcolya, ca'hua'ma jitpiya. Cacuaitsi caxinnola'
te ts'i'ic' lo'epa ilniya no'e'epottsi. Iine tinca acueca' locuapa. Caxinnola' ja'ni acueca'
ac'a lo'epa. 20 Petsi LanDios ticuxe a'i ma le'a mipalotaiyi, jouc'a ti'i'ma acueca' ac'a
lo'epa.

2]tsiya, ;te ts'olpic'a? ;Cacuaitsi quixtu'hua cataletolhuo'? O ;cacuaitsi tixoqui neta,
cahuejntolhuo', capalaic'otolhuo' al c'a? Imanc' coltuca' totsim'me.

1lya' aicuejpa lopalaicompolhuo' imanc'. Pe lolmana' tipa'a anuli ixcay lo'epa. Lan
xanuc' pe aimimetsaicoyi LanDios aimi'eyi to lo'epa itque. Joupa ilecopa tihuomi'mama'.
2 Imanc' aimotsuelmot'teyi, ti'hua tolnescoyoltsi: “Illanc' xonca ac'a lihuejyi”. Cota'
olipa'a'me itque ni'epa lixcay.

3 lya' tama jifa'a capa'a, tocomma ma' anuli to jipu'hua almana'. Iya' joupa
aixpic'epa lal'e'eyacu ilque cal xans ni'epa ite lixcay. 4 Tolafot'tetsoltsi tol'etsa ma to
latcuxe'eponga' talPoujna. Imanc' jitpiya lotmana'. Iya' tama capa'a fa'a, laipicuejma’
ti'hua'ma pu'huanni, tolta'a ti'i'ma to lafot'teyottsi anuli. Jitpe ti'hua'ma acueca' limane
talPoujna Jesucristo. 5 Toliya laca'nico'me ilque cal xans, alcu'me ticuaitsi limane
Satanas, titel'mila'. Titelcola' licuerpo aimixahue'econa'ma lixcay. Tunlula' li'alma
litine ticuaiyunni talPoujna Jesus.

¢ Imanc' ti'hua tixoqui cunlata, tocomma cola' ailopa'a tintsi. A'ijc'a ite lot'ejma’'.
¢Ja'ni aicolsina'lo'eya tutcanni cal levadura tohuants'impa tax'e? Tama tucanni titoj'ma
jahuay lax'e. 7 Ite lixcay lonl'ejma' ti'onlcospa to cal levadura, tonlaca'nite. Ti'itsolhuo'
to cal ts'e harina tax'e pe ailopa'a qui'ic'. La'i tolanc'ecompa cal ts'e harina tax'e titejn-ni
al juic Pascua. Jilpe al juic ti'nujuaitsinni li'epa LanDios litine luntu'epola' lixanuc',
ilniya lijoupa ima'apd taca'huaj mot. Illanc' al'nujuaisyi tiMot LanDios, joupa lima'ampa,
itque Cristo. 8 Al'nujuaitsa ilque, tolta'a al'e'me juic. Jilpe al juic aimixinim'me itque
cal levadura. Laifnescopa “cal levadura”, canescojma lixcay. Cacua: Aimal'e'me lixcay.
Aimalnescocona'mola' quixcay lalpimaye. A'i ma le'a mal'e'e'moltsi to lan c'a xanuc',
al tinca al'itsonga' ac'a lalpicuejma’'.

9 Laininil'epolhuo’ aimipolhuo": “Tolanajtsottsi ilne no'epad al xujc'a. Aimoltej-
male'me ilne pe noxhuicopd ocuenaye cacal'no' a'i quitpenoye.” 10 Laimipolhuo'
tolta'a aicapalaicocola' lan xanuc' pe aimimetsaicoyi LanDios. Linca ilniya tixhuicoyi
lacal'no', tijanajyi lit'huexi litf'as xanuc', tifel'miyaleyi, texic'eyaleyi lilf'as xanuc',
texc'ontingotaiyi landiosla'. A'i camiyacolhuo' tolanajtsottsi itniya. Ja'ni tolta'a
lont'eyacu tolipalcu nulemma jifa'a li'a tamats'. 1! Iya' canescola' lit'ejma' lapimaye.
Camilhuo' lont'eyacu ja'ni anuli totpima tixhuijma ocuena caca'no' a'i quipeno, ja'ni
tijanaca ocuenaj 'huexi, ja'ni texc'ontingai'ila' landiosla', ja'ni tinesc'ela' cataiqui'
lapimaye, ja'ni isna, ja'ni tifel'mila' lipimaye mexic'e'ela' littom{. Camilhuo": Ja'ni tolta'a
li'ejma' anuli tapima tolanajtsottsi, ni aimottetso'me anuli itque.

1213 Tiniya pe a'i calpimaye, jja'ni iya' iljuez? ;Ja'ni catel'mi'mola’ ilniya? A'i.
Ma LanDios iljuez ilne. Lolpimaye nomana' jilpiya, imanc' ti'hua lotmane ti'i'ma
toltet'mi'mola’. Itque ni'epa lixcay, tolipa'ate.

6

1-2 ITmanc', ja'ni ticuicomma tixanutsi lataiqui', ;jte colpalaic'ocopola' ts'itpenic',
ilne pe aimimetsaicoyi LanDios? ;Te ja'ni aimolsinyi calaic'ata? Aimol'econa'me
tolta'a. Imanc' i'huexi LanDios. Malpiya pe lomana' lolpimaye tolxanu'etsoltsi
lottaiqui'. Imanc' illanc' i'huexi LanDios. ;Ja'ni aicolsina' te ts'i'ic' laluyalaicoyacu?
LanDios lapi'i'monga' lalmane, al'i'monga' itjuez lan xanuc', ilne pe aimimetsaicoyi
LanDios. Locuaicoya quitine, ja'ni tolta'a acueca' ti'i'ma lot'eyacu, itsiya litine, jte
aimi'lya mont'eyacu ite a'ij cueca'? 3 ;Te aicolsina' lo'iya Locuena Quitine? LanDios
alpo'no'monga’ iljuez lapaluc' quema'a. Itsiya litine, jte aimi'iya molsanuyacu ile
lo'ipolhuo' jifa'a li'a tamats'?

4Ma muluyalaicoyi lapajnya ja'ni tipa'a lo'ipa jitpiya pe lolafot'teyopoltsi, najmay tot-
nanc'otsola' ma lotpimaye, ilne tixanute lataiqui', tama tocomma nij naitsi xanuc' itniya.
5Camilhuo' tolta'a aipic'a tolsintsottsi te ts'i'ic' lot'ejma’, tolsinte calaic'ata. Jilpe, jja'ni
ailopa'a ni' anuli fapima ts'ixina'? ;Ja'ni ailopa'a ni' anuli ti'i'ma ti'e'ma tixanu'e'mola’
littaiqui' lipimaye? ¢ Tocomma to ailopa'a. Toliya lapimaye ticuxecoyottsi, tiyeyi pe
lomana' lan juez, ilne pe aimimetsaicoyi LanDios.

7 Linca ma motfuli'iyoltsi, motcuxecoyotltsi timenaquilhuo' juaiconapa. Xonca ac'a
lont'eyacu ja'ni tolsnet't'me lo'ipolhuo'. Ja'ni a'ijc'a lo'epolhuo’, ja'ni ifel'mipolhuo’,
aimolixtuc'o'moltsi. 8Imanc'ituca'lot'ejma’. A'ijc'alont'epola’ lotpimaye, otfel'mipola’.
Tama otpimaye tolta'a lont'epa.

9 ;Te aicolsina' lo'iyacola' ilne no'epd al xujc'a? Aimitsuflaiyacu pe locuxeyopa
LanDios. Imanc' aimotfel'mi'mottsi. Aimolcua'me: “Tama toliya laif'epa catsufaita”.
IIne nahuepd cacal'no', jouc'a naxc'ontingotaipd landiosla', jouc'a noxhuicopa ocuenaye
cacal'no', a'i quilpenoye, jouc'a lan xanuc' no'e'epottsi to lacat'no', jouc'a nonan-
gotaipoltsilitf'as xanuc', ma to li'epa lan xanuc' jitpe litya' Sodoma, 10jouc'a nonantsep4,
jouc'a nojanajpd tocuenaj 'huexi, jouc'a noxnatsaipd, jouc'a nopalaicopa quixcay, jouc'a
nofel'miyalepd mulijyi acueca' quittomi, jahuay ilniya LanDios aimepi'iyacola' lane,
aimitsuflaiyacu pe locuxeyopa.

tinca, li'ipa totta'a lont'epa hualca imanc'. Itsiya a'i. Joupa otnespé: “Ca'huaiyinge
Jesus, itque aiPoujna”, joupa epo'impolhuo', i'e'epolhuo’ limpio, olapenufpa cal Espiritu
Santo. Totta'a i'ipolhuo' i'huexi LanDios. Itque tepenufilhuo' to ailopa'a cotjunac'.

12 ;Te ja'ni anuli ticua: “Tipa'a lane. Jahuay ti'i'ma ca'e'ma.”? Linca jahuay ti'i'ma
al'e'me. A'i jahuay metentcocoya. Cacua: Ja'ni ti'i'ma lulij'ma, ile aica'eya. 13 Tinesyi:
“LanDios ilanc'epa lalcu'u ti'nijmaispa taltejacu. Jouc'a ilanc'epa taltejacu ti'nijmaitsi
latcu'u.” Linca ma matmana' fa'ali'a tamats' ti'hua ti'nijmaita latcu'u tattejacu. Ticuaitsi
Locuena Quitine iliya lalcu'u ailopa'a, jouc'a taltejacu ailopa'a. Tolta'a lixpic'epa
LanDios. ;Te LanDios lapi'iponga' lalcuerpo lahuecotsola' lacal'no'? A'i. Lapi'iponga'
al'ete lanic', ile lalapi'iponga' talPoujna. Iique iPoujna lalcuerpo jouc'a. 4 LanDios

joupa imaf'i'inapa talPoujna Jesucristo. Tolta'a alsim'me al cueca' lo'eya LanDios.
Almaf'i'ina'monga’ jouc'a latcuerpo.

15 Lalcuerpo joupa i'ipa i'huexi Cristo, tocomma to limane', li'mitsi' ilque. ;Te
aicolsina' ilta'a? ;Te litonc'e'e'me li'huexi talPoujna Jesucristo? ;Te lapi'i'me anuli
taca'no' notepa licuerpo? Itque tixhuico'ma ma to mijanaca. A'i, aimi'iya. 1¢ Lan xanuc'
lacal'no' ja'ni joupa ejontipottsi i'epottsi anuli. Jouc'a ma' anuli cal xans tejontixoxi
taca'no' notepa licuerpo, ti'i'mola' anuli ilniya. LanDios ticua: “Loquexi' tejonti'moltsi,
ti'i'ma anuli lilcuerpo”. ;Te aicolsina' ilta'a? 17 Jouc'a cal xans ilejmale talPoujna
Jesucristo, itque y talPoujna i'ipottsi anuli, anuli litpicuejma’' ilniya.

18 Tolpo'note lotpicuejma’, aimot'not'mola' lacat'no'. Tolinuc'etsola' itniya. Ticuanni:
“Ja'ni a'ijc'a lal'epa ailopa'a co'iya latcuerpo, tote almanecu”. Iya' camilhuo': A'i. Naitsi
no'nolpa ocuena caca'no' tixis'mecoyoxi, titet'miyoxi quituca', tecani'e licuerpo. 19 ; Te
aicotsina' lotcuerpo ti'ontcospa lajut't pe lopa'a tanDios? Jitpe tipa'a cal Espiritu Santo,
itque tumme'epolhuo' tanDios. Itsiya aimi'iya motcuxeyacottsi cottuca'. 20 Acueca'
li'najtsecopa LanDios, tolta'a i'epolhuo’ i'huexi. Jitpiya lotcuerpo tols'najtsi'ite LanDios.
Tont'ete ma le'a latentcocoya.

1-2 Ttsiya quinil'elhuo’, catalai'e'elhuo' lalicuis'epa jitpe lotje'e. Licuis'epa, almi ja'ni
ac'a loxpic'epa anuli cal xans nonespa: “Iya' capajm'ma caituca'. Aicahueya caipeno.”
Ne'. Tama ac'a loxpic'epa itque cal xans, najmay lan xanuc' anuli anuli temaltite. Jouc'a
lacal'no' anuli anuli temaltite. Tolta'a aimi'eyacu nixpiya.

3 Cal xans aimicuanaj'moxi, ti'e'exoxi anuli tipeno. Jouc'a faca'no' aimicuanaj'moxi,
ti'e'exoxi anuli tipe'ailli'. 4 Aimines'ma taca'no': “Laicuerpo ai'huexi. Ja'ni aipic'a
ca'e'e'moxi cuenna.” A'i. Licuerpo taca'no' i'huexi tipe'ailli'. Jouc'a cal xans aimines'ma:
“Laicuerpo ai'huexi. Ja'ni aipic'a ca'e'e'moxi cuenna.” A'i. Licuerpo cal xans i'huexi
lipeno. 5 Imanc', aimolcuanac'e'mottsi. Ma le'a tolcuanac'e'mottsi ja'ni tolspic'ete
loquexi' imanc'. Ja'ni tolnesle: “Alanajle oquej afane' quitine, atsnet'He, atpalaic'o'me
LanDios. Muyaipd ilne litiné al'e'e'moltsi cuenna.” Ja'ni tolta'a olspic'epd, ne',
tol'e'etsoltsi cuenna. Tuyaita' itne oquej afane' quitine tont'e'econatsottsi anuli. Ja'ni
a'i aimotsnet'tyacu. Tijouta' tonta'a Satands tehuai'molhuo'.

¢Ite laitaiqui' laifmipolhuo': “Anuli anuli cal xans temaneta'”, aicacuxe'elhuo' totta'a.
Ma le'a camilhuo': Tipa'a lane ti'ifa' tolta'a lont'eyacu. 7 Iya' xonca aipic'a timajnle
quittuca'lan xanuc', al'ontcotatoiya'. Iya' capa'a caituca'. Tama tolta'a laifcuapa hualca
aimi'lya mi'eyacu. Ituca' ituca' lapi'iponga' lal'ejma' LanDios. Anuli ti'i'ma tixnet'l'ma,
tocuena aimi'iya mixnet'tya.

8Imanc' pe aiconlamaltiyi, jouc'a ja'ni apotsateya cacat'no', iya' camilhuo': Totmajnle
cottuca', ma to iya' capa'a caituca'. Totta'a xonca al c'a tuluyalaico'me. 9 Ja'ni
toljanajyoltsi juaiconapa, tocomma tolpi'eyoltsi, najmay tonlamaltite.

10 Imanc' unc'apimaye joupa nolamallipa camilhuo' lont'eyacu. Iya' a'i caituca' ilta'a
laifcuxe'epolhuo'. Camilhuo' ma lalcuxe'eponga' talPoujna.

Imanc' unc'acal'no' camilhuo: Aimainuc'e'ma tope'ailli'. 1! Ja'ni ominuc'epa
aimahueta ocuenaj xans. Topajnla' cotuca'. O ja'ni aimi'iya, taihuejnata' tope'ailli’,
tolxanunatsottsi lataiqui', tolimenc'e'ecotsottsi lot'epa.

Jouc'a cunc'aipimaye xanuc' camilhuo': Aimaihuescuf'ma topeno.

12 Locuenaye imanc' nolamallipd petsi le'a anuli imanc' naihuejcopa Jesucristo,
camilhuo' lont'eyacu. Iita'a laifmipolhuo' aicalmic' tatPoujna. Itque aiquipo'nohuo
cataiqui' lont'eyacu. Ma' iya' caituca' caxc'ai'ilhuo', camilhuo': Unc'apimaye, ja'ni
anuli imanc' tipeno, tama aimihuejma Jesucristo, tixpic'e tipajnla', ne', timajnle anuli,
aimihuescuf'ma. 13 Jouc'a unc'apimaye cacal'no', ja'ni anuli imanc' lipe'ailli', tama
aimihuejma Jesucristo, tixpic'e tipajnla', ne', timajnle anuli, aiminuc'e'ma. 14 Ima'
taihuequi Jesucristo, tama tope'ailli' aimihuequi, LanDios joupa imetsaicopa ilque to

17

cope'ailli'. Ma' anuli maipima, ima' taihuequi Jesucristo, tama topeno aimihuequi,
LanDios joupa imetsaicopa ilque to copeno. Ja'ni a'i tolta'a LanDios cota' aiquimet-
saicola' lothaxque' ilne i'huexi. Itsiya linca timetsaicola' itniya. 1> Ilne pe aimihuejyi
loquexi' Jesucristo, axans o aca'no', petsi aiquihuequi ja'ni ipic'a tenaj'moxi, ima' petsi
mihuequi tapi'ita' lane. Aimones'ma: “Joupa alfi'inga'. Aimi'iya malux'masyacottsi.”
LanDios aljoc'iponga' almajnle al c'a, aimatfulotque'me. 16 Ima' maipima caca'no',
ja'ni tope'ailli" aimihuequi Jesucristo, mipa'a itque ima' aicoxina' ja'ni ti'i'ma to'e'e'ma
tixhuej'menanni, tuntu'ma. Jouc'a ima' maipima, ja'ni topeno aimihuequi, mipa'a itque
ima' aicoxina' ja'ni ti'i'ma to'e'e'ma tixhuej'menanni, tuntu'ma.

17]ya' cacua: Mato lal'ejma’ lalapi'iponga' talPoujna, tolta'a al'ete. Jouc'a mato qui'ic'
lalpo'noponga' LanDios tolta'a luyalaico'me lapajnya. Tolta'a laifmuc'ipola' lapimaye
ni petsi lafotyomma. 18 Ite litine lijoc'ipo' LanDios ja'ni joupa etec'empo' lopixic', i'ipa
losefia, tipanenni tolta'a. Aimones'ma: “;Te caif'eya? Quitonc'e'e'moxi ile laisefia.” O
ja'ni aiquetec'enghuo' lopixic', topanenni totta'a. Amones'ma: “Alatec'e'enta’ laipixic'.
19 Ailopa'a tintsi. Ja'ni etec'empo’ lopixic' o a'i, ma' anuli ite. Taihuejla' locuxepa
LanDios. Totta'a tinca tetentcocojma LanDios.

20 Jahuay imanc', ma to mipa'a lolpepajnya litine LanDios lijoc'ipolhuo', ma totta'a
tolmajnle. 21 Ima' joupa ijoc'ipo' LanDios, ja'ni ummozo, i'huexi topoujna, aimoxhuet-
mot'te'ma. Ja'ni tixpic'ente tux'masnatso' ima' tones'ma: “A'i. Najmay capanehuo. Fa'a
quihuejco'ma Cristo.” 22 Litine lijoc'ipolhuo' LanDios, ite litine Cristo itonc'epolhuo’
limane tonta'a. Itsiya, ja'ni ima' ummozo, ima' i'huexi topoujna fa'a li'a tamats', o ja'ni
ailopa'a copoujna fa'a, ma' itque Cristo ofPoujna loquexi' imanc'.

23 Tol'nujuaitsa, LanDios i'najtsepa acueca' ti'etsolhuo' i'huexi Cristo. Aimoli-
huej'mola' lan xanuc', tunlihuejle Jesucristo. Itque tinca otPoujna. 24 Unc'aipimaye, ma
to mipa'a lotpepajnya ite litine LanDios lijoc'ipolhuo', ma totta'a tolmajnle. To qui'ic'
tont'ete latentcocoya LanDios.

25 Lapimaye cahuats'la jouc'a lamijcand, talPoujna Jesucristo aicalu'ic' lo'eyacu ilniya.
Iya' cu'i'molhuo' laifxpic'epa iya' caituca' laipicuejma’. Linca LanDios joupa alsanu'epa
laipicuejma’', aicafel'miyale. 26 Camilhuo': Itsiya ipime lapajnya, afule maluyalaicoyi.
Iine lahuats'la o lamijcané xonca al c'a tuyalaico'me ja'ni timajnle to mimana'.

27 Ima' maipima, ;te fi'ilhuo' lopeno?  Aimoxhuelmot'te'ma.  Aimahue'ma
tolux'mas'moltsi. O ima', ;te ailopa'a copeno? Ne', aimahue'ma copeno. Topajnla' tote.
28 O ja'ni tamane'ma, nipajnya, tamaneta', ailopa'a tintsi. Jouc'a anuli tahuats', ja'ni
temane'maailopa'a tintsi. Ma' alinca itne namallipd xonca ipime litpepajnya. Iya' aipic'a
aimottel'mi'mottsi. Totiya cu'ilhuo': Xonca al c'a tuluyalaico'me ilne pe aimemalliyi.

29 [tsiya LanDios ipic'a ti'ita' ituca' laluyalaicopa lapajnya. Etec'opa titiné, aimicotya
li'a tamats'. Totiya ilne nemaltipd ti'ontcotola' lit'ejma’ to itne pe aiquilemalti. Tixojma
quileta ti'e'me lanic' lapi'ipola’ EanDios. 3° Jouc'a nohuotsopd, ticuicomma ti'e'ma ma
to ailopa'a quitpihuotsoqueya. Jouc'a noyalaicopd al c'a, aimi'e'me ma le'a litpixojma
cata ilne quittuca', ti'nujuaisle litpimaye. Jouc'a no'najualepd, tama tipa'a tit'hueca
aimi'nujuais'me iliya. 31 Jouc'a nolijpa quittomi fa'a li'a famats', aimixhuej'me'me ma
le'a ie lanic'. Li'a tamats', jahuay lalsimpa fa'a itsiya, ti'hua tijaf'que, tijouna'ma.

32 Aipic'a aimolsuelcocoyacu lapajnya fa'a li'a tamats'. Lapima nopa'a quituca' itine
itine ti'nujuaitsi Jesucristo. Tehuay tetenlcoco'ma ilque tiPoujna. 33 Lapima nemanepa
itine itine ti'nujuaitsi lapajnya fa'a li'a famats'. Tehuay tetenlcoco'ma tipeno. 34I'ipa
oque' lipicuejma’.

Ma' anuli lo'ipa fapima cahuats'. Itine itine ti'nujuaitsi Jesucristo. Ticua: “Aipic'a
al'ita' i'huexi Cristo, tai'alma jouc'a laicuerpo. Le'a itque aiPoujna.” Lapima caca'no'
nemanepa ti'nujuaitsi lapajnya fa'a li'a tamats'. Tehuay tetentcoco'ma tipe'ailli'.

35 Laixc'ai'ipolhuo' totta'a aipic'a catoc'itsolhuo'. Aicacuxenai'ilhuo'. Aicamilhuo':
“Tole, tote tont'ele”. A'i. Ma le'a cacua: “Tetencocota' lot'ejma' LanDios”. Tolta'a

itine itine jahuay tolunxajma' totjoc'i'me talPoujna. Ja'ni acueca' totsuelcocoyi xonca
tol'nujuais'me lapajnya fa'a li'a tamats', aimi'iya moljoc'iyacu LanDios.

36 Cal xans y anuli tahuats', petsi aiquejontiyottsi ma le'a tiyejmaleyi mi'eyi lanic'
lapi'ipola' tatPoujna Cristo, ja'ni ticuaitsi litine aimixnet'tqui cal xans, ipic'a ti'e'e'moltsi
anuli, ne', temaltite. Ti'e'ma ma to ts'ipic'a. LanDios tixina ac'a lo'eya. 37 Jouc'a
ac'a lo'epa cal xans joupa ixpic'epa, ticua: “Ma' atejmale'me, aimalajontiyacottsi iya'
lahuats'. Ne', tolta'a tiyejmale'me, ailopa'a tintsi, aimemalti'me. 38 Iya' cacua: Ac'a
lo'eya cal xans nolecoya tahuats', tamaltiyacu. Xonca ac'a lo'eya itque petsi aiquilejma,
aimemaltiyacu.

39 Ma' imaf'i' lipe'ailli' laca'no' ifiyiya.  Ja'ni timania' lipe'ailli' laca'no'
ux'masquenamma. Tipa'a lane temanecona'ma. Ma le'a ti'ifa' cal xans jouc'a i'huexi
talPoujna Jesucristo. 40 Tama ti'i'ma temalli'me, taca'no' ja'ni tipajnla' quituca' xonca
ac'a tuyaico'ma lapajnya. Totta'a laifmipolhuo' iya'. Cacua: Jouc'aiya' cal Espiritu Santo
alcuxe laifmipolhuo'.

1Itsiya atpalaico'me lotsufcopa landiosla'. Linca jahuay illanc' LanDios lapi'iponga'
lalpicuejma'.  Alsina' lal'eyacu.  Iya' cacua: Tama tipa'a lalpicuejma' ja'ni
aimal'nujuaitsila' lalpimaye, ;te quipenic' lalpicuejma'? Tolta'a ma le'a lunfu'eyoltsi
latpicuejma'. Ja'ni jouc'a al'nujuaitsila’ lalpimaye, ja'ni attoc'ila' xonca atfa'e'moltsi
latpicuejma'.

ZCal xans nocuapa: “Ne', ne', aixina"”, itfque aiquixina', male'a ticua. 3 Cal xans no'epa
capic'a LanDios, LanDios timetsaijma itque cal xans.

4 Atpalaico'me totejnyacu joupa litsufcopa lilendiosla', ja'ni ti'i"'ma atte'me o aimi'iya.
Iya' cacua: Illanc' joupa atsina' tipa'a anuli LanDios. Landiosla' ailopa'a co'eyacu. >Linca
timana' itniya lacui'impola' “andiosla'” o “apoujnald”. Ja'ni fa'ali'a tamats' o jitpe lema'a
tama ti'ita' axpela' ilne landiosla', ¢ illanc' tipa'a ma' anuli talanDios, ilque al'Ailli'".
Jahuay lopa'a itque ixpic'epa ti'ita', malmana' fa'a li'a tamats' al'ete latentcocoya itque.
Jouc'atipa'a le'a anuli tatPoujna, itque Jesucristo. LanDios jahuay lixpic'epa ti'ita', itque
talPoujna ilanc'epa, lapi'inga' al ts'e latpitine.

’Timana' lapimaye aimicuec'eyi. Ticuayi: “Itniya lan imagen ma' andiosla'. Cal tejua'
titsufcompola' joupa i'ipa it'huexi ilniya.” Pe nonespd totta'a ja'ni titete titsufcompola'
tixhuetco'me, tines'me: “Aijc'a lat'epa”. 8 ;Te aga taltepa lapenufco'monga' LanDios?
Ja'ni altele litsufcompola' landiosla', jte aga LanDios alsim'monga' xonca acueca'
latpicuejma'? A'i. Ja'ni aimalteji, ;te aga alsim'monga' xonca a'ijc'a lalpicuejma'? A'i.

® Tama aixina' totcuec'eyi ilta'a, itsiya camilhuo': Totspic'ete al c'a lont'eyacu.
Aimoluc'uilitsuf'e'mola' lapimaye petsi aiquilcueca. 10 Ima' tocueca, oxina' nipajnya
tote'ma titsufcompola' landiosla'. To'hua'ma al juic lo'epa jitpe lixoute' itque tilendios,
tote'ma titsufcompa. Jilpe muyaipa topima, ilque aimicueca, aimicua miteja, ticua:
“Aimi'iya”. Tixintso' ima' toteja, tipai'i'moxi lipicuejma’', ticua'ma: “Ailopa'a tintsi. Iya'
jouc'a cate'ma titsufcompa lilendios.” Ima' ;jja'ni totoc'i topima? A'i. 1 Ima' tocueca,
ti'i'ma tote'ma. Lopima aimicueca totta'a. Ja'ni titeta' tixhuetco'ma, tecani'e'moxi.
Malque topima i'huexi Cristo, itque Cristo itetcopa lamaya tuntu'eta’.

12 Totta'a lont'epa tolatets'ila' lotpimaye, totscai'ela' litpicuejma'. Totatets'ila' a'i ma
le'a lotpimaye, jouc'a tolatets'iyi Cristo. 13Iya' cacua: Ja'ni laiftepa tuc'uilitsuf'e'ma
taipima, aicateconaya iliya.

17

9
13 Jilpe timana' nocuapd: “Ilque Pablo, ;naitsi ilque?” lya' catalai'e: ;Te anuli cal
xans aipoujna? ;Te iya' a'i nin'apdstol? ;Te aicalummaic' Jesucristo? ;Te aicaixina' iya'
ilque talPoujna? Imanc' not'huaiyijmpa Jesucristo, ; naitsi nu'ipolhuo' Lataiqui'? ;Naitsi
cummepa Jesucristo ti'etsi lanic' jitpiya? ;Te a'i iya'? Tama tinesyi ocuenaye: “Pablo

a'i apdstol, aimi'hua limane”, imanc' aimi'iya molnesyacu toliya. Imanc' olapenufpa
laitaiqui', ol'huaiyijmpa Jesucristo, totta'a LanDios imuj'ma iya' alinca nin'apdstol.

41llanc', ;te aicalapi'inga' lane malapenufyacu laltejacu, lalsnayacu lalapi'iyaconga'
lapimaye? 5 ;Te aimi'iya mal'eyacu anuli to lo'epa locuenaye lan apdstole, jouc'a
lipimaye talPoujna, jouc'a Pedro? Iine itejma litpenoye apimaye. ¢Iiniya tincatipa'alane
aimi'e'me canic', ma le'a ti'e'me ite lanic' lepi'ipola' cat'Ailli' Jesucristo. Iya' y Bernabé,
Jteillanc' le'a ailopa'a lane mal'eyacu tolta'a?

7 Cal soldado, jte ti'najtse'ma quituca' toteja? Linfapa 'uva, ;jte aimiteja ti'uva? O
no'epola' cuenna lihuacax, ;te aimixnaya litteche? 8 Itiya lainespa, jte ma' iya' caituca'
quipa'e laipicuejma'? Lataiqui' locuxepa LanDios, ;jte aimuya'e' toliya? 910 Tolta'a
loya'apa licuxepa Moisés, ticua: “Mi'huailetsufyi lan huacax cal trigo, aimotfi'e'mola’
lilepu'nal”. Ie lataiqui', jte LanDios ma ti'nujuaitsila’ lan huacax? o ;jal'nujuaitsinga'
illanc' nat'epa lanic', ile lalapi'iponga'? Linca, al'nujuaitsinga’ illanc'. Al'ontcosponga'
to cal xans mepa'ma lemats' petsi lofaya cal trigo, o to cal xans mifusma trigo.
Iine tixoc'iyoltsi quileta ti'eyi canic', ilsina' tite'me quittrigo. 1! Illanc' jilpiya alfapd
Lataiqui', toliya ac'a loluyalaicoyacu imanc' Locuena Quitine. Itsiya litine, illanc'
malmana' fa'a li'a lamats', jte ailopa'a calafot'teyacu? ;Ja'ni aimalapi'iyaconga' ni
caltejacu? ;Te tolsinyi ipime iliya?

12]ya' cacua: Ja'ni tolimetsaicola' locuenaye ti'hua tolta'a lilmane, toltes'mila’, ;te
aimalimetsaicoyaconga' xonca illanc'? Linca matmana' jitpe illanc' luyalaicoyi lapajnya
to aimi'hua lalmane. Ailopa'a calsahue'epolhuo' imanc'. Xonca aipic'a tolihuejle
Lataiqui'. Aimolixtule'me.

13 ;Te aicolsina' te ts'i'ic' loyalaicopa litpepajnya ilniya no'epd canic' al xoute'? Iine
titeji notsufcopa jitpe al xoute'. Iine petsi lotsufcompola' linneja jitpe al altar, mainiya
titeji ite lixic'. 14 LalPoujna illanc' ixpic'epa ma' anuli tuyalaico'me ilne noya'apd
Lataiqui'. Ixpic'epa aimi'e'me ocuena canic'. Muya'ayi Lataiqui' ilniya, litpimaye
tepi'intsola' fotejacu.

15 Tya' linca aicainuyaijma tolta'a. Ni itsiya aicamilhuo: “Imanc' altoc'ila. A'i.
Iya' tixoqui neta culij'ma taiftepa. Ja'ni cola' ti'ita' ituca' lai'ejma' caxhuelco'ma
juaiconapa. jNajmay almata'l Iya' caituca' caxpic'e tolta'a lai'ejma'. 16 Linca a'i
caituca' laipicuejma' caxpic'e cuya'a'ma Lataiqui'. Ite lanic' joupa lapi'ipa LanDios.
Ja'ni aica'ay caxhuetco'ma juaiconapa. Totta'a a'ijc'a laifnuyaicoya. 17 Ja'ni cola' iya'
caituca' aixpic'epa cuya'ala' Lataiqui', aga al'najtse'ma. lya' caituca' aicaxpic'e, ma le'a
quihuejcocojma ite lalcuxe'empa. ;Te cal'najtsecoya? 18lya' linca aica'najtsi'iyale, ma
le'a cuya'e' Lataiqui'. Tama ti'hua laimane, tama nipajnya caxahue'ela’, aicaxa'hue.
Tijoula', ;te tipa'a laifnulijya? 19 Culij'mola' lan xanuc'.

Ailopa'a caipoujna axans. Tama ailopa'a nalcuxeya aicaitof'eyoxi. Aixpic'epa
ca'nujuaitsola’ jahuay. Totta'a ti'i'ma xonca axpela' laifnulijyacola’, itne napenufyacu
Lataiqui'. 20Iya' ninjudio ai'onticopoxi to laif'as judio, tetentcocotsola' itniya lai'ejma’.
Alquimf'ela', tepenufle Lataiqui'. Itsiya tama aixina' aimaluntu'eya litaiqui' Moisés, iya'
ai'onticopoxi to itniya naihuejpd ite lataiqui'. Cacua: Toliya lapenuf'ma iya' laifnuya'apa
Lataiqui'.

21 Jouc'a aipic'a tepenufle laifnuya'apa petsi aimimetsaicoyi locuxepa LanDios, ilne
naihuejcopa quiltuca' litpicuejma'. Toliya ai'onlicopoxi to ilniya. Iya' tinca aicaini-
huequi caituca' laipicuejma’, quihuejma Cristo. Toliya canant'li locuxepa LanDios.
22 Jouc'a ai'onticopoxi to lapimaye pe aimicuec'eyi litaiqui' Jesucristo. Cahuay te
co'iya metenicocoyacola' lan xanuc' ni petsi lomana', ocuena ocuena lilraza, lit'ejma’.
Cacua: Totta'a cuntu'e'mola’ hualca itniya. 23 Totta'a laif'epa laipenic', ite lalapi'ipa
LanDios. Jahuay lainunxajma' cuya'e' Lataiqui'. Cacua: Ite Lataiqui' tuya'e' te ts'i'ic'
lalapi'iyaconga'. Iya' jouc'a lapimaye lulijle ite al c'a.

24 ;Te aicolsina' lo'ipola' lan xanuc' lalahuaiyacoltsi cainuya? Axpela' nainulpa,
anuli nolijya, tepi'inni quipremio. Imanc' tolihuejle Cristo, tepi'itsolhuo' lolulijyacu.
25 Tine pe notsuflaiyacu lofit'tyacu ti'e'moltsi cuenna, ti'ita' acueca' quitpujfxi, tulijle
lafit'tya. Petsi nolijya tepi'im'me licorona lilanc'ecompa ipela c'ec. Ite al corona
aimixnet'tqui, tetelquemma. Illanc' ja'ni lulijle, lalapi'inyaconga' aimijouya, ti'hua ticoli
tijauhuamlaicota. 26-27 Cal xans nonespa: “Culij'ma lalahuaiyacottsi cainuya”, itque ac'a
tinu'ma, tehuelonge pe locuaicoya. Totta'a iya' cainihuequi Jesucristo. Iya' cacuxeyoxi.
Lai'ejma' a'i to li'ejma' cal xans notsufaipa lafit'lya tuntafco'mottsi litmane, tijouta' ma
tuntafque tahua'. Itque tinca aimulijya. Iya' catel'miyoxi. Cacua: Itta'a laicuerpo ti'ita'
quixina' ite a'i caipoujna. Ma' iya' caituca' cacuxe'moxi al c'a. Ja'ni a'i, ;te co'iya? lya'
cota' ailopa'a calapi'inya tama nuya'a'ma Lataiqui'. Tope tope capanehuo.

10

1 Unc'aipimaye, camilhuo' aimolimenc'eco'me li'ipola' laltatahuelé. Jahuay ilniya
unxamu'ela' lummahuay lipo'nopa LanDios lema'a. Jahuay uyalaico'me taja, LanDios
ilanc'e'epola' litpene. 2 Iiniya lunxamu'epola' lummahuay, nuyalaicopa taja, toita'a
i'ipola' lixanuc' Moisés. Jahuay ilihuequi itque. 3 Jahuay ilne ma' anuli nitepa ta'i,
itque ti'huayomma lema'a. 4Jahuay ma' anuli noxnapd laja' lepi'ipola' LanDios. Ite
laja' tipayomma tapic tipo'nopa LanDios. Ni petsi loyepa lan xanuc' jouc'a ti'hua'ma
tapic, tiyeyi anuli. Lapic ma' ilque Cristo. 5 Jahuay ilniya LanDios itoc'i'mola' ma'
anuli. A'i jahuay letentcocopa LanDios lit'ejma'. Imanapola' jitpe tijut camats'. Totta'a
litel'mipola' LanDios.

¢ Ite li'ipola' laltatahuel6 LanDios al'onticonga' to illanc' lal'iyaconga' ja'ni a'ij c'a
lal'ejma'. Lu'inga": “Tolpo'note lolpicuejma' aimoljanaj'me molihuej'me lixcay to
lihuejpa ilniya”. 7Imanc' aimolaxc'ontingotai'mola' landiosla'. Tolta'a li'epa hualca ilne
lan xanuc'. Tuya'e' al Paxi Linilingiya ticua:

I'epa liljuic landiosla', icutsotai'me, itetso'me, ixna'me.
Lijou'ma itsolinanca quixojma cata, i'e'me nixpiya.

8 Jouc'a aimot'not'mola’ lacal'no'. Hualca ilne lan xanuc' totta'a li'epa. LanDios
itel'mi'mola'. Anuli litine imana'mola' anuxans fane' mil lan xanuc'. 9 Jouc'a aimo-
lahuai'me tatPoujna. Totta'a li'epa hualca itniya. LanDios umme'mola' lainofat't. Iine
ima'a'me lan xanuc'. 10 Jouc'a aimottac'ui'me cajunac' tanDios. Hualca totta'a li'epa.
LanDios umme'ma tepaluc quema'a, ima'a'mola’'.

Jahuay itiya li'ipola' lattatahueld, LanDios at'onticonga' to illanc' lat'iyaconga' ja'ni
a'ij c'a lal'ejma’. Jilpe al Paxi Linilingiya LanDios alsc'ai'inga' illanc' lalmana' ilna'a
litiné ma mi'hua mijou'ma li'a tamats'. Lu'inga' aimal'e'me to ilniya. 12 Tot'nujuaitsa
li'ipola' lattatahueld. Ja'ni tocua: “Iya' ma quihuequi. Ailopa'a cal'iya”, iya' camihuo":
Ne', topo'nota' cuenna. Aimixcai'mo'. 13 Itsiya tottelcoyi ma le'a to lattetcopa
malmana' fa'a li'a tamats'. LanDios joupa lu'ipolhuo': “Iya' catoc'i'molhuo'”. Totta'a
lo'eya. Itque aimipaiya lipicuejma'. Ja'ni tolsinyi acueca' ile loitetcopa, ja'ni tolnesle:
“Aimi'iya caixnet'tconaya”, LanDios timuc'i'molhuo' lont'eyacu. Timuc'i'molhuo' te
co'iya molulijyacu. Tolta'a ti'hua tolsnet't'me.

14 Maicunc'aipimaye, aimolihuej'me landiosla'. Tolanajtsoltsi nulemma. 15> Imanc' a'i
cunc'amac'ta. Tipa'a lolpicuejma'. Itsiya alquimf'eta' ilta'a laifmiyacolhuo'. Tijoula'
tolspic'ete al c'a lont'eyacu. 16 Illanc' ninc'apimaye tipa'a lalvaso, jilpe matsnayi
al'nujuaisyi li'epa Cristo. Als'najtsi'i'me LanDios, alsna'me al vino lopa'a jilpe al vaso.
Malsnayi al vino jahuay anuli al'nujuaisyi lijuats' Cristo. Malteji ta'i talsquejpa jahuay
anuli al'nujuaisyi licuerpo Cristo. 17 La'i talsquejpa ti'ontcospa to licuerpo Cristo. Itque
ta'i ma le'a anuli. Totta'a timuqui tama ninc'xpela’ illanc' ma le'a anuli. Itque anuli ta'i
ahualca ahualca alteji jahuay.

18 Lan xanuc' Israel miteji lixic' litsufcompa jitpe al cuecaj xoute', ti'nujuaisyi ite
al altar pe laipa'ayompa lixic' i'altar LanDios. 19 Linca aica'onticola' talanDios to

lilendiosla'. Jouc'a aica'onticola' lotsufcompola' lilendiosla' to lotsufcopa EanDios.
20 Mane cacua: Lan xanuc' pe aimimetsaicoyi LanDios aimitsufcoyi LanDios, titsufcoyi
lontahue. Cacua: Amottetso'me anuli lontahue, aimottejmale'me anuli ilniya. 2! Imanc'
ja'ni totsnayi livaso tatPoujna Cristo aimi'iya molsnayacu jouc'a litvaso ilne lontahue.
Ja'ni toltetsoyi jitpe lacui'impa “limesa atPoujna”, toltetsoyi anuli itque. Aim'iya
mottetsoyacu anuli lontahue jilpe litmesa. 220, ;ja'ni lahuaite talPoujna? ;Ja'ni xonca
ti'hua latmane?

23 Linca tama jahuay nipajnya al'e'me, tipa'a latentcocoya jouc'a tipa'a pe aimetent-
cocojma. Tama jahuay nipajnya at'e'me a'i jahuay mitoc'iyacola' lapimaye. 24 Imanc',
aimol'e'me lotpic'a cottuca'. Tot'e'me ite lotoc'iyacola' lotpimaye.

25 Locuquimpa laplaza ti'i'ma tol'nata, totte'me. Aimotsuetmot'te'me, aimolicuit-
suf'me: “;Te ite litsufcompola' landiosla'?” Ma le'a tol'natsa. 26 Tol'nujuaitsa: “Li'a
famats' jouc'a jahuay lopa'a i'huexi talPoujna”.

27 Lan xanuc' pe aimimetsaicoyi LanDios, ja'ni tijoc'itsolhuo' tottetsota, ja'ni otpic'a
tontete, ne', tonte'me. Tottetsa tapi'inyacolhuo'. Aimotsuetmot'teta, aimolicuit-
sufol'me: “;Te ilta'a itsufcompola' landiosla'?” Ma le'a toltetsa. 28 Ja'ni anuli
totpima timitsolhuo': “Itta'a itsufcompola' landiosla', aimi'iya mottejacu”, aimotte'me.
Tol'nujuaitsa totpima timipolhuo' totta'a. Aimotscai'e'me ilque tunxajma’'. 29-30 Imanc'
linca aimotsuetcoyacu, ma' itque totpima tixhuetco'ma.

Iya' cacua: Linca nipajnya tolte'me. Tijoula', ;te co'iya? Lolpima aga tixim'ma a'ijc'a
lot'epa, tihuotso'ma. Joupa ols'najtsi'ipa LanDios, tolteji mot'nujuaisyi EanDios, lolpima
aiquixoqui queta, ixtuc'opo'. ;Ja'ni ac'a ile li'ipa? A'i.

31 Cacua: Ja'ni tolte'me, ja'ni tolsna'me, jahuay lont'eyacu, tont'ete ma le'a latent-
cocoya tanDios. Totta'a lan xanuc' tines'me: “LilenDios ilniya ma' ac'a lipicue-
jma'”. 32Ja'ni ajudio o ja'ni a'ij judio, o ja'ni lolpimaye tefot'tepola' tanDios, imanc'
aimoluc'uilitsuf'e'mola’. 33 Tolta'a laif'epa iya'. Ca'nujuaitsila’ jahuay laif'as xanuc'.
Aicacua: “;Te caif'eya? Aipic'a cuyaila' al c'aiya'.” Ma caxpic'e, camiyoxi: “Ite laif'eya,
Jte tetenlcocojma taipima?” Aipic'a tuyalaite al c'a laipimaye, tuntul—le ilniya.

11

1Tolta'a cainihuequi Cristo. Imanc' lihuejla' iya'.

2 Unc'aipimaye, tixoqui neta iya' aixina' aicalimenc'ecojma. Ti'hua al'nujuaitsi, ma
to latcuxe'epolhuo’ tolta'a lont'epa. Tonlihuejyi laimuc'ipolhuo'. 3 Jouc'a aipic'a ti'ita’
colsina' Cristo copa'a Nocuxepa cal xans. Cal xans ti'hua limane ticuxe'ma taca'no', itque
lipeno. LanDios ti'hua limane ticuxe Cristo. #Cal xans mipalaic'o LanDios o mu'iyale
lonespa LanDios, texijla' tijuac. Ja'ni tetemica lijuac tetets'i Cristo, ilque Nocuxepa.
5Laca'no' mipalaic'o LanDios o mu'iyale lonespa LanDios, tetemijla' tijuac. Ja'ni texijla'
ljuac tetets'i tipe'ailli', itque nocuxepa. Ja'ni texijla' tijuac tocomma to isuaf'pa. ¢ Ja'ni
taca'no' aimetemijya lijuac, ne', tetec'eta' Hjuac. Ja'ni ticua: “A'i, aimalatec'e'ma faijuac,
aimalisuaf'ma, catai'ma lalaic'ata”, ne' tetemijla' Hjuac.

7 Cal xans mipalaic'o LanDios aimetemij'ma lijuac. Cal xans ti'onlcospa to LanDios.
Timuqui te ts'i'ic' ilque Lilanc'epa. taca'no' ituca', ilque tixhuaicospa tipe'ailli'.
8 LanDios lolanc'eyacola' lan xanuc' ate'a ilanc'epa cal xans, a'i taca'no'. Itque taca'no'
aiquipa'e anuli lipecat lolanc'ecoya cal xans. Ipa'epa lipecat cal xans ilanc'ecopa
faca'no'. 9 ;Ja'ni taca'no' ehue'epa quipe'ailli' lijoupa LanDios ilanc'epa cal xans? A'i.
Cal xans ehue'epa quipeno. Lijoupa tanDios ilanc'epa taca'no'. 10 Toliya ticuicomma
tetemijla' tijuac taca'no'. Timuj'ma a'i micuxeyoxi itque quituca'. Timuj'ma lipe'ailli'
xonca ti'hua limane. Tolta'a tetentcoco'mola'lapaluc' quema'a jouc'a. Itne nahuelojmpa
lapimaye lafot'tepottsi.

Hlya' aicatets'ila' lacal'no'. Cacua: Ticuicomma loquexi', cal xans jouc'a taca'no'. Cal
xans ticuicomma quipeno, taca'no' ticuicomma quipe'ailli'. Totta'a lapajnya molihuejyi
tatPoujna. 12 Totta'a almuc'iponga' LanDios: Al te'a ipa'apa taca'no' licuerpo cal xans.

Lijoupa limajnlita lan xanuc' ilne caipalyomma litcuerpo lacat'no'. Jahuay, ma' anuli
LanDios tepi'ila' litpitine, axanuc', acal'no'.

13 Imanc' coltuca', jte colcuapa? ;Te ja'ni ac'a lo'epa taca'no' mipalaic'o LanDios
exiqueya lijuac? ;Te ja'ni latenlcocoya toliya? 14Joupa olsina' a'jj nuli litsans faca'no'
y cal xans. Cal xans ja'ni itoqui juaiconapa tijuac, aiquetentma, alaic'ata. 15taca'no',
ja'ni itoqui juaiconapa Hjuac, ma' etentma, i'hudqui ac'a juaiconapa. ltque titoqui tjuac
LanDios epi'icopa taca'no' tipoxc'ixoxi. 16 Totta'aiya' laicuapa, lainu'ipolhuo'. Ja'ni anuli
aimicueca, ja'ni tinesla': “Lacal'no' mipalaic'oyi LanDios aimetemij'me titjuac”, cami'ma
itque: “Illanc' a'i totta'a mat'eyi. Jouc'a aimi'eyi lapimaye lefot'tepola' LanDios ni petsi

lomana'.

17 Ttsiya capalaico'molhuo' lont'epa pe aicalatentcocojma. Aicamilhuo': “Ac'a ite
lot'ejma". Munlafot'teyottsi aimottoc'iyoltsi, aimotfa'eyottsi lotpicuejma’. Lijou'ma
xonca a'ijc'a loluyalaicopa. 18 Ate'a cu'i'molhuo’ ite lonescompolhuo', almimpa: “Lapi-
maye nomana' litya' Corinto mefot'teyottsi a'ij nuli litpicuejma’, a'ij nuli lonespa”.
Iya' cacua: Aga al tinca ite lataiqui' lonescompolhuo'. 1° Linca aimi'iya molmajnyacu
ma le'a anuli capicuejma'. Ticuicomma tolanajtsottsi. Toliya ti'hudjtola' naitsi itniya
latentcocoya LanDios.

20 Tmanc' lonlafot'tepottsi anuli aicotspic'e moltetsoyacu Lixmocojma' tatPoujna.
21Tmanc' aimot'huaicoyi anuli anuli, ma tolteji tottaic'. Tijouta' anuli tapima tipanehuo
tunle'e, focuena timeyoqui. 22 Imanc', ;te ailopa'a colajut'li? Jilpiya ti'i'ma toltetsota,
tolsnata. Xonca olpic'a tolatets'itsola' lotpimaye, ilniya jouc'a lefot'tepola' LanDios.
Imanc' tolahuelongila' to ninaitsi xanuc', tijouta' ilniya tixinyi calaic'ata juaiconapa.

¢ Te caifmiyacolhuo'? ;Te cami'molhuo": “Ac'alont'epa”? A'i, aicamiyacolhuo' tolta'a.

23 Tya' joupa aimuc'ipolhuo' ite lalmipa tatPoujna. Nu'ipolhuo": Lipuqui' licum'me
talPoujna Jesus ilque epef'ma anuli ta'i. 24 Ix'najtsi'i'ma LanDios, ixquej'ma a'i, timila'
ts'ilihuequi': “Itta'a aicuerpo. Cacu'moxi, cuntu'e'molhuo'. Ma totta'a tont'e'me imanc'.
Tolsquej'me ta'i, tolte'me, al'nujuaisco'ma iya'.” 2> Lijoupa lixmocopa tatPoujna timila'
ts'ilihuequi: “Itta'a al vaso, al vino lonango, ite aijuats' laifxcuajaiya. Totiya catinc'i'ma
al ts'e cataiqui' lopo'no'ipolhuo' LanDios, imanc' ixanuc'. Tolsnate. Ti'hua tont'e'me
tolta'a. Ma molsnayi al'nujuaisco'ma.”

26 Mal'eyi totta'a, matteji ta'i tatsquejpa, matsnayi al vaso, luya'ayi limayopa tatPoujna
jitpe lancruz. Ma tolta'a mal'eyi al'huaijma ticuaiyoconno. 27 Toliya aimi'iya maltejacu
fa'i to nij tintsi ca'i, aimi'iya matsnayacu al vino to nij tintsi vino. Ja'ni totta'a li'ejma'
cal xans, ilque tetets'ila' licuerpo jouc'a lijuats' fatPoujna.

28 Ai'a tolte'me 1a'i, ai'a totsna'me al vino tolimetsaicotsoltsi, te ts'i'ic' lot'ejma’, te
ts'i'ic' lotpicuejma’. Tijoula' tottete 1a'i, tolsnate al vino. 29 Naitsi notepa ta'i, noxnapa
al vino, ja'ni aimimetsaijma jilpe licuerpo Cristo, litepa ta'i, lixnapa al vino aimitoc'iya.
Titelco'ma lotel'miya LanDios. 30 Toliya, jilpe pe lolmana' timana' axpela' lapimaye
titafquemmola', axpela' textafquila' o joupa imanapola'.

31 Limetsaicotsoltsi, alsintsoltsi te ts'i'ic' lal'ejma'’. Ja'ni a'ijc'a lal'ejma' al-
suej'menanca. Tijoula' aimattel'miyaconga' LanDios. 32 Ja'ni altel'minga' LanDios
almuc'inga' aimetentma lal'ejma’, ipic'a alsuej'menca. Tolta'a aimalacani'eyaconga' to
locuenaye naihuejpa quittuca' litpicuejma'.

33 Unc'aipimaye tol'nujuaitsa ite laifnu'ipolhuo'. Litine molafot'teyacottsi,
toltetso'me anuli, totcuaitsa petsi lolafot'teyacoltsi, tot'huaicota ticuaiyunca lotpimaye,
tijoula' toltetso'me. 34 Lapima tonle'epa juaiconapa, titetsota' jitpe lejut't. Tolta'a ac'a
toluyalaico'me jitpe lolafot'tepottsi. LanDios aimitet'miyacolhuo'.

Litine cacuaitsi jitpiya alpalaic'otoltsi xonca. Catalai'etolhuo' jahuay lalicuis'epa.

12
1 Unc'aipimaye aipic'a ti'ita' colsina' te ts'i'ic' lat'eyacu ja'ni cal Espiritu alcuxenga',
lapi'iponga' lalpicuejma'. 2 Imanc' tol'nujuaisyi te ts'i'ic' lol'ejma’ ilne litiné ma'

aimolimetsaicoyi LanDios. Icuxe'molhuo' landiosla' pe aimipalaiyi. Unlihuejco'me
ilniya. 3 Ilne litiné aicolsina' litaiqui' cal Espiritu Santo. Itsiya camilhuo': Cal xans
nonespa: “Tecanita' Jesds”, aiminesqui locuapa cal Espiritu Santo. Jouc'a camilhuo': Ma
le'a cal xans pe joupa epenufpa cal Espiritu Santo ti'i'ma tuya'a'ma: “Jesds aiPoujna.
Matque anDios.” Ja'ni aiquepenufi cal Espiritu Santo aimi'iya muya'aya totta'a.

4 Tama ituca' ituca' lat'eyacu ma to malapi'inga' cal Espiritu, ailopa'a oquexi' afantsi
lan Espiritu Santo, ma' anuli le'a. 5 Tama ituca' ituca' lalpenic', ite lattoc'iyacola'
lalpimaye, ma le'a anuli falPoujna. ¢ Tama a'ij nuli calapi'inga' lalmane, ilque LanDios
ma le'a anuli. Ma' itque lapi'inga' jahuay itiya. Tolta'a alpaxnenga' jahuay illanc'.

7 Cal Espiritu Santo atmuc'inga' lat'eyacu anuli anuli illanc'. Totta'a illanc'
ninc'apimaye ti'i'ma attoc'i'mottsi. & Anuli tapima, cal Espiritu Santo tepi'i'ma
tuhual'ma litaiqui' LanDios. Locuena capima, malque cal Espiritu Santo tepi'i'ma
tuya'a'ma al cueca' ts'ixina'. ¢ Locuena capima, matque cal Espiritu Santo tepi'i'ma
ti'huaiyijnla' juaiconapa tatPoujna Jesucristo. Locuena capima, matque cal Espiritu
tepi'i'ma limane tixal'me'mola' lafcualtay. 19 Locuena capima, tepi'i'ma ti'eta' al cueca'
ma to mi'ay LanDios. Locuena capima, tepi'i'ma ti'ita' quixina' loxpic'epa LanDios,
tu'itsola' lapimaye. Locuena, tepi'i'ma timetsaicota' ja'ni ma' atinca cal Espiritu Santo
ticuxe anuli tapima o ja'ni ticuxe ocuena 'espiritu, itque lixcay. Locuena capima,
tepi'i'ma tipalaita' ipaijma litaiqui' pe aiquixina'. Locuena capima, tepi'i'ma ticuejla' ite
lataiqui' linespa tipima, tu'itsola' locuenaye capimaye. 11 Jahuay iliya ti'ay cal Espiritu
Santo. Ituca' ituca', ma to lixpic'epa, lapi'inga' latpicuejma’ jouc'a lal'eyacu.

12 Anuli al cuerpo tinca axpe' mipa'a. Tama axpe' mipa'a licuerpo cal xans a'i oquej
fanej licuerpo, anuli le'a. Tolta'a Cristo. Illanc' icuerpo itque. 13 Illanc' ja'ni ninc'ijudio,
ja'ni ninc'ocuenaye xanuc', ja'ni fa'a li'a lamats' tipa'a falpoujna o ailopa'a catpoujna,
illanc' nalapolipa at'ontcosponga' to anuli al cuerpo, ite icuerpo Cristo. Ma' anuli joupa
alsnapa al c'a caja', itque cal Espiritu Santo talapenufpa.

14¥inca, anuli al cuerpo mipa'a axpe', a'i anuli ne'a. 15 Cal xans ja'ni li'mis timixoxi:
“Iya' a'i namane, tolta'a iya' a'i qui'huexi ite al cuerpo”, ;te ite li'mis a'i qui'huexi al
cuerpo? 16 Jouc'a ja'ni lix'mas timixoxi: “Iya' a'i na'u, tolta'a iya' a'i qui'huexi ile al
cuerpo”, ;te ile lix'mas a'i qui'huexi al cuerpo?

17 Ja'ni latcuerpo pangay ca'u', ;jte co'iya malcuejyacu? Ja'ni lalcuerpo pangay
cax'mats'i', ;te co'iya malujuenufyacu? 18 A'i totta'a lalcuerpo. LanDios joupa ixpic'epa
lo'eya, ipo'no'ipola' anuli anuli pe lopanc'eya. 19Ja'ni a'i cota' totta'a qui'e'e LanDios,
. pe copa'a al cuerpo? Ailopa'a.

20 Linca axpe' tipa'a lipo'no'ipola’ EanDios, tama anuli le'a latcuerpo. 2! Totiya lat'u'
aimi'iya mimiya lalmane": “Aicaxhuicolhuo'. Tonlente'. Iya' caituca' ca'e'ma lanic'.”
Jouc'a taljuac aimi'iya mimiyacola' lal'mitsi': “Aicaxhuiyacolhuo'. Tontente. Iya'
caituca' ca'e'ma lanic'.” 22 Jilpe lalcuerpo ticuicomma jahuay lipo'no'ipola' EanDios.
Iiniya pe tocomma ailopa'a quitpujfxi, itne xonca ticuicomma. 23 Jitpe lalcuerpo tipa'a
pe aimalimetsaicoyi xonca, jilna'a xonca al'eyi cuenna. Jouc'a itna'a petsi ticuicomma
temiyaquenni aimalixocoyi ilniya. 24 Petsi xonca latentcoconga' aimalsinyi cuanuc',
aimalamiyi.

LanDios lilanc'epa latcuerpo ixpic'epa petsi lopo'no'iyacola' anuli anuli. Ja'ni ipic'a
temiyaquenni, ti'ente cuenna, ipo'nopa matpe petsi al'e'me cuenna. 25 Totta'a, jitpe
latcuerpo anuli aimi'iya milof'eyacoxi, locuena mi'oc'eyacoxi. Jahuay tixinyoltsi
cuanuc', jahuay ti'eyottsi cuenna. 26 Ja'ni lalcuerpo tipa'a anuli titetma, jahuay titetcoyi
jouc'a. Ja'ni anuli tixoqui queta, jahuay tixojma quileta.

27 Tolta'a imanc', icuerpo Cristo. Anuli anuli imanc' i'huexi ite licuerpo. 28 Jahuay
nalafot'teponga' LanDios lapi'iponga' anuli anuli lalpicuejma’, ituca' ituca' latpenic'.

Ate'a ipo'nopola' lan apdstole, ilne lummepola' Cristo tuya'ale Lataiqui'. Lijoupa
ipo'nopola' lam profeta, ilne tuya'ayi lataiqui' lomipola' LanDios. Lijoupa ipo'nopola'
lomxiye, ilne tuhuatyi Lataiqui', timuc'iyaleyi. Lijoupa ipo'nopola' ilne petsi lepi'ipola’

litmane, ti'e'me ma to lo'epa LanDios. Lijoupa ipo'nopola’ itne petsi lepi'ipola’ litmane
tixal'mete lafcualtay. Lijoupa ipo'nopola' itne pe lepi'ipola' litpicuejma’ titoc'ite litpi-
maye. Jouc'a ipo'nopola' itne pe lepi'ipola' litpicuejma’ ticuxe'me litpimaye, tu'i'mola’
te co'iya mi'eyacu lanic' lepi'ipola' tanDios. Jouc'a ipo'nopola' ilne pe lepi'ipola’
litpicuejma’ tipalaite ipaijma littaiqui'.

29 ;Te jahuay illanc' ninc'apdstole?  ;Te jahuay ninc'iprofeta? ;Te jahuay
ninc'omxiye? ;Te jahuay al'eyi al cueca' ma to lo'epa LanDios? 30 ; Te jahuay alsal'mela’
lafcualtay? ;Te jahuay alpalaiyi ipaijma laltaiqui'? ;Te jahuay nipajnya alcuej'me
loya'apa lapimaye nopalaipd ipaijma lataiqui'? A'i. Ituca' ituca' mi'hua lalmane,
ituca' ituca' lalpicuejma' lalapi'iponga'. 31 Imanc' totpo'note lotpicuejma’, totsahue'ete
LanDios tepi'itsolhuo' al c'a juaiconapa.

Itsiya camuc'i'molhuo’ te ts'i'ic' al'ejma' xonca al c'a.

13

11ya cacua: Tama alpalai'me littaiqui' lan xanuc' jouc'a littaiqui' lapaluc' quema'a,
tijouta’, ja'ni aimat'ehualeyi capic'a, ite latpalaipa ailopa'a quipenic'. Tocomma ma le'a
luna'anga' to latengolyi latejma’' o latsajnyi loquej tatehuaijma'. 2Ja'ni ninc'iprofeta,
lu'iyaleyi lalmiponga' LanDios, ja'ni alcueca' xonca lipime litaiqui' EanDios, ja'ni joupa
acueca' i'ipa calsina', ailopa'a calahue'eponga', ja'ni acueca' at'huaiyijnyi LanDios,
totta'a alcuxe'mola’ Hjualay, itniya tiye'me tu'hua, tijouta’, ja'ni aimat'ehualeyi capic'a,
;te quipenic' itiya? Illanc' al'onlcotonga' to nij naitsi xanuc'. 3 Ja'ni jahuay tal'huexi
lapi'i'mola’ titetsote ilne petsi aiquit'hueca, ja'ni alcu'mottsi altet'mitsonga' acueca’,
alma'atsonga', alpi'etsonga' nulemma, tijouta' ja'ni aimal'ehualeyi capic'a, ; te quipenic'
itiya? LanDios aimetentcocoya lal'epa. Ailopa'a calapi'inyaconga'.

4 ;Te cal'eyacu lal'ejma' ja'ni al'ehualete capic'a? Mal'ehualeyi capic'a als-
net't'me juaiconapa jahuay lat'e'eyaconga’, alpalaic'o'mola’ al c'a, aimal'eyacola' laic',
aimatnescoyacoltsi al c'a, aimal—lof'eyacoltsi. 5 Aimal'eyacu nixpiya, aimal'eyacu
lalatentcocoyaconga' illanc' caltuca'. Aimalixtulecoyacu, aimal'nujuaisyacu ja'ni a'ijc'a
lal'eponga’. © Aimixojya calata ja'ni timenaquila' lapimaye, linca tixoj'ma calata ja'ni
lalpimaye tihuejcoyi al linca cataiqui'. 7 Ti'hua al'ela' capic'a, aimalxojyaconga'.
At'huaiyijm'mola’. Al'huaicotola' ma ti'ele al c'a. Jahuay lat'eyaconga' ti'hua als-
net't'me.

8Ja'ni al'ela' capic'a, tama itsiya litine o Locuena Quitine ti'hua at'e'mola’ capic'a. Ite
lal'ejma' aimijouya. Tijauhuamlaicota quitine totta'a al'e'me.

Itsiya litine lam profeta tu'iyaleyi lu'ipola' EanDios, Locuena Quitine a'i,
aimuya'aconayacu tolta'a. Itsiya litine lapimaye tipalaiyi ipaijma littaiqui, Locuena
Quitine a'i, aimipalaiconayacu totta'a. Itsiya tocomma tipa'a latsina', Locuena Quitine
a'i. Aimal'nujuaisyacu iliya. 9 Itsiya ma le'a a'onlca lalcueca, ma' a'onlca lalu'iponga'
LanDios, totta'a lu'iyaleyi. 19 Locuena Quitine a'i. Jahuay atsim'me, jahuay lu'i'monga’
LanDios. Petsi joupa lixhuaita hualca ailopa'a.

11 Ti'i'ma ma to iya' lal'ipa. Iya' maj na'hua, ilne titiné ma to tixpic'eyi laif'as
ca'vhuay ma' anuli caxpic'e iya'. Tolta'a laipicuejma’, laitaiqui'. Lijoupa lattojpa
aicainihuequi ile lai'ejma' ma na'hua. 12Itsiya afule malcuejyi. Tocomma to lahuelojnyi
anuli lahuejma' catejma’, ite lalahuelojmpa tocomma to cua naitsi ipunxahua. Afule
qui'huaqui. Locuena Quitine a'i. Alsim'me acuajmaica. Itsiya ma' a'onica alsina', ma'
a'onlca alcuec'eyi. Locuena Quitine a'i. Ma to LanDios limetsaiconga' itsiya, ma tolta'a
limetsaico'me LanDios.

13 Linca itsiya y tijauhuamlaicota litine, ti'hua al'huaiyijm'me LanDios, ti'hua
at'huaico'me al c'a, ti'hua at'ela' capic'a lalpimaye jouc'a LanDios. Tama jahuay ite
lal'ejma' aimijouya, tetentcocojma LanDios, ite mal'ehualeyi capic'a xonca tetentcoco-
jma, LanDios tixina ite xonca al c'a.

1 Tolpo'note lotpicuejma' tont'etsola' capic'a lotpimaye. Jouc'a tolsahue'ete cal
Espiritu Santo tepi'itsolhuo' colmane colpicuejma'. Xonca toljanajle, totsahue'ete
ti'etsolhuo' profeta, tepi'itsolhuo' lotpicuejma' tolu'itsola' lapimaye lataiqui' lomiya-
colhuo' LanDios. 2 Lapima nopalaipa ipaijma litaiqui', ile lapi'ipa cal Espiritu Santo
a'i ma quitaiqui', itque tipalaic'o'ma LanDios. Lan xanuc' aimicuec'e'me. Cal Es-
piritu Santo ticuxe lipicuejma’, ilne pe noquimf'epd aimi'iya muhuatqueyacu lonespa,
aimuhuatqueyacu loya'apa. 3 Lapima ja'ni aprofeta, itque tipalaic'ola' lan xanuc', xonca
tifa'ela' litpicuejma’, tixc'ai'ila, tixoc'ila' quileta. 4 Lapima nopalaipa ipaijma litaiqui'
xonca tifa'eyoxi quituca' lipicuejma'. Cal profeta lopalaipa xonca tifa'ela' litpicuejma'
lipimaye, jahuay itniya nafotumma.

5 Camilhuo': Ja'ni jahuay imanc' ipaijma ipaijma lottaiqui' totpalai'me, tinca tixoj'ma
neta iya'. Xonca tixoj'ma neta ja'ni cota' jahuay unc'iprofeta. Lapima nopalaipa
ipaijma litaiqui', ite lepi'ipa cal Espiritu Santo, ja'ni timuc'ila' lapimaye te ts'i'ic' linespa,
acueca' al c'a lo'epa, acueca' titoc'ila' lipimaye, tifa'ela' litpicuejma'. Ja'ni aimi'iya
mimuc'iyacola' loya'apa ite linespa, litaiqui' aimitoc'ila' lipimaye. Xonca acueca' al
c'a ti'e'ma cal profeta, lapimaye ticuec'eyi itque. © Unc'aipimaye, cacuaitsi jilpiya,
ja'ni capalay pangay ipaijma laitaiqui', ;te ja'ni catoc'i'molhuo'? A'i. Ticuicomma
cu'itsolhuo' lalmuc'ipa LanDios, o cu'itolhuo' laixina', o cu'itolhuo' latmipa EanDios, o
camuc'itolhuo'. Ja'ni tote ca'etsi, tinca catoc'itolhuo'.

7 IHya al pito o al 'arpa, tama aiquilmaf'i', ja'ni tifus'minte al pito o tunante al 'arpa
tocomma to tipalaiyi. Ticuicomma tifus'minte o tunante al c'a. Ja'ni a'i, aimi'iya
micuejyacu te loya'apa.

8 Tijoc'intsola' lan soldado ticuaiyunca tifuleta, ja'ni a'i munannial c'a al trompeta, ; te
ticuec'e'me lan soldado? A'i. Aimicuec'eyacu. 9 Jouc'a imanc', ja'ni totpalaiyi ipaijma
lottaiqui' ithe noquimf'epolhuo' aimi'iya quilsina' te ts'i'ic' loluya'apa. Tocomma to
totpalaic'oyoltsi cottuca', to totpalaic'oyi tahua' le'a.

10Linca, fa'ali'a tamats' tipa'a axpe' quiltaiqui' lan xanuc'. Anuli anuli tipa'a loya'apa.
11 Malpalaic'o'moltsi ja'ni aicalcuec'eyoltsi, jte iya' latentcoco'ma ilque linespa? O
ilque, ;te tetentcoco'maiya'lainespa? A'i, aimalsinc'neyacoltsi. Caxim'ma ilque to aine,
itque alsim'ma to naine. 12 Imanc' ma tolta'a lo'ipolhuo' jitpe.

Ja'ni juaiconapa toljanajyi tocupa cal Espiritu Santo tolsahue'ele tepi'itsolhuo'
colmane, cotpicuejma' tottoc'itsola' lotpimaye, tolfa'etsola' litpicuejma'. 13 Lapima
nopalaic'opa LanDios, ja'ni tipalay ipaijma litaiqui' jouc'a tixahue'eta' cal Espiritu Santo
tepi'ita' lipicuejma' tu'itsola' lapimaye loya'apa ite lonespa.

14 Tya' ma capalaic'o LanDios ipaijma laitaiqui' lalapi'ipa cal Espiritu Santo, tinca
tama jilpe fainunxajma' aixina' capalaic'o LanDios aicaixina' loya'apa laifnespa, tolta'a
aicatoc'ila' laipimaye. 15 ;Te caif'eya? Capalaic'o'ma LanDios ipaijma laitaiqui', ma
to matcuxe cal Espiritu Santo, jouc'a cu'i'mola' laipimaye loya'apa ite laipalaic'opa
LanDios. Cunac'co'ma LanDios ipaijma laitaiqui', ma to matcuxe cal Espiritu Santo,
jouc'a cu'i'mola’ laipimaye loya'apa ite lainunac'copa LanDios.

16 Ima', mox'najtsi'i LanDios ja'ni ma le'a ipaijma lotaiqui', jte co'eya cal xans
noquimf'epa, itque pe aimihuequi? Aimicuec'eya lofnespa. ;Te co'iya minesya: “Amén,
tole ti'ita"’? A'i, aimi'iya. 17 Ima' linca juaiconapa ac'a ox'najtsi'ipa LanDios. Lopima
ipanemma ma to mipa'a. Aicofa'e lipicuejma’.

18 Cax'najtsi'i LanDios iya' culiquilhuo' imanc'. Capalay xonca ipaijma laitaiqui'.
19 ;Te co'iya? ;Te ja'ni capalai'ma pangay ipaijma laitaiqui jitpe lalafot'teyopottsi anuli
laipimaye? A'i. Tama nipajnya capalaita' imbamaj mil lataiqui, ite ipaijma faitaiqui,
xonca aipic'a capalaita' ma le'a amaquej tataiqui ma le'a lattaiqui'. Tolta'a alcuec'e'ma
lapimaye, camuc'ila'.

20 Unc'aipimaye, aimonlihuej'me lit'ejma’' la'uhuay. Iine aiquicuaiya quilpicuejma’.
Linca ma to mi'eyi lan tsocay, ilne pe aimihuejyi lixcay, imanc' jouc'a ti'ita' tolta'a

lot'ejma’. Tol'nujuaitsa tipa'a lotpicuejma’, tolspic'ete al c'a. 21 Petsi linilijmpa loya'apa

locuxepa LanDios ticua:

LanDios tuya'e": “Itne petsi aimepenufyi laifmuc'ipola’,

cumme'e'mola’ lan xanuc' ocuena quilraza, ituca' quiltaiqui', ilniya tu'innola'
laifnuya'apa.

Tijoula', tama tiquimf'e'me ma' anuli tuyalaico'me, aimihuejyacu.”

22 LanDios ipic'a timujla' nulemma naitsi ilne aimi'huaiyijnyi. Tolta'a ummepola'

nopalaipd ipaijma littaiqui'. Lummepola' a'i mimujyacu naitsi ilne no'huaiyijmpa. Lam

profeta, ilne tinca timuc'iyaleyi no'huaiyijmpa, a'i petsi aimi'huaiyijnyi.

23 Itsiya, ;te co'iya? Cacua: Petsi lolafot'tepoltsi anuli, jahuay totpalaiyi ipaijma
ipaijma lottaiqui', ite lepi'ipolhuo' cal Espiritu Santo, tijoula' titsuflaite ilne petsi
aimicuec'eyi ite lot'ejma' o petsi aimihuejcoyi LanDios, ;jte cocuayacu? Tines'me: “Iine
ma' amac'ta”. 24 Ituca' lo'iya ja'ni jahuay imanc' toluya'ayi ite lu'ipolhuo' LanDios.
Titsufaita' anuli pe aimihuejma LanDios, o aimihuequilhuo' imanc' lont'ejma’, itque
tiquimf'e'molhuo' anuli anuli imanc' lolnespa. Lottaiqui' titsufai'ma lipicuejma' itque
cal xans. Tolta'a tixhuej'menahuo, ti'i'ma quixina' te ts'i'c' li'ejma'. 25 Lemiya jilpe
lunxajma' ti'hudjta. Tijoula' texc'onlquehuo tixpats'huaita famats', tix'najtsi'i'ma
LanDios, tuya'e': “Linca ma fa'a tipa'a LanDios”.

26 Itsiya, cunc'aipimaye, ;te co'iya? Jilpe molafot'leyoltsi, jahuay imanc' anuli
anuli tipa'a lotpalaiyacu. Anuli tunac'co'ma LanDios, tocuena tipa'a lomuc'iyacola'
lapimaye, tocuena tu'i'mola' lapimaye te ts'i'ic' ite lu'ipa LanDios, tocuena tipalai'ma
ipaijma litaiqui', ite lepi'ipa cal Espiritu Santo, tocuena tipa'a lipicuejma' tuhuat'ma ite
lipaijma lataiqui', tuya'a'ma te loya'apa. Ne', jahuay ilna'a ti'i'ma tont'e'me ja'ni toita'a
toltoc'i'mola’ lolpimaye, ja'ni totfa'e'mola’ ilniya lilpicuejma’.

27 Ja'ni tolpalai'me ipaijma lottaiqui', ite lepi'ipolhuo' cal Espiritu Santo, totpalaite
oquexi' afantsi le'a, xonca a'i. Anuli anuli totpalai'me. Tijoula' anuli tapima tu'i'mola’
lapimaye te loya'apa ite lipaijma lataiqui'. 28Jilpe, ja'ni ailopa'a anuli no'iyalepa tota'a,
aimotpalaiyacu ipaijma lottaiqui'. Ma jitpe lotpicuejma’ totpalaic'o'me LanDios.

29 Jouc'a lam profeta, tipalai'me oquexi' afantsi le'a, xonca a'i. Locuenaye lapimaye
noquimf'epd tixpif'me, ti'ita' quilsina' ja'ni itaiqui' LanDios o a'i. 30 Mipalaic'olhuo'
talpima ja'ni aprofeta, ja'ni LanDios tu'ita' o timuc'ita' focuena capima nocutsuya jitpe,
itque nopalaic'opolhuo' ti-ch'ixco'ma. Tipalaic'otsolhuo' tocuena capima, tu'itsolhuo'
lu'ipa LanDios. 31 Tolta'a jahuay lapimaye tolihuic'i'me, jahuay tixpai'i'mola’ cunlata.

Imanc' unc'iprofeta nipajnya totcuxe'motltsi al c'a, totpalai'me anuli anuli. A'i jahuay
motpalotai'me. 32Lapima ja'ni aprofeta ti'hua limane ticuxe'moxi. Ti'i'ma tixpic'e'ma
ja'ni tipalaila' o ja'ni aimipalaiya. 33 LalanDios aimal'eyaconga' lahuoc'aitsoltsi. Itque
alpac'e'enga' lalpicuejma’. Ja'niimanc', ja'ni ocuenaye lapimaye, ni petsi lolafot'tepottsi
tolta'a li'ejma’ LanDios.

34 Molafot'teyoltsi anuli aimipalai'me lacal'no'. Aimi'ontico'mottsi to lan xanuc'.
Tihuejcote. Pe liniliya locuxepa LanDios tolta'a tuya'e'. 35 Iine lalpimaye cacal'no',
ja'ni jitpe tilejut'ti matpiya ti'i'ma ticuis'eta litpe'ailli. Pe lolafot'tepoltsi aimipalai'me
lacat'no'. Tle a'ijc'a, aimetentma. 3¢ Imanc' unc'iCorinto, aimolihuejcola' locuenaye
lalpimaye lit'ejma'. ;Te ma imanc' coltuca' tolcuxe'moltsi? ;Te imanc' unc'apoujnald
litaiqui' EanDios? ;Te jilpe quipangoyopa? ;Te ma le'a imanc' olapenufpd ile lataiqui'?
. Te ma le'a icuaita jilpiya?

37 Lapima nonespa: “Iya' ninprofeta”, o “Iya' tinca acueca' lalapi'ipa cal Espiritu
Santo”, timetsaicola' naitsi lalapi'ipa iya' ite laitaiqui' laininit'epolhuo’ jifa'a. Ile a'i
caitaiqui', ma litaiqui' tatPoujna Cristo, tolta'a ticuxe itque. 38 Ja'ni aimimetsaicojma
totta'a ilque jouc'a aimimetsaicom'me.

39 Unc'aipimaye, camiconalhuo' lont'eyacu. Toljanajle juaiconapa ti'itsolhuo' to lam
profeta. Lapimaye nopalaipa ipaijma littaiqui', ne', tipalaite, aimotcuanac'e'mola’.
40Jilpiya lonlafot'teyoltsi tont'ete ma latentcocoya LanDios, totcuxetsottsi al c'a.

15

1 Unc'aipimaye, itsiya cu'icona'molhuo' te ts'i'ic' loya'apa Lataiqui', mate Lataiqui'
lainu'ipolhuo'. Ite Lataiqui' joupa lolapenufpa, mate lonlihuequi. 2Ja'ni tolihuejle
Lataiqui' lainu'ipolhuo' mate Lataiqui' tuntu'elhuo'. Ja'ni aimuntu'eyacolhuo' cota'
aicolapenufi Lataiqui'.

3Laipangopa lainuya'apa jitpe, ate'a nu'ipolhuo' Lataiqui' lainepenufpa, lu'ipa tatPou-
jna. Aimipolhuo": “Cristo icupoxi tima'ante, totta'a litonc'e'eponga’ latjunac'. Al Paxi
Linilingiya joupa uya'apa tolta'a lo'iya. 4 Lijoupa limanapa, eminnapa. Al fane' quitine
imaf'inapa. Al Paxi Linitingiya jouc'a tuya'e' tolta'a. 5 Imuj'moxi imaf'i'. Pedro ixim'ma.
Lijou'ma ixim'me locuenaye liyejmalepd Cristo. © Lijou'ma mefot'teyoltsi to amaque;j
maxnu lapimaye ilne jouc'a ixim'me. Hualca ilniya itsiya ailomana' fa'a li'a famats',
joupa imanapola'. Axpela' ti'hua ts'itmaf'i'. 7 Lijou'ma Jacobo ixim'ma. Lijou'ma
ixim'me jahuay lan apéstole.”

8-9jouco'ma iya' aixim'ma, imuj'moxi pe laifpa'a. Litine lixim'me locuenaye ailopa'a
al ts'e laipitine iya'. Tocomma afule caipajnconna. lIya' aica'onticoyacoxi to locuenaye
lan apéstole. Iniya xonca ac'a xanuc'. Iya' caxinyoxi xonca ninaitsi xans. Iya' caituca'
aicainepi'iyoxi ilta'a laipenic'. Caxinyoxi a'ijc'a laipicuejma’, nihuetsopola' lixanuc'
LanDios lefot'tepola'. 10 Linca, itsiya ituca' lai'ejma'. Totta'a li'epa LanDios, ilque
alpai'ipaiya'laipicuejma', attoc'ipa juaiconapa. Totiya nulijpola' locuenaye lan apéstole.
Xonca ai'epa canic'. Cax'najtsi'i LanDios, itque altoc'ipa. Linca a'i iya' caituca' ai'epa
tolta'a, acueca' attoc'ipa LanDios. Totiya ite lanic' lai'epa tocomma to ma li'epa LanDios.
HJa'ni iya', ja'ni locuenaye lan apdstole, ma' anuli Lataiqui' laluya'apa. Mate Lataiqui'
lolapenufpa imanc'.

121]lanc', ja'ni luya'ayi: “Cristo imaf'inapa, ipayomma pe lomana' limanapola'’, hualca
imanc' jte colnescopa: “Aimimaf'inayacu limanapola’? 13Iya' camilhuo": Ja'ni limanap-
ola" aimimaf'inayacu jouc'a Cristo aiquimaf'inghua. 14 Ja'ni Cristo aiquimaf'inghua,
illanc' cota' ma le'a alpalaiyi, Lataiqui' laluya'apa ailopa'a quipenic'. Ma' anuli, tama
ot'huaiyijmpa Jesucristo, itque ja'ni cota' timanghua aimi'iya mitoc'iyacolhuo'.

15 Joupa lu'ipolhuo': “Tote, tote li'epa LanDios, itque imaf'i'inapa Cristo”. Ja'ni cota'
LanDios aimimaf'i'iyacola' limanapola' jouc'a Cristo aiquimaf'i'inghua. Illanc' nalnespa
li'epa LanDios cota' a'ij tinca. Ma le'a alfel'mipolhuo’. 16 Linca ja'ni limanapola'
aimimaf'i'inyacola', Cristo a'i quimaf'i'inghua. 17 Ja'ni Cristo aiquimaf'i'inghua lotjunac'
aiquitonge. Tama ol'huaiyijmpa Cristo, ja'ni timanghua, itque aimi'iya mitoc'iyacolhuo'.
18 Jouc'a latpimaye limanapola', tama i'huaiyijmpd Cristo ilne joupa ejac'pola'. Tolta'a
li'ipola' ja'ni aiquimaf'inghua Cristo. 19 Jouc'a illanc', itsiya mat'huaiyijnyi Cristo attel-
coyi. Ticuaitsi Locuena Quitine, ja'ni aimaluyalaico'me xonca al c'a, ;te cal'huaiyijncopa
Cristo? Linca ja'ni aimatmaf'iyacu xonca ninc'icuanuc'la.

20%inca, joupa imaf'inapa Cristo. Ticuaihuo litine LanDios tefot'te'mola' limanapola',
timaf'i'ina'mola' ilniya. Cristo i'ipa cal te'a ilniya. 2! Li'ipa anuli cal xans aiqui-
huejma EanDios, tolta'a lamaya i'huajcopa. Toliya ma' anuli i'huajcopola’ lamaya
jahuay lan xanuc'. Locuena cal xans ihuejcopa LanDios, toliya tama atlma'monga’
almaf'i'ina'monga'. 22 Ilque cal xans Addn ixingufcopa lamaya, ma' anuli jahuay lan
xanuc' tixingufcoyi totta'a. Cristo, ilque jouc'a i'epoxi xans, imaf'i'inapa LanDios, ma'
anuli timaf'i'ina'mola' jahuay.

23 Linca, a'ij nuli lo'iyacola' ilne nomaf'i'inyacola'. Cristo joupa imaf'i'inapa, ilque
cal te'a petsi ilne lafot'teyacola' LanDios. Tijoula' ticuaicoconno Cristo timaf'ina'me
lixanuc'. 2 Tijouta' tixhuaitsi jahuay, Cristo ticu'moxi limane, timi'ma LanDios qui'Ailli":
“Ma' ima' tocuxeta".

Ate'a tilonc'ena'mola’ litmane jahuay lan rey, jahuay lincuxepd, jahuay no'huapa
litmane ni petsi lomana'. 25 Cristo ti'hua ticuxe'ma ma mitof'eyottsi no'epaj laic'. Jahuay
ilniya ti'oc'enam'mola’. 26 Tijoula' titonc'e'enatsola' litmane jahuay ilne no'epaj laic',
ma le'a tipanehuo lamaya. Ite jouc'a titonc'e'ena'ma limane.

27 Tolta'a tuya'e' al Paxi Linilingiya, ticua: “I'oc'enapola' jahuay no'epaj laic'.
Ite lataiqui' loya'apa “... jahuay i'oc'enapola', linca aiminescojma LanDios. Malque
LanDios ixpic'epa ti'ita' tolta'a, ti'oc'em'me jahuay, tihuejco'me Cristo. 28 Ticuaitsi
litine ti'oc'ente jahuay, tihuejco'me Cristo, matque Cristo ti'Hua LanDios ti'oc'ena'moxi.
Qui'Ailli' LanDios joupa ixpic'epa jahuay tihuejcote Cristo. Ti'oc'ena'moxi Cristo, ma
LanDios ticuxe'ma, jahuay tihuejco'me.

291ya' cacua: Ja'ni aimimaf'iyacu limanapola', ;te quepo'icompola’ ilne napo'impola’
muya'ayi litpuftine litpimaye limanapola'? Ja'ni ilne imanapola' nulemma, ;te quipenic'
ite lo'epa litpimaye ts'ilmaf'i'? ;Te quepo'icompola' muya'ayi litpuftine ilne litpimaye
limanapola'? ;Te quitalai'ecopa tolta'a LanDios?

30 Iya' jouc'a lalejmale itine itine altetcoyi, alcuayi: ;Te xonca cal'iyaconga'? Ja'ni
aimalmaf'inayacu, ;te calsnet'lcopa tolta'a? 31 Itine itine tocomma to alma'ma,
alma'a'ma. Cacua: Ma' al linca ite laifnespa. Iya' tixoqui neta capalaicolhuo' imanc'
unc'aipimaye lot'huaiyijmpa Jesucristo. Totta'a aimi'iya cafel'miyacolhuo'. 32Ja'ni aimi-
maf'iyacu limanapola', ;te capanehuo fa'a litya' Efeso matfulecoyoltsi ilne ti'ontcospola'
to oyac'la quinneja? A'i. Najmay cuyaicola' lapajnya to ilniya nonespa: “Aga mouqui
almana'monga’. Itsiya, ma malmana', altetsole, alsnale al c'a.”

33 Imanc' aimolfel'mi'mottsi.  Tolanajtsottsi ilne nonespd: “Limanapola’ aimi-
maf'iyacu”. Al linca lataiqui' lonespa: “Lan c'a xanuc' ja'ni tiyejmalele lixcay xanuc',
jouc'a ti'i"'mola’ ixcay xanuc'. 34 Tolsuej'menca. Tolpai'ite lot'ejma’. Aimot'econa'me
ile pe aimetenlma LanDios. Jilpe timana' ilniya pe aimimetsaicoyi tanDios. ;Te
aimottaiyi calaic'ata mimana' totniya?

35 Aga tipa'a anuli nonesya: “;Te co'iya mimaf'inayacu limanapola'? ;Te co'iya
micuaiconayacu? ;Te co'iya litcuerpo? Joupa ihuet'tpa.” 3¢ Catalai'e'ma, cami'ma:
“Ima’' ailopa'a copicuejma'”. Cal fanu' lifampa ate'a tihuet'tqui, tijouta' tilamma imaf'i'.
37Ttque cal fanu' lifampa aimi'ontspa to laifa' lolapa. Ma le'a afanu', ja'ni atrigo o ocuena
fanu'. Lolapa ituca' lixans. 38 Ma LanDios ti'e'e tilata' cal fanu', jouc'a tixpic'e te ts'i'ic'
lixans. Anuli anuli cal fanu' tilata' ituca' ituca' lixans laifa' lolapa. Totta'a lo'iyacola'
limanapola' nomaf'inayacu.

39 Fa'a li'a tamats' litpixic' lan xanuc', litpixic' linneja, litpixic' lacat'hui, litpixic'
latuye, ituca' ituca' itna'a. 40 Matmana' fa'ali'a tamats' tipa'a lalcuerpo. Pu'hua locuenaj
quitine jouc'a ti'ita alcuerpo. Lalcuerpo mipa'a fa'a li'a tamats' aimi'ontya pu'hua
locuenaj quitine. 4 Cal 'ora, cal mut'ta, lan xamna, aimi'onlspola'. Ituca' ituca' litsans,
litpepalc'o'. Lan xamna aimi'onlspola'. Axamna axamna ituca' ituca'.

42 Totta'a lo'iyacola' limanapola'. Litine leminni jitpe tamats' itque timanapa ti'hua
tihuet'tqui. Litine timaf'i'inta' ti'i'ma ituca'. Aimihuet'tconaya. 43 Litine leminni
tocomma to ninaitsi cuerpo. Litine timaf'inala' tipai'im'me, ti'hudjta ac'a juaiconapa.
Litine leminni ailopa'a co'eya. Aimi'iya. Litine timaf'i'inale ti'i'ma acueca' ipujfxi,
acueca' ti'e'ma. %4 Teminni ilque licuerpo lepi'ipa qui'ailli', itque jouc'a axans. Ituca'
licuerpo timaf'i'ina'ma, ite lapi'iya LanDios. Tipa'a lalcuerpo lalapi'iponga' lat'ailli,
tipa'a lalcuerpo lalapi'iyaconga' LanDios.

45 Al Paxi Linilingiya tipalaijma Adan, itque copa'a cal te'a cal xans. Ticua: LanDios
epi'ipa lipitine, “... totta'a i'ipa imaf'i'”. Ituca' li'ipa ilque tecui'impa Lijoujma Adén.
Itque ai'a tipajnta ailopa'a quicuerpo, ma tipa'a lipitine. Matque lapi'inga' lalpitine.
46]Jifa'a li'a tamats', ;naitsi ticuai'ma cal te'a? ;Illque nalapi'iponga’ lalpitine? A'i. Ate'a
tipa'a fa'ailque tepi'ipa lipitine LanDios, lijou'ma icuai'ma itque nalapi'iponga' latpitine.
47 Ilque Adédn copa'a cal xans cal te'a, LanDios ilanc'epa fa'a li'a tamats'. Ma' amats'
ilanc'ecopa. Locuenaj cal xans, ilque alPoujna, qui'huayomma lema'a. 48 Malmana'
fa'a li'a tamats' al'onlcosponga' to Adan, ilque cal te'a tattatahuelo, tlanc'ecompa
amats'. Locuenaj quitine, illanc' ja'ni ixanuc' ilque Li'huayomma lema'a, ma' anuli

al'ontcotonga'. 49 Matmana' fa'ali'a tamats' latsans ma' anuli Adéan, itque tilanc'ecompa
amats'. Locuenaj quitine lalsans ti'i'ma ma' anuli to lixans ilque Li'huayomma lema'a.

50 Unc'aipimaye, iya' camilhuo': Atcuaitsa locuenaj quitine ticuicomma ti'itsi ituca'
latcuerpo. Ma to malmana' aimi'iya mattsuflaiyacu pe locuxeyopa LanDios. Iita'a
latcuerpo tijaf'quinghua, tihuet'lna'ma. ;Te malta'a altsuflaicota petsi ailopa'a mi-
jouya, ailopa'a quihuet'tqui? A'i. Aimi'iya. 5! Cu'i'molhuo' lo'iya. Iita'a lataiqui'
laifnu'iyacolhuo' lan xanuc' quittuca' aimi'iya quitsina'.

Ai'a ticuaiyoconno Cristo, tama hualca illanc' almana'monga', hualca almanecu.
Jahuay alpai'im'monga' lalsans. 52 Ite lal'iyaconga', lalpai'iyaconga' aimicolya. Ma le'a
to malspot'imi'me lal'u', mal'huitf'i'me, joupa alpai'imponga'. Tolta'a lat'iyaconga'
munanni al trompeta, ite lijoujma luna'apa. Linca tunam'me al trompeta, limanap-
ola' timaf'i'inam'mola’, aimihuet'tconayacola' lifcuerpo. Illanc' ja'ni almana' al-
pai'im'monga' lalsans. 53 Iita'a laicuerpo tijaf'quinghua, tihuet't'ma, ticuicomma
lapi'intsi ocuena caicuerpo, alpo'no'entsi ite pe aimijouya, aimihuet'tconaya. Iita'a
laicuerpo ticuicomma tima'ma. Ipic'a alpo'no'entsi locuena pe aimimaconaya.
54 Tijoula' ti'ita' totta'a, ite litine tinca ti'i'ma ituca' latcuerpo, aimihuet'tconaya,
aimimaconaya. Totta'a tenant'ma lataiqui' linitingiya, ticua:

Joupa lulijpa!

Lamaya joupa ejac'pa, aimalmaconayaconga'.
55Ma' al tinca loya'apa lataiqui' lonespa:
Catalai'e'ma lamaya, cami:

“Limanapola’, ;ja'ni ma tolta'a tilmanemma? A'i.
Ima', jja'ni ti'hua toma'ahualecona'ma? A'i.”

56Linca, mipa'a ilta'a latcuerpo lixingufcopa lixcay lat'epa, ma ti'hua limane lamaya,
attel'minga’, alma'a'monga'. Aimi'iya mailnesyacu: “A'i, aical'aic' quixcay”. Litaiqui'
LanDios loya'apa locuxepa, ite lataiqui' atcufquinga'. 57 X'najtse'eya LanDios, tatPoujna
Jesucristo joupa ulijpa, lamaya aimululijyaconga' nulemma. Illanc' nat'huaiyijmpa
LanDios jouc'a lulijna'me. Totta'a lixpic'epa LanDios, totta'a ti'i'ma.

58 Unc'aicapimaye, ja'ni totta'a lat'iyaconga', ; te ts'i'ic' lat'eyacu itsiya? Cu'i'molhuo":
Aimolpai'i'me lotpicuejma'. Tolihuejle litaiqui' Jesucristo. Aimotcuanac'e'mottsi. Itine
itine tont'e'me lanic', ite lepi'ipolhuo' tatPoujna, a'ujfxi tont'e'me tolta'a.

Imanc' not'huaiyijmpad talPoujna Jesucristo, mont'eyi ite lanic' tol'nujuaitsa
lo'iyacolhuo' locuenaj quitine. Tolta'a tixojma cunlata tont'e'me lanic'.

1tsiya capalaico'ma al tomf lolafot'teyacu lolumme'eyacola' lotpimaye, ilne jouc'a
i'huexi LanDios. Itne nomana' litya' Jerusalén tehue'ela'. Lapimaye lafotyomma tamats'
Galacia joupa ainu'ipola' lo'eyacu. Imanc' ma' anuli tont'ete. 2 Axamano axamano
ticuaitsi al te'a quitine, anuli anuli imanc' tolanajle lottomi. Ja'ni ululijpd acueca'
tolanajle acueca'. Ja'ni ululijpa huata, tolanajle huata. Cacuaitsi jitpiya joupa olafot'tepa
al tomi. Aimolafot'te'me aquite'.

3 Cacuaitsi, imanc' tot'huijf'etola’ lapimaye titaite ite lolapi'iyacola' ilne lot-
toc'icoyacola' jitpe Jerusalén. Iya' capi'itola’ quilje'e. Cummetola'. 4Ja'ni ticuicomma
ca'huata' jouc'a atejmaleta anuli lapimaye.

5 Joupa aixpic'epa cahuejntola' lapimaye nomana' tamats' Macedonia. Tijoula'
cacuaita pe lotmana' imanc'. ¢ Aicaixina' tojua quitine atcotta pe lotmana'. Aga capane-
huo jilpiya cuyaicota laxita quitine. Tijoula' cuyaita ni petsi. Imanc' lacanumf'eta cane,
altoc'ita ca'huanta' al c'a. 7 Cacua: Ate'a cuyaicota lamats' Macedonia. Tijouta' cacuaita
jitpe pe lolmana' imanc' unc'iCorinto. Jilpe a'i ma le'a cuyaicoya. Ja'ni tixpic'eta’
LanDios afcolta. 8 Jifa'a litya' Efeso capanehuo tuyaila' al juic Pentecostés. Tijoula'
ca'huata pe lolmana'. 9 Jifa'a LanDios lapi'ipa acueca' canic'. Axpela' ti'huaiyijnyi
talPoujna. Jouc'a timana' axpela' nat'epa laic'.

10 Ja'ni jilpiya ticuaitsi Timoteo, tolapenufle. Aimothuos'mi'me. Ma to ca'ay lanic'
lalapi'ipa talPoujna, ilque Timoteo jouc'a ti'ay. ! Aimolatets'i'me, ni anuli imanc'.
Tipanni ti'huanta' tolacanumf'entsa cane, ti'huananni pe laifpa'a. Iya' ai'huaijma
ticuaiyunca anuli lapimaye.

12 Apolos aimi'huaya itsiya pe lotmana'. Iya' caxc'ai'i juaiconapa, cami: “To'huata'
Corinto. Tonlele anuli lapimaye.” Aimicua mi'huaya. Tipa'a litine mi'hua'ma.

13 Aimolsmai'me jitpe lotpicuejma'. Ti'hua tolihuejle Lataiqui'. Aimotpai'i'me
lotpicuejma'. Tonl'e'ete acueca' tolunxajma'. 4 Jahuay lont'eyacu tol'nujuaitsola’
lotpimaye, ja'ni tolta'a tottoc'i'mola’ o0 a'i.

15-16 Imanc' olimetsaicola' Estéfanas jouc'a lapimaye nomana' lejut't. Jitpe tamats'
Acaya ilne ate'a i'huaiyijmpd Jesucristo. Iine quittuca' ixpic'epd titoc'i'me lapimaye,
itniya jouc'a i'huexi LanDios. Ticuicomma imanc' tolihuejco'mola' itniya, jouc'a tolihue-
jco'mola' jahuay lapimaye no'epd lanic' juaiconapa, ite lanic' lalapi'iponga' tatPoujna.
Totta'a caxahue'elhuo' tont'ete, caxc'ai'ilhuo’. 17 Iya' aixhuetcocopolhuo' juaiconapa.
Itsiya tixoqui neta. Licuaina'me fa'a Estéfanas, Fortunato y Acaico, tocomma to
otcuai'me imanc'. 8Iine litonc'e'enapa laipixhuejma’. Itsiya aimatsuet'meconayacuiya'
imanc'. Imanc' tolimetsaicotsola' itniya no'epa totna'a.

19 Lapimaye lafotyomma jifa'a tamats' Asia tinonilhuo'.

Aquila y Priscila jouc'a lapimaye lafotyomma lilejut't tixoqui quileta tinonilhuo'. Tic-
uayi: “Lan xanuc' nomana' Corinto atpimaye, al'huaiyijnyi anuli fatPoujna Jesucristo”.

20 Jahuay lapimaye nomana' fa'a tinonilhuo'. Jahuay imanc' tolnontsottsi. Tol-
tuc'otsoltsi lotpeque ma to mituc'o'mottsi lapimaye, ilne i'huexi LanDios.

211ya' ninPablo canonilhuo'. Iita'a caituca' ninitcopa laimane.

22 Jitpe ja'ni tipa'a anuli pe aimi'ay capic'a tatPoujna Jesucristo, tejac'ente itque cal
xans. jMaranathal Iita'a lohualquemma: jIma' matPoujna, tohue', to'huanni!

23 Ti'hua titoc'itsolhuo' jahuay imanc' falPoujna Jesucristo.

24 Ti'ila' colsina' ca'elhuo' capic'a imanc' unc'aipimaye, ma' anuli al'huaiyijnyi
Jesucristo. Amén. Tolta'a ti'ila'.

LIJE'E SAN PABLO LOCUENA LINIL'EPOLA' LAPIMAYE
LEFOT'LEPOLTSI LIEYA' CORINTO

1lya' ninPablo. Iya' jouc'a falpima Timoteo linit'elhuo' imanc' lefot'tepolhuo' LanDios
jitpe litya' Corinto. Jouc'a tixhuete itta'a al je'e lalpimaye nomana' locuenaye quitelotya'
famats' Acaya, ilne jouc'a i'huexi LanDios. Iya' ninPablo, nin'apédstol, alummepa
Jesucristo. Totta'a lixpic'epa LanDios.

2tanDios cal'Ailli', Jesucristo talPoujna titoc'itsolhuo', tipac'e'etsolhuo' lotpicuejma’.

3 jAls'najtsi'ite LanDios! Ilque enDios talPoujna Jesucristo, jouc'a i'Ailli'. Al'Ailli'
jouc'a. Itine itine al'nujuaitsinga’. Ilque alanDios, alixoc'inga' calata. 4 Ma maltetcoyi al-
ixoc'inga' calata. Totta'a lapi'inga' latpicuejma’ lixoc'itsola' quileta latpimaye mitetcoyi
jouc'a.

5Ma calihuequi Cristo altetcoyi, attetcoyi to Cristo litetcopa. Ja'ni juaiconapa acueca'
ite lattetcopa jouc'a juaiconapa acueca' alixoc'inga' calata Cristo.

¢ Jahuay lat'iponga' illanc' ma titoc'i'molhuo' imanc'. Ja'ni altelcoyi LanDios al-
ixoc'i'monga' calata. Totta'a illanc' lixoc'i'molhuo' imanc', jouc'a toluntul'me. Ja'ni
LanDios joupa lixoc'iponga' calata, imanc' jouc'a tolixoc'i'moltsi, toluntul'me. Tolta'a
titoc'i'molhuo' LanDios ma motsnet'lyi latelcoya, ite laltelcopa illanc'. 71llanc' a'i ma
le'a alcuayi: Jouc'a imanc' tolsnet't'me. Alsina' tolsnet't'me. Ja'ni tottetco'me to illanc'
maltetcoyi, LanDios tixoc'i'molhuo' cunlata ma to lalixoc'iponga' calata.

8 Unc'aipimaye, aipic'a ti'ita' colsina' te ts'i'ic' laluyalaicopa illanc' malmana'
tamats' Asia. Jilpe tinca altetcopd. Alsimpd juaiconapa ipime lalpepajnya. Afule
mal'ommotaispd. Alcuayi: “Ailopa'a catpujfxi. Ma' almana'monga'.” 9 Lalcuerpo
linca ailopa'a quipujfxi. Laluyalaicopd totta'a ixpic'epa LanDios. Almuc'inga'
aimal'huaiyijm'mottsi illanc' caltuca', at'huaiyijnle EanDios. Itque nipajnya
timaf'i'ina'mola' limanapola'. 10 Aluntu'eponga' ite al cueca' lattetcopa, a'i calmanga'.
Ja'ni altelcoconate ocuena'ya aluntu'econa'monga'. 1! Imanc' jouc'a locuenaye
lapimaye totsa'huete LanDios, totmite: “Totoc'itsola' Pablo jouc'a lipimay